
Бiрiншi  бөлiм 
 

ХАЛЫҚ АУЫЗ ƏДЕБИЕТI

Халық арасына кең таралған ауыз əде биетi үл-
гiлерi кейде фольклор деп те ата лады. Ол негi зiнен 
ағылшын сөзi болып, «халық шығармасы», «ха-

лықтың ауызша айтқан көркем сөздерi» деген мағына бередi.
Ауыз əдебиетi үлгiлерi барлық халықта аса мол кездеседi. Қай 

халықтың ауыз əдебиетi үлгiлерiн алып қарасақ та, ол елдiң жазба 
əдебиетiнен бұрын фольклоры өмiрге келгендiгiн анық аңғарамыз. 
Халық арасынан шыққан талантты сөз шеберлерi, сол ауыз əдебиетi 
үлгiлерiн бiзге мұра ретiнде қал дырған. Ауыз əдебиетi үлгiлерiн ауыз-
ша айта отырып, кейiнгi ұрпақтар сан ғасырлар бойы бiрiнен соң бiрi 
жаттап алып, күнi бүгiнге дейiн, бiздiң дəуiрiмiзге жеткiзген.

Иə, адам баласы өз айналасындағы табиғаттың тамаша сыр ларына 
жан-жақты үңiле отырып, меңiреу табиғаттың түсiнiк сiз, мылқау да 
əсем сырлы күштерiмен танысып, олармен күресу нəтижесiнде дамып, 
iлгерiлейдi. Əрине, табиғаттың тамаша сыр ларын түсiнiп, ұғынуға жет-
кенге дейiн адам баласы талай-талай ғасырды өз басынан кешiредi. 
Сөйтiп, қоғамның жалпы дамуы на, ой-сананың əбден жетiлiп, 
өсуiне – тiршiлiк үшiн болған күрестер, өзара тартыстар негiзгi себеп 
болды десек, сол күрес-тартыс тардың нəтижесiнде экономика мен ой-
сананың да муына орай ауыз əдебиетi үлгiлерi де өсiп, өркендей түскен. 

Өзге елдер сияқты, қазақ халқының ауыз əдебиетi де – сан ға-
сырлардан берi дамып келе жатқан ежелгi əдеби мұра. Мə селен: 
халқымыз арасында кең таралған «Құламерген», «Ер Төстiк» сияқты 
т.б. ертегiлер – бiзге дейiнгi əлденеше ғасыр бұрынғы халықтың тiр-
лiк-тыныстарына бай ланысты ғана туып қойған жоқ, тiптен, өмiрiн 
жеңiл детудiң бiрден-бiр құралы бола алды десек, артық айтқандық 
бола қоймас. Өйткенi онда еңбекке үндеумен бiрге, мал бағудың мəнi, 
аңшылықтың терең сырлары, айлакерлiк тəсiлдерi, тапқырлықтың та-
маша үлгiлерi көр сетiледi. Сөйтiп, адам бала сының мiнезiн жөндеу 
арқылы жақсы өмiрдi, бақытты тұрмысты аңсау, қиялдау нəтижесiнде, 
келешектен қой үстiнде боз торғай жұмыртқалайтын жақсы өмiрдi 

Ауыз əдебиетi
туралы түсiнiк

iздейдi. Осындай ұлы тiлек-мақсаттарды өзiне арналы арқау, өрiстi 
өзек еткен ауыз əдебиетi үлгiлерi, тiршiлiктiң бiрден-бiр кұралы бол-
ған дығын анық айқындай түседi. 

Бiздiң заманымызға дейiн сары майдай сақталып келген ауыз 
əдебиетi үлгiлерi, сан ғасырлар бойында талай-талай əлеуметтiк жағ-
дайларды өз басынан кешiрмедi дейсiз. Оның үстiне, ауыз əдебиетi 
үлгiлерiн талай жыршы, сөз шебер лерi өздерiнiң ой електерiнен өткiзiп, 
оның көбiн халықтың рухани игiлiгiне, мəдени байлығына айналдырып 
отырған.

Иə, əлеуметтiк-таптық құрылымы жағынан қашан да қоғам бiркелкi 
болған емес. Кез келген қоғамда əр түрлi тап, топтар бо латындығы 
сөзсiз. Олар үнемi ауыз əдебиетiнде өз iздерiн қалдырып отырған. Оның 
үстiне, таптық қоғамда əлеуметтiк теңсiздiктiң бо латындығы да – заңды 
құ былыс. Содан езiлушiлердiң үстем тап иелерi – езушiлерге қарсы 
нара зылығы туа бастайды. Нəтижесiнде, езiлушi тап өзiнiң сезiмiн, ой-
пiкiрiн, наразылығын, күйiнiш-сүйiнiштерiн қалай да сыртқа шығаруы, 
оны басқаларға айтып беруi керек-ақ.

Мұндайда халықтың қолданған күштi құралдарының бiрi – ауыз 
əдебиетi үлгiлерi – өлең-жырлар, ертегiлер, тазша əңгiмелерi, сондай-
ақ, қара сөздiң басқа да түрлерi болған. Мəселен, оған хандарды өз 
уəждерiмен ылғи да жеңе беретiн Тазша баланың əңгiме лерiн айтуға 
болады. Оны бiз екi ағасын өлтiрген байдың көзiн жойып, кек алғаны 
туралы арнайы сөз қозғайтын «Ағайынды үш жiгiт» т.б. сол сықылды 
ертегiлерден анық аңғару мүмкiндiгiне ие боламыз.

Өнер – өмiр сəулесi. Ал оның бiр бұтағы санал ған əдебиет те – өмiр 
айнасы. Өйткенi, ауыз əдебиетi үлгi лерiнiң қай түрiн алсақ та, онда ол 
сол қоғамдағы тұрмыс-салтты, əлеуметтiк өмiрдi, iс-əрекеттi, тап тық ой-
сананы тайға таңба басқандай етiп айқын көрсете алады. Сондықтан да 
ауыз əдебиетi үлгiлерi арқылы бiз əрбiр заман ның сырын, өзiндiк ерек-
шелiктерiн терең танып, жақсы түсiнуге аса мол мүмкiндiктер аламыз.

Халық қашан да аса тамаша өмiрдi келешектен күтiп, ылғи да келе-
шекке үлкен үмiтпен, сенiм арта қараған. Иə, ондай ерекше бiр наным-
сенiмдер көркем шығармалардан да берiк орын алып отырған. Рас, 
халық өзiнiң ауыр тұрмыс-тiршi лiктерiн жеңiлдету жағына айрықша 
мəн бере қараған. Соның нəтижесiнде халық арасында «Ұшқыш кiлем», 
«Жалмауыз кемпiр» сияқты т.б. қиял-ғажайып ертегiлер өмiрге келген. 
Ондай ой, терең пiкiрлердi ауыз əдебие тiнiң əр түрлi үлгiлерiнен де 
анық аңғарамыз.

Қазақ халқының ауыз əдебиетi үлгiле рiне 
на зар аударсақ, онда оның əр салада, əр түрлi 
жанрларда дамып, кең өрiс алған дығын анық 

аңғарамыз. Халық арасына кең тара ған тұрмыс-салт жырларынан 
бастап, эпостық жəне лиро-эпостық жыр ларға дейiнгi бай мұралар, 
қазақ ауыз əдебие тiнiң жанрлық си паттарын жан-жақты таныта түседi. 
Қазақ ауыз əдебиетiнiң негiзгi түрлерi: а) тұрмыс-салт жырлары; 
ə) мақал-мəтелдер, жұмбақтар; б)  ертегiлер; в) эпостық жырлар; 
г) лиро-эпостық жырлар; д) айтыс өлеңдер; е) тарихи жырлар;
ж) шешендiк сөздер.

Халықтың ең асыл өнерi – бай ауыз əдебиетi ар қылы өзiнiң тари-
хын, халықтық рухын, сыр-сипатын бейнелеген. Сөйтiп, халықтың 
бүкiл тiршiлiк тыныстары өлең-жырларға ылғи да арналы өзек бо-
лып отырған. Тiптен, дүниеге келген жас нəрестенi бесiкке бөлеп, 
əлди айту арқылы оның құлағына əннiң, өлеңнiң сазын естiрткен. 
Бара-бара өз ойын қызық-тамаша, той-думандарда да өлеңмен, 
əнмен жеткiзген. Дүниеден өткен адамдарды да қайғылы, жоқтау 
өлеңдер айтып, жерлейтiн болған. Солай екен, қазақ халқы өзiнiң ең 
бай асыл мұралары болған өлең-жырлары арқылы, өздерiнiң бүкiл 
өмiр кезеңдерiн өз өлең-жырларында, əр түрлi жанрларда жырлап 
отырған. 

Айтушылар ауыз əдебиетiнде кездесетiн кейбiр бiр-екi шумақ 
өлеңдер мен əнге салынып айтылатын өлеңдерге дейiн, өздерi нiң 
көңiл күйлерiн бiлдiрiп отырған. Олардың кейбiреулерi лирикалық 
жанрларға жатса, ендi бiрi – ертегi, аңыз-əңгiмеге, батырлар жыры мен 
лиро-эпостық жанрларға жатады. Кейде батырлық жырларды эпостық 
поэмалар деп те атауға болады. Ондай жырлар ылғи да сюжетке 
құрылады да, баяндау түрiнде айтылады.

Эпостық жанрдың аса көлемдi түрiнiң бiрi – батырлар жыры. Оған 
«Алпамыс батыр», «Ер Тарғын», «Қобыланды батыр», «Қамбар батыр» 
жырларын жатқызуға болады. 

Эпостық жырларда негiзiнен бiр ел мен екiншi елдiң ара сындағы 
күрес-тартыстар, жер мен жайлы қоныс, ел билеуге байланысты өзара 
қақтығыстар  жайлы сыр шертедi. Халық арасынан шыққан батырлардың 
күрес-тартыстары, əpі Отанын, елiн қорғау дағы ерлiк күрестерi бей-
неленедi. Сондай-ақ, эпостық жанрлар санатына жататын мысал өлең 
үлгiлерi мен қиял-ғажайып ерте гiлер де ауыз əдебиетi үлгiлерiнде аса 
мол кездеседi.

Ауыз əдебиеттiң
түрлерi 

Кейбiр ертегiлер тақырыбы, құрылысы жағынан роман жанрына 
үндесетiнi анық бай қалады. Мəселен: Ерте замандардан берi халқымыз 
арасында кең өрiс алып келе жатқан «Алдар Көсе», «Тазша» əңгiмелерi 
новеллаға тəн болса, «Азу сары, Керпiшбай» секiлдi ұзақ əңгiмелер 
повеске ұқсайды деуге болады.

Бiрақ, ауыз əдебиетi үлгiлерiнде драмалық шығармалардың да 
кейбiр элементтерiн аңғарамыз. Бұл орайда «Қозы Көр пеш –Баян 
сұлу», «Еңлiк-Кебек» секiлдi шығармаларды атауға болады.

Ал, қазақ əдебиетi тарихында шын мəнiндегi драмалық шығармалар 
ХХ ғасырдың бас кезiнде дүниеге келе бастады. Ауыз əдебиетiндегi 
жар-жар, түрлi-түрлi айтыс өлеңдер –драмалық жанрдың алғашқы бас-
тау бұлақтары. Оларда драмалық шығармалардың кейбiр эле менттерi 
кездеседi деуге болады.

Сөйтiп, ауыз əдебиетiнiң сан алуан түрлерiн, жоғарыда атап өткен 
үш жанр дың төңiрегiнде топ тастыра ой жүгiртуге болады.

Ауыз əдебиетi де, жазба əдебиет те – негiзiнен 
көркем шығармалар.

Өйткенi, олардың көркем шығармаларға тəн 
сипаттарын анық аңғару мүмкiндiгiне ие боламыз. 
Дегенмен де, ауыз əдебиетiнiң жазба əдебиетке 

қарағанда, өзiне ғана тəн негiзгi айырмашылықтары бар. Мəселен: 
Aуыз əдебиетi көп шiлiктiң шығармасы. Оның белгiлi бiр авторы 
болмайды. Кiм айт қандығы, кiм жазғандығы да белгiсiз. Сондықтан 
да оны əр кезде, əр дəуiрде аса қабiлеттi адамдар, не ақындар өмiр 
құбылыстарын бақылай отырып, əр алуан тақырыпқа өлең-жыр, не 
əңгiме, кейде ертегiлер шығарып отырған.

Алғаш ауыз əдебиетi үлгiлерiн бiреулер  айтса, келе-келе оны басқа 
бiреулер айтып дамытып отырған. Кезiнде жазу-сызу болмағандықтан, 
оны алғаш айтушылар, шығарушы лар кiм екендiгi де, ұмытылып кет-
кен.

Оның үстiне, кейiнгi айту шылар оған əр түрлi өзгерiстер енгiзiп, 
кейде дамытып отырса, ендi бiреулерi қысқартыңқырап та айтқан. 
Кейде кейбiр оқиға алынып тасталса, ендi бiрде оған жаңа-жаңа 
оқиғаларды қосып, өзгертiп айтқан тұстары да аса мол болған.

Сөйтiп, ауыз əдебиетi үлгiлерi талай-талай өзгерiстерге ұшырап, 
бiзге дейiн жетiп келген. Айту шы ақын, не жыраулар мен əңгiмешiл 
адамдардың шығарма шылық дары нына орай, əрi таптық дүние таны-
мына қарай, əр түрлi өзгерiстердiң сыр сипаттары да түрлiше болған. 

Ауыз əдебиетi мен 
жазба əдебиеттiң
өзiне тəн ерекше-
лiктерi

Мəсе лен: Халық мүддесiн ойлайтын жыршылар болса, ол шығарма лар дың 
ха лықтық сипатын жандандыра түскен. Əрi оның көркемдiк-идеялық 
сапасын да жетiлдiре, ширата бастаған. Ал үстем тап иелерiнiң шаш-
бауын көтеретiндерi, сол үстемдiк тұрғыдан ой түйiп, өздерiнше жамау-
жасқау жасап, халықтық шығармаларды өз мақсаттарына пайдаланған.

Сон дықтан да халық ауыз əде биетiндегi феодалдық-рулық салт-
сананы, əдет-ғұрыпты дəрiп тейтiн шығармалардың өмiрге ке луi – соның 
салда рынан деуге болады. Бұл ретте «Қобыланды батыр» жырын дағы 
кейбiр дiни қоспалар мен «Қыз Жiбек» лиро-эпостық шығармасын дағы 
əмеңгерлiк мəселесiн көтеретiн тұстарын айтуға болады.

Ауыз əдебиетi негiзiнен ауызша шығарылып, ауызша айтылатын 
болғандықтан, ол ылғи да кейбiр айтушылар дың шығармашылық жо-
лымен өзгерiстерге ұшырап отырған. Сондықтан да олардың əр түрлi 
нұсқалары бар. Мысалы, «Қозы Көрпеш – Баян сұлу» лиро-эпостық 
шығармасының он бес шақты нұсқасы болса, «Қобыланды батыр», 
«Алпамыс батыр», жырларының да бiрнеше нұсқалары бар. Солай 
екен, көп варианттылық – ауыз əдебиетi үлгiлерiнiң бə рiне тəн си-
пат. Сол үшiн де, ауыз əдебиетiнiң жазба əдебиетi нен екiншi айыр-
машылығы – оның əртүрлi вариантты болуында.

Ал, ендi оның үшiншi бiр айырмашылығы – ауыз əдебиетi шығар-
маларында синтаксистiк, лексикалық қайталаулар жиi-жиi ұшырайды. 
Оларда қалыптасқан дағдылы сөздер мен сөйлемдер, тұрақты сөз 
тiркестерi мен тұрақты ұйқастар мол кездеседi. Мысалы, «Қобыланды 
батыр» жырындағы мына бiр шумақтарға көңiл аударалық:

Мал салдым базар бөзiне,
Салса жылқы тоқтайды.
Арқаның бөрi көзiне...
Тайбурыл атты құтыртып,
Оған да келдi сыдыртып...

немесе, «Қыз Жiбек» жырындағы мына бiр жолдарға назар аудара-
лық:

Көш алдына қараса, 
Бiр қыз кетiп барады... –

деген сияқты жолдар қайталанып келiп отырады.
Сондай-ақ, ертегiлердiң көбi «Ерте, ерте, ерте 

екен, ешкi жүнi бөрте екен. Қырғауылы қызыл 
екен, құйрық жүнi ұзын екен» деген сияқты жол-
дармен басталып отырады. Оның үстiне, батырлар 

Ауыз əдебиетiнiң 
даму кезеңдерi жəне 
оның мəнi мен 
маңызы

жыры ның басталу кезеңдерiнде де, осы сияқты қай талаулар жиi-жиi 
кездесiп тұрады. Ал, жазба əде биетте мұндай жағдайлар болмайды.

Шынында да, ХIХ ғасырға дейiн жа зуы кенжелеп дамыған қазақ 
халқы үшiн оның өнерi де, көркем əдебиетi де – негi зiнен ауыз əдебиетi 
үлгiлерi болған. Сон дықтан да қазақ халқының бүкiл тiрлiк-тынысы, 
əлеуметтiк-экономикалық жағдайы, рухани өмiрi  –  ауыз əдебиетi 
үлгiлерiнде аса мол көрiнiс тапқан.

«Бақыт iздеп, ғасырлар бойына сахараны шарлап шарқ ұрған 
мұңдар жолаушы – қазақ халқы» – дейдi М. Əуезов, одан əрi: «Бiзге ең 
асыл мұра – жыр мұрасын мирас еттi», – деп, ой түйедi.

Шынында да, ауыз əдебиетiнде қазақ халқының басынан кешiрген 
талай тарихи оқиғалары мен өмiрi кеңiнен көрiнiс тапқан. Əрине, 
халық ауыз əдебиетiн бiлу – өз халқының тарихын, мəдениетi мен
этнографиясын, тұрмыс-тiршiлiгiн, əдет-ғұрпын, арман-қиялын, мақсат-
мұратын меңгеру деген сөз.

Əр халықтың, əсiресе жазу-сызу өнерi дамымаған халық тардың ауыз 
əде биетi – сол халықтың көркем тарихы деуге болады. Онда халықтың 
əлi сə билiк, балаң кезеңiндегi, та биғаттың тамаша iшкi сырларын, 
көптеген құпия ларын те рең түсiне алмай, соларға табынған. Сөйтiп, 
өздерiнiң көңiл көздерi жетпеген, нəтижеде бəрiне құлшылық еткен 
шақтары. Əрi соларды бiлуге ұмтылған армандары, сол негiзде сан 
ғасырлар бойы жүргiзген күрес-тар тыстары, бастарынан кешкен қилы-
қилы қиыншылықтары, жақсылық-жамандықтары, қуаныш-ренiштерi, 
бүкiл өткенi мен бүгiнгiсiне дейiн өз шешiмiн тапқан.

Əрқандай таптық қоғамда əдебиет – сол дəуiрдiң, белгiлi бiр таптың 
идеялық қаруы, бiрден-бiр құралы деуге болады. Өйткенi əдебиет – сол 
дəуiр мен сол қоғамның жырын жыр лайды. Мұңын мұңдап, негiзгi 
мақсаттарына үн қосады.

Халық ауыз əдебиетi де сондай күрес-тар тыстар үстiнде, өсiп, да-
мыды, кең өрiс алды. Əрқа шан да, халықтың арман-мүддесiн жырлаған 
көркем шығармаларды үстем тап өкiлдерi, ат төбелiндей шонжарлар 
оншалық жақ тыра бермейдi. Кезiнде үстем тап иелерi ауыз əдебиетi 
үлгiлерiн таратушы, айтушы ақындарды, ертегiшiлердi қуғын-сүргiн 
жасап, жəбiрлеп те отырған. Дегенмен де, кертартпа қара күш иелерi 
халық тың өлмейтiн, өшпейтiн асыл мұралары болған ауыз əдебиетi 
үлгiлерiнiң дамуына бөгет бола алмаған. Қара пайым еңбекшi халық 
iшiнен шыққан ақындар, айтушылар белгiлi бiр күрес үстiнде ауыз 
əдебиетiн дамытып, кең өрiс алдыра бiлген.

Қазақ халқының ауыз əдебиетi – сан ғасырдың тамаша жемiсi. 
Ауыз əдебиетiнiң түп төркiнi, сонау патриархалдық –рулық заманаға 
барып тiреледi. Оның тамаша жанрлары болған – тұрмыс-салт жыр-
лары, ертегiлер, эпостық жəне лиро-эпостық жырлар, негiзiнен сол 
дəуiрден бiзге дейiн жетiп келген. Оның үстiне, қазақ даласын-
да феодалдық қарым-қатынас тардың қалыптасып, орнығуы – қазақ 
халық ауыз əдебиетi дамуының келесi бiр кезеңi болды деуге бо-
лады. Бұл кезде патриархалдық-рулық дəстүрлер əлi де күштi 
болғанмен, жаңа тарихи кезең ауыз əдебиетi үлгiлерiне өзiнiң игi 
əсерлерiн тигiздi. Ауыз əдебиетi үлгiлерiнде қазақ халқының сол 
кездегi тарихи жағдайлары, iрi-iрi тарихи оқиғалары өз шешiмiн 
тапты. Əсiресе, жоңғарлармен шайқас, аса қайғылы «Ақтабан 
шұбырынды» оқиғалары, еңбекшi халықтың феодалдардың езгiсiне 
қарсы күрестерi, салт-дəстүрi, əдет-ғұрыптары, асқақ армандары 
көрiнiсiн тауып отырған.

Шынында да, халық ауыз əдебиетi – халқымыздың аса бай, сарқыл-
мас асыл қазынасы. Одан бiз халқымыздың өткен өмiрiн жан-жақты 
байқаумен бiрге, сол арқылы бүгiнгi заманамыздың ұлылығын, өмiр-
шеңдiгiн аңғару мүмкiндiгiне ие боламыз. Өйткенi, ауыз əдебиетi 
үлгiлерiнен хал қымыздың қаһармандық болмыс-бiтiмi мен ерлiк 
iстерiн кө ремiз. Əсiресе, халық ақындары жырларынан Отанға деген 
патриоттық сезiм дi, елге, жерге, халыққа деген сүйiспеншiлiк идея-
ларын анық аңғарамыз. Оларда жастарды Отанын қорғауға, елiн, 
жерiн, халқын сүюге үндеу идеялары кең өрiс ала түскен. Мəселен: 
«Жалаңаш бар да жауға шап, ажалың жетпей өлмейсiң», «Қа тер – мың, 
ажал – бiреу», «Қорлық өмiрден, ерлiк өлiм артық», «Қырық жыл 
қырғын болса да, ажалды өледi» –деген сияқты мəтелдер жастарды 
өлiмге емес, өмiрге жiгерлендiрiп, елiн қорғауға жұмылдыра түседi.

1991 жылға дейiн 73 жыл жасап, келмеске кеткен Кеңес мемлекетi 
тұсында халық ауыз əдебиетiн дамытуға аса мол үлес қосқан
Жамбыл Жабаев, Нұрпейiс Байғанин, Доскей Əлiмбаев, Нартай
Бекежанов сияқты т.б. халық ақындарын ерекше атауға болады.

Қорыта айтқанда, ауыз əдебиетiн – жазба əдебиеттiң арғы атасы деу-
ге болады. Халық ауыз əдебиетi үлгiлерiнде телегей теңiз сөз маржа-
ны арқылы тамаша ойлар, халықтың асқақ арманы, игi тiлектерi жан-
жақты көрiнiс тапқан. Тамаша көркем бейнелер жасалған.

Оның үстiне, халық ауыз əдебиетiнiң бал-бұлақтарынан рухани 
нəр алмаған, сусындамаған, одан үйрен беген бiрде-бiр халық, ақын-

жазушы жоқ десек қателеспеймiз. Жазба əдебие тiмiздегi көркем сөз 
шеберлерi халық ауыз əдебиетi үлгiлерiнен сөз саптау, сюжет құру, 
образдарды сомдау, ком позициялық тəсiлдер жасау жағынан үйренiп 
қана қоймай, олар ауыз əде биетiнiң тамаша үлгiлерiнен рухани нəр 
алған.

Сондықтан да күнi кешегi Кеңестiк дəуiрде қалам тербеткен қалам-
герлердiң бiразы ауыз əдебиетiнiң кейбiр үлгiлерi негiзiнде жаңа-жаңа 
туындылар жаз ды. Бұл ретте белгiлi сөз зергерлерi: Сəбит Мұқановтың 
«Сұлу шашын», Мұхтар Əуезовтiң «Айман – Шол панын», Ғабит
Мүсi репов тiң «Қозы Көрпеш –Баян сұлуын» атай аламыз.

Сөйтiп, халық ауыз əдебиетi үлгiлерiнде халықтың мұңы мұңдалып, 
жыры жырланды. Олар өз дəуiрiндегi əдiлетсiздiктi сынай отырып, 
елiн, жерiн, Отанын қорғауды негiзге алды да, халықты ынтымақ, 
бiрлiкке, достық пен туысқандыққа үндедi, соған жұмылдырды.

Сұрақтар мен тапсырмалар

1. Фольклор дегенiмiз не?
2. Ауыз əдебиетiнiң жазба əдебиеттен қандай айырма шылығы бар?
3.   Ауыз əдебиетiнiң түрлерiн атаңдар жəне даму кезеңдерi мен маңызы туралы 

айтып берiңдер.
4. Ауыз əдебиетi үлгiлерiн шығарушылар кiмдер?

ТҰРМЫС-САЛТ ЖЫРЛАРЫ

Халық ауыз əдебиетiнде кең өрiс алған тұрмыс-салт жыр ларында 
халықтың тек өзiне ғана тəн тұрмыс-тiршiлiгi, əдет-ғұрпы, салт-
дəстүрi, шаруашылық кəсiбi жан-жақты көрiнiс табады.

Солай екен, тұрмыс-салт жырларын басты-басты екi түрге бөлiп 
қарауға болады: 1) Еңбек пен шаруашылық кəсiбiне байланысты 
туған өлең-жырлар. Оған төрт түлiк мал жəне басқа жан-жануарлар 
жайлы, аңшылық туралы айтылған өлең-жырлар мен наурыз жырларын 
жатқызуға болады.

2) Əдет-ғұрыпқа байланысты туған өлең-жырлар. Бұған той бас-
тар, жар-жар, сыңсу, бет ашар, қоштасу, көңiл айту, естiрту, жоқтау 
секiлдi өлең-жырлар жатады.

Адам баласының алға ба суы, ой-санасының өсiп, қа лыптасуы – қо -
ғамның экономикалық, тiршiлiк жағдай ларының жақ саруына бай-
ланысты екен дiгi өз-өзiнен түсiнiктi.

Əр қашанда халықтың рухани өмiрi мен мə-
дениетi, оның iшiнде ауыз əдебиетi – қоғамның 
эко номи калық тiршiлiгiнiң бiрден-бiр көрiнiсi.

Ал, ауыз əдебиетi үлгiлерiне барлай назар 
аударсақ, оның көпшiлiгiнде адам еңбегi сөз болатын дығын анық 
аңғарамыз. Еңбек жəне шаруа шылық кəсiбiне байла нысты өмiрге кел-
ген өлең-жырлар да халықтың сол дəуiрдегi тiршiлiк тынысы, еңбек, 
кəсiп негiзiнде туып, дамыды жəне өзi де соның iлгерiлеуi үшiн ықпал 
еттi. Сонымен қатар оларда өз дəуiрiнiң дүниетанымы мен ой-са-
насының да елесi өз көрiнiсiн табады.

Тұрмыс-салт жырларының еңбек пен шаруашылық кəсiбiне байла-
нысты өмiрге келген түрлерi – көбiне төрт түлiк малға арналған жырлар 
деуге болады.

Төрт түлiк мал – қазақ хал қының күн көрiсiнiң, 
шаруа шылығының бiрден-бiр негiзгi саласы. Олар 
сауса – сүт, кисе – киiм, мiнсе – көлiк болған. Сон-

дықтан да қара пайым халық күнi бүгiнге дейiн малды аса қа дiрлеп, оны 
өсiруге, бағып-қағуға ерекше көңiл бөлiп, өздерiнiң өлең-жырларында 
барынша бейнелеп, əрбiрiнiң өзiндiк қасиеттерiн жыр жолдарына 
қосып отырған.

Иə, төрт түлiк мал туралы айтылған өлең-жырлардан сонау ескi 
заманның елесiн анық аңғарамыз. Ол кезде адам баласы табиғаттың 
терең сырларын жан-жақты түсiнбей, сыртқы бiр «құдiреттi күштерге» 
ғана табынып, жалбарынған. Өзi сырын ұқпаған, түсiнбеген табиғат 
құбылыстарының барлығының иесi, тəңiрi бар деп түсiнген. Сол 
үшiн де олар күнге, жерге, аруаққа сыйынып, кұлшылық еткен. Со-
лар арқылы өз еңбектерiн жеңiлдетiп, молшылыққа, мақсат-мұратқа 
жетпек болған. Хайуанаттардың əрбiрiнiң иесi бар деп бiлуi де, 
түсiнуi де сондықтан. Мəселен, қой атасы – «Шопан ата», түйе ата-
сы – «Ойсыл қара», жылқы атасы – «Қамбар ата», сиыр атасы –«Зеңгi 
баба» деп, əрқайсысына жекелей ат қойып, айдар таға тiлге алған. 
Солардан медет тiлеген. Сондықтан да, Шопан атадан: «Тегене 
кұйрық қошқарды, малды берсең, қойды бер». Жылқышы атадан: 
«Айғыр берсең байсалды, үйiрi толған байталды, өңкей мама бие 
бер, сауғанда ол иiген», Зеңгi бабадан: «Сиыр берсең сүттi бер, 
өңкей мама торсықтай», Ойсыл қа радан: «Маң-маң басқан, маң 
басқан, шудаларын шаң басқан, төрт аяғын тең басқан», – деп, төрт 
түлiк мал берудi тiлей отырған.

Төрт түлiк малға 
байланысты
туған өлең-жырлар

Еңбек пен шаруашы-
лық кəсiбiне байла-
нысты өмiрге келген
өлең-жырлар 

Əр түлiк малдың əрбiрiнiң «өз иелерi бар» деп жыр жолдары-
на қосуы – төрт түлiк мал туралы айтылатын бұл өлең-жырлардың 
алғашқы нұсқалары сонау ерте заманда шыққа н дығын анық дəлелдей 
түседi.

Халық өлең-жырларында малдың өсiп-өрбуi, сол иелерiнiң шара-
патына да байланысты дегендiктен, халық арасында: «Мал баққанға 
бiтедi» деген даналық ой айтылады. Тiптен сиыр «қалың құрақ 
нуға», жылқы «бетегелi белге», түйе «жалмаң құлақ сорға» бiтедi 
деседi. Сөйтiп халық, малдың жайылымы, күтiмi, бағып-қағуы дұрыс 
болған жерде ғана өсiп-өнетiндiгiн əдемi жеткiзедi. Халық өзiнiң бай 
тəжiрибесiнен осындай терең түйiн, тамаша қорытынды жасай бiлген. 
Оны кейiнгi ұрпаққа үлгi-өнеге ретiнде қалдырған.

«Түйе, түйе, түйелер» деген өлеңде:

Енiп кеттiм еңiске,
Қойным толды жемiске,
Жемiсiмдi жерге бердiм,
Жер жусанын бердi.

Жусанын мен қойға бердiм,
Қой маған қошақанын бердi...
Суын қара сиырға бердiм,
Қара сиыр сүтiн бердi... –

деп, игiлiк көзi еңбекте екенiн тамаша айтып берген.
Жердiң жусаны, қойдың қошақаны, қара сиырдың сүтi – осының бəрi 

адам еңбегiнiң жемiсi. Демек, тұрмыс-салт жырларында халық жа сампаз 
еңбектi дəрiптеген. Тек төрт түлiк иелерiне сыйынып, қол қусырып оты-
ра бермеген. Ырыс, береке еңбекпен келетiнiн де жақсы бiлген.

Халық төрт түлiк туралы өлең-жырларда əр түлiктiң қасие тiн, 
адамға берер молшылығын дөп басып айтқан. Тегене құй рық қойды 
халық етi мен жүнi, жылқыны – сүтi мен күшi, «найза ұстаған ерге» 
қанат болғанын дiлге алса, «екi өркешi баладай» аруана – түйенi – жүнi, 
сүтi, ұзақ сапарға төзiмдiлiгi, «желiнi бар қазандай» сиырдың сүтi, 
өгiздi «қос жегуге жараған» күшi үшiн бағалаған.

Халық өзiнiң ең асылын малға балаған. Баласын жақсы көргенде 
«ботам», «қозым», «құлыным» деп аймалаған. Көзi мөлдiреген аруды 
«бота көз» деп сипаттаған. Малмен көзiн ашқан адамға бұл бейнелi 
сөздер, сұлулықтың ерекше белгiсiндей танылған.

Ал осы «бота көз» деген бейнелi сөз мал шаруашылығымен еш 
бай ланысы жоқ ел үшiн мүлде оғаш көрiнерi де анық. Неге десеңiз, 
өмiр тiршiлiгiнде, түйенiң еш мəнi жоқ, ел адамына ботаның өзi де, 
оның мөлдiреген қарақат көзi де көркем бейненi елестете алмайды, 
сезiмiн де селт еткiзбейдi.

Адамның мал бағудағы кейбiр өрескел iстерiн шеней де көрсеткен 
ауыз əдебиетiнiң нұсқалары бар. Мал мен адамның айтысы малды 
дұрыс бағып-күтпейтiндердi сынау мақсатымен шығарылған өлеңдер 
екенi сөзсiз. «Малдың баласын сүюi» деген жырлар – мал үшiн емес, 
адам үшiн, адамның малды бағалай бiлуi үшiн айтылатын сөз.

Халықтың тамаша бейнелердi жақсы деген жануарлардың айнала-
сынан iздеуiнiң екi себебi бар. Бiрiншiден, ғасырлар бойы қазақ хал-
қының өмiрiнде мал шаруашылығының мəнi зор болды да, ол адамның 
ой-санасына мықты əсерiн тигiздi. Екiншiден, малдың қай түрi болсын, 
көпке белгiлi. Демек, белгiсiз бiр нəрсенi белгiлi жануарларға теңеу, 
салыстыру, балау арқылы таныстыру ұтымды болған.

Қазақтың ауыз əдебиетiн, жазба əдебиетiн алсақ та «жi гiттiң жам-
позы», не «жiгiттiң нары» деген метафораны кез дестiремiз. Ал жiгiттi  – 
«өгiз», баланы – «бұзауым, торпағым» – деп аялау, мадақтау – қазақ 
халқы арасында еш уақытта да айтыл майды. Мұның себебi, қой мен 
түйеге қарағанда қазақ халқы сиырды кейiнiрек малданған болса керек, 
екiншiден, көшпелi өмiрде сиырдың мəнi нақ əлгi үш түлiктей болған 
емес. Сондықтан да ауыз əдебиетiнiң ескi нұсқаларында сиырға, оның 
төлiне байланысты атаулар өте аз, ол тек соңғы кездегi ауыз əдебиетiнiң 
кейбiр нұсқаларында ғана кездеседi.

Адам – табиғат перзентi. Табиғаттан тыс адам өмiр сүре алмайды. 
Сол табиғаттың жанды көрiнiсiнiң бiрi – төрт түлiк мал. Оны халық əр 
заманда ардақтаған, бағалаған. Бүгiнгi өмiр тiршiлiгiмiзде де малдың 
алатын орны ерекше. Мəселен:

ШОПАН АТАҒА

Шаруаның бiр түлiк пiрi – Шопан,
Келтiрмей қу, пiр ата, қойға топан!
Қойды аңдыған бəленiң бəрi құрып,
Бықбырт тиiп, үнi өшсiн қасқыр апан.

Ай мүйiзi шақпақтай,
Шүйделерi тоқпақтай,
Тегене құйрық қошқарлы,
Малды берсең, қойды бер!

Аппақ қана сүтi бар,
Шағаладай құрты бар,
Шопан ата баласы – 
Қойлар бассын үйiңдi!
Қойлар басса үйiңдi,
Қоймай бассын үйiңдi!htt

ЖЫЛҚЫШЫ АТАҒА

Шаруаның бiр пiрi – 
Жылқышы ата,
Тiлегенде өзiң бер ақтан бата!
Өңкей ала шұбардан
Жал, құйрығы шұбалған
Айғыр берсең байсалды,
Үйiрi толған байталды,
Өңкей мама биемен.

Сауған сайын иiген
Биесi бұтын жимасын,
Көнекке сүтi сыймасын,
Ұзара берсiн желiсi,
Кеңи берсiн өрiсi...
Жылқышы ата баласы
Жылқы бассын үйiңдi.

ЗЕҢГI БАБАҒА

Шаруаның бiр пiрi – Зеңгi баба.
Сиыр берсең, сүттi бер,

өңкей мама,
Тағы бiр тiлек тiлейiн,
Бергенiңдi бiлейiн,
Қос жегуге жарамды
Ылғи бойшаң өгiз бер,
Жұп-жұбымен егiз бер.
Бұқалары əукелi – 
Шүйделерi бiлеудей,
Аяқтары тiреудей,
Əр түстен ыңғай сегiз бер...
Сəйгел тисе, мөңкiген,

Оқыра тисе, жөңкiген,
Саздау жерге тоқтаған,
Үй арасын боқтаған,
Сиыр деген мал екен...
Дауысы бар азандай,
Желiнi бар қазандай,
Мүйiзi бар жылтылдақ,
Буыны бар сыртылдақ,
Зеңгi баба баласы – 
Сиыр бассын үйiңдi.
Сиыр басса үйiңдi,
Сыймай бассын үйiңдi!

СЕКСЕК АТАҒА
Қойды көсем бастайтын,
Өткелден үркiп саспайтын,
Қарағай мүйiз серкелi,
Шүйде жалды, желкелi,
Сексек ата баласы,
Шiбегелер шiгесi,
Қатпа келер шекесi,
Сойса, саны қалақтай,
Сауса, сүтi бұлақтай,
Екi қонақ келгенде,
Ептеулiсiн қайтерсiң.

Жалғыз қонақ келгенде,
Жараулысын қайтерсiң.
Ауыл көшiп қонғанда,
Өрегенiн қайтерсiң.
Бөрi бақыр келгенде,
Көрегенiн қайтерсiң,
О бөрiнi көргенде,
Пысқырғанын қайтерсiң,
Құйыршығын артына
Қыстырғанын қайтерсiң.
Бөрi ала қашқанда,

Бақырғанын қайтерсiң,
«Ойбай, ием, кеттiм» – деп,
Шақырғанын қайтерсiң.

Ешкi бассын үйiңдi,
Ешкi басса үйiңдi,
Кешке бассын үйiңдi!

ОЙСЫЛ ҚАРАҒА

Шаруаның бiр пiрi –
               Ойсыл қара,
Түйенi өсiр жарылқап,
    болып пана!
Ит-құс, пəле, iндеттен
   аман сақтап,
Топ-топ қылып боталат,
   аруана!
Жəне бiр тiлек тiлейiн,
Бергенiңдi бiлейiн,
Қотанға сыймас түйе бер,
Түйе берсең, үйе бер!
Жатқан жерi даладай,
Азу тiсi қаладай,
Екi өркешi баладай,
Қаршылдаған бурасы,
Жалбыраған шудасы,
Жiбектен болсын бұйдасы.
Ойдан-ойға бошалап,
Сансыз iңген боталап,
Боталарын өсiртiп,
Салтанатпен көшiртiп,

Қоныстан-қоныс таңдатып.
Көшкенде жонды шаңдатып,
Жақсы жайға қондырсын,
Шаруаны толтырсын!
Көзi жарық жұлдыздай,
Мойны иiл қобыздай,
Құйрығы ұзын қамшыдай,
Шудасы бар жамшыдай.
Маң-маң маң басқан,
Шудаларын шаң басқан,
Төрт аяғын тең басқан,
Екi өркешiн қом басқан.
Тiлiн тiкен теспеген,
Алабота, терiскен,
Мұрындығы келiскен,
«Шөк!» – дегенде, «бық!» – деген,
Шешiп үйiн жүктеген,
Ойсыл қара баласы, – 
Түйе бассын үйiңдi.
Түйе басса үйiңдi,
Кие бассын үйiңдi!

* * *
Еңбек пен шаруашылық кəсiбiмен байланыс ты 

өлең-жырлардың жəне бiр түрi – аңшылық туралы 
жырлар.

Аңшылық əуел баста күн көрiс көзi, тiршiлiк үшiн керектi кəсiптiң 
бiр түрi болған. Кейiн ол тек күн көрiс көзi ғана болмай, саят, көңiл 
ашу, ермек, мергендiк өнерiне де айналған.

Аңшылық туралы 
өлең-жырларhtt

Бүкiл өмiрiн аңшылықпен өткiзген адамдар қазақта аз болмаған. Сол 
үшiн де халқымыз арасында көп айтылатын: «Қару жисаң – мылтық жи, 
жаяу жүрсең – таяғың, қарның ашса – тамағың» деген мəтел де осыны 
дəлелдейдi.

Аң, құс, əр түрлi жануарлар туралы аңыз ауыз əдебиетiнде көп 
кездеседi. Өзiнiң мергендiгiмен, батырлығымен талай аңды тайдай ту-
латып, өзгеге олжа салған аңшыны ақындар асқақтата, мадақтай жыр-
лап, оны кейiнгiлерге үлгi етедi.

Ұяда сұңқар түлетiп, 
Қиядан сұңқар тiлеткен
Қиядан барып теке атқан,
Бас бармақтай бөдене,
Басынан байлап, көзге атқан.

Азулы да бөрi атқан,
Есiктен қабан ақырған
Төрiне сұңқар шақыртқан
Арыстан деген аң болар,
Асауын ұстап байлаған,  –

деп, аңшыларды ақындар көкке көтере дəрiптейдi.
«Қамбар батыр» жырында «тоқсан үйлi тобыр мен алпыс үйлi 

арғынды» құс етiмен асыраған Қамбардың аңшылығын ерекше ша-
быттана жыр жолдарына қосады. Əрi аңшылармен бiрге, олардың жан 
серiктерi болған қыран құс тарды да жырлайды. Ақындар өздерiнiң жыр 
жолдарында «Арыстандай айбатты», «Жолбарыстай қайратты», «Кер 
марал дай керiлген», «Тотыдайын таранған, сұңқардайын сыланған» 
деп, аса тамаша көркем сөздермен аңшылық өмiрдi шебер сипаттай-
ды. Тiптен ақындардың:

Түлкiнiң жүгiрiсiн қыран байқар,
Ойласаң сөзiң емес маған айтар.
Қанды көз, май жем алғыш ақ иықпын,
Сен түгiл қасқыр көрсем, бiр-ақ шайнар...

деген ойлы шумақтарынан халықтың аңшылық кəсiптi қан ша лық сүйiп, 
оны қаншалық қадiр тұтқандығын анық аңғаруға болады.

Ауыз əдебиетi үлгiлерiнде қыран құсты жерiне жеткiзе дə рiптеген 
ұзақ-ұзақ өлең-жырларды да мол кездестiремiз. Мə селен, «Көкжендет» 
өлеңiне назар аударсақ, оны:

Көкжендет, тұғырың алтын, маржан баулы,
Тұрушы ең ағаш үйде асыраулы.
Алпыс қаз, тоқсан үйрек бiр күнде алған,
Көрiп пе ең Көкжендеттей қыран шəулi, – 

деп, Көкжендеттiң алғырлығын жыр жолдарына қосса, одан əрi:

Көкжендет, қанды балақ шiркiн, кəрi,
Болар ма Көкжендеттей құстың бəрi!
Ауылды құс етiмен кəнi қылушы ең
Шiркiннiң, не қылайын, өттi зары! –

дей отырып, құстың тек иесiнiң ғана емес, бүкiл ауылдың ыры сы 
екендiгiн де аша сипаттайды.

Расында да, ауыз əдебиетiнде қыран құстармен бiрге құлан, киiк, 
ақбөкен, аққу, қоңыр қаз сияқты т.б. құстар да кеңiнен жырланып 
отырған. Əсiресе, аққу мен ақбөкендi сұлулықтың, əдемiлiктiң сим-
волы ретiнде дəрiптеген. Мəселен, хас сұлу дың көзiнiң қаралығын 
ақбөкеннiң көзiне теңесе, аққуды пəктiк, тазалық, адал махаббат сим-
волы етiп алады. Мəселен:

Қалқатай отыр ма екен, жатыр ма екен,
Аққудай көл шайқаған аппақ болып, –

деп, аққуды ерекше бағалай тiлге алады.
Сондай-ақ, аңшылықтың бiр түрi – мергендiк. Қазақ халқы құс са-

лып, ит жүгiртумен бiрге, мергендiктi тамаша меңгерiп, садақ тар-
тып, мылтық атып, аң аулайтын болған. Оны халық ақындары былай 
жырлаған:

Бес жасыңа келгенде,
Жас шыбықтан жай тарттың,
Жалғыз шиден оқ аттың,
Кəне, шыққан мүйiзiң?

Немесе:
Құралай көрсе, көзге атқан,
Құланды көрсе, белге атқан.
Оң келгенiн оң атқан,
Сол келгенiн сол атқан.
Солақай тартса құлатқан, –

деген жыр жолдарынан, қазақ халқының өз балаларын жас тайынан 
мергендiкке баулып, ол кəсiптi айрықша бағалаған дығын байқауға бо-
лады. 

Шындығында да, кезiнде қазақ халқы аңшылық пен мер гендiктi, 
күн көрiс көзi деп бiлсе, кейде оны үлкен өнер ретiнде бағалаған. 
Сондықтан да, ауыз əдебиетi үлгiлерiнде аңшы-мерген жiгiттердi ба-
рынша дəрiптеп, мадақтап отырған. Оларды көп шiлiкке үлгi, өнеге 
ретiнде тiлге алған. Əсiресе, көптеген ерте гiлердiң «Құламерген»,
2– Əдебиет, 9-сынып

«Жоямерген» боп келуiнiң өзi, қазақ халқының мергендiктiң ел үшiн де, 
ер үшiн де аса керек екендiгiн жан-жақты аңғарта түскендей. Мəселен: 
«Жоямерген» ертегiсiнде жетi басты жалмауыздың қаһарына тап бол ған 
əкесiн Жоямерген өзiнiң құралайды көзiнен ата алатын атқыштығымен 
ғана аман алып қалады. Оны жыршы:

Балаға сонда кемпiр жалт қарады,
Маңдайда жалғыз көзден қалды басып... –

Ертегiде əкесiнiң де, Жоямергеннiң де бақытқа жетуiнiң бiрден-
бiр жолы – мергендiктiң арқасында болғандығын аңғару оншалық қиын 
емес.

Сан ғасырлардан берi халқымыз ара сында кең өрiс 
алып келе жатқан ауыз əдебиетi үлгiлерiнiң бiрi –
Наурыз жыр лары. Наурыз жырлары кейде қысқа, 

ықшамдау болып келсе, кейде аса көлемдi болып келуi де мүмкiн. Ал, 
наурыз жырлары негi зiнен – əдет-ғұрып, тұрмыс-салт жырларына жата-
ды. Өйткенi оның тұрмыспен, еңбекпен, кəсiппен, салтпен байланысы 
аса мол. Наурыз жырлары өзiнiң шығып келу тегi жағынан алғанда, 
ол еңбек пен кəсiп жырларына тым жақын.

Халқымыздың ескi дəстүрiне орай, көне замандардағы күн тiз-
бектерiне байланысты 21 наурыз – күн мен түннiң теңелген шағы, 
жаңа жылдың басы болып есептеледi. Наурыз күнiн халқымыз ерекше 
қадiр тұтып, мерекелеп отырған. Сондықтан да оны кəрi, жас демей 
«құшақтасып көрiскен, жаңа ағытқан қозыдай, жамырасып өбiскен» 
дей отырып, оны «Ұлыстың ұлы күнi» деп бiлген. 

Қытымыр қыстың қыспағынан шығып, ендi ғана басы кеңiп, күн 
жылып, жайма шуақ бола бастаған сəтте бүкiл халық болып қуанады. 
Қыс бойы боранмен, суықпен алысып, көкке көз тiгiп, қалт-құлт 
етiп отырған халық, көгiлдiр көктемнiң басталуын асыға күтiп, ол 
кiрiп келген шақта мəз-мейрам болады. Бұл күндi халқымыз үлкен 
мереке ретiнде атап өтедi. Қуаныштарында шек болмайды. Наурыз 
көжелер əзiрлеп, оны жиылған жұртшылыққа таратады. Балуан-
дар күресi, жiгiттер жарысы болумен бiрге, қыз-жiгiттердiң айты-
сы, өзара қақтығыстары кең өрiс алады. Ақындар мүшəйра өткiзсе, 
жыршы-жыраулар жыр айтып, халықтың көңiлiн көтередi. Сөйтiп, 
Наурыз – қазақ халқының үлкен мерекесiне, халық қуаны шына ай-
налады. Оның үстiне, наурыз күндерi бұлақ тардың көзi ашылып, 
атыз-арықтар тазаланып, ағаш отыр ғызылады. Нəтижеде наурыз 

Наурыз 
жырлары

күнiн халқымыз «Ұлыстың ұлы күнi» – деп, айрықша қадiр тұтқан, 
қастерлеген. Мəселен:

Ұлыс күнi қазан толса,
Ол жылы ақ мол болар.
Ұлы кiсiден бата алсаң,
Сонда олжалы жол болар...
Ұлыс оң болсын,
Ақ мол болсын!
Қайда барсаң, жол болсын!
Ұлыс бақытты болсын!
Төрт түлiк ақты болсын,
Ұлыс береке берсiн,
Пəле-жəле жерге енсiн!, –

деп, Наурыз мерекесiн халқымыз айрықша қастерлеп, оған ерек ше мəн 
бере қараған.

Қазақ халқының ұзақ замандардан бе рi келе 
жат қан, тек өздерiне ғана тəн əдет-ғұрпы, ойын-
сауықтары, дəстүрi, салты болған. Əрине, олар – бiр 
күннiң, немесе бiр жылдың жемiсi емес, сан ғасырдың 
туын дысы.

Иə, қайсы бiр елдiң болмасын, адам өмiрiнiң үш кезеңi, яғни, туу, 
үйлену, өнiп-өсу, өлу – бəрi де ауыз əдебиетiнде өз шешiмiн тапқан. 
Мiне, осы адам өмiрiнiң үш кезеңiнде əрбiр халықтың өздерiне ғана 
тəн салты, əдет-ғұрпы, дəстүрi болады. Кейбiр халықта олар əн, би, 
өлең-тақпақ арқылы өз көрiнiсiн тапса, қазақ халқында ол көбiнесе əн, 
өлең-жыр арқылы өзiнiң шынайы шешiмiн табады.

Қазақ халқының өмiрiнде жас нəресте өмiрге келгеннен соң бо-
латын шiлдеханадан бастап, əр түрлi той-жиындарының барлығы əн, 
күй, өлең-жырлармен өтедi. Адам жарық дүниеден өткенде де, оған 
жоқтау айтып, өлең-жырмен қоштасады. Сондықтан да ұлы ақынымыз 
Абай:

Туғанда дүние есiгiн ашады өлең, 
Өлеңмен жер қойнына кiрер денең.
Өмiрдегi қызығың бəрi өлеңмен,
Ойласаңшы, бос қақпай елең-селең, –

деп, бекер айтпаған.
Сондай-ақ, тұрмыс салт жырларының бiр түрi – шiлдехана өлеңдерi. 

Бұл –бала туған күнi айтылады. Негiзгi мазмұны – дүниеге келген жаңа 
адамды құттықтау. Онда баланың бақытты болуы, елiне, халқына адал 

Əдет-ғұрыпқа
байланысты
өлең-жырлар

қызмет ететiн, iрi тұлға болып жетiлуi ерекше сүйiспеншiлiкпен тiлге 
алынады.

Əдетте халқымыз арасында «Той – тон дынiкi, ас – аттынiкi», –деген 
қанатты сөз бар. Той жыры негi зiнен той-жиындарда айтылады. Ал той 
бастар болса, əр түрлi тойларға байланысты айтылады.

Əрине, қазақ халқының қыз ұзататын той жиыны, 
сүндет тойы, үйлену тойы, мерейтойы – əрбiр адам ның 

əл-ауқатына, жағдайына бай ланысты əр қилы болып келедi. Дегенмен, 
қазақ халқының тойларының көпшiлiгiне тəн сипат – той асы, қонақ 
асы берiлгеннен соң, əр түрлi қызықтар өткiзу салтқа айналған бола-
тын. Олардан –ат шабу, палуан күрестiру, қыз бен жiгiттердiң өзара 
қақтығыс тары мен қалжыңдары, ақындар айтысы сияқты əр түрлi ой-
ындары кең өрiс алады. Тойға жұртшылық қызық көру үшiн келедi. 
Сондықтан да халық арасында «Тойға барсаң, тойып бар, жұмысыңды 
қойып бар», –деген қанатты сөз бар. Мiне, осындай қызықтың бiрден-
бiр беташары –той бастар жыры деуге болады. Тойды:

Əдетiм той бастайын əуел баста,
Сұлу сөз жарасады қарындасқа.
Шабытым көкiрегiме жел берген соң,
Бұл тойды кiм бастайды бiзден басқа, – 

деп, ақын жiгiт тойды бастайды.
Той бастардың негiзгi мəнiнде, той салтын дəрiптеу жатса, 

екiншiден ұзатылып бара жатқан қызды мадақтау, той иелерiнiң игi 
iстерiн дəрiптеу болып табылады. Мəселен:

Құтты болсын тойыңыз, той иесi,
Той есесiн тəңiрiм толтырады...
Құтты болсын айтамыз тойыңызға,
Той иесi, тойыңыз тойға ұлассын!..

деп, одан əрi той жиынды дəрiптей түседi.
Рас, той бастар жырының түрлерi көп. Оның үстiне, той бастар 

жырының көбi – бата берумен, жақсы тiлектер айтумен аяқталып жата-
ды. Əрi, қыздың ұзатылып барған жерiнде бақытты болуына, тату-тəттi 
өмiр сүруiне, жыламауына негiз делген тiлектер, ойлар көтерiледi.

Той бастар жырында қыздың кiр жуып, кiндiк кескен жерiн, елiн, 
жұртын, алтын ұясын тастап кетуi оңай емес екендiгi де баса айты-
лады. Əлпештеп, аялап өсiрген қызын екiншi бiр елге аттандыру да 
ата-ана, ағайын-туыс үшiн де оңай еместiгi ескерiледi. Мəселен:

Той бастар

Егiлiп сен жылайсың; «Елiм-ай!» – деп,
«Құрбылас, ойнап-күлген теңiм-ай», – деп. 
Елжiреп жүрек, бауыры шешең жылар:
«Ашыған тар құрсағым, белiм-ай», – деп,
Үстiнде төсегiнiң əкең жылар:
«Алланың ақ бұйрығы осылай!», – деп.

Сөйтiп, той бастар жырында ұзатылып бара жатқан қызды:
Жарқыным кетемiн деп көп қайғырма.
Бұрынғы қалған жол ғой ата-анадан.
Шырағым, жыласаң да уанарсың,
Ақ отау шетке тiксе қуанарсың, –

деген сияқты өлең-жырларымен жұбатады.
Дегенмен, қазiргi таңда той бастар жырының мəнi мен мағынасы 

жаңа сипат алды. Жаңарған жаңа тойларда көпшiлiктi думанды қызыққа 
үндейдi. Той бастаушы дүйiм жұртшылыққа қарай:

Шырқа əнге шалықта,
Би билеуге жалықпа.
Жиылған жұрт, халайық,
Билеп бүгiн қалайық, – 

деп, жаңарған өмiрiмiздiң жаңа тойын тойлай жөнеледi.
Қазiргi тойда бұрынғыдай ұзатылып жатқан қызды жұбату жоқ, 

қайта оларды қуанту, шаттандыру жағы басым болады. Ақ ниеттер, 
көп тiлектер айтылып, жастар тойын көңiлдi, думанды өткiзуге күллi 
жұртшылық үлесiн қосады.

Жар-жар – негiзiнен халқымыздың үй лену сал тына 
байла нысты өмiрге келген айтыс өлең. Жар-жар қыз 

ұзатылу тойын да айтылады. Жар-жарда қыз ел-жұртынан, ата-анасы-
нан, туған-туыстарынан қол үзiп, басқа жұртқа ұзатылып бара жатқан 
сəттерде айтылатын өлеңнiң бiр түрi. Онда қыздың зар-мұңы, қайғы-
қасiретi айтылумен бiрге, оны жұбату сырлары да анық аңғарылады.

Шынында да ата-ана қолында əлпештелiп, аяланып өскен қыздың 
күнi ертеңгi өмiрi жұмбақ. Атастырған жiгiтi кiм, барар жерi қандай, 
алда қызды қандай өмiр күтiп тұр – осының бəрi қыз байғұсқа күңгiрт, 
жатқан бiр сыр. Бұрын елiнен екi елi аттап шықпаған қыз байғұсқа 
оның бəрi үрейлi, қорқы нышты. Сондықтан ол зар жылап, iштегi за-
пыранын өлеңмен шығарады. Содан жар-жарды қыз тобы, жiгiт тобы 
болып, екiге бөлiнiп өзара айтыса бастайды. Мəселен, қыз жағы 

Жар-жар

ұзатылып жатқан қыз өмiрiнiң мұңды, қайғылы жақтарын айтса, жiгiт 
жағы оларды жұбатпақ болады. Тiптен қыз жағы: «Қанша жақсы болса 
да қайын атамыз, жар-жар-ау, Айналайын əкемдей қайдан болсын, жар-
жар-ау» – деп, өксiктерiн баса алмай айтады. Одан əрi: «Айналайын 
шешемдей, айналайын ағамдай..., айналайын жеңгемдей..., айналайын 
iнiмдей қайдан болсын, жар-жар-ау!» – деп, жылай үн қатады. Сөйтiп, 
қыз туған жерiн, елiн, əке-шешесiн, туған туысқандарын, бiрге өскен 
құрбы-құрдастарын қимай жар-жар айтады. Тiптен, ата-анасына:

Қыз да болсам сiзге мен
Перзент едiм, жар-жар-ау!
Жалғыз басым сыймастай,
Неттiм, əке, жар-жар-ау!–

деп, өксидi. Налып жылайды.
Ал, жiгiттер жағы қыздың көңiлiн көтерiп, жат жұрттық боп жарал-

ғаннан соң, мұның өзi өмiр заңдылығы екендiгiн ашық айтады. Сөйте 
келiп: «Əкем-ай деп жылама, байғұс қыздар, жар-жар-ау, Əке орнына 
қайын атаң, онда болар жар-жар-ау, Шеше орнына қайын енең, шеше 
болар жар-жар-ау!» – деп, қыз көңiлiн одан əрi жұбатады.

Cөйтiп, жар-жарда екi жақ бiр-бiрiне осылайша сөз жа рыстырады. 
Ай тыс барысында ылғи да жар-жар деген сөз, əр өлең жолының 
соңында қайталанып отырады. Оның үстiне, жар-жар сөзiнiң қайталанып 
айтылуы да тектен-тек қолдана бермейдi. Онда үлкен мəн-мағына 
бар. Жiгiттер жанға жылы тиетiн жар сөзiн айту арқылы, қыз күдiгiн 
сейiлте түсiп, ертеңгi өмiрге қызықтыра бастайды. Жаңа қонысы мен 
жаңа түндiгiнiң жақсы, жарқын болатындығын ескертедi. Жар-жардың 
өзiне тəн тағы бiр ерекшелiгi – оның психологиялық параллелизмге 
құрылғандығында. Мəселен:

 Бiр толарсақ, бiр тобық санда болар, жар-жар,
 Сыбдыр-сыбдыр жапырақ талда болар, жар-жар,
 Шешем-ай деп жылама, байғұс қыздар, жар-жар,
 Шеше орнына қайын енең онда болар, жар-жар,
 Жазғытұры ақша қар жаумақ қайда, жар-жар,
 Құлын-тайдай ойнасқан оң жақ қайда, жар-жар –

деп, адам өмiрiмен табиғаттың əсем сырларын салыстыра айту арқылы 
жастардың күйiнiшiн сейiлтедi.

Жар-жар келе-келе топтық сипаттан айрылып, қыз бен жiгiттiң 
айты сына айналып, даралық сипатқа ие болған. Нə тижеде, жеке 

адамдардың мұңдасуына, қызды жұбату мен махаббат сыр ларын шерту 
жайына өткен. Əрi, жар- жардың бiр тобы ескi қоғамдағы белгiлi бiр 
қарым-қатынастарды аңғартса, ендi бiреулерi қыз ұзату барысындағы 
халықтың салтын, əдет-ғұрыптарын да байқатады.

Рас, жар-жардың күнi кешегi Кеңес дəуiрiне дейiнгi түрле рiнде жас-
тардың қайғылы халi, өз сүйгенiне бара алмаған мұңы, қасiреттерi 
сыр шертсе, бүгiнгi таңдағы жар-жарлар да ескi салт айтысының тек 
түрлерi ғана сақталған да, мазмұны мен мəнi түгелдей өзгерген. Ендi 
мұнда қайғы, қасiрет мүлдем жоқ. Жастар өз еркiмен сүйiп қосылған, 
ата-ана əмiрiмен емес, өздерi бiрiн-бiрi көрiп, танып, бас қосқан. 
Сүйiспеншiлiк пен шаңырақ көтерген сəттерi анық аңғарылады. Жаңа 
тұрмыс құрып жатқан жастардың қуанышында шек жоқ. Олардың 
қызығын көру – ата-ана үшiн де шексiз бақыт, қуаныш. Сондықтан 
да жаңа заманның жар-жары жаңаша ырғақ, жаңаша мəнмен жаңа 
мазмұнға ие болды. Мəселен:

Жаңғыртайық жар-жарды,
Жаңаша бiз, жар-жар.
Жаңа тiлек, жаңа өмiр,
Жарқырай түссiн, жар-жар.

дегендей, жаңаша ой кең өрiс алып келедi.
Тiптен, ұзатылып бара жатқан қыздың «Қаламысың қол бұл ғап, 

туған елiм», «Айналайын жан əкем, анамменен жар-жар», –деген жар-
жарларда мұң да, қайғы-қасiретте жоқ. Қайта, туған елге, жерге, ата-
анаға деген сүйiспеншiлiк лебi анық еседi. Оның үстiне қыздар:

Жерлерiңде асфальттi жол бола ма, жар-жар,
Əлде жолы батпақты сор бола ма, жар-жар!
Менсiнбейтiн автобус, трамвайды, жар-жар,
Қайран басым арбаға қор бола ма, жар-жар.

десе, жiгiттер тобы:
Шыға қалсаң, егерде жолға бiзбен, жар-жар,
Аралаймыз даланы «Волгамызбен», жар-жар!
Зерiктiрсе, көк «Волга» көңiлiңдi, жар-жар,
Қыдыртамыз ауылды жорғамызбен, жар-жар!

 (Ш. Мұхамеджанов)

Сөйтiп, қазiргi таңдағы жар-жарларда жаңа өмiрдiң жарқын көрi-
нiстерi, жан-жақты сипатталады. Жарасымды жаңа өмiрдiң тамаша 
көрiнiстерi анық байқалады. Содан «Барар жерiм берекелi ел екен» 

деп, сүйген жiгiтi аулына қуана ұмтыла бастайды. Онда өкiнiш, ренiш 
жоқ. Тек қана ерке наз, əзiл, қағытпа қалжыңдар ғана баршылық.

Ауыз əдебиетiмiзде əрiден келе жатқан салт жыр-
ларының бiрi – сыңсу. Бұл өлең-жыр той бiтiп, қыз 

ұзатылар шақта айтылады. Яғни қыз, ел-жұртымен, ата-анасымен, 
туған-туысқандарымен қоштасады. Ұзатылып бара жатқан қыз өз 
ауылының əр адамымен, ең жақын туыстарымен жылап көрiсiп, сыңсып 
қоштасады. Өзiнiң мұңын, жат жұртқа баруға риза емес екендiгiн, 
малға сатылып бара жатқандығын, қам көңiлiн сыңсып жүрiп бiлдiредi.

Сөйтiп, ұзатылып бара жатқан қыз туған елi, өскен ортасы мен 
қоштаса отырып, ата-анасы, туған-туысқандарымен, аға, iнi, апа-сiңлi, 
құрбы-құр дастарымен қоштасып, əбден сыңсиды. Мəселен:

Айналайын, ел-жұртым, – 
Не болар менiң заманым?
Дəуренiм менiң өткен соң,
Бұралқы иттен кеткен соң,
Естiле жүрер дейсiз бе,
Не болып жүрген хабарым?
Заманым қиын болар-ау!

Көкiрекке қайғы толар-ау!
Ел-жұртым, сенен айрылып,
Санамен жүзiм солар-ау!
Есiктiң алды сауырдан,
Ат жүрмейдi сабырдан,
Қыздай мұңды бар ма екен,
Тiрi айрылған бауырдан! –

деп, зарлана мұңын айтады.
Ерекше бiр ескерте кетерлiк жайт, сыңсу өлеңдерiнiң кез келгенi 

көңiл-күй лирикасына жатады. Оларда негiзiнен қыздың көңiл күйi 
анық аңғарылады. 

Cыңсудың жар-жардан негiзгi айырмашылығы, онда қыз не айтса да 
ойын ашық айтады. Өйткенi, сыңсуда қызды үгiттеу, оған насиғат айту 
деген мүлдем болмайды. Əрi, сыңсуда ащы зар, терең мұң да оншалық 
аңғарылмайды. Тек, «Мұңсыз жар болмайды», «Жарсыз қыз болмас», 
«Ұзатқанда жыламайтын қыз болмайды», «Қыз жат жұрттық» деген 
сияқты сөздер айты лып, сыңсу өлеңдерiнiң салтқа айналғандығын 
байқауға бола ды. Мəселен:

Аққу көнбес ешкiмнiң байлауына,
Қайтар əн сап ақ сұлу жайлауына
Қыздан сорлы бар ма екен? Тəңiрi-ай деген
Мал бергеннiң кетедi айдауына...
Уылжымай ақша бет қуарсайшы,
Мөлдiреген екi көз суалсайшы,
Бiр жаманға қор болып кеткенiмше,
Өлiп қана қыз сорлы уансайшы.

Сыңсу

Анасынан онан да тумасайшы,
Өксiгенше өмiрi жылауменен, – 

деп, қыз өз басына түскен бар қайғы-қасiретiн, мұң-шерiн сыңсу арқылы 
жеткiзедi. Кiм қалың мал берсе, соның жетегiнде кете беретiндiгiн ай-
тып, көз жасын егiле төгедi.

Сөйтiп, күнi кешегi Кеңес дəуiрiне дейiнгi қазақ əйел-қыздарының 
аяныш ты жағдайы, мүшкiл тағдырлары сыңсу өлеңдерiнен де анық 
аңғарылады.

СЫҢСУ

Заманым өттi басымнан.
Дəуренiм өттi басымнан.
Бұл не деген iс болды?..
Көлiнен кеткен құс болдым –
Бұлғақтап жүрген заманым.

Қандай да жерге түс болдым?...
Ата-анам едi дəулетiм, – 
Мен жұртыма жау ма едiм?
Жат жұрттық болып кеткен соң,
Кетер ау бастан сəулетiм!

Айналайын, ел-жұртым,
Не болар менiң заманым?
Дəуренiм менiң өткен соң,
Бұралқы иттей кеткен соң,
Естiле жүрер дейсiз бе,

–Не болып жүрген хабарым?
Заманым қиын болар-ау!
Көкiрекке қайғы толар-ау!
Ел-жұртым сенен айрылып,
Санамен жүзiм солар-ау!..

Беташар – негiзiнен жаңа түскен келiнге бай ланысты 
айты латын өлең-жыр. Қазақ халқының сан ғасыр лардан 

берi келе жатқан салт-дəстүрiнiң бiрi – келген келiншектiң бетiн еш-
кiмге көр сетпей, басына ақ жаулық салып, халық алдына алып шығып, 
беташар рəсiмiн жасайды. Соңыра, халық алдында келiншектiң бетiн 
ашу үшiн, жиылған күллi жұртшылық ал дында белгiлi ақындар қолда-
рына домбыра алып, термелете отырып, өлеңмен бетiн ашады.

Өмiрде жанұя болудың мəнi ерекше. Өйткенi, қоғам – жанұялардың 
жиынтығы. Сондықтан болашақ ана, жап-жас жанұя күллi жұртшылық 
үшiн де аса үлкен қуаныш болады. Сөйтiп, беташар өлеңi, келiн 
түскендегi айрықша бiр қуанышты жиынның мəнi мен сəнi болса, 
екiншiден жас ке лiншектiң келешек өмiрде қалай болу керектiгi жайлы 
да жол-жорық, бағыт-бағдар, жөн, жол сiлтеу боп та табылады. Нəти-
жеде беташардың тəлiмдiк-тəрбиелiк мəнi ерекше бол мақ.

Бөтен елден, өзге жерден келген келiн басына ақ желек салып, 
сəукеле кигiзу –ата салтымыз, халқымыздың негiзгi дəс  түрi. Беташарда 

Беташар

жаңа түскен жас келiнге ел ағаларын, қа рияларды қалай сыйлау, оларға 
қандай құрмет, iлтипат көрсету сырлары да жатады. Жаңа түскен жас 
келiншектi сақ тыққа, ибалылыққа шақырумен бiрге, оларды үлгiлi, 
өнегелi болуға үндейдi. Əрi өлеңде тəлiм-тəрбие беру жағы да аса 
мол орын иелейдi. Мəселен:

Айт, келiн-ау, айт, келiн!
Атыңның басын тарт, келiн!
Сауысқаннан сақ келiн!

Жұмыртқадан ақ келiн!..
...Ел-жұртыңа жақ, келiн!.. 

дей отырып, одан əрi:
Қайнағаңның алдында
Қақаңдама, келiншек.

Үй артына мал келсе,
Бақаңдама, келiншек...

Қаптың аузы бос тұр деп,
Құрт ұрлама, келiншек!

Өзiң жатып байыңа
Тұр-тұрлама келiншек!

Аузы-мұрның сүйреңдеп,
Өсек айтпа, келiншек.

Сауыр етiгiң шоңқайып,
Үй қыдырма, келiншек, – 

деп, жаңа түскен келiншектi əдептiлiкке, ибалылыққа баулу мен бiрге, 
ата-енесiн, туған-туысқандарын, қайнаға, қайын енелерiн сыйлауға 
жұмылдыра түседi. Өсектен аулақ болып, қыдырма келiн болудан 
сақтандырады да, ел-жұртына, ауыл-аймаққа жаға бiлетiн, тəртiптi 
келiн болуға шақырады.

Бүгiнгi таңда той бастар, жар-жар, беташар сияқты салт өлеңдердiң 
мəнi мен мазмұны түгелдей өзгерiп, жаңаша сипат алды. Кезiнде Iлияс 
Жансүгiров, Кенен Əзiрбаев, Асқар Тоқмағамбетов, Қабды кəрiм Ыды-
рысов секiлдi белгiлi ақындарымыз беташар жырларын жазған бола-
тын. Сөйтiп, ақындарымыз жаңа өмiрдiң талабына орай, жаңа түскен 
жас келiншекке жаңа-жаңа бағыт, бағдарлар берiп отырған. Мəселен, 
Iлияс Жансүгiров:

Қағаз оқы, хат таны,
Сауатыңды аш, келiн, –

деп, емiрене тiлге алса, дəл бүгiнгi таңда да ақындарымыз жаңа өмiр 
алға тартқан игi жайттарды келiнге аша айтады. Мəселен, кезiнде 
белгiлi халық ақыны Асқар Тоқмағамбетов:

Болашақ күннiң бағы үшiн,
Бəрiн-бəрiн жасаған.
Заманның қызыл гүлiндей,
Құлпырып өссiн жас адам.

Деген осы заманда,
Не тiлесең əзiр ел.
Сол күндi берген халқыңа,
Тұрып соған тəжiм ет, – 

деп, келiн алдына үлкен мақсат, игi талаптар қояды.

БЕТАШАР
Бетiңдi, келiн, ашқаным, –
Жаңа жұртқа қосқаным.
Жасы үлкендi сыйлап жүр,
Құрмет қылып жасқанып.
Балалық күнiң өттi ендi,
Аналық күнiң жеттi ендi,
Жаңа дəурен есiгi
Алдыңнан ендi ашылды.
Бəйбiшелер келтiрiп:
Шараларын толтырып,
Шашулары сатырлап,
Есiктен төрге шашылды.
Айт, келiн, ендi айт, келiн!
Атыңның басын тарт, келiн!
Қыз көңiлден қайт, келiн!
Сауысқаннан сақ келiн!
Жұмыртқадан ақ келiн!
Күйеуiңе шақ келiн!
Ел-жұртыңа жақ, келiн!
Өзiң бiр ақыл тап, келiн!
Ата-енеңдi бақ, келiн!
Кiсi келсе үйiңе,
Киiзiңдi қақ, келiн!
Атаңды бұрын жатқызып,
Түндiгiңдi жап, келiн!
...Бұрынғы күнiң – балалық,
Ер жеткен күнiң бүгiн-дi,
Өзiм айтқан сөз емес,
Осылай деген бұрынғы.
Келiн боп келмек оң жаққа,
Ата-ананың мұрасы.
Бұрынғы үйiң бекер-дi,
Мекенiң осы тұрағың.
Келiн боп келген қиын iс,

Жаңа өспiрiм балаға
Қызмет қыл иiлiп,
Ата менен анаға.
Бар айтқаным бұл емес,
Құлағың салып тыңдап тұр,
Сөз бар айтар жəне де:
Тұратын болса, ата-анаң
Отырып қалма орныңда,
Тұрып барып есiк аш,
Ерiп шықпа соңына.
Орамалын алып бер,
Ұмытып кетпе оны да.
Бұрынғыдай  ойламай,
Сабыр етiп, шыдам қыл,
Аштық пенен тоғыңа.
Ынтаменен қызмет қыл,
Құдай қосқан ерiңе.
Күле сөйлеп жауап бер,
Оның айтқан сөзiне.
Қатты қылып сөйлеме,
Ақырын сөйле мүдiрiп,
Майдалығы сөзiңнiң
Кеткендей болсын үгiлiп.
Бiр нəрсеге барғанда,
Көп кешiкпе, кiдiрiп.
Үй арасы болса да,
Қатты жүрме жүгiрiп.
Бозбалаға қарама
Артық аса тiгiлiп.
Сыпсың болып бiреумен,
Өсекке жүрме iлiнiп.
Жасырынбас жаман ат,
Ақыр бiр шығар бiлiнiп.
Жаман атың бiр шықса,
Кетедi елiң түңiлiп.

Қоштасу өлеңдерiнiң iшкi мəнiнде қай ғы, қасiрет, 
мұң жатады. Қазақ халқы тари хына, өткен өмiрiне 

жан-жақты назар аудар сақ, онда олардың басынан талай-талай ауыр 
күндер өткен дiгiн байқаймыз. Мəсе лен, Жоңғар қалмақтарына қарсы 
күрес кезiндегi, «Ақтабан шұбырынды, алқакөл сұлама» сəттерiнде 
кiр жуып, кiндiк кескен жерiнен баса көшiп, қайғылы жайттарға тап 
болады. Кейде, ел билеген үстем тап иелерi, хан-сұлтандар халықты 
қинап, зəбiр-зұлымдықтарын өткiзген уақыттарда, ел арасындағы азу-
лы ақындар да, не-не дүлдүл шешендер де елiн, жерiн тастап кету-
ге мəжбүр болады. Мiне, осындай жағдайларға байланысты қош тасу 
өлеңдер кең өрiс алған.

Қоштасу өлеңдерiнiң тақырыбы əр түрлi болғанымен, оның негiзгi 
мазмұнында елмен, жермен, туған-туысқандармен қоштасу болып 
келедi де, олар бiр-бiрiмен мəндес боп көрiнiс табады.

Қоштасу өлеңдерiнiң қай-қайсында да, көңiл күй, елiне, жерiне, 
өзiнiң ғашық жарына деген ыстық сезiмдер, нəзiк сү йiспен шiлiктер 
жатады. Мəселен: өзiнiң сүйген жарымен қош тасқан сəттерiнде өз 
басындағы күйiнiштерiн, жардан айры лудың қиындығын, қосыла 
алмағандығын арман етсе, өлiм құшағында жатқандар да, өмiрмен, 
туған-туыс қандарымен, ата-ана, бауырларымен қоштаса отырып, 
өмiрдiң мəнi мен мағына сын жыр жолдарына қосады. Ал ендi кейбiр 
қоштасу өлеңiн ақындар өмiрмен, тiрi адамдармен қоштаса отырып өз 
өмiрiнiң жақсы жақтарын келешек ұрпақтарға үлгi-өнеге етудi мақсат 
етедi:

Кəрiлiкке жеткiзсе,
Талайды көрер бастарың.
Заманымда өзiмнiң
Жасанысқан жау көрдiм.
Белсенiскен дау көрдiм,
Үрiкпедiм де саспадым.
Бiрi өтiрiк болмасын,
Табаным тайып қашпадым.
Тəуекел – ердiң жолдасы,
Тiлектес болған дос-жарым.

Мол дəулеттiң тұсында,
Самарқантты сапырып.
Шапқан шөптей жапырып,
Аспадым да таспадым.
Қанды көйлек жолдасты
Сары алтындай сақтадым.
Менiң көрген затым – бұл,
Төкпей-шашпай қолданып,
Ортаңа сүйреп тастадым... 

Бұл өлең жолдары қоштасудан гөрi үгiт, насихат, өсиет сөздерге 
ұқсап кетедi. Дегенмен де, сөз саптау, өлең құрылысы жағынан, 
сондай-ақ, iшкi мазмұнына мəн берсек, онда қоштасуға тым жақын 
келетiндiгiн де байқау оншалық қиын емес.

Қоштасуда адам өмiрiнiң не-не қызғылықты жақтарын айта отырып, 
болашақ өмiрдiң бiрден-бiр тiрегi болған –жастарға өздерiнiң тiршiлiкте 

еткен ерлiк iстерiн үлгi, өнеге ететiндiгiн де тiлге алады. Кейiнгi жас 
ұр пақтардың да өзде рiндей асқан батыр, өз Отанына адал берiлген, 
пəк сезiмдi болуларын арман етумен бiрге, қиын-қыстау кезеңдерде 
жол таба бiлетiн айлакер болуын армандайтын сырлары да байқалады.

Оның үстiне, қоштасу өлеңдерi эпостық, лиро-эпостық жырларда 
да жиi-жиi кездеседi. «Қозы Көрпеш –Баян сұлу» жырындағы Ай мен 
Таңсықтың:

Балталы, Бағаналы ел, аман бол!
Терушi ем ерiккенде ермек үшiн.
Екпе жиде, алма ағаш, гүл аман бол!
Жiбектей шалғынында ойнап-күлген.

Сегiз сай, тау бiткен-дi, сала аман бол!
Үйеңкi, қайың, терек, тал аман бол!
Қалған ел, халайықтың шалы аман

бол! –

деп, қоштасады.
Қазақ поэзиясының шұғылалы шыңы Абай Құнан-

баевтың «Туғанда дүние есiгiн ашады өлең, Өлеңмен 
жер қойнына кiрер денең» – деген өлең жолдарында, жоқтау нышан-
дары анық сезiледi. Қазақ халқында бұл пəниден өткен адамдарды 
жоқтау – тым əрiден келе жатқан ата салтымыз.

Жоқтау жыры қазақ халқы даласына сонау ислам дiнi келместен 
бұрын пайда болған. Əр қашанда сүйген жары, қадiрмендi ата-анасы, 
жалғыз ұлы, ел ардағы, қол басы, батыр лары өмiрден өткенде, қайтыс 
болғанда олардың игi iстерiн айтып, iштегi шерiн шығаратын болған.

Кейiнiрек, ислам дiнi қазақ қоғамына еркiн ене бастаған соң, қожа, 
молдалар оны «құран шығару, құран оқу» арқылы, қайғылы адамдар 
көңiлiне медеу бола бастаған. Бiрақ, халық арасында кең өрiс алған 
жоқтауды олар түгелдей жойып жiбере алмаған. Сөйтiп жоқтау, салт 
жырының бiр түрiне айналып, күнi бүгiнге дейiн қала берген. Оның 
үстiне, жоқтау да –лирикалық өлең-жырға жатады. Онда азалы жанның 
қайғысы, налуы, iшкi шерi жатады.

Ауыз əдебиетiнiң басқа үлгiлерi сияқты жоқтау өлең дерiн алғаш 
шығарушылар, қабiлеттi дарын иеле рi мен кейбiр ақындар болған. Ал 
өз жанынан өлең шығара алмайтындар бұрынғы жоқтауларды жаттап 
алып, кейде оған өздерi өлеңдер қосып та айтатын болған. Дегенмен 
жоқтау, беташар, той бастар сияқты халықтың салт өлеңдерi бастан-аяқ 
жаттап алып айтуға келе бермейдi. Өйткенi, өмiрден өткен əр адамның 
өмiрi, халқына, елiне, жерiне еткен iстерi əр түрлi. Соған орай, олардың 
еткен еңбегiн, халқына қылған қызметiн дөп басып, дəл жоқтап айтуы 
керек. Сол өмiрден өткен адамның өмiрiне сəйкес болуы шарт.

Жоқтау

Жоқтау жырының негiзгi мəнiнен асырап, бағушысынан айрылған, 
жетiм-жесiр боп қалған, бақытсыздыққа тап болған жанұяның қайғы-
қасiреттерi анық аңғарылады. Мəселен:

Төбеге шығып қарайын,
Төбе шашым тарайын.

Қоя тұршы, қарағым,
Көкем көңiлiн аулайын, – 

дейдi.
Ауыз əдебиетiмiздегi жоқтау өлеңдер – тұрмыс-салт жырларының 

iшiнде кең, əрi аса мол сақталған түрлерiнiң бiрi. Оның бiрден-бiр 
себебi, жоқтауда көбiнесе елдiң мұңы, халықтың қайғысы, ел азасы 
көрiнiс табады. Халық қамқоры болған батырларды, ел ағаларын, 
халық қадiрмендерiн жоқтап, олардың азаматтық тұлғаларын тiлге ала-
ды. Халқы үшiн талай жаулармен айқасып, ерлiк көрсеткендiгi, елiне 
қамқор бола бiлген ардақты ұлдарының биiк тұлғаларын ашына ай-
тып, жиылған жұртшылықты ерекше күйзелтедi. Мəселен: Қанжығалы 
Бөгенбай батыр өмiрден өткенде Үмбетей ақын былайша жоқтау 
айтқан:

Уа, Алатаудай Ақшадан 
Асып тудың, Бөгенбай, 
Болмашыдай анадан
Болат тудың Бөгенбай! 
Темiр жұмсап, оқ атқан,
Қорғасындай, Бөгенбай...

Қалмақты қуып қашырдың, 
Қара Ертiстен өткiзiп,
Алтай таудан асырдың,
Қалмаққа ойран салдырдың...

деп, ел ардақтысы – батырына егiле жас төккен.
Жоқтауда жеке адамдардың мұңы, қайғы-қасiреттерi ғана емес, 

ел үшiн, халқы үшiн еселi еңбек еткен ұлы тұлғала р мен батырлары 
өмiрден өткенде, бүкiл жұртшылық қайғы рып, көз жастарын төккен. 
Сөйтiп, кезiнде ел қамқоры бола бiлген ел ағаларын, кемеңгер 
көсемдерiн жоқ тап зар еңiреген.

Бiр айта кетерлiк жайт, жоқтауда эпостық жəне лирикалық жырлар-
дың да элементтерi анық аңғарылады. Мəселен, жоқтап отырған 
адамның өмiрi, iстеген iс-амалдары айтылумен бiрге, онда эпостық 
сарын байқалса, сол аяулы адамының өлiмiне өзiнiң iшкi жан дүниесiн 
көрсетiп, егiле түссе, ондай жоқтаулар лири калық сарын түрiнде 
боп келедi. Жоқтау негiзiнен батыр лық жырларда да, лиро-эпостық 
шығармаларда да жиi-жиi кезде седi.

Əрине, тұрмыс-салт жырларының мұнан да басқа естiрту, көңiл 
айту жəне т.б. түрлерi бар.

Сұрақтар мен тапсырмалар

1. Тұрмыс-салт жырларының түрлерiн айтыңдар.
2. Төрт түлiк мал мен аңшылық жөнiндегi өлең-жырлардың негiзгi мəнi қалай?
3. «Көкжендет» өлеңiнде нендей мəселе көтерiлген? Оны жаттап, сыныпта ай-

тып бе рiңдер.
4. Əдет-ғұрыпқа байланысты қандай өлең-жырларды бiле сiңдер? 
5. Қазiргi дəуiрдегi тұрмыс-салт жырлары жайлы не айта аласыңдар?

ЖОҚТАУДЫҢ БIР ТҮРI
Қалмақтан жылқы қудырған,
Құлынын жолда тудырған.
Жетi рудан қол жиған,
Алыстан дұшпан аттанса,
Қар, жаңбырдай бораған.
Жақыннан дұшпан аттанса,
Қарт бурадай жараған, 
Толарсақтан саз келсе,
Қажымай оған жүретiн
Қабырғадан қан келсе,
Қажымай оған күлетiн.

Қылыш жанай жүретiн
Тұғырда қонған сұңқары,
Суытып қойған тұлпары,
Күнi де түнi, базарым,
Алладан қайтты назарым,
Бетiмнен кеттi ажарым...
Алпыс басты ақ орда,
Ақ сұңқар үйде тұрғанда,
Жаздың күнi болғанда,
Күннiң көзi байланды,
Ақ сұңқар ұшып айналды...

МАҚАЛ-МƏТЕЛДЕР
Мақал-мəтелдер қазақ халқының сан ғасырлық тамаша шежiресi. 

Онда негiзiнен халық тарихы, олардың əлеуметтiк тұрмыс-тiршiлiгi, 
ақыл-өнегiсi жан-жақты көрiнiс тапқан.

Мақал-мəтелдер ойдың дəлдiгi, тереңдiгi, əрi аса ықшам дылығымен 
көз тартып, көңiлге ұялай түседi. Мақал-мəтелдерде өмiрдiң алу-
ан түрлi құбылыстарына терең баға берiлiп, үлкен бiр түйiндеулер 
жасалады. Сөйтiп, халықтың сан ғасырлар бойғы бай тəжiрибесi 
қорытындыланады.

Мақал-мəтелде халық даналығы үлкен бiр ойды аядай қалыпқа 
сыйғызып, асқан шеберлiкпен тоқсан ауыз сөздiң тобықтай түйiнiн 
ұсынған. Мəселен: «Көз – қорқақ, қол – батыр», «Аз сөйлеп, көп тыңда», 
«Ананың көңiлi – балада, баланың көңiлi – далада», «Көп сөз – көмiр, 
аз сөз –ал тын», – деген сияқты мақал-мəтелдiң өн бойынан поэзияға 
тəн жина қылықпен үндiлiк, саздылық, аса тамаша ұйқаспен кемел 
ырғақты анық аңғарамыз. Мақал-мəтелдерде басы артық сөз болмайды. 
Бəрi, тап-тұйнақтай кесiп-пiшiлiп, орны-орнымен сұрыпталып, екше-

леп айтылады. Онда ай тылған ой өрнектерi барынша ықшамдалған, 
жымдаса бiрiккен, тұтастық сипат алады. Мəселен, «Қой шелдi бол-
май, төлдi болмас» – дегенде, ондағы сөздердi өзгерту мүмкiн емес. 
Өйткенi «Шелдi мен төлдi» iштей үндесiп, жымдасумен бiрге, ойды 
анық бiлдiрiп отыр.

Оның орнына майлы, семiз деген балама сөздерiн алсақ, мақал бүкiл 
көркiнен, шырайынан, мəн-мағынасынан айрылған болар едi. Сөйтiп, 
оның мақалдық қасиетi жұтаңдайды. Мəсе лен: «Ер дəулетi – еңбек» – де-
генде, еңбектiң бүкiл игiлiк көзi екендiгiн анық аңғартып отыр. Онда 
ой қазығы – еңбек болған соң, мақалда «е» дыбысы ерекше естiледi. 
Мақалға негiзiнен саздылық, үндiлiк берiп тұрған да сол.

Мақал-мəтелдерде халық сөзi барынша ықшамдалып, үнем делiп 
қолданылады. Кей ретте, сөз тастап кетiлiп те отырады. Бiрақ одан 
мақал-мəтелдерге титтей де нұқсан келмейдi. Мысалы «Ақыл жастан, 
асыл тастан», дегенде, шығады сөзi түсiп қалып отыр. Бiрақ одан ой 
ойсырап тұрған жоқ.

Халқымыз арасында кең өрiс алған мақал-мəтел-
дердiң тақырыптары əр қилы боп келедi. Оларда 
халықтың əлеуметтiк жағдайлары, еңбек, шаруа-

шылық, рухани өмiрлерi түгелдей қамтылады. Оларға ой көзiн қадай 
назар аударсақ – Отан, туған жер, атамекенге байланысты өмiрге кел-
ген мақал-мəтелдердiң алуан түрiн аңғарамыз. Қашанда елiн, Отанын 
шын жүректен емiрене сүйген халық Отанды айрықша қастерлеген. 
Мəселен: «Отан –оттан да ыстық», «Ел – елдiң бəрi жақсы, өз елiң 
бəрiнен де жақсы», «Отан үшiн отқа түс –күймейсiң», «Туған жер-
дей жер болмас, туған елдей ел болмас», «Өз елiң – алтын бесiгiң», 
«Өз елiм – өлең төсегiм», «Ер жiгiт ел үшiн туады, ел үшiн өледi» 
деген сияқты т.б. мақал-мəтелдерде туған жерiне, елiне, атамекенiне,
Отанына деген сүйiспен шiлiктiң сыры жан-жақты аңғарылады.

Сондай-ақ, мақал-мəтелдердiң аса мол саласы еңбекке арналған. 
Халық ылғи да адал еңбектi ардақ тап, оны бүкiл игiлiктiң бiрден-бiр 
көзi деп бағалаған. Мəселен: «Еңбек түбi – береке, көптiң түбi – мере-
ке», «Еңбек етсең – емерсiң», «Ер дəулетi – еңбек», «Бейнет түбi – зей-
нет», «Еңбек ет те егiн ек – жарымасаң маған кел», «Белдi бу да бейнет 
қыл – байымасаң маған кел», – деп, еңбек, маңдай тер адам баласы үшiн 
аса мол байлық екендiгiн ашық айтады.

Ылғи да халық еңбек пен бақытты егiз ұғым ретiнде қабыл даған. 
Адам баласын ер атандыратын да, байлыққа кенелтетiн де – еңбек деп 

Мақал-мəтелдердiң 
тақырыптары

бiлген. «Еңбегiне қарай – құрмет, жасына қарай iзет», «Еңбек-ерлiкке 
жеткiзер, ерлiк – елдiкке жеткiзер», «Еңбек ет те, мiндет ет», «Еңбек ет-
кен – мұратқа жеткен», «Еңбексiз –рақат жоқ», «Еңбегi бардың – өнбегi 
бар» сияқты  мақал-мəтелдер де еңбектiң мəнi мен мағынасына 
айрықша жоғары баға берген.

Оның үстiне, жалқаулықты, ерiншектiктi мiнеген мақал-мəтелдер 
де ауыз əдебиетiмiзде аса мол кездеседi. Мəселен: «Тауық – құс емес, 
жалқау –кiсi емес», «Ақымақ күлкiге тоймас, жалқау ұйқыға тоймас», 
«Жұмысы жоқтың – ырысы жоқ», «Ерiншектiң егiнi пiспес», «Еңбек 
адам ды бүтiндейдi, жалқаулық адамды түтiп жейдi», «Ерiншектiң 
ертеңi бiтпес», «Жақсы болар жiгiттiң жұмыссыз жүрген күнi жоқ»,
«Жаман болар жiгiттiң еш жұмысқа қыры жоқ» сияқты мақал-
мəтелдерде жалқаулық, ерiншектiк қатты сын астына алынады.

Мақал-мəтелдердiң тағы бiр саласы батырлық, ерлiкке байланысты 
туған деуге болады. Əрқашан да халық ерлiк пен елдiктi, ел қорғаны 
болған батырларды қадiр, қасиет тұтқан. Мəселен: «Ел үмiтiн ер ақтар, 
ер атағын ел сақтар», «Батыр туса – ел ырысы, жаңбыр жауса – жер 
ырысы», «Ер бiр рет өледi, ез мың рет өледi», «Ер – елiмен Жақсы», 
«Елi жоқ – жер жетiм, ерi жоқ – ел жетiм», – деп, ел қорғаны болған хас 
батырларды мадақтап, дəрiптеп отырған. Мақал-мəтелдерде ер мен ез, 
батыр мен қорқақ адамдардың айырмашылықтары да анық айтылады.

Сөйтiп, мақал-мəтелдерде ел үшiн туған есiл ерлер, халық батырла-
ры мадақталып, қоян жүрек қорқақтар сын астына алынады. Жастарды 
өз Отанын қорғай бiлуге жұмылдырумен бiрге, ерлiкке, елдiкке бау-
луды мақсат етедi.

Сондай-ақ, мақал-мəтелдерде ынтымақ-бiрлiк туралы айтылған 
тамаша ой түйiндерiн анық аңғаруға болады. Мəселен: «Бiрлiк бол-
май – тiрлiк болмас», «Бiрлiгi бар елдiң белiн ешкiм бүге алмас», 
«Байлық байлық емес, бiрлiк – байлық», «Ын тымақ жүрген жерде, 
ырыс бiрге жүредi», «Ынтымақ арты – игi», «Бiрлiк алды – ырыс» 
деген мақал-мəтелдерде ырыс та, береке де, елдiк те, негiзгi күш 
те – ынтымақ, бiрлiкте екендiгi айтылады.

Мақал-мəтелдердiң тағы бiр алуандары достыққа, жолдас тыққа 
ар налған. Мəселен: Өзбек халқында «Досы жоқ басым – тұзы жоқ 
асым» делiнсе, қазақ мақал-мəтелдерiнде «Досы көптi жау алмай-
ды, ақылы көптi дау алмайды», «Жақсы дос ашып айтар, жаман 
дос қосып айтар», «Дұшпан күлдiрiп айтады, дос жылатып айтады», 
«Ағаш тамырымен, адам досымен мықты», «Доссыз көңiл – тұл, ма-
3– Əдебиет, 9-сынып

хаббатсыз өмiр – тұл», «Жолдасы көптiң –олжасы көп», «Жолдасы 
жақсы – жолды болар, жолдасы жа ман – қолды болар» – деп, достық 
пен дұшпан дықты, жақсы жолдас пен жаман досты өзара салыстыра 
отырып, адал достарды ардақ тұтады, үлгi, өнеге етедi.

Қазақ халқының күн көрiс негiзi, кəсiбi, тiршiлiк тынысы малға 
байланысты болғандықтан, сол шаруа шылыққа байланысты аса мол 
мақал-мəтелдер де туындаған. Мəселен: «Мал – баққандiкi, жер –
жыртқандiкi», «Ат – ер қанаты», «Өлкенiң көркi – мал болар, өзеннiң 
көркi – тал болар» – деп, мал шаруашылығына байланысты мақал-
мəтел дердi айтып отырған.

Сондай-ақ, егiншiлiк кəсiбiне байланысты мақал-мəтелдердi де 
аңғаруға болады. Мəселен: «Ексең егiн – iшесiң тегiн», «Жердiң сəнi –
егiн», «Берген алар, еккен орар». Ендiгi бiр алуан мақал-мəтелдер 
өнер, бiлiм, оқу-ағарту, ғылым сала ларын дəрiптеу болып келедi. 
Мəселен: оқу, бiлiмнiң қоғамдық өмiрден алатын орнын, оның мəнi 
мен мазмұ нын былайша бередi. «Ғылым – теңiз, бiлiм – қайық», «Кiтап 
оқығандiкi, бiлiм тоқығандiкi», «Бiлiмсiз – өмiр жоқ, өмiрсiз – ғылым 
жоқ», «Өнер – ағып жатқан бұлақ, ғылым – жанып тұрған – шы рақ», – деп, 
өнер-бiлiмдi дəрiптей отырып, жастарды өнер, бiлiмге жұмылдыра 
түседi.

Адамгершiлiк, пəктiк жайлы да айтылған мақал-мəтелдердi молы-
нан кездестiруге болады. Мəселен: «Əдептiлiк, ар-ұят –адамдықтың 
белгiсi, тұрпайы мiнез, тағы жат – надандықтың белгiсi», «Жарлы 
болсаң да, арлы бол», «Тəнi сұлу – сұлу емес, жаны сұлу – сұлу», 
«Əдептi – əдепсiзден де үйрен» деген сияқты мақал-мəтелдердi атай 
аламыз.

Қоғамдық қатынастарға, əлеуметтiк мəселе лерге байланыс ты туған 
мақал-мəтелдер де баршылық. Əрi, ата-ана, туған-туысқан, денсаулық 
сияқты өмiрлiк мəнi бар мəселелерге байланысты дүниеге келген 
мақал-мəтелдер де аса мол кездеседi. Мəселен: «Өлеңдi жерде өгiз 
семiредi, өлiмдi жерде молда семiредi», «Қойды құртаң бүлдiредi, 
елдi сұлтан бүл дiредi» – десе, одан əрi «Ата-ананың қадiрiн – балалы 
бол ғанда бiлерсiң, ағайынның қадiрiн жалалы – болғанда бiлер сiң», 
«Бала – ата-ананың бауыр етi, көз нұры», «Ананың сүтi –бал, баланың 
тiлi – бал», «Баласыз ана – гүлсiз алма», «Ана алдында – құрмет, ата ал-
дында – қызмет» деген сияқты мақал-мəтелдерде жастарды ата-анасын, 
туған-туыс қандарын құрмет тұтуға үндейдi. Тiптен, «Денсаулық – зор 
байлық», «Денiң сау болса, жарлымын деме», «Тазалық – саулық негiзi, 

саулық – байлық негiзi» – деп, тəн саулығы мен жан саулы ғының мəнiн 
аша түседi.

Орай келгенде бiр ескерте кетерлiк мəселе, халық мақал-
мəтелдерiн ақын-жазушылар өз шығармаларында өнiмдi пайдаланады.
Ыбырай Алтын сарин, Абай Құнанбаев секiлдi ұлы тұлғалардың көптеген 
өлең жолда рында мақал-мəтелдер, қанатты сөздер аса мол кездеседi. 
Мəселен: Ыбырай өлеңiнде: «Шегiрткем бiр секiрдiң құтыл дың, екi 
секiрдiң құтылдың, үшiншiде тұтылдың» делiнсе, Абай Құнанбаев: 
«Көңiлiм қалды достан да, дұшпаннан да», «Күн жауғанда қойнында, 
күн ашықта мойнында», «Тұлпардан тұлпар озбас шабылса да, оған 
да үкi тұмар тағылса да», «Доссыз – ауыз тұшымас», «Күшiк асырап 
ит еттiм, ол балтырымды қа натты», – дейдi.

Мақал-мəтелдер ХХ ғасырда жасап, өз соңына тамаша шығармалар 
қалдырған Сəкен Сейфуллин, Бейiмбет Майлин, Мұхтар Əуезов, 
Сəбит Мұқанов, Ғабит Мүсiрепов секiлдi тарлан таланттардың көркем 
туынды ларынан да аса мол орын алған.

Мақал-мəтелдердiң тура жəне ауыспалы мағыналары да бола 
бередi. «Өнер алды – қызыл тiл», «Мал – жаным садағасы, жан – арым 
садағасы», «Ер қанаты – ат», «Елiн сүйген – ер болар», – деген мақалдарда 
ешқандай астар, тұспал, ауыстырмалы мағына жоқ. Ой барынша ашық, 
анық айтылған. 

Ал, ендi бiр мақал-мəтелдерде ой астарлы болып келедi. Мəселен: 
«Не ексең, соны орасың», «Тоқпағы күштi болса, киiз қазық жерге 
кiрер», «Тай атқа, ат мұратқа жеткiзер», «Сабасына қарай пiспегi, 
мұртына қарай iскегi», «Жауырды жаба тоқи ды» – деген сияқты 
мақалдарда ишара, астар аса мол екендiгiн аңғару оншалық қиын емес.

Мақал-мəтелдер өзара қо сарлана айтылып, бiр-
бiрiмен туысып, үн десiп жатқанымен, олардың бiр-
бiрi нен айырмашылықтары да бар. Олар дағы не гiзгi 
айырмашылықтар ойды түйiндеп айту жағынан, əрi 

құрылысы жағынан анық байқа лады. Бiрақ, оны кез келген адам анық 
аңғара бермейдi. Мəселен: «Тоқпағы күштi болса, киiз қазық жерге 
кiредi», – деген мақалды алатын болсақ, оның екi жай сөлемнен құрал-
ғанын байқаймыз.

Мiне, бұдан көп ретте мақалдардың екi бөлiмдi болатындығын 
аңғарамыз. Оның үстiне, мақалдарда ой тиянақты болады. Алдыңғы 
ой, екiншi түйiндi пiкiрдiң шарты түрiнде келедi. Яғни, қиiз қазықтың 
жерге кiру себебi, оның тоқпағының күштi болуына байла нысты. Оның 

Мақалдар мен 
мəтелдердiң негiзгi 
айырмашылықтары

үстiне, «Мезгiл жетсе, мұз да ерiр» –дегенге де осы ойды айтуға бола-
ды. Əсiре се мақалда бiр-бiрiне қарама-қарсы ұғымдар мен нəрселердi 
өзара салыс тыру арқылы ой-пiкiрлердi айқындау жағы басым бола-
ды. Мақал негi зiнен шендестiруге құрылады. Мəселен: «Бiреу тойып 
секiредi, бiреу тоңып секiредi», «Ер жiгiттiң екi сөйлегенi – өлгенi, 
еменнiң иiлгенi-сын ғаны» – дегенде, өмiр құбы лыстары типтендiрiлiп, 
дəлелдеу мен қоры тынды пiкiр бiрдей айтылған дығын анық аңғарамыз.

Мəтелдiң құрылысы ойды түйiндеп айту жағынан мақалға қарағанда 
өзгешелеу болады. Мəселен: «Əлiн бiлмеген əлек», «Көппен көрген 
ұлы той», – деген мəтелдерде тек тұспал ғана бар. Онда мағына ашық 
емес, қорытынды пiкiр де жоқ. Осындай бейнелi сөзбен айтылған сөз 
айшығы арқылы, негiзгi айтайын деген ойды тыңдаушының өзi топ-
шылайды. Өйткенi, мəтелде дəлелдеу де, тиянақты тұжырымды ой да 
анық аңға рылмайды.

Ауыз əдебиетiмiзден кең орын алған мақал-
мə телдердi негi зiнен сөз мəйегi, сөз дiң асылы, 
саф алтыны деуге əбден бо лады. Сондықтан да 
мақалды – сөз атасы деймiз. Олардағы сөздердiң 

тереңдiгi, дəлдiгi, ықшамдылығы көз тартып, көңiлге ұя лай түседi. 
Мақал-мəтелдер негi зiнен нақыл сөз ретiнде халыққа қызмет етедi. 
Олар – прозалық, поэтикалық құры лымды боп келедi. Олардың қай-
қайсысынан да прозаға, поэзияға тəн тамаша ырғақ, үйлесiм, əдемi 
саз, əуездi интонация анық байқалады.

Оның үстiне, мақал-мəтелдер дыбыс үндестiгiне негiзделген. Сол 
үшiн де олар өзiнiң музыкалық саздылығымен оқушы ларына ерекше 
əсер етедi. Мəселен: «Ердiң iсi – келiс, ездiң iсi – керiс» – деген мақалға 
ой көзiн қадасақ, ондағы «е», «i» дыбыстары бiрнеше рет қайталанған. 
Мiне, осы дыбыстар мақалдың саздылығын күшейтумен бiрге, құлаққа 
аса жағымды болып естiледi. Мақалдағы айтылайын деген негiзгi ой 
ер мен езге байланысты. Əңгiме солардың бойындағы адам гершiлiк 
қасиеттер туралы. Онда негiзгi ұйқас сөз аяғындағы «келiс» пен 
«керiс» сөздерiнде болса да, мақалдағы басқа сөздер де iштей үйлесе, 
үндесе түскен. Сөйтiп, «Ердiң iсi» мен «Ездiң iсi» өзара iшкi ұйқаспен 
үндесе кеткен.

Сондай-ақ, «Түсi игiден түңiлме» деген мақалдың мəнiнде жақсы 
жан ешқашанда жамандыққа бар майтындығы ескертiледi. Ол «т», «i» 
дыбыстары арқылы өрнектелiп, сол ойды кейiптеу арқылы берiлген. 
Мақал-мəтелдерде көп қолданылатын, көркем өрнек – синтак систiк

Мақал-мəтелдердiң 
көркемдiк 
ерекшелiктерi

параллелизм. Мəселен: «Терiн төксе жерiне, жер тiлегiн бередi», «Жол-
дасын таппаған ер азады, қордасын тап паған жер азады», «Су – кiрдi 
тазартса, оқу – миды тазартады», «Сүңгiнiң жарасы бiтер, тiл жарасы 
бiтпес» –деген мақал-мəтелдер де жолдас, дос қадiрiн бiлу үшiн, əрi 
оқушыға ойын анық жеткiзу үшiн жердi қосарлап алып, тамаша кесте 
жасай бiлген. Ал, «Сүңгiнiң жарасы бiтер, тiл жарасы бiтпес» деген 
өрнектi ойда «Сөздiң сүйектен өтетiн» ғаламаттығын əдемi жеткiзген.

Мақал-мəтелдерде теңеу арқылы да аса тамаша көркем ой 
түйдектерiн бере бiлуге болады. Мəселен: «Түсiне қарасаң күндей, 
iшiне қарасаң түндей» – дегенде де, жүзiне қарасаң күндей күлiмдеп 
тұрса да, iшмерез, сұм адам екендiгiн əдемi жеткiзе бiлген. Онда 
«күндей», «түндей» деген теңеу сөздер арқылы анық аңғартқан.

Ал, мақалдағы көркемдiк тəсiлдердiң бiрi – əсiрелеу. Мəселен: «Та-
рыдан – тау, тамшыдан – көл». Мақал-мəтел дерден көркем сөздiң не-не 
тамаша айшықтарын да анық аңғаруға болады. Мəселен: «Еңбек –
ырыстың бұлағы, бақыт тың шырағы», «Еңбексiз өмiр – тұл, ойсыз 
көңiл –тұл», «Кiтап –бiлiм бұлағы, бiлiм – өмiр шырағы» сияқты ме-
тафора, «Талап сыз адам –табансыз, алымсыз адам – шалым сыз», 
«Өрлеген балық – ауға жолығады, өр көкiрек жiгiт – дауға жолығады», 
«От ауызды, орақ тiстi» секiлдi эпитет, «Кiтап –көзi жұмыққа арзан, 
көзi ашыққа – маржан» сияқты мето нимия да аса мол кездеседi.

Қорыта айтқанда, мақал-мəтелдер ерекше бейнелi, өрнектi боп 
келедi. Ылғи да көркем сөз айшықтарымен көмкерiле отырып, терең ой, 
аса мазмұнды, мəн-мағына бередi. Оларда ой оралымды, тiлге үйiрiле, 
көмкерiле кетедi. Əрi ойдың өткiрлiгi мен ұшқырлығы тыңдаған адам-
ды өз жетегiне үйiрiп алады.

ТУҒАН  ЖЕР,  ОТАН  ТУРАЛЫ

Ер елiнде, 
Гүл жерiнде. 

Пəлен жерде пайда бар, 
Өз жерiңдей қайда бар. 
 
Ерден аспақ бар,
Елден аспақ жоқ. 

Туған жердей жер болмас,
Туған елдей ел болмас.

Өз елiм – өлең төсегiм.
Өз елiмнiң басы болмасам да,
Сайының тасы болайын.

Отан – оттан да ыстық.htt

ЕҢБЕК ТУРАЛЫ

Еңбекке бейiм болсаң,
Қатарыңнан кейiн болмассың.

Бейнет,
Бейнет түбi – зейнет. 

Еңбек етсең, емерсiң.

Ер қадiрiн ел бiлер,
Зер қадiрiн зергер бiлер.
Кəсiп, кəсiп түбi – нəсiп.

Еңбегi аздың өңбегi аз.
 

Жан қиналмай, жұмыс бiтпес,
Талап қылмай, мұратқа жетпес.

Еңбегiне қарай өнбегi.

Ердiң атын еңбек шығарар.

Еңбек ерлiкке жеткiзер,
Ерлiк елдiкке жеткiзер.

Еңбексiз өмiр – сөнген көмiр.

Еңбек етпесең елге өкпелеме,
Егiн екпесең жерге өкпелеме.

ЫНТЫМАҚ, БIРЛIК ТУРАЛЫ

Ырыс алды – ынтымақ.
 
Бiрлiк болмай,
Тiрлiк болмас.

Кеңеспен пiшкен тон келте болмас.
Ынтымақ болмай, iс оңбас.

Бiрлiк, ынтымақ, байлық-бақ.
Тiрлiк, тiрлiк түбi – бiрлiк.

Алтау ала болса,
Ауыздағы кетедi.
Төртеу түгел болса,
Төбедегi келедi.

Ұрыс – ырысты қашырар,
Ынтымақ халықты асырар.
Бiрлiк жоқ болса, ұйым жоқ,
Ұйым жоқ болса, күйiң жоқ.

Игiлiк – басы ынтымақ.

БАТЫРЛЫҚ,  ЕРЛIК  ТУРАЛЫ

Ел үмiтiн ер ақтар. 
Ер атағын ел сақтар. 

Ерлiк бiлекте емес, жүректе. 

Айласыз батыр алдырар. 

Ердi намыс өлтiрер.

Ер жiгiт ел үшiн туады, 
Ел үшiн өледi. 

Батыр туса – ел ырысы, 
Жаңбыр жауса – жер ырысы.

Болат қайнауда шынығады, 
Батыр майданда шынығады. 

Жүк ауырын нар көтередi, 
Ел ауырын ер көтередi. 

Шын ер жеңсе, тасымас, 
Жеңiлсе, жасымас.

Ат басына күн туса, 
Ауыздығымен су iшер. 

Ер басына күн туса, 
Етiгiмен су кешер. 

Өжет адам өлiмдi жеңедi. 
Елiңдi сүйсең, ерлiк iстейсiң.

Қанды соғыс ерге сын,
Қаптаған жау елге сын.

Елдiң көркi – ерiмен.
Отан көркi – жерiмен.

Жолдас қадiрiн жорықта бiлесiң.

Ер жiгiттiң екi сөйлегенi – өлгенi.

Еменнiң иiлгенi – сынғаны.
Батыр – елдiң сəулетi,
Балқұрақ – көлдiң сəулетi.

Ер бiр рет өледi,
Қорқақ мың рет өледi.

Ел – ырыстың кiлтi,
Ер – ырыстың қорғаны.

Ер басына күн туса,
Ереуiл атқа ер салар.

Жауға жаныңды берсең де,
Сырыңды берме.

Батырға от дарымайды,
Батылға жау жоламайды.

Ер жiгiтке өлiм бар да,
қорлық жоқ.

Отан үшiн отқа түс, күймейсiң.
Арың үшiн алыссаң, өлмейсiң.

Тiзерлеп жүрiп күнелткеннен
Қайрат көрсетiп өлген артық.

ЕЛ, ХАЛЫҚ ТУРАЛЫ

Ел аузы – дуалы. 
 
Ел ұлсыз болмас,
Жер гүлсiз болмас. 
 
Халық – қатесiз сыншы.

Елдiң көзi елу. 

Елдiң елдiгi ерiнен танылар,
Елдiң байлығы жерiнен танылар.

Көлден кетсе, жалбыз мұң,
Елден кетсе, жалғыз мұң. 
 
Ел ағасыз болмайды, 
Су жағасыз болмайды.htt

Қатардан ассақ та,
Халықтан аспақ жоқ.

Тозар елдiң жанжалы бiтпес,
Озар елдiң арманы бiтпес.

Ел жоғалтқанды ер тауып қайтар.

Ерте тұрған елден озады.

Көп түкiрсе – көл.
Халық айтса, қалып айтпайды.

Кеңес қылған ел азбас,
Кеңiнен пiшкен тон тозбас.

АДАМ ЖƏНЕ ОНЫҢ ҚАСИЕТТЕРI ТУРАЛЫ

Атаңның баласы болма, 
Адамның баласы бол. 
Жақсы адам – елдiң ырысы,
Жақсы жер – жанның тынысы.
 
Адам болатын бала 
Алысқа қарайды.
Бiлген тауып айтады. 
Бiлмеген адам қауып айтады.

Ақылсыз адам айқайлай келедi,
Жан-жағын жайпай келедi,
Ақылды адам жай келедi, 
Жан-жағын байқай келедi.

Саналы адам
Сағыңды сындырмас.
Санасыз адам
Жағыңды тындырмас.

Кiсi болар баланың,
Кiсiменен iсi бар.
Кiсi болмас баланың 
Кiсiменен несi бар.
Əдептiлiк, ар-ұят – 
Адамдықтың белгiсi.
Тұрпайы мiнез, тағы, жат – 
Надандықтың белгiсi.

ӨНЕР-БIЛIМ ТУРАЛЫ

Өнерлi – өрге жүзедi.
 
Шебердiң қолы көпке ортақ.
 
Өнерлiге өлiм жоқ. 
Өнерлiнiң өрiсi ұзақ.
 
Өнер – ердiң қанаты.
 
Ақыл – көпке жеткiзер, 
Өнер – көкке жеткiзер. 

Өнерлiнiң қолы алтын, 
Өлеңшiнiң сөзi алтын. 
 
Өнерлi бала сүйкiмдi.
 
Бой жетпеген жерге ой жетедi.
Қыран жетпеген жерге қиял

жетедi.

Өнер – таусылмас азық,
  жұтамас байлық.

Көп көрген – нұсқа, 
Көп iстеген – ұста. 

Бiлiмдi өлсе, 
Қағазда аты қалар.

Ұста өлсе,
Iстеген заты қалар. 
Көп жасаған бiлмейдi,
Көп көрген бiледi.

Ақыл азбайды,
Бiлiм тозбайды.
Өнер – ағып жатқан бұлақ.
Iлiм – жанып тұрған шырақ.

Ақыл – дария, алсаң да
  таусылмайды.
Жер – қазына, саусаң да
  таусылмайды.

Оқу – бiлiм азығы,
Бiлiм – ырыс қазығы.

Оқу түбi – тоқу.

Оқу – инемен құдық қазғандай.

Оқусыз – бiлiм жоқ,
Бiлiмсiз – күнiң жоқ.

Көп оқыған бiлмейдi,
Көп тоқыған бiледi.

Кiтап – 
көзi жұмыққа арзан,
көзi ашыққа маржан.
Iлiм – бұлақ,
Бiлiм – шырақ.
Өнер көпке де жеткiзедi,
Көкке де жеткiзедi.

Бiлiмдiге дүние жарық,
Бiлiмсiздiң күнi кəрiп.
Туа бiлмейдi, жүре бiледi. 

Жұмбақтар да ауыз əдебиетiнiң ертеден келе жат-
қан көне түрлерiнiң бiрi. Ол халық тың табиғат құ-

былыстарының, өзiн қоршаған дүниенiң сырын танып бiлуге талпынған 
ойынан туған. Жұмбақ адам бала сының ой-өрiсi, дүние тануы кеңейген 
сайын, халықтың қоғамдық тұрмысының, кəсiп-тiршiлiгiнiң өзгерiп 
отыруына байланысты мазмұны, тақырыбы жағынан үнемi жаңарып, 
байып отырады. Оның тақырыбы сан алуан. Мəселен: «Өзi тоқ, 
көлеңкесi жоқ» (ұра), «Қара күшiгiм қаңқ еттi, даусы Бұқарға жеттi» 
(мылтық), «Ерте тұрдым, алып ұрдым» (есiк).

Жұмбақтардың тақырып тарына, мазмұнына қарай  туған кезеңдерiн 
шамалауға болады. Мысалы, қалам, сия, хат, кiтап, паровоз, телефон, 
ұшақ т.б. өнер-бiлiмге, техника жаңалықтарына байланысты туған 
жұмбақтар, бертiнгi дəуiрдiң туындылары екендiгiн аңғару оншалықты 
қиын емес.

Жұмбақтар

Қазақ халқының əр дəуiрдегi қол жеткен эконо микалық жəне 
мəдени зор табыстары да жұмбақтардан мол көрiнiс тауып отыр. 
Мысалы,

Бiр бұлбұл отырады салып əндi, 
Жүруге аяғы жоқ, емес жанды.
Өнерi қандай асқан, деп ойладым, 
Бiр демде жер түбiнен хабар алды.           (Радио)

Бүгiнгi таңдағы жаңарған жаңа өмiрiмiздiң ұлы өзгерiс терiне орай 
туындаған жаңа-жаңа жұмбақтар да баршылық.

Əрине, жұмбақ айту – аса тапқырлық пен бiлiмдiлiктi керек етедi. 
Онда айна ладағы қоршаған ортаны, өмiрдi тани бiлуге жұмылдырады. 
Сол үшiн де оның жастар бiлiмiн жетiлдiруде алатын орны айрықша.

Сұрақтар мен тапсырмалар

1. Мақал-мəтелдердiң өздерiне тəн ерекшелiктерi қандай?
2. Мақал-мəтелдердiң басты-басты тақырыптарын атаңдар.
3. Мақалдар мен мəтелдердiң өзара айырмашылығын ажы ратыңдар.
4. Мақал-мəтелдердiң тура мағынасы мен ауыспалы мағы наларын қалай ажы-

ратуға болады? Дəлелдеп айтып бе рiңдер.
5. Өздерiң мақал-мəтелдер жазып келiңдер.
6. Мақал-мəтелдердегi прозаға, поэзияға тəн сипаттарды айтыңдар.
7. Мақал-мəтелдердiң дыбыс үндестiгiне мəн берiп, парал лелизм сыр ларына 

үңiлiңдер.
8. Жұмбақтарды қалай түсiндiңдер?
9. Жұмбақ негiзiнде не жатады?

10.  Үйлерiңде жұмбақтар жазып келiңдер.

ЕРТЕГIЛЕР
Ауыз əдебиетiнiң ертеден келе жатқан аса көлемдi де көне түрiнiң 

бiрi – ертегiлер. Ертегiлерден халқымыздың дүниеге көзқарастарын, 
тарихын, тұрмыс-тiршiлiгiн, салт-дəстүрiн, ой-армандарын, əдет-ғұ-
рыптарын аңғаруға болады.

Қазақ халық ауыз əдебиетiндегi ертегiлердi тақырыптарына, сурет-
теген оқиғаларына қарап, белгiлi бiр дəуiрлерге, топтарға бөлiп қарауға 
болады. Кейбiр ертегiлер халқымыздың өте ерте замандағы өмiрiн, 
тiрлiк-тыныстарын көрсетсе, ендiгi бiр ертегiлер де əр түрлi кəсiпке 
байланысты туындағандығын байқаймыз. Мəселен: аңшылық, малды 
қыстан аман алып қалу, əр түрлi дүлей күштерден сақтану, күресу т.б. 
мəселелер кең қамтылған. Басты кейiпкерлердiң iс-əрекеттерi, ұнамды 
күрес-тартыстары да соған орай сипатталады. Оны бiз «Ер Төстiк», 

«Күн астындағы Күнiкей қыз», «Құла мерген» сияқты т.б. ертегiлерден 
байқай аламыз.

Қоғамның өсуiне, iлгерiлеп дамуына орай адам баласы өз алдына 
өскелең арман-тiлектерiн қоя бiледi. Iзгiлiк пен əдiлдiктi, жақсы өмiрдi 
аңсайды, арман етедi. Табиғаттың құпия сырларын ұғынып, оны жан-
жақты меңгеруге ұмтылады.

Адамдардың осы мақсаттарды көксеген ертегiлерi – кейiнгi кезең-
дердiң тамаша жемiсi деуге болады. Халық бұрынғыдай тек мал 
шарушылығы мен аңшылық кəсiптерiн аңсап қана қоймай, ол соны-
мен бiрге отырықшылдық, егiн егу, кеме жасау, ұшқыш кiлем сияқты 
нəрселердi армандап, ертегiлердiң тақы рыптық аясын кеңейте түстi. 
Бұл орайда «Гүл Сараға, Сара гүлге не дейдi?», «Ыста тас» секiлдi 
ертегiлердi атауға болады.

Қай кезде де болсын, халық басына түскен ауыр жағдайларда, 
сары уайымға салынбай, дүниеден түңiлмей алғы өмiрге ұмтылып 
отырған. Ылғи да жарық күндi, жақсы өмiрдi алдан күткен. Əсiресе, 
табиғаттың терең тылсымдарын ашу, оны өздерiне бағындыру, əр қилы 
алып күштерге қарсы күресу –бəрi-бəрi адам баласының оптимистiк 
сипатын аңғартқандай.

Алдағы өмiрден көп нəрселерге үмiт артқан халық, өзiнен кейiнгi 
ұрпақтарының тiршiлiк-тыныстарын жеңiлдету үшiн, табиғаттың 
мылқау күштерiн өзiне бағындыруды, ерте заман дардан-ақ арман 
етiп, қиялдана бiлген. Əсiресе, биiкке ұшу, су түбiне сүңгу сияқты 
т.б. жайындағы ертегiлер бұдан бiрнеше ғасыр бұрын өмiрге келген. 
Мəселен: «Ыста тас» ерте гiсiнде кiшкене ғана тас, тiл астында жатады 
да, оған арман етiп тiл қатқанда ол оның бəрiн орындайды. Оның атын 
атаса болғаны, ол «Лəббай» деп үн қатады. Не бұйырса, соның бəрiн 
iстейдi. Мəселен, «Ханды ханымымен бiрге жетi дария ның ар жағына 
апарып таста» –десе, апарып тастайды. Ендi бiрде: «Ханның ордасын 
көшiрiп əкел» –десе, оны да лезде алып келедi. Адам айтқанының бəрiн 
көздi ашып-жұмғанша iстейдi. Мiне, мұның барлығы – халықтың асқақ 
арманынан туындаған терең ойдың жемiсi.

Егер қазiргi таңдағы техника табыстары мен ертегi оқи ғаларын 
салыстыра назар аударсақ, онда халықтың бiр кез дегi аңсаған арма-
ны –бiздiң дəуiрiмiзде iске асқандығын байқау оншалық қиын емес. 
Ертегiлерде жас ұрпақтарды залымдықтан, зұлымдық iс-əрекеттерден 
сақтандырып, адамгер шiлiкке үндеу ерте кездерден-ақ қолға алғандық-
тарын аңғарамыз. Ертегiлерде жиi-жиi кездесе беретiн əдiлдiк пен 

жауыздық арасындағы күрес-тартыстар, сондай ниеттерден туындаған 
деуге болады. Халық арасынан шыққан аса əдiл, əрi батыл қаһармандар 
жалпы адам баласының бақыты үшiн еш нəрседен тайсалмайды. Қо-
рықпай, қандай алып күштер болса да, онымен қарсыласа күресе 
бiледi. Жолда олар талай-талай қиындықтар, не-не азаптар көрсе де, 
оған мойымай, өз мақсат-мұраттарына жетедi.

Оларға қарсы – жетi басты айдаһарлар, жалмауыз кемпiрлер, дəу-
алып тұлғалар, мыстандар мен жезтырнақтар қарсы күрессе де, бəрiн 
жеңiп өз мақсаттарына жетедi. Оның үстiне, зұлымдық иелерi неше 
түрлi сұр қиялық iс-əрекеттер жасаса да, олардың бəрiн адам баласы 
жеңедi.

Бұл – адам баласының тек мылқау күштi жеңуi, өзiне бағындыруы 
ғана емес, онда əдiлдiктiң жауыздықты, зұлым дықты жеңуi негiзге 
алы нады.

Адам баласы қоғам iшiндегi зұлымдық пен жауыздықтың рəмiзi 
ретiнде мыстан кемпiрдi, жетi басты дəудi, əбжыланды  алса, əдiлдiктiң 
жақтаушысы ретiнде құралайдың көзiнен атқан мергендi, алып күш 
иесi –батыр ларды, айлалы, ақылды адамдарды алады. Бұлардың бiрен-
сарандары болмаса, барлығы дерлiк жай-қарапайым еңбек адамда-
ры боп келедi. Олардың iстеген iстерiнiң бəрi – əдiлдiк, игiлiк үшiн. 
Яғни, «Ақтың отын – ақымақ сөндiре алмайды» –деген ойлы идеялар 
өз шешiмiн табады. Кейде, күрес-тартыс барысында үлкен қиыншы-
лықтарға тап болып, уақытша жеңiлсе, ақыр соңында əдiлдiктiң өкiлi 
ретiнде жеңiске жетiп отырады.

Ауыз əдебиетi үлгiлерiне көңiл көзiн қадасақ, оның көпшiлiгi 
таптық қоғамда өмiрге келгендiгiн аңғарамыз. Ал, таптық қоғамда 
езушi мен езiлушi болатындығы өз-өзiнен түсiнiктi. Олар арасындағы 
қайшылық, күрес-тарыстар ертегiлерде де өз шешi мiн тапқан. Үстем 
тап иелерiнiң қарапайым еңбек адамдарын езуi, қанауы арқаларына 
аяздай батқан халық, одан құтылудың жол-жобасын таба алмаса да, 
өзiнiң қиял дүниесi арқылы өз баста рына жақсылық туғызуды арман 
еткен.

Қырма кедей, жесiр кемпiрдiң баласы, немесе əке-шешесi жоқ, 
өмiр бойы кедейлiктен көз ашпаған тазшалар, өзiнiң ақыл-айласымен, 
тапқыр лығымен ханды, оның уəзiрлерiн жеңiп, ең соңында хандықты, 
немесе уəзiрлiктi өз қолдарына алады.

Сөйтiп, олар аса дана, тым əдiл, əрi мейiрiмдi хан болады. Əрине 
бұл, ол кездiң шындығына сай келе бермейтiн, тек ертегiлерде ғана 

болатын жайттар. Бiрақ бұл, езiлушi халықтың асқақ арманынан, 
қиялынан туындаған тазшалар, аса ақылды қырма кедейлер.

Жазба əдебиетi сияқты, ауыз əдебиетiнiң де өз тыңдау шысы, өз 
оқырмандары бар. Сондықтан ертегi шығарушылар да оларды ылғи да 
еске алып отырған. Шынында да, ертегiнi кiмге айтады, не үшiн ай-
тады, ертегiнiң мақсат-мұраты не? Ертегi шығарушылар оны да ескер-
ген. Мəселен, балаларға арнап «Қотыр торғай», «Башпай батыр», «Өзi 
бiр қарыс, сақалы қырық қарыс», «Құйыршық» сияқты т.б ертегiлер 
өзiнiң құры лысы жағынан да, тiлдiк ерекшелiгi жағынан да мүлдем 
өзгеше. Олар үлкен кiсiлер емес, балалардың ой-санасына, дүниетану 
дəрежесiне лайықталып шығарылған ертегiлер. Қолданылған сөздерi 
де, балалардың ойына, сезiмiне лайық ты етiп берiлген.

Халқымыз арасына кең таралған ертегiнiң не-
гiзгi түрле рiнiң бiрi, қиял-ғажайып ертегiлер. Оларда 
өмiрде бола бермейтiн асқақ армандар сыр шертедi. 

Мəселен: «Керқұла атты Кендебай», «Күн астындағы Күнiкей қыз», 
«Ұшқыш кiлем», «Адам жеңбес Айыртөс батыр» сияқты т.б. қиял-
ғажайып ертегiлер санатына қосылады.

Мұндай ертегiлердiң негiзгi оқи ғасы қиялға – фантазияға құрылады. 
Мəселен: олардың қаһармандары «Күн астындағы Күнiкей қыз», «Ай 
астындағы Айсұлуларды» iздеп, жетi қат жер астына түседi, алты қабат 
аспан əлемiне ұшып, жан баспаған қияндарға барады. Олардың алыса-
тындары да жетi басты жалмауыз, мыстан кемпiр, жез тырнақ сияқты 
алып күш иелерi боп келедi. Күрес барысында оларға көмек қол соза-
тын достар да болады. Мəселен: «Ер Төстiкте» Саққұлақ, Көлтауысар, 
Желаяқ, Таусоғар сияқты батырлар көрiнiс табады.

Сондай-ақ, қиял-ғажайып ертегiлерде алты айшылық жолды алты-
ақ аттайтын желаяқтар, алып құстар, самұрық, қанатты аттар боп 
келедi. Мiне, бұлардың бəрi – адамдардың өршiл қиялы негi зiнде 
өмiрге келген бейнелер деуге болады.

Адам осындай ғажайып достарының көмегiмен адамдар не-не дүлей 
күштердi жеңедi. Халық қиялы еңбек адамын ардақ тайды, олардың 
күшiне аса мол сенiм бiлдiредi. Кейде қиял-ғажайып ертегiлерде 
əдеттегi өмiр сырларымен қиял дүниесi астаса көрiнiс тапқан кездерi 
де болады. Ертегiлердiң негiзгi қаһармандары қарапайым адамдар 
боп келедi. Бiрақ, олардың көбi əбжылан – айдаһарға, самұрық құсқа 
тап болып, адам ойына сыя бермейтiн ғажайып iстер iстеп жатады. 
Мəселен: «Сиқырлы тас» ертегiсiнде бiр ханның қойшысы, яғни 

Қиял-ғажайып 

жалғыз атты кедейдiң баласы кəсiп iздеп келе жатады да, елден ұзап 
кетедi. Жолай тамақ үстiнде бiр арқардың мүйiзiне қақалып, жұта 
алмай жатқан айдаһарға тап болады. Содан ол айдаһарды өлiмнен 
құтқарады. Айдаһар өлiмнен аман қалғаннан соң, оған сыйлық 
ретiнде бiр кiшкентай тас бередi. Оның атын «Ыста тас» дейдi. Онан 
соң ертегiнiң бəрiнде ұшқыш кiлем тəрiздi фантазиялық оқиғалар кең 
өрiс алып отырады.

Қиял-ғажайып ертегiлердiң негiзiнде адамның асқақ ар маны, тəттi 
де өршiл, iзденгiш қиялдары айрықша көрiнiс табады. Халықтың 
сəбилiк кезiнде де айшылық жердi алты аттайтын тұлпарларды аңсау, 
жердiң жетi қабат астына түсiп, олардан не-не ғажайыптарды көруi, 
алты қабат аспан əлемiне самғай ұшу жайттары – бəрi-бəрi халықтың 
асқақ арманынан өмiрге келген ертегiлер. Олар бүгiнгi таңда iске асып 
отыр. Сөйтiп олар, сонау сəбилiк дəуiрде-ақ, өз қиялдарымен бола-
шаққа болжам жасаған.

Халық арасында кең тараған ертегiлердiң тағы 
бiр сала сы – тұрмыс-салт ертегiлерi мен хайуанат-
тар жайындағы ерте гiлер. Оларда халықтың бақта-
шылық кəсiбi, тұрмыс-тiршiлiктерi, малшы, қойшы, 

таз шалардың тiрлiк – тыныстары қиялды оқиғалармен көмкерiле өз 
шешiмiн табады. Сөйтiп, өмiрде кездесе бермейтiн мəселелер мен 
кейбiр болатын нəр селердiң араласып отыруы – ертегiлердiң өздерiне 
тəн негiзгi ерекшелiктерi. Мəселен: «Аю, түлкi жəне қойшы» ертегiсiн 
алатын болсақ, онда аю мен түлкi адамдарша ойлап, тiл бiлмейтiндiктерi 
болмаса, басқа жақтарының бəрi де, өмiрде қойшының iс-əрекеттерi 
ретiнде алынады.

Ең қызығы, хайуанаттар, жан-жануарлар ертегiлерде адам дармен 
қарым-қатынас жасау арқылы көрсетiлсе, кейде өзара қарым-қатынас 
жасаулары да көрiнiс табады. Бұл ретте «Арыстан, қасқыр, түлкi, 
түйе», «Аю, қасқыр, түлкi, бөдене» ертегiлерiн атауға болады.

Оның үстiне, «Боз iнген» атты ертегiнiң танымдық сипаты аса 
мол болумен бiрге, екiн шiден, ботасынан айрылған боз iнгеннiң зары, 
қасiрет қайғысы арқылы ананың балаға деген шексiз сүйiспеншiлiгiн, 
махаб батын сипаттай алған. Ал, «Түлкi мен ешкi» ертегiсiнде аса айла-
кер түлкi ешкiнi өз құрығына оп-оңай түсiредi. Мəселен: апанға абай-
сызда түсiп кеткен қу түлкi шыға алмай, əбден берекесi кетедi. Сонда 
шөлдеп су iздеп жүрген ешкiнi алдап апанға түсiредi. Аса қу, əккi түлкi 

ешкiнiң мүйiзiне шығып алып, одан əрi апаннан ырғып шығып кетедi. 
Сөйтiп түлкi аңқау ешкiнi алдап ұрады.

Бұл ертегiден халық тамаша ой, керемет кемеңгерлiк түйiн жасай 
бiлген. Яғни, «Өтiрiкке алданба, басың бəлеге душар болады» деген 
ойды алға тартады. Ертегi аса шағын болғанмен, оның ғибраты аса 
мол. Қашан да халық қулық, сұмдықты жек көрумен бiрге, барынша 
адал, ақ көңiл, аңқау жандарды қу-сұмдардан сақтандырып отырған. 
Бұл ертегiнiң бiр ғажабы –оның өмiршеңдiгi. Өйткенi, бүгiнгi таңда 
да сондай түлкi iспеттес қулар да, сұмдар да ел арасында баршылық.

Солай екен, жануарлар, хайуанаттар жайындағы ертегiлер де 
солардың мiнездерi, iс-əрекеттерi арқылы адамдар бойын дағы жақсы 
мiнез-құлықтармен бiрге, ерсi, оғаш қылықтарды, қулық, сұмдықтарды 
сын астына алған. Мəселен: ертегiлерде түлкi – қулық пен сұмдықтың, 
айлакердiң символы ретiнде алынса, арыстанды – зорлықшыл, 
жəбiрлеушi, озбыр ретiнде алады. Ал қоян – қорқақ ретiнде алынса, 
қой – момын, қас қыр –зұлым, жауыз адамның сипатында алынады. 
Халық ылғи да, тұспалдау арқылы озбырлық пен зұлымдықты, қулық-
сұмдықты əшкерелеп отырған.

Сондай-ақ, қазақ ертегiлерiнiң аса мол түрiнiң 
бiрi – шын шыл ертегiлер. Халқымыз қашан да 

өзiнiң дүние танымын, қоғамдық өмiрдегi iс-əре кеттерiн, барлық мұң-
мүддесiн, күрес-тартыстарын, ой-армандарын осы реалистiк-шыншыл 
ертегi лерге жинақтаған. Бұл ертегiлерде қоғамдық өмiрдегi тап тар-
тыстары, қанау, зорлық-зомбылық, оларға деген қарапайым еңбек 
адамдарының кү рестерi – бəрi дерлiк көрiнiс табады.

Шыншыл ертегiлердiң қаһармандары – қиял-ғажайып ер тегiлер-
дегiдей қиялдан, ойдан өмiрге келген бейнелер емес, күнделiктi 
өмiрде болған, əрi бола беретiн қарапайым еңбек адамдары алынып 
отырған. Олар – алты қабат аспан əлемiнде, жетi қабат жер астында 
емес, күнделiктi өмiрдегi көрiп-бiлiп жүрген тiршiлiк иелерi.

Шын шыл ертегiлердегi жауыздық, зұ лымдық өткiзушi адамдар да –
көбiне нақтылы өмiрден алынған жандар. Олардың барлығы дерлiк –
хандар мен байлар, үстем тап иелерi шонжарлар мен қожа-молдалар 
боп келедi. Оның үстiне, шыншыл ертегiлердiң таптық сипаты да 
анық. Мəселен: «Айлалы тазша» ертегiсiнде айлакер тазша бала, өзiнiң 
тапқыр лығы арқасында, ақыл дылығымен ханнан да, оның бала сынан 
да кек алу мүмкiндiгiне ие болады.

Шыншыл ертегiлер

Жалпы тазшалар жайындағы ертегiлерде жауыздық, зұлым дық 
иелерi күлкi, əжуа етiледi де, олардың зорлық-зомбы лықтары ылғи 
да əшкереленiп отырады. Ерекше тапқыр да, айлакер, ақылды тазша-
лар – халықтың сүйiктi қаһармандары болып көрiнiс табады. Мəселен: 
«Аяз би» ертегiсiндегi Аяз би де, онда көрiнiс табатын Мадан хан да, 
оның уəзiрлерi де – қиялдан туған сиқырлы бейнелер емес, күнделiктi 
қоғамымызда бар жандар. Ондағы хан екi басты шұбар жылан 
бейнесiндегi жер астының Бапы ханы емес, жер үстiнде жасайтын 
елдiң əмiршiсi, ел ханы. Ондағы Жаман – «көптiң бiрi жəне айласыз, 
жалқы адам»(Мұхтар Əуезов). Ол бəрiн өзiнiң ақылымен шешiп оты-
рады. Оның даналығы да, өмiрден көп көргендiгi, аса мол тəжiрибе 
жинауында. Көп нəрсенi көңiлiне түйiп, одан қоры тынды шығара 
бiлуiнде. Мəселен: хан одан: «Шөптiң жаманы – қара қоға, құстың жа-
маны – сауысқан екенiн сен қайдан бiлесiң?» – деп сұрағанда:

– Уа, тақсыр хан, елу жасқа келiп Жаман болғаным жоқ, жасымнан-
ақ Жаманмын. Өмiрде отын, су тасып, еткенiм кiсiнiң құлшылығы 
болды. Сол уақытта шеңгелдi əкеп отқа жақсам, кешке жаққан отым 
ертеңге дейiн сексеуiлдiң шоғын дай жайнап жататын едi. Сол уақытта 
«киiм жыртып, мал жемейтiн шеңгел отын ретiнде пайдаға асады екен-
ау» –деп, ойлаған едiм. Ал ендi қара қоғаны алып, отқа жақсам, отқа 
жанбайтын едi. Үрлесем жалыны мен шоғы бiрге сөнiп, күлi бұрқырап, 
үйдiң iшiн алып кететiн едi. Отқа жанбаған соң апарып малға сал-
сам, мал жаманы сиыр да мұрнын шүйiрiп жемейтiн. Сонан соң қара 
қоға тiптi пайдаға аспайтын шөп қой деп ойлаушы едiм. Қара қоғаның 
жамандығын содан бiлдiм» – дейдi Жаман.

– Сауысқанның жаман екенiн қайдан бiлдiң? –деген хан сұрағына:
– Қырғауылдың жүнi жоқ болса да, қанаты бар, адамның пайда-

сына жарайтын адал құс едi... Қырғауылдың айыбы тек сиықсыздығы. 
Ал сауысқанның жүнi ала болғаны сияқты, өзi де ала, бiрлiгi жоқ. Екеуi 
бiрiгiп ұшпаған, екеуi бiрiгiп қонбаған, адам пайдасына аспайтын арам 
құс едi. Сондықтан құс жаманы – сауысқан деймiн – деп, жауап бередi.

Аяз би – халық даналығының тамаша бейнесi. Оның көрген мек-
тебi –өмiр, еңбек. Оның бар дана лығы –соның жемiсi, нəтижесi.

Сондай-ақ, халық арасына кең тараған ертегiнiң бiрi – «Дүмше мол-
да» ертегiсi. Онда халық түк бiлмейтiн дүмшелiктi қатты сын асты-
на алады. «Аңқау елге, арамза молда» дегендей, дүмше молдалардың 
iс-əрекеттерi сын астына алынады. Мəселен: хат танымайтын дүмше 
молда ауыл балаларын оқытпақ болып, жиып алады. Ауыл адамда-

ры оның дүмше лiгiнен бейхабар. Ол балаларды үйiне жинап алып: 
«Көп оқығаның аз оқығаныңа үйрет» –деп, тапсырма бередi де, өзi 
үйден шығып есiк алдында, маңдайына қолын тiреп отырады да қояды. 
Молданың бұл отырысына түсiнбегендерге ол: «Балалар өзiмен өзi бол-
са, сабаққа жақсы зейiн қояды» – дейдi. Бiрақ молда өзiнiң қаншалық 
дүмше емес екендiгiн көрсеткiсi келсе де, оның дүмшелiгi ақтық оқиға 
арқылы ашылады да қалады.

Ел арасында қашанда əзiл-оспақ, қалжың сөздер болып тұрары 
анық. Екi дос ұзақ сапарға аттанады. Бiрақ, қайтар кезде екеуiнiң бiреуi 
қайтпай қалып қояды да: – «Екi-үш күннен кейiн барармын» – деп, хат 
жазып бередi. Ол өз қулығын арттырмақ болып, досының зайыбы-
на барып: «Күйеуiң дү ние салды, хош айтысып жазған хаты мынау 
едi» – деп, əлгi əйелге хатты бередi. Қан жұтып қайғырған əйел хат-
ты молдаға алып барады. Əлiптi таяқ деп бiлмейтiн молданың сыры 
дəл осы жерде паш болады. «Өлгенi рас па екен?» – деген əйелге мол-
да: «Иə, солай, солай» – деп, жауап қатады. Содан əйел молдаға құран 
оқытады. Осы сəтте əлiгi құрдас жiгiт қалжыңдап кiрiп келедi. Əйелге: 
«Неге жылайсың?» – деп iшек-сiлесi қатып күледi. Оған əйел:

 – Күйеуi өлген əйел жыламай қайтедi? – дейдi. Сонда жiгiт:
 – Əй, хатты кiмге оқытып ең, онда олай жазылмаған едi ғой, – дейдi.
Əйел жiгiтке қарап:
 – Хатты мына молдекеңе оқытып ем, осы кiсi оқыған едi, – дейдi. 

Сонда төрде отырған молда өзiнiң шерменде болғанын көрiп, үйден 
шыға жөнеледi.

Шап-шағын ертегiде үлкен ой өз шешiмiн тапқан. Сөйтiп, дүмше 
молданың бар қылығы əдемi əшкереленедi.

Сондай-ақ, шыншыл ертегiлерге «Аяз би», «Тоғыз тоңқылдақ, 
бiр шiңкiлдек», «Атымтай Жомарт», «Ұр, тоқпақ», «Пəншi» сияқты 
ертегiлер жатады.

Қайсы бiр халықтың ауыз əдебиетi үл гiлерiн алсақ 
та, оларда айтылатын ерте гiлердiң бəрi де ауызша 
айтуға лайықты етiп құрылған болады. Олардағы сөз, 

сөйлем құрылыстары ойға оралымды, ықшам, тiлi жеңiл болып келедi.
Оның үстiне, қай халықтың ертегiлерiн алсақ та, онда белгiлi бiр 

дəстүр, салтқа байланысты туындап отырумен бiрге, оның басталуы 
жəне шешiлуi болады. Мəселен: Орыс ертегiлерiнде «Жил, был» – деп 
басталып, «Стали жить и поживать, и добра наживать», –деп аяқталады. 
Ал қазақта:
4– Əдебиет, 9-сынып

Ертегiлердiң
құрылысы

Бар екен де, жоқ екен,
Бөрi бақауыл екен, 
Түлкi жасауыл екен,

деп басталса, кейде:
Ерте, ерте, ерте екен,
Ешкi жүнi бөрте екен,
Құйрығы келте екен,
Қырғауылы қызыл екен,
Құйрық жүнi ұзын екен,  – 

деп, басталып отырады.
Əрине, ертегiлердiң бұлай басталуы айтушылар үшiн ерекше 

қолай лылық тудырады. Əрi адам баласы қашанда бiлмегенiн бiлсем 
деп, ылғи да алға ұмтылып отырады. Ертегiлердi тың даушылар үшiн 
жұмбақтай бастап, оқиғаның дамуын жандан дыра түседi. Сөйтiп, ер-
тегiлердi солай бастау əдетке айналып кеткен. Ертегiнiң көбi қара 
сөзбен айтылады. Дегенмен, кейде арала рында өлең үзiндiлерi де жи-
жиi ұшырап тұрады. «Күндерден күн өткенде, күн артынан күн жеткен-
де, айлардан ай, жылдардан жыл өтiп, темiр етiк теңгедей, темiр таяқ 
тебен-инедей болып, өлдiм, талдым, өштiм, жандым дегенде» – деген 
сияқты əсiрелей айту –ертегiнiң өздерiне ғана тəн бiрден-бiр сипаты 
деуге болады.

Ал, ертегiлердiң негiзгi қаһармандары – хан, сұлтандар, ханның 
уəзiрлерi, мыстан кемпiрлер мен шалдар, құралайды көзiнен атқан мер-
гендер мен тазшалар, қойшылар мен алып дəулер, жалмауыз кемпiрлер 
мен əбжылан –айдаһар, самұрық кұстар боп келедi.

Халық – қашан да оптимист болған. Ылғи да жаңалықты, жақ-
сылықты алдан күтедi. Болашаққа үлкен сенiммен қарайды. Халық 
арасында кең тараған «Сиқырлы тас», «Керқұла атты Кендебай», 
«Аламан, Жоламан» сияқты ертегiлерде де халықтың асқақ арманда-
ры анық байқалады.

Сұрақтар мен тапсырмалар

1. «Күн астындығы Күнiкей қыз» ертегiсiн үйде оқып келiңдер.
2. Онда көтерiлген негiзгi мəселелердi тал даулар жасаңдар!
3. Ертегiлердiң қандай түрлерiн бiлесiңдер?
4. Ертегiлер нелiктен көп вариантты болып келедi?
5. Ата-аналарыңнан естiген ертегiлерiңдi сыныпта айтып бе рiңдер.htt

АҢЫЗ ƏҢГIМЕЛЕР

Халық ауыз əдебиетiнде үлкен орын иелейтiн бiр саласы – аңыз 
əңгiмелер. Аңыздар негiзiнен əңгiме түрiнде айтылады. Кейде ол, өлең, 
жыр түрiнде де келе беруi мүмкiн. Ылғи да аңыз əңгiмелер белгiлi бiр 
адамның атына, немесе iс-əрекеттерiне байланысты туындап отырады. 
Аңыз əңгi мелерде кейде шын дық пен қиял-ғажайып ой түйiндерi ара-
ласа келiп отыруы да ықтимал.

Мiне, оcыған қарағанда аңыз бен ертегi екеуiнiң бiр-бiрiне жақын 
екендiгi анық аңғарылады. Ал оның негiзгi айыр масы – аңыз əңгiмеде 
көп ретте тарихта болған адам өмiрiне арналған боп келедi. Алғаш 
тарихта болған, кейiн келе-келе «сондай адам тарихта болыпты-мыс, 
болып келедi» деп, ел аузында сақталған кейбiр аңызға айналған адам-
дардың өмiрi өрiстi өзек болады.

Аңыз əңгiменiң тарихта болған адамдардың төңiрегiнде тууының 
негiзгi себебi, ол адамның өз басы үшiн iстеген iстерi, белгiлi бiр 
кезеңдегi атқарған рөлiне, əлеуметтiк мəнi бар қызметтерiне байла-
нысты болады. Ол адам не батыр, не ел басшысы, не елдiң аса қадiр 
тұтатын асқан ой иесi болып келулерi де мүмкiн. Тiптен, асқан шешен, 
табан астында тауып кететiн алғыр ойлы, əдiлет iздеушi, халықтың 
мұңын мұңдап, жырын жырлаушы болып келедi. Бiрақ, ол келе-келе 
«солай етiптi-мыс», «солай деген екен», «солай айтқан екен» деген əр 
түрлi аңыздар, бiрте-бiрте ұлғайып, ол аңыз əңгiмелерге айналып кет-
кен. Оларды кейде əңгiме етiп, өлең-жырға айналдырып, оны бiреулер 
жаттап алып ұрпақтан-ұрпаққа жеткiзiп отырған.

Аңыз əңгiмелерге қиял элементтерi қаншалық көп араласса да, сол 
аңызға айналған адам кəдiм гiдей-ақ, қарапайым адамдардың қатарында 
болады. Бұл ретте халқымыз арасында кең өрiс алған Асан қайғы,
Жиренше шешен, Қожа Нəсiр, Алдар көсе, Қорқыт ата жайындағы 
аңыз əңгiмелердi атауға болады.

Оның үстiне, аңыз-əңгiмелер ылғи да бiрдей сюжетке, бiрдей идеяға 
құрыла бермейдi. Олардың тақырыбы бiркелкi болғанмен, идеялық 
мазмұны мен негiзгi мəнi əр түрлi болып келедi. Тiптен, онда əр таптың 
өкiлi өз көзқарастарынан келiп шығып, оны өз табының көзқарас-
тарына лайықтап, өз мүдделерiне пайда ланулары да мүмкiн. Мəселен: 
қазақ халқы арасында Асан қайғы туралы аңыз-əңгiмелерiнiң бiрнеше 
түрлерi –варианттары баршылық. Кейбi реуiнде Асан қайғы өз халқына 
бақыт iздеп, Жерұйықты тапса, сөйтiп жақсылықты алғы өмiрден 

iздесе, ал ол жайлы кейбiр аңыздарда ол хандардың қамқоршысы, сары 
уайымға салынған, кертартпа адам ретiнде де тiлге алынады.

Аңыз-əңгiмелерде кейбiр адамдардың халық үшiн еткен игi iстерi, 
биiк парасаттары, халықтың асқақ армандары жан-жақты сыр шертiп 
отырады.

ЖИРЕНШЕ ШЕШЕН МЕН ҚАРАШАШ

Аңыз-əңгiмелерде Жиренше ше шен мен Қа рашаш сұлу тарихта 
болған ба, əлде жоқ па, ол жағы күнi бүгiнге дейiн белгісіз. Бiрақ, 
халық арасын да сақталған аңыз-əңгiмелерге қара ғанда, олардың та-
рихта болғандығы, Əз-Жəнiбектiң тұ сында өмiр сүрген дiгi тiлге алы-
нады. Оның үстiне, Жи ренше шешен жө нiнде аңыз-əңгiмелер аса көп. 
Көбiнесе оның шешендiгi сөз етiледi. Жиренше шешен қазақ халқы 
ауыз əдебиетiнде кең орын алған ұнам ды бейне. Ылғи да, хан мен 
Жи ренше кездескен сайын оның ақыл дылы ғымен тапқыр лығын анық 
аңғарылумен бiрге, ханның ақымақ тығы паш етiледi. Сөйтiп, халық 
арасынан шыққан аса дарынды, дана адам, үстем тап иелерiн үнемi 
жеңiп отырады да, оның биiк тұлғасы даралана түседi. Мысалы, 
Қаңбақ Жирен шеге: «Сұ ратқан хан ақымақ па, сұраған сен ақымақ 
па?» – дейдi. 

Аңыз əңгiмелерде Жиренше мен Қарашаш қатар аталады. Халық 
Қарашаш бойына даналықты да, шешендiктi де дарытқан. Жиренше 
талай тұйыққа тiрелiп, не қыларын бiлмей сасып қалған жағдайларда, 
Жирен шеге ақыл тауып беретiн де, аузына сөз салатын да Қарашаш 
сұлу болып келедi. Мəселен: «Еркек қойларды қозылатып əкел» – деп, 
хан əмiр еткенде де, Жиренше шешенге ақыл тауып беретiн Қарашаш 
боп сипатталады. Ол жайтты Қарашашқа келiп айтқанда Қарашаш: 
«Сасатын түгi де жоқ, қой ларды алып келе бер» – деп, мезгiлi жеткен-
ге дейiн қошқарларды шетi нен сойып жей бередi. Мезгiлiнде келген 
ханды сөзден жеңiп, оны керi қайтарады.

Əрине, мəселе онда ғана емес, өзiне ғашық болып қалған ханды 
қонақ асқа шақырып, жұмыртқаларды əртүрлi бояуларға бояп алдына 
қояды. Əрi, тым тəттi тағамды өз сүтiмен дайын дағандығын айтып, 
ханды қатты ұялтады.

Аңыз-əңгiмелерде Қарашаш өзiнiң аса ақылды лығымен, əрi асқан 
сұлулығымен өз жетегiне үйiре түсетiн бейне ретiнде алынады. Əрине, 
мұның ерекше мəнi бар. Өйткенi, əйел – аса көп халық. Олардың əлеу-

меттiк өмiрде алатын орны айрықша, маңызы 
аса зор. Сондықтан да, «Жүзден жүйрiк, 
мыңнан тұлпар» дегендей-ақ, əйелдер арасынан 
да асқан ақылды, ерекше дарынды жандар бар 
екендiгiн бұл аңызда орынды тiлге алынады.

Қорыта айтқанда, аңыз-əңгiмелердiң 
негiзiнде – халық мүд десi, ел тiлегi, арман-
мұраттары ылғи да өз шешiмiн тауып оты-
рады. Халық əр қашанда өз арасынан шыққан 
ақылды, биiк парасат иелерiн ел тiлегiмен 
астастыра, қабыстыра сипаттап отырған. Сол 
арқылы өз кезiндегi жұртшылықтың ненi 
аңсап, ненi арман ететiндiктерiн, тайға таңба 
басқандай анық етiп, өздерiнен кейiнгi ұрпақтарына уағыздайды.

ЖИРЕНШЕНIҢ ХАН СЫНАҒЫНА ТҮСКЕНI

Бiр күнi Жиреншенi хан шақыртып алып, оған қырық сиыр берiптi.
Осы сиырлардың iшек-қарнын тiрiлей тазалап əкел, бар лығын да 

соясың, сойғанда бiреуiнiң iшiнен бiр түйiр де қылтаң шықпасын! –
дептi.

Жиренше қырық сиырды айдап, əйелi Қарашашқа келедi. Қарашаш:
– Қорықпа! Сиырларды ащы құдықтың басына айдап барып, 

жалғыздап суар да, суарғаныңды сол жерде айналдыра қуа бер. Əуелi 
iшiнiң қармауы кетер, онан кейiн жын аралас су кетер, ең соңында 
қара судың өзi кетер, –дептi.

Бiр күнi хан Жиреншеге хабар бередi:
– Жиренше Қарашаштың барлық айтқандарын iстеген екен, оның 

айтқандарының барлығы да дұрыс келiптi. Сөйтiп, қырық сиырдың 
барлы ғының iшiн тазалап, ханға алып келiптi. Хан сиырларды шетiнен 
сойғыза бас тапты. Сонда ешбiреуiнiң iшiнен қылтаң таба алмай, аң-
таң болған екен.

Бiр күнi хан Жиреншеге хабар бередi:
– Жиренше бiздiкiне келсiн, келгенде жолмен де жүрмесiн, жолсыз-

бен де жүрмесiн! – дептi.
Жиренше бiр ит пен бiр ешкiнi қосақтап алып, жолға түсiп, ханның 

үйiне қарай келе жатады, ханның үйiне жақындайды.
Оның келе жатқанын хан көрiп:

Жиренше шешен

– Мынау кiм өзi? Жолмен де жүрмейдi, жолсызбен де жүрмейдi. 
Қалай жүрiп келе жатқан адам? – дептi.

Жиреншенiң тапқырлығын көрiп, хан таң қалған екен дейдi.
Тағы бiр күнi хан Жиреншенi шақыртып алып, оған сексен еркек 

қой бередi де:
– Жазғытұрым қой қоздаған уақытта, осы қойлардың бар лығын 

қоздатып алып келесiң, – деп жарлық етедi.
Жиренше қойларды алып, Қарашашқа келiп ақылдасады. Қара-

шаш:
– Сасатын түгi де жоқ! Қойларын шетiнен сойып жей берелiк. Хан 

келсе, жауабын өзiм беремiн, – дейдi.
Қой қоздайтын уақыт жетiп, о да өтiп кетедi. Хан Жиреншеге хабар 

жiбередi. Жиренше жауап қатпай, қойларды шетiнен жалғыздап сойып 
жеп, жата бередi.

Бiр күнi хан шыдай алмай, атына мiнiп, Жиреншенiкiне келедi. 
Оның келе жатқанын Қарашаш көрiп, Жиреншенi үйге жатқызып
тастайды да, өзi бiлегiн қанға былғап, ханның алдынан шығады.

Хан:
– Жиренше қайда? – деп сұрайды.
Қарашаш:
– Жиренше үйде, жас босанып жатыр! – дептi.
Хан:
– Ол не дегенiң! Еркек адам да бала таба ма екен? – деп күлiптi.
Сонда Қарашаш:
– Тақсыр, еркек адам бала тумаса, еркек қой қалай қоз дайды? – дептi.
Хан Қарашаштан жеңiлiп, атының басын бұрып алып, iзiнше кейiн 

қайтқан екен дейдi.

ƏЗ ЖƏНIБЕК ХАННЫҢ ЖИРЕНШЕГЕ
АЙТҚАН ЕСТIРТУI

Жиренше түзде жүргенде, оның Қарашаш дейтiн ақылды əйелi өлiп, 
қазаны естiртуге ешкiмнiң ақылы жетпейдi. Сонда Əз Жəнiбек түзде 
жүрген Жиреншенi шақыртып алып:

– Ал, Жиренше, əкесi өлген қалай екен? – дептi.
Жиренше:
– Асқар тауы құлады десеңшi, – дептi.
– Шешесi өлген қандай екен?

– Ағар бұлағы суалды десеңшi!
– Ағасы өлген қандай екен?
– Онда оң қанаты қайрылғаны.
– Iнiсi өлген қандай екен?
– Сол қанаты қайрылғаны.
– Баласы өлген қандай екен?
– Бауыр етi күйгенi.
– Əйелi өлген қандай екен?
Сонда Жиренше:
– Онда қара орманы бүлiнгенi. О, дариға-ай, Қарашаш сұлу өлген 

екен! –деп, қамшысын таянып отыра кеткен екен.

АЛДАР КӨСЕ

Өмiрде көрiнiс табатын кейбiр орынсыз, ұнамсыз жақтарды 
мiнеп-шенеуде аса күштi құралдың бiрi – күлкi, əжуа. Қазақ халық 
ауыз əдебиетiнде де сол күлкiнi, күлдiретiн əңгiмелердi молынан 
пайдаланған. Солардың арасында ерекше көз тартып, көңiлге ұялай 
түсетiнi – Алдар көсе, Қожа Насыр жөнiндегi аңыз-əңгiмелер. Олар 
өздерiнiң сөз тапқырлығымен де, айлакерлiк iс-əрекеттерiмен де 
жұртшылықты ерiксiз күлдiредi.

Əсiресе, Алдар көсе жайындағы аңыз-əңгiмелер халқымыз арасын-
да кең тараған. Қарапайым халық арасынан шыққан олар, үстем тап 
иелерiн, зəбiр-зұлым өткiзушiлердi мысқылдау арқылы сын астына 
алады. Алдар көсе, Қожа Насыр жайлы айтылған кез келген аңыз-
əңгiмелерге назар аударсақ, олар ылғи да халық сүйетiн, халық қадiр 
тұтатын сүйкiмдi бейне ретiнде тiлге алынады. Олардың айтқан 
мысқылдары да, келемеждерi де халықтың тiлек-арманынан келiп 
шығып жатады. Өзiн езiп, қанап отырған үстем тап иелерiн халық 
ылғи да Алдар көсе мен Қожа Насырды қарсы қоя отырып, айтқан 
аңыз-əңгiмелерiнде жеңдiрiп отырады.

Тiптен, халқымыз арасында мəтелге айналып кеткен «Жұ мыртқа дан 
жүн қырыққан», «Өзi тойса да, көзi тоймайтын», «Кесiп алса қан шық-
пайтын», – деген сияқты үстем тап иелерiн жеңетiндiктерi де олардың 
тапқырлығынан. Опасыздық та, сараңдық та, озбырлық та – үстем тап 
иелерiне тəн қасиет. Сондықтан да, Алдар көсе əңгiмесiнде шық бер-
мес Шығай байдың сұрқиялық, сараңдық iстерi қатты əшкереленедi. 
Шы ғай байдың əдетi мен iстерiн жек көретiн халық, қапияда жол таба 

бiлетiн, айласы мен амалы мол Алдар көсенi жiберiп, Шығайбайды 
жерiне жеткiзе күлкi етедi.

Аңызда шық бермес Шығайбайдың түн ауа өз асын өзi ұрлап iшпек 
болуы, таңертең қойға барарда, ыстық нанды Алдар көседен жасырып, 
қойнына тығуы – адам баласын байдан жирентедi. Адам дық арын мал-
дүниеге сатқан дүниеқоңыз Шығайбайды Көсе əшкерелейдi. «Апама жез-
дем сай», – дегендей-ақ, оның тəрбиесiндегi үй iшi – əйелi, қызы тап өзi 
сияқты. Өйткенi, Алдар көсе үйiне кiрiп келген сəтте, əйелi илеп отырған 
қамырын, қызы үйiтейiн деп отырған қазды бiрден жасыра қояды. Мiне, 
бұлар да шық бермес Шығай байдың мiнезiн толықтыра түседi.

Шығайбай қаншалық Алдар көсеге ешнəрсе бергiсi келмесе де, 
аса айласы мол, ақылды Көсе сараң байды тақырға отырғызып кетедi. 
Аңыз-əңгiме Шығайбайдың қызын Алдар көсенiң алып кетуiмен 
аяқталады.

Дегенмен, Алдар көсе жайындағы кейбiр аңыз-əңгiмелер өзiнiң 
сюжетi, құрылысы жағынан ертегiлерге жақындау боп кетедi. Мəселен: 
Алдардың жұртта қалып, шайтан бейнесiне енуi, шайтанмен бiрге 
жүрiп, «Əлаулайын, қалаулайын» айтуы, кейде жеке адамдардың көзiне 
көрiн беулерi – бəрi ертегiлерге тəн негiзгi ерекшелiктер.

Дейтұрғанмен де, «Алдар көсенiң шайтанды алдауы» – өзiнiң 
сюжетi, құрылысы жағынан болсын, амалы, iс-əрекетi жағынан болсын, 
негiзiнен күлдiргi əңгiме. Бiрақ, басқа аңыздарға қарағанда өзгешелеу. 
Өйткенi, басқа аңыз-əңгiмелерде шайтан ылғи да жұртшылықты ал-
даушы болып көрiнiс тапса, бұл əңгiмеде ке рiсiнше, шайтанды Ал-
дар көсе алдайды. Солай екен, жын-шайтан жөнiндегi ұғымды жоққа 
шығарудың бұл– алғашқы адымы тəрiздi. Онда да басынан аяғына 
дейiн Алдар көсе Құлан мен Түлендi ақымақ етумен бiрге, оның өзiнiң 
өтiрiк өлiп, тiрiлуi, шай тан дарға қазы алдырулары, оның үстiне өзiнiң 
үлкендiгiн айтып, алтынды алдап алуы – бəрi оның ақыл-парасатының 
биiктiгiн аңғарт қандай.

Шынында да, халық арасынан шыққан жай ғана, қарапайым адам, 
өзiнiң ептiлiгiмен, айлакер – қулығымен, ең соңында шайтанды да 
алдап, өзiнiң мұрат-мақсатына жетедi. Оның үстiне, Алдар көсенiң 
қулық, сұмдық, айлакерлiгi де үнемi тапқырлықпен, күлкiмен ұштасып 
жатады. Мəселен: Шығай байдың қызының есiмi – Бiз (Бiзбикеш). Соны 
пайда ланған айлакер Алдар Шығайбайға: «Бiзiңдi алайын, əйелiңе 
айт», – деп айқайлауы, оның алға қойған мақсатын орындауға мол мүм-
кiндiктер бередi.

Сөйтiп, байдың қызын алып кетедi. Мiне, бұл – оның тапқырлығы, 
айлакерлiгi. Тiптен Алдар көсе жұрттың ойла ғанын алдын ала бiледi. 
Тез аңғарады. Мəселен: «Алдағыш болсаң, менi алдашы», – деп, алдына 
барған Жиреншенi көргенде, бiр моланы сүйеп тұра қалады. Сөйтедi 
де: «Алдағыш тая ғым үйде қалыпты, соны алып келейiн» – дейдi де, 
Жирен шенiң атын мiнiп ала жөнеледi де:

– Мiне, алдады деген осы,
Əкем моласының қасы. – 

деп, шоқыта жөнеледi.
Расында да, Алдар көсе жайында айтылған аңыз əңгi мелердiң 

қай-қайсына көңiл аударсақ, онда оның тапқыр лығымен, алғырлығы, 
айлакер, ақылдылығы анық аңғарылады. Сондықтан Алдар көсе ел 
арасында ұнамды бейне ретiнде тiлге алынып, ол айрықша қастер-
ленедi.

АЛДАРДЫҢ ШЫҚ БЕРМЕС ШЫҒАЙБАЙҒА
ҚОНАҚ БОЛҒАНЫ

Сол баяғы ерте заманда, құйрығы келте заманда, Шық бермес 
Шығайбай дейтiн бай болыпты, төрт түлiгi сай болып, көңiлi жай
болыпты. Сол Шық бермес Шығайбай үйiне ешкiмдi қондырмайды 
екен, қондырса, дəм бермейдi екен, заманының деген сараң байы, өзi 
тойса да, көзi тоймайтын бай екен, үйiне кiсi келсе, оның жауабы:

– Шық, əй! – екен.
Осыдан жұрт, оны Шығайбай деп атап кеткен екен, Шық бермес 

Шығайбайдың атын естiмеген ел болмайды екен. Оның «шық, əйiн» 
естiмегендер болмайды екен.

«Түстүлек болса да, дəмiн татам!» – деген талайлардың тауы 
шағылған екен.

Бiрақ «Алдар қу, Алдардың алдамайтыны, жалмамайтыны, арба май-
тыны жоқ!» – деген атақ та ел-елге жайылады, ел аузындағы мəтелге 
айналады.

«Əй, Алдарың қанша қу болса да, Шық бермес Шығай байды алдай 
алмас!» – дейдi екен жұрт.

Осы сөз Алдарға жетедi. Шық бермес Шығайбайдың атын Алдар 
да естидi екен.

«Шық бермес Шығайбайды мырза байға айналдырмасам, Алдар
деген атым құрысын!» – деп, Шық бермес Шығай байдың атын жаю

үшiн Алдар сапарға аттанады. Күнi-түнi жүрiп, Шық бермес 
Шығайбайдың елiн iздеп сапар шегедi. Ақырында, елден iргесiн аулақ 
салған, айдалада жалғыз үй отырған Шығайбайдың үйiне келедi.

«Шық бермес Шығайбай, атың жаман, жұрт айтатын сы рың жаман! 
Не iстеп отыр екен қу!» – деп ауылына бiлгiзбей түсiп, Алдар байдың 
жабығынан сығалайды. Сығаласа, Шы ғайбай қазы айналдырып, 
бəйбiшесi нан илеп, тоқалы бас үйтiп отыр екен, қызы тырнаның жүнiн 
жұлып, отыр екен. «Осыдан дəм татпасам –Алдар атым құрысын» – деп, 
көсе жылмаң етiп үйге кiрiп келедi.

– Кеш жарық!
Бұлар да жылдам екен, Алдар «кеш» дегендi айтып бол ғанша, 

қол дарындағы асты астарына жасырып: Шығайбай таспаны, бəйбiше 
ұр шықты, қызы тiгiлiп жатқан көйлектi, тоқалы көсеудi қолдарына 
алып отырыса қалады, түк бiлме генсiп қолдарындағы iспен болып 
отырғансып, елеусiз бола қалады.

«Əй, əккi болған неме екенсiңдер, мызғымас қу екенсiңдер!» – дейдi 
Алдар iшiнен. Амандасқансып, қол алысқансып, байға сүйкене барып, 
төр алдына отырып алады.

«Ай, Көсе екенсiң! Жұртты құртқан қу ма екенсiң! Жүрiсiң жылмаң 
екен. Жырыңды болған сұм ба екенсiң? Қу болсаң да, сұм болсаң да, 
менен түк те тимес!» – дейдi бай iшiнен.

– Қайдан жүрген қусың? Қайда барасың? Не естiген-бiлгенiң бар?» 
–дейдi бай Алдарға. Алдар көсе:

– Көргеннен айтайын ба, естiгеннен айтайын ба? – дейдi.
– Естiген жалған болар, көргенiңнен айт, – дейдi бай.
Алдар көтерiле түсiп, күлiмдеп, желдiрте түседi:
– Көрген-бiлгенiм көп! Жолда келе жатып, үлкен сары жылан 

көрдiм, жуандығы тап өзiңнiң астындағы қазыдай.

Артық-кем қып асырмай,
Шын айтқанда жасырмай,
Таспен ұрып жiбердiм
Тоқал астындағы басындай.
Былш ете түстi иленiп,

Бəйбiше астындағы нанындай.
Өтiрiк болса, сақалым жұлынсын
Қыз астындағы тырнадай.
Бəрiн де осының көрiп келдiм,
Асыңды асшы ұрламай! – 

дептi. Осыны айтқаннан кейiн бай:
– Шоқ түссiн тiлiңе! – деп астындағы қазысын лақтырып тастайды.
– Тiлiң тасқа болсын? – деп бəйбiше астындағы нанын лақтырады.
– Жағыңа жылан жұмыртқаласын! – деп, қызы тырнаны лақтырады.

– Қазаныңды аса бер, бəйбiше! – дейдi бай «Амал қай сы?» – деген 
пiшiнмен.

Бəйбiше:
– Пiс, қазаным, бес ай! – деп қазанға ас салады.
– Отырайын он ай! – деп, Алдар етiгiн шешiп, босағаға лақтырып, 

төр ге нығайып отырып алады.
Қазан ұзақ қайнайды, бiрақ түсiрiлмейдi. «Қайнасаң қайна!» – деп, 

бақырайып Алдар да отырады. «Мына көксоққан қашан жатады? – деп, 
үн жоқ, бай да отырады. Ақырында, бай шыдамайды:

– Əй, кемпiр, сал төсектi, жатайық, жолдан шаршап келген қонақ 
та жататын шығар, – дейдi.

Төсек салынады, жатуға кiрiседi. – «Жатсаң жат!» – деп Алдар да 
жатады. Байдың көзi ұйқыға барды-ау деген кезде, Алдар орнынан 
тұрып, қазандағы еттi сүзiп алып, оның орнына төрде жатқан тулақты 
турап салып қояды.

Бiр уақытта бай бəйбiшесiн оятады.
– Мына ит ұйықтады, бiлем. Түсiр асыңды тез! Уақытымен асымыз-

ды жегiзбедi ғой, ит! – дейдi.
Бəйбiше жалма-жан қараңғыда асты түсiредi. Бай пышақты қолға 

алып жiберiп:
– Жат, жiгiтiм, жат! Сазайың осы! – деп, аузына бiр кесегiн са-

лып жiберсе, тiсi өтпейдi. Олай қидалайды, былай қидалайды, бол-
майды.

– Етiң не болып кеткен! Өңкей шандыр! – деп, бəйбiшесiне ұрсады 
бай, түйiлiп қалып, май сұрайды.

Кемпiр кебеженi ашып, аяққа май салады. Əдейi осыны аңдып Ал-
дар орнынан тұрып барып, аяққа салынған майды алып, оның орнына 
iргеден сиырдың жас тезегiн салып қояды.

Шығайбай аяқты ала, былжырап тұрған тезектi май деп, аузына 
салып жiбередi. Салып жiбередi де, лақ еткiзiп құсады.

– Қазы орнына шандыр бердiң, май орнына тезек бердiң, алжыған!.. –
деп, таяқпен кемпiрiн бiр қояды.

Кемпiрiнiң басы жарылып, ойбайлап қалады.
Кемпiрдiң даусынан оянған болып, Алдар сыртқа шығады. «Бұл 

сұмның қастығы аз болмас! Атыма бiрдеме қылып, өшiн алар», – деп, 
атына барады. Атының қасында байдың да аты тұр екен. Өз аты ның 
маңдайындағы қасқасы болмаса, екеуiнiң ешбiр айырма шылығы жоқ 
екен. «Маған ойлайтын зияны болса, өзiне тисiн!» –деп, өз атының 

қасқасын жас тезек жағып жоғал тады да, бай атының басына бор 
жағып, қасқа ат қылып қояды. Сөйтедi де, орнына келiп жатып, 
ұйықтап қалады.

Еттi, майды жеп қойған Алдар екенiн, бұл жұрттан асқан қу екенiн 
бай бiледi де, iшiн ыза кернеп: «Тұра тұр, бə лем!» – дейдi iшiнен. Ал-
дар ұйық тады-ау деген кезде, сырт қа шығып, Алдардың атын жарып 
тас тайды. «Мiне, жiгiтiм, сазайың!» – деп, мақтанып, төсегiне келiп 
жатады да, ұйқыға кетедi.

Таңертең бай орнынан тұрып жатып, Алдарға айтады:
– Мына кемпiр: «Бiр қасқа ат өлiп жатыр», – дейдi. Сенiң атың 

болу керек, жарылып қалған. Атыңды бақпай, қазан бағып жүрген, не 
қылған адамсың?! – деп қарқ-қарқ күледi.

Алдар тұрып:
– Қандай қасқа екен? Тезек қасқа болса менiкi, бор қасқа болса 

сенiкi болар, – дейдi.
Бай құдайдың ұрғанын бiледi де, тұра жүгiредi. Жүгiрiп барса, өлiп 

жатқан байдың бор қасқасы екен.
Бай күйiнiп кетiп, Алдарға келiп:
– Жоғалт қараңды, сұм! Құртатын болдың ғой əбден! – деп, кейiп 

шығып кетедi.
Сыртқа шығысымен бəйбiшесiне:
– Əлгi наныңды бер. Мына иттiң қарасын көрмейiн, тез жөнелт! –

дейдi.
Əйелi жер ошақта пiсiп жатқан нанды оттан суырып бере қояды. 

Мұны көре салып, Алдар жүгiрiп шығады.
– Ей, бай-еке! Ендi бұдан былай жолығамыз ба, жоқ па? Ақтық 

рет көрiсiп айырылысайық! – деп, бара байды құшақтайды оны 
қысып жiбермейдi де оттан жаңа шыққан нан байдың кеудесiн 
күйдiрiп кетедi.

– Ау, жарайды ендi! – деген сайын қыса түседi.
– Ау, мына ит жегiрiңдi ит жесiн! Мə, жемтiгiңдi ал! – деп, қойнынан 

нанды лақтырып тастайды.
– Бiсмiллаһи пiскен ас, ауызға келiп түскен ас! – деп, Алдар қағып 

алады.
Бай ендi кетейiн десе, Алдар тағы жiбермейдi.
– Ау, сұм, алатын наныңды алдың, ендi нең бар? – дейдi.
– Мынау етiгiм жыртылып, шұлғауым шығып жүр, бiзiңдi берiп 

кет! –дейдi. Байдың қызының аты Бiзбикеш едi.

Байдың бiздi бергiсi келмейдi. Алдар жабысып жiбермейдi. Ақыры, 
болмаған соң:

– Əй, алсаң, алшы, ант ұрған! Ал да, қараңды жоғалтшы! – дейдi.
Алдар рақметтi жаудырмалатып, күлiп қала бередi. Бай кетiсiмен 

Алдар бəйбiшеге жүгiрiп келiп:
– Ал, қызыңды киiндiр! – дейдi.
– Е, не үшiн?
– Баймен келiсiп, Бiзбикештi алатын болдым!
– Жоғал əрi, жұртты жалмаған! Қызымды беретiн сен кiм едiң? – дейдi.
– Əйтпесе, өз құлағыңмен естiп қал! – деп сыртқа шығып, көп жерге 

барып қалған байдың артынан айқайлайды.
– Əй, бай, Бiзбикештi бермей жатыр бəйбiшең! – деп, «Бiзiн» 

қаттырақ айтып дауыстайды.
– Əй, бəйбiше, бер, бер! Жоғалт соның көзiн!.. – деп айқайлайды 

бай.
– Əне, есiттiң бе? – дейдi Алдар қасында тұрған бəйбiшеге.
– Мына кəрi ит алжыған ба өзi? Елдi құртқан бiр қу аяққа қызын 

берiп, құтырған ба? – деп, таң қалады бəй бiшесi.
Алдар анау-мынау дегенге көнбестен, жасауын буып, қызды атқа 

мiн гiзедi де:
– Алдардың ойыны осылай болады! – деп елiне тартып отырады.

Сұрақтар мен тапсырмалар

1. Ертегiлер деген не жəне олардың түрлерiн атаңдар.
2. «Күн астындағы Күнiкей қыз» ертегiсiнде нендей мəселе көтерiлген?
3. Аңыз əңгiмелердiң түрлері жайлы не бiлесiңдер?
4. Жиренше шешен мен Қарашаштың тапқырлығы неде?
5. Аңыз əңгiмелердiң негiзгi ерекшелiктерi неде?
6. Алдар Көсе əңгiмелерiнiң мəнiнде нендей мəселе көте рiлген?

БАТЫРЛАР ЖЫРЫ

Халық ауыз əдебиетi шығармалары iшiнде ел арасына аса көп 
тарағандарының бiрi – батырлар жыры болып саналады. Олар 
халқымыз арасында сан ғасырлардан берi келе жатқан асыл мұра. Ба-
тырлар жырын алғаш белгiлi бiр ақындар шығарса да, көне заман-
дарда жазу өнерi кең дамымағандықтан, ауыз дан-ауызға өтiп, айтыла 
бергендiктен, оны шы ғарушылардың аты ұмытылып кеткен. Дегенмен, 

батырлар жырын айтушылар да, бiзге сары майдай сақтап жеткiзушiлер 
де – жыршылар болған.

 Батырлар жырының қай-қайсысы да бiрден аса үлкен, ерекше 
қомақты жыр болып шықпаған. Жыр айтушылар əр батырдың əр 
кездегi ерлiк iстерiн, күрес-тартыстарын, асқан батырлығын, же-
ке-жеке жыр лаулармен толықтырып, дамытып отырған. Мəселен: 
халқымыз арасына кең тараған «Алпамыс батыр», «Қобыланды 
батыр», «Ер Тарғын», «Қамбар батыр» сияқты т.б. батырлар жы-
рын алсақ, алғаш олардың əр кезде еткен ерлiк күрестерiн дəрiп-
тейтiн өлеңдер, келе-келе бiрiктiрiлiп ұзақ жырға айналған. Мiне 
ол, жырлардың құрылыстарынан да анық байқалады. «Алпа мыс
батыр» жырында екi түрлi оқиғаның сарыны аңға рылады. Əрi, 
олардың əрқайсысының өзiнше даму жолы, өзiнше шешулерi де 
баршылық. Оны бiз Алпамыстың Гүл баршынды алу үшiн аттануынан 
аңғарсақ, екiншiден, ауылын шауып кеткен қалмақ ханы Тайшаның 
елiне баруынан бай қауға болады. Сондықтан да, бұл алғаш Алпамыс 
туралы айтылған екi түрлi ұзақ өлең болып, кейiншелiк сол екi өлең 
бiрiгiп, үлкен жырға айналған деуiмiзге толық мүм кiндiктер бередi. 
Сол үшiн осындай ойды «Қобыланды батыр», «Ер Тарғын» сияқты 
т.б. батырлық жырларға да айтуға болады.

Қайсы бiр елдiң батырлық жырларын алсақ та, олардың негiзiнде 
тарихи оқиғалар жататындығы анық. Дегенмен, жырда оқиғалар болған 
күйiнде сыр шертпейдi. Жырды шығарушы ақын сол бiр оқиғаны өз 
ұғымына сай етiп, өзiнiң таптық көзқарасына орай жыр жолдарына 
қосады.

Батырлар жырында көбiнесе олардың өз Отанын сыртқы жаулар-
дан қорғаулары, өз елiн өзгелерге тəуелдi етпеу сияқты идеялар ерек-
ше көрiнiс табады. Сондықтан да, қазақ халқы арасына кең тараған 
батырлар жырының қайсы бiрiн алсақ та, оларда қыпшақ, ноғайлы 
қазақтарының қызылбастармен, қалмақтармен болған күрестерi көрiнiс 
тапқан. Ол жырларда қазақ жерiн қалмақтардың, қызылбастардың 
жаулап алмақ болған iс-əрекеттерi, басқыншылықтары сипаттала-
ды. Содан, қазақ батырлары ел намысы, жерi үшiн олармен қарсы 
күресiп, өздерiнiң батырлық тұлғаларын анық аңғарта түседi. Мəселен: 
Қобыландының бар өмiр жолы жырда тек қана қалың қыпшақ қамы 
үшiн өз жауларымен шайқасса, Алпамыс та, Ер Тарғын да, Қамбар 
батыр да өз елi, өз жерi үшiн күреседi. Мəселен: «Қамбар батыр» 
жырында Қамбардың ерлiк күресiн жыршы:

Қараман мен Қамбарбек, 
Қарсыласып қылыш шабысты.
Ақ найзалар айқасып, 
Нар бурадай алысты. 
Шанышқанына шыдамай, 
Астындағы Құлбадам 
Шөге жата қалысты.

Қалмақтың ханы Қараман,
Сол жағынан құлады...
Түртiп өтiп кеткенi,
Тақиядай ұшады.
Екпiнiне шыдамай,
Атының жалын құшады... –

деп, Қамбардың ерлiгiн дəрiптей түседi.
Əрине бұдан, батырлар жыры ылғи да ерлiктi, батырлықты, ал 

лиро-эпостық жырлар тек қана ғашықтықты, сүйiспеншiлiктi, күйiнiш-
сүйi нiштердi жырлаудан ғана тұрады деу, оншалық шындыққа тура 
келе бермейдi. Өйткенi, батырлар жырында да елiне, жерiне, туған-
туыс қандарына, ата-анасына, сүйген жарына деген сүйiспеншiлiк 
сезiмдерi жан-жақты көрiнiс табады. Əрi олардың батырға деген 
сүйiспеншiлiктерi де, лирикалық тол ғаныстармен əдемi өрнектеле 
түскен тұстары да анық бай қалады.

Шынында да, батырлар да – адам. Олар да қуанады, кейде қайғырса, 
ендi бiрде сүйген жарын құшып, мəз-мейрам болатын тұстары да 
жиi-жиi боп тұрады. Сол үшiн де жыршылар олардың адамгершiлiк 
асыл қасиеттерiн де өз жыр жолдарына қосып отырған. Дегенмен, ол 
жырдың негiзгi өрiстi өзегi емес, жырдың негiзi – олардың елi үшiн, 
жерi үшiн күрескен ерлiк iстерi, батырлық тұлғалары. Сондықтан 
да олардың батырлар жыры аталуының бiрден-бiр себебi – сонда жа-
тыр.

Құрылысы жағынан батырлар жырының да өзiне ғана тəн, өзiндiк 
ерекшелiктерi бар. Бiрiншiден олар, ылғи да бiреудiң құдайдан тiлеп, 
сұрап алған жалғыз баласы болып келедi. Ал оның өзi, қырық шiлтен, 
Қыдыр ата тəрiздi əулиелермен байланысып отырады. Оның үстiне, 
олардың күштiлiгi төрт – бес жастарынан-ақ белгiлi бола бастайды. Əрi, 
өздерiне серiк əйел мен мiнетiн аттары табылып, олар жастайынан-ақ, 
ел қамын, күллi жұрттың пайдасын ойлай бастайтын боп келедi.

Бұлар батырлар жырының тек өздерiне ғана тəн ерекшелiктерi бо-
лып саналады. Екiншiден, кейбiр батырларға атса оқ өтпейдi, шап-
са қылыш кеспейдi, отқа салса жанбайды, суға салса батпайтын бо-
лып келедi. Бұлайша əсiрелеу (ги пербола) арқылы сипаттау, олардың 
ертегiлiк сипат алатын дығын аңғартқандай. Мұндай жағдайлар, тек 
қазақ хал қындағы батырлар жырында ғана емес, басқа халықтардың 
жырларына да тəн сипат.

Эпостық шығармаларда Отанына, елiне, жерiне, халқына деген 
сүйiспеншiлiк сыры кең орын алады. Əрi, жырларда елдiң салты, əдет-
ғұрпы, тұрмыс-тiршiлiгiне байланысты ой түйiндер де мол орын алады. 

Батырлар жырының көбiнде қазақ халқының өз баста рынан кешiрген 
жауынгерлiк өмiрлерi жан-жақты көрiнiс табады. Өткен замандар-
да елiн, жерiн, халқын жаулап алмақшы болған дұшпандарға қарсы 
халқымыз талай-талай майдандарға шыққан. Мəселен, бүкiл ноғайлы, 
қазақ елi аттанып шапқыншы жаулардың тас талқанын шығарып, елiн, 
жерiн аман алып қалған.

Мiне, осындай сəттерде елi үшiн, жерi үшiн ешнəрседен қаймықпай 
оққа қарсы шығып, қамал бұзған, өз Отанын жан-тəнiмен сүйген 
халықтың адал ұлдары халық арасында аз болмаған. Мəселен: елiн 
шапқан Алшағырды қирата жеңiп, торғауыттың тоғыз қабат қамалын 
бұзған Ер Тарғын, сондай-ақ, Қыпшақтарды Қараспанға қайта 
қондырған Қобыланды батыр сияқты ерлердiң – өз халқын жанындай 
сүйген ерлiк iстерi, күрес, тартыстары бүгiнгi жастар үшiн де үлгi, 
өнеге екендiгiнде дау жоқ.

Сондықтан да олар жырларда өз елiнiң нағыз патриоттары, адал 
ұлдары ретiнде сипатталады. Олар өлiмнен қорықпайды. Ел намысын 
ту ғып ұстап, өз Отанын, халқын жаудан қорғап қалады. Өздерiнiң 
алға қойған мақсат тарын орындау жолында, нендей қиыншылықтарға 
килiксе де, одан мойымайды. Қайта жiгерлене, қажырлана түсiп қарсы 
күреседi. Олар жауын жеңбей тынбайды. Оның үстiне, олар: «– Жау 
көп пе, аз ба?» – деп, сұрап та отырмайды. «Жау қайда?» – деп, да-
был қаға отырып, алға ұмтылады. Оларша жауды жеңбей жолдан 
қайту – өлiм саналады. Қанша мың жау болса да, жалғыз өзi соғысып, 
ерлiгiн, батырлығын паш етедi. Мəселен: бел омыртқасы шығып кет-
кен Ер Тарғын батырды хан жұртына тастап, опасыздық жасаса да, 
ел басына ауыр күн, қатер төнгенде, жауға жалғыз өзi аттанып елдiң 
кегiн қайтарады. Елдiң елдiгiн сақтап қалады. Мiне, мұны нағыз хас 
батыр деуге болады.

«Қамбар батыр» жырында Назым қыздың ағалары –Əзiмбайдың 
бес бiрдей тентегi Қамбарды «жалаң аяқ, жарлы» деп қорласа да, 
намысына тисе де елiн, қалмақ ханы шаппақ болып келгендер 
«Əзiмбайдың көргенсiз, ақымақ балдарына өкпелеп, көргенсiздiк 
етпейiн» деген оймен, қолына қару алып жауға аттанады. Себебi ол, 
елi, жұрты, халқы барлық нəрседен қымбат деп бiледi. Сол үшiн де 
халқымыз арасында «Жалаңаш бар да, жауға шап, ажалың жетпей 

өлмейсiң» – деген, қанатты сөз бар. Оның мəнi күнi бүгiнге дейiн 
жоғалған емес.

Аса даңқты батырлардың кез келгенi табан астында сөз, қапияда 
жол таба бiлетiн боп келедi. Кескiлескен соғыс үстiнде талай-талай 
айла-амалдар жасап, қиын-қыстау сəттерде де өз жауларынан ылғи да 
үстем болып отырады.

Солай екен, жас ұрпақтарды өз Отанын сүйе бiлуге жұмылдыруда –
батырлар жырының орны айрықша деуге болады. Оның мəнi мен 
маңызы күнi бүгiнгi жастар үшiн де айрықша екендiгiнде дау жоқ.

Халқымыз арасында кең таралаған батыр-
лар жы рында бейнелi сөз кес телерi аса мол 
кездеседi. Ба тырлар жы рындағы айрықша көзге 
түсерлiк көр кемдiк тəсiл – əсiрелеу деген бо-

лар едiк. Əсiрелеу –батырлар жырында тым жиi кездеседi. Мəселен: 
Батырдың асқан ерлiгiн, астына мiнген тұлпарларының шабыстарын, 
дүлдүлдiгiн көрсету үшiн жыршылар əсi реулердi молынан жəне өнiмдi 
пайдалана бiлген. Мəселен: «Қобыланды батыр» жырында əсiрелеудiң 
классикалық үлгiсiн байқауға болады. Оны бiз Тайбурылдың шабысы-
нан анық аңғарсақ, «Ер Тарғын» жырында Тарлан атын жырау былай 
сипат тайды. Мəселен:

От орнындай тұяқтым, 
Омыртқаң бар отаудай... 
Шықшытыңа болайын, 
Оралып жатқан түбектей... 

Танауыңа болайын,
Тығынын алған шелектей,
Омырауыңа болайын,
Едiлден шыққан аңғардай....

деп, əсiрелеудiң тамаша үлгiсiн көрсеткен.
Батырлар жырында жыршылар сан алуан сөздердiң тамаша бояу-

ларын солғындатпай, адам баласының кескiн-келбетiн, сырт пiшiнiн, 
тұлғасын ерекше өрнектейдi. Оны бiз «Ер Тарғын» жырындағы анти-
теза арқылы бере бiлген мына бiр жолдардан аңғара аламыз.

Қара жерге қар жауар,
Қарды көр де етiм көр!
Қар үстiне қан тамар,
Қанды көр де бетiм көр! –

деген жолдардағы өрнектi де көркем сөз арқылы, Ақжүнiстiң көркем 
бейнесiн əдемi танытады. Тiптен, Ақжүнiстiң ажарын:
5– Əдебиет, 9-сынып

Батырлар жырының 
көркемдiк ерекше-
лiктерi

Бет ажарын қарасаң, 
Жазғы түскен сағымдай, 
Ет ажарын байқасаң, 
Терiсiнен айырған
Арпа-бидай ақ ұндай,
Бұралып белi бүгiлген,
Қараған кiсi үңiлген.

деп, Ақжүнiстiң əсем келбетiн тамаша суреттейдi.
Батырлар жырында сұрай арнау, зарлай арнау сияқты тəсiлдердiң 

де алуан түрлерi кездесiп отырады. Ондағы сөз қолданыстары өзiнiң 
көркемдiгiмен де, бейнелiлiгiмен де оқырмандарға ерекше əсер 
етедi. Мəселен: «Алпамыс батыр» жырындағы жалғызымен кездес-
кен сəтiнде, Құлтай, Тортай, Байбөрiнiң, сондай-ақ «Ер Тарғын» 
жырындағы Ақжүнiстiң  «Ай, Қартқожақ, Қартқожақ! Атыңның ба-
сын тарт Қожақ» –деп, Қартқожаққа арнайы айтқан монолог түрiндегi 
арнауы –жырдың көр кемдiк ерекшелiгiн ерекше таныта түскендей.

Сондай-ақ, батырлар жырында сыр шерткен кейiпкерлердiң 
күйiнiш-сүйiнiштерiн, iшкi толғаныс-тебiренiстерiн бiлдiруде де, 
ақын-жыраулар психологиялық параллелизмдi өнiмдi пайдаланған. 
Мəселен, «Ер Тарғын» жырында батырдың бел омыртқасы үзiлiп 
жатқан сəттерiнде Ақжүнiспен мiнген аты Тарланымен жападан-
жалғыз қалғандағы монологында, Тарғын батырдың жан арпалысын, 
күйiнiшiн, iшкi сезiмiн жыршы:

Асыл туған, Ақжүнiс, 
Күндi байқай қарасам, 
Күндi бұлт қоршайды. 
Күн жауарға ұқсайды! 
Айды бұлт қоршайды. 
Айды байқай қарасам, 

Түн жауарға ұқсайды.
Бойды байқай қарасам,
Қол – аяғым көсiлiп,
Аузы-мұрным iсiнiп,
Алланың хақ бұйрығы
Маған таянғанға ұқсайды. –

деп, батырдың халiн табиғат құбылыстарымен астастыра, жымдастыра 
сипаттайды. Батырдың басына түскен ауыртпа лық пен қайғы-қасiрет, 
жан күйзелiсi оқырмандарға айрықша əсер етедi.

 Батырлар жырындағы ерекше көз тарта түсетiн тағы бiр жайт, ай-
тайын деген ойын түйдектеп, жетi-сегiз буынды жыр жолдарымен өлең 
айшық тарын əдемi жеткiзе бiлу сəттерi деуге болады.htt

«АЛПАМЫС БАТЫР»

«Алпамыс батыр» жыры – қазақ халқының батырлар жыры ның 
iшiндегi ең көне, əрi аса көлемдi жырларының бiрi. Ол негiзiнен 
патриар халдық-рулық қарым-қатынастар кезiнде дүниеге келген 
шығарма деуге болады. Өйткенi, жырда көрiнiс тапқан кейiпкерлердiң 
қиял-ғажайып ертегiлердегi қаһармандарға ұқсап кетуi, көне заман-
дардағы батырлық ерте гiлерiнiң сарындарының кездесуi. Бұл жырдың 
негiзi бағзы заман дардан берi кең өрiс алып келе жатқандығын дəлелдей 
түскендей. Ал оның қалмақ тармен болған қақтығыстары, айқастары –
кейiнгi дəуiр лердiң оқиғасы.

«Алпамыс батыр» жыры – негiзiнен халықтың 
бiрлiгiн, ынтымақ, тұтас тығын армандаудан өмiрге 
келген дүние. Өйт кенi жырда, тек ынтымақ-бiрлiгi 

бар ел ғана жауға қарсы тұра алады, күресу мүмкiндiгiне ие болады 
деген идея анық бай қалады. Сол елдiң тұтастығын сақтайтын, жауы-
на айбар көрсетiп, елiн қорғайтын, сөйтiп елiне қамқор бола алатын 
жандар –халық ба тырлары.

«Алпамыс батыр» жырында Байсарының ағайынға өкпе леп, басқа 
жерге қоныс аударуы, сөйтiп қалмақтың қол астына кетуi – ру бiрлiгiн 
бұзады. Елдi аздырып, тоздырады. Сондықтан да, қалмақ билеушiлерi 
Қоңыраттарды «келiмсек» деп кемiтiп, оларға зорлық-зомбылықтар 
көрсетедi. Оның үстiне, қалмақ ханы Гүлбаршындай аруды өзiне 
жар етiп алу жолын қарас тырады. Осы хабарды естiгенде Алтыншаш 
күйеуiне:

Көшпе деп зар жыладым мен елiмде,
Мұнда келiп қанша дүние арттырдың? –

дейдi.
Қоныс аударудың кесiрi, бiр пəлеге душар болудың негiзi деп бiледi. 

Не шара?... Байсарының жаумен белдесер күш-қуаты жоқ. Арқа сүйер 
елi де, оларға қарсы тұралық батыры да жоқ. Оны жырау:

Байсарының кеттi медетi,
Қолынан тайды дəулетi. –

деп, жыр жолдарына қосады.
Содан, Байсарының соңынан ерген Қоңыраттарды қалмақ тардың 

қыспағынан Алпамыс қана құтқарады. Сондықтан да, жырдың негiзгi 
идеясы – батырлықты дəрiптеп, мадақтау.

Жырдың
тақырыбы

Жырда халық өзiнiң арман-мұратын Алпамыс образы арқылы 
бере бiлген. Алпамыс – халықтың бiрден бiр – қажы мас қайратының, 
сарқылмас күшi нiң көрiнiсi iспеттес. Өйткенi, Алпамыс тек қара 
басының қамын ғана ойламайды. Үнемі елдiң амандығын, ел бiрлiгiн, 
ел намысын ойлап, соның қорғаны болуға ұмтылады. Ол жырда:

Ақ сұңқар ұшар жем үшiн,
Туады ерлер ел үшiн...
Тоқтай алмай барамын,
Ағайын-туған ел үшiн...

деп, Алпамыс ұзақ сапарға тек өз намысы үшiн ғана емес, қалың 
елi –Қоңырат үшiн, елiн қорғау үшiн аттанады. Алпамыс осы мақ-
сатпен жаумен жағаласады. Не-не қиын-қыстау кезеңдердi басынан 
өткiзедi.

Жырда халық сондай үлкен айқастарға, халқы 
үшiн аянбай белiн буған батырдың дүниеге келу 
сырларын айрықша етiп тəптiштейдi. Ол жас-

тайынан-ақ аса зор күш иесi болып өмiрге келедi де, барынша өжет, 
қайсар да қайрат иесi болып көрiнiс табады. Тұлғасының өзi де асқан 
батырға лайық боп көрiнедi. Оны ақын: «Бүркiт қабақты, бiр кiрпiгi ал-
тыннан, бiр кiрпiгi күмiстен» – деп, елден ерек етiп сипаттайды. Оның 
батырлығы жастайынан-ақ көзге түседi. Ойнап жүрген сəттерiнде 
балаларға қолы тие қалса, олар өлiп қала салады. Тiптен, түртiп қал-
ғанының өзiнде өрмек тоқып отырған кемпiрдiң баласы тiл тартпай 
өлiп кетедi. 

Алпамыс – ата-анасының зарығып, тарығып жүрiп, қар тайғанда көр-
ген перзентi. Əрi, əулие-əнбиелерге зиярат етiп жүрiп, Алладан сұрап 
алған жалғыз баласы. Жырда Алпамыстың дүниеге келу сырлары да 
жан-жақты көрiнiс табады.

Алпамысты сынау үшiн Кұлтай оған: «Сенiң қайратты, ер жiгiт 
екенiңдi бiлейiн, өзiңе арналған атты ұстап ал, егер еншiңдi танып 
ұстасаң, өз қолыммен ерттеп берейiн», – дейдi. Ондағы мақсаты өзiне 
серiк атты таңдай бiлу болса, екiншiден, оны құрықсыз тоқтату. Екеуi 
де үлкен сын. Мiне, оларды Алпамыс мүлтiксiз орындайды. Алпамыс 
аса көп жылқы iшiнен «Жалы құлағынан асқан, төрт тұяғын тiк басқан, 
құйрығы бiр қолтық сексеуiлдiң шырпысындай Бай шұбарды таңдайды. 
Сонда Алпамыс Байшұбардың құйрығына жолба рыстай қол салып, қол 

Қашанда батыр, ел 
үшiн туады

салса да мол салып, жануардың тiзесiн үш рет бүктiредi. Алпамыс 
жiбермейдi. Өзiнiң зорлығын бiлдiредi».

Сондай-ақ, Алпамыстың батырлығын айқындайтын бiр жерi, оның 
Қараманмен кездесу сəттерi. Ал Қараман болса, қалмақтың қамал 
бұзған бiрегей батырларының бiрi. Өз елiнде хандай қадiрленген, 
талай жаудың бетiн қайырған Қараман – аса беделдi тұлға. Қараман 
аттың дүбiрiн естiп: «Тайшаның əскерi де, менiң əскерiм де қайтыңдар. 
Жақын жерге жау келiп қалды. Қырық мың қол, не қырық мыңға 
татырлық бiреу келе жатыр» – дейдi шошына.

Алпамыстың Қараманнан батырлығының, күш-қайра тының артық, 
аруағының басым екенiн талай жорықтарға мiнiлiп, əбден əккi болған 
Қараманның аты да сезiп, iлгерi жүрмей жан-жағына жалтақтай бередi. 
Сонда Қараман атына:

Не көрдiң, Қара ат, не көрдiң?
Бектер құрған шатыр ма?
Алдыңда жолбарыс жатыр ма?
Келгендер бiзден батыр ма?
Не көрдiң, Қара ат, не көрдiң?
Ат шомылған тер ме екен?
Келгендер бiзден ер ме екен?
Батырың қайғы жер ме екен?
Не көрдiң, Қара ат, не көрдiң? – 

деп, атының сескенуiнiң тегiн еместiгiн бiрден байқайды.
Содан жырда Алпамыс Қараманның белiне қол салады, қол сал-

са да мол салады. Оны ырғап-ырғап көтерiп, иығына алады. Қатты-
қатты Қараманды қыса түскенде, оның ауыз-мұрнынан дiрдек-дiрдек 
қан ағады.

Қараман да осал батыр емес. Талайларды тақырға отыр ғызған, 
тақымы мықты, қажырлы батыр. Бiрақ, зордан зор шықса, екi көзiң 
сонда шығар дегендей, күш атасын таны мағандықтан, Қараманның 
Алпамысқа ша масы келмей жапа шегедi.

Алпамыстың iрiлiгi, қайраттылығы ол ғана емес, Гүлбар шынның 
тойында, ханның қырық балуанының тоғызын бiрдей жығуы, сондай-
ақ хан əскерлерiнiң Алпамыспен шай қасуы анық аңғарта түседi. Оны 
жырау:

Шұбарға қамшы салады,
Сансыз тұрған қалмаққа,
Қылышын суырып алады. 

Жолбарыстай ышқынып, 
Тура келген қалмақты
Қақ маңдайдан шабады,–

деп сипаттайды.
Жырдағы Алпамыспен жауласқан, қарсы күрескен батыр лардың 

бəрi де осал жаулардан емес. Дегенмен де Алпамыс айқасқан жау-
ын алмай қоймайтын, асқан батыр ретiнде суреттеледi. Оны ақын: 
«Қолындағы күрзiсi, отыз батпан алмас ед... Қаһарланып сiлтесе, тау 
болса да қалмас ед,... Ерегiскен дұшпанын еңселетпей қоймас ед», – деп 
сипаттайды. Ол əккi Таймас батырмен де қақтығысады. Оны да жеңедi. 
Жыршы Алпамыс батырды əсiрелеу тəсiлiмен:

Жаны жоқ кəлла не бiлсiн,
Ұшқан кəлла жөнелдi, 
Қалың топты аралап, 
Бес – алтауын өлтiрдi.
Он шақтысын жаралап,
Майданнан аққан қызыл қан
Өзенге сыймай ағылды. – 

деген суреттеулер арқылы жауын жусандай жапырған батыр дың ерлiк 
iстерiн анық байқатады.

Əсiресе жыршы Алпамыстың жаумен айқасқан ерлiк күрестерiн кө-
семше, етiстiктердi ойната, құбылта қолдану арқылы шебер өрнектей 
түскен:

Ендi бала құтырып, 
Ителгiдей жұтынып,
Жетiп келдi ұмтылып, 
Жағасынан ұстады,
Буындырып қалмақты.

Алпамыс негiзiнен арлы батыр. Ары үшiн, намысы үшiн өлiмге 
дайын жан. Айбатпен айқайлап келе жатқан қалмақ батырын көрiп, 
үрейi қашқан Гүлбаршын оған: «Тiлiмдi алсаң қаш ендi» – дегенде, Ал-
памыс: «Ар қылмай ерлер қашар ма, қашпағым менiң ар шығар» – деп? 
қашуды өзiне ар, намыс санайды. Нəтижеде, қас батырға тəн азаматтық 
мiнез танытады.

Əрине, жырда Алпамыстың батырлығын көрсететiн эпи зодтар ол 
ғана емес, жас та болса оның даңқы жер жара бас тайды. Сөйтiп, до-
сына сүйiнiш, дұшпанына қорқыныш болған Алпамысты, Байбөрiнiң 
жылқысын айдап кеткен Тайшық хан түсiнде көрiп, шошып оянады. Не 

iстерiн бiлмей сасқан дығының өзi, Алпамыс батырдың қаһармандық 
сипатын анық аңғарта түскендей. Мəселен:

Мен бiр түнде түс көрдiм, 
Түсiмде жаман iс көрдiм, 
Заманым менiң қағынды, 
Қағынбаса не қылды. 
Құрсаулы қара бiр бура, 
Қарсы қарап шабынды... 
Басымда тəжi-дəулетiм 
Жерге менiң төгiлдi. 

Бiр арыстан өзiме,
Шабатұғын көрiндi...
Қаламның аузын қан қылды,
Қақпаның аузын шаң қылды,
Айдарлымды құл қылды,
Тұлымдымды тұл қылды,
Солқылдаған мырзамды
Табанға салып жүн қылды.

Сөйтiп, Алпамыс батыр Тайшық ханға құрсаулы тұрған қара бу-
радай, айбарлы арыстандай болып елестейдi. Ханның көрген бұл 
түсi шындыққа айналады. Содан, қалмақ елi Алпамыс батырдың 
шапқыншылығына тап болып, Тайшық хан батырдың қолынан арғы 
дүниеге аттанады.

Батырлықтың алып күшiнен басқа, оған тəн сипат –олардың аңқау, 
аңғалдығы дер едiк. Сол аңғалдық Алпамыс батыр бойынан да табы-
лады. Мəселен: батыр, мыстан кемпiрдiң сөзiне ерiп, Байшұбардың ба-
сын өз қылышымен шауып тастай жаздайды. Сондай-ақ, өзiнiң аяулы 
досы –Қараманды шауып тастамақ болып, қылышын қынабынан суырып 
алуы да, оның тым сенгiштiгiнiң жемiсi деуге болады. Əсiресе, мыс-
тан кем пiрдiң «қырық балам сенiң малыңа таласамын деп, қалмақтар 
қолынан қаза тапты», – деген сөзiне сенiп: – «Бұл кем пiр мұсылман 
екен, ендi ол менiң шешем болады, оның үйiне барып, бiр күн дем 
алайын» – деп, соның құрығына түсуi де, батырдың аңғалдығын анық 
аңғартатын көрiнiстер.

Дегенмен де, Алпамыс үнемi аңғалдыққа салына бермейдi. Ол 
алды-артын болжай алатын ақыл-есi бүтiн, керектi жерiнде айла-
тəсiл де жасай бiлетiн, айлалы. Əрi он қолынан өнерi төгiлген шебер 
ретiнде де байқалады. Мəселен: Оның Кейқуатқа жасаған кейбiр iс-
əрекеттерi соның нəтижесi iспеттi. Əрi ол зынданнан шығу амалын 
да Гүлбаршынға өзi айтып бередi. Өзi жоқ кездерде елi қандай күйде 
екенiн бiлу үшiн, диуана кейпiнде келедi. Демек, Алпамыс тек аңқау, 
аңғал ғана емес, не-не қиын-қыстау кездерде айла-амал таба бiлетiн, 
айлалы жiгiт ретiнде де танылады. Осындай ақыл-айласы бар адам 
ретiнде көрiнумен бiрге, ол өнерлi жан болып та сипат талады. Оның 
сексен серкенiң сүйегiнен жасаған сыбыз ғысы, Кейқуатқа үйреткен 

күйi, өз нөкерлерiмен келген хан қызын есеңгiретiп тастайды. Оның 
жасаған сыбызғысының сазымен жаны арбалған Қара көзайымның:

Егер қылса адамзат,
Жолына оның өлейiн,–

деуi – Алпамыс жасаған сыбызғыдан нəр алғандығын байқату мен бiрге, 
ондай өнер адамына ғашық болу сырларын да аңғартқандай. Содан 
да ол, Кейқуаттан сыбызғыны кiм жаса ғандығын өтiне сұрайды. Жал-
барынып, жалынған қыз оның дегенiне көнедi. Тiптен, Қаракөзайым 
Тазшаны мойнына мiнгiзуге дейiн барады. Оның үстiне, Алпамыстың 
зынданнан шығуына да сол сыбызғының əсем үнi, Алпамыстың өнер-
паздығы себеп болады.

Алпамыс асқан батыр, айласы мен ерлiгi, өнерi қатар болған, сөйтiп, 
елiн, ата-анасын, үй iшiн шын сүйе бiлген аса нəзiк жан да. Мəселен:

Жаңа келдiм Байсынды,
Жерiм деймiн, жар-жар.
Жаңа көрдiм Қоңыратты,
Елiм деймiн, жар-жар, – 

деген Алпамыстың тамаша сөздерiнде, қаншалық жылылық пен елiне, 
жерiне деген сүйiспеншiлiктiң сыры жатыр десеңiзшi. Ол өз əкесi 
Байбөрiнi көргенде:

Жалғызым деген даусыңнан,
Мүсəпiр болған, жан ата,
Мендей қозың айналсын, – 

деп, зарлай егiледi. Атасы Құлтаймен «ботадай боздап көрiседi». 
Тiптен, жырда анасын көрген Алпамысты:

Анасын көрiп Алпамыс
Шыдай алмай жылады,
Емгендей болып емшегiн,
Көзiнiң жасын бұлады. – 

дейдi.
Жалғыз бауыры Қарлығашты көргенде де:

Жалғыз бауырым, Қарлығаш,
Басылсын мауқым, көзiңдi аш. – 

деп, емiрене түседi.
Сөйтiп, «Алпамыс батыр» жырын жырлаушылар батыр дың сүйекпен 

еттен жаралған iзгi жандылығын, жан дүниесiнiң сұлулығын аса тама-
ша өрнектей бiлген.

Ауыр азапта жүрген ата-анасын, үй-iшiн көргенде көзiне жас алса, 
жалғыз баласы Жəдiгердi көргенде, ол атынан құлап түседi. Оны ақын:

Тауға бiткен шие едi, 
Босатты бала жүйенi. 
Алпыс екi тамыры 
Алпамыстың иедi. 

Ат үстiнен баланы,
Көтерiп алып сүйедi.
Мейiрi сонда қанады,
Атынан барып құлады. – 

деп сипаттайды.
Жырда Алпамыс суға салса батпайтын, отқа өртесе жанбайтын, оқ 

атса өтпейтiн, ерен күш иесi болып сыр шертiледi. Əрi, оның бойына 
аса биiк адамгершiлiк қасиеттердiң дəнiн де егедi. Өнерлi, ақыл-айласы 
бар, халық қамқоры ретiнде сипатталады.

Əрине, мұның барлығы –ха лықтың осын дай ердi армандау ниетiнен 
туындаған ойлардың жемiсi. Яғни ол – «буырқанып бұрсанған, мұздай 
темiр құрсанған», аса күштi болумен бiрге, жаны мен тəнi таза 
халықтың сүйiктi ұлы, ел ардағы.

Жырда Алпамыс батыр бастан аяқ ұнамды қаһарман ре тiнде та-
нылады. Оқырмандар оны ерекше қадiр тұтып, соның тарапында бо-
лады. Оның жырда көрiнiс берген əр түрлi əрекеттерi аса əдiл, əрi 
дəлелдi боп келедi. Елiне зəбiр-зұлым көрсетушiлерге қарсы тұрып, 
өз халқының қамқоры жəне қалқаны бола алады. Ол жауға, қас 
дұшпанына мейiрiмсiз болса, досына адал, елiне шын берiлген халық 
батыры ретiнде көрiнiс табады.

Алпамыс ел намысы үшiн жаумен шайқасып жүргенде, елде қалған 
Ұлтан құл елдi еңiретiп, олардың берекесiн алады. Өзiн əкiм, хан етiп 
көпке жариялайды. Жырда Ұлтан құл деп аталғанымен ол құл емес, 
оны халық жағымсыз iс-əрекеттерi негiзiнде солай атап кеткен. Ол, 
негiзiнен, күңнен туғанымен Алпамыстың əкесi Байбөрiнiң немере 
ағасы болған Құл тайдың баласы. Оны асырап, өз бауырына салған 
адам – «тоқсан мың қорасы, сексен мың маясы», «тоғай сайын мың 
жылқының иесi» болған Байбөрi. Сондықтан да Ұлтан құлақ кестi құл 
емес, құр құлқынның құлы, қу нəпсiнiң иесi.

Ұлтан жырда Байбөрiден де, Құлтайдан да, Алпамыстан да қорлық, 
зəбiр-зұлымдық көрген емес. Қайта, өз баласындай етiп бауырына 
басқан Байбөрi, оны «тумаса да, туғандай қылайын» – деп, бүкiл елiне 
той жасап бередi. Бiрақ, аса пейiлi жаман Ұлтан, Байбөрi мен Құлтайды 
«Алжыған қақпастар» – деп, олардың жанын жəбiрлейдi. Сондықтан да 

жырда Алпа мыс пен Ұлтанның бейнелерi, олардың мiнез-құлықтары, 
кескiн-келбеттерi қарама-қарсы сипатталады.

Жырда Ұлтанның сырт көрiнiстерi, келбетi адам жире нетiндей жек-
сұрын етiлiп көрсетiледi. Мəселен: «Кеңiрдегi жəһiттiң көрiндей, күрек 
тiсi кет пендей, аузы ошақтай, азу тiсi пышақтай» – деп, сипатталады. 
Сөйтiп ақын Ұлтанның жауыздық iс-əрекеттерiн жырда əдемi аша 
түседi.

Оның атының Ұлтан қойылуы да тектен тек емес.  Алпа мыс ел 
қамын, ел бүтiндiгiн, ел бiрлiгiн ойласа, Ұлтан қара басының қамынан 
аса алмайды. Алпамыс биiк арман иесi болса, Ұлтан аяқ асты дүние 
малдың құлы, қуыс кеуде. Соның үшiн де оны Ұлтан құл деп атау 
арқылы, оның жауыздығы мен қатыгездiгiн, мейiрiмсiздiгi мен пасық-
тығын əшкерелейдi.

Əкiмдiк тiзгiнiн өз қолына алған Ұлтан Байбөрiнiң малын өзiне 
иемденiп алады да, оны түйе бақтырып қояды. Ал əкесi Құлтайды 
қойдың соңына салып, жетi жасар Жəдiгердiң қол аяғына кiсен салып 
қозы бақтырады. Аналыққа отын, су тасытып, күң орнында жұмсайды. 
Алпа мыстың қарындасы Қарлығаштың көрген күнi азаппен өте бас-
тайды.

Сөйтiп, Ұлтан жақсылыққа жамандық жасайды. Нəтижеде «Ат шап-
тырып, той жасаған, асықты жiлiк ұстатып» бала тұтынған Байбөрiге 
зəбiр көрсетедi.

Бұдан хабарсыз Алпамыс қалмақтармен күресiп, елiн қорғап 
жүргенде, елде қалған Ұлтан Алпамыстың үй iшiне ғана емес, елге 
де өзiнiң өк темдiгiн жүргiзедi. Ұлтанның ауыр тепкiсiне төзе алмаған 
ел адамдары быт-шыт боп, көшiп кете бастайды. Ол жырда:

Ағайын, жұрты жылады,
Халайық қайран қалады.
Тозып кеткен жұртының,
Бəрiн жиып алады, –

деп, Ұлтаннан зорлық-зомбылық көрген елiн, Алпамыс елiне оралған 
cоң ғана жиып ала бастайды.

Бұл бiр жағынан Алпамысқа ел-жұртының қалай қарағандығын 
аңғартса, екiншiден, Ұлтан тұсында бiр қауым елдiң азып-тозып кет-
кендiгiн көрсетедi.

Шынында да, Ұлтанның басқа жауыздығын былай қойғанда, ел сал-
тында болмаған дəстүрдi өзiнше ойлап тауып, жетi жасар Жəдiгердi 

«көкпарға беремiн» деуi – нағыз адам гершiлiктен айрылған, жауыз-
дығының бiрден-бiр белгiсi едi. Дəл осы тұста Ұлтанның жауыздығы 
айрықша назар аудартады. Жазықсыз жап-жас баланы «Көкпар етiп 
тар тыңдар» деп бұйрық беруi, кiм-кiмдi болса да қатты налытады. 
Көкпарға тарта бастағанда, бала:

Есiктiң алды – қара қыр, 
Аш бүгiлiп жарағыр. 
Жетiм қалып сандалып, 
Мендей болып жылағыр, 
Тарта бер, жұртым, тарта бер.
Ешкi жасын жасағыр.

Аяғыңнан ақсағыр,
Жетiм қалып сандалып,
Құрсау түсiп мойныңа,
Мендей болып қақсағыр,
Тарта бер, жұртым, тарта бер, –

деп, зар жылаған Жəдiгердiң зарын естiген жанның бəрi де, Ұлтанға 
деген шексiз ғазабы арта түспек.

Жырда Ұлтан денесi аса зор болып сыр шерткенiмен, ол барын-
ша қоян жүрек, қорқақ болады. Жекпе-жек күресiп, жаумен арпалы-
су оның қолынан келмейдi. Тiптен, жетi жасар Жəдiгерге де күшi 
жетпейдi. Сондықтан ол оп-оңай араша жасап, жөнiне кетуге мəжбүр 
болады. Оны ақын:

Ал Қарлығаш жүгiрдi, 
Ұлтанға жетiп келедi, 
Таяқ жеген жетiмдi, 
Арашалай бередi.

Əлi келмей Ұлтанның,
Бiлгiзбейiн дедi ме,
Араша берiп жөнедi, –

деп сипаттайды.
Ұлтан анадайдан Алпамысты танып қалған бойда зыта жөнеледi. 

Осы бiр сəттi ақын былай бередi:

Жалт етiп қарап Ұлтан құл,
Топтан шыға жөнелдi.

Елге өзiнiң зұлымдығын өткiзген Ұлтанды жұртшылық жаман 
көредi. Ұлтанның жексұрындық iс-əрекеттерiн өз көзiмен көрген қалың 
жұрт, оның пасықтығынан, ақымақ тығынан налиды. Ел Алпамыстай 
ұлы тұлғаны биiкке көтерiп, ерекше қадiр-құрмет тұтады.

Əрқашан да халық жырларында батыр лардың өзi не 
сай  тамаша жары болатын дығы өз шешiмiн ылғи да 
тауып отырған. Əрине бұл – халықтың батырға лайықты 
жақсы жар, ақылды əйел болуды арман даудан туған 

Жақсы жар –
батырдың жан 

асыл бейнелер. Ол «Алпамыс батыр» жырында Гүлбаршын бейнесi 
арқылы кең көрiнiс тапқан.

Халық Гүлбаршын бойына талай қасиеттердi дарытқан. Жырда оны  
аса ақылды, əрi айтулы сұлу етiп суреттейдi. «Нəркес көз», «алма-
дай қызыл жүз», «он бесiнде туған ай», «əсем баудың гүлi» деген 
көркем бала малардан, оның көрiктi келбетi көз алдыңа келедi. Сол 
сұлулығы хан мен Қараманды араздастырып, қалмақ елiн жауласты-
рады. Гүлбаршынға таласып көп қан төгiледi. Олар дың құрығынан 
құтылу үшiн Баршын бар ақыл-айласын жасайды. Қалмақ ханы мен 
Қараманға:

Арадан алты ай өткенде,
Арығы болса, семiрсiн,
Семiзi болса, таптасын...

Мiнiп бедел желгенде,
Армансыз дəурен сүргенге, 
Қырық күншiлiк Байрақтан

Аты озып келгенге,
Қой қызылбас демеймiн.
Бақыты қара Баршынмын,
Хан, қараңа айтып бар,
Өзiм соған тиемiн... – 

деп, уəде бермей, ұзын арқан, кең тұсауға салады.
Баршынның мұнысы – айла. Оның қалмаққа тимек ниетi жоқ. 

Бiрақ «тимеймiн» деп, тiкелей кесiп айтуға дəрменi де жоқ. Бiрақ, 
осы алты айдың iшiнде Алпамыс келiп қалар деген үмiтпен, жауын 
кiдiрте тұруды ойлайды.

 Баршынның арманы – Алпамыс. Алпамысты Баршын өзiне тең жар 
деп бiледi. Оның үстiне, ол бүкiл Қоңыраттың намы сын қорғаған ер 
ретiнде ерекше қадiрлейдi. Баршын да елiн сүйедi. «Өлуге жеткен елiн» 
құтқаруға келген батырлығы үшiн де оны сүйедi. Гүлбаршын «Бақыты 
қара Баршынмын» дегенде де өз басына, елiнiң басына түскен зəбiр-
қасiретке меңзейдi. Өз халқымен жауласып келген қалмаққа тиюдi на-
мыс көрiп, оны сүйекке салатын таңба, қорлық деп түсiнедi.

Баршынның өз елiн сүйiп, қалмақты «жауым» деп тану себебiнiң 
бiр ұшығы – шешесi Алтыншашта жатыр. Ол күйеуiнiң туған жерiн, 
ел-жұртын тастап, басқа елге көшуiне наразы болады. Жалғыз қызын 
дiнi, салты басқа жатқа қимайды. «Көшпелiк» деп зар жылайды. Көшiп 
бара жатқанда да Алтыншаш Байсарыға:

Тоқсан кiрсе, бақтың гүлi солмай ма?
Арлы жiгiт намыспенен өлмей ме?

Ағайынмен кiм ұрыспас, таласпас,
Абырой барда, елге қайтсаң болмай ма?–

деп, алдын ала аңғартады.
htt

p:/
/ed

up
ort

al.
uz



77

Демек, Гүлбаршын өз елiн сүюдi анасынан үйренген. Қанша 
қорлық қөрсе де шыдамдылық танытады. Жауды паналаудың өлiммен 
тең екендiгiн дұрыс түсiнген Гүлбаршын өзiн жаудан биiк ұстайды. 
Гүлбаршын Алпамысты бiр жағынан батыр деп сүйсе, екiншi жағынан 
оны қалмақ емес, «Қоңырат баласы» деп жақсы көредi.

Гүлбаршын батырдың аяулы жары болумен бiрге, оның бiрден-бiр 
сырлас досы, ақылгөйi болып та көрiнiс табады. Оны бiз Гүлбаршынның 
əкесiне жəне Қаражан астындағы Байшұбар атты көргендегi сөздерiнен 
айқын байқау оншалық қиын емес.

Ақша жүзiң сарғайттың,
Атым келмес, деп қайғырдың,

Озды ма атың бəйгеден,
Сұңқар сындым, сұлтаным. –

деген өлең жолдарынан анық аңғарамыз.
Оның үстiне, батырдың сенiмдi серiгi болған Байшұбардың өлесi 

болған тұрқын көргенде, оны қайтадан баптап, қалпына келтiрiп бер-
ген де – Гүлбаршын:

Байшұбар аттай бедеудiң 
Аяққа қаққан шегесiн 
Қысып ұстап қысқышпен 
Табандап суырып алады, 
Арам қанын аяқтың 
Қорықпен сорып алады, 

Зиянды қанды қоймайды.
Төрт қозының құйрығын
Қазанға салып күйдiрiп,
Аяққа орап салады.
Бəйгеден келген Шұбарды,
Он бес күн Баршын суытты.

Жырда Гүлбаршынның Алпамысты шын жүректен сүйгенiн, өз 
сертiне əбден берiктiгiн, батыр хабарсыз кеткен кездегi iс-əрекеттерiнен 
де анық аңғаруға болады. Сұлу Алпамысты жетi жыл бойы ешкiмге 
назар аудар мастан күтiп отырады.

Ол Алпамыс батырға шын берiлiп, оны шынайы сезiммен сүйе 
бiледi. Мəселен, ол:

Сен өлсең, егер мен күйдiм,
Жазым тайса табаным, –

деп өзiнiң сүйген жары жолында жаны пида екендiгiн де жасырмай 
ашық айтады.

Эпоста Гүлбаршын елiн сүйген, батырын қадiр-құрмет тұтқан, ба-
рынша ақылды, пайым парасаты аса мол, байсалды əйел ретiнде тiлге 
алынады. Ол Алпамысты бағалай бiлетiн ең жақын досы, əрi бiрден-
бiр жəрдемшiсi ретiнде байқалады.

Жырда Алпамыс батыр жалғыз алын байды. Оны 
қолдап-қуаттайтын достары да жетерлiк. Ондай дос-

Досы көптi жау 
алмайды
htt

p:/
/ed

up
ort

al.
uz



78

ты батыр тек өз елiнен ғана емес, жау iшiнен де таба бiледi. Халық 
өз батырына қалмақтың ноян батыры Қара манды дос етiп бередi. Ол 
асқан, азулы батыр. Тiптi, ханнан да сескенбейдi. Алпамысқа да қарсы 
жалғыз аттанады. Оны ақын:

Ақ сауытын киiнiп, 
Ат құйрығын түйейiн, 
Кiм де болса осы жау 

Қараман атым құрысын,
Бiр шетiнен қиғаштап,
Аш бөрiдей тиейiн, –

деп, батырлығын да, батылдығын да ашық айтады.
Бiрақ, Қараман өзiнен күшi басым келген Алпамыспен достасып 

кетедi. Алпамыс өзiнiң əдiлдiгiне басып, жекпе-жек келген Қараманға: 
«Ама лың болса қылып қал, сенiң сақалыңның ағы бар, ағалығың 
тағы бар» – деп, алғашқы кезектi оған бередi. Оның бар тағдыры өз 
қолында тұрғанда: «Осыны өлтiргенде қара жер тояр дейсiң бе?» –
деп, босатып қоя бередi.

Алғаш қорыққандықтан дос болған Қараман, ендi Алпа мыс тың 
батыр лығына, аса əдiлдiгiне таң қалып, шын мəнiн дегi шынайы досы 
болды. Сол достығынан бiр елi де айны майды. Қараман адал досының 
жолында тiлiн алмаған жалғыз баласын өлтiрiп, қанатты қара тұл-
парының басын кесiп алады. Сөйтiп, екi бiрдей аяулысын Алпамыс 
жолына құрбандыққа шалып, Алпамысқа берген серттерiн бұлжытпай 
орындайды.

Қараман – негiзiнен ерлiктi, батырлықты қадiрлей бiлетiн ер мiнездi 
батыр адам. Ол елiне емес, тек ханға ғана наразы. Барынша əдiлетсiз, 
менмен ханмен «ерегiсiп күреседi». Алпа мыспен достасу арқылы өз 
елiнiң тыныштығын, екi халықтың достық қарым-қатынаста болуын 
ойлайды.

Сөйтiп, Қараман көрегендiк жасайды. Оның үстiне, хан Қараманның 
өзiне де өктемдiгiн өткiзбек болады. Өзi батыр, өзi қайсар Қараман 
ондай зорлыққа төзе алмайды. Үстемдiкке көнгiсi келмейдi. Хан-
нан əдiлетсiздiктi аңғарған Қараман батыр адамгершiлiктi, iзгiлiктi, 
адалдықты Алпамыстан танып, онымен дос болуды мақсат тұтады. 
Нəтижеде Алпамыспен қиыспас дос болады.

Алпамыс батырға қиын-қыстау сəттерде көмек қол соз ғандар –қой-
шы бала Кейқуат пен Қаракөзайым. Жыршы Кейқуатты Алпамыспен 
дос ету үшiн, қой жайып жүрген шағында бiр серкесiн зынданға түсiрiп 
жiбередi. Содан ол Алпамысқа серкесiн шығарып берудi өтiнедi. Сонда 
Алпа мыс: «Мен осы бiр зынданнан шықсам, сенi мұратыңа жет кiзем, 
сен менi бақ, күнде серкеңнiң бiреуiн берiп тұр», – дейдi.

Бұған ашуланған Кейқуат, оны өлтiрмек болып, бiр диiрмен тасты 
зынданға лақтырып жiбередi. Алпамыс диiрмен тасты қағып алады да, 
керi лақтырады. Мұны көрген Кейқуат оның тегiн адам емес екендiгiн 
бiрден байқайды. Алпа мыстың алып батыр екендiгiне көзi жетедi. Бұл 
зын даннан шыға қалса, менi мұратыма жеткiзетiнi анық деген ойға 
келедi.

Содан Кейқуат Алпамысқа сенiмдi серiк, əрi дос болып көмек қо-
лын созады. Батыр да зынданнан шыққан соң сөзiнде тұрып, ханды 
өлтiредi де, оның орнына Кейқуатты хан қояды. Оны жыршы:

Патша болды Кейқуат
Қалмақтың қалың елiне.
Əдiлдiгiн жүргiздi,
Ешкiмнiң көнбей ебiне, – 

деп сипаттау арқылы, қашан да халықтың əдiл патша аңсай тындығын 
аңғартады.

Оның үстiне, ақын батырдың халық жағында болғандығын ұғынды-
румен бiрге, ол өз найзасын жай халыққа емес, барынша озбыр, жауыз 
ханға, оның сыбайластарына жұмсағандығын байқатады.

Сондай-ақ, ақын жырда Ұлтан мен Кейқуатты қатар қойып сипаттау 
арқылы, үнемi халықтың ел қорғаны бола бiлген адал тұлға, батырға 
кiм жақсылық жасаса, сол ғана өзiнiң мұрат-мақсатына жетедi деген 
ойды iлгерi қояды. Ал кiм елiне зұ лымдық өткiзiп, əдiлетсiз болса, 
жамандық жасап, қастандық iстесе – ол барып-барып апатқа ұшырайды 
деген үлкен ойды алға тартады.

Жырда Кейқуат – батырдың адал досы ғана емес, ол əрi өнер лi адам. 
Мəселен: сыбызғы тартқанда Қаракөзайым ғана емес, оның жанындағы 
қыздар да елти тыңдайды. Олардың жан дүниелерi жадырап, қадiр-
кұрмет ете бастайды. Мiне, бұдан ақын ылғи да өнерлi адамның өрге 
озатын дығын аңғарта түс кендей. Өйткенi, Қаракөзайымның сезiмiн 
селт еткiзiп, жүрегiне алғаш от тастаған да – сол сыбызғының əсем үнi. 
Оның жанын жады ратып, өзiн ынтықтыра түскен жайт – сыбызғының 
тамаша сазы. Алпа мысқа деген ынтықтығын кең өрiс алдырып, 
ғашықтығын жалын дата түседi. Қейқуатқа деген iңкəрлiгi арта бас-
тайды. Оны ақын:

Молдалар сызған ала хат,
Бiздерменен бас қосып,
Ойнап-күлмек салтанат,

Айтсаңшы мұны кiм қылды,
Айналайын Кейқуат? –

деп қыз емiрене түседi. Кейқуатқа жалына бастайды.

Қаракөзайымның өнердi бағалап, сыбызғының үнiнен серпiле 
түсуi – оның жан сұлулығы мен тəн сұлу лығының өзара жымдаса 
түскен дiгiн аңғартады. Өнерлi жiгiт пен өнерге елтiген Қаракөзайым, 
Кей қуаттың дегенiне көнiп, оны мойнына мiнгiзуге де əзiр болады. 
Содан қыз ғашығы, əрi шынайы досы болған Алпамысқа қолынан кел-
ген бар жақсылығын жасауға ұмтылады. Ең соңында дегенiне жетiп, 
Алпамыс батырға тұрмысқа шығады.

Жырда Қаракөзайым өзiнiң сұлулығымен де, ақыл-пара сатымен 
де, аса батылдығымен де оқырмандарды өз жетегiне жұмылдыра 
түседi. Мəселен:

Ортада отыр Қаракөз
Он бесте туған айдай боп.
Оқтаудай бойы бұралып,
Тартып қойған сымдай боп. –

деп, жыршы Қаракөзайымның көркiн, сұлулығын жыр жол дарына 
қосады.

Аса сымбатты қыздың көркi ақылына сай, ақылы көркiне сай екен-
дiгiн ақын сөз өрнектерi арқылы əдемi жеткiзедi.

Қаракөзайым дүниеге, малға, баққа құмар жан емес. Тек, адал 
жарды ардақтай бiлетiн, ақыл-есi түгел, өнердi қадiрлей бiлетiн жаны 
жайсаң жан. Тiптен: «Арқасы күнге күймеген, табаны жерге тиме-
ген» ханның ерке қызы өзiне лайықты сүйген жар iздейдi, өз теңiне 
қосылуды ғана арман етедi. Алпамысты алғаш көргенде: «Ақылменен 
аңғарып, ер екенiн бiлген соң»: «Ханның қызы Қаракөз, Алпамыс ердiң 
өзiне ғашық болып қалады» – деп, ақын айтқандай-ақ, бiр көргеннен-ақ 
батырды сүйiп қалады. Алпамысқа деген сүйiспеншiлiгi мен ынты-
зарлығы кең өрiс алғандығы сонша, оны күнi-түнi ойлай бастайды. 
Түн ұйқысы төрт бөлiнедi. Өз сүйгенi – батыр жолына басын бəйгеге 
тiгедi. Өз ақылымен талай-талай айла, амалдар да жасайды. Батырды 
зынданнан шығару үшiн неге болса да дайын тұрады.  Ол:

Жетi жылдың iшiнде,
Көрiнбедi кiсiге,
Ата менен анаға,
Бiр көрмекке ынтық боп,
Алпамыс берен балаға.

деп, өз сүйгенiне қосылу үшiн, оны ажал тұзағынан құтқару үшiн 
қандай жағдайлар болса да əзiр тұрады.

Ақын жырда Қаракөзайымның батырға деген ынтықтығын, оның 
болашақ күйеуi болған Тазшаны бар болмыс-бiтiмiмен жире нiштi етiп 
жыр жолдарына қосады. 

Алпамыс адал жары болған Қаракөзайыммен бiрге жат қанда түс 
көредi. Түсiнде елiн жау шапқанын байқап, елiне қайтпақшы болады. 
Оны Қаракөзайымға жасырмай ашық айтады. Оны естiген жары:

«Аһ!» – дедi қыз сорлы, – 
Арылдым ба сорымнан?!»
Көзiнiң жасын ағызып,
Көрпенiң шетiн жамылып,
Тұра алмады орнынан.

дегенмен де, естi қыз жарының жолына бөгеу болмай:
Аман барып, есен жүр,
Жолыңа мен бiр құрбаның.
Қош ендi, ерiм, қош ендi,
Қош деп айттым ұш ендi, – 

деп, Алпамыстың елiне есен-аман барып келуiне тiлек бiлдiредi. Батыр 
да Қаракөзайымды қимайды. Бiрақ, амал жоқ. Бəрiнен де елi қымбат. 
Ата-анасы үшiн қайғырып, қабырғасы қайысады. Содан батырдың
жанын  Қаракөзайым да жақсы түсiнедi. Оны ақын:

Ақылменен аңғарып,
Қимағанын бiледi,
Қыз да болса дана едi, –

деп, Қаракөзайымның пайым-парасатынан аса мол мағлұмат бередi.
Батырлар жырында олардың ең се нiмдi серiктерi 

сүйген жарлары болса, мiнген аттары да ылғи өз-
дерiне сай болып келедi. Мəселен: «Қобы ланды батыр» жырында 
Қобыландының жан серiгi Тайбурыл болса, Алпа мыстың да серiгi, 
бiр ден-бiр қанаты – Байшұбар болады. Ақын Байшұбар бейнесiн су-
реттеуде əсiрелеудi өте əдемi пайдалана алған. Мəселен:

Таудан аққан тасқындай 
Төгiлiп шұбар жөнелдi. 
Адыр-адыр бұл едi, 
Адам қорқар жер едi. 
Неше қиын жерлерден 
Тегiстей шауып келедi, 

Мейлi дала, мейлi адыр
Теп-тегiс болды жер ендi.
Айдын-айдын көл едi,
Көлдiң де аты көп едi,
Жарбаңдап ұшқан қарғадай
Аяғы жерге тимедi, –

дейдi де, одан əрi тағы да:

Байшұбар сипаты

6– Əдебиет, 9-сынып

Алдында жатқан аңғарды 
Жер ошақтай тастады... 
Құбылып ұшқан сұңқардай
Жердiң жүзiн сыпырды...

дейдi.
Сөйтiп ақын, Байшұбарды батырға лайықты жан серiгi ретiнде 

тiлге алады. Тұлпар ат батырды не-не қиындықтардан да құтқарады. 
Оның үстiне, Алпамыс батыр бейнесiн: «Айдай əлем қараған», «жауа-
тын бұлттай», «қылышын алып суырып, айбатпенен айқайлап, жердiң 
жүзiн қуырып», «Осы бүгiн қылайын, көрiнсе жауды қы райын» – дегiзе 
отырып, оның батылдығын да, батырлығын да одан əрi аша түседi. 
Тiптен Байшұбарды да: «Жеткiзбейдi Шұбар ат, атқан оқтай зырыл-
дап» – деп, оның жүй рiктiгiн сүйсiне тiлге алады.

Ақын жырда Шұбар аттың бойына талай-талай қасиеттердi дарыта-
ды. Өйткенi ол, ұшқан құсқа ғана жеткiзбейтiн тұлпар емес, «Адамнан 
естi жануар». Қу мыстан кемпiрдiң Алпамысқа деген арам пиғылын 
сезедi де, оны «қос аяқтап» тебедi. Байшұбарға мiнiп, өздерiнiң 
құмарын баспақ болған жауларды да маңына жолатпай, алдына келсе 
тiстейдi, артына барса тебедi.

Əрi – Байшұбар Алпамыс батырды тереңдiгi қырық құлаш зындан-
нан да шығарып алады. Талай-талай жорықтарда, қанды майдандарда 
батырға қанат бола бiлген Байшұбар жырда ерекше сүйiс пеншiлiкпен 
жырланады. Оның бойына iзгi қасиет тердi дарытады. Батырдың бiрден-
бiр жан се рiгiне айлан дырады. Сөйтiп, батырдың серiгi – тұлпар ат де-
ген ойды алға тартады.

* * *
Қазақ ауыз əдебиетiнiң ертегiлерi мен батырлық 

жырла рын да ылғи да мыстан кемпiрлер болады да, 
олар өздерiнiң арамза ниет терiмен, iс-əрекеттерiмен оқушыларды 
өзiнен жирентедi. Ол бiрден-бiр ұнамсыз бейне ретiнде сыр шертедi. 
Оның жасай тыны – үнемi жауыздық, арамзалық.

Халық қашанда жауыздықтың өкiлдерi етiп – жалғыз көздi дəу, 
айдаһар жылан, мыстан кемпiр сияқтыларды алып, олардың озбырлығы 
мен зымияндық iстерiн паш етiп отыр ған. Батырлар қара күш иесi –
дəудi, мыстан кемпiрдi көп қиын дықтармен жеңiп отырады. Ылғи да 
адам олардан өзiнiң ақыл-айласымен үстем боп көрiнiс табады. Үнемi 
мыстан кемпiрлер жағымды кейiпкерлерге жауыздық, арамзалық iстей-
тiндiктен, оларды «қабағы тырысқан, көрiнгенмен ұрысқан, тiзесiне 

Мыстан

шекпенi жетпеген, басынан қайғы кетпе ген» деген сияқты етiп, жек-
сұрындық кейпiн, көрiнiсiн əдемi ашып сипаттайды.

Аса айлакер де, барынша сұм мыстан Алпамысты өз құрығына 
оп-оңай түсiредi. Жолда мүсəпiр болып отырған кемпiрге көзi түскен
Алпамыс, оның көзiнiң жасын көрiп:

Далада тұрған, жан шеше,
Мұнша неге жылайсың?
Айтпаймысың сырыңды...

Басын кесiп дұшпаннан,
Əперейiн кегiңдi, –

деп, мыстан кемпiрдi аяп, оған жанашырлық бейiлiн бiлдiредi. Амал 
не, батыр оның арам пиғылын, арамза ниетiн аңғармайды. Тiптен, за-
лым мыстанның:

Байбөрiнiң жылқысын 
Тайшық хан алып жөнедi.
Қырық балам бар едi, 
Қырқы да бiрдей нар едi. 
Алдынан шықты жылқының

Таласқан соң малына
Бəрiн де Тайшық өлтiрдi.
Сол баланың шешесi – 
Менi мыстан дер едi. –

деген қитұрқы сөзiне сенiп қалады.
Сөйтiп, аса қу мыстан кемпiр батырдың көңiлiн аулап, оны 

қармағына түсiру үшiн, бiрi қызыл, бiрi көк отау тiккен болатын. Əрi, 
ұзын да емес, қысқа да емес, бойлары бiрдей сұлуларды да батыр жа-
нына əкеп, алдап-арбап мас қылады. Батырдың өзi де мыстан кемпiр 
құрығына түскенiн бiлмей де қалады.

Алғаш Алпамысты көрген сəттерiнде «қарағымдап», «шырағым-
дап» шы лауына орала, түлкiлiкке түскен болса, ендi аюдай ақырып, 
өзiнен зəр шаша өктем үн қата бастайды. Аса аяр, екi жүздi мыстан 
батырды өлтiрмек болып:

Тауға бiткен андызым, 
Суға бiткен жалбызым. 
Жабыны жауға мiнгендей, 
Нешеу едiң, жалғызым?... 
Сенiң үшiн жолыңда 
Құрбан болып өлейiн.

Балалығың қалмайды,
Алпамыс, саған не дейiн.
Астыңдағы жабының
Басын кесiп тасташы,
Қазан ат тауып берейiн, – 

дейдi.
Мыстан жырда үлкен бiр жауыздықтың өкiлi ретiнде алынады. Сол 

үшiн де халық оның iстемек болған арам ниеттерiн орындатпайды. 
Нəти жеде, өзiнiң жаман ниетiне өзi шырмалып, ит пен құсқа жем бола-
ды. Бiрақ, жырда мыстан оқиғаны байланыстырушы ретiнде алынады 
да, Алпамыс тың зынданға түсуiнiң дəнекерi болып көрiнiс табады. 

Жырдың құрылысы 
мен сюжетi

Расында да, жырда мыстан болмаса Алпамыс қолға түспей, қалмақ 
ханын шауып, елiне тезiрек оралған болар едi. Əрi Ұлтан да елiне 
зорлық-зомбылық көрсетпейтiн едi. Сондықтан да мыстан кемпiрдiң
Алпамысты алдап қолға түсiруi, жетi жыл зынданда жатуы, жетi 
жыл бойы Ұлтанның зорлық көрсетуi, Алпамыс үй iшiне зұлымдық 
өткiзуi – жырда өзiндiк еркешелiктерiмен жан-жақты сыр шертедi. 
Сөйтiп, мыстан кемпiр жырда жауыздықтың өкiлi ретiнде көрiнумен 
бiрге, жырдың құрылысы үшiн де аса қажеттi бейне екендiгiн байқатады.

Эпостық жырлар арасында желiсiнiң қиыннан 
қиысты рылып, сюжетi асқан ше берлiкпен сипат-
талатын шығарманың бi рi – осы «Алпамыс ба-

тыр» жыры. Өзге жырлармен салыс тырғанда бұл жыр – адамның iшкi 
сезiмiн, психологиялық ойлау дүниесiн жан-жақты көрсетуде, өзiндiк 
ерекшелiгi бар эпостық туынды.

Эпостық шығарманың соңғы бөлiмiне назар аударсақ, перзентiнен 
айрылған ата-ананы, неме ресiнен айрылған шалды, ағасын жоғалтып, 
күңдiк қолына түскен қызды, əкеден жұрдай болған жас баланы 
көрiп езiле түсесiң. Жарынан айрылып, азап торына түскен əйелдi, 
жылап-еңiреген жандарды аңғарып, ерiксiз налисың. Мəселен: қарт 
Құлтайдың:

Бедеу аттың белгiсi-ай, 
Адамның азбас естiсi-ай,
Қайда кетiп барасың,
Қарағымның аманат қойған
      ешкiсi-ай?
Шөрей, жаным, шөрей!

Тау басында бұлақ-ай,
Қу Құлтайдың құлағы-ай?
Қарағымның аманат қойған
        лағы-ай?
Шөрей, жаным, шөрей!

Iдiрiс едi көрпесi-ай,
Ол Жəдiгер зарлайды,
Байбөрiнiң еркесi-ай,

Қайда кетiп барасың,
Қайда кетiп барасың,
Қарағымның аманат қойған
      серкесi-ай? 
Шөрей, жаным, шөрей!

Құмға бiтер ебелек,
Биiк тауда түн болса,
Түлкi жортар көбелеп.
Құлтай бабаң келедi,
Маңдайына төпелеп.
Кəрi Құлтай жете алмай,
Жүгiредi шөрелеп,
Қайда кетiп барасың,
Иесiз қалған кебенек,
Шөрей, жаным, шөрей! –

деген өлең жолдарынан қарттың iшкi зарын, мұңын анық аңғарған-
дай боламыз. Жырда кейiпкердiң жан дүниесi, iшкi сезiмi монолог 
арқылы əдемi берiлген.

Монолог негiзiнен əр түрлi боп құрыла бередi. Оның кейбiреулерi 
жай, баяндау арқылы көрiнiс тапса, ендi бiреулерi суреттеу мiндеттерiн 
де атқарады. Сөйтiп, монологта ылғи да адамдардың iшкi сезiм, 
түйсiктерi берiледi.

Жоғарыда берiлген Құлтай қарттың монологы – сұрай арнау, зарлай 
арнаулармен iштей жымдасып, сарындасып кетедi. Қарт өзiнiң күйзелiс 
күйiн, iшкi зарын тебiрене сыртқа шығарып отыр. Қарт өзiнiң бағып 
жүрген ешкiсiне тiл қата отырып, оның қайда кетiп бара жатқандығын 
сұрайды, əрi одан жауап күтедi. Бiрақ, жауап жоқ.

Жырдың тағы бiр жан толқытар, ерекше бiр тебiрентер оқиғасы –
Ұлтанның Жəдiгердi көкпар етiп тартуға бұйрық бергендiгi. Оны 
оқы ған, зар жылаған баланың зарын тыңдаған жұртшылық күйзелмеуi 
мүмкiн емес. Панасыздықтан зар жылаған баланың зары, адам-
ды айрықша тебiрентедi. Небəрi жастағы жас баланың қол-аяғы 
кiсендеулi, əрi оны көкпар етiп тартуы – кiмдi болса да, зар жылатпай 
қоймайды. Оның үстiне, ол той – Жəдiгердiң шешесiнiң тойы. Оны 
Ұлтан құл алмақшы. Мұнан күйзелген халықтың наразылығы Ұлтан 
құлға күшейе түседi.

Айта кетерлiк жайт, «Алпамыс батыр» жырының кез келген 
оқиғасына көңiл көзiн қадасақ, бəрi де дəлелденiп отырады. Мəселен: 
батырдың үй iшiнiң азапқа түсу себебi – оның қолға түсiп, жетi жыл 
зынданда жатуы. Оның қолға түсу себебi – мыстан кемпiрдiң айласы 
арқылы, оның мас болып қалуы. Онда өлмей қалуының сыры – бойын-
да бар туа бiткен қасиетi. Зынданда жатып аштан өлмеуi де, кездейсоқ 
құлаған серке арқылы Кейқуатпен достасуы да себеп болады. Құдықтан 
шығуына Қаракөзайым ның ғашық болуы себеп болып, ол да жырда 
əдемi дəлелденедi.

Мiне, осылардың бəрi – жырдың құрылысы мен көркемдiк ерек-
шелiгiнiң ерекше тартымды екендiгiн анық аңғартады. Оның үстiне, 
жырда қазақ халық ауыз əдебиетiне тəн ұсақ жанрлардың түрлерi де 
аса мол кездеседi. Мəселен: жоқтау, жар-жар, айтыс сияқты т.б.

Əрине, бұл – «Алпамыс батыр» жырында халықтың өмiрi, тiрлiк-
тыныстары, салт-дəстүрлерi, əдет-ғұрыптары кең қамтылған деуiмiзге 
мол мүмкiндiктер бередi.

Сұрақтар мен тапсырмалар

1. Алпамыс пен Ұлтан қандай бейнелер?
2. Жырдан қандай-қандай эпизодтық кейiпкерлердi байқа дыңдар?

3. Жырда қандай əйел бейнелерi бар? Атап-атап, сипаттама берiңдер.
4. Алпамыстың батырлығын қандай жағдайлардан аңғаруға болады?
5. Батырдың аңғалдықтарын нендей жайттардан байқай алдыңдар?
6. Жырда Ұлтан құл қалай көрiнiс тапқан?
7. Алпамыс пен Қараманның достығы қалай пайда болды?
8. Мыстан кемпiрдiң зұлымдығын қалай бағалайсыңдар?
9. «Алпамыс» жырын үйде оқып, сыныпта мазмұнын айтып берiңдер.

10. Эпостың көркемдiк ерекшелiгi жайлы түсiн гендерiңдi айтыңдар.
11. Жырдан өздерiңе ұнаған өлең жолдарынан жаттап алыңдар.

ЛИРО-ЭПОС ЖЫРЛАРЫ

Эпостық жырларда батырлардың елiн, жерiн, халқын қорғаудағы 
ерлiк iстерi, күрес-тартыстары жан-жақты кеңiнен баяндалса, ал 
лиро-эпостық шығармаларда бiрiн-бiрi жақсы көрген ғашықтардың 
өзара сүйiспеншi лiктерi, мұң-армандары, ынтызарлық, ынтықтық 
көңiл күйлерi көрiнiс табады. Мəселен: «Қыз Жiбек» лиро-эпосында 
Төлеген мен Жiбектiң бiр-бiрiне деген iңкəрлiктерi сипатталса, «Қозы 
Көрпеш – Баян сұлу» поэмасында Қозы мен Баян арасындағы пəк ма-
хаббат, бiр-бiрiне деген сүйiс пеншiлiк сыр шертедi.

Сондықтан да, лиро-эпостық жыр ларда ерлiк емес, мұң-зар, бiр-
бiрiне деген iңкəрлiк, шынайы махаббат сезiм сырлары кеңiнен сипат-
талады. Олардың iшкi толғаныс, терең тебiренiстерi баяндалады. Олар-
да жастар дың жан азабы, күй зелiс көңiл күйлерi, сағыныш азаптары, 
бiр-бiрiне жету жолындағы қиын дықтары өз шешiмiн жан-жақты таба-
ды. Мəселен: «Қыз Жiбек» поэмасындағы Төлегеннiң өлер ал дындағы 
алты қазға айтқан мұңы мен зарына, қоштасу өлең жолдарына назар 
аударалық:

Əуелеп ұшқан алты қаз,
Етiң шекер, сорпаң бал,
Атайын десем оғым аз,
Болып қалды ендi жаз...
Мен кеткен соң, дариға,
Көкешiм деп Сансызбай,
Еркелеп кiмге қылар наз.
Əуелеп ұшқан алты қаз,
Жерге неге қонбайсың,
Сiздер тiрi, мен өлi

Қонар болсаң, жануар,
Мiне, майдан, мiне, саз.
Өлмеген құлға, құдая,
Жатырсың неғып демейсiң?
Қасiрет-қайғы халiмдi
Неге келiп бiлмейсiң?
Тiлсiз мақұлық, жануар,
Бiрге келген жолдасым,
Қасыма неге келмейсiң?

деп, зар еңiреп, өлiп бара жатып, өз арманын айтады.

Жырда өз сүйгенiне қосыла алмай, қанды қол қарақшының ұрлана, 
паналап келiп, қапыда опық жеген зары-мұңы ерекше тебiренiспен сыр 
шертiледi. Сөйтiп, жыршы Төлегеннiң өлiм алдындағы жан азабын 
сыршыл жыр жолдарында тебiрене жеткiзген.

Лиро-эпостық жырларда адамның көңiл күйi, траге диялық 
жағдайы, iшкi жан сыры, күйзелiс, тебiренiстерi, күйiнiш-сүйi нiштерi 
жан-жақты көрiнiс табады. Сондықтан да, сүйiспеншiлiк, ғашықтық 
тақы рыбында сыр шерткен лиро-эпостық шығармалардың негiзгi 
кейiпкерлерi батырлар емес, қарапайым адамдар, қыз-жiгiттер болып 
келедi. Яғни, ондай поэмаларда ескi феодалдық дəуiрде өздерiнiң 
аңсаған арман дарына жете алмаған екi жас арасындағы мөлдiр махаб-
бат, бiр-бiрiне деген сүйiс пеншiлiк сырлары, нəзiк сезiмдерi кеңiнен 
баян далады.

Лиро-эпостық жырлар да – халық арасында сан ғасырлардан берi 
ауыздан-ауызға көшiп, бiреуден-бiреуге жетiп, кең тарап, кейiнгi ұр-
пақтарға жетiп отырған көркем шығармалар. Сол үшiн де батырлар 
жыры сияқты лиро-эпостық шығармалар да көп вариантты болып 
келедi.

Лиро-эпостық шығармалар да талай ғасырларды басынан кеш-
кендiктен, олардың негiзгi желiсiне, кейде жаңа-жаңа оқиғалар 
қосылып отырса, кейде бiраз жерлерi түсiп қалып та отырған. Сол 
үшiн де, əр жерде айтылған жыр үлгiлерiнде, бiрiнде болған оқиғалар, 
екiншi бiрiнде болмаса, ендi бiрлерiнде жаңа-жаңа эпизодтар қосылып, 
дамып отырған кездерi де болған. Сондықтан да, бiр вариантта болған 
оқиғалар, кейбiр көрiнiстер екiншiсiнде болмауы да мүмкiн. Кей ретте 
оқиғаның шиеленiсi, шарықтау шегi, шешiлуi əр вариантында əр түрлi 
болып келуi де ғажап емес.

Лиро-эпостық шығармаларды батырлық жырлармен са лыстыра 
назар аударсақ, сүйiспеншiлiк, махаббат тақырыбында жазылған 
жыр ларда халықтың тұрмыс-салты, əдет-ғұрыптары, кейiпкерлерiнiң 
iшкi сезiм, түйсiктерi көбiрек көрiнiс табады. Олардың лиро-эпос 
деп аталуының негiзгi сыры да сонда жатады. Бiр сөзбен айтқанда, 
лирика мен эпикалық элементтерi шығармаларда бiрдей көрiнiс та-
бады.

Қазақ халқы арасына кең тараған «Қыз Жiбек», «Айман – Шол-
пан», «Қозы Көрпеш – Баян сұлу», «Күлше қыз», «Мақпал мен Сегiз» 
сияқты шы ғармалардың бəрi дерлiк лиро-эпостық шығар малар сана-
тына қосылады.

«АЙМАН – ШОЛПАН»

«Айман – Шолпан», жанры жағынан алып қарағанда, эпикалық
поэмалар тобына жатады. Ол негiзiнен лиро-эпос пен тарихи поэманың 
түйiскен, яғни, екеуiнiң де элементтерi табылатын жырдың жаңа, əрi 
ерекше түрi. Поэманың негiзгi оқиғасы өмiрде болған, тiптен поэмада 
сыр шерткен кейiп керлердiң кейбiреулерi өмiрде бар – мəлiм адамдар. 
Ол жайлы талай-талай деректер де баршылық. Ал, поэмаға арнайы өзек 
болған негiзгi жайт –ХIХ ғасырдың бiрiншi жар тысындағы оқиғалар.

Поэмада эпостық элементтер де баршылық. Ол ылғи да елдiң, ха-
лықтың тұрмыс-салтын жырлау барысында анық аңғарыла түседi. Əрi 
тарихи поэмаларға тəн тамаша эле менттер де анағұрым мол екендiгiн 
байқау оншалық қиын емес.

«Айман – Шол пан» поэмасында, басқа лиро-эпостық жырларға 
қарағанда, ғашықтық, сүйiспеншiлiк, махаббат мəселесi бiрiншi орын-
да болып көрiнiс таппайды. Онда Əлiбек пен Айман, Арыстан мен 
Шолпан араларындағы махаббат, олардың жүрек лүпiлдерi, бiр-бiрiне 
деген тым ғашықтық сезiмдерi оншалық терең аңғарылмайды. Өйткенi, 
Төлеген мен Қозы Көрпеш сияқты Əлiбек өз ғашығы Айманды 
iздемейдi. Өзi жоқ кезiнде қайын атасының елiн шауып, қалыңдығын 
алып кеткен Көтiбардан өзiнiң ар-намысын, барымтаға түскен малы 
мен жанын ғана iздейдi. Сол үшiн де атқа мiнiп, ел намысын қорғамақ 
болады.

Сондай-ақ Арыстанның да Шолпанға деген сүйiспеншiлiк сезiмдерi 
iштей болмаса, поэмада кең көрiнiс таппайды. Сөйтiп, Айман мен 
Арыстан əлеуметтiк өмiрде ел тыныш тығын сақтау барысында ғана 
көзге түседi. Өйткенi поэмада олардың сол жолдардағы iс-əрекеттерi 
молынан сипат алады.

Тарихқа назар аударсақ, ХIХ ғасыр дың бiрiншi 
жартысында қазақ дала сында үлкен бiр саяси-əлеу-
меттiк өзге рiстер бола бастағандығын жақсы бiлемiз. 

Ол, бiрiншiден, Қазақстанның Ресейге қосылуы болса, екiншiден, 
осыған орай əкiмшiлiк ел басқару iсiнде, (бұрынғы хандық жолмен 
ел басқару тəртiбi өзгерiп, «сайлау» жолымен, жоғарыдан та ғайындау 
тəртiбi енгiзiлдi) бiр жөн өзгерiстер болады.

Мiне, бұлар мəдени-экономикалық қатынастарда бiр жөн жаңа-
лықтар алып келу мүмкiндiгiн туындатты. Əрине бұл – бұрынғы 
феодалдық қарым-қаты настардың iрге тасын шайқады. Сөйтiп олар 

Поэманың тақы-

əдет-ғұрыпқа, салт-санаға өз əсерiн тигiздi. Сол үшiн де «Айман –
Шолпан» поэмасында қазақ халқының сол кездегi өмiрi шынайы 
шеберлiкпен өз шешiмiн тапты. Мəселен: онда көрiнiс тапқан: «Барсаң 
сəлем айта бар жездең сорға. Қой айдап кетiп едi Орынборға», – де-
ген жолдардан-ақ сол кездегi қазақ тiршiлiгiнiң базармен, қаламен 
бола бастағанын көру оншалық қиын емес. Бұдан былайғы тiршiлiк 
тынысы бай мен қара күш иесi батырда емес, өмiрдiң жаңа қоғам 
алға тартқан қаты настарында екендiгiн сезуге болады. Соны ендi-
ендi түсiне бастаған, жаңаны сезiне түскен жастар жағында екендiгiн 
аңғарамыз. Күнi өтiп бара жатқан ескi мен жаңаның ара сындағы 
тартыс-күрес – «Айман – Шолпан» поэма сының не гiзгi тақырыбы. 
Сондықтан да, поэманың сюжеттiк-компо зициялық желiсiндегi 
бiрден-бiр ой дəл соған келiп тiрелетiндiгi де айқын.

Сондықтан да бұл поэманың негiзгi мəнi – лиро-эпостық шығар-
малардағы сүйiспеншiлiк, махаббат мəселесi емес, оған өрiстi өзек 
болған жайт – əлеуметтiк, тұрмыстық, тiршiлiк тыныстары. Поэмада 
роман тикалық ерекше серпiн, көтерiңкi рух, асқақ əсiрелеу, сан түрлi 
қиялдан туған бейнелер де жоқ. Бəрi-бəрi өмiрдегi бiр қалыпты адамдар. 
Солардың күрес-тартыстары, қимыл, iс-əрекеттерi, өлең өрнектерiнде 
де ақын, əсiресе қызылдыққа бет бұрмай, тек тұрмыстық детальдарға 
байланысты жай сөздердi ғана қолданады. Соларды шығарманың өн 
бойына енгiзiп, шындық өмiрдiң негiзгi си паттарын бередi.

Поэмада күнi өтiп бара жатқан ескiлiктi аңсаушылық Маман би мен 
Көтiбар бейнесi арқылы көрiнiс табады. Олардың екеуi де екi елдiң 
белдi-белдi, ауқатты адамдары. Бiрi – елден асқан бай болса, екiншiсi 
қара күш иесi – батыр.

Əрине, феодалдық өмiрде барлық тiзгiн солардың қолында болды. 
Дегенмен Маман би де, Көтiбар да заман өзгергенiн аңғармайды. Сол 
бұрынғы өктемдiгiне, тiзе батыруына бара бередi. Маман би байлығына 
сенiп иық көтерсе, Көтiбар батырлығына, күштiлiгiне сенiп дандайси-
ды. Жырда сипат талғандай, Маманның түйелерi: «Жылына боталапты 
бес жүз iңген, түйесiн ел көшкенде арта алмаған», «Саба артып тоғыз 
нарға Маман келдi, он алты масатыдан кiлем жауып», – деген суреттеу-
лерден анық аңғаруға болады. Сондай-ақ Көтiбардың «Шай, қантпен 
тоғыз нарға тоқаш артып, Көтiбар өзi батыр шектi келдi», – деу арқылы 
оның батырлығымен қатар ауқатты жан екендiгiн де көре аламыз.

Сондықтан поэмада Маман би мен Көтiбар бiр-бiрiне сес көрсетiп, 
iрiлiк бiлдiре, бiрiн-бiрi кемiте, мұқата тiл қатады. Мəселен: Маман 
htt

p:/
/ed

up
ort

al.
uz



90

Көтiбардың «Аузына ақ тимеген... мұндар кедей», «Су артқан Қара 
таудан қума кедей», «Елiнде мендей шонақ биi бар ма?... Аузына ақ 
тимеген қу кедейдiң, Алтыннан бақтырулы үйi бар ма? Астында қамыс 
үйдiң жатқан ке дей» – деп кемсiте, мұқата тiлге алады.

Бiрақ, Маман оны «қу кедей» дегенде, оны мұқатып, кемсiту 
үшiн əдейi айтып отыр. Болмаса, тоғыз нарға қант, шай артып кел-
ген Көтiбардың байлығы одан кем емес. Ал ендi Көтiбар Маманды: 
«Ту қылып Шектi малын не қыласың, мiнгiзген ашамайға ұлың бар 
ма?» – деп, оның перзентi жоқтығын мұқата үн қатады. Одан əрi: 
«Мақтағаның сабаңның мойны болса, төрт тiлiп керегеңе iлгiзейiн», 
«Алмасам тоқалдыққа Ай маныңды, Көтiбар менiң атым жерге 
кiрсiн» – деп, Маман биге күш көрсетедi. Сөйтiп, Маман би байлығына 
мақтанса, Көтiбар өзiнiң батырлығын дəрiптейдi. Екеуiнiң де адамдық 
қасиеттерi анық аңға рылмайды. Оның үстiне, екеуiнiң де тiршiлiк-
тынысы – байлық пен қара күшi. Ал құр байлық пен батырлықтың 
дəуренi өтiп бара жатқандығын байқамау –екеуiн де күлкi жағдайға 
алып барады.

Поэмада Маман да, Көтiбар да əлiн бiлмеген əлек деген нiң кебiн 
киедi. Сондықтан да жырда екеуiн бейнелеуде əжуалау, мысқылдау 
тəсiлдерi аса ұтымды, тартымды шыққан. Бi рiншiден, екеуiнiң алғаш 
«алтын үйге» таласуы ның өзi – аса күлкiлi. Түкке тұрғысыз мəселеге 
бола, екi елдiң беделдi екi адамының: «Елдi шабамын», «Шаба ал-
майсың» деп қақты ғысуларының өзi, олардың кiм екендiгiн де анық 
аңғарта түскендей. Маман мен Көтiбар поэмада былай сипатталады:

«Кетедi, Маман ендi баға бұлың,
Табылмас ашулансам сенiң күнiң.
Аулыңды ас тарқамай шабарыма,
Маман бай еркек болсаң, əкел қолың!..
«Қу кедей, жаман қатты шабарсың», – деп,
Маман бай түрегелiп алысты қол.

Жырда Маман би мен Көтiбар өздерiнше ел бұрынғыдай айтқаныма 
көнiп, айдауыма жүредi деп ойлайды. Олар бiр-бiрiне кiжiнедi. Өзара 
бiр-бiрiне күш көрсетпек болады. Ал, шындығына келгенде екеуi де 
дəрменсiз.

Маман байдың аулын Көтiбар шаба бастағанда, аста желпiне 
сөйлеген би үйiнен де шыға алмайды. Тiптен Айман қызы: «Тарта 
тұр аттың басын, ер Көтеке, Шығады əкем даусы ойбай лаған» – деп, 
Көтiбардан сабыр сақтауын өтiнедi.

Поэмада Айманның осы сөзiнен басқа Маман жайлы сөздер қозғал-
майды. Поэмада Маманның кешегi астағы дандайсуымен бүгiнгi 
«ой байынан» басқа ешнəрсе сыр шертпейдi. Рас, Маман бидiң бай-
баламынан, ойбайынан басқа қолынан келер ешнəрсесi жоқ. Барын-
ша дəрменсiз жан. Мiне соның өзiнен-ақ, Маманның күлкiге, əжуаға 
айналғандығын байқау оншалық қиын емес.

Көтiбар да – Маман сияқты берекесiз батыр. Маман елiн шапқаннан 
соң, Айман мен Шолпанды жайдақ нарға мiнгiзедi. Оның жеткен жерi 
сол ғана. Ойы таяз, қуыс кеуде. Онан соң өзге ойларының бiрде-бiрiн 
iске асыра алмайды. Оның поэмада батыр деген аты ғана болма-
са, ешнəрсенi ойлай алмайтын қуыс кеуде адам ретiнде сипаттала-
ды. Сөзiнде шiре жоқ, iстеген iстерiнiң бəрi ұсақ, майда боп келедi. 
Ол – шетке айбар боларлық батырларға тəн мiнез, қасиеттерден жұрдай 
жан.

Поэмада Көтiбар елге бүлiк салушы, барынша ожар, ұр да жық 
адам ретiнде көрiнiс тапқан. Ол ылғи да өзiн жұрттан артық санап, 
басқалардан өзiн биiкпiн деп ойлайды. Тiптен ол, Арыстанның шылауы-
мен Айманның шырмауынан шыға алмай қалады. Бiрақ оны ол түк те 
сезбейдi. Құр өр көкiректiкке салынады. Мұның барлығы оның па-
расатсыз, береке сiздiгiн байқатып, оқырмандарын өзiнен жирендiредi.

Тiптен, Көтiбардың «Айманды аламын» деп есек дəме болуы, одан 
əрi олжа бөлiскенде, сөзден ұтылып, Айманға да олжасынан үлес бе-
руге мəжбүр болады. Онан соң Айманға қарап: «Менен олжа алдың, 
маған да олжа бер», – деп қолқа салуы оның ақылының таяздығын 
көрсетедi, тiптен аңғалдығы ашылып, əжуаланады. Көтiбар да өзiнiң 
дəуренi өтiп бара жатқандығын сезiнбейдi. Оның батыр лығы мен 
тентектiгi тең түсiп жатады.

Ал батырлық елi, халқы, жерi үшiн шеттен келген дұшпан дармен 
шайқасу барысында анық көрiнiс табады. Олар Қобыланды, Алпамыс, 
Ер Тарғын секiлдi бiр тума батырлар. Бiрi – Қыпшақ, бiрi – Қоңырат, 
бiрi – Ноғайлы бола тұрып, халық қорғаны, ел қорғаушылар болып 
көрiнiс табады. Ал Көтiбар – Байұлын жат санап, Əлiмұлын жақыным 
деп бiлген өрiсi тар, берекесiз адам. Поэмада ол – «батыр» деп тiлге 
алынса да, ондай батырлықтан аулақ, ұнамсыз кейiпкер. Зорлықшыл, 
үстем тап өкiлi.

Маман би мен Көтiбардың түкке тұрғысыз ерегiстерi өзiнiң 
кесiрiн халыққа тигiзедi. Содан ел арасындағы ынтымақ, бiрлiк, 
тыныштық бұзылады. Көтiбар Маман бидi шауып алса, соның кегiн 
htt

p:/
/ed

up
ort

al.
uz



92

қайырамын деген Əлiбек, Шектiнiң бiрнеше ауылын шабуға мəжбүр 
болады.

Поэмада Көтiбар мен Маманның ұнамсыз қылықтары, олардың 
өз сөздерiнен де анық байқалады. Мəселен, Көтi бардың: «Сыртым-
нан қатыншылап, күңкiл қылмай» деген сөздерiнен оның дөрекi, 
топастығы аңғарылады. Ал, Көтiбардың: «Екi қыз – Айман, Шолпан 
менiң жа рым», – деуiнен оның ақыл-па расаты кем, дүмбiлез екендiгiн 
де байқауға болады.

Маманның «Кедейдiң қу жанынан малым тəттi» – деген сөзiнен, 
мал дан басқа ойы жоқ адамның мiнезi көрiнедi. Сондай-ақ «Табыл-
мас Кiшi жүзде Маманға пар» – деген сөзi, оның мақтаншақтығын 
бiлдiредi.

Поэмада қазақ феодалдарының тоғы шарлық, то-
пастық, өз төңiрегi нен аса алмайтын ұсақ тiршiлiк 
адамдары екенi барынша əжуаланып, əшкереленген.

Жыршы-ақын халықтың арман-мақсатын поэ-
ма дағы жастар бейнесi арқылы берген. Ақын күнi өтiп бара жатқан 
ескiлiктi əжуа, күлкi ете, сынай отырып, өзiнiң ненi көздейтiнiн, ненi 
жақтайтынын айқын бiлдiрген. Ол жаңалықты қолдайды, ел бүтiндiгiн, 
ел бiрлiгiн жақтайды, тыныштықты армандайды. Поэмада халық үмiтi –
жастар деген өзектi ой бар. Жыршы əдiлдiктi, ақылды солардың бойы-
на сыйдырады. Елге пана болар солар деп бiледi. Халықтың сол ой-
арманын ақын Айман мен Арыстан бейнелерi арқылы терең бiлдiредi. 
Жырдағы осы екi кейiпкердiң бүкiл iс-əрекетi халық мүддесiне сай. 
Екi елдi бүлiншiлiксiз табыстыру – олардың арманы осы. Айман мен 
Арыстан Маман мен Көтiбардай екi ел арасына өрт тас тамайды, қайта 
Арыстан: «Шайтан сөз топ iшiнде неге керек», –деп, ағасына тоқтау ай-
тып отырады. Айман да ушықтырмай, жайдақ нарға мiнiп кете бередi. 

Айман Көтiбарға: «Етегiн шай көйлектiң дүрiлдетiп, сорлы едiм 
мың ала бас нар байлаған», «Етегiн жанат iшiк серпе тастап, Серi 
едiм сұр жорғамен той тойлаған», «Алтын тақ мамық тақта» үстiнде 
өстiм деп, кеуде көтермейдi, астамшылық жасамайды. Тағдырға 
мойын ұсынады, мыңды айдаған бай қызы едiм деп бəлсiнбейдi, 
ақылға жеңдiредi. Басына түскен тұманды бұлттан, қармағын салған 
сойқандыдан құтылудын, бейбiт елдi шапқыншылыққа ұшыратпаудың 
жолын, амалын iздейдi. Ол үшiн тек сабырлылық, байсалдылық ке-
рек, ақыл-айла керек. Төбе көрсетсе, күшiне сенген ожар батыр неге 
бел байламасына кiм кепiл? Cондықтан Айман əр түрлi айла-амал 

«Түбiнде 
...Айман болар 
паналарың»

жасап бағады. Байдың қызымын деп кеуделеу, наздану жоқ. Батырға: 
«Мен сiзден қашамын ба бөтен жаққа, кұданың асығыс жоқ бұй-
рығына» – деп, əрi итермей, ызаландырмай, үмiттендiре, емексiте 
сөйлейдi. Артық мiнез бiлдiрмейдi. Батырды ақылмен, айламен өз 
дегенiне жүргiзе жетелейдi. Ашу жоқ, арын жоқ. Батырға тек өкпе-
назын айтады. Айманның сондай ақыл-айласымен оның қармағына 
тү сiп қалғанын ұр да жық, аңқау батыр тек кейiн ғана сезедi. Есет: 
«Айманға алпыс күнге неке қима» – деп тiлегенде ғана:

Айман маған жоқ екен, ей, Арыстан,
Күдердi Айман қыздан үздiм,– дейдi! –

деп, əумесер шал санын бiр-ақ соғады. Айман өзiне-өзi сенiмдi, оның 
торына өлмей түспек емес. Сонысын екi елдi шабыс тырмай, атыстыр-
май бiтiстiре алатын да – сол Айман. 

Лиро-эпоста кездесетiн Құртқа, Ақжүнiс, Гүлбаршын, Назым образ-
дарын алсақ, олардың ешқайсысы ел мəселесiне тiкелей араласып, iс 
тiзгiнiн өздерi қолға алған емес.

Ал «Айман – Шолпан» жыры туған тарихи кезең жастар алдына 
əлеуметтiк iстерге араласу талабын қойды. Айман образында сол 
əлеу меттiк мəселелерге тiкелей ара ласқан жастар бейнесi көрiнген. 
Ай манның көздеген мақ саты – екi елдi жауластырмай, бiтiстiру жəне 
өз басын Көтi бардан аман алып қалу. Ол өзiнiң ақыл-айласын осы 
жолға жұмсайды. Қандай нəрсе болсын, Айман əрiден ойлап, кеңiнен 
толғайды.

Жырда: «Айманның көңiлi кең, ақылы дана», «Шығады əр түрлi 
өнер Айман жастан», «Айманның əрбiр түрлi айласы бар» – деп, оның 
бойындағы жақсы қасиеттердi ақын тек атап қана қоймай, нақтылы 
оқиғалар үстiнде көрсетедi.

Көтiбар мен əкесiнiң араздасқанын естiгесiн-ақ ешкiмге бiлдiрмей, 
өзiнше əрекет жасайды. Серт байлаған соң, Көтiбардың шаппай 
тынбай тынын бiлiп, күнi бұрын қам жейдi. Шолпанды керi жөнелтейiн 
деп жатып:

Қызыл құм есiк алды биiк бар-ды,
Құдайым көңiлiме ақыл салды.
Ақ сандық қызыл құмның күн бетiнде,
Iшiнде осы малдай үш мал бар-ды...
«Көтiбар серт қып кеттi» деген күнi,
Аралға айдап тастап ем бес жүз атты, – 

дей отырып, əке қазынасының бiр бөлiгiн жау келместен бұрын, жа-
сырып үлгiргендiгiн тiлге алады.

Содан жаулар ауылды шауып, апалы-сiңлiлi Айман мен Шолпанды 
нарға мiнгiзiп, олар алып бара жатқан сəттерде де Айман сасып, абыр-
жымайды. Кəдiмгiдей аспай-саспай қиын шылықтан шығу жолдарын 
ойластыра бастайды. Тiптен сiң лiсiне бұрыла қарап:

«Шырағым Шолпан екеумiз қосылып əн айталық, мына дұшпан-
дардың бiлгенi: «батырларға арыз айтып келедi», бiлмегенi: «неге мəз 
болып келедi» дер, не де болса дұшпанға пенде болғанымызды мойынға 
алғанымыз жараспас» – деп, Айман дұшпандар алдында сағы сынба-
ғандық бейiл бiлдiредi. Сөйтiп, жеңген жауларына мұң шаға келiп:

Жiгiттер келедi айдап алған малды,
Басқадан, бiр өзiңнен көңiлiм қалды.
Алмасаң өз қасыңа, ер Көтеке-ау,
Көн шалбар, қисық найзаң мазамды алды, –

деп, Көтiбарды қолпаштай отырып, оны жұмсарту ниетiн көздейдi.
Сөйтiп, Айман өзiнiң ақылдылығымен дұшпан iшiне кiрiп алады 

да, одан өзiне ат сұрай бастайды. Мəселен, ол:
Не айтып, не қойғаным бiле алмаймын,
Қасқайып бұрынғыдай күле алмаймын.
Тақымым тай күнiнен үйренген ат,
Басқаны Сұр жорғадан мiне алмаймын, – 

деп, өзiнiң биiк парасат иесi екендiгiн анық көрсете бастайды.
Əрине, Айманның бұл ойы, жайлап-жайлап өз дегенiне жету. Өз 

айтқандарын бiртiндеп Көтiбарға орындату. Айман Сұр жорғаны 
сұрағанда, бар ойы ат алып мiну ғана емес, өзiн қайтара қалғанда 
əкесi Маман би жанына балаған атымен оралу.

Поэмада Арыстан екi қыздың бiреуiнiң қайтуына келiсiм берген-
де, оған Айман: «Шырағым Шолпан, Арыстан қайтсын дедi ғой, елге 
қайт», –дейдi сiңлiсiне. Осы бiр сəтте апасы Айманға жаны ашыған 
Шолпан: «Апеке, сiз қайтыңыз, сiзден менiң жаным артық па?», –де-
генде, Айман оған: «Сенiң қайтқаның жөн болар, егер сен қайтпай 
бұлармен бiрге қалсаң, бiр күннен кейiн отын алып, от жағып, күң 
болып кетерсiң. Мен ажалым жетпей өлмеспiн, ешкiмнiң қорлығына 
көн беспiн» – деп, сiңлiсi Шол панды елге қайтаруға көндiредi.

Өйткенi Шолпан əлi бұғанасы қатпаған жап-жас, тiс қаққан емес. 
Өмiрден алған тəжiрибесi тым аз. Көтiбар секiлдi ожар адамның 

қармағынан құтылу оңай емес екендiгiн бiледi. Ол тек Айманның 
қолынан ғана келедi. Осыны терең түсiнген Айман, сiңлiсiн көндiредi. 
Ал, Айман ешкiмнiң торына оңай лықпен түспек емес. Əрi екi елдi 
шабыстырмай, атыстырмай табыстыру ниетi де бар. Айманның негiзгi 
мақсаты да – ел бiрлiгiн сақтаумен бiрге, өзiнiң сүйген жiгiтiне ғана 
қосылу. Мiне, осылардан Айманның ақыл-парасатының аса мол екен-
дiгiн аңғару оншалық қиын емес. Тiптен Айман сiңлiсi Шолпанды керi 
қайтарарда оған қосып берген он бес шал, он бес жiгiтiнiң бiрде-бiрiне 
сенбей, Арыстанның өзi апарып салуын жөн көредi.

Арыстан құрметтейдi ақ Айманды,
– Көңiлiм бұл шалыңа, – дер, – күмəндi,
Ықыласыңмен тыңдасаң арызымды,
Өзiң ертiп салғайсың Шолпанжанды.

Əрине, Айманның Арыстанға сiңлiсiн апарып салуды өтiнiш етуi де 
кездейсоқ нəрсе емес, өз ойын орындау үшiн алдын ала ойлаған əрекетi. 
Онда екi елдi бiтiстiрудiң бiр түйiнi жатыр. Оның үстiне, Көтiбар өзiн 
əйелдiкке аламын деп ұсыныс жасағанда, Айман ашу үстiндегi батырға 
қарсы еместiгiн:

Болады неке оқып қиылғанда,
Ел-жұртым тамам тегiс жиылғанда. 
Мен сiзден қашамын ба бөтен жаққа
Құданың асығыс жоқ бұйырғанға, – 

деп, оны дəмелендiре тiл қатады.
Айманның бар көңiлi оған тию емес, қайтсе де Көтi барды алдан-

дыра тұрып, өзiнiң сүйген жiгiтi Əлiбектiң келуiн күту.
Сөйтiп, Айман, Шолпанды елге қайтарған соң Арыстан мен оның 

арасына дəнекер болып, Арыстанды өз жағына шығарып алған соң, 
ендi Көтiбарды тоқтата тұрудың жолдарын қарас тыра бастайды. 
Нəтижеде Көтiбардың нақ сүйерi, аса ерке де долы тоқалы сұлу Теңгенi 
өз мақсатына пайдалану жолдарын қарастырады. Тiптен «Жесiрiн 
жұрт мақтаған көрейiн», – деп, Күрең жор ғасымен келген Теңге 
өзiмен амандасқан сəтте, Айманның шапанынан жұлқылап, жұлмалай 
бастағанда, ол тоқалға тiгiле қарап, əдейi:

Базарда Теңге болсаң бұл боларсың,
Қолыңа құрық алсаң құл боларсың.
Батырдың айтқан сөзi рас болса,
Қолыма су құятын күң боларсың, –

деп, Теңге тоқалдың намысына тие сөйлейдi.

Расында да атқан оғының дəл тигенiн анық сезiнген Айман одан 
əрi:

«Долы қатын тұра тұр асықпаңыз, Көтекем бiрге кел деген сəнiн 
түзеп» – деп, тоқалдың шамына батыра тiл қатады.

Айман қыздың сөзi батып, əбден мазасы кеткен Теңге тоқал:
«Айманды алса, ол үйде тұрмаймын», деп тепсiнедi. Алдынан ешбiр 
жан шықпағанын пайдаланған Айман:

Үйiнен батыр неге шықпай жатыр,
Жатыр ма батыр қорқып қатынынан? –

деп, одан бетер тоқалды шабындырып, бар кiнəнi батырға төңкере
бастайды.

Айманға керегi де осы болатын. Ол өз дегенiне жеттi. Өйткенi
Айман өз ақылымен намысты, ерке тоқал Теңгенi өз қажетiне пайда-
лана бiлдi. Бұл – оның бiрден-бiр ақылдылығы едi.

Жыршы бұл арада адуын тоқалдың ашуына қарсы тұра алмаған, 
батырдың мүсəпiрлiгiнiң бетiн де əдемi аша түскен. Бiрақ, Айман өз 
сүйген жiгiтiне жету үшiн, əрi ел бiрлiгiн сақтау үшiн Теңге тоқалды 
тепсiндiрiп қоюы тым жеткiлiксiз болатын. Ендiгi оның бiрден-бiр 
мақсаты Көтiбар мен Арыстанның жалғызы – Есеттi өз бауырына тарту 
болады. Екеуiнiң де балаға деген мейiрiн, ыстық ықыластарын жақсы 
бiлген Айман, осы жолды таңдай бастайды. Егер Есет баланы қолына 
түсiре қалса, өзiнiң алға қойған мақсатының орын далатындығын жақсы 
бiледi. Содан Айман Есеттi өзiне тарту үшiн бар айласын жасап, оған 
арнап арнайы жарғақ шалбар тiгедi. 

Бала жалғыз қасында қалып едi,
Балаға кигiзедi жарғақ шалбар.

Бала оған «Апеке-ау» деп, үйiрiле бастайды. Жалғыз баласы Есеттiң 
айтқанын Көтiбар мен Арыстанның екi етпей орын дайтындығын 
бiлiп алған Айман оған: «Əтекеңе бар-дағы, байғазы сұра» – деп, 
Көтiбар батырға жiбередi. Бiрақ балаға: «Алып келiп жүрмеңiз жек 
көргенiн» – деп, нықтап айтады. Əрi «Маған берсең байғазы, Айманға 
алпыс күнге дейiн неке қима, Мұнан өзге нəрсенi алмаймын де» – деп, 
құлағына əбден құйып жiбередi. Айман:

Есетжан, айналайын...
Болғанда Теңге шешең,
Мен де шешең, –

деп, сəби жанын əбден баурап алған болатын. Содан да бо-
лар, Көтiбардың тойға апармақ болғанына бармай, «Ап жатайын 
қойныма» деген Айман сөзiне бола, оның жанында қалып қояды. Со-
дан Айман, Есеттiң өтiнiшi арқылы алпыс күнге дейiн некелеспеу-
ге мұрсат алу мүмкiндiгiне ие болады. Оның үстiне, ақылды Айман 
жас баладан: «Батырда не белгi бар?» – деп, сыр тартады. Бұдан да 
Айманның ақыл – есi бүтiн, айлалы жан екендiгiн де аңғаруға əбден 
болады. Тiптен, «Ел шетiне жау келсе, тыншымайтын» бəйге күреңдi 
тақымына басу амалын да табады Айман. Ол барынша аңғал батырға: 
«Мен сiздiң iнiңiздей, не қарындасыңыздай тұрмын ғой, атыңызды, 
сауыт – сайманыңызды маған берiңiз, мен ермек қылып, байы бар 
қатынға ұқсап бағып отырайын» – деп, Көтiбарды емексiте отырып, 
алдап ұрады. Сөйтiп, аса жарамды бəйге күреңдi өз қолына түсiредi. 
Бұдан да Айманның əрiден ойлай бiлетiн, айлакерлiгi мен ақыл-
парасатын байқауға болады. 

Шынында да, егер «Жау дыбысын күрең ат дүбiрiнен естiсе», 
Көтiбардың жауға шабары белгiлi. Қанды шайқастан қай мықпауы да 
мүмкiн. Оның кескiлеспей, өлiспей берiспесi де анық. Содан екi жақ 
та көп қырғынға, шығынға ұшырауы əбден мүмкiн. Бейбiт ел орынсыз 
күйзеледi, қан жұтып қайғырады. Мiне, осының бəрiн жақсы түсiнген 
Айман соларды бол дыртпау жолдарын ойластыра бастайды.

Сөйтiп, бəйге күрең мен қару-жарақтарынан айрылып, қапыда 
қалған батыр: «Ей, Айман. Обал қылдың ғой» – дегенде, Айман: «Жау 
тимей тұрғанда, атың мен қару-жарақтарыңды өз қолыңа беремiн», – де-
ген уəдесiнде тұрып, ерекше адамгершiлiк та нытады.

Оның үстiне, ауылы шабылып, өзiнiң сүйген жары жау қолына 
түсiп не өлу, не өлтiру сəттерi болғанда, Əлiбектi де райдан қайтарып, 
Айманның басу айтуы да, Көтiбардың ауылын шапқызбауы да – ел 
бiрлiгiн сақтау үшiн iстеген ерекше пайым-парасаты болатын. Күрең 
атты өзi мiнiп кетiп, Көтiбарды жау келгенше хабарсыз қалдырып, оған 
бiтiмге келмей мүмкiн еместiгiн аңғартуы да – Айман ақылының жемiсi 
едi. Өйткенi, ол айнала қоршап алған жауға батырдың ешнəрсе қыла 
алмайтындығын байқайды.

Iстiң арты арандап шапқыншылыққа, қан төгiске, араздыққа айна-
лып кетпеу үшiн Айман Көтiбар мен Əлiбек арасына түсiп:

Алыстың да жығыстың, екi батыр,
Сiздердi бiтiрейiн төре берiп, –

деп, өзi төрелiк айтады.
7– Əдебиет, 9-сынып

htt
p:/

/ed
up

ort
al.

uz



98

Иə, күнi кеше Айманды тоқалдыққа алмақ болып қорбаңдап жүрген 
Көтiбар Айманның торына түсiп, бұлқынуға шамасы келмей қалады. 
Нəтижеде Айман екi елдi шабыстырмай, бiтiстiру жолын ұзақтан 
ойлағандықтан, өз ақыл, пайым-парасатымен кесiп пiшедi.

Шолпанды бердi Маман Арыстанға,
Əр жерде əлсiздерге болысқанға.
Айман қыз ақылменен тату қылды,
Бүйтiп ел болмас едi ұрысқанда.

Сөйтiп, күнi кеше жауласпақ боп тұрған ел бiтiседi. Ынтымақ, 
бiрлiкке келiп, өзара құйрық-бауыр жесiп, кит киiсiп, құда-жекжат 
болады. 

Айманды тоқалдыққа аламын деп жүрген Көтiбар, ендi өкiл 
ата болып, күлкiге, мазаққа айналады. Сөйтiп, Айман екi бүкiл 
елдi бiтiстiрiп, халық батасын алады. Мiне, поэманың өн бойында
Айман ақылдылығымен, айласымен көзге түсiп, тапқырлығын барлық 
мəселеде танытады.

Нəтижеде, елiн шапқан дұшпаны да, өзi құтқарып алған адамдары 
да Айман ақылына дəн риза болады. Бiрақ, Айманның ақыл-айласы 
дұшпанын мұқату емес, ел бiрлiгiн сақтау, ел тыныштығын ойлау үшiн 
ғана жұмсалады. Айманның кейiнгi ұрпақтарға өнеге боларлық жайы 
да сонда жатыр.

Айман – қазақ ауыз əдебиетi үлгiлерiндегi бiрден-бiр жаңа образ. 
Өйткенi ол – өзiне дейiнгi жыр, поэмалардағы қыздар секiлдi сүйген 
адамының шылауында ғана жүретiн, көмекшi емес, олардан анағұрлым 
жоғары тұратын биiк тұлға. Айман ел iшiндегi үлкен-үлкен əлеуметтiк 
мəселелердi өз қолына алып, солардың бəрiнде де сүрiнбей, аса тапқыр-
лықпен ылғи да шешiп отырады. Бар ойы, негiзгi арманы – екi елдi 
жау ластырмай бiтiстiру. Айман бейнесiнiң жаңалығы да, өзiне ғана тəн 
ерекшелiгi де осында. Өмiр алға тартқан əлеуметтiк мəселелерге жол 
тауып, оны өзi ғана шеше бiлуiнде. Сол үшiн де Айманды өз елi де, 
жалпы халық та қадiр тұтып, барын ша дəрiптейдi.

Поэмада Айман – əрi ақылды, əрi айлалы, ел қамын, жұрт пайдасын 
ойлайтын саналы қыз ретiнде көрiнiс табады.

Айман мен Арыстан – бiрiн-бiрi толықтыра түсетiн бейнелер. Екеуi 
де ел үмiтiн ақтайтын, ел бiрлiгiн сақтайтын, өзiн-өздерi игере бiлген 
жандар. Бұлар халық арманынан туған тамаша бейнелер. Елге тiзгiн 
болар, халықтың ынтымақ, бiрлiгiн ойлайтын жастарды армандаудан 

өмiрге келген образдар деуге болады. Ендi өмiрге «Баяғысын көксеп, 
арман дайтын» Маман билер мен Көтiбардай батырлар емес, Айман, 
Арыстан секiлдi ел қамын ойлайтын, халықтың ынтымақ-бiрлiгi үшiн 
күресе бiлетiн жастар қажет деген ойлардан туған. Мəселен: Маман 
би мен Көтiбардың серттесетiн эпизодында Арыстан күпiне түскен ел 
арасына дəнекер болып, бiтiстiрмек болады. Ел iргесiнiң шайқалмауын 
ойлайды:

Қараңыз мына сөздiң сарасына,
Көз жеттi елдi шаппақ расына.
«Шайтан сөз топ iшiнде не керек» деп,
Арыстан түсе бердi арасына.

Поэмада Арыстан əрдайым Көтiбардай тентек ағаны сабасына 
түсiруге тырысады. Маманды қорламақ болып «Терлетiп күрең атты 
не қыласың, бəйгемдi кесiрi жоқ, шаптырмай бер» – деп, өктем үн қата 
сөйлеген батырға:

Көтеке-ау, атыңыз еркi болса жеке келер,
Келгенiн аттың жеке əркiм көрер.
Қосып тұр Маман батыр үш көк мойын,
Келерiн кiмнiң атын құдай бiлер, –

деп, Көтiбарға тоқтау айтады.
Поэмада, Айманның атты сұрап алуына да, Шол панды елiне 

қайтаруына да, Есеттiң Айманға алпыс күнге дейiн неке қимауына 
өтiнiш бiлдiруiне де бiрден-бер себепшi – Арыстан. Оның алғаш 
ойлағаны Маман ауылын, елiн шаптырмау едi. Бiрақ ол оның қолынан 
келмедi. Ендiгi ойы –өз адамдарын жiбертпей, басып алған малдарын 
қайтарып беру. Сол үшiн де Арыстан осындай бағыттағы iс-əрекеттердi 
əр қадамда қолдап-қуаттап отырады. Шолпанды елге қайтару жөнiндегi 
Айман ұсынысын бiрден қолдап, оны өзi апарып салу мүм кiндiгiне ие 
болады. Шолпан арқылы Маман биге мынандай сəлем де жолдайды:

Арыстан Маман байға сəлем айтты,
Жұбатып қызға айтады барлық жайтты.
«Бұл малды Көтiбар ашуын басқаннан соң қайтарам», –

деп, Шолпанмен қайырласып кейiн қайтты.
Сөйтiп, екi ел арасындағы дау-жанжалдар соңы нəти желi 

аяқталуында, Арыстанның еңбегi бар екендiгi анық аңға рылады. 
Жырда Арыстан ақыл-парасаты мол, кең бейiлдi боп сыр шертедi. 

Айман сияқты Арыстан да екi елдi бiтiстiру жолдарын қарастырып, 

ақыры олардың береке-бiрлiгiне қызмет iстейдi. Əсiресе Көтiбардың 
Маман ауылын шаппақ болған ойын қос көрмейдi. Барынша ожар, 
əрi қыңыр ағасына əрең, амалының жоғынан ередi. Ондағы мақсаты 
да – ретiне орай ұрда жық ағасын сабасына түсiрiп, бiр амалын тауып 
керi қайтару.

Арыстаннның: «Менмендiктi екi батыр тас таңыз», – деп басу 
айтуының өзi, оның өн бойында азаматтық, нағыз адами қасиеттердiң 
молдығын аңғартқандай. Ол өркөкiрек ағасы Көтiбарға:

Дəулетi бар пенденiң бөлек-бөлек,
Көтеке, ашуды қой, ақыл керек.
Қымыздың қызуымен желiк қылған,
Шайтан сөз топ iшiнде неге керек. –

деп, кемел ақылмен тоқтау айтады.
Арыстан Айманды құрмет тұтады, адам гершiлiгiне сүйсiне қарап, 

ақылына көңiл көзiн қадайды. Ағасы Көтiбардың оларға iстегенi 
мүлдем қиянат екендiгiн терең түсiнедi. Себебi Көтiбар бейбiт жатқан 
елге шабуыл жасап, олардың берекесiн алады. Сергелдеңге салып, 
сүйiскен екi жастың ара жiгiн ашуға ұмтылады. Аса көрiктi Айманды 
сүйген жiгiтi Əлiбектен айырып, өзiне тоқалдыққа алмақ болады. Оны 
ақын: «Қиылған қаламдайын қара қасы... Секiлдi бойы көркем шынар 
биiк», –деп сипаттайды.

Осындай ағасының əдiлетсiздiгiне Арыстан қатты күйзеледi. Ба-
рынша ары мол, бiрақ аса дəрменсiз, панасыз, нəзiк жандарға Көтiбар 
секiлдi əдiлетсiздiк жасамайды. Қайта ол нəзiк, сезiмi мол Айман мен 
Шолпанға көмек қол созады. Тiптен жiгiт болып Шолпанға бiр ауыз 
сезiм сөзiн де айта алмайды. Тек қолынан келген бар жақсылығын ғана 
жасаумен тынады. Оларға өзiнiң үлкен адамгершiлiгiн көрсете бiледi.

Бiрақ Шолпан мен Арыстан бiр-бiрiн iштей ұнатып, жан жүректерiмен 
сезiнедi. Арыстанның шын мəнiн дегi адамгершiлiк қасиеттерiн Айман 
мен Шолпан да аса жо ғары бағалап, оны құрмет тұтады. Сондықтан 
да Арыстан мен Шолпан бiрiн-бiрi шынайы көңiлмен ғана табады. 
Сөйтiп, екеуiнiң қосылуы – ел бiрлiгiн сақтауға, еркiн махаббатты кең 
өрiс алдыруға қызмет етедi.

Бiрақ Əлiбек поэманың ең соңғы бөлiмiнде ғана көрiнiс табады. 
Ол Айман мен Арыстандай болмаса да, морт кететiн қорс мiнездi, 
өктем жан емес. Мəселен: Орынбордан келген бетiнен-ақ, қол жиып 
Көтiбарға қарсы аттанбақ болғанымен, Айман жiберген сəлемнен соң 
алпыс күндей кiдiредi. Нəтижеде Айманның тiлiн алып, Көтiбар ау-

лына шабуыл жасамайды. Бар мүмкiндiк өз қолында тұрса да, тез 
бiтiмге келедi. Əрине, бұл – Əлiбектiң жау iздеуге, бəле қууға құмар 
жан еместiгiн анық аңғартады.

Поэмада көрiнiс тапқан негiзгi əдiс – баяндау. Əрi 
онда монолог, диалог та жиi-жиi кездеседi. Əсiресе 
оқиғаны сурет теуде, адам бейнесiн жасауда пей-

заж, портрет, суреттеулер мен жанама мiнездеулер тiптен кездеспейдi. 
Мəселен: «Айманның ақ мамықтай бiлегi бар, майысқан жез қармақтай 
сүйегi бар» – деген сияқты оқта-текте кездесетiн, кейбiр портреттiк 
элементтер болмаса, сұлу қыздың көркiне айрықша тоқталып, оны 
дəрiптеп жату жолдары поэмада кездеспейдi. Қыздың мiнезi, кескiн-
келбетi жайлы арнайы суреттеу лерде жоқ.

Дегенмен де, поэмада көрiнiс тапқан негiзгi бейнелер аса ше-
бер жасалғандығын байқай аламыз. Поэ мада сыр шерткен Арыстан,
Айман, Көтiбар – əрбiрi өз орта сының мiнез-құлықтарын, iс-əрекеттерiн 
анық аңғарта тын бей нелер.

 Поэмада адам образы, мiнездерi арнайы ашылып, жеке-жеке сипат-
талмаса да, онда көрiнiс тапқан қаһармандардың iс-əрекеттерi, сөйлеген 
(монолог, диалог) сөздерi арқылы байқалып жатады. Көтiбардың:

Алмасам тоқалдыққа Айманыңды,
Көтiбар менiң атым жерге кiрсiн!

деген өктем сөзiнен-ақ оның ой-өрiсi қандай, өзiнiң кiм екендiгi айқын 
аңғарылады. Тiптен, оны көп суреттеп отырудың да қажетi жоқ. Сөйтiп, 
топ алдында серттесiп, ел шаппақ болған ожар батыр, үй тiктiрiп 
қоямын деп озып кетсе де, өз тоқалы Теңгенiң шырмауынан шыға ал-
май, Айманды қарсы алуға мүмкiндiгi болмай қалады. Оған Айман:

Айман қыз сөз сөйлейдi ақылынан,
Кей адам бейнет тартар жақынынан.
Үйiнен батыр не қып шықпай қалды,
Жатыр ма батыр қорқып қатынынан,

дейдi.
Сөйтiп көркi кетiп, күшi азайған, құр тiлi сайраған шалды көк 

долы əйелi Теңгенiң қалай тiзгiндейтiнiн анық бiлетiн ақылды
Айман, бiрaқ сөзбен Көтiбарды тақырға отырғызып тастайды. Поэма-
ның тамаша ерекшелiгi де осындай сипат тардан аңғарылғандай. 
Екiншiден, поэмада халықтық юмор, сатира элементтерi аса мол көрiнiс 
тапқан. Оқиғалардың өн бойынан нəзiк юмор мен тамаша сатираңың 
əсем сырларын аңғару да оншалық қиын емес. Мəселен: көп ретте 

Жырдың көркемдiк 
ерекшелiгi

Маман би де, Көтiбар батыр да халық алдында күлкiге, сайқымазаққа 
тап болып отырады.

Əрине, поэманың стилiндегi сатиралық, юморлық əдiстер 
шығарманың тiл шеберлiгiнiң дамуына да өзiнiң игi əсерiн тигiзген. 
Сондықтан да поэмада ирония, сарказмдер  жиi  кездеседi. Мəселен, 
Айман:

Базарда Теңге болсаң, бұл боларсың,
Қолыңа құрық алсаң, құл боларсың.
Батырдың айтқан сөзi рас болса,
Қолыма су құятын күң боласың, –

деп, Теңгенi əжуалап, сөзiн астарлап айту арқылы, оны сықақтап, ке-
лемеждеп отыр.

Поэмада негiзiнен күнi бiтiп бара жатқан ескi мен жаңаның ара-
сындағы күрес-тартыстар кең орын алады. Ескiнiң ерсi жағын əжуалап, 
сықақтай отырып, жаңалық жағындағы жастардың сүйiс пеншiлiк сыр-
ларын сүйсiне тəртiштейдi. Жастар бейнесi арқылы халық iлгерiлеуге 
ұмтылған жастардың болашағына үмiт артқаны анық сезiледi. Жастар 
болашағына деген үлкен сенiм сырлары да жан-жақты көрiнiс тапқан. 
Оның үстiне халық Айман бейнесi арқылы феодалдық заманға, оның 
қатыгез-қатал заңына, дəстүрiне наразылығын анық аңғарта түседi. Ел 
тұтқасын ұстау тек ерлердiң, батырлардың үлесi ғана емес, əйелдердiң 
де қолынан келетiндiгi ашық сипатталған. Əйелдер де ел iсiнде кəдiмгi 
ер азаматтардай ерлiк, азаматтық жасай алады деген тамаша идея алға 
тартылады.

Сондықтан да халық Айман бойына даналықтың тамаша дəнiн егiп, 
оны дəрiптейдi. Шынында да «Айман – Шолпан» поэмасы халық арма-
нын кең сипаттауымен, əрi аса терең оптимистiк идеяларымен де аса 
бағалы.

Сұрақтар мен тапсырмалар

1. «Айман – Шолпан» поэмасының қазақтың басқа лиро-эпостық поэмаларынан 
айырмашылығы неде? Оны өздерiң бiлетiн лиро-эпостық шығармалармен са-
лыстыра пiкiр жүргiзiңдер.

2. Жыршы: «Түбiнде...Айман болар паналарың» деп ненi меңзеп отыр?
3. Поэмадағы қарама-қарсылықтың сырын қалай түсiн дiңдер?
4. Теңге мен Есетке байланысты ойды қалай бағалайсың дар?
5. Теңге арқылы Көтiбар бейнесi қалай ашылған?
6. Көтiбар мен Маман би қандай жандар?
7. Арыстан мен Көтiбарды салыстыра отырып, оларға мiнездеме берiңдер.

8. Айман мен Баян бейнелерiндегi ұқсастық пен айыр машылық неде?
9. Поэмада юмор мен сатира қалай өз шешiмдерiн тапқан?

10. Поэманың көркемдiк, тiлдiк ерекшелiктерiне қалай қа райсыңдар?

АЙТЫСТАР
Қазақ ауыз əдебиетiнде сан ға сыр лардан берi да-

мып, кең өрiс алып келе жатқан айтыс жанрының туу 
не гiздерi мен оның өзiне ғана тəн ерекшелiктерi, əрi 

даму тарихы да баршылық.
Айтыс негiзiнен халық ауыз əдебиетiнiң ерекше бiр түрi. Деген-

мен, айтыс өнерi басқа халықтарда да, əсiресе арабтардың бəдəуилер 
тайпасында, сондай-ақ  түркi тiлдес елдердiң бiрқатарында, тiптен iрi 
ақындар айтысы Үндiстан халықтары арасында да кездеседi.

Айтыс өнерiн зерттеушiлердiң айтуына қарағанда, айтыс тың 
алғашқы шығу тегi өте ерте замандардан келе жатқандығы тiлге алына-
ды. Бiрақ, қазақ ауыз əдебиетiндегi айтыстың ең көне түрiне – бəдiк ай-
тысын жатқызуға болады. Одан адам баласының ой-санасы анағұрлым 
өсiп ер жете түскендiгiн, кейде табиғаттың көп сырларын түсiнбесе де, 
оған өз ықпал дарын өткiзуге ұмтыла түскен кезеңдерiнде туғандығын 
анық байқаймыз. Өйткенi, бəдiк айтысының негiзiнде адам баласының 
табиғатқа əсер ету ойы жатады. Бiрақ  бəдiк айтысынан басқаларын 
қайсысы ерте, қайсысы кеш туды деп кесiп айту қиын-ақ.

Дегенмен, кейбiр айтыстардың мазмұн, мəнiне қарап, сондай-ақ  
олардың сөйлем құрылыстарына, сөз орамдарына қарап, қай заман-
дарда пайда болғандығын аңғару оншалық қиын емес. Мəселен: «Жа-
нуарлар айтысы» мен «Өлi мен тiрiнiң айтысына» қарағанда, «Жұмбақ 
айты сының» кеш өмiрге келген дiгiн аңғарамыз.

Жұмбақ негiзiнен болжалдап ой айтуды қажет етедi. Ал, болжал-
дап ойлау – адам санасының есейген, жетiле түскен кезiнен басталады. 
Мəселен: кейбiр жұмбақ айтысынан бiр нəрсенi жұмбақтап айтушының, 
не оны шешушiнiң өмiр құбылыстарын аса көп бiлетiндiгiн аңғару 
қиын емес. Жұмбақ неғұрлым қиыннан қиыстырылған сайын, оның 
қашан, қай кезде шыққандығын анық айтуға болады.

Сондай-ақ тұрмыс-салт айтысының тамаша түрiне жататын ақындар 
айтысы, басқа айтыстарға қарағанда, аса кештеу туған айтыс деуге 
болады. Егер тарихқа тереңiрек үңiлер болсақ, қазақ халқы ру-рудан 
құралып, халық боп қалыптасқандығы аңға рады. Сондықтан да, ақындар 
айтысының қолда бар кейбiр нұсқа ларына қарағанда, қазақ халқы ара-

Айтыс туралы 
түсiнiк

Бəдiк айтысы

сында ақындар айтысы ХVIII–ХIХ ғасырларда кең өрiс алған. Өйткенi, 
осы бiр кезеңдерде ақындар əрбiр рудың атынан айтысқа түсiп, əрбiрi 
өз руының туын биiкке көтеруге ұмтылғандығы байқалады. Салт 
айтысының ескi түрлерiнiң бiрi – қыз бен жiгiт айтысы. Оның негiзгi 
тақырыбы – жастардың бiр-бiрiне деген көңiл күйлерiмен өз өнерлерiн 
сынасу болса, ақындар айтысында өнер салыстырумен бiрге, əр ақын 
өз руының үстемдiгiн, жақсы жақтарын баса жырлайды.

Əсiресе бұл – ХIХ ғасырда кең өрiс алғандағын байқай мыз. Бұл рет-
те  Шөже, Мұрат, Орынбай, Балта, Кемпiрбай, Сүйiнбай, Түбек, Тезек-
бай, Омарқұл, Тəбия, Сүгiр, Жаскiлең, Бала Омар, Бiржан, Сара секiлдi 
аса талантты т.б. ақындардың қысқа-қысқа өлеңдерiмен бiрге, олардың 
бiр-бiрiмен сайысқа түсiп, айтыс өнерiн кең өрiс алдырғандығын айта 
аламыз.

Қазақ ауыз əдебиетiнде айтыс жанры – сан жағы нан да, сапа 
жағынан да ерекше орын иелейтiн өнер сайысы. Орайы келгенде 
ерекше бiр ескерте кетерлiк жайт, тек қазақ халқы ғана емес, бүкiл 
Шығыс елiнде бар айтыс өзiнiң жанр лық қасиетiн, түрiн тек қазақ 
əдебиетiнде ғана сақтап отыр деуге болады. Қазақ ауыз əдебиетiнде бұл 
жанр «Бəдiк», «Жар-жар», «Жануарлар мен адам айтысы», «Өлi мен 
тiрiнiң айтысы», «Жұмбақ айтысы», «Салт айтысы» – «Қыз бен жiгiт 
айтысы», «Ақындар айтысы», осы күнгi айтыстар болып, бiрнеше 
түрге бөлiнедi. Əрбiр айтыстың өздерiне ғана тəн сонылық сипат тары 
мен өзiндiк ерекшелiктерi де бар.

Бəдiк айтысы негiзiнен айтыс жан рының ең көне 
түрiне жатады. Ол адам баласының табиғат сырла-

рын түсiне алмаған кезiнде, шамандық дiни наным-сенiмiне байланыс-
ты өмiрге келген. Кезiнде адам баласы өзi танып-бiлмеген күштердiң 
бəрiне табынатын болған. Солардың əрбi рiнiң өз иесi бар деп түсiнген. 
Əрi жақсылық пен жамандық атаулының да өз тəңiрi бар деп ойлаған. 
Соларға табынып, құлшылық етiп, жалынып-жалбарынған. Сондықтан 
да кезiнде М. Горький атам замандағы ертегiлер мен мифтер, аңыз-
əңгiмелер жайлы айта келiп: «Бұлардың (ертегiлердiң) мағынасы 
ертедегi жұмыс адамының еңбегiн ойлатуға, оның өнiмдiлiгiн арттыруға 
төрт аяқты жəне екi аяқты жауларға қарсы құралдануға талпы нуында 
жəне де сөз күшi арқылы «үшкiру», «аруақты шақыру» құбылыстарына 
əсер етуде болып отыр», – деген болатын.

Сонау ерте замандарда адам баласы мал ауруының да, адам дертiнiң 
де иесi бар деп ұғынған. Нəтижеде сол дерттен айығу жолдарында 

iздестiре бастаған. «Үшкiру», «Шақыру» арқылы сол сырқаттардан 
айығуға болады деп ойлаған. Бар өмiрiнде малмен күн көрiп, оны кəсiп 
еткен халыққа аса ауыр iндет – малға тиетiн айналшық ауруы болған. 
Сол аурудан құтылудың бiрден-бiр жолы – бəдiк арқылы оны үркiтiп, 
көшiру деп түсiнген. Соған орай ауыл жастары кешкiлiк жиналып, 
кеш өткiзетiн болған. Бəдiк айту арқылы оны сөзбен арбап, үркiтiп, 
көшiрiп отырған.

Халық ылғи да өлең сөздiң құдiретiне ерекше мəн берiп, пəленi 
көшiруге соны пайдаланған. Бiрде жалынып, ендi бiрде қорқытып 
«Кет, бəлекет, кет» дей отырып, жастар екi жақ боп бəдiк айтатын 
болған.

Айт дегенде айтамын-ау бəдiктi,
Қара мақпал тоным бар барша əдiптi.
От оттамай, су iшпей жата берсе,
Бəдiк емей немене бiр кəдiктi,
Көш, Көш!

Сөйтiп, бəдiк айту арқылы халық əр түрлi дерттердi алдап-арбап, 
басқа жерлерге, басқа жайға ауыстырмақ, көшiрмек ниетiнде болады. 
Əрi оған жақсы жай, жайлы қоныс ұсынып отырған. Сөз тəңiрiсiмен 
үшкiрiп, бəдiк айту жолымен одан құтылмақ болған. Бəдiкке ұсынатын 
қоныстары аса жайлы болумен бiрге, тым сыйлы, адам қызығарлық 
болып келген.

Ай, бəдiк, көшер болсаң, сайларға көш,
Жылқыда мiнiлмеген тайларға көш.
Таппасаң одан жайлы, мен айтайын,
Тең түскен төрт құбыласы байларға көш!

Əрине, бұл айтылған жолдардан бiз бəдiктiң əлеуметтiк сырын 
да анық аңғарамыз. Еңбекшi халық бəдiктiң бетiн «Тең түскен төрт 
құбыласы байларға көш» –дей отырып, оны жағдайы аса жақсы бай 
адамдарға қарай бұрып отырған. Бəдiк айтысының аяғында «көш», 
«көш» деген қайталама да iндеттi көшiру мақсатында айталып отырған. 
Сондықтан да ғұлама ғалым, академик М.О. Əуезов бəдiк жайлы 
тоқтала келiп: «Аластау», бағып, қағу сияқты бақсы қуаныштық түрiн 
танытады», – деген ойды алға тар тады.

Иə, келе-келе адам баласының ой-сана, сезiмiнiң есейе, жетiле 
түсуiне орай, бəдiк айтысы дiни наным-сенiмдерден арылып, жаңа 
сипат ала бастайды. Ендi ол жастардың əзiл-оспақ қалжыңына, сауық 
кешiне айнала түседi. Сөйтiп, бұрынғы бəдiк өлеңдер ендi жастардың 

Адам мен 
жануарлар айтысы

көңiл-күйiн бiлдi ретiн – салт өлеңi дəрежесiне көтерiледi. Мəселен: 
жiгiт:

Қаратауым дегенде, Қаратауым,
Тау басынан соғады қара дауыл.
Сiздiң үйде бiр бəдiк бар дегенге,
Қаптай көшiп келедi бiздiң ауыл,

десе, қыздар тобы:
Бəдiк кетiп қалыпты таудан асып,
Таудан арғы бұлтпенен араласып,
Ендi екеумiз бəдiктi тауып алып,
Шын құмардан шығалық сабаласып,

дейдi.
Мұнда о баста дiни наным-сенiмнен туған бəдiк 

айты сының мазмұнында пəлендей берекесiз ой 
тудырарлық артық ешнəрсе жоқ. Тек онда өмiрге 

аса құмар жастардың өзара қалжың, қақтығыстары, əзiл-оспақтары 
ғана  аңға рылады.

Халық ауыз əдебиетiнде төрт түлiк малдың алатын орны айрықша 
екендiгiн жақсы бiлемiз. Сондықтан да  ауыз əдебие тiмiзде жануарлар 
мен адамдардың  өзара айтыстары жиi-жиi кездеседi. Мəселен: үй иесi 
мен сиырдың айтысын алып қарауға болады.

Иесi:
Шолақ сиыр, көзiңдi ояйын ба?
Биылғы жыл соғымға сояйын ба?
Биылғы жыл соғымға сойып алып,
Танабайға жаяңды қояйын ба? –

десе, оған сиыры:
Шиыршықтап қыл арқан ескенiңде,
Қу шолақты соялық дескенiңде.
Қу шолақты соғымға сойып алып,
Бүржекейден көрермiн көшкенiңдi,

деп жауап қайырады.
Осы сияқты иесi мен атының айтысы, аңшының аң дармен ай-

тысы т.б. сияқты жануарлар мен адамның айтыс тары ауыз əдебиетi 
үлгiлерiнде аса мол кездеседi.

Бұл айтыстардан халықтың күн көрiсi, тiрлiк 
ты ныстары, бiр кездегi дүниеге, өмiрге деген көз-

қарастары анық байқалады.

Айтыстар iшiнде ерекше орын алатын, əрi аса мол тараған, ең 
көне түрлерiнiң бiрi – жұмбақ айтысы. Бұл айтыс негiзiнен өмiр мен 
табиғаттың тамаша сырларын терең бiлсем деген асқақ арманнан, адам 
тiлегiнен туған.

Адам санасы жетiлiп өскен сайын, өз айналасындағы құбы лыстарға, 
табиғаттың əсем сырларына ой көзiн қадап, оның негiзгi сыр-сыпатын  
бiлгiсi келедi. Сол сырларды бiлу, түсiну ниетiнде, бiлмегендердi 
бiлдiргiсi келiп, соған жұмылдыру, сөйтiп жастардың ойын, сана-
сезiмiн ояту ниетiнен туындаған деуге болады. Сол үшiн де жай ғана 
ұсақ нəрселерден бастап, оларды жұмбақтап айту арқылы, өздерiнiң 
ой-саналарын кең өрiс ал дыруды мақсат етедi.

Жұмбақ айтыстары да негiзiнен ұйқасқа құры лады, онда тапқырлық 
пен шешендiк сырлары да көрiнiс табады. Мəселен: «Жұмбағым 
жұтылды, ыққа қарап құтылды», – деген сияқты аса ықшам түрлерi, 
өлеңмен айтылатын ұзақ түрлерi де мол кездеседi. Ал, өлеңмен айты-
ла тын ұзақ түрлерi адам баласының ой-санасы жетiлген шақта туған 
деу ге болады.

Жұмбақ айтысының бiр ерекшелiгi, оны кез келген ақын айта ал-
майды. Жұмбақ айтысына түсу үшiн, өз жанынан өлең шығара бiлу 
жеткiлiксiз болады. Жұмбақ айтысына түсетiн ақындар өмiрдiң барлық 
салаларын терең бiлетiн, аса бiлiмдi болумен бiрге, табиғаттың тамаша 
сырларын терең бiлетiн болуы қажет.

Жұмбақ айтысында ақын не нəрсенi жұмбақтап айтқысы кел-
се, оның еркi өзiнде. Өмiрдiң əр алуан құбылыстарын жұмбақтап 
айта беруi мүмкiн. Оған ешкiм тыйым салмайды. Ал оның шешiмiн 
айту  ақыннан ерекше тапқырлықты қажет етедi. Ненi жұмбақтап ай-
тып отырғандығын болжап, табан астында шеше салу екiнiң бiрiнiң 
қолынан келе бермейдi. Оған үлкен бiлiм, биiк парасат, тереңдiк керек-
ақ. Сондықтан да жұмбақтап айтушылар аса сирек кездеседi. Оның 
үстiне жұмбақталып айтылатын нəрселердiң бəрi өмiр шындығынан 
алынады. Жұмбақ айтушы əрбiр ақын  өзiнiң талант-талғамына, дүние 
тану бiлiмiне орай, кейде дұрыс айтып, дұрыс шешiп жатса, ендi 
бiреулерi дөп баса алмай, кейде таяз, кейде терең шешуi де, айтуы 
да мүмкiн.

Қазақ ауыз əдебиетi үлгiлерiндегi жұмбақ айтысы арасында 
«Сапарғали мен Нұржанның жұмбақ айтысы» ерекше орын иелейдi. 
Олар өз айтыстарында айрықша бiлiмдiлiгi мен тапқырлықтарын та-
маша таныта бiлген. Мəселен:

Сапарғали:
Нұржаным, бiлдiрейiн сiзге тағы,
Құс көрдiм өзi жансыз бiр аяғы.
Теңiзде салған жолы сайрап жатыр,
Байыппен ойлап тапсаң мұны-дағы.Нұржан:
Сапеке, айтқаныңды қазiр табам,
Жансыз құс бiр аяқты – мұның қалам,
Теңiз мысал қағаз ғой, жолың – жазу,
Жұмбағың осыменен болсын тамам.

Сапарғали:
Бiр құс бар қанат жайса дөп-дөңгелек,
Адамнан еш уақытта жүрмес бөлек.
Ұшырса, қондырса да еркi адамда,
Шықпайды панаңыздан көлеңкелеп.

Нұржан:
Мысалы жайса зонтик құс секiлдi,
Тетiгi қолда болған iс секiлдi.
Жауса – пана, күн шықса – көлеңкесi,
Достығы бейне сiз бен бiз секiлдi,

деп, екi ақын да өздерiнiң аса тапқырлығын жан-жақты аңғартады.
Қазақ халық ауыз əдебиетiнде жұмбақ айтысын ерекше кең өрiс 

алдырған Əсет пен Рысжан, Қожахмет пен Əубəкiр т.б. ақындардың  
есiмдерiн атауға болады. Олардың жұмбақ айтысында патша өкiметiнiң 
отарлау саясаты, ел əкiмдерiнiң жауыздық iс-əрекеттерi, зорлық-
зомбылықтары қатты сынға алынып əшкереленедi. Тiптен, Əубəкiр мен 
Қожахмет телеграфты да жұмбақтап айта бiлген.

Аса бiлiмдi, терең ақындар əлеуметтiк-экономикалық жағдайларды 
да жұмбақтап айту арқылы, қоғамда болып жатқан түрлi өзгерiстердi, 
игi iстер мен келеңсiздiктердi де айта алады.

Ал, жұмбақ айтысы негiзiнен адамдардың дүние сырларын тануға 
жұмылдырумен бiрге, өмiрдi терең тануға, ой-сананы жетiлдiре 
түсуге, қиялдарды шарықтатуға мол мүмкiндiктер туғызады. Адамды 
жан-жақты ойландырып, терең толған дырады. Сол үшiн де жұмбақ 
айтысының тəлiмдiк  тəрбиелiк  мəнi аса зор.

Салт айтысы негiзiнен екi түрге бөлi недi. Бiрiн-
шiсi – қыз бен жiгiт айтысы болса, екiншiсi –ақындар 

айтысы. Қыз бен жiгiт айтысы той-жиындарда, ойын-сауық кеш терiнде 
айтылса, ақындар айтысы халық алдында, алқалы топ арасында, үлкен 
сахналарда айтылады. Əдетте, қыз бен жiгiт айтысында ақынды 

таңдап, талғамайды. Оншалық ақындығы жоқ жiгiттер де, қыздар да 
өздерiнiң үйреншiктi, жаттап алған бiрқақпай өлең дерiмен де айтыса 
беруi мүмкiн.

Дегенмен кейде, нағыз ақын жiгiт пен ақын қыз өзара кездесiп 
қалса, немесе бiрiн-бiрi бiлсе, арнайы iздеп барып айтысуы да мүмкiн. 
Немесе, кездейсоқ кездесiп қалып та айтысады. Дейтұрғанмен, қыз 
бен жiгiттiң айтысы – салт айтысының ең жоғарғы түрi деуге болады. 
Қандай iрi ақын болса да, алғаш өз айтыстарын ауыл арасында болатын 
той-жиындарда бастап, одан əрi шыңдалып жетiледi. Сөйтедi де, ел на-
мысын қорғай отырып, үлкен-үлкен əлеуметтiк мəселелердi көтередi. 
Талай-талай айтыстарға түсiп, əбден ысылып-жетiледi. Мəселен: Қыз 
бен жiгiт айтысына «Омарқұл мен Табияның» айтысын жатқызуға 
болады. Бiрiн-бiрi сүйген екi жас бiр-бiрiне деген көңiл күйiн, iшкi 
сезiмдерiн бiлдiредi.

Омарқұл:
...Ақылың болса сөздi аңғар деймiн,
Көңiлiңде пiспей қалған нан бар деймiн.
Сергелдең сенiң үшiн болдым талай,
Аулыңа қона түнеп, жатсам деймiн...
Айтқан серт өз мойныңа бар, бар деймiн, – десе,

Табия:
Мен жетсем, уəдеге сен жетпедiң,
Қайғымды қай-қайдағы тербетпегiн.
Айтқан серт, алысқан қол сенi тапсын,
Аузыңды байқап сөйле, керкеткенiм.
Арасын екi ауылдың болжал етiп,
Жерiңе iздеп жүрiп келмеп пе едiм.
Мен келсем, жiгiт түгiл сайтан да жоқ,
Соңыңнан iздеп жүрiп өлмек пе едiм... –

деп, жiгiтке өкпе-назын əдемi жеткiзедi.
Сөйтiп, екi жас əр түрлi себептермен бiр-бiрiне берген уəделерiнiң 

үстiнен шыға алмағандықтарын мойындайды. Екеуi қосыла алма-
ғандарын армандайды. Аяғында келiп, екеуi де лаж дарының 
жоқтығына амалсыз  бас иедi. Кейде  қыз бен жiгiт айтысы күлкiге, 
өзара сайқы – мазаққа құрылуы да мүмкiн. Мəселен: Мұрат ақын өзiнiң 
сүйген қызы Жантөлi бiр байдың таз баласына тұрмысқа шыққанда, 
оның артынан iздеп барып айтысқан екен. Сонда Жантөлi:

Жүргенде өзiмсiнiп жазым қашты,
Қолымнан асыранды қазым қашты... –

десе, оған қолма-қол Мұрат ақын:

Шiлденiң, сарша тамыз ыстық кезi,
Жантөлi, арқандап қой, тазың қашты, –

деп, қызды тазға тидiң деп сынай тiл қатады.
Қорыта айтқанда, қыз бен жiгiт айтысы шын мəнiндегi ру, ел 

мəселесiне бармай, өзара қақтығысқа, кейде əзiл-оспаққа құрылып 
отырады. Кейде өз шеңберiнен ары асып, елдiң, рудың мүддесiн 
көздейтiн, əлеуметтiк мəселелердi қамтитын айтыстарға да жалғасып 
кетуi мүмкiн. Оның бəрi айтысып отырған қыз бен жiгiттiң талан-
тына, тапқырлығына байланысты болмақ. Сон дықтан қыз бен жiгiт 
айтысына да, ақындар айтысына да үзiлдi-кесiлдi бөле қарауға бол-
майды.

Қазақтың айтыс өнерi ат жарысымен, балуан-
дар күресiмен пара-пар. Демек, ақындар айтысы 
да жарыс. Бiрақ бұл –  өнер жарысы, сөз сайысы. 
Академик-жазу шы М. Əуезов айтқандай: «Айтыс – 
сөз барымтасы».

Ақындар айтысы – айтыс жанрының кейiнгi даму кезеңi нiң жемiсi. 
Ол қазақ ауыз əдебиетiндегi айтыстар негiзiнде өрiс алып дамыған. 
Ақындар айтысының негiзгi тартыстары ру мəселесiнiң айналасында 
болады. Əдетте əр ақын өз руы атынан сөйлейдi, екеуi де өз руларының 
басшыларын, қасқалары мен жайсаңдарын, бай-феодалдарын мадақтап, 
дəрiптейдi. Сонымен қатар екi ақын да қарсы жақтың сол мадақтап 
отыр ған мықтыларының жауыздық қылықтарын, елге, халыққа жа сап 
отырған зорлық-зомбылықтарын барынша əшкерелейдi. Сөйтiп, үстем 
тап өкiлдерiнiң бет пердесiн ашады. Демек, ақындар айтысында рулық-
феодалдық заманның ащы шын дығы айқын көрiнедi.

Сонымен қатар ақындар айтысында сүйенiш, тiлге тиек болатын-
дар – əр рудың батырлары, олардың ел үшiн жасаған ер лiктерi. Əр 
рудың ақыны өз батырларын мақтан етiп, олардың ерлiк iстерiн, бүкiл 
ел мұңы, жұрт пайдасы үшiн қан шалықты ерiк-күш жұмсалғанын ай-
тып, қарсы жағына аспас бел етедi.

Жалпы, халық ақындарының көпшiлiгi өз ойын батыл айта алған. 
Халық ақындарының iшiнде де өз кезiндегi азуы алты қарыс бай-
феодал, сұлтандардың жауыздық-зұлымдықтарын беттерiне басып, 
əшкерелеп  сөйлейтiндер аз болмаған. Жан кiсiнiң Қоқан ханына, 
Шернияздың Баймағамбетке, Шөженiң Бəйтiкке, Сүйiнбайдың Тезекке 
айтқан сөздерi – бұған дəлел.

Ақындар айты-
сының өзiндiк 
ерекшелiктерi

htt
p:/

/ed
up

ort
al.

uz



111

Үстем тап өкiлдерiн батыл сынап, олардың зымияндық əрекеттерiн 
шенеу айтыстарда жиi ұшырайды. Өйткенi айтыста əр ақынның арқа 
сүйейтiн белгiлi бiр күштерi бар. Олар, бiр жағынан, соларға сүйенсе, 
екiншiден, əр ақын өзiнiң ақындық намысын қолдан бермеуге, қарсы 
жағын жеңуге тырысады. Олардың ең мықты тiрегi – əрине, халық.

Шын ақын дəрежесiнде танылғандарға сөз кеңшiлiгiн берiп, олардың 
еркiн сөйлеуiне мүмкiндiк туғызу – елдiң ескi дəстүрi. Мысалы: 
«Құлмамбет пен Түбектiң» айтысында сол кезде ұлы жүзге сұлтандық 
құрып, дегенiн iстеп отырған Тезектiң ұрлығы мен сұмдығы батыл 
əшкереленедi. Құлмамбет оны қорғай сөйлемек болып, қаншама дiл-
марлыққа салынса да, шындыққа сүйенген Түбек оны жеңiп шығады.

Тезектiң жауыздық iстерiнiң бетiн ашуда Сүйiнбай Түбек тен де 
асып түседi.

Аға сұлтан төренiң аулына iзет көрсетуден бас тартып, жаяула май, 
атпен келген Сүйiнбайды жазалап, атын айыпқа алмақ болған Тезекке 
Сүйiнбай:

Атандың осы күнi Тезек төре,
Елден жылқы қоймаған кезеп төре.
Телi менен тентектi тыяд  десе,
Өзiң ұрлық қыласың, əттегене! –

деп, төренiң қылмысын бетiне басады.
Тағы бiр жерiнде:

Сəлемге келген кiсiнiң атын алып,
Ұры төре, саған да келер кезек, –

деп, оған қыр көрсетiп те қояды.
Тезектiң баласы өлiп, ешкiммен сөйлеспей қойғанда, Сүйiнбай:

Жатырмысың, хан Тезек, тұрмаймын деп,
Сүйiнбай саған келдi жырлаймын деп.
Алса құдай, өзi берген балаңды алды,
Жатырмысың құдайдың қой, түйесiн ұрлайын деп, –

деп, батыл үн қатады. Сүйiнбайдың Тезекке бұлайша қатты ай-
туы – халыққа сүйенгендiк.

«Шөже мен Балтаның» айтысынан да осындай жайттарды көремiз.
Шөже – XIX ғасырда өмiр сүрген айтыс ақындарының iшiндегi ең 

iрiлерiнiң бiрi.

Шөже Қаржаубайұлы 1803 жылы туып, 1895 жылы өлген. Шөженiң 
аталары да, өзi де Қуандық елiнiң iшiнде туып өскен. Ол айтыстарын-
да Қуандықты өз елiм, өз руым деп мадақтай сөйлейдi. Бiрақ, арғы 
тегiнде бiр атасы қырғыздан шыққан болса керек. Айтысқа түскенде 
ақындардың Шөжеге артар бiр мiнi – осы. Екiншiсi – Шөженiң ше-
шектен екi көзiнiң соқырлығы. Соны айтысқа түскен ақындар Шөженiң 
бетiне басады екен. Бiрақ сөзге жүйрiк Шөже  мұның бəрiне де ұтымды 
жауап қайтарып, сайыста жеңiп шығып отырған. Ол:

Мұқтасар сөзiм майда тақтасындай,
Бұхардың омырауым қақпасындай.
Көзiме он жетi ақын түк қылған жоқ,
Сен қыларсың атаңның қақ басын-ай! –

деп жауап бередi.
Өзiнiң айтуынша, Шөже он жетi ақынмен айтысқан. Шөже айтыс-

тарынан бiзге мəлiмi: «Шөже – Орынбай», «Балта мен Шөже», «Шөже 
мен Кемпiрбай», «Жанақ пен Шөже», «Шөже –Тезекбай» сияқты  ай-
тыстар.

Шөже өзiнiң Балта ақынмен айтысында Алшынбайды да, Құнанбайды 
да, Жолшораны да өлтiре сынайды. Бұлардың үшеуi де – үш рудың ең 
мықтысы, iрi феодалдары.

Құнанбайдың: «Мына тақылдаған соқырың кiм?» – деген сөзiне 
Шөже табанда жауап қайырадыда:

Кем-кетiк толып жатыр таз бен соқыр,
Жемтiк молда Алдияр құран оқыр, –

деп, Алшынбайдың таздығын, Құнанбайдың соқырлығын меңзесе,
Жолшора, өзiң – қазы, əкең – Анай,
Параны бұрын берiп, жеңдiң талай.
Алдыңда жетi тамұқ, сегiз жұмақ,
Қайсысына кiруiң екiталай, –

деп, Жолшораның парақорлығын да бетiне басады.
Балта ақын байға жарамсақтанып, соларға ара түссе, Шөже 

Құнанбай сияқты шонжарларға бас имейдi, қайта сүлiктей сорып 
отырған зұлым дықтарын бүкiл жұрт алдында масқа ралайды. Үстемдiк, 
өктемдiк етушiлерге қарсы батыл үн көтередi.

«Ақындар айтысында «жаттама» (трафа рет) 
өлең дер аз болады» (С. Мұқанов). Олар өлеңдi 

Айтыстың өзiне тəн 
ерекшелiктерi

табан астында шығарады, тосыннан айтысады. Айтыс үстiнде та-
лай күтпеген жайлар кездеседi. Ақындар тақырыбы белгiсiз, тосын 
сұрауларға тап болады. Екi ақын да бiрiн-бiрi тығырыққа қамау үшiн, 
бiрiн-бiрi сүрiндiру үшiн, өмiр құбылыстарын жұм бақ етiп те тартады. 
Соның бəрiне ақындар жөппелдемеде жауап беруге, дəлел айтуға əзiр 
болуы керек. Мұның бəрi ақындардан сөзге жүйрiктiктi, бiлгiрлiктi, 
тапқырлықты, ұсталықты қажет сiнумен қатар, ел-елдiң шежiресiн, та-
рихын, жер жайын, этнографиялық ерекшелiктерiн бiлудi керек етедi. 
Олай бол маған күнде құр дiлмарлықпен ештеңе өндiре алмайды, сай-
ыста дəрменсiз болып қала бередi. Əрине, жаттанды сөз өрнегi ешбiр 
ақынның мəртебесiн биiктетпек емес.

 Ақындар айтыс өлеңiн айтудан бұрын өзiнiң асқақ əуенiне басып, 
делебезесiн қоздыра отырып, қарсылас ақынды тұқырта түспек болып, 
сөз өрнектерiн ұтымды ұйқаспен төпей бастайды. Мəселен: «Əсет пен 
Ырысжан айтысында», Ырысжан:

Алты ақын Аязбай мен Шашубайлар
Артымнан жете алмаған құстай қуып.
Дау айтып күнi бұрын көрсетпелiк,
Майданда озса жүйрiкке есептелiк.
Орта жүз түгел бiлген Ырысжанмын,
Үш кессе қауқарым бар кесiрткелiк, –

деп, Əсеттi ықтыра, ығыстыра сөйлейдi. Оған Əсет те:
Айыр көмей, жез таңдай, қаусырма жақ,
Алты арысқа бiлiнген əкең менмiн, –

дейдi.
Ақындар айтыс барысында өзiнiң қарсыласына қарағанда биiктiгiн, 

асқақтығын айта отырып, оны жеңу, сөзден тоқтату жағын ойласты-
рады. «Əжек пен Шəрiпжамал» айты сына көңiл көзiн қадасақ, олар 
өздерiн таныстыра келiп, ақындық өнерлерiнiң асқақтығын, сөзге 
жүйрiктiктерiн айта отырып, өзiнiң биiктiгiн баса тiлге алады. Мəселен: 
Əжекең: «Мен саған бiле бiлсең келген тажал», – десе, Шəрiпжамал да 
өзiнiң осал емес тiгiн: «Шын желсем жорға да мен, жүйрiк те мен... 
Шаңыма шалдырмаспын күндiкте мен» – деп, ығыспай, үстемдiгiн 
таныта түседi. «Бiржан мен Сара айтысынан» да осындай шынайы 
айтыс тың тамаша үлгiлерiн байқау мүмкiндiгiне ие боламыз.

Кейде ақындар жеке бастарындағы кемтарлық пен мiндерiн де айта 
отырып, қарсыласын сөзден тоқтату жолдарын қарастырады. Мəсе лен, 
8– Əдебиет, 9-сынып

«Шөже мен Балта ақынның айтысында», Балта Шөженiң соқырлығын 
бетiне баса айтып, оны кемiтпек болады. Өзiнiң арқасүйерлерi болған 
Құнанбай мен Алшынбайды мадақтай келiп, Шөженi соқыр деп кемсiте 
тiлге алады. Оған дес бергiсi келмеген Шөже бiрден:

Ұры шiркiн, қорықпайсың бiр құдайдан,
Салымым бар бұрыннан-ақ осындайдан.
Соқыр, соқыр дейсiң де еш тынбайсың,
Соқыр десең, құтылсайшы Құнанбайдан, –

деп, асқақ талантын танытады.
Мiне, одан намыстанған Құнанбай: «Өзiңе келетiн сөздi 

бiлмейсiң!», – деп Балта ақынды үйден қуып шығады.
Кеншiмбай деген ақын Айсұлу деген ақын қызбен айтыспақ боп  

əдейi,  iздеп барады. Аса талантты қызды сөзден ұту үшiн оның 
мiнiн iздей бастайды. Бiрақ асқан сұлу, келiмi келген қыз сөзге де дес 
бермейтiн өткiр тiлдi уытты ақын болады. Өн бойынан титтей де мiн 
таба алмайды. Қыздың жалғыз ғана мiнi – күйеуi қап-қара, ернi жырық 
екен. Кеншiм бай сол жерден қызды тұқыртпақ болып:

Ерiнi күйеуiңнiң жаман екен,
Қоймасаң жабыстырып желiмменен.
Əр түрлi масқараңды шығарамын,
Жарқыным, ерегiспе менiмен, –

деп, сүймесе де амалсыз қосылған күйеуiнiң нашарлығын тiлге алады 
да, одан əрi қыздың шымбайына батыра:

Ертерек, уақытың өтпей теңiңдi тап,
Айтамын бұл сөзiмдi аяғаннан, – 

деп, қыз тағдырына үлкен аяныш бiлдiредi.
 Шын мəнiндегi талантты ақындар айтыс барысында сөзден ұтылса,  

қарсыласын мойындай бiледi де, одан əрi сөз та ластырмайды. Белгiлi 
айтыскер ақын Кемпiрбай Шөжеден жеңiлгенiн анық мойындай келе:

Келiп ем осы тойға өктемденiп,
Жүрушi ем қу соқырдан секемденiп,
Бағасы жоқ соқырмен айтысам деп,
Жығылдым төрт аяғым көктен келiп, –

деп, өзiнiң ұтылғанын ашық айтады.

Ауыз əдебиетiнiң өзге түрлерiне қарағанда, айтыстың өзiн дiк ерек-
шелiгiнiң бiрi – айтысқа бiрнеше əйел ақындарының қатысқандығы дер 
едiк. Мiне, сондай аса талантты ақындар ретiнде Сара мен Ырысжан, 
Күнбала мен Ақбала, Табия мен Тоғжан есiмдерiн ерекше атауға бо-
лады. 

Ақындар айтысының тағы бiр ерекшелiгi, Мұхтар Əуезов сөзiмен 
айтқанда,  оларда: «Халық театрының анық, дəл ұрығы бар», – деуге 
əбден болады.

Айтыс аса əсерлi болуы үшiн ақындар домбыраның, сырнайдың 
не, қобыздың сүйемелдеуiмен  əнмен айтады. Театр актёрлері секiлдi 
əр түрлi мақамдарға салып, сан алуан əдiспен құбылта айтады. Бұл 
да – ақын талантына байланысты болмақ. Айтыс – ақындықтың бiрден-
бiр тəрбие мектебi. Өйткенi, сөз сайысы барысында олар шыңдала, 
ысыла түседi. Барған сайын ақындық арыны ашылып, кемелденедi. Ай-
тыс барысында терең ой, шешен сөз, тамаша бейнелi – образды сөздер 
ерекше көз тартады. Тыңдармандарды айрықша серпiндiрiп, өздерiне 
баурап алады.

Сұрақтар мен тапсырмалар

1. Айтыстың қандай түрлерiн бiлесiңдер?
2. Ақындар айтысының негiзгi ерекшелiктерi қандай?
3. Айтыс ақындарының жазба ақындарынан айырмашылығы неде?
4. Өз елдi мекендерiңде қандай айтыс ақындары бар?
5. Мектепте өздерiң де бiр-бiрiңмен айтысып көрiңдер. 

«БIРЖАН МЕН САРА» АЙТЫСЫ

Айтыстар iшiнде өзiнiң көркем дiк ерек-
шелiгiмен де, құры лысы жа ғынан да көз тар-
тып, көңiлге ай рықша ұялай түсетiнi – «Бiржан 
мен Сара» айтысы деуге болады. Бұл –қазақ 
халқы арасындағы ақындар айтысының ең 
шоқтығы биiк, аса зор үздiгi. Өйткенi, бұл 
айтыс ай тыстың екi үлгiсiн өз бойына сiңдiре 
бiлген. Бiрiншiден, ол – қыз бен жiгiт айты-
сы екендiгiн аңғартса, екiншiден, ақындар 
айтысының тамаша үлгiсiн де аңғартады.

Бiржан мен Сара – көпке бел гiлi, тарихта 
болған iрi таланттар. Бiржан сал Қожағұлұлы Бiржан сал

1834 жылы бұрынғы Көкшетау облысына қарасты Ең бекшiлер ау да-
нында дү ниеге келiп, сол жерде 1897 жылы қайтыс бо лады. Ол жаста-
йынан-ақ əн, өлең айтып, ха лық құрметiне бөленедi. Сөйтiп, халық 
арасында: «Əншi, ақын, сал Бiржан» болып кеңiнен танылады. Ылғи 
да ел аралап, əн салады, айтысқа түсiп өзiнiң ақындық арынын жан-
жақты танытады. Əсiресе, ол шығарған «Жан  бота», «Лəйлiм шырақ», 
«Көкшетау», «Адас қақ», «Жамбас сипар», «Айтбай» секiлдi əндер 
халық арасында кең тарағандығы соншалық, күнi бүгiнге дейiн оны 
халық əншiлерi орындап жүр. Сөйтiп, Бiр жан – қазақ музыка мəдение-
тiнiң дамуына да өзiнiң аса мол үлесiн қосқан талант.

Оның өмiрi мен өнерiне тереңiрек үңiлер болсақ, Темiртас, Қалкен 
атты екi ұлы мен Асыл, Ақық атты қыздары болған. Бiржан бала-
шағалы болып, егде тартса да əншiлiк өнерiн тастамаған. Оған туыстары 
наразылық бiлдiрiп, үйден шығармау амалын көздейдi. Бұл iрi талант 
иесiне қатты батады. Содан өмiрiнiң соңғы шақтарында шалықтаған 
науқасқа да тап болады. Ол басына түскен ауыр жағдайларын балала-
рына былай деп жеткiзедi:

Темiртас, Асыл, Ақық балдан тəттi,
Қинауға салады екен адамзатты.
Үкiдей желпiндiрген қарақтарым,
Шешсеңшi, бiлегiме арқан батты, – 

дейдi де, одан əрi:

Сөйлесем бал тамады таңдайымнан,
Тағдырдың бiзге орын қандайынан,
Темiртас, Асыл, Ақық мейiрбаным,
Кетсеңшi, бiр сүйгiзiп маңдайыңнан, – 

дейдi.
Кезiнде ағайын-туыстары оны «жынданды» деп, байлап та қойған 

көрiнедi. Не шара, сол науқастан айыға алмай, бұл пəниден 1897 жылы 
63 жасында көз жұмады. Үш жүздiң ардақты ақыны, тамаша əншiсi 
Бiржан жай ақын ғана емес, керемет əншi, сал серi адам болған. Ол 
əн шығарушы, əрi оны мақамына келтiре орындаушы да. Оның үстiне, 
əнiне лайықты сөз шығара бiлетiн аса зерделi ақын да. Бұл – кез келген 
өнер адамының бойына бiте бермейтiн тамаша қасиет.

Бiржан – аса асқақ, өр мiнездi iрi тұлға, iрi ақын болған. Ол өз 
заманындағы байға да, болыс, билерге де, айлалы əкiмдерге де бас 
имеген жан. Не шара, өнердiң қадiрiн бiлмеген кейбiр топастар Бiржан 
соңына түсiп, оның ақындық, əншiлiк қасиеттерiн қадiрлемеген. 

Бiрақ қара пайым халық қадiр тұтып, айрықша қастерлеген. Ол өзiнiң 
қайсарлығын өлең жол дарында:

Жасым бар жиырмада жасырмаймын,
Басымнан дұшпан сөзiн асырмаймын.
Басымнан дұшпан сөзi асып кетсе, 
Сен түгiл, патшаға да бас ұрмаймын, – 

деп, ашық айтады.
Ақын қыз Сара Тастанбек қызы да – та рихта болған адам. Ол 

Талдықорған облысына қарасты Ақсу ауданында дүниеге кел ген. 
Бiрақ оның туған жылы мен өлген жылы белгiсiз. Дегенмен ол атақты 
Молықбай қобызшы мен Түбек ақындар жасаған өңiрден шыққан ақын 
қыз. Ол, əкесi ерте қайтыс болғандықтан жоқшылықтың тауқыметiн 
көп көрген. Сон дықтан да ақын қыз өз сөзiнде: «Тұрмыстан туысымен 
таяқ жедiм» – деп, ашына үн қатады.

Дегенмен, Сара жастайынан-ақ домбырашы, сауықшыл, күйшi, 
əншi, ақындар арасында өседi. Əсiресе Молықбай күйшi мен Түбек 
ақын дардың өнерi оны елiктiре түсiп, өз жетегiне үйiредi. Сөйтiп, əн, 
күй, асқақ жыр өн бойын шымырлатып, ерiксiз қолына домбыра ал-
дырып, əншi қызды шаршы топқа жұмылдырады. Сондықтан да Сара:

Той-жиын, шiлдехана қайда болса,
Сайрайтын болдым ендi жағым сенбей... –

дейдi. Тiптен:
Белгiлi қанша жұртқа атым – Сара,
Iшiнен ер Қаптағай шықтым дара.
Домбыра ап, он үшiмнен сөз сөйледiм,
Келемiн бiр сүрiнбей жеке-дара.
Мiнекей, он сегiзге биыл келдiм,
Сан жүйрiк iлескен жоқ самғағанда, – 

деп, өзiнiң тамаша талант иесi екендiгiн де ашық айтады.
Мiне, осындай екi талант бiр-бiрiмен сайысқа түседi. «Бiржан 

мен Сара» айтысының негiзгi тақырыбы – əйел тең дiгi мəселесi. Ай-
тыста сол кездегi феодалдық заманның аса қатал да ащы шындығы 
паш етiлген. Сол кездегi қазақ əйел дерiнiң аянышты халi, барын-
ша қайғылы тұрмыс-тiршi лiктерi анық көрiнiс тапқан. Қолына он 
үш жасында дом быра алып, Ер Қаптағай iшiнен жеке-дара шыққан 
ақын Сара – ешкiмдi iлес тiрмеген шын мəнiндегi шынайы талант иесi. 
Бүкiл жұртқа аты əйгiлi – ол өз басындағы қайғы-қасiрет арқылы сол 

кездегi қазақ əйелдерiнiң мұңын, қайғы-қасiреттерiн айта бiлген. Аса 
саңлақ шешен, асқан сұлу Сара феодалдық заманның құрбаны болады. 
Сондықтан да ол Бiржан салға:

Қажыеке, күнi құрсын ұрғашының,
Билiгi болмаған соң бiр басының.
Берген соң терi-терсек ит те алады,
Пұлындай берекесiз арбашының..,–

деп, өзiнiң мұңын шағады.
Сөйтiп, Сара сол кездегi қазақ əйелдерiнiң қайғылы халiн, ауыр 

тұрмысын көзге толық елестетедi. Басқаны былай қой ғанда, аса сұлу 
əрi өнерпаз Сара да өзiнiң сүйгенiне бара алмайды, терi-терсекке са-
тылып, ерiксiз кетедi.

Сараның: «Жоқ екен жүйрiк иттей өлсем құным», «Ажал да кiсi 
таңдап алады екен, сол иттi неге қойған алып кетпей», «Денi сау кез 
болмадым бiр тазыға», – деген жолдарынан кешегi теңсiздiк заманында 
көз жасын бұлаған қазақ қыздарының зары елестейдi.

Қалың мал – қазақ əйелдерiн шырмаған ескiлiктiң мықты торы. Ай-
тыста сол қырсықты ескi əдет-ғұрыпқа, салт-санаға наразылық бiлдi-
рiледi.

Сараның аянышты халiне жаны ашыған Бiржанның:
Обалың Есiмбек пен Тұрысбекке,
Күйеуiң жаман екен, ей, бейшара...
Ел-жұртың қорықпайды екен көз жасыңнан...–

деген сөздерiнен де, сол сияқты «Қажыеке, сiзге айтатын арызым сол, 
Қапамын баста билiк болмағанға» – деген Сара сөздерiнен де қазақ 
əйелдерiнiң күңдiк халiне кiмдер кiнəлi екенi айқын сезiледi.

Сара ақыл-парасаты, ақындық-əншiлiгi жағынан Бiржанмен иықтас, 
пара-пар «өнерге екi жағы бəрi бiрдей» Бiржаннан кем түспейдi. Сара 
өзi туралы:

Жалынмын жанып тұрған нөсерге өшпес,
Болатпын екi жүздi алмас кеспес...

немесе:
Сөзiме он жасымнан өң берiлген,
Еркек жоқ өз басыма теңгерiлген.
Нəп-нəзiк көзге олқы көрiнсем де,
Сан жүйрiк қойдан оңай өңгерiлген, –

дейдi.

Ол Бiржанға:
Сайраған тамам Найман бұлбұлымын...
Арғымақ бедеуiнiң артығымын.
Он күндей тынбай шапсам, бiр алман дем...
Сөзбенен жеңемiн деп ойламаңыз,
Бiр жерде мүдiрер деп көңiл бөлiп...
Жеңермiн туралатып ырық бермей...–

деп, асқақ үн қатады.
Өзiнiң Тұрысбекке айтқан сөзiнде:

Арыстан, Ниязбекпен iздеп келiп,
Шошынған жүрiсiмнен танбағанда.
Бермеген топтан  екi ақын саңлақ,
Соларға жұрт таң қалды болмағанда, –

деп, өлең өнерiнде өзiнiң осал ақын еместiгiн де аңғартады.
Əнiмен, өлеңiмен Орта жүздi тамсандырған, талай ақынмен айтыс-

та жүлде алған Бiржан да: «Қарамды əрі-берден соң бiр көрмейсiң», 
–деп айтыс үстiнде ерлiк бiлдiре сөйлесе де:

Ел-жұртың қорықпайды екен көз жасыңнан,
Сан жүйрiк көрiп едiм мен жасымнан.
Кемiтер дұшпан шiркiн қай жерiңдi,
Адамзат озар емес бiр басыңнан, –

деп, Сараның ақындығына үлкен баға берiп, айрықша ден қояды. Бiрақ 
Сараның:

Тұңғиық сырым терең барлағанға, –
деп өзi айтқандай, халi ауыр.

Əңгiменiң түйiнi осында. Сара өз дəуiрiндегi басқа қыздардың да 
мұңын айта бiлген. Ақын қыздың бұл сөзi сол кездегi əйелдердiң 
ауыр тұрмысын көзге толық елес тетедi.

Өз өнерiмен тең түскен Сараны ақын Бiржан басқа жерден 
сүрiндiредi. Ол ескiлiк торына шырмаулы едi. Есiмбек, Тұрысбек 
сияқты феодалдар оның көз жасына қарамай, жаны да, тəнi де кемтар 
Жиенқұлға атастырып қойған. Бiржан оны дəл осы бiр осал жерден 
ұстайды.

Майысып сегiз қырлы жүйрiк Сара,
Қай жерден болжамайсың тынарыңды.
Мақтаған Есiмбегiң дəнеме емес,
Басыңнан айыртпаған мұратыңды.
Шақыртып күйеуiңдi осында алдыр,
Көрейiн таңдап алған сыңарыңды, –

деп, Бiржан оның сағы сынар жерiнен жазбайды. «Сөйлесе май тамызған 
бұлбұл» тiлiмен Сара Бiржанға сөзiн мiрдiң оғындай қанша қадап өнер 
таластырса да, «Арғынға жол бермеген есiл тiлi», Жиенқұлға келгенде 
мүдiрей бередi. Ақыры, Сара ақындар айтысының дағдылы дəстүрi 
бойынша, топ алдында жеңiлгенiн мойындап, оның себебiн айтып, өз 
басының мұңын, iшкi күйiнiшiн жыр етедi.

Арғынға жол бермеген есiл тiлiм,
Күн өтпей, қор боп өттi қызыл гүлiм.
Сiздерден ұялғаннан үндемеушi ем,
Есекке қосақтаулы өттi күнiм.
Алтайдың саңлағымен сөйлессем де,
Жоқ екен жүйрiк иттей өлсем құным.
Сiздерге сенетұғын сорлы басым,
Келгенде Жиенқұлға шықпайды үнiм.

Сараның бұл айтқаны тек өз басының ғана мұңы, қайғы-қасiретi 
емес, жалпы сол кездегi əйелдердiң мұңы, қайғы-қасiретi. Бұл – бiр. 
Екiншi – сол кездiң өзiнде Сара секiлдi өрен жүйрiктер əйелдерден 
де шығып, шаршы топта сөз сөйлеп, өз басындағы ауыр дерттей 
тұрмысын, жай-күйлерiн өз ауыз дарынан айтып, кейiнгiлерге қалдырып 
кете алғандығы. Сара өзiнiң сөзiнде тiптi құдай алдында осы зорлық, 
теңсiздiк қалай екен деп сұрау қояды.

Қажыке-ау, көрiп келдiң хақтың үйiн,
Мен түгiл бөтенге де зорлық қиын.
Жиенқұл ерiм болып тұрар ма екен,
Күнiнде таңда мақтар болса жиын? –

дейдi.
Ақын қыз жалғыз ескi əдет-ғұрыпқа ғана емес, əйелдi тұтқын еткен 

дiн тұзағына да наразылығын бiлдiредi.
Рас, айтыстың негiзгi өзегi əйелдердiң бас бостандығы болса да, 

онда өз руының басшыларын, байлары мен би-болыстарын дəрiптеу 
жағы да баршылық. Дегенмен, Бiржан сөздерiнде жаңа бағытқа талпы-
ну жағы аз да болса қылаң берiп қалады. Ол айтыс барысында шын-
жыр балақ, шұбар төс топтан шыққан ұлы Абайды дəрiптеп, айрықша 
даралай сипаттайды. Мəселен, Бiржан:

Ей, Сара, қай кiсiң бар оған жетер,
Өнерiн көрген жанның есi кетер...
Қазаққа мəшһүр болған əдiлеттi,
Оны да жамандайсың, Найман бекер...
Орта жүз Абай қойды атын баптай,
Үйiне ояз кiрмес, жауап қатпай, –

деп, кемеңгер Абайдың аса əдiлдiгiн, оның халық алдындағы абырой-
беделiн, күллi жұртшылықтың оны ерекше қадiр тұтатындығын 
мақтана тiлге алады. Оның кемелдiгi мен кемеңгерлiгiн, озықтығын 
айтады. Мəселен, ақын:

Абайға тамам елiң Найман жетпес...
Зейiнi түпсiз дария көзiң жетпес...
Дос көрген олар заһит ғалымдарды,
Алдынан атасының тағлым алды.
Момынға жəбiр-жапа қыласың деп,
Жiберген жер аудартып залымдарды, –

деп, Абайды өз заманасының бiлгiрi, өмiрдi терең толғай алатын өрен 
ойдың иесi, бiлiмдi адам екендiгiн аша айтады. Əсiресе, Абайдың 
зəбiр-зұлымдыққа қарсы екендiгiн айтумен бiрге, қарапайым халықтың 
мұңын мұңдаушы, зəбiр-жапа шегушiлердiң жебеушiсi екендiгiн де 
баса сипат тайды. Сөйтiп, күллi жұртшылық алдында Абайды мақтан 
тұтатындығын барынша дəрiптей түседi. Абайды өз дəуiрiнiң ұлы ада-
мы екендiгiн көзi тiрiсiнде-ақ ашық айтқан Бiржан ұлы Абайға аса 
жоғары баға бередi.

Жалпы ақындар айтысы екi ақынның бiр-бiрiнiң осал жерлерiн та-
уып, өзара бiр-бiрiнiң кемшiлiктерiн баса көрсету болса, ондай жайт-
тар Бiржан мен Сара айтысында да кездеседi. Бiржан ақын Сараны 
сүрiндiру үшiн күйеуiнiң нашарлығын бетiне басады. Сөйтiп: «Күйеуiң 
жаман екен, ей бейшара», – дей отырып, Сараны сөзден тоқ татады. 
Нəтижеде Сараны жеңедi. Өйткенi Сара да: «Келгенде Жиенқұлға 
шықпайды үнiм» – деп, өзiнiң сөзден ұтылғанын ашық мо йындайды.

Дегенмен, Бiржан Сараның шын мəнiндегi жүйрiк ақын екендiгiн 
ашық мойындайды. Бiр-бiрiнiң ақындық өнер лерiне аса жоғары баға 
бередi. Мiнеки, бұны өзге ақындар айтысына қарағанда, «Бiржан ман 
Сара» айтысының өзiндiк ерекшелiгi деуге болады.

Айтыста Бiржан мен Сара өздерiнiң ақындық, 
адамгершiлiк болмыс-бiтiмде рiмен айрықша көзге 
түседi. Сара да, Бiр жан да – аса кемел өнер иесi 
ретiнде көз тартып, көңiлге ұялайды. Екеуi де бiр-

бiрiнiң бойындағы тамаша қасиеттердi терең танып, оны айрықша 
бағалайды. Өзара өнерлерiне сүйсiне отырып, шашасына шаң жұқтыр-
майтын шын жүйрiк екендiгiн мойындайды. Мəселен, Бiржан:

Ақ үйден айғай салып шыққан кезде,
Бiлгенмiн сөзге қайрат қыларыңды.

Айтыстағы
Бiржан мен Сара 
cипаттары

Менсiнбей қапы қалып өкiнермiн,
Ызғарлы көрiнедi сөзiң суық... –

деп, ақын Сараның тым жүйрiктiгiн бiрден аңғарғандығын ашып ай-
тады. Екеуi де өздерiнiң асқақ ақын екендiгiн жан-жақты танытады. 
Мəселен, Бiржан: «Сайраған Орта жүздiң бұлбұлымын», «Жолықпай 
сөзi өктемге жүрген шығар, Ауылыңда Тұрысбектiң өлер жерi», 
«Мiнi жоқ бiзден шығар сөз бедерi» – деп, өзiнiң iрiлiгiн, кемел ақын 
екендiгiн баса тiлге алады. Тiптен Сараға «Қысқартам адымыңды бiр-
ақ аттап» – деп, салған жерден-ақ дүрсе қоя бередi. Бiржанның сөз сап-
тауынан шошынған Сараның қажы атасы да: «Не деген сөзi бұзық, 
антұрған екен», – деп, сескенедi. Содан ол Сараға бет бұрып: «Өнерiң 
ұлдан артық, қарағым-ай» – дей отырып, ата-бабасының аруағы қолдап, 
жiгерлендiре түссiн деген тiлек бiлдiредi. Сара да Бiржанға дес бергiсi 
келмей, сөз маржандарын ағытады:

Найманда екi жүздi наркескенмiн,
Желкеңдi кеспек үшiн қойған сақтап.
Тозаңың анда-санда бiр бұрқ етер,
Саулатсам бейпiл тiлдi екi жақтап, –

деп, Бiржаннан ығыса қоймайтындығын бiлдiредi.
Бiрақ оған Бiржан тоқтала қоймайды. Барған сайын өр шiп, өзiнiң iрi 

ақындық арынын одан əрi кең өрiс алдыра түседi. Дегенмен Сара да: 
«Сандалтып Орта жүздi əнмен қыр ған» – дей отырып, Бiржан өнерiне  
жоғары баға бередi. Бiржан да: «Бар екен жаннан артық сөйлер 
сөзiң», – деп, Сараның ақындық арынына аса жоғары баға бередi: 
Сараның сөзден ұтылмасына көзi жет кен Бiржан, ақын қыз өнерiне 
таңдана қарайды. Жүйрiктiгiне таң қалады.

Сараның ақындық, əншiлiк өнерлерi оның өз сөзiнен де анық 
аңғарылады. Мəселен, ол: «Кестенiң бiзi сала ал мас» –дей келе, та-
маша сөз өрнектерiн өредi. Мəселен: Сара өз бейнесiн, түр-тұлғасын 
дəрiптеп:

Мойыным сұңғағындай жүзген қудың,
Лебiзiм шырынындай шəрбат судың.
Қаққанда төңкерiлген қас бiтiмiм,
Ашылған айбатындай жiбек тудың... – 

дейдi, одан əрi:
Тамағым жас баланың бiлегiндей,
Иығым тiк сандалдың тiрегiндей.

Бет алдым қоңыр қаздың кеудесiндей,
Тал бойым жолбарыстың жүрегiндей... –

деп, өзiнiң тамаша бейнесiн өрнектi сөздермен əдемi жеткiзедi.
Əрине, бұл арқылы Сараның талантты ақын, тамаша əншiлiгiмен 

қатар көркi көз тартатын ерекше сұлу екендiгiн де анық аңғарамыз. 
Оның үстiне Сара өзiнiң асқан жүйрiктiгiн тамаша теңеу, метафора-
лар арқылы, бейнелi сөздермен əдемi бере алған. Тiптен, өзiнiң өнер 
саңылағы екендiгiн: «Ұшырған тəрбиелеп ақ тұйғынмын» – десе, ендi 
бiрде: «Сөз пiрiм он жасымнан меңгерiлген», «Даусыма аспандағы 
құс айналар», «Құбылып тоты құстай төңкерiлген», «Сөзiм жоқ бiр 
кiсiден кем көрiнген», «Найманда түлеп ұшқан ақ иықпын, Сөйлесе 
май тамызған бұлбұл тiлiм». «Елу күн ғайып болған тоты құспын», 
«Арғымақ бедеуiңнiң бүйiрiмiн» – деп, сөз өрнек терiн өредi.

Сараны терең таныған Бiржан, оны ақ тұйғынға баласа, күйеуi 
Жиенқұлды жапалаққа теңейдi. Мiне, бұдан бiз Сараның аса сұлу 
келбетiн аңғарсақ, екiншiден оның трагедиялық тағдырын да анық 
көру мүмкiндiгiне ие боламыз. Əсiресе Сара Жиенқұлды суреттеген 
сəттерiнде ирония мен сарказмды өнiмдi қолдана бiлген. Өнердiң асқан 
саңылағы биiк Сара өз басына төнген қараңғылыққа, ескiлiкке нара-
зы бола отырып, есекке қосақталған тағдырына қатты налиды. Оған 
айрықша жаны ашыған Бiржан:

Шырағым Сара, сендей тумас бала,
Шешеңнен туармысың сонша дана!..
Ел-жұртың қорықпайды екен көз жасыңнан,
Сан жүйрiк көрiп едiм мен жасымнан.
Кемiтер қай жерiңнен дұшпан шiркiн.
Адамзат озар емес бiр басыңнан.

деп, сөгiле қайғырып сөйлейдi.
Одан əрi: «Обалың Есенбек пен Тұрысбекке» – дей оты рып, «Күйеуiң 

жаман екен, ей, бейшара» – дейдi. Сөйтiп, ақын Сараның қор болуы-
на өзiнiң наразылығын ашық айтады. Сара тағдырына мəн бермеген
Найман елiне өкпе-назын бiлдiредi.

Сара – жеке басының қамын ойлаған ақын ғана емес, бүкiл
Найман елiнiң тағдырын ойлайтын, ар-намысы зор зерек қыз. Сон-
дықтан Бiржан айтыс барысында ақын қыздың трагедиялық халiн анық 
аңғарып қана қой майды, сонымен бiрге оның бас бостандық алуына 
көмек теспекшi болады.

Теңсiз өмiр қайғы ғой жақсы адамға,
Жақсыны берме деген бiр жаманға.
Жəне де аят пенен хадисте бар,
Жылатып берме деген бiр наданға, –

деп, ақын Сараға ара түсе тiл қатады. 
Сөйтiп, асқан сұлу, тамаша ақын Сараның қортық, басы таз 

Жиенқұлға зорлап қоспақ боп отырған Есембек пен Тұрыс бекке ашы-
на тiл қатып, бұл iс адамшылық тұрғысынан да, дiн көзiмен қарағанда 
да орынсыз екендiгiн ашып айтады, Сараның басына бостандық берудi 
өтiнедi. Тiптен, талап етедi.

Сара да Бiржан салдың ақындығын аса жоғары бағалаумен бiрге, 
оның адамгершiлiк қасиеттерiне көңiл көзiн қадап, дəн риза болады. 
Сол үшiн де ол:

Ей, Бiржан, бұл да жетер бiр басыңа,
Жолдас боп тұрсың қарсы сен қасымда...
Сен-дағы жас күнiңнен ардагерсiң,
Құрбың мен жеткiзбеген құрдасыңа.
Ауызың жез сырнайдың кемерiндей,
Əнiңнiң көз жетпейдi бұрмасына...
Ей, Бiржан, жасың үлкен, өзiң – аға,
Белгiлi қымбаттығым, бiлсең баға, – 

деп, терең түйiндеу жасайды.
Сара Бiржанды Орта жүздiң бiрден-бiр iрi өнер тарланы ретiнде 

бағалайды. Оның асқан əншiлiгiне де, ақындығына да жоғары баға 
бередi.

Бiржан да Сараның өнер тарланы екендiгiн анық бiледi. Оның 
əншiлiгiн бұлбұлға, ақындығын аспандағы аққуға, бəйге атына, кең 
қолтық жiбек жал арғымаққа теңейдi. Тiптi, оның байпаңдаған жорға 
мен жез таңдай əншiлiгiн айта отырып, ақиық, қыран құсқа, мұзбалаққа 
да балайды. Сара Бiржан ның шын жүйрiк өнер иесi екендiгiн: «Сан-
далтып Орта жүздi əнмен қырған», «Құланның дауысындай көмейiң 
бар», – деп, ерекше баға бередi.

Мiне, бұлар екi ақынның да ұлылығын, пайым-парасатта рының мол 
екендiгiн аңғартып, жалпы өнердi бағалай бiлетiн iрi тарлан талант 
екендiктерiн де анық бай қатады.

Зор талант иелерi болған Бiржан мен Сара 
айты сының көркемдiк ерекшелiгiне көңiл көзiн 
қадар болсақ, оның көркемдiк құны күнi бүгiнге 

дейiн өзiнiң мəнiн жо ғалт қан емес. Өйткенi, бұл айтыс сөздерiнiң 

анық, дəл, тепе-тең түсуiмен, логикалық ойларының шынай лығымен, 
көркем де əсем сұлулығымен өз жетегiне үйiре түседi. Сон дықтан да 
бұл айтысты қазақ поэзиясының төрiнен бекем орын алатын өнер ту-
ындысы деуге болады. Онда көрiнiс тапқан үздiк теңеулер мен эпи-
тет, метафоралар, жалпы троптар мен фигуралар айтыс шырайын аша 
түскен. Мəселен:

Ақиық, мұзбалақпын жерге түспес,
Кең қолтық арғымақпын алқымы іспес. –

деген жолдардағы тамаша эпитеттiк метафоралар, «Қырандай желдi 
күнгi аспандаймын» – деген теңеу де үздiк образды лығымен таң қал-
дырады.

Ақиық ақын Бiржан өзiн де, бiреудi де мақтап-марапаттап дəрiп-
тегенде, метафораның ұлғайған түрлерiн тауып қолдана алатын iрi та-
лант иесi.  Екi ақын да көркем сөз айшықтарын əдемi қолдана бiледi. 
Өздерiнiң арман-мұраттарын, мұң-шерлерiн өрнектi сөздермен байып-
тап жеткiзедi.

«Бiржан мен Сара» айтысының өзiне ғана тəн тағы бiр ерекшелiгi, 
онда қазақ поэзиясында бұрын-соңды қолданыл маған, немесе мейлiнше 
аз қолданылған образды сөздер аса мол. Мəселен: «Қанды көз, май 
жеп алғыш», «Ақ иық, мұзбалақпын жерге түспес», «Тал бойым 
жолбарыстың жүрегiндей», «Өз басым ұрғашының қара тiлi», – деген 
сияқты образды сөздер орны-орнымен қиюластырып қолданылған.

Осындай үздiк теңеулер мен метафораларға, эпитет пен фигураларға 
айтыс аса бай. Онда ирония мен сарказм де өнiмдi пайдаланылған. 
Əсiресе айтыстың соңына таяу айтылатын, «Сараға Жиенқұлды 
шақыр» деген жерлердегi терең тебiренiстер кiмдi болса да тебiрентпей 
қоймайды. Одан сарказм мен иронияның тамаша түрлерiн анық 
аңғарамыз. Мəселен:

Көрiнсiн Бiржан салға ай секiлдi, 
Ақ құйрық көңiл ашар шай секiлдi. 
Ұсынса, қол жетпейтiн арғымағым, 
Бiржанға баламаймын тай секiлдi...        

Асылым құдай берген өз басыма,
Тең келмес жетi Бiржан тырнағына.
Найманда ұлы дария саяткерiм,
Балық болып iлiнгенмiн қармағына... – 

дейдi Сара Жиенқұлды барынша марапаттап.

Онда Сара Жиенқұлды əбден мақтап-марапаттап отырған сияқты 
болып көрiнгенмен, оның iшкi мəнiнде, мазмұнында лажсыздан тимек 
болған үлкен ойдың жемiсi жатыр.

Ол Жиенқұлдың көрiнiсiн, бейнесiн əжуалап – иронияға ай налдырып, 
өзiнiң теңi еместiгiн əдемi жеткiзiп отыр. Сырттай мақтаған сияқты 
болып көрiнгенiмен, iштей оған налу, ренжу бар. Сара оны ашықтан-
ашық шенейдi:

Қонжиып мiнер құла жорға барса,
Келе алмас ол шiрiгiң қорғаласа,
Рас бiздi шын масқара қылар сонда,
Қорс етiп бармаймын деп үйде қалса.

Кiсi емес ел намысын ұққандай-ақ,
Ербиер елсiз тауға шыққандай-ақ...
Жиенқұл күжiрейiп келер ме екен,
Он мата арқасына тыққандай-ақ? – 

деп, күйеуiнiң кемшiлiгiн жасырмай айтады.
Бойы қысқа, басы таз, өзi құныс Жиенқұлға тең еместiгiн бiлдiредi. 

Сөйтiп, тигелi отырған күйеуiн өлтiре сы найды. Сүймеген адамына 
малға сатылып бара жатқандығын анық аңғарта отырып, озбыр үстем 
тап иелерiне наразылығын бiлдiредi.

«Бiржан мен Сара» айтысында да өз руын, рушылықты мадақтайтын 
тұстары болғанымен, оның негiзгi түйiнi – əйелдiң бас бостандығы, 
əйел теңдiгi мəселесi. Мiне, оны екi ақын бiрдей жырлап, халыққа ой 
тастай үн қатады.

Екi ақынның екеуi де феодалдық салтқа қарсы шығып, батыл сынға 
алуы – сол кезден-ақ прогрестiк идея лардың қылаң бере бас тағанын 
аңғартқандай. Бiржан мен Сара бiрiн-бiрi терең танып, өздерiнiң 
ақындық арынын, шын мəнiндегi өнер иесi екендiгiн жоғары бағалай 
бiледi. Сөйтiп, «Бiржан мен Сара» айтысы – салт айтысының ең тамаша 
үлгiсi деуге болады.

Мұндай айтыс – айтыс өнерiнде аса сирек кездеседi. Рас, бүгiнгi 
таңда да айтыс өнерi кең өрiс алуда. Бүгiнгi айтыстарға кiлең оқыған, 
өмiрден көрген-бiлгендерi мол, сауатты ақындар легi келiп қосылуда. 
Бұл, бiрiншiден, айтыстың өмiр шеңдiгiн көрсетсе, екiншiден, айтыс 
өнерiнiң ауқымы кеңейiп, дамып бара жатқандығын жан-жақты аңғар-
тады.

Дəл қазiргi таңда Өзбекстан өңiрiнде де айтыс өнерi дамып, кең өрiс 
ала бастады. Өз iргетасын алғаш рет 1989 жылы Өзбекстан Жазушылар 
Одағының конференция залында, Қазақ əдебиетi кеңесiнiң төрағасы, 
белгiлi ғалым Қалдыбек Сейдановтың басшылығымен қалаған ақындар 
легi дүниеге келдi. Нəтижеде, жыл сайын Өзбекстан өңiрiнде де 

ақындар айтысы, «Мүшəйра» өткiзiлiп келедi. Оған республикалық 
Қазақ мəдени орталығының басшылары: Артықбай Үкiбаев, Тұрсымат 
Қал баев, Мейiрманқұл Бəкiров сияқты т.б. ел ағалары мұрындық бо-
лып, облыстар мен аудандарда талай-талай айтыстар ұйымдастыру 
мүмкiн дiгiне ие болды.

Бұл орайда: Абайдың, Жамбылдың, Базар жыраудың 150 жыл-
дықтарына, сондай-ақ, Нəзiр Төреқұлов, Ахмет Байтұрсынов, Мұхтар 
Əуезов, Мағжан Жұмабаев, Ғафур Ғұлам сияқты ұлы тұлғалардың 
100 жылдық мерей тойларына байланысты өткiзiлген ақындар айты-
сын атай аламыз. 

Өзбекстан Жазушылар Одағы жанындағы Қазақ əдебиетi кеңесiне, 
1989 жылдан бастап шоғырланған жазба ақындармен бiрге, бiр топ 
айтыс ақындары да өмiрге келдi. Бұл ретте: марқұм Əшiрмат Мұсаев, 
бүгiнгi таңда өздерiнiң ақындық арынын жан-жақты таныта түскен: 
Құлмахан Дүйсенов, Темiрхан Əлиханов, Мекембай Омаров, Бөрiбай 
Оразымбетов, Нұрхан Түймеқұлова, Қаһарман Бекжанов, Гүлнара 
Əлiмбаева сияқты т.б. айтыс ақындарын атауға болады.

Сөйтiп, соңғы он-он бес жылда Өзбекстан өңiрiнде де айтыс 
ақындары тобы жетiле бастады. Олар да Алматы мен Астана да, Қазақ-
станның түрлi елдi мекендерiнде өтiп жатқан айтыстарға қатысып, өз-
дерiнiң ақындық дарындарын жан-жақты танытып, жүлделi орындар 
иелеуде.

Мiне, бұл да тəуелсiз Өзбекстан өңiрiнде қазақ əдебиетi мен 
мəдениетiнiң, өнерiнiң өсуiне мол мүмкiндiктер туғызылғандығының 
бiрден-бiр айғағы десек, артық айтқандық болмас.

Сұрақтар мен тапсырмалар

1. Ақындар айтысының негiзгi ерекшелiктерi қандай?
2. «Бiржан мен Сара» айтысында қандай əлеуметтiк мəсе лелер кө те рiлген?
3. Бiржан сал Сара тағдырына қалай қарайды?
4. Айтыста Бiржан мен Сараның ақындығы, əншiлiгi қалай көрiнедi?
5. Сараның ақындығы мен көркем келбетiн ашуда Бiржан не айтқан?
6. Жиенқұл айтыста қалай сипатталған?
7. «Бiржан мен Сара» айтысының өзiндiк ерекшелiгi неде?
8. Бүгiнгi таңдағы айтыстардан ненi бiлесiңдер?
9. Өзбекстандағы айтыс ақындарынан кiмдердi бiлесiңдер?

10. Құлмахан мен Мекембай, Бөрiбай мен Нұрхан айтыс тарынан үзiндiлер 
оқыңдар.htt

Екiншi  бөлiм

ХV–ХVIII ҒАСЫРДАҒЫ ҚАЗАҚ ƏДЕБИЕТI
Қазақ халқы он бесiншi ғасырдың орта шенiнен бастап, өз алды-

на хандық құрып, халық боп қалыптаса бастағандығы тарихтан аян. 
Сондықтан да ХV–ХVIII ғасыр аралы ғындағы қазақ поэзиясының бiр 
жөн бал бұлақтары, аты бiзге мəлiм болған кейбiр ақын-жыраулардың 
кiшiгiрiм шығар малары, бiздiң заманымызға толғау ретiнде жетiп кел-
ген.

Осы кезеңдерде жасаған кейбiр қазақ поэзиясының iрi өкiлдерi 
жайлы кезiнде Шоқан Уəлиханов та өз ойларын ортаға салған бола-
тын. Мəсе лен: ол Асан қайғы, Тəтiқара, Марқасқа жыраулар жөнiнде, 
олардың ақындығы туралы ой толғап, өз бағасын бiлдiрген.

Бiз тарихта аты мəлiм ақын-жыраулар XV ғасырдың орта шенiнен 
белгiлi бола бастайды. Бұл орайда Сыпыра жырау, Асан қайғы, Қазтуған.

Бiзге тарихта аты мəлiм ақын-жыраулар XV ғасырдың орта шенiнен 
белгiлi бола бастайды. Бұл орайда Сыпыра жырау, Асан қайғы, 
Қазтуған, Доспамбет, Шалкиiз, Жиембет, Ақтамбердi, Тəтiқара сияқты 
жыр дүл дүлдерiн атай аламыз.

Олардың афоризмге, мақал-мəтелдерге айналып кеткен, нақыл 
болған философиялық толғаулары, тамаша əдеби мұра ретiнде бiзге 
дейiн жетiп келген. Əрбiрi өз заманасы жайлы, ел бiрлiгi туралы өз 
ойларын жыр-толғауларында бiлдiрiп отырған.

Қазтуған, Шалкиіз, Доспамбет, Жиембет секiлдi т.б. ақын-
жыраулардың шығармалары 1875 жылдан 1917 жылға дейiн əр түрлi 
жинақтарда, кiтапшаларда жарық көрген болатын. Дегенмен, осы 
кезеңдерде жасаған ақын-жыраулардың шығармалары негiзiнен бiзге 
толғау түрiнде ғана жетiп кел гендiгiн анық аңғарамыз.

Ал, «толғау» деген сөздiң негiзгi мағынасы «толға», немесе «толғап 
жiбер» деген бұйрық рай етiстiктен шыққан деуге болады. Өйткенi 
алқалы топ, жиылған күллi жұртшылық ақын-жырауларға: «Кəне, 
бiр толғап жiбершi», «Жырла», «Жырлап жiбершi», «Толғашы» де-
ген өтiнiш, ұсыныстардан өмiрге келген десек, артық айтқандық бола 
қоймас. Сондықтан да ХV–ХVIII ғасыр аралығындағы əдебиеттi – жы-
раулар поэзиясына жатқызуды орынды деп бiлемiз.

АСАН ҚАЙҒЫ
СƏБИТҰЛЫ

(XV ғасыр)

Халқымыз арасында аты аңызға айналған iрi тұлғаның бiрi – Асан 
қайғы. Оның өмiрi аңыз əңгiмеге айналып кетсе де, ол жайлы бiзге 
дейiн бiр қатар мəлiметтер жетiп келген. Дегенмен, күнi бүгiнге дейiн 
Асан Қайғының қай жылы туылып, қай жылы дүниеден өткендiгi жай-
лы мəлiметке ие емеспiз.

Бiрақ, халық арасында кең таралған аңыз-əңгiмелерде Асан қайғыны 
жырау деп атамайды. Оның негiзгi себебi, бiрiншiден Асан қайғыға 
байланысты өлең-толғаулардың, халық арасында көп сақталмағандығы 
болса, екiншiден, оның есiмiне «қайғы» деген анықтауыш сөз 
қосылғандықтан, оған тағы бiр «жырау», немесе «ақын» деген сөздi 
қосып айту – оншалықты орынды бола қоймауы да мүмкiн. Бiрақ, 
Шоқан Уəлиханов өз жазбаларында Асан қайғыны «Дала философы», 
«Дала даныш паны» деп, аса жоғары бағалаған болатын.

Асан қайғы жөнiнде айтылған аңыз-əңгiмелердiң қай-қайсында да, 
тiптен өзге халық аңыз-əңгiмелерiнде де, ол негiзiнен Жəнiбек хан 
жасаған дəуiрдiң дəуiрiнiң адамы болып сыр шертедi.

Əрине бұл – қазақ халқының қалыптасу жолына ендi ғана бет бұра 
бастаған кезi болатын. Бұл кезде қазақ халқының бiрқатар рулары 
ноғайлы деген атпен өмiр сүргендiгiн де тарихтан жақсы бiлемiз.

Ал олардың қазақ халқының халық болып құрамына қосылуы, 
ХVI ға сырдың орта шенiне, тiптен аяғына дейiн созылған деуге де 
болады. Сондықтан да, осы тұрғыдан көңiл аударсақ, Асан қайғының 
ноғайлы адамы ретiнде тiлге алынуы ешкiмдi де таңдандырмауы қажет. 
Белгiлi тарихшы Құрбанғали Халитұлы өзiнiң «Тауарих хамса» атты 
еңбегiнде, Асан қайғы жайлы өз ойын айта келiп: «Асан қайғы асылы 
ноғай емiш, Шыңғыс ханның мұғасары, ұлан Майқы бидiң алтыншы 
9– Əдебиет, 9-сынып

небересi дейдiлер» –десе, тағы бiр ұлағатты ойында оның ноғайлыдан 
шыққан дығын анық дəлелдей түседi. Оның үстiне, Найман Құдабай 
ақыннан жазып алдым деген мына бiр өлең жолдарын да келтiредi:

Асанның асыл түбi ноғай деймiн,
Үлкендердiң айтуы солай деймiн.
Бұл сөзге анық-қанық емес едiм,
Естiгенiм, тақсыр-ау, бұлай деймiн.

Түбiнде ноғай, қазақ түбiмiз бiр,
Алтай, Ертiс, Оралды қылған дүбiр.
Ормамбет хан ордадан шыққан күнде,
Асан ата қайғырып айтыпты жыр,

– дейдi.
Мiне, Құдабай ақын бұл сөздi, Құрбанғали Халит ұлына 1885 

жылы, 18 жастағы жiгiт шағында, «əкем Қойшаннан есiттiм» деп 
айтқан көрiнедi.

Сонда, Асан қайғы Майқы бидiң алтыншы ұрпағы болса, Майқы 
би Шыңғыс ханның (1155–1227) за ман дасы. Əрi, Үйсiн руы ның белгiлi 
ханы – басшысы болған адам.

Асан қайғы Жəнiбек ханның тұсында өмiр сүрген, белгiлi қайраткер 
ретiнде тiлге алынады. Оған хан Асан қайғының Жəнiбек атына айтқан 
бiрқатар толғаулары анық дəлел болғандай. Мəселен:

Ей, хан, мен айтпасам бiлмейсiң,
Айтқаныма көнбейсiң.
Жайылып жатқан халқың бар,

Аймағын көздеп көрмейсiң.
Қымыз iшiп қызарып,
Мастанып, қызып терлейсiң, – 

дейдi ақын, Жəнiбекке батыл тiл қатып. 
Асан заман, өмiр жайында айтқан толғауларында өз дəуiрiндегi 

өзектi, көкейтестi мəселелердi көтередi. Мəселен, ол: «Бұл заманда 
не ғарiп», «Көлде жүрген қоңыр қаз» деген толғауларында өмiрдiң, 
табиғаттың, адам мiнез-құлқының əр алуан құбылыстарын баяндайды.

Əсiресе, Асан қайғыға байланысты туған аңыз-əңгiмелердегi өзектi 
ой – жер, жақсы қоныс iздеу, қазақ халқына қой үстiне боз торғай 
жұмыртқалайтындай жақсы өмiрдi аңсау идеялары кең өрiс алған. 
Мəселен Асан ата:

Ел жағалай қонбаса,
Бетегелi бел ғарiп.

Қаз, үйрегi болмаса,
Айдын шалқар көл ғарiп, – 

дей отырып, одан əрi:

Көлде жүрген қоңыр қаз,
Қыр қадiрiн не бiлсiн.

Қырда жүрген дуадақ,
Су қадiрiн не бiлсiн!–

деп, өмiрлiк мəнi бар мəселелердi көтередi.

Асан қайғы ел қадiрiн, жер қадiрiн бiлу – кез келгеннiң қолынан 
келе бермейтiнiн ашық айтады. Ол өзiнiң «Тақыр лауға қонған қаз, тыр-
на» деп басталатын өлеңiнде:

Тақырлауға қонған қаз, тырна,
Таң маңында ұшар ол.
Тауық неше шақырса,
Таң болжалдан атар ол.
Қызыл изен, боз жусан,

Сарыарқаға бiтер ол.
Таңдайға бiткен қызыл тiл,
Жаққа бiткен отыз тiс,
Тiрлiкте не шайнасаң жұтар ол.

дейдi.
Асан жайлы айтылған аңыз-əңгiмелерде ол жанға жайлы, малға, 

қолайлы мекендi iздейтiндiгi анық аңғарылады. Соны дəрiптейдi, халық 
қамын, халық мүддесiн ойлайды. Сондықтан да Мұхтар Əуезов: «Қазақ 
халқы өзiнiң тарихи жолында Асан есiмiн өктемдiкке қарсылықтың 
символындай сездi. Ел мұңын жоқтаған ақындардың Асан есiмiн 
ауызға ең алдымен ала тыны да осыдан», – дейдi.

Асан қайғы жөнiнде таралған бiрқатар аңыз-əңгiмелерде, оның ХV 
ғасырда өмiр сүрген нағыз халық қамқоршысы, ел бiрлiгiн сақтаған, 
соны арман еткен iрi философы ретiнде тiлге алынады. Тiптi, оның ба-
ласы жайында айтылған бiрқатар аңыздар да бiзге жетiп келген. Оның 
баласының есiмi – Абат делiнедi.

Дегенмен, Асанның туған жерi, өлген кезi, жерi туралы аңыз-
əңгiмелер бiзге жетiп келмеген болса да, баласы Абаттың өлген жерi 
жайлы аңыздар баршылық.

Кейбiр аңыз-əңгiмелерге қарағанда, Асан қайғының баласы Абат 
Ақтөбе облысы, Қобда ауданына қарасты Байтақ деген жерде, үлкен 
жиын үстiнде желмаясы үркiп кетiп, содан құлап өлген көрiнедi. Оның 
денесi сол елдi мекенде жерленiптi.

Асанның өлең-толғаулары делiнiп жүрген шағын өлеңдерi мен 
кейбiр шумақтары сан ғасырлардан берi ауыздан-ауызға өтiп, олардың 
кейбiреулерi ғана бiзге жетiп келген. Оның үстiне, ол жыр-толғауларда 
сол кездегi көне заман ақындарының жыр-толғауларындағы өзiндiк 
ерекшелiктерi əдемi сақталған. Мəселен, Асан ата:

Құйрығы жоқ, жалы жоқ,
Құлан қайтiп күн көрер.

Аяғы жоқ, қолы жоқ,
Жылан қайтып күн көрер.

дейдi.
Орайы келгенде бiр айта кетерлiк жайт, Асан қайғының қайсы бiр 

өлең-толғауларын алсақ та, бастан-аяқ параллелизм тəсiлiмен жасал-

ғандығын анық аңғарамыз. Өйткенi, жоғарыда келтiрiлген толғау 
үлгiсi – синтаксистiк параллелизмнiң тамаша үлгiсiмен жазылғандығын 
аңғару оншалықты қиын емес. Бүкiл рухымен толғау жанрының тама-
ша сипаттарын анық танытады. 

Шынында да психологиялық, синтаксистiк параллелизмдер Шығыс 
поэзиясында ерекше орын иелейдi. Оларда тəлiмдiк-тəрбиелiк дəстүр 
кең өрiс алумен бiрге, өмiр сырларын бей нелеп беру тəсiлi де аса мол 
орын алады. Мəселен, Асан ата:

Құладын құстың құлы едi,
Тышқан жеп жүнiн түледi.

Аққу құстың төресi,
Ен жайлап көлдi жүредi, – 

дейдi.
Мiне, ол осылайша өмiр көрiнiстерiн бiр-бiрiмен салыстыра, 

ұқсатып сипаттау арқылы, ылғи да қорытынды жасап отырады. Бұл 
əрине, сол кездегi жыраулар поэзиясына тəн сипат деуге болады. Оның 
үстiне, дыбыс үндестiгiне сүйене отырып, өлең-толғау айту тəсiлі де 
Асан ата шығар машылығында анық байқалады. Əсiресе жетi-сегiз 
буынды жыр үлгiсiмен айтылған толғаулары, өзiнiң ойнақылығымен 
де, тартымдылығымен де оқырмандарды өз жетегiне үйiрiп алады. 
Мəселен:

Ойыл деген ойыңды,
Отын тапсаң тойыңды.
Ойыл көздiң жасы едi,

Ойылда кеңес қылмадың,
Ойылдан елдi көшiрдiң, – 

деп, өзiнiң өкпе-назын бiлдiредi.
Тағы бiрде ол:
Елбең-елбең жүгiрген,
Ебелек отқа семiрген.

Ерлер жортып күн көрген,
Едiл деген қиянға.

дейдi.
Шынында да Асан қайғының өлең-толғаулары бiздiң за манымызға 

көп өзгерiстерге ұшырап, аздап қана жетiп келген. Оның «Құйрығы 
жоқ, жалы жоқ» деп басталатын өлең-толғауына ой көзiн қадасақ, онда 
үлкен əлеуметтiк мəнi бар мəселелер көтерiлген. Онда өмiрдiң терең 
сырлары, тiршiлiк сипаттарының негiзi жатқандығын байқау қиын 
емес.

Cөйтiп, қазақ əдебиетiнiң алғашқы өкiлi ретiнде Асан қайғы өлең-
толғауларынан, ХV ғасырдағы қазақ халқы басынан өт кiзген елеулi 
тарихи оқиғалардың тамаша елестерiн анық аңғарамыз.

htt
p:/

/ed
up

ort
al.

uz



133

Оның есiмi қазақ сахарасының қай түкпiрiне барсаң да бiрдей, ерек ше 
құрметпен тiлге алынады. Халық оны əулие тұтып, ерекше жаратылған 
жан ретiнде дəрiптейдi. Ел арасына тараған кейбiр аңыз-əңгi мелерде, 
Асанның əкесiнiң есiмi Саятшы Сəбит болған деседi. Белгiлi ғалым 
Құрманғали Халит ұлының «Тауарих хамса» атты еңбе гiнде Асан ата өз 
өмiрi нiң бiраз уақытын Алтын Орданың ханы Ұлуғ – Мұхамедтiң төңi-
регiнде өткiзген деген ойды да алға тартады.

Ол алғаш Сарай қалашығында, одан соң Қазанда ханның оң тiзесiн 
басқан, аса ықпалды билерiнiң бiрi болған көрiнедi. Содан соң Асанның 
жаңадан ел болып, етек жимақ болған əз Жəнiбек ханның жанында 
болғандығын аңғарамыз.

Рас, Асан қайғыны үнемі хан маңынан көремiз. Дегенмен оны 
сарай ақыны деуге болмайды. Өйткенi ол өзiнiң толғау өлеңдерiнде 
хандарды дəрiптеп, мадақтамайды, қайта хандарға үнемi өктем үн 
қатып, оларды халық қамын ойлауға жұмылдырып отырады. Ылғи да 
əдiлiн айтып, олардың кемшiлiгiн бетiне басады. Сондықтан да «Дала 
уəлаяты» газетiнiң 1897 жылғы 41 са нында: «Бұл қария қашан да ханға 
жағынбай, жарамсақтанбай тура сөйлеушi едi» – деп жазылған болатын.

Шынында да Асан қайғы хандардың халық болашағын ойла май-
тындығын ашық айтып, кейде оларды кiнəлап отырған. Сөйтiп ол, үнемi 
халық тiлегiнiң жоқтаушысы бола бiлген. Оның үстiне Асан есiмiне 
«қайғы» деген сөздi қоса айту, оның халық үшiн қайғырған, олардың 
келешегiн ойлаған дана данышпаны деуден туған. Асан қайғы үнемi 
халық бақытын, ел тыныштығын ойлады. Ендi бiр аңызда Асанның 
қайғы атануының бiр себебi былай берiледi. Асан жастық шағында бiр 
балгерге бал аштырған көрiнедi. Сонда ол: «Саған су перiсi, су сұл-
танының қызы несiп болайын деп тұр екен» – деген көрi недi. Соңыра: 
«Төрт үлкен өзен бар: Күн батыста Едiл, Жайық – екi су, Оңтүстiкте 
ұзын аққан Сырдария, Шығыста өр Ертiс. Бəрiне де қармақ сал, бiрiнен 
бол маса бiрiнен iлiнер», – деген ойды алға тартыпты-мыс.

Содан перi нiң қызы Асанның қармағына, Ертiс өзенiнiң бас жа-
ғынан iлiнiптi. Ол қыздың: «Адамзаттан бөлек түрi жоқ, сұлулықтан 
мiнi жоқ, жалғыз-ақ айыбы – тiлдесуге тiлi жоқ екен». Некелесiп, бас 
қосып, бiраз бiрге болған соң, өзара түсiнбеушiлiктiң салдарынан, 
бiр-бiрiнiң шартта рын орындай алмағандықтан, əлгi су перiсiнiң қызы 
Асанды тастап, көкке ұшып кетiптi.

Бұдан Асан қатты қайғырып, өкiнедi, ренжидi. Сол себептен ол, Асан 
қайғы атанып кетiптi деген аңыз-əңгiме халық арасында баршылық.

Əрине, халық ұғымындағы Асанның қайғысы ондай емес, күнделiктi 
өмiрдiң күйбеңi тудырған, халық үшiн жақсы за манды аңсаудан туған 
қайғы-қасiрет деуге болады.

Асан қайғы жайындағы тамаша аңыздың бiрi, оның «Жер ұйықты» 
iздеуi деген болар ек. Асан қайғы халықтың, елдiң көрiп отырған 
тұрмыс-тiршiлiгiне қанағаттанбайды. Мекен еткен қоныстарын 
жерсiнбейдi. Халық болашағын ойлап қамығып, қайғырады. Оның 
ойынша жер үстiнде адам баласы жасайтын тамаша жұмақ бар деп 
ойлайды. Ол «Жер ұйық» деген жер деп бiледi. Ол жерде адам баласы 
жүзге келмей өлмеген, малы бiр жылда екi рет төлдеген, елдi жау ал-
майтын, малға жұт келмейтiн берекелi жер деп түсiнедi. Ол жердi шөбi 
шүйгiн, суы аса мол, шаруаға жайлы қоныс деп пайымдайды. Онда 
адамдар қайғы-қасiрет дегендi бiлмейдi, қастандық деген болмайды, 
шат-шадыман тұрмыс кешедi деп түсiнедi.

Сөйтiп, Асан жел-маясына мiнiп ап, сондай жерлердi iздей бастай-
ды. Айдан ай, жылдан жыл өтедi. Асан бармаған төбе, ол түстенбеген 
бұлақ болмайды. Əр жерге, əр елге барғанда өзiнiң бағасын берiп 
кетiптi. Мəселен: Алматы өңiрiне келгенде «Үш Алматы деген жер бар 
екен. Сарымсағы сабаудай, бүлдiргенi бүйректей, алмасы бар жүректей. 
Осы бiр жердi қимадым», – деген екен дейдi. Одан соң Шымкент пен 
Сайрам маңын көргенде: «Екi басса бiр базар, малда береке болмай-
тын, екi басса бiр мазар, баста береке болмайтын, базары жақын –бай-
ымас, мазары жақын – көбеймес жер екен» – деп, баға берген деседi. 
Одан əрi Семейтауды көргенде:

Төс табаны төрт елi,
Атан жүрер жер екен.

Төсегiнен түңiлген,
Адам жүрер жер екен, – 

деп, баға берген екен.
Асан қайғы қазақ халқы үшiн шұрайлы жер, тамаша қоныс iздеп 

талай жердi аралапты. Əр жерге келгенде өз бағасын берiп кете берiптi. 
Мəселен: «Шiдертi» деген өзен жағалауына келгенде: «Мына шiркiннiң 
топырағы асыл екен. Алты ай арықтатып мiнген ат бiр айда майға 
бататын жер екен. Бос жылқы шiдерлеп қойғандай, тоқтай қалатын 
жылқының жерi екен», – дейдi.

Сондықтан ол жер «Шiдертi» атанған екен. Одан соң «Түндiктi» 
деген өзен жағалауын көргенде: «Он екi тұтам қазылық, үй түндiк, 
маңырап жатқан қой түндiк, қойдың құлағы тұтам шығып тұратын жер 
екен», –деп, ол жерге де бағасын берген көрiнедi.

Ал, Ереймен таудың етегiн көргенде: «Желдiң жетi есiгi бар екен, 
қыс болса жылқы тұрмас, жылқы тұрса iшiндегi құлыны тұрмас. 
Ораздының жайлауы, жиырлының қыстауы екен», – дептi. Соңыра 
Терiсқаққан жерiн көргенде: «Уа, шiркiн, Сары арқаның тұздығы екен. 
Тек, анда-санда обып қоятын жұты бар екен. Бiрақ, артынан мал тез 
өсетiн жер екен» – деп, ерекше бағасын берiптi.

Мiне сөйтiп, Асан қайғы желмаясына мiнiп алып, талай жерлерге 
барып, елдi мекендердi аралап, оларға өз бағасын берiп кетiптi.

Қорыта айтқанда, Асан атаның қайғы-мұңы – халық қайғысы, халық 
мұңы, халық арманы. Қой үстiне  боз торғай жұмыртқалайтын тамаша 
өмiрдi армандаудан туған ойлары.

Сұрақтар мен тапсырмалар

1. Асан қайғының өлең-толғауларында қандай мəселелер көтерiлген?
2. Асан ата нелiктен Асан қайғы атанған?
3. Асан қайғы желмаясына мiнiп не iздеген?
4. Асан қайғы қандай жерлерге қалай баға берген?
5. Ата-əжелерiңнен Асан қайғы жөнiнде не бiлетiндiгiн сұраңдар.

* * *
АСАН ҚАЙҒЫ ТОЛҒАУЛАРЫ

Ай, хан, айтпасам бiлмейсiң,
Айтқаныма көнбейсiң.
Шабылып жатқан халқың бар,
Аймағын көздеп көрмейсiң.
Қымыз iшiп қызарып,
Мастанып, қызып терлейсiң,
Өзiңнен басқа хан жоқтай
Елеуреп неге сөйлейсiң?!
Қорған салдың бейнет қып,
Қызметшiң жатыр iшiп-жеп.
...Оны неге бiлмейсiң?!
Қатын алдың қарадан,
Айрылдың хандық жорадан,
Ел ұстайтын ұл таппас,
Айрылар ата мұрадан
Мұны неге бiлмейсiң!?
Құладың құстың құлы едi,
Тышқан жеп жүнiн, түледi, – 

Аққу құстың төресi
Ен жайлап көлдi жүр едi.
Аңдып жүрген көп дұшпан
Елге жау боп келедi:
Құладын қуды өлтiрсе – 
Өз басына келедi!
Құлың көп сенi өлтiрер,
Осыны Асан бiледi,
Мұны неге бiлмейсiң?
...Тiл алсаң iздеп қоныс көр,
Желмая мiнiп жер шалсам,
Тапқан жерге ел көшiр,
Мұны неге бiлмейсiң!
...Ай, Жəнiбек, ойласаң,
Қилы, қилы заман болмай ма!?
Мұны неге бiлмейсiң!
Қош, аман бол, Жəнiбек,
Ендi менi көрмейсiң!htt

* * *
Бұл заманда не ғарiп?
Ақ қалалы боз ғарiп,
Жақсыларға айтпаған
Асыл шырын сөз ғарiп;
Замандасы болмаса,
Қариялар болар тез ғарiп;
Қадiрiн жеңге бiлмесе,
Бойға жеткен қыз ғарiп;
Ел жағалай қонбаса,

Бетегелi бел ғарiп;
Қаз-үйрегi болмаса,
Айдын-шалқар көл ғарiп;
Мүритiн тауып алмаса,
Азғын болса пiр ғарiп.
Ата жұрты бұқара
Өз қолында болмаса,
Қанша жақсы болса да,
Қайратты туған ер ғарiп.

* * *
Естi көрсең кем деме,
Бəрi тұйғын табылмас,
Қарындасын жамандап,
Өзiңе туған табылмас.
Адам əзiз айтар деп
Көңiлiңдi салмағыл.
Нəпсi алдаушы дұспанның
Насихатын алмағыл,
Бақыты оянған ерлердiң
Əрбiр iсi оң болар,
Дəулетi күнге артылып,
Не қылса да, мол болар,
Тазылары түлкi алып,
Қаршығасы қаз iлiп,

Сөз сөйлесе жөн болып,
Не десе де жарасар,
Бай, байсын деп ат қойып,
Ел аузына қарасар.
Арғымаққа мiндiм деп
Артқы топтан адаспа,
Күнiнде өзiм болдым деп,
Кең пейiлге таласпа,
Артық үшiн айтысып
Достарыңмен санаспа.
Ғылымым жұрттан асты деп,
Кеңессiз сөз бастама,
Жеңемiн деп бiреудi
Өтiрiк сөзбен қостама.

* * *
Едiл бол да, Жайық бол,
Ешкiмменен ұрыспа.
Жолдасыңа жау тисе,
Жаныңды аяп тұрыспа.
Ердiң құны болса да
Алдыңа келiп қалған соң,
Қол қусырып барған соң,
Аса кеш те қоя бер,
Бұрынғыны қуыспа.

Ақың болса бiреуде
Айыбын тап та ала бер,
Ерегесiп ұрыспа.
Сенiкi жөн болса да,
Атың шықпас дұрысқа.
Мiнезi жаман адамға
Ендi қайтiп жуыспа.
Тəуiр көрер кiсiңмен
Жалған айтып суыспа.

ҚАЗТУFАН ЖЫРАУ

(XV ғасыр)

ХV ғасырда жасап, өз соңына бiрқатар өлең-толғаулар қал дырған 
аса талантты ақындардың бiрi – Қазтуған жырау. Күнi бүгiнге дейiн 
жыраудың қашан туылып, қай жылдары дүниеден өткендiгi жайлы 
мағлұматқа ие емеспiз. Оның толғауларына тереңiрек үңiлер болсақ, 
онда да Асан қайғының өлең-аңыздары, толғаулары секiлдi қазақ 
халқының халық боп құрыла бастау тұсындағы жайлы қоныс, жақсы 
мекендi iздеу мəселелерi сөз болады.

Қазтуған да өмiрге ерекше сүйiспеншiлiкпен қарап, ел арасын-
да болып жатқан өзгерiстерге өз ойын бiлдiрiп отырған. Мəселен: 
оның «Бұды райған екi шекелi» атты шағын ғана толғауына на-
зар аударсақ, сырттай қарағанда ол өзiн таныс тыру сияқты болып 
көзге түскенiмен, оның көркемдiк ерек шелiгiне мəн берсек, өзiн 
таныстыру барысында-ақ адам бейнесiн, ақын тұлғасын, сыртқы 
көрiнiсiн əдемi сипаттай алғандығын байқаймыз. Одан бiз батырлар 
жырының əсерiн де аңғарғандай боламыз. Дегенмен де, жыраудың 
толғауларында өзiндiк сөз өнерiн танытарлық өткiр де уытты жолдар 
бар шылық. Өйткенi жырау «Бұдырайған екi шекелi, мұздай үлкен 
көбелi» дей отырып, метафора бөлшектерiн ұтымды пайда ланады. 
Оның үстiне жырау:

Буыршынның бұта шайнар азуы,
Бидайықтың көл жайқаған жалғызы.
Бұлт болған айды ашқан,
Мұнар болған күндi ашқан, – 

деп, өткен дəуiрдiң көркемдiк сөз үлгiлерiн əдемi пайдалана бiлген.
Орайы келгенде бiр ескерте кетерлiк жайт, Қазтуған жырау 

толғауларында батыр мен жырау бейнесi бiр адамның бойына жинақ-

талады. Сондықтан да оның ноғайлының батыр-жырауы аталуы осы 
себептерден болса керек.

Қазтуған жырау толғаулары көлемi жағынан шағын болып кел-
се де, оның iшкi мəнi, мазмұны жағынан толғау түрiнiң өзгеше бiр 
қырын аңғартады. Ел арасында сақталған кейбiр аңыз-əңгiмелерге 
қарағанда, Қазтуғанды ноғайлы-қазақтың «батыры», «жорықшы жы-
рауы» деп тiлге алады. Өйткенi оның толғауларында ерлiк рухы, 
батырлық лебi анық еседi. Ерлiк лебi мен өжеттiлiк əуендерi де мол. 
Осыған қарағанда, Қазтуған толғауларын батырлар жырының жеке бiр, 
жырау атымен сақтал ған бiр жалғасы деуге де болады. Сондықтан 
Қазтуған толғаулары əдебиетiмiзде кейiн қылаң беретiн ерлiк толғау-
лардың басы, бастау бұлағы десек те болады. Жырау дан бiзге жеткен 
екi жыр-толғауының өзiнен-ақ оның өзiндiк ерек шелiктерiн, жыраулық 
арынын байқауға болады. Мəселен, ол:

Бұдырайған екi шекелi,
Мұздай үлкен көбелi.
Қара ұнымы сұлтандайын жүрiстi,
Адырнасы шайы жiбек оққа кiрiстi.

Айдаса қойдың көсемi,
Сөйлесе қызыл тiлдiң шешенi.
Ұстаса қашағанның ұзын құрығы,
Қалайылаған қасты орданың сырығы, – 

дейдi де, одан əрi ойын тереңдей түсiп:
Билер өттi – би оңы,
Би ұлының кенжесi.

деп, көп жайттың бетiн аша бастайды.
Бұл, сырттай қарағанда, төкпе жыр шырайын аңғарт қанымен, ерiктi, 

аралас ұйқас арқылы берiлген көркемдiк бiтiмi тым өзгеше. Яғни жы-
рау, өзiн таныстыру барысында қолына қару ұстаған батырдың, ел 
бастаған басшының, аузына киелi сөз салған шешеннiң бейнесiн анық 
көрсетедi.

Сөйтiп, жыр-толғаудан бiр сырлы, сегiз қырлы адамның тұлғасын 
аңғарамыз. Толғауда көрiнiс берген теңеу, метафора, эпитеттер ауыз 
əде биетiмiздегi байырғы дəстүрлердi анық аңғартқандай. Мəселен: 
Қаз туғанның «Алаң да алаң, алаң жұрт» деп басталатын толғауына 
назар аударсақ, одан ауыз əдебиетiнiң тамаша үлгiлерiн байқаймыз:

Боташығы бұзаудай,
Боз сазаны тоқтыдай,
Балығы тайдай тулаған,
Бақасы қойдай шулаған...

Мiне, мұнда батырлар жырындағы дəстүрлi суреттеу тə сiлдерiмен 
сабақтасып жатқандығын байқау оншалық қиын емес. Рас, ауыз 
əдебиетiнде табиғаттың белгiлi бiр құбы лыстарын төрт түлiк мал 
арқылы салыстыра айту, теңей сөйлеу – тұрақты көркемдiк тəсiлдердiң 
бiрi болатын. 

Қазтуған жырау өз толғауларында осы əдiстi өнiмдi пайда лана 
бiлген. Оның үстiне, толғаудың негiзi, жанрлық төркiнi ауыз əдебиетi 
үлгiлерiнде, оның iшiнде батыр лар жырында жатса, оның көркемдiк 
тəсiлдерi де сол арнадан туындап жатады.

Қорыта айтқанда, Қазтуған жырау толғаулары сыртқы пiшiнi, 
өзiндiк түрi, ұйқастарымен ғана емес, бүкiл рухымен толғау жанрының 
жалынды сипаттарын анық аңғартады. Онда толғауға тəн елдiк пен 
ерлiк мəселесi ерекше асқақ шабытпен жыр ланады.

Сондықтан, қазақ поэзиясының төл сипаттарының бiрi болып та-
былатын суырып салма (импровизация) дəстү рiнiң алғашқы арнасы, 
бастау бұлақтары, осы Қазтуған жыраудың толғауларында жатыр деу-
ге болады. Өйткенi, Қазтуған толғау ларында ерлiк пен елдiк ерекше 
дəрiптелiп, ылғи да кең өрiс алып отырады. Бұл да жырау поэзиясының 
өзiндiк ерекшелiгiн, сонылық сипатын анық байқатады...

Сұрақтар мен тапсырмалар

1. Қазтуған жырау толғауларында қандай мəселелер көрiнiс тапқан?
2. Толғауды қалай түсiндiңдер?
3. Қазтуған жыраудың «Алаң да алаң, алаң жұрт» толғауын жаттап алыңдар.
4. «Бұдырайған екi шекелi, мұздай үлкен көбелi» толғауының iшкi мəнiн қалай 

түсiндiңдер?

* * *

ҚАЗТУҒАН ЖЫРАУ ТОЛҒАУЛАРЫНАН:

Алаң да алаң, алаң жұрт,
Аққала ордам қонған жұрт.
Атамыз бiздiң Сүйiнiш
Күйеу болып барған жұрт,
Анамыз бiздiң Бозтуған
Келiншек болып түскен жұрт,
Қарғадай мынау 
Қазтуған батыр туған жұрт,

Кiндiгiмдi кескен жұрт,
Кiр-қоңымды жуған жұрт.
Қарағайдан садақ будырып,
Қылшанымды сары жүн оққа толтырып,
Жанға сақтау болған жұрт.

* * *

Салп-салпыншақ анау үш өзен
Салуалы менiң ордам қонған жер,
Жабағылы жас тайлақ
Жардай атан болған жер,
Жатып қалып бiр тоқты
Жайылып мың қой болған жер,
Жарлысы мен байы тең,
Жабысы мен тайы тең,
Жары менен сайы тең,
Боташығы бұзаудай,
Боз сазаны тоқтыдай,
Балығы тайдай тулаған,
Бақасы қойдай шулаған,
Шырмауығы шөккен түйе таптырмас,
Балығы көлге жылқы жаптырмас,
Бақасы мен шаяны
Кежiдегi адамға
Түн ұйқысын таптырмас.
Қайран менiң Едiлiм,
Мен салмадым, сен салдың,
Қайырлы болсын сiздерге
Менен қалған мынау Едiл жұрт!..

htt
p:/

/ed
up

ort
al.

uz



141

ШАЛКИIЗ ЖЫРАУ ТIЛЕНШIҰЛЫ
(1465 – 1560)

Кейбiр тарихи аңыздарға қарағанда, Шалкиiз жырау ноғай лының 
ұлы биi – Мұсаның қызынан туған деседi. Əрi оны, Алшын руы iшiн дегi 
Қияс тайпасынан шыққан дейдi. Оның ата мекенi – Батыс Қазақстан об-
лысы. Үш айлығында анадан жетiм қалған Шалкиiз, нағашы атасының 
қолында тəрбиеленiптi. Кейбiр деректерге қарағанда ол, жастайы нан-
ақ тə кəппарлау, атақ құмар, билiк құмар болып өскен көрiнедi.

Жыраудың өр мiнезi Шалкиiз жайлы айтылған бiрқатар аңыз-əңгi-
мелерден ғана емес, тiптi оның шығарған толғау ларынан да анық аңға-
рылады. Жырау өмiрiнiң бiраз уақыты ноғай ордасының əмiршiсi – Би 
Темiрдiң төңiрегiнде өтедi.

Атақты Едiге батырдың шөбересi Темiр би – Батыс тарих шыларына 
да, Шығыс тарихшыларына да белгiлi адам болған. Сондықтан да 
Шалкиiз толғауларының денi – Би Темiрге арналған. Бiрiншiден, ол 
өзiнiң Би Темiрден қуғын көрген сəттерiн жыр жолдарына қосса, 
екiншiден, Би Темiрдi қажы сапарынан тоқтату мақсатын көздейдi. 
Осы екi толғауында анық байқалатын мəселе – əдiлдiк пен шындық.

Би Темiр өлген соң Шалкиiздiң өмiрi Мамай мен оның iнiсi Жүсiп-
тiң төңiрегiнде өткен көрiнедi. Бұл – ХVI ғасырдың 40–50-жылдары, 
яғни ол Жүсiп пен Ысмайылдың билiкке таласу дəуiрiн қамтиды. 
Өйткенi Шалкиiз жырау, Жүсiп партиясын жақтайды. Дегенмен де, 
Ысмайылдың ықпалымен Жүсiп Шалкиiз жырауды ығыстыра бастай-
ды. Содан қарт жырау – өз несiбесiн басқа жұрттан iздеу мақсатында, 
Жүсiптен аулақ кетедi.

Оның бiзге жеткен жыр-толғаулары небəрi 600 жол шама сында. 
Өйткенi, Шалкиiз ешкiмнiң бет-жүзiне қарамай кемшiлiктерiн ашық 
айтып, ылғи да үстем тап иелерiн сын астына алып отырған. Мəселен, 
Шалкиiз:

Жақсыңнан менi кем көрсең,
Жаманыңмен тең көрсең,

Ұялы берiкке қос артып,
Сен есенде, мен сауда,
Ырысымды сындайын,
Сегiз қиыр шартараптан iздермiн!

деп, ешкiмнен тайсалмай ойларын ашық айтады.
Ол «Шағырмақ бұлт жай тастар» деп басталатын толғауында Мамай 

мен Орақ тарапынан қуғын көргенде айтқан көрiнедi. Ол ешкiмнен 
қаймықпайтын, батыл айта бiлетiн жырау болыпты.

Шалкиiз ноғайлының батыры, əрi бес-алты ханның тұсында өмiр 
сүр ген белгiлi жырауы болған деседi. Хандардың көбiмен келiсе 
алмаған жырау, өмiрiнiң соңғы кездерiнде Мамай ханның жанына 
келiптi. Сонда ноғайлының бiраз билерi Шалкиiздi күндеп, өлтiрмек 
болғанда, оларға Маман би: «Сендер өлтiрмей-ақ қойыңдар, ертең елге 
жау тигенде, жал ғыз өзiн жаман торымен жiберейiк, сонда өзi-ақ жау 
қолынан өледi», –деген екен дейдi.

Шындығында да елге жау шапқанда Маман би дəл солай етiптi. 
Бiрақ аса батыр, ержүрек жырау олардан ығыспай, жауды қуып, өзi 
аман қалыпты. Ұзақта қарап тұрған Маман биге келiп, өзiнiң жоғарыда 
айтқан толғауын айтып, өз жөнiне жүрiп кетiптi. Маман би – ХVI 
ғасырдың бiрiншi жарты сында жасаған ноғайлы елiнiң ру басы, биi 
əрi батыры болған адам.

Шалкиiз жырау толғауларының iшiнде «Балпаң, балпаң басқан күн» 
толғауы ерекше. Өйткенi онда Ормамбет би өлген кездегi Ноғайлы 
елiнiң қайғы-қасiретi жыр жолына қосылады. Кейбiр деректерге 
қарағанда, Тiнахмет баласы Ормамбет 1597 – 1598 жылдары дүниеден 
өткенде, Шалкиiз жыраудың жасы 150-лер шамасында болған екен. 
Əрине, бұл оншалық шындыққа жанаса бермесе де, халық өзiнiң аса 
талантты сөз зергерлерiн ұзақ жасатып, ұзақ өмiр сүргiзiп отыруды 
басты мақсат еткен.

Бiрақ, Шалкиiз жырау толғауларында елдiк пен ерлiк ылғи да 
дəрiптелiп отырады. Оларда көне дəуiрдiң көркем көрiнiстерi, халықтың 
дүние танымдары, өмiрдi түсiне бiлiп, оны терең бейнелеу тəсiлдерi 
анық аңғарылады. Ең негiзгiсi, ол кездегi жыраулар өз ойларын 
қарадүрсiн баяндау жолымен емес, оны бейнелi түрде, образдылықпен 
жеткiзе бiлген. Өмiрдiң əр алуан көрiнiстерiн, құбылыстарын салыс-
тырып, өз тол ғауларында баса сипаттаған. Мəселен: Шалкиiз жырау 
толғауларында табиғат пен адам егiз құбылыс ретiнде суреттеледi. 
Екеуiнiң арасындағы ұқсастықтарды айта отырып, жырла ғалы отырған 

тақырыптарының мəнiн ашады. Оны бiз ақынның «Шағыр мақ бұлт 
жай тастар», «Жапырағы жасыл жау терек, шайқал мағы оның желден 
дүр», «Жапалақ ұшпас жасыл тау, жақсы лардың өзi өлсе де, сөзi сау», 
«Аспанды бұлт құрсайды, күн жауарға ұқсайды», «Қоғалы көлдер, құм 
сулар», «Арқаның құба жолында, арыстан ойнар шарқ ұрып» сияқты 
жəне т.б. жыр-толғау ларынан анық аңғарамыз.

Шалкиiздiң жыр толғауларында адамдық пен зұлымдық, жақсылық 
пен жамандық арасындағы кереғар мəселелер көтерiледi. Тiптен жы-
рау: «Ақылсыз достан, ақылды дұшпан артық», «Бiр жақсымен дос 
болсаң, азбас, тозбас мүлкi етер, бiр жаманмен дос болсаң, күндердiң 
күнi болғанда жəмiле ғаламға күлкi етер», «Дұшпанға белiңдi шешiп 
инанба, илантып тұрып өлтiрер» – деп, өмiрлiк əлеуметтiк мəселелердi 
ашып айтады.

Шалкиiздiң Би Темiрге арнаған толғауларында феодалдық-рулық 
қоғамның шындығы өз шешiмiн анық тапқан. Жырау толғауларында 
өмiрлiк мəнi бар, тəлiмдiк-тəрбиесi аса мол мəселелер көтерiлiп оты-
рады. Мəселен, жырау:

Жауға кисең, берен ки,
Егеулеген болат өте алмас.
Есендiкте малыңды бер де, батыр жи,
Басыңа қыстау iс түссе,
Дұшпанның қолы жете алмас!
Бар күшiңдi сынамай
Балуандармен күреспе...

немесе:
Жауынды күнi көп жүрме,
Жар жағасы тайғақты,
Жаманға жақыным – деп сөз айтпа,
Күндердiң күнi болғанда
Сол жаман өз басыңа айғақты,

дейдi.
Би Темiр қажыға бармақ болған сəтiнде, құдайға құлшылық ету, тек 

Меккеге барумен ғана өлшенбейтiндiгiн өз толғауында əдемi жеткiзедi. 
Ол:

Жығылғанды тұрғызсаң,
Жылағанды уатсаң,
Қисайғанды түзетсең,
Тəңiрiнiң үйi бəйтолла,
Сұлтан ием, қарсы алдыңда жасапты, – 

деп, тоқтау айтады. 

Ақын өмiрдiң бiр орында тұрмай ылғи да өзгерiп, жаңарып 
отыратындығын да өз толғауларында сəттi жеткiзедi. Мəселен:

Қоғалы көлдер, құм сулар,
Кiмдерге қоныс болмаған.
Саздауға бiткен қара ағаш,

Кiмдерге сайғақ болмаған,
Жағына жалаң жiбек байлаған, 
Арулар кiмнен қалмаған... – 

деп, жалған дүниенiң опасыздығын да жыр жолдарына қосады. 
Ешкiмде «Қырық жыл байлық, қырық жыл жарлылық жоқ», – деген 
идеяны философиялық тұрғыдан əдемi жет кiзедi.

Шалкиiз жырау толғауларында сөз қолдану, оны көркемдiк тəсiлмен 
сипаттау жағынан да, ұйқасы, ырғағы жағынан да халық ауыз əдебиетi 
үлгiлерiнiң сарыны байқалады. Мəселен, ол:

Асқар, асқар, асқар тау,
Асқардан биiк тау болмас,
Басына балапан торғай шырылдап кеп қона алмас.
Бүркiттен қыран құс болмас,
Баулуы жетпей бөрi алмас.
Бидайықтан алғыр құс болмас,
Бұйырмаса екеу түгiл бiр де алмас.
Сұңқардан сұлу құс болмас,
Қауырсыны қатпай ұша алмас.
Ағайынның iшiнде,
Бiр жақсысы бар болса.
Қоңқалаған көп жаман, 
Сол жақсыны көре алмас, – 

деп, өмiрлiк мəнi бар мəселелердi толғайды.
Шалкиiз жырау өз толғауларында өмiрiнiң кейiнгi кездерiнде көрген 

қиыншылықтарын да, аянышты халiн де жасырмай ашық айтқан. 
Əсiресе, Би Темiрге айтқан толғауында: «Жау көрген күн жүрегiңнiң 
басында едiм, көз үстiнде қасы едiм», –дей отырып, оған деген өзiнiң 
наразылығын бiлдiредi. Би Темiрге керек кезiнде оны қадiр-құрмет 
тұтқан болса, қартайып егде тартқан шағында оған мəн бермей, 
ренжiткен тұстарын жырау: «Жақсысынан кем көрдi, жаманымен тең 
көрдi», –деп, Темiр төңiрегiнен кетуге мəжбүр болады.

Өзi батыр, жыршы-жырау, сөйтiп салт басты сабау қамшылы болып, 
өз ырысымды: «Сегiз қиыр шартараптан iздермiн» – деп, Темiрден бас 
тартып, өкпелеп кетiп қалады.

Ел басына күн туғанда ру иелерi мен билер, оны бауырына басып, 
оны пана тұтса, бейбiт уақытта оны сыртқа теуiп, қатты ренжiтiп те 
отырады.

Дегенмен, Шалкиiз жырау толғаулары өз дəуiрiндегi əлеу меттiк 
мəселелердi, шындықты шынайы сипаттайтын аса құнды поэтикалық 
шығарма екендiгiмен құнды.

Сұрақтар мен тапсырмалар

1. Шалкиiз жырау қай ғасырда, қандай билердiң тұсында жасаған?
2. Шалкиiз жырау толғауларында нендей мəселелер көте рiлген?
3. Нелiктен Шалкиiз жырау Би Темiрге өкпеледi?
4. Өздерiң Шалкиiз жырау толғауларын оқып, кейбiреуiн жаттап алыңдар.

ШАЛКИIЗ ТОЛҒАУЛАРЫНАН:

Жақсының жақсылығы сол болар
Жаманменен бас қосып,
Сөйлемекке ар етер;
Жаманның жамандығы сол болар,
Сөйлесе дəйiм бетiн қара етер;
Бiр жақсыға басың қосып сөз айтсаң,
Сол жақсы жамандығың жақсылыққа жыр етер.
Бiр жаманға басың қосып сөз айтсаң,
Сол жаман сырың сақтамай,
Əрдайым дұшпаныңа əр iсiңдi қор етер.

* * *

Жалп-жалп ұшқан жапалақ,
Аттансаң жазы түзде көрерсiң,
Жаман туған бар болса,
Жаман жолдас көп болса,
Жазаны содан көрерсiң.

* * * 

Жауынды күнi көп жүрме,
Жар жағасы тайғақ-ты,
Жаманға жақыным деп сөз айтпа,
Күндердiң күнi болғанда
Сол жаман өз басың айғақ-ты!
Асау тулап жықпасқа

10– Əдебиет, 9-сынып

Артқы айылдың беркi игi,
Жағаға дұспан қолы тимеске
Артыңда туысқанның көбi игi,

Күндердiң күнi болғанда
Қырға шықпас жаманның
Барынан да жоғы игi!

* * *

Арқаның құба жонында
Арыстан ойнар шарқ ұрып,
Атайы ердiң тұсында
Тұлпары тұрар тарп ұрып,
Бiр жаманға сөз айтсаң,
Есiктi кетер сарт ұрып,
Сол жаман елден кетер деп,
Артынан жақсылар қалар шақырып...

* * *

Көктеп мiнген ерiңнiң
Астында көп жүгiрер күлiк бар,
Көн садақтың iшiнде
Көбе бұзар жебе бар,
Көрiнгеннiң бəрiн де кiсi демеңiз,
Күпе-күндiз тал түсте
Тайраңдап түзге кетер кiсi бар.
Ау, бөрiлер, бөрiлер,

Бөрiмiн деп жүрерлер,
Һəм бiрiнiң баласы
Алтау болар, бес болар,
Iшiнде абаданы бiр болар,
Абаданынан айрылса,
Олардың һəм бiреуi
Əрбiр итке жем болар.

* * *
Боз үстiнде от жаққан,
Бұзмай бұлап пiсiрген.
Мен иемнiң бөрiлi ала тасы едiм,
Иə, ием, сенiң сырың мен бiлем.
Менiң ием – Би Темiр, əрi өзiм,
Жау көрген күн жүрегiңнiң басы едiм,
Көз үстiнде қас едiм.htt

ДОСПАМБЕТ ЖЫРАУ
(XVI ғасыр)

ХV ғасырдың соңы мен ХVI ғасырдың алғашқы ширегiнде жасаған 
жорықшы жыраулардың бiрi – Доспамбет жырау. Оның да шығып келу 
тегi –ноғайлы. Ал туып-өскен жерi Дон дария сының құйылысындағы 
Азов –Азау қаласы. Тарихта оны –Азағ, кейде «Азаулы» деп те атайды. 
Сондықтан да жырау толғау ларының бiрiнде:

Айнала бұлақ басы тең,
Азаулының Стамбулдан несi кем.
Азаулының Аймадет ер Доспамбет ағаның
Хан ұлына иесi жоқ,
Би ұлынан несi кем!
Алла өзi берген күнiнде
Хан ұлынан артық едi менiң несiбем!
Азаулыда аға болған ерлер көп едi,
Əйтсе де алмаға ат байлағаны жоқ едi! – 

деп, өзiнiң iрiлiгiн бiлдiредi. 
Доспамбет – шын мəнiндегi жорықшы жырау. Бiзге жеткен тол-

ғауларының iшкi мəнiне үңiлсек, онда жыраудың талай-талай ұрыстар 
мен қақтығыстардың куəсi болғандығын анық аңғарамыз. 

Ағарып атқан таңды-ай деп,
Шолпанды шыққан күндей деп,
Май қаңбақта ағалардың аты жусап жатыр деп,
Ақшаңдықты құрып қойған шатыр деп,
Жазда көп-ақ жортқан екенбiз,
Арғымақтың талай мойнын талдырып,
Үйде қалған арудың
Ал иiндiгiн аудырып,

деп, талай-талай айқастарға түсiп, үлкен ерлiк көрсеткендiгiн байқатады. 
Жырау жарақаттанып жатқан сəтiнде, өлер алдында былай деген екен: 
Жырау:

Ер Мамайдың алдында,
Шаһид кештiм, өкiнбен, –

деп қош айтысады.

Ал егер тарих бетiне терең назар аударсақ, Мамай 1549 жылы дүние 
салады. Бiрақ, Доспамбет жыраудың өлiмi одан көп жыл бұрын болған 
сияқты. Өйткенi, ұлы Ноғай ордасының биi Мамай мен Доспамбеттiң 
əмiршiсi – Қырым ханның бiрiгiп қимыл көрсетуi – 1523 жылы екендiгiн 
тарихтан жақсы бiлемiз.

Дəл осы жолы Қырым ханы Махмед Герей, Мамай бидiң көмегiмен 
Жəнiбек ханның ұлы Үсейiндi жеңiп, Астраханды өз қол астына алған 
болатын. Оның үстiне, тарихта Қырым хандығы мен Ноғай ордасы 
ылғи да жауласып отырған. Олардың ауыз бiрлiктерi бұл жолы да 
ұзаққа созылмайды. Тiптен Мамай, өзiнiң немере iнiсi Жаңбыршы ұлы 
Ағастың (кейде ол – Телағыс деп те аталады) үгiт-насихатымен Мах мед 
Герейдi Астраханнан алдап алып шығады да, баласы Батырхан екеуiн 
соңдарына ерген адамдарымен бiрге қырып тастайды. Мiне, бұдан соң 
да Ұлы Ноғай ордасы мен Қырым хандығы арасында қақтығыстар 
өрши түседi.

Сондықтан да, жырау толғауларына назар аударсақ, ол Доспамбеттiң 
Мамай би мен Махмет Герей тату болған сəт терiнде дүниеден өткен-ау 
деген пiкiр туындайды. Өйткенi жырау:

Дүниенiң басы сайран, түбi ойран,
Өтер сүйте бұл дүние,
Азаулының Аймадет ер Доспамбет ағадан, – 

дейдi, өзiнiң өлер алдында айтқан толғауында.
Расында да, рухы таза ортағасырлық бұл толғаудан жорық шы жы-

раудың ой-өрiсi, сана сезiмi, биiк парасаты анық аңға рылғандай.
Жорықшы жыраудың жарақаттанып, əбден қансырап, əлi азайып 

бара жатқанда да рухының күштiлiгi ерекше көз тар тады. Мəселен:
Арғымаққа оқ тидi,
Қыл майқанның түбiнен,
Аймадетке оқ тидi
Отыз екi омыртқаның буынынан.
Зырлап аққан қара қан,
Тиылмайды жонның уақ тамырдан.
Сақ етер тидi саныма,

Сақсырым толды қаныма.
Жара бiр қатты, жан тəттi,
Жара аузына қан қатты,
Жарықшылар жоқ па екен
Жармай бiлте саларға,
Жағдайсыз жаман қалып барамын,
Жанымда бiр туғанның жоғынан, –

деп, ақын əбден налиды.
Доспамбет өр мiнездi, аса батыр да батыл адам болған. Белгiлi 

ғалым В. Радлов ел аузынан Доспамбет жайындағы бiр əңгiменi жа-
зып алады. Онда жорықшы жыраудың батылдығы мен батырлығы 
анық аңғарылады. Мəселен: олар бiр күнi жорыққа аттанады. Бiрнеше 

күннен соң аса көп əскерге тап болады. Басқалар жан сауғалап 
«қашайық» дегенде Доспамбет: «Жоқ, қашпаймыз. Алла, ненi көрсетсе, 
соны көрермiз» – деп, өзiнiң батырлығын жан-жақты танытады. Бiрақ,
Доспамбет жайлы айтылған аңыз-əңгiмелерде оның қалай, қандай 
жағ дайларда жаралы болғандығы жөнiнде ешнəрсе айтыл майды. Тек 
өзiнiң ұзақ толғауында ғана жарақаттанғандығы жайлы пiкiр бiлдiрiп, 
қамшысының қалып бара жатқан дығына қай ғырады. Мəселен жырау:

Қарағайлы көдiк бойында,
Қамшым қалды ойында:
Бүлдiргесi бұлан терiсi,
Өрiмi құнан бiлдiң қайысы.

Шырмауығы алтын, сабы жез, –
Бей азының бойында
Күзен қарсақ жер ме екен!...

деп, қамшысының өрiмi – пiлдiң қайысы, бүлдiргесi – бұлан терiсi, ора-
мы – алтын екендiгiн ашық айтады. Сөйте отырып, өзi өлген соң оның 
кiмнiң қолында қалатындығына ашынады.

Бұдан бiз жорықшы жыраудың көзi мəңгiлiкке жұмылған ша-
ғында, жарық дүниенi қимағандығын, оның ерлiк, батырлық келбетiн 
көргендей боламыз. Онан соң жырау өзiнiң соңында қалып бара  жатқан 
зайыбын, Қосақай, Қосай, Ер Досай атты балаларын да емiрене есiне 
алады. Бiрақ, олармен сырттай қоштасады, бел шешiп өзiнiң иманын 
үйiруге аузы бармайды. Үмiт сiзденбей, ескi дəуренiн ойлап, одан 
əрi алты құлаш ақ найзасын, садағын, Едiл бойын жайлаған бейбiт 
тұрмыс кешкен заманын қимайды. Сөйтiп, өзiнiң көңiл күйiн дəл 
бере алатын толғауларында тым əсерлi сөздердi орынды қолданады. 
Сондықтан да жорықшы жыраудың толғауы о дүниеге бет бұрса да 
өзiн-өзi жұбатып, белiн бекем буған, өз өмiрiн бекерге өткiзбеген ерлiк 
сенiммен аяқталады. Мəселен: 

Тоғай, тоғай, тоғай су,
Тоғай қондым, өкiнбен.
Толғамалы ала балта қолға алып,
Топ бастадым, өкiнбен,
Тобыршығы биiк жай салып
Дұспан аттым өкiнбен,
Тоғынды сарты нар жегiп
Көш түзедiм өкiнбен,
Ту құйрығы бiр тұтам
Тұлпар мiндiм, өкiнбен,

Туған айдай нұрланып, 
Дулыға кидiм өкiнбен.
Зерлi орындық үстiнде,
Ал шымылдық iшiнде,
Тұлымшағын төгiлтiп,
Ару сүйдiм өкiнбен.
Бүгiн, соңды өкiнбен.
Ер Мамайдың алдында
Шаһид кештiм, өкiнбен!... – 

дейдi жырау.

Қорыта айтқанда, жорықшы жырау Доспамбет – қазақ əдебиетi та-
рихында елеулi орын иелейтiн, аса талантты жыраулардың бiрегейi. 
Оның шығармаларының игi əсерлерiн бiз Бұқар жырау, Махамбет 
сияқты тарлан таланттардың шығар маларынан да анық аңғарамыз. 
Кейбiр эпикалық жырлардан да Доспамбет жыраудың бiрқатар ықпалын 
байқау оншалықты қиын емес.

Бiрақ, жорықшы жыраудың шығармалары бiзге дейiн толық жетiп кел-
меген. Дегенмен де, оның қолда бар толғауларынан қазақ əдебиетiнiң 
дамуына қосқан үлесiн анық көремiз. Ол – шын мəнiндегi күрескер, 
жорықшы жырау.

Сұрақтар мен тапсырмалар

1. Доспамбет қай ғасырда, кiмнiң тұсында жасаған жырау?
2. Нелiктен оны жорықшы жырау деймiз?
3. Оның жыр-толғауларында қандай мəселелер көтерiлген?
4. Жорықшы жыраудың өмiрден өтiп бара жатқанда айтқан толғауын қа лай 

түсiндiңдер?

ДОСПАМБЕТ ЖЫРАУ ШЫҒАРМАЛАРЫНАН:
Қалаға қаблан жаулар тигей ме,
Қабырғадан дұспан жалдап жүргей ме,
Қатарланып, қарланып,
Қайран ер қарт күреңге мiнгей ме!
Қабырғадан қараған
Достым менен дұшпаным:
«Апырым, ер Доспамбет!» дегей ме!..

* * *
Арғымаққа оқ тидi
Қыл майқанның түбiнен.
Аймадетке оқ тидi
Отыз екi омыртқаның буынынан.
Зырлап аққан қара қан
Тыйылмайды жонның уақ тамырдан.
Сақ етер тидi саныма,
Сықсырым толды қаныма,
Жара бiр қатты, жан тəттi,
Жара аузына қан қатты.
Жарықшылар жоқ па екен

Жармай бiлте саларға,
Жағдайсыз жаман қалып барамын
Жанымда бiр туғанның жоғынан!..
Қарағайлы көдiк бойында,
Қамшым қалды ойында:
Бүлдiргесi бұлан терiсi,
Өрiмi құнан бiлдiң қайсысы,
Шырмауығы алтын, сабы жез, –
Бей Азының бойында
Күзен, қарсақ жер ме екен!..
Алғаным Əли ағаның қызы едi,
Қас арудың өзi едi.
Маңдайы күнге тимеген,
Желге шашын үрмеген
Серпiлiп адам бетiн көрмеген,
Қалай күндi кештi екен!..
Қосақай, Қосай, Ер Досайдың анасы
Хан қызындай сұлтанның
Айдындықтай ақ бiлегiн жастанып,
Ерен үйiн тiктiрiп,
Омыраудағы он түймесiн ағытып,
Кейiнгi қалған көпекке
Қалай да белiн шештi екен!

* * *
Айналайын Ақ Жайық,
Ат салмай өтер күн қайда,
Еңiсi биiк боз орда
Еңкейе кiрер күн қайда!
Қара бұлан терiсiн
Етiк қылар күн қайда,
Күдерiден бау тағып,
Кiреуке киер күн қайда!
Күмбiр, күмбiр кiсiнетiп.
Күреңдi мiнер күн қайда!
Толғамалы ақ балта
Толғап ұстар күн қайда!
Алты құлаш ақ найза

Ұсынып шаншар күн қайда!
Садақ толған сайгез оқ
Масағынан өткерiп
Басын қолға жеткерiп,
Созып тартар күн қайда!
Кет-Бұғадай билерден
Кеңес сұрар күн қайда!
Едiлдiң бойын ел жайлап,
Шалғынына бие бiз байлап,
Орындықтай қара сабадан
Бозбаламен күлiп, ойнап,
Қымыз iшер күн қайда!htt

АҚТАМБЕРДI ЖЫРАУ
(1675 – 1768)

Ақтамбердi ХVII ғасырдың аяғы мен ХVIII ғасырдың ал ғашқы жар-
тысында жасаған, аса талантты жыраулардың бiрi. Кейбiр деректерге 
қарағанда, ол – атақты Қара Керей Қабанбай батырмен бiрге болған 
деседi. Найман елiнiң басшысы, əскери қолбасшысы ретiнде жан-
жақты танылған Ақтамбердi, Найман руының Сыбан тобынан шыққан 
екен. Əсiресе ол жоңғарларға – қарсы күрес кезiнде қолбасы, батыр 
ретiнде, əрi халықтың ақылгөй – көсемi ретiнде ерекше көзге түсiптi.

Ақтамбердi əкесi – Сары мен шешесi Сырбикеден дүниеге келген 
жалғыз ұл екен. Əке-шешесi де орта шаруалы дəулетi ғана бар, онша 
алды-қаштымен жұмысы жоқ, аса момын, қарапайым еңбек адамдары 
болған. Сондықтан да, кейде өз малын өз қызығына жұмсай алмай, 
кейбiр ағайын-туғандарының зəбiр-зұлымына да тап болып отырған 
көрiнедi.

Бұл – сүйенiшi жоқ, бiрде-бiр жанашыры болмаған жап-жас бала –
Ақтамбердiнiң қабырғасына қатты батады. Бiрақ, жүрегiнде оты бар 
жалынды жас бала оған жасы майды. Өзiне, ата-анасына теперiш 
көрсетпек болғандардан именбей, керектi жерлерде тиелi сөздерiн ба-
тыл айтып отырған. Ол өзiнiң алғашқы өлең-жырларын он-он бiр жа-
сында шығара бастапты. Бала жыраудың өлеңде рiнде мұң-зар, қайғы-
қасiрет, жалғыздыққа налу сырлары басым болады. Мəселен, ол:

Жағалбай деген ел болар,
Жағалтай деген көл болар.
Жағалтайдың жағасы
Жасыл да байтақ ну болар.
Атадан алтау туғанның
Жүрегiнiң бастары

Алтынменен бу болар.
Атадан жалғыз туғанның
Жүрегiнiң бастары
Сары да жалқын су болар.
Жалғыздық, сенi қайтейiн!.. – 

деп налиды.
Бiрақ ол, күнi ертең жасы он беске толған соң-ақ, ержетiп есейетiнiн, 

болашақтан зор үмiт күтетiндiгiн де жыр жолдарына қоса бастайды. 
Оның өлеңдерiн Жангөбек, Ботақара деген қаражүрек, тасбауыр 

туысының құлағы шалып қалады да, бiр күнi оны қамшының астына 
алып əбден сабапты. Тiптен, Ақтамбердiнi найза ның ұшына iлмекшi де 
болады. Бiрақ жазықсыз жас балаға туысы Бердiке батыр ара түседi. 
Бұғанасы бекiп, қанаты қатаймаған жас Ақтамбердi сол күннен бастап 
Бердiке батырды паналай бастайды.

Өмiрден, туған-туысқандарынан көп теперiш көрген Ақтамбердi, 
күш-қайраты мол палуан болып өседi. Əрi ақындық арыны да кең өрiс 
алады. Батыл да батыр боп қанат қаға бастаған жырау, ел арасындағы 
алауыздықты, əдiлетсiздiктi аңғара бастайды. Бiрақ ол күнi кеше өзiне 
күн көрсетпеген туысқандарына қарсы күш жұмсауды өзiне ар санап, 
бүкiл ел мүддесiн көздейдi. Тiптен рудың, ата-ананың намысын емес, 
бүкiл халық намысын ойлайтын пайым-парасаты аса мол азамат болып 
қалыптасады. Сондықтан да жырау өз өлең жолдарында:

Дұшпаннан көрген қорлығым
Сары су болды жүрекке.
Он жетiде құрсанып,
Қылыш iлдiм бiлекке.
Жауға қарай аттандым,
Жеткiз деп, құдай тiлекке, –

дейдi.
Ақтамбердi өмiр сүрген кезде қазақ халқы қалмақтармен үздiксiз 

соғысып, бiрде жеңiп, бiрде жеңiлiп жүрген сəттер болатын. Мiне, ол 
сондай қанды ұрыстардың талайына қатысып, өзiнiң батырлығымен 
айрықша көзге түседi.

Сондықтан да оның жыр-толғауларында халықты басқыншы лармен 
аянбай күресуге шақыру сарыны басым. Оның жыр жолдарынан 
дұшпанға соққы беретiн, жеңiс күнi туатын сəттер боларын арман-
дау сипаттары да анық аңға рылады. Сол үшiн де Ақтамбердiнiң жыр-
толғауларында ерлiк пен азаттық үшiн күрес кең орын алған.

Талай соғыстарға қатысып, өзiнiң ерлiгiмен көзге түскен Ақтамбердi 
жыраулық, ұйымдастырушылық, қолбасылық қабiлеттерiн де жан-
жақты танытады.

Ақтамбердi жырау қырықтың қырқасынан асқан шағында, үш 
жүздiң тiзгiнiн өз қолына ұстап отырған Əз-Тəуке дүние салады. Ол 
дүниеден өтiсiмен-ақ, қазақ сұлтандары арасында өзара келiспеушiлiк 
кең өрiс алып, ашықтан-ашық жауласа бастауы салдарынан, үш жүздiң 
жiгi ыдырай бас тайды.

Осы бiр кезеңде жоңғарлар баса-көктеп, қазақ халқына тиiсiп, 
соққы астына алады. Қатты қақтығыс, үлкен шайқастар болады. Дəл 
осы сəттерде Ақтамбердi өзiнiң жауын герлiк, батырлық, қолбасылық 
сипат тарын анық танытады.

Ақтамбердi жырау өз жыр жолдарын он жасынан баста ғанымен, 
түбегейлi өнер жолын қумаған секiлдi. Дегенмен, одан бiзге жет-
кен поэтикалық туындылары мазмұны, мəнi жағынан ауқымдылығын 
аңғартады. Оның өлең жолдарына қарағанда, жырау өзiнен бұрын 
өткен Доспамбет пен Шалкиiз дəстүрiн одан əрi дамыта түскен сияқты. 
Сондықтан жырау туындылары негiзiнен байырғы қазақ поэзия сының 
үлгiсiмен жазылғандығы анық. Мəселен, жырау:

Түйе мойнын түз кесер,
Жiгiт мойнын қыз кесер,
Сартылдаған сары аяз
Жылқының мойнын мұз кесер,

Бұлан да бұлан, бұлан сан,
Бұланның санын оқ тесер.
Бұлаңдап жүрген жiгiттiң
Жомарт қолын жоқ кесер, – 

деп, өмiрлiк мəнi бар мəселелердi дөп басып, оны поэзия тiлiмен əдемi 
жеткiзедi.

Өлеңдерiнде ақыл, насихат, афористiк толғаныстар анық байқалады.
Шынында да, Ақтамбердi жырларында көшпелi қазақ халқының 

ой-арманы, мақсат-мұраттары, тiлек-мүдделерi өз көрiнiсiн тапқан. 
Оларда сахара халқының өмiрi, тыныс-тiршiлiктерi, тұрмыс-жай күйi 
жан-жақты сипатталған деуге болады. Жыраудың кейбiр толғауларында 
қазақ халқының мiнез-құлықтары, болмыс-бiтiмдерi, сол кездегi 
өмiрге деген көзқарастары ап-айқын өз көрiнiсiн тапқан. Мəселен: 
Ақтамбердi жыраудың «Күлдiр-күлдiр кiсiнетiп» деп бас талатын ұзақ 
жыр-толғауына мəн берсек, онда халқы мыздың өзiндiк өмiр сырлары 
анық аңғарылады.

Халқы мыздың меймандостығы мен қонақжайлылығы қашаннан-ақ 
белгiлi. Мiне, бұл да жырау поэзиясынан сырт қалмаған. Жырау:

Өзiм бiр бөлек жайласам,
Жiгiттен нөкер сайласам,
Ойпаң жерге он отау,
Қырық жерге қырық шатыр тiгiп,
Қонағымды жайғасам!
Пышақтан малым кетпесе,
Қазаным оттан түспесе,
Ауылдан топыр үзiлмей,

Ошақтың оты өшпесе,
Май жемесе қонағым,
Қан жемесе барағым,
Он кiсiге жараса,
Бiр кiсiге арнап тартқан табағым!
Халыққа атым бiлiнiп,
Шүлеңгiр мырза атанар ма екемiз!? –

деп, жомарттық желiсiн тартуды мақсат етедi.
Қашан да қазақ халқы үшiн бiрден-бiр байлық – төрт түлiк мал 

болған. Малдың етi, сүтi – тамақ, ал жүнi, терiсi – киiм болған. Сондай-
ақ, көшсе –  көлiгi, мiнсе – жүйрiк аты болған.

Бұл да Ақтамбердi жыраудың толғауларында өз шешiмiн тапқан. 
Ылғи да көшпендiлер үшiн өмiрiнiң қуанышы, тiршiлiгiнiң көзi болған 
осы келелi тақырыпқа Ақтамбердi жырау қайта-қайта оралып отырған.

Қазақ халқы үшiн жылқы малы – төрт түлiк iшiндегi ең асылы 
ретiнде танылған. Сондықтан да, əдебиетiмiз тарихында жүйрiк ат 
айрықша дəрiптеледi. Оны Ақтамбердi жырау да өз толғауында ерек-
ше шабыттана тiлге алған. Ол:

Арудан асқан жан бар ма,
Жылқыдан асқан мал бар ма,
Биенiң сүтi сары бал,
Қымыздан асқан дəм бар ма,
Желiде құлын жусаса,
Кермеде тұлпар бусанса,

Сəнi келер ұйқының.
Жылқы қолдан тайған соң,
Қызығы кетер күлкiнiң,
Қыздың көркi құлпыда,
Жiгiттiң көркi жылқыда! – 

деп, терең түйiндеу жасай келiп, жылқы малына айрықша баға бередi.
Əрине, Ақтамбердi жыраудың жылқы малын айрықша қадiр 

тұтып қастерлеуiнiң тағы бiр сыры, ол – қолбасы, батыр болған адам. 
Сондықтан да сəйгүлiк тұлпардың ер жiгiттiң бiрден-бiр қанаты, жан 
серiгi бола тындығын жақсы түсiнген. Жылқыны ер азаматтың ең жақын 
досы ретiнде таныған.
От басар орны отаудай,
Қабырғасы халық орнаған жонсаудай,
Ор қояндай қабақты,
Қиған қамыс құлақты.
Сары мысықтай азулы,

Сапытаяқтай ерiнi,
Қидасын кəрi жiлiктi,
Омырау етi есiктей,
Ойынды етi бесiктей,
Табаны жалпақ тарлан-ды, – 

деп жырау жүйрiк аттарды айрықша бағалайды.
Ақтамбердi жырау қазақ халқы басына ауыр күндер ту ған дəуiрде 

жасады. Халықтың ауыр жеңiлiстерiн де, дұш паннан дүркiрей қашқан 

басқын шылықтарын да өз көзiмен көрген. Бiрақ асқан батыр, ержүрек 
Ақтамбердi жырау одан мойып, берекесiзденбейдi. Жауға қарсы атой 
салып, елiн, жерiн қорғауға ат салысады. Сол үшiн де өзiнiң жыр-
толғауларында халықты ерлiкке, бiрлiкке үндей отырып күреске 
шақырады. Дұшпаннан шошып именбеуге, оларға қарсы тайсалмай 
күресуге жұмылдырып, жiгерлендiре түседi. Мəселен, жырау:

Балпаң, балпаң кiм баспас,
Басарға балтыр шыдамас,
Батырмын деп кiм айтпас,
Барарға жүрек шыдамас,
Жалтара шапсаң жау қашпас,

Жауды аяған бет таппас,
Уа жiгiттер, жандарың
Жаудан аяй көрмеңiз,
Əзірейiл тура келмей жан алмас! – 

деп, қатқыл үн қатады.
Сөйтiп, қалмақтардан жеңiлiп, өз ата мекендерi болған шығыс 

облыс тары мен Жетiсу өңiрiнен айрылуы, көптеген рулардың жау та-
баны астында қалуы Ақтамбердi жыраудың қабырғасына қатты бата-
ды. Содан ол қас дұшпаннан кек алу, жау қолында қалған қоныстарды 
азат етер күннiң тууын армандайды. Ақтамбердi жырау жауға қарсы 
исi қазақты ат тануға үндейдi, кескiлескен дұшпанға соққы беруге 
шақырады. Ол:

Күлдiр-күлдiр кiсiнетiп.
Күреңдi мiнер ме екемiз.
Күдерiден бау тағып,
Кiреуке тон киер ме екемiз.
Жағасы алтын, жеңi жез,

Шығыршығы торғай көз
Сауыт киер ме екемiз!
Қоңыраулы найза қолға алып,
Қоңыр салқын төске алып,
Жау қашырар ма екемiз! – 

деп, халықты тiкелей күреске жiгерлендiредi.
Ақтамбердi жырау өз арманына жетедi. Өйткенi, сақал-шашын ақ 

қырау басып, қартайған шағында да та лай ұрыстарға қатысып, неше 
түрлi жеңiстердiң де куəсi болады. Жау қолына түскен жерiн, елiн 
қайтарып алғандығын да өз көзiмен көредi.

Сөйтiп, азат болған елiн, жерiн көрген қарт жырау, елдi отырық-
шылыққа бейiмдеу мақсатымен егiн ектiредi.

Тiптен, кейбiр деректерге қарағанда, Қазақ станның Шыңғыс, Аягөз, 
Қарақол өңiрлерiнде Ақтамбердi қаздырған дейтiн тоғандардың орны 
күнi бүгiнге дейiн бар көрiнедi.

Ақтамбердi жырау əбден қартайған шағында, 93 жасында дүние са-
лыпты. Өлер алдында, туған топырағын мəңгi жастанар кезiнде айтқан 
бiр толғауында жырау: «Батырларша оққа ұшпай, төсекте жатып тек 
өлген дiгiн» қынжыла тiлге алған деседi. 

Ақтамбердi жыраудың өзi өлсе де, айтқан сөздерi өлмек емес. Оның 
қабiрi – бұрынғы Семей облысы Абай ауданына қарасты Шет өзенiнiң 
бойындағы Құндызды Қос жерiндегi «Жүрек жота» деген төбенiң ба-
сына орна ласыпты.

Сұрақтар мен тапсырмалар

1. Ақтамбердi жырау қай ғасырда өмiр сүрген?
2. Оның жыр-толғауларында қандай мəселелер көтерiлген?
3. Нелiктен Ақтамбердi жырау жылқы малын айрықша дəрiптейдi?
4. Ақтамбердi жырау кiмдермен қақтығыста өз ерлiгiн көр сеттi?
5. Жырау өзiнiң «Күлдiр-күлдiр кiсiнетiп, күреңдi мiнер ме екенбiз?», – деген 

жыр жолында ненi айтқысы келген?

АҚТАМБЕРДI ЖЫРАУ ШЫҒАРМАЛАРЫНАН:

Салпаң да салпаң жортармын,
Сары азбанға қосымды артармын,
Торлаусыз өскен құланмын,
Мезгiлсiз жусап өрермiн,
Байраққа бiткен құрақпын,
Саусағым жерге түсiрмен,
Жапанға бiткен терекпiн,
Еңсемнен жел соқса да теңселмен,
Қарағайға қарсы бiткен бұтақпын
Балталасаң да айрылман,
Сыртым құрыш, жүзiм болат,
Тасқа да салсаң майрылман!

* * *

Ағайының көп болса,
Ұлы шерiк қолмен тең,
Бiлiмдi туған жақсылар
Аз да болса көппен тең.
Жақсысы кеткен ауылдың
Артынан жақсы шықпаса
Өртенiп кеткен жермен тең,
Қайырлы болса баяжан

Дария шалқар көлмен тең,
Қайырсыз болса жаман бай
Ел қонбаған шөлмен тең,
Мiнездi болса жолдасың
Күнде сонар қызбен тең,
Жаман болса жолдасың
Астыңнан өткен сызбен тең.htt

ХVIII ғасырдағы 
əлеуметтiк тарихи 
жағдай

Үшiншi  бөлiм

ХVIII ҒАСЫР ƏДЕБИЕТI

ХVIII ғасырда қазақ халқының əлеуметтiк-
тарихи жағдайы аса күрделi, тым ауыр болды. 
Өйткенi, осы кез дерде жоңғар қалмақтары қазақ 
жерiн, қазақ елiн басып алу мақсатында талай рет 

шабуыл жасап, кескiлесе шайқасудың себепшiлерiне айналды. Осын-
дай шабуыл негiзiнде туған үлкен шайқас 1723 жылы болды.

Осы жылы қазақ халқы жоңғар қалмақтарының шабуылынан көп 
қиындықтарға кезiктi. «Ақтабан шұбырынды, алқа көл сұлама» деп 
аталған қырғынға тап болды. Қара құрттай қаптаған қалмақтардың 
қалың қолына, аса жойқын шабуылына төтеп бере алмаған қазақ халқы 
жерiн, үй-жайын тастап, босып көше бастайды.

Сондықтан да «Ақтабан шұбырынды, алқа көл сұ лама» оқиғасы 
қазақ халқының ауыз əдебиетiнде де, тарихта болған ақын-жы раулар 
поэ зиясында да кең жырланған бола тын. Сол кезде ел басына түскен 
қатты күйзелiс жөнiндегi өлең-жырлар күнi бүгiнге дейiн халқымыз 
арасында сақталып қалған. Солардың бiрi ретiнде «Қара таудың басы-
нан көш келедi» деген өлеңдi айтуға болады. Мəселен, онда:

Қаратаудың басынан көш келедi,
Көшкен сайын бiр тайлақ бос келедi.
Қарындастан айрылған жаман екен,
Қара көзден мөлтiлдеп жас келедi.

Мына заман, қай заман – қысқан заман,
Басымыздан бақ-дəулет ұшқан заман.
Шұбырғанда iзiңнен шаң борайды,
Қаңтардағы қар жауған қыстан жаман.

Мына заман, қай заман – бағы заман,
Баяғыдай бола ма тағы заман?!
Қарындас пен қара орман қалғаннан соң,
Көздiң жасын көл қылып ағызамын.

Мұнша қысым қылдың ғой, қатты құдай!
Қабырғаға қара жер батты, құдай!
Жаяу жүрсем, табаным ауырады,
Тым болмаса бермедiң атты, құдай!

Мына заман, қай заман – қай-қай заман,
Ұл айрылған атадан дай-дай заман.
Бауырынан айрылған жаман екен,
Күн бар ма екен, көрiсер есен-аман?...

делiнiп, халық басына түскен ауыртпалық сырлары өзiнiң тамаша 
шешiмiн тапқан.

Осындай үлкен шайқас үстiнде қалмақтарға алғаш рет қирата соққы 
берген – қанжығалы Бөгембай батырдың қалың қолы болады. «Қалмақ 
лəшкерлерiн жеңу мүмкiн емес» деген ойды Бөгембай бастаған қол 
быт-шытын шығарып, оларды керi қашуға мəжбүр етедi. Сөйтiп, 1726 
жылы Бұланты деген өзен бойында болған үлкен шайқаста жоңғар 
қалмақтары жеңiлiп, қырғынға ұшырайды.

Онан соңғы екiншi бiр үлкен шайқас 1729 жылы Балқаш көлiнiң 
Оңтүстiк жағалауында болып өтедi. Бұл жолы да қазақтар үстем келiп, 
қалмақтарды жерiне жеткiзе қуып, əбден тықсырады. 1741 жылы 
жоңғар қалмақтары қазақтарға қайта шабуыл жасап, қырып-жойып, 
бiраз қазақ азаматтарын қолға түсiрiп, тұтқынға да алады.

Дегенмен қазақтар 1743 жылы патшалық Ресейдiң жəрдемiмен сол 
тұтқын дарды босатып алып, əр түрлi дипломатиялық қарым-қатынастар 
жасау арқылы 1755 жылға жетедi. Сол жылы жоңғар қал мақтарына 
Қытай шабуыл жасайды. Ресейдiң, осы жайтты анық пайдалана бiлген 
қазақтар, ақырғы рет Жоңғар қалмақтарына қайта соққы берiп, 1723–
1741 жылдар аралығында басып алған жерлерiн түгелдей қайтарып 
алу мүмкiндiгiне ие болады.

Нəтижеде қазақтар жоңғар қалмақтарын Алтай шекарасына дейiн 
қусыра тығып, бiржола ендi қайтып келмейтiндей етiп, қуып салады. 
Осындай ауыр жылдардың сыр-сипаты Бұқар жырау өлеңдерiнде аса 
көп көрiнiс тапқан.

БҰҚАР ЖЫРАУ
(1668–1781)

Тарихи мəлiметтерге қарағанда, Бұқар жыраудың əкесi –Арғын ру-
ынан шыққан, халық арасында белгiлi Қалқаман деген батыр адам 
болған екен. Ал, Бұқар жыраудың өзi 1693 жылы Баянауылда туылып, 
1791 жылы Далба тауының етегiнде дүниеден өткен көрiнедi. Оның 
ұрпақтары күнi бүгiнге дейiн сол таудың етегiн қоныс етедi.

Бұқар жырау – негiзiнен ХVIII ғасырдың екiншi жартысында хандық 
құрған Абылай ханның тұсында жасаған iрi тұлға. Абылайдан жасы 
үлкен болғандықтан оған өктем үн қатып, өзiнiң пiкiрлерiн батыл айта 
алатын аса беделдi ақын болған. Мəселен: ол өзiнiң «Ей, Абылай» 
атты өлеңiнде: 

Ей, Абылай, Абылай!
Сенi мен тұңғыш көргенде,
Тұрымтайдай ұл едiң,
Түркiстанда жүр едiң.
Əбiлмəмбет патшаға,
Қызметшi болып тұр едiң.

дейдi.
Иə, жырау осы өлеңiнде Абылай ханды он бiр жастан, өмiрiнiң 

соңғы сəттерiне дейiн бiлетiндiгiн ашып айтады. Тiптен ақын:

Тоқсан бес деген тор екен,
Дүйiм жанның қоры екен, –

деп, өзiнiң қанша жасағанына дейiн жыр жолдарына қосады.
Абылай хан, тарихи мəлiметтерге қарағанда 1781 жылы 71 жасында 

дүниеден өткендiгi белгiлi. Бұқар жырау Абылай ханның бiрден-бiр 
ақылшысы, аса iрi қабырғалы биiнiң бiрi болған. Абылай ханның айна-

ласында қандай мəселе болса да, Бұқар жырау оған қатысып отырған. 
Ел ара сындағы дау-жанжалдар, кереғарлық, күрес-тартыстар – Бұқар 
жы раусыз шешiлмеген.

ХVIII ғасырдың екiншi жартысында жасаған ақындар арасында 
əлеуметтiк мəселелердi кең, əрi аса ауқымды жырлаған ақындардың 
бiрi – осы Бұқар жырау. Өйткенi ол  өз кезiндегi əлеуметтiк мəселелердiң 
бəрiне араласа отырып, əр алуан қо ғамдық мəнi аса зор жайттарға 
үн қосып, өзiнiң көзқарастарын бiлдiрiп отырған. Халық арасында 
айтылатын əңгiмелерге қарағанда, оның тəп-тəуiр сауаты бар, хат 
танитын адам болғанын аңғарамыз. Бiрақ, Бұқар жыраудың «Асқар 
таудың өлгенi», «Айналасын жер тұтқан», «Ей, Абылай, Абылай», «Ке-
рей, қайда барасың?», «Сен он бiр жасыңда», «Бiрiншi тiлек тiлеңiз», 
«Қалданменен ұрысып», «Жал – құйрығы қаба деп», «Кəрiлiк»  сияқты  
жəне өлеңдерiнiң бəрi де бiзге ауызша жеткен.

Бұл өлеңдер ауызша жетсе де, ешқандай өзгерiссiз Қазақстанның 
барлық жерiнде бiрдей айтылады. Бұқардың өлеңдерiн жеткiзушi 
ақын-жыраулар оны қатты бағалағандықтан, бiрде-бiр сөзiн өзгертпей, 
сөз қоспай орынды айта бiлген. Көбi Бұқар жырау дың өлеңдерiн 
ақыл, насихат ретiнде танып, оны қаз-қалпында жеткiзуге айрықша 
мəн берген.

Бұқар жырау – жыршы емес. Ол өз жанынан аса мəнi зор өлең 
шығара бiлген белгiлi ақын, əрi сөзге дес бермеген шешен адам болған. 
Кез келген жыршы, шын мəнiндегi талантты ақын бола алмайды. Ал, 
«Жыршы» – деген сөз негiзiнен «Жырла», «Жырлап жiбершi» де-
ген сөздерден шыққан. Яғни  жыршы – бiреулердiң шығарған жыр 
толғауларын жаттап алып, оны халыққа жеткiзушi ретiнде таныл-
са, жырау – өз жанынан өлең шығарып, əрi екiншi бiр ақындардың 
өлеңдерiн жаттап алып, оны халық арасында кеңiнен жырлап отырушы. 

Тiптен, жыршы өз жанынан ешнəрсе шығармай-ақ, бiреу лердiң 
үлгi-өнеге боларлық жыр-толғауларын жаттап алып айту арқылы да 
жыршы атануы мүмкiн. Сондықтан да Бұқар жырауды жыршы деуге 
болмайды. Ол шын мəнiндегi кең тынысты, кемел ақын, əрi сөзге дес  
бермеген шешен – аса талантты жырау болған.

Өйткенi ол, өз жанынан əлеуметтiк мəнi зор өлеңдер шығара бiлген 
талант иесi. Бұқар жырау өлеңдерiнде, өзi жасаған қоғамдағы əлеуметтiк 
мəнi бар аса күрделi, өзектi мəселелер жан-жақты көтерiлген. Бұқар –  
халықтың мұңын мұңдап, жырын жырлаған iрi тұлға. Бұл кез келген 
ақынның, жыраудың қолынан келе бермейтiн кемеңгерлiк қасиет.
11– Əдебиет, 9-сынып

Рас, жыраулар сияқты Бұқар өлеңдерi де ылғи толғау ретiнде 
өмiрге келген. Ал, толғау дегенiмiз – өз дəуiрiндегi iрi əлеуметтiк 
мəселелердi көтеретiн, үгiт-насихаттық сарында айтылған 
дидактикалық өлеңдер. Өйткенi шын мəнiндегi аса талантты жырау-
лар қоғамдық мəнi бар iрi тақырыптарды алады да, аз сөзге аса көп 
мағына сыйғыза отырып, өмiр құбылыстарын барынша кең қамтиды. 
Онда титтей де жаңсақ ой болмайды. Оның үстiне толғауда  терең ой,  
тамаша пiкiрлер жүйесi үзiлмей, бiр жүйемен, бiртұтас алынып, бiр 
қазық айналасына жинақталады. Əрi ойда бiрде-бiр шашыраң дылық 
болмайды, оның дауын да, шешiлуiн де өзi айтып, өзi қояды.

Бұқар жырау жырлары белгiлi бiр əлеуметтiк мəселелерге құрылады 
да, тарихи жағдайларға байланысты туындап отырады. Əсiресе, 
Бұқар жырау толғаулары өзiнiң ой терең дiгiмен, аса ауқымды-
парасаттылығымен ерекше назар аудар тады. Əрi тым аз сөзбен көп 
мəселенiң бетiн аша алатынды ғымен де ерекшеленiп тұрады.

Бұқар жырау – көргенi  көп, өмiрден түйгенi мол, сол құбылыстарды 
ой елегiнен екшей өткiзiп, өз ұрпақтарына үлгi-өнеге етерлiктей етiп 
қалдыра бiлген ақын. Оның толғаулары афоризмдер мен нақылға, 
мақал-мəтелдерге аса бай. Сондықтан да, ақын поэзиясын – қазақ 
əдебиетi тарихындағы дидакти калық поэзияның тамаша үлгiсi деуге 
болады. 

Ақын толғауларындағы өзiне ғана тəн тағы бiр ерекшелiк, оның 
адам өмiрi мен табиғат құбылыстарын жарыстыра сипаттау арқылы, 
өмiрге терең кiрiп бара алғандығы, əрi оған жан-жақты философиялық 
түйiндеу жасай бiлгендiгi. Оны бiз ақынның «Жал – құйрығы қаба деп», 
«Айналасын жер тұтқан», «Ай не болар күннен соң», «Ақсаңнан биiк 
тау болмас» деген сияқты  өлең жолдарынан анық байқай аламыз. 

Əсiресе, Бұқар жыраудың «Асқар таудың өлгенi» атты өлеңiнде 
тəлiмдiк-тəрбиелiк, өнеге аларлық  ғибрат, үлгi-өнеге аса мол. Ол зама-
на, өмiр жайлы ой толғай отырып, терең де, байсалды пiкiр бiлдiредi. 
Мəселен: ақын: «Өлмегенде не өл мейдi?» – деп, сұрау қоя отырып: 
«Жақсының аты өлмейдi, ғалымның хаты өлмейдi»  – деп, «тамаша 
байлам жасайды».

Бұқар жыраудың адам өмiрiнiң кезең-кезеңдерi жайында айтқан 
тол ғауында да ғибрат-өнеге аса мол. Тiптен, бұл мəселеге бiрнеше 
өлеңiн арнап,  тамаша ойларын iлгерi тартады. Ақын ның «Жиырма 
деген жасыңыз», «Сен он бiр жасыңда», «Ей, Абылай, Абылай», «Атан 
болған жиырма бес» деген бiрнеше өлеңдерiнде адам өмiрiн кезең-

кезеңдерге бөлiп, əр кезеңде болатын өзгерiстердiң мəнiн əдемi ашады. 
Мəселен: ақын:

Жиырма деген жасыңыз,
Ағып жатқан бұлақтай.
Отыз деген жасыңыз,
Жарға ойнаған лақтай.
Қырық деген жасыңыз,
Ерттеп қойған құр аттай...

деп, жастық шақ туралы терең түйiндеулер жасайды.
Əрi жас кезеңiнде адам бойында болатын қайрат-қуаттың, дүниеге 

берерiнiң, дүниеден аларының мəнiн аша сипат тайды.
Тоқсан деген торы екен, 
Дүйiм жанның қоры екен. 
Қарғиын десең екi жағы ор екен. 
Ел қонбайтын шөл екен.
Найза бойы жар екен,
Түсiп кетсең түбiне,
Түбi жоқ терең көл екен, –

деп, бiр кездерде қамал бұзған, қайрат-жiгерi аса мол жас аза маттың 
қартая келе ешнəрсеге мұршасы келмейтiн, дəрменсiз халге жететiндiгiн 
де дөп басып, əдемi жеткiзедi.

Бұқар жырау жастық пен кəрiлiктi бiр-бiрiне 
қарама-қарсы қойып жырлау арқылы, жастықтың 
өзiне тəн артықшы лықтарын ұтымды сипаттай 
келе: «Уақтыңды құр, босқа өткiзбе», ол кейiн 

«Iздесең де таптырмас» –деп,  тамаша байлам жасап, жастарды ой-
ландыра түседi.

Бұқар жырау өзiнiң жыр толғауларында достық пен адал дық, 
жақсылық пен жамандық жайлы да терең ой толғайды. Ылғи да қу-
сұмдардан, залым жандардан бойды аулақ ұстауға үндейдi. Тiптен 
ақын: «Пиғылы жаман залымдардың тiлiне ерiп азбасқа», «Кiсi ақысын 
көп жеген адамдардан» бойды аулақ ұстауға шақырады.

Ақын өз толғауында «Ежелгi жау дос бол мас» дей отырып, одан əрi 
«Екi жақсы дос болса, санат емей немене» – деп, достықтың мəнiн аша 
үн қатады. Оның «Ер жiгiтке жарасар қолына алған найзасы», – деген 
өлеңiнде жас тарды ерлiкке, Отанын, елiн қорғай бiлуге жұмылдыру 
сарыны байқалады. Жырау өз толғауларында жақсы дос пен жаман 
достың сипатын да ашып, жыр жолдарына қосады. Мəселен: 

Жаманмен жолдас болсаңыз,
Көрiнгенге күлкi етер.

Бұқар жырау 
толғауларының 
тақырыптары

Жақсымен жолдас болсаңыз,
Айрылмасқа серт етер, –

деп, шындықтың бетiн ашады.
Бұқар жырау толғауларында ел бiрлiгiн сақтау, сыртқы жаулардан 

елдi қорғау, ынтымақ-бiрлiк, азаматтық болмыс-бiтiм мəселелерi кең 
көрiнiс тапқан. Оның толғауларында ел тағдыры, ел бүтiндiгi, бейбiт 
өмiр мен ел тəуелсiздiгi мəселесi өрiстi өзек  болған. Ол:

Бiрi етек, бiрi жең болған,
Ежелден саған ел болған,
Орта жүзден кiсiң жоқ,
Найзасының ұшы алтын
Кiшi жүзден кiсiң жоқ, – 

дей келе, халықты ынтымақ-бiрлiкке шақырады.
Айнала алмай ат өлсiн,
Айыра алмай жат өлсiн,
Жат бойынан түңiлсiн,
Бəрiңiз де бiр енеден туғандай болыңыз, –

дейдi.
Одан əрi ақын «Ағайынның аразы, елдiң сəнiн кетiрер», –дей келе, 

«Бұл жалғанда бiр жаман – ағайынның аласы»  – деп, барлық нəрседен 
ауыз бiрлiктiң мəнi  зор екендiгiн əдемi жеткiзедi. Əсiресе ақын өзiнiң 
«Бiрiншi тiлек тiлеңiз» деп басталатын өлеңiнде, бұл ойын одан əрi 
жетiлдiрiп, кең өрiс алдырады:

Бiрiншi тiлек тiлеңiз, 
Пиғылы жаман залымның 
Тiлiне ерiп азбасқа. 
Екiншi тiлек тiлеңiз, 
Ардақтаған аяулың, 
Өзiңнен басқа бiр жанға, 
Тегiн олжа болмасқа. 
Үшiншi тiлек тiлеңiз, 
Желкiлдеген ту келiп,  
Жер қайысқан қол келiп,
Сонан да сасып тұрмасқа.
Төртiншi тiлек тiлеңiз,
Омыртқасы үзiлiп,
Аязды күнде айналған,
Тар құрсағын кеңiткен,
Тас емшегiн жiбiткен,
Анаң бiр аңырап қалмасқа... –

деп, ақын ел бiрлiгi үшiн не керек екендiгiн ашып айтады.

Қашанда ел бiрлiгi, ел ынтымағы – халық байлығы екендiгiн терең 
түсiнген ақын оны өзiнiң «Керей, қайда барасың» атты өлеңiнде де 
тамаша  жеткiзедi. Ол Керейлерге:

Мен – Арғын деген арыспын, 
Азуы кере қарыспын. 
Сен – бұзау терiсi шөншiксiң,
Мен – өгiз терiсi талыспын, –

деп,  өзiн арысқа, өгiз терiсi – талысқа балап, аса тамаша өрнектi ойын 
бейнелi сөзбен əдемi, əсерлi сипаттайды.

Елден үдере көшкен Керейлердi керi қайтара отырып, Арғын
деген елдiң мықтылығын да жасырмай ашық айтады. Сөйтiп, Керейлердi 
Абылаймен бiтiстiрiп, ел бiрлiгiн сақтауды басты мəселе етедi. Жоңғар 
қалмақтарының қазақ елiн жаулап алмақ болған арамза шабуылда-
рына қарсы  халықты бiрлесе күресуге жұмылдырады. Керейлердiң 
Абылайға өкпелеп бөлiне көшуiн, берекесiздiктi белең алдыратындығын 
терең түсiнген ақын  оларға тоқтау айтып, керi қайтара бiледi. Олар 
үдере көшсе, Жоңғар қалмақтары үстемдiк етер деген оймен халықты 
бөлiнбеуге шақырып отырады. Сондықтан да ақын:

Айнала алмай ат өлсiн, 
Айыра алмай жат өлсiн, –

дей отырып, ел бiрлiгiн, халық тұтастығын барлық мəселеден биiк қоя 
бiледi.

Бұқар жырау толғауларының бiр алуан тақырыбы Абылай ханға ар-
налған. Халық басшысы ретiнде тiлге алған Абылай ды жырлаған ақын  
күллi жұрт шылықты сыртқы жауға қарсы күреске шақыра отырып, ел 
бiрлiгiн, халық тұтастығын ойлайды. Мəселен: ол өзiнiң «Ей, Абылай» 
деп басталатын өлеңiнде:

Қырық беске келгенде,
Жақсы мен жаман демедiң.
Елу жасқа келгенде,
Баласын үш жүздiң
Атының басын бiр кезеңге тiредiң, –

дей отырып, Абылай ханның үш жүздiң баласының басын қоса алған-
дығына дəн риза екендiгiн де бiлдiредi. Абылайды жоңғар қалмақ-
тарының шабуылы кезiнде елге басшылық ете бiлген, елдiң азаттық 

жолындағы күрестерiнiң ұйымдастырушысы, қолбасшысы ретiнде 
мадақ тап, дəрiптейдi.

Абылай тұсындағы қалмақ ханы Қалдан-Серен болғандығын та-
рихтан жақсы бiлемiз. Ол тарихта аты мəлiм, ауыз əдебиетiнде де 
тiлге алынған тұлға. Сондықтан да ел арасында «Қалмақта хан өтiптi 
Қалдан-Серен» деген жыр жолдары да – соның атына байланысты 
өмiрге келген көр кем шығарма. 1723 жылы қазақ халқы басына қара 
түнек заман орнатып, «Ақтабан шұбырынды, алқа көл сұламаға» 
ұшыратушы  да осы Қалдан-Серен. 

Қалдан – Серен қолда рымен болған үлкен бiр шайқаста, оларды 
қазақтар ойсырата жеңедi. Сонда Бұқар жырау қазақ батырларын 
айрық ша дəрiптеп, өз жыр жолдарына қосады да:

Қалданмен ұрысып, 
Жетi күндей сүрiсiп, 
Сондағы жолдас адамдар –  
Қара Керей Қабанбай, 
Қанжығалы Бөгембай, 

Шақшақұлы Жəнiбек,
– Абылай салды жарлықты,
Қалдан ханды қашырып,
Шеп салған жерiн бұздырып,
Ұрысты қатты қыздырып, –

деп сипаттайды.
Сөйтiп, ақын  қазақ халқына тыныштық бермей жатқан Жоңғар 

қалмақтарына Абылай қолы тойтарыс берiп, олардың бетiн қайтарғанына 
қатты қуанады. 

Ақын өзiнiң «Батырың өттi Бөгембай» атты, оның өлiмiне арнаған 
жыр толғауында да Қаракерей Қабанбайды, Қанжығалы Бөгембайды, 
Шақшақұлы Жəнiбектi қазақ халқы ның қорғаны бола бiлген iрi батыр-
лары деп, ерекше құрметпен тiлге алады. Тiптен, Бөгембай батырдың 
өлiмiн Абылай ханға естiрткенде де:

Қиядан қиқу төгiлсе,  
Аттың басын тартпаған. 
Қисапсыз қол көрiнсе, 
Қорқып жаудан қашпаған.
Қарсыласқан асылдар,
Қорғасындай балқыған,
Батырың өттi Бөгембай..., –

деп, жырлайды.
Бұқар жырау Абылай ханның тек жақсы  жақтарын ғана көрiп 

қоймай, оның кемшiлiктерiн де бетiне басып, ашық айтып, мiнеп-
сынап отырған. Мəселен: ол өзiнiң «Ей, Абылай, Абылай» деп баста-
латын өлеңiнде азуы алты қарысханға қаймықпай, өктем үн қатып, сөз 

айтады. Айтайын деген ойын бүкпейдi. Себебi жырауға ел бiрлiгi, ел 
бүтiндiгi бəрiнен де қымбат көрiнедi.

Абылай хан кезiнде қытаймен де, калмақпен де, патша өкiметiмен 
де əр түрлi мəселелерде шынайы дипломатиялық қарым-қатынас жасай 
бiлген, ақыл-парасаты мол хан бол ған. Бiрақ, бұл мəселеде де Бұқар 
жыраудың  үлкен үлесi болғандығында дау жоқ. Ылғи да Бұқар – қазақ 
халқының көр шiлес елдермен ынтымақта, бiрлiкте, достықта болуын 
ныса налы ниет еткен ақын.

Отының болсын жантақтан,
Қатының болсын қалмақтан.
Қонысың болсын қазақтан,
Сегiз қиыр шартарап
Төрiнде жатып салмақтан,–

деп, ол өзiнiң ақылын айтады.
Сөйтiп, Абылай ханға ты ныштық, бейбiтшiлiк жолында болу 

мəселелерiн ұсынады, соғыспауға, жауласпауға шақырады. 

Ханның жақсы болмағы,
Қарашаның елдiгi,
Қараша, халқы сыйласа,
Алтыннан болар белдiгi, –

деп, Абылай ханның дұрыс жағын да, бұрыс жағын да ашық айтып, оны 
үнемi елдiк пен бiрлiкке, ел бейбiтшiлiгiн орнатуға үндейдi. Абылайға 
айтқан бiр мақтау сөзiнде жырау:

...Үш жүздiң басын құрадың, 
Жетiм менен жесiрге 
Ешбiр зорлық қылмадың, 
Əдiлдiкпен жүрдiңiз,
Əдiлет iске кiрдiңiз.
Арманың бар ма, хан ием, –
Мəртебелi төбеге 
Жауыңды алып жайладың... 
Жетi күн кiрiп ұрысқа,
Өлiмге басың байладың, –

деп, оның жақсы жақтарын айтады.
Ханның бəрi қанаушы таптың өкiлi болғандықтан, олар қарапайым 

еңбек адамдарын езiп, өздерiнiң зорлық-зомбылықтарын, үстемдiктерiн 
өткiзiп отыратын тұстары да жиi-жиi болып тұрған.

Бұқар шығармала-
рының көркемдiк 
ерекшелiктерi

Сондықтан да Бұқар  мадақтау, дəрiптеу арқылы  ханды ынсапқа, 
əдiлдiкке, ел бiрлiгiн сақтауға жұмылдырады. Оның үш жүздiң бала-
сының басын қосып, сыртқы жаулардан елiн қорғау iсiндегi қолбасы-
лық, ұйымдастырушылық қабiлеттерiн жоғары бағалайды. Кейде  асып-
тасып кеткен тұстарында оған басу айтып, ынсапқа, береке-бiрлiкке 
шақырады.

Мiне, бұл да ақынның көсемдiгi мен кемеңгерлiгiнiң сəттi жемiсi 
деуге əбден болады.

Бұқар жырау поэзиясы – өзi жаса ған дəуiрдiң, та-
рихи кезеңнiң тамаша же мiсi. Оның толғау ларының 
негiзгi арқа уы – ел тағдыры, халық мүддесi, олардың 
ой-арманы, асқар мұраты.

Ол өз толғауларында сол заман алға тартқан өзектi, көкей тестi мəсе-
лелердi əрқашан көтерiп отырған. Оның шығарма ларында Отан қорғау, 
елдi, халықты елдiк пен бiрлiкке, көршiлес халықтармен тату болуға 
үндеу идеялары басым жатады. Елдiң бiрлiгi мен бейбiтшiлiгiн сақтау 
сияқты əлеуметтiк мəнi аса зор мəселердi дер кезiнде көтерiп отырған. 
Ол шын мəнiндегi аса талантты, терең ойлы ақын болғандықтан, сөз 
өнерiн айрықша жоғары бағалай бiлген.

Ел бастау қиын емес,
Қонатын жерден көл табылады.
Қол бастау қиын емес,
Шабатын жерден ел табылады.
Шаршы топта сөз бастаудан қиынды көргем жоқ, –

дейдi ақын.
«Сөз өнерiнiң дертпен тең» екендiгiн ерекше сезiнген Бұқар жырау, 

тағы бiр өлең жолында «Алыстан жанжал сөз келсе, Аяулы сөйлер 
жүгiнiп, Үлгiсiз сөз болмайды, Мақтаусыз бөз болмайды», – деп, сөздiң 
мəнiне айрықша аса жоғары баға бередi.

Дегенмен ақын өзiне дейiнгi жыраулар поэзиясының тамаша үлгi-
лерiн кең өрiс алдырып, оны iлгерi дамытып отырған. Оның жыр 
толғаулары ылғи да 7-8 буынды болып келедi. Мəселен:

Жақын жерден шөп жесе, 
Жердiң сəнiн кетiрер. 
Ағайынның аразы, 

Елдiң сəнiн кетiрер.
Абысынның аразы
Ауыл сəнiн кетiрер, –

деген өлең жолдарына назар аударсақ, оның жетi буыннан құралған-
дығын анық аңғарамыз.

htt
p:/

/ed
up

ort
al.

uz



169

Қорыта айтқанда, Бұқар жырау өзiнiң жыр-толғаула рымен қазақ
поэзиясын тақырыптық жағынан байытып, оны дамытқан. Оның 
өлең- толғауларында үнемi психоло гиялық, синтаксистiк параллелизм 
мол екендiгiн анық байқауға болады. Өйткенi, ақынның өлең жолда-
рында табиғат пен адамды бiр-бiрiмен қатар қоя, салыстыра сипаттау 
тəсiлдерi мол кездеседi. Оның үстiне, ақын поэзиясы афоризмге, нақыл 
сөздер мен мақал-мəтелдерге толы болумен бiрге, олардың тəлiмдiк-
тəрбиелiк мəнi де аса зор...

 Сұрақтар мен тапсырмалар

1. Бұқар жасаған кезде қазақ халқының тарихи жағдайы қалай едi?
2. Бұқарды нелiктен жырау, кейде ақын деймiз?
3. Ақын толғауларында қандай əлеуметтiк мəселелер көте рiлген?
4. Ол өзiнiң толғауларында халыққа қандай өнегелi сөз айта бiлген?
5. Жырау өлеңдерiнiң негiзгi тақырыбы қандай?
6. Ақын толғауларында Абылай хан бейнесi қалай бейнеленедi?
7. Бұқар толғауларында нақыл сөздер мақал-мəтелдердi қалай қолданған?
8. Ақынның «Бiрiншi тiлек тiлеңiз» атты өлеңiн мəнерлеп оқып, жаттап алыңдар.
9. Бұқар жырау өлеңдерiнiң көркемдiк ерекшелiгi қандай?

10.  Ақын өлеңдерiнiң тəлiмдiк-тəрбиелiк мəнiн қалай тү сiндiңдер?

БҰҚАР ЖЫРАУ ТОЛҒАУЛАРЫНАН:

ТIЛЕК

Бiрiншi тiлек тiлеңiз,
Бiр аллаға жазбасқа,
Екiншi тiлек тiлеңiз,
Ер шұғыл пасық залымның
Тiлiне ерiп азбасқа.
Үшiншi тiлек тiлеңiз,
Үшкiлсiз көйлек кимеске,
Төртiншi тiлек тiлеңiз,
Төрде төсек тартып жатпасқа.
Бесiншi тiлек тiлеңiз,
Бес уақытта бес намаз
Бiреуi қаза қалмасқа,
Алтыншы тiлек тiлеңiз,
Алпыс басты ақ орда,

Ардақтаған аяулың
Күнiнде бiреуге
Тегiннен-тегiн олжа болмасқа.
Жетiншi тiлек тiлеңiз,
Желкiлдеген ту келiп,
Жер қайысқан қол келiп,
Сонан сасып тұрмасқа.
Сегiзiншi тiлек тiлеңiз,
Сегiз қиыр шар тарап
Жер тұлданып тұрмасқа.
Тоғызыншы тiлек тiлеңiз,
Төреңiз тақтан таймасқа,
Тоқсандағы қарт бабаң
Топқа жаяу бармасқа.

Оныншы тiлек тiлеңiз,
Он ай сенi көтерген,
Омыртқасы үзiлген,
Аязды күнде айналған,
Бұлтты күнде толғанған,
Тар құрсағын кеңiткен,
Тас емшегiн жiбiткен,
Анаң бiр аңырап қалмасқа.
Он бiрiншi тiлек тiлеңiз

Он бармағы қыналы
Омырауы жұпарлы,
Иiсi жұпар аңқыған,
Даусы қудай саңқыған,
Назыменен күйдiрген,
Құлқыменен сүйдiрген,
Ардақтап жүрген бикешiң
Жылай да жесiр қалмасқа.

* * *
Ай не болар күннен соң
Күн не болар айдан соң,
Құлпырып тұрған бəйшешек
Қурай болар солған соң.
Хандар киген қамқа тон
Шүберек болар тозған соң.
Еңсесi биiк кең сарай
Мортық болар бүлген соң.
Төрде отырған қарт бабаң
Төресiн жаңылар малдан соң,
Төркiндеген бикешiң
Тiркеусiз о да қайтар малдан соң.
Доңғалақ арба жүре алмас,
Қос арысы сынған соң.
Жiгiт жақсы бола алмас,
Алғаны жаман болған соң.

Қос, қос орда, қос орда,
Қосыла қонбас малдан соң.
Қоспақ өркеш сары атан
Қом жасамас майдан соң.
Төсi аршынды сұлуың
Сiлкiп төсек салмас малдан соң.
Байдың ұлы көрпелдес
Шұбалаңқы тартады
Айдап жүрген малдан соң.
Үлдемен басын ораған,
Семсермен шашын тараған,
Қиғаштап қасын қараған,
Күлгенде күрек тiсi қасқайған,
Қынай да белiн буынған
Ол не болар ерден соң.

* * *
Алла деген ар болмас,
Ақты, жолы тар болмас.
Тар пейiлдi кеңiмес,

Кең пейiлдi кемiмес.
Берем деген қутылмас,
Берiк байлаған шешiлмес.htt

ҮМБЕТЕЙ ЖЫРАУ
(1706 – 1778)

ХVII ғасырдың соңы мен ХVIII ғасырдың бас кезiнде жасаған аса 
талантты жыраулардың бiрi – Үмбетей Тiлеуұлы.

Ел арасында сақталған кейбiр аңыз-əңгiмелерге қарағанда Үмбетей, 
өмiр бойы жоқшылықтың тауқыметiн көп тартып өткен көрiнедi. 
Ол жыраудың толғауларынан да анық байқалады. Бiрақ, тұрмыс 
талқысының қатаңдығы на қарамастан, ешкiмге жалынып-жасқанбай, 
кедеймiн деп бiреулерге қол  созбаған. 

Оның үстiне, қартайған шағында аурушаң  болыпты. Өзi кедей 
əрі сырқаттау болған Үмбетейдiң  кейде көше алмай,  жұртта қалып 
қоятын кездерi де жиi-жиi боп тұрады екен.

Сөй тiп, бiр өмiр кедейшiлiк-жоқшылықпен өмiр кешкен жырау өз 
толғау жырларында ел тыныштығын, бейбiт өмiрдi аңсап, ерлiк пен 
батырлықты дəрiптейдi. Əсiресе ол Жоңғар басқын шылығына қарсы 
күресте айрықша көзге түскен Бөгембай батырды жоқтап айтқан 
толға уымен кең танылады. Оның ерлiк iстерiн дəрiптей отырып, 
жоңғарларға қарсы күрес майданында қаза болғанына қатты қайғырып, 
өкiнiш бiлдiредi.

Жырау өз жоқтауын Абылай ханның алдына келiп, бiр жағы оған 
естiру үшiн айтса, екiншiден, жырау Бөгембай батырдың тарихи 
тұлғасын дұрыс танып, оның жоңғарлардың бетiн қайыруда көрсеткен 
батырлығы мен батылдығын, қаһармандық iс-əрекеттерiн дəрiптеп ай-
тады. Өз толғау жолдарында батыр өлiмiне деген халық қайғысын 
əдемi жеткiзедi. Мəселен, ол:

Уа, Абылай, Абылай,
Абылай ханым бұл қалай?
Дұшпаныңды мұқатқан,

Жауыңа қарсы оқ атқан,
Аруағыңа табысқан,
Батырың өттi Бөгембай, –

дей отырып, Абылай ханға ердiң ерi боп көзге түскен Бөгембай 
батырдың  бұл пəниден өткендiгiн естiртедi. Үмбетей жырау да Бұқар 
жырау сияқты Абылайдың хан болғанға дейiнгi жоқ шылықта өткен 
өмiрiн, жалшылық жайын ашық тiлге алады. Əрi оның атын шығарған 
батырларын дəрiптей отырып, оның бiрi – Бөгембай екендiгiн де баса 
айтады.

Соңыра Үмбетей жырау өз толғауында бас көтерген қазақ батырла-
ры мен билерiн санамалап, жоңғарларға қарсы күресте көрсеткен ерлiк 
iстерiн жыр жолдарына қосып ма дақтайды. Тiптен, əрбiрiнiң кескiн-
келбетiн, тұр-тұлғасын, ерлiк мiнездерiне дейiн даралап сипаттайды. 
Бөгембай өлiмiне қатты қайғыра отырып, бөгде батырлармен салысты-
ра жыр толғауына қосады. 

Қаз дауысты Қазыбек,
Керейден шыққан Жəнiбек.
Қаракерей Қабанбай,
Қанжығалы Бөгембай,
Абылай сенiң тұсыңда,
Сол төртеуi болыпты-ай.
Үшеуi батыр, бiрi би,
Тағдырдан келдi-ау мына күй!
Сол ерлердiң бiреуi –
Бөгембай батыр өлген соң,
Көзiмнiң жасы көл болды-ай! –

деп, батыр өлiмiне қатты қайғырғанын тiлге алады.
Одан əрi жырау  билер мен батырларды дəрiптей келiп, Бөгембайдың 

ерекше тұлғасын, болмыс-бiтiмiн айрықша даралап сипаттайды:
Жалаңқия жерлерден,
Жазбай түсiп түлкi алған.
Бiлегi жуан бүркiттiң
Тегеурiнiндей Бөгембай..!
Ауыр қол жидырып алдырдың,
Қалмаққа ойран салдырдың,
Қабанбай мен Бөгембай... –

деп, Шақшақ ұлы Жəнiбектi, Қаракерей Қабанбайды, Қанжы ғалы 
Бөгем байды айрықша құрметпен тiлге алады.

Бұлардың бəрi де – тарихи адамдар, iрi тұлғалар.  Үмбетей 
жыраудың Қазыбекұлы Бекболат биге арнау айтқан жыр толғауы да 
баршылық. Оған жырау адамгершiлiгi аса мол, байсалды би болуға 
үндеп үн қатады. Жыраудың өз тұстастары болған ел биi, əрi батыры 

htt
p:/

/ed
up

ort
al.

uz



173

болған Ақтамбердi, Қабанбай, Қазыбекұлы Бекболатқа арнаған жыр 
толғаула рында  бейбiт өмiрдi, мамыражай заманды аңсау сарыны анық 
аңғарылады. Ел арасын дағы барымташылар мен сотқарларды, зорлық-
зомбылық жасайтын үстем дiктi жерiне жеткiзе сын астына алады. Ол 
өзiнiң «Бəкiге» деген толғауында:

Тоқымы кеппей топтанып,
Ел тонауға аттанып,
Жылқышысын сойылдап,
Көршi жұртты шулатып,
Жаудай шапқан не сұмдық?

деп, сол кездегi озбыр, барымташыл, зұлымдықтардың мəнiн аша-
ды.   Жырау ел арасындағы өзiмшiлдiктi, əпер бақандық пен қыңыр-
қисық iстердi барынша жек көрiп, ондай адамдарды аяусыз сынайды. 
Жауқашар деген адам ның қыңырлығын ешнəрседен тайсалмай бетiне 
басады. Мə селен, ол:

Бұрала бiткен емендей,
Қисық туған адамсың.
Бұндай мiнез-қулықпен,
Қайда абырой табарсың, –

деп, ашықтан-ашық айтады.
Үмбетей жырау – жоңғар басқыншылығында қарсы күресте ерлiк 

көрсеткен талай қолбасы батырлар туралы да өзiнiң жыр-толғауларын 
қалдырған шын мəнiндегi жалынды ақын.

Үмбетей халық аузында сақталған əр түрлi ерлiк, батырлық 
жырларды жұртшылық алдында жырлап, халықтың қалмаққа деген 
өшпендiлiгiн кең өрiс алдыра түскен жырау ретiнде де тiлге алына-
ды. Ол-халықты, елiн,  жерiн, Отанын қорғауға жұмылдырып отырған 
патриот ақын.

Ел арасына кең тараған «Бəкеге», «Жауқашарға», «Бұқарға», «Бек-
болат биге», «Ақтамбердiге» сияқты жəне т.б. жыр-тол ғауларында 
халық қамын ойлайтын, ел мүддесiн көздейтiн ер лердi дəрiптеу си-
паттары анық байқалады.

Өмiр сырларын терең түсiнген жырау өз толғауларында өмiрден 
көрген-бiлгендерiн тұспалдап, қорыта ой айта келiп, мақал-мəтелдердi, 
қанатты сөздердi де орынды қолдана бiлген. Оны бiз жыраудың мына 
бiр толғауынан да  аңғарамыз.

Үй сыртында асқар тау,
Панасы оның жоқ болса.

Бұл шiркiннiң несi тау?
Кетеген болса түйең жау,
Тебеген болса биең жау.
Ұрысқақ болса ұлың жау,
Керiскек болса келiн жау... –

деп, өмiрлiк мəнi бар мəселелердi көтередi.
Үмбетей жырау толғауларында тəлiмдiк-тəрбиелiк, ғибрат, үлгi, 

өнеге аларлық жолдар да аса мол кездеседi. «Үйiңдегi ұлың жаман 
болса, есiктегi құлмен тең», «Қойның дағы қатының жаман болса, 
қаңтардағы мұзбен тең» деп, нақыл сөздер ретiнде өз ойын бiлдiредi. 

Бай болмаған бай болса,
Жайламаған сай қалмас,
Би болмаған би болса,
Айтылмаған сөз қалмас,
Хан болмаған хан болса,
Қансыратпай ел қоймас,

деп, мəселенiң бар мiнiн  айтып салады.
Жыраудың жыр толғауларынан оның  асқақ ақын екен дiгiн 

аңғару оншалық қиын емес. Мəселен: Ол батырлардың ерлiк күресi 
нəтижесiнде  қалмақтардың керi шегiнгендiгiн:

Баянауыл,  Қызылтау,
Абыралы, Шыңғыстау,
Қозы Маңрақ, Қой маңрақ,
Арасы толған көп қалмақ
Қалмақты қуып қашырдың.
Қара Ертiстен өткiзiп,
Алтай тауға асырдың! –

деп, қалмақ басқыншылығынан азат болған өңiрлердi санамалай тiлге 
ала келiп, сондағы батырлардың ерлiк күрес терiн шабыттана жыр 
жолдарына қосады. Жырау өзiнiң Бө гембай батыр жөнiндегi жырында  
оның сом тұлғасы мен тамаша бейнесiн өзiндiк еркешелiгiмен орнек-
теп  жеткiзедi. Мəселен, ол:

Құбыла көшкен байтақтың
Ордасындай Бөгембай!
Темiр жұмсап, оқ атқан
Қорғасындай Бөгембай!
Қолтығы ала бұғының
Пəйкесiндей Бөгембай! –

деп, мадақ жырының тамаша үлгiсiн жасайды.

Үмбетей ақын арынының биiктiгi сонша, Бөгембай батыр өлiмiн 
есiттiрудегi мына бiр жолдарға көңiл көзiн қадасақ, оның асқақтығын 
тағы бiр аңғарғандай боламыз.

Қазаға жақсы қасқарлар,
Ойбайлап жаман бас салар,
Көрiспей айтты демеңiз,
Осы едi бiздiң келген жай.
Көзiңнiң жасын тия көр.,
Жақсылық бата қыла көр.,
Тағыда талай бақ берсiн,
Бөгембайдай жас берсiн,
Өлшеусiз мал мен бас берсiн!
Бөгембай сынды батырдың,
Береке берсiн артына-ай,
Сабыр берсiн халқына-ай,
Жасаған ие жар болып,
Бейiште нұры шашылғай, –

деп ақын тамаша түйiндеу жасайды.
Қорыта айтқанда, Үмбетей Тiлеуұлының жыр-толғаулары қазақ 

əдебиетi тарихында өзiндiк көркемдiк ерекшелiгiмен жан-жақты 
танылған, сөйтiп, қазақ поэзиясын байытуда сүбелi орын иелейтiн жыр 
шумақтары деуге болады. Ол – аса жалынды, күрескер ақын ретiнде 
əдебиет тарихынан бекем орын алған iрi тұлға.

Сұрақтар мен тапсырмалар

1. Үмбетей ақын қай ғасырда жасаған?
2. Үмбетей өз жыр толғауларында ненi дəрiптеген?
3. Үмбетей толғауларында Бөгембай батыр қалай суреттеледi?
4. Үмбетей жыр-толғауларының көркемдiк ерекшелiктерi жайлы не бiлесiңдер?
5. Үмбетей жырау қай ханның тұсында жасап, оған не деп тоқтау айтады?

ҮМБЕТЕЙ ЖЫРАУ ТОЛҒАУЛАРЫНАН:

БӨГЕМБАЙ ӨЛIМIНЕ

Уа, Алатаудай Ақшадан
Асып тудың, Бөгембай,
Болмашыдай анадан
Болат тудың, Бөгембай!

Қалақайлап дулатқан,
Қалдамандап шулатқан
Қалмақты алдың, Бөгембай!
Құбыла көшкен байтақтың
Ордасындай Бөгембай!
Темiр жұмсап, оқ атқан
Қорғасындай Бөгембай!
Қолтығы ала бұғының
Пəйкесiндей Бөгембай!
Жалаңқия жерлерден
Жазбай түсiп түлкi алған
Бiлегi жуан бүркiттiң
Тегеурiнiндей Бөгембай!
Баянауыл, Қызылтау,
Абыралы, Шыңғыстау,
Қозы Маңрақ, Қой Маңрақ
Арасы толған көп қалмақ;
Қалмақты қуып қашырдың,
Қара Ертiстен өткiзiп,
Алтай тауға асырдың!
Ақ Шəулiге қос тiгiп
Ауыр қол жидырып алдырдың;
Қалмаққа ойран салдырдың;
Қабанбай мен Бөгембай
Арғын менен Найманға
Қоныс қылып қалдырдың!

* * *

БƏКIГЕ

Дiн пұсырман баласы
Адамдықтан жерiмес.
Тiл пұсырманды қарата
Арамдықтан шегiнбес.
Дəнiккесiн бұл шiркiн
Адал бiр дəм жегiзбес.

Төртiншi  бөлiм

ХIХ ҒАСЫР ƏДЕБИЕТI

ХVIII ғасырдың екiншi жартысында Бұқар жырау, Үмбетей, Тəтi-
қара жəне т.б.  талантты ақын-жыраулар өткен болса, ХIХ ғасырдың 
бiрiншi жартысында Дулат, Байтоқ, Жанұзақ, Махамбет, Шернияз, 
Алмажан, Жанкiсi, Жанақ, Түбек секiлдi т.б. iрi ақын-жыраулар легi 
өткендiгiн тарихтан жақсы бiлемiз.

Бiрақ, олардың өмiрге деген көзқарастары, идеялық бағыт-
бағдарлары, тақырып таңдаулары бiрыңғай, бiр бағытта емес. 
Əрбiрiнiң өскен ортасы, таптық ой-сезiмi, алған тəлiм-тəрбиесi, талант 
қабiлеттерiне орай көтерген тақырыптары да əр түрлi.

Сондықтан оларды екi топқа бөлiп, əдебиеттiң екi түрлi бағытын 
жырлаған ақындар ретiнде танимыз. Мəселен: Дулат, Жанұзақ, Байтоқ 
сияқты кейбiр ақын-жырауларды өмiрге деген көзқарасы тұрғысынан, 
дүниетанымы, тiлек-мүдделерiне орайды феодалдық қоғамның жыр шы-
жыраулары деуге болады, сол бағыттың өкiлi ретiнде танылады. Олар 
қай мəселеге болса да, феодалдық көзқарас тұрғысынан пайым даулар 
жасап, ой түйедi. Өйткенi, олардың кез келгенi хандық-феодалдық 
құрылыстың мызғымай берiк боп қалуын қалайды. Олар үстем тап 
иелерiнiң ой-арманын, тiлек-мақсаттарын өз жыр тол ғауларында 
шабыт тана жырлап, оларды дəрiптейдi.

Бұқар жырау мен Дулат ақын да негiзiнен феодалдық идеологияны 
қолдап-қуаттағанымен, Байтоқ секiлдi бiржақты көзқарастағы  ақындар  
емес. Кей мəселелерде  қоғамдық өмiр алға тартқан өмiрлiк жайттерге 
өздерiнiң ой-пiкiрлерiн ашық айта отырып, кейде үстем тап иелерiнiң 
озбырлықтарын сын астына да алып отырған. Əсiресе олар, Жоңғар 
қалмақ тарының қазақ жерiн жаулап алмақ болған сəттерiнде, күллi 
жұртшылықты елдi қорғау, Отанын, жерiн қорғау мəселесiне жұмыла 
күресуге үндеген. Елдi бiрлiкке, ынтымаққа шақырып, қарсы келген 
жауға бiрлесе отырып күресуге жiгерлендiрген.

Сондай-ақ, Дулат ақын да өзiнiң өмiрге көзқарасы жағынан Бұқар 
жыраудан ары асып кете алған жоқ. Ол жасаған дəуiрде Орта жүз 
хандығы жойылып, оның орнына ел басқару iciнде аға сұлтандар 
өмiрге келген болатын.
12– Əдебиет, 9-сынып

Сол үшiн де Дулат ақын, өзi өмiр сүрген дəуiрде болған өзгерiстерге 
сын көзiмен қарады да, оларды сынап-мiнеп, бiр катар сатиралық 
өлеңдер жазу мүмкiндiгiне ие болды. Бұл орайда оның «Кеңесбай, азғын 
туғансың», «Барақ төреге», «Ишанға» секiлдi өлеңдерiн тiлге аламыз.

Егер Дулат ақынның өлеңдерiне тереңiрек назар аударсақ, онда 
оның XIX ғасырдың бiрiнші жартысында жасаған ақындардың iшiнде 
шын мəнiнде, аса талантты сатирик ақын болғандығын байқаймыз.

Оның үстiне, Дулат – өлең тiлiнiң шеберлiгi жағынан да, өлең құры-
лысымен де, Бұқар жырау мен Махамбет ақын аралығындағы ерекше 
көңiл бөлерлiк iрi талант иесi».

Өйткені ол өз дəуiрiндегi өмip шындыған анық көре бiлдi. Oның 
басты кемшiлiгi, сол бip шындықты үстем таптық көзқарастық 
тұрғысынан сынады.

Ел арасында болып жатқан кемшiлiктердi сынап мiнегенде, одан 
қалай құтылу керектiгiн дөп басып айта алмады. Тек, ескi – хандық 
заманда ақсап, соны дəрiптеумен болды!

Дегенмен, бұл кезеңдегi ақындар арасынан Махамбет Өтемiсұлы-
ның орны айрықша. Бұқар жырау мен Дулат ақын да өз кезiндегi өмiр 
шындығын ақындық көзбен көре бiлгенiмен, көп ретте ескi феодалдық 
көзқарас тұрғысынан пайымдаулар жасады. Ал Махамбет, Шернияз, 
Жанкiсi, Алмажандар барлық мəселеге халықтық тұрғыдан қарай 
бiлдi де, демократиялық бағыттың өкiлiне айналды. Бұлар iшiнен
Махамбет – аса талантты күрескер ақын дəрежесiне көтерiлдi.

Жанкiсi ақын сол кезде Қоқан хандығының қол астында болған
қа зақ халқының ауыр жағдайын, аянышты тұрмыс-тiршiлiгiн көре бiл-
дi. Оны өзiнiң өлең жолдарында жан-жақты көрсеттi. Мəселен, ақын:

Өзiңiз қосқан зекетшi –
Бiздiң елде Жүзбай бар.

Жүзбайдаң жүрген жерiнде
Жылау менен ойбай бар, –

деп, үстем таптың озбырлықтарын тiкелей сын астына алады.
Тiптен, ақын:
Айтайын десең урада,
Урмаң түгiл қырада.

Алдына салып айдайда,
Ашуланса, байлайды, –

деп, сол дəуiрдегi шындық бетiн əшкерелейдi:
Сөйтiп, ХVIII ғасырдың аяғы мен ХIХ ғасырдың бас кезiнде қазақ 

əдебиетi тарихында екi түрлi əдеби бағыт кең өрiс алды. Сондықтан да, 
қазақ əдебиетi тарихында ХIХ ғасыр дың алғашқы жартысында жаса-
ған ақындар арасында Махам бет Өтемiсұлының алатын орны ерекше 
екен дiгiнде дау жоқ.

МАХАМБЕТ ӨТЕМIСҰЛЫ
(1804 – 1846)

Күрескер ақын Махамбет 1804 жылы бұрынғы Батыс Қазақстан
облысы, Орда ауданына қарасты (қазiргi Жəнiбек) Нарындағы Бекетай 
құмында дүниеге келген. Əкесi Өтемiстен он бала дүниеге келген екен. 
Олар iшiнде ең үлкенi – Баймағамбеттен кейiнгiсi, яғни екiншi бала-
сы –Махамбет болыпты. Ол жайлы ақынның өзi де: «Өтемiстен туған 
он едiк, онымыз атқа мiнгенде, жер қайысқан қол едiк» – деп, өз өлең 
жолдарында тiлге алады.

 Махамбет жас кезiнде Жəңiр хан ордасында болып, ондағы əдiлет-
сiздiктердi өз көзiмен көредi. Жастайынан-ақ аса зерек, əрi қайсар боп 
өскен Махамбет, арабша, орысша хат танитын болады.

Кейбiр мəлiметтерге қарағанда, Махамбеттiң хан ордасында болуы-
ның екi түрлi себебi болған көрiнедi. Бiрiншiден, Махамбеттiң ағасы 
Баймағамбет хан Жəңгiрдiң 12 биiнiң бiрi болса, ол өзiнiң жастық 
шағын ағасының қолында өткiзуi мүмкiн. Екiншiден, ол кезде хан-
сұлтандар өз ордаларына менi «мақтасын», «дəрiптесiн» деп, өлең 
айтатын ақын-жыраулар ұстаған. Сондықтан да кезiнде Байтоқ пен 
Жанұзақ ақын хан Жəңгiрдiң сарай ақыны ретiнде танылған болатын.

Сол үшiн де, жастайынан-ақ өзiнiң шешендiгiмен көзге түскен, өткiр 
тiлдi Махамбеттi Жəңгiр хан баулып, өзiн «мақтап-марапаттасын» деп, 
«сөзiмдi сөйлеп, сойылымды соқсын» деп, өз ордасына алған болуы 
да мүмкiн.

Бiрақ Махамбет  Жəңгiр ханның ол ойынан шықпайды. Айналасын-
да болып жатқан теңсiздiкке, əдiлетсiздiкке шыдамай, халық қамын 
ойлап, хан Жəңгiрдi өзiнiң отты да уытты өлең жолдарымен түйрейдi. 
Мəселен, ақын:

Махамбет көте-
рiлiсiнiң мəнi

Хан емессiң, қасқырсың,
Қас албасты басқырсың.
Достарың келiп табалап,
Дұшпаның сенi басқа ұрсын.
Хан емессiң, ылаңсың,
Қара шұбар жылансың.
Хан емессiң аярсың,
Айыр құйрық шаянсың!... –

деп,  шындықтың бетiн ашып, Жəңгiр ханның келең сiздiгiн қаймықпай, 
шыжғыртып бетiне басады.

Шынында да, халық намысының аяққа басылғандығын аңғарған 
ақын  ханның зорлық-зомбылығы мен үстем дiгiне наразы болады. 
Ханның жауыздық iс-əрекеттерiн өз көзiмен көрген соң, оның жауыз-
дығын  жерiне жеткiзе əшкерелейдi. Сондықтан да Жəңгiр хан оны 
өз ордасынан қуып жiберуге мəжбүр болады. Ол жайлы Жəңгiр хан 
губернаторға жазған бiр хатында: «...Ол мүлде бұзылған адам болған-
дықтан, мен оны қуып жiбердiм», – деп жазғандығына куə боламыз.

Махамбет ханмен ат құйрығын кесiсiп, түгелдей халық жағында 
бо лады. Сөйтiп, Жəңгiр ханмен ашық күресуге бел байлап, өзiне серт 
бередi. Өйткенi ол Жəңгiр ханның халықты сүлiктей сорып, əбден езiп 
отырғандығын, халықта ешқандай еркiндiк, бостандық болмағанын 
анық  бiледi. Көзi ашық, көкiрегi ояу, барынша қайсар ақын елдi, 
халықты ханға қарсы үгiттеп, өзiнiң барлық жыр жолдарын соған ар-
найды.

Тарихқа көңiл көзiн қадасақ, қазақ халқының
талай қиын-қыстау кезеңдердi басынан кешкендi-
гiн аңғарамыз. Талай рет елiн, жерiн қорғап, өз 

азаттығы үшiн iшкi-сыртқы жаулармен кескiлескен, айқасқа түскен 
сəттерi жиi болған.  Сөйтiп, өзiнiң тəуелсiздiгi, бас бостандығы жо-
лында қажыр лылығын да, қайраттылығын да таныта алды.

Ерлiк күрестiң басы-қасында Махамбет Өтемiсұлы тұрды. Халық 
тарихында бұл күрес – ХIХ ғасырдың бiрiншi жартысында, Бөкей ор-
дасында болған шаруалар көтерiлiсi болды. Бұл көтерiлiстiң шығуына 
себеп болған мəселе – Жəңгiр ханның шаруаларға зорлық-зомбылық 
көрсетiп, олардың жерлерiн тартып алып, өзiнiң би-сұлтандарына та-
ратып беруi болды. Нəтижеде iшкi Бөкей ордасының қазақтарға тиiстi 
жерлерi түгелдей үстем тап иелерi болған феодалдарға бөлiп берiледi. 
Содан 1836–1837 жылдары Исатай мен Махамбет бастаған шаруалар 
көтерiлiсi бұрқ ете қалады.

Жəңгiр хан халықтан алатын салықтарын да тым көбейтiп жiберген  
болатын. Сөйтiп ел  өз еркiнен айрылып, күйзелген үстiне күйзеле 
түстi. Ат төбелiндей үстем тап иелерi, қанды қол жауыз хан-сұлтандар, 
күнəсiз қарапайым халықты езiп, əбден титықтатты.

Жəңгiр ханның бiрден-бiр арқа сүйер сүйенiшi – патша үкiметi. 
Мұның екеуi де – халық қамын емес, өздерiнiң құр құлқындарын ғана 
ойлайтын үстем тап иелерi. Халық күйзелiп, əбден қиналып тұрған 
сəттерiнде, бұл зорлыққа Исатай Тайманов пен Махамбет Өтемiсұлы 
бас болып, тiкелей қарсы күреске шығады. Сол көтерiлiстiң басшы-
сы жəне жаршысы болған Махамбеттiң  Баймағамбет сұлтанға айтқан 
мына бiр өлең жолдарында көтерiлiстiң негiзгi мəнi ашылып:

Өздерiңдей хандардың
Басын кессем деп едiм...
Едiлдiң бойы ен тоғай,
Ел қондырсам деп едiм.
Жағалай жатқан сол елге,
Мал толтырсам деп едiм.
Еңсесi биiк ақ орда,
Ерiксiз кiрсем деп едiм,
Турылығын кескiлеп,
Тоқым етсем деп едiм.
Керегесiн қиратып,
Отын етсем деп едiм, –

деп, өздерiнiң алдына қойған мақсаттарын ашық айтады.
Сөйтiп, Исатай мен Махамбет қарапайым халықты қарны жуан би-

лерге, хан-сұлтандарға қарсы көтерiлiске жұмылдырды. Халық кегiн 
алу үшiн қолдарына қару алып, тiкелей кескiлескен күреске шығады. 
Оны азулы ақын Махамбет:

Аттанып едiм көп үшiн,
Көптiң жинап мол күшiн,
Дұшпанда кеткен сол көптiң
Ежелден бергi кегi үшiн, –

деп, не үшiн күресiп жатқандығын да жасырмайды.
«Қара қазан, сары бала қамы үшiн қылыш сермедiк», – дей оты-

рып, өз айналасына халықты топтап, күреске шығады. Сөйтiп, оларды 
күреске шақыруына, бiрiншiден, шаруалардың шұрайлы жерлерiнен, 
қонысынан, жер-суынан, еркiнен айрылуы екiншiден, хан-сұлтандар 
мен патша үкi метiнiң аяусыз езгiсi, қыспаққа түсiп, əбден күйзелгендерi 
себеп болады.

Үлкен бiр айқас 1836 жылдың 14 сəуірiнде, Қиялы мола деген жер-
де басталады да, Жəңгiр хан мен Исатайдың қолдары дəл сол жерде 
кездесу мүмкiндiгiне ие болады. Онда хан жасағын Қарауылқожа Баба-
жанұлы бастаған болса, қарапайым халық қолын Исатай Тайманов пен 
Махамбет Өтемiсұлы басқарады. Бiрақ, жау жағының қолы  басым 
келедi. Исатайдың қол астындағы адамдар тым аз болса да, кескiлескен 
күрес, үлкен айқас басталады. Екi жақ та тым ашулы. Көп қол Исатай 
жағын ығыстыра түседi. Сонда Махамбет:

Ханнан қырық туғанша,
Қарадан бiр-ақ тусайшы,
Халықтың кегiн қусайшы! –

деп, өз сарбаздарына дем бередi. 
Халық сарбардары жауға оқтай атылып, берiлмейдi. Нəтижеде

Исатай жасағы Жəңгiр хан билерiнiң бiрi – Талқы Құдайбергенұлының 
ауылын шауып, Қарауыл қожа аулын да ойрандайды.

Соңыра, 1837 жылдың 2 қарашасында Исатай мен Махамбет 
бастаған 3 мыңдай қол хан ордасына қарай бет алып, орданы қоршап 
алады. Жəңгiр ханның небəрi 200 атты қазақ пен төре-төлеңгiттен 
құралған шағын ғана тобы болған. Көтерiс шiлер күшi əлдеқайда ба-
сым. Дегенмен, Исатай бастаған қалың қол атойлап ұран салса, лап 
етуге сай тұрады. Ашық күресуге дəрменi жетпейтiндiгiн байқаған хан  
айлаға көше бастайды. Əбден құты қашып, берекесiздене үрейлеген 
хан Жəңгiр, Исатайға елшi жiберiп: «Бар тiлегiн орындаймыз. Тек, он 
күнге мұрсат берсiн», – дейдi. 

Ылғи да батырлар аңғал, сенгiш болатындықтан, Исатай да хан 
сөзiне сенiп, оның арбауына түсiп қалады. Бiрақ оған Махамбет, 
ешқашан  ханға сенбеу керектiгiн ескертiп: «Көк бедеудi бауырлап, 
шабамын», – ұмтылады.

Дегенмен, орынсыз қан төккiсi келмеген Исатай, Махамбетке тоқтау 
айтып, мақсаттарын бейбiт жолмен шешпек болады. Жəңгiр ханның 
зымияндық əрекетiн байқамаған  аңғал Исатай батыр хан сөзiне алда-
нып қалады. Хан айласын кейiн байқап қалады да:

Атаңа нəлет хан ұлы-ай,
Тiлегiн сұрап алған соң,
Ойлағаны болған соң,
Патшаға хабар салдырып,
Патшадан солдат алдырып, –

деп, өзiнiң өлең жолдарында алданғандығын ашық айтады.
htt

p:/
/ed

up
ort

al.
uz



183

Сөйтiп, патша үкiметiнiң Гекке бастаған үш полк əскерлерi келiп, 
Исатай – Махамбет бастаған қолмен шайқасқа түседi. Мiне, бұл шайқас 
Бөкей ордасындағы Бекетай құмында болып өтедi. Оны Махамбет 
ақын:

Əскер жиып аттандық, 
Бекетай едi тұрағым. 
Айқайлап жауға тигенде, 
Ағатай – Берiш ұраным,
Бекетай құмға ел қонып,
Байбақты Жүнiс аттанды, –

деп, Бекетай құмында болған ұрысты реалистiк тұрғыдан анық сипат-
тайды.

Көз алдында болған қанды майданды, қырғын өлiмдi, өрттей 
лаулаған жауды ашық айта келiп: «Мылтығын қардай бора тып», – деп, 
найзағайдай  атылып үн қатады. Сөйтiп, Гекке бастаған орыс 
əскерлерiмен үлкен шайқаста, 1838 жылдың 12 шiлдесiнде Исатай қаза 
табады. Махамбет бiрнеше жiгiттерiмен əскердiң шебiн əрең бұзып, 
керi шегiнуге мəжбүр болады.

Махамбет қолы Гекке бастаған патша əскерiне төтеп бере алмайды. 
Өйткенi, Геккенiң қол астында 500-ден астам əскерi болумен бiрге, 
олардың соғыс техникасы да жеткiлiктi едi. 

Исатай өлiмiнен соң Махамбет қатты күйзелiп, жалғыз сырай бас-
тайды. Жырларында мұңаюдың, қайғырудың сарыны кең өрiс ала-
ды. Оның үстiне, қол астындағы жiгiттерiнiң бiразы тарап кетедi. Ел 
үрейленген. Халыққа деген зорлық-зомбылық, қиянат бұрынғыдан да 
күшейе түседi. Оған қатты налып: «Қаумалаған қасымда, қарындастың 
кемi үшiн», – деп, қайсар ақын əбден берекесiзденедi. Тiптен ақын:

Қайтейiн ендi, дүние-ай,
Жағдайсыз кетiп барамын
Қасымда көмектiң кемiнен, – 

деп, ақын қатты күйзеледi.
Бiрақ, барынша қайсар, асқан батыр, от ауызды, өткiр тiлдi, адуын 

ақын еңсесiн тез-ақ көтерiп алады. Күрес туын қайта көтермек бо-
лып, қайратына мiне бастайды. Өзiн де, жол дастарын да жауға қарсы 
күресуге жұмыл дырады:

Ұрандап жауға тигенде,
Кiм жеңерi талай-ды
Жолдастарым мұңайма! –

деп, жiгiттерiн қанаттандырады.

Сөйтiп, Махамбет тағы да қол жинау мақсатымен Хиуаға қарай 
бет алып, Хиуа ханынан əскери көмек сұрамақ болады. Ол ақынның 
«Айныман» атты өлеңiнде өз шешiмiн əдемi тапқан. Мəселен,
Махамбет:

Айтса-дағы айныман, 
Көлденеңнiң сөзiне. 
Əшкере болған iсiм бар, 
Жиылған жұрттың көбiне, 
Кеткенiм жоқ олжа үшiн, 
Кетiп едiм елiмнен
Атаңа нəлет Жəңгiрдiң
Қан жылатқан заңы үшiн.
Баданамды баса бөктерiп,
Күн-түн қатып жүргенiм:
Ана Нарында жатқан
Жас баланың қамы үшiн, –

деп, мақсат-себебiн ашық айтады.
Барынша қайсар, өжет ақын қандай қиын-қыстау күндердi басынан 

өткiзсе де, тiптен «Əдiл жанынан түңiлсе де»  күрес жолынан, алға 
қойған мақсатынан керi шегiнген емес. Содан ол Əлiм, Шөмен, Адай 
елдерiнен жiгiттер жинап, оларды өз жанына топтастыра бастайды. 
Сол елдерде жүрген кезiнде ақын  ардақты ағалары болған – Бабайға, 
Надыр құлға, Сəли мен Жармұхамбет, Жамантайларға сəлем жолдай-
ды. Өзiнiң Хиуадан аман-есен қайтқандығын тiлге ала келiп, оларды 
сағынғандығын, көргiсi келетiндiгiн айтады. Тiптен, Хиуа хандығының 
алдағы жазда əскер беретiндiгiн ескерте отырып, жағдай дұрыс бол-
са, старшын Сəлидi жiберу лерiн өтiнедi. Мiне, ақынның осы хаты қас 
жауларының қолына түседi. Содан олар: «Махамбет елдiң тыныштығын 
бұзуда, дегенмен ел əлi оны ұстап бермей жатыр», – деп, оның үстiнен 
шекара комис сиясына шағым хат жiбередi.

Махамбет тағы да қуғын-сүргiнге тап болады. Жəңгiр хан да, Орын-
бор генерал-губернаторы да соңына қуғын шылар салып, ақыры үйiнде 
қаннен-қаперсiз отырған ақынды, ойда – жоқта патша əскерлерi қоршап 
алады. Жалғыз отырған Махамбет өлмей берiскiсi келмейдi. Қолында 
ататын қаруы жоқ, тек қана қанжары болады. Кiрiп келген əскердiң 
бiреуiн ғана жайратып салады да, қалғандарына шамасы келмейдi. Пат-
ша солдаттары бас салып, қол-аяғын байлайды да, Орынбор түрмесiне 
қарай ала жөнеледi.

Сөйтiп, Махамбеттi Орынбор түрмесiне қамап, тергеуге алады. 
Қайсар ақын ағайын-туыстарын, ел-жұртын сағынады. Оларды көруге 
зар болады. Тұтқын азабын, ұрып-соғуын көрiп, əбден қиналады.

Кеше бiз зынданда жатып құбылдық?
Қамалаған көп дұшпанға қор болдық.
Терезеден телмiрiп,
Ағайын мен туғанды
Бiр көруге зар болдық, – 

деп ақын, iштегi сағынышын, қайғы-қасiретiн ашына айтады.
Махамбет iсi əскери сотқа берiледi. Дегенмен батыр одан да 

ақталып шығады. Оның бiрден-бiр себебi, 1837 жылғы қатты қақтығыс 
барысында Исатайдың үй iшi патша əскер лерiнiң қолына түседi. 
Мiне, осы кезде Шустиков деген патша офицерi, қол астындағы 
əскерлерiмен батыр Есет Көтiбаровтың қоршауында қалып қояды. Eкi 
ара дағы келiссөзге Ма хамбет Өтемiсұлы араласып, патша əскер лерiн 
босатуға көмек қолын созған көрiнедi. Осы мəселенi тiлге тиек еткен 
Орынбордың генерал-губернаторы: «Орал сыртын дағы Ордада болған 
кезде, үкiметке жақсылық еткенiн ескерiп, сотқа тартылған Махамбет 
Өтемiсұлы жазадан құт қарылып, шекарадан өткiзiп салынсын, бiрақ 
оның бұдан былай шека раға жақындауына тыйым салынсын, егер  бұл 
тыйымды бұзса немесе iшкi Ордаға өтсе, ол қатал жазаға тартылсын», –
деген үкiм шығарады.

Сөйтiп, шекара комиссиясының бұйрығымен Махамбет Өтемiсұлын 
Кiшi жүздiң аға сұлтаны Арыстан Жанториннiң қарамағына, соның 
байқауына жiбередi.

Бiрақ аса жауыз, əрi өркөкiрек Жəңгiр хан Махамбеттiң қыр соңынан 
қалмай көзiн құрту жолдарын iздестiре бастайды. Талай рет генерал-
губернаторға үстiнен шағым жазып, соттатпақ та болады. Дегенмен, 
атадан аруақты боп туылған батырды, елiм деп еңiреген азамат ұлын 
ешкiм ұстап бере қоймайды. Бiрақ ол ел iшiнде жасырынып жүредi. 
Бəрiбiр халық үшiн туылған хас батыр ханға, төрелер мен сұлтандарға, 
патша əкiмдерiне деген өшпендiлiгiн қоймайды.

Баймағамбет сұлтан Махамбеттi талай рет ұстап бермек болып, 
əрекет жасап, алдап-арбайды да, бiрақ одан түк шықпайды. Əлденеше 
рет ат жiберiп, шақыртып та көредi. Олардың ойын, арамзалық 
ниеттерiн дұрыс түсiнген Махамбет алдана қоймайды.

Махамбет ойламаған жерде Баймағамбет сұлтанмен кездесiп 
қалады. Көнекөз қариялардың айтуына қарағанда, Махамбет жиi-жиi 

барып тұратын аулына барса, бiр үйде отырған Баймағамбет сұлтанның 
дəл үстiнен шыққан көрiнедi. Бұл ауылға да Бай мағамбет өз шаруа-
сымен келген екен. Бiрақ, жанында жасағы жоқ. Тек бiрер билерi мен 
төре-төлеңгiттерiмен келген сияқты. Қару-жарағы бар Махамбет келдi 
дегендi естiген Баймағамбет дереу айлаға көшiп, ауыл байларының 
бiрiне: «Мұнда алып келiңдер, сөй лесейiк, бiрақ оғаш сөз сөйлемеңдер, 
не десе де, көне берiңдер. Бiз бұл ауылға қонақпыз, жай отырғанда 
бiзге тиiсе алмайды. Ал шалыс келсек, қару-жарағы бар, өлтiрiп кетуi 
мүмкiн, дегенмен сақтанып отырыңдар», – дейдi.

Аса батыл, ержүрек Махамбет əрi азулы ақын бiрден кiрiп кел-
генде, сұлтан да, оның нөкерлерi де, жиылған жұртшылық та бəрi де  
шошып түседi. Дегенмен, сыр бiлдiрмеуге тырысады. Бiрақ, Махамбет 
Баймағамбет сұлтанмен де, оның нөкер лерiмен де амандаспай, бiрден 
отыра салады. Екi жақ та бiр-бiрiмен арласа, сақ отырады. Содан 
əңгiме барысында сұлтан Махамбетке бұрыла қарап: «Исатай екеуiң 
не iстемекшi едiңдер, соны айтшы?» – деп, өтiнедi.

Осы арада табан астында ол өзiнiң «Махамбеттiң Бай мағамбет 
сұл танға айтқаны» деген əйгiлi өлеңiн шығарған деседi. Сонда 
Баймағамбет көлгiрсiп: «Бұлай айтпаса, ол Махамбет бола ма, ондай 
сөздi көтермесем, мен хан боламын ба?», – деп, жалтақтай үн қатыпты.

Тым қайсар, от жүректi ақынның сұсы басқан Баймағамбет одан 
əрi ешнəрсе дей алмапты. Əрине, Махамбет сыйлас досы ның үйiнде 
Бай мағамбет сұлтанмен кездескенiне қатты өкiнедi. Махамбет ауыл-
дан жалғыз шыға Баймағамбеттiң жолын ториды. Барынша əккi сұлтан 
оны iштей сезiнiп, басқа жолмен кетуге мəжбүр болады. Махамбет   
оны қолға түсiре алмаға нына өкiнедi. Баймағамбет те: «Махамбеттi 
кiм ұстап берсе, 1000 сом беремiн» – деп, күллi жұртшылыққа жар 
сала бастайды.

Бiрақ, халық үшiн туылған ардақты азаматын ешкiм ұстап бергiсi 
келмейдi. Дегенмен, кейбiр ел арасында болатын алаяқ, қу-сұмдар ғана 
опасыздық жасап, кезiнде өзiне «дос» боп жүр ген Ықылас деген адам 
Махамбетке өз үйiнде дəм-тұзын татқызып отырған ша ғында, байқау-
сызда сырт жағынан келiп, басын шауып алады.

Сөйтiп, құр құлқынның құлы болған, дүниеқоңыз, қуыс кеуделер 
Махамбеттiң басын Баймағамбет сұлтанға алып барады.

Өксiп, жылап-сықтап Махамбет батырдың асыл жары, аяулы пер-
зенттерi қалады. Сөйтiп, елiм деп еңiреп жүрген батыр 1846 жылы 
42 жасында, абайсызда мерт болып, бұл пəниден көз жұмады. Оның 

сүйегi Дендер жағалауындағы Қарой деген жерге қойылады. Дəл қазiр 
ол жер «Махамбет ойы» деп аталады. 1959 жылы Қазақстан Республи-
касы Жоғарғы Кеңесiнiң шешiмiмен ұлы ақынның басына ескерткiш 
орна тылады.

Махамбет поэзиясы шаруалар көте рiлiсiнiң 
на ғыз шежiресi, айнасы деуге болады. Өйткенi 
ақын өз өлеңдерiн күрес, тартыс үстiнде тудыра 
бiлдi. Оның өлең дерiнде отты леп, жалындаған 
ызамен кек, асқақ əуен, ерекше серпiндiлiк анық 

байқалады. Сондықтан да белгiлi жазушымыз, академик Сəбит 
Мұқанов ақын өлеңдерi жайлы тоқтала келiп: «Ереуiл толғаулары» 
деген болатын. Шынында да Махам беттiң кез келген өлең жолдарына 
назар аударсақ, олардан отты леп пен, күрес сарынын, ашу-ызаның, 
кектiң көрiнiстерiн байқау қиын емес. Мəселен, ақын:

Ереуiл атқа ер салмай,
Егеулi найза қолға алмай,
Еңку-еңку жер шалмай,
Ер төсектен безiнбей...
Темiр қазық жастанбай...,
Ерлердiң ici бiтер ме?! –

деп, халық үшiн, елi, жерi үшiн күресе бiлетiн ерлердiң тамаша бейнесiн 
жасайды. Қас жаумен қанды шайқастарда  тайсалмай күресе бiлетiн 
адуындық сaрын анық көрiнiс бередi.

 Орайы келгенде айрықша ескерте кетерлiк жайт, Махамбет өлең-
дерiнде шешендiк кең көрiнiс табумен бiрге, онда нақыл сөздер, 
термелiк сипат байқалатын толғау сарындары да аса мол кездеседi. 
Мəселен, Махамбет:

Қыран құстың баласы,
Ұшса келмес ұяға.
Асыл ердiң баласы
Жауды көрсе шыдамай,
Көзiн салар қияға.

дейдi. Не болмаса:
Аз сөйлер де, көп тыңдар
Хас асылдың баласы...
Жаманнан туған жақсы бар
Атасын айтса нанғысыз, –

деген толғаулары күнi бүгiнге дейiн халқымыз арасында қа натты сөзге 
айналып кеткен.

Ақын өлеңде-
рiнiң көркемдiк 
ерекшелiктерi, 
идеялық мəнi

Шын мəнiндегi шынайы талант, күрескер ақынның кез келген өлең-
дерiнiң iшкi мəнiнде терең философиялық мəн-мағына жатады. Ол 
өмiрден көрген-бiлгендерiн өз ұрпақтарына өлең жолдарымен əдемi 
жеткiзiп кеткен.

Махамбет өлеңдерi үнемі 7-8 буынды жыр үлгiсiмен жазылған.
Шұбыртпалы, айнымалы ұйқаспен  жазылған өлең жолдарын байқау 

да оншалық қиын емес.
Ақын өлеңдерiндегi реализм де, романтикалық сарын да шаруалар 

көтерiлiсiнiң мақсатынан келiп туындаған. Əсiресе ол  көтерiлiстiң 
бiрден-бiр басшысы болған Исатайды биiктету мақсатында, 
оны тарланға, арыстанға балап үн қатады. Ал Баймағамбет сұл-
танды – түйенiң ең нашар түрi болған нар қоспаққа балайды. Сөйтiп, 
Махамбет шынжыр балақ, шұбар төстердi, қарны жуан билердi 
жексұрын етiп көрсетедi.

Ақын өз ойын тамаша жеткiзу үшiн əрбiр сөзге ерекше мəн берiп, 
орны-орнымен қолдана бiледi. Ол көркем сөздiң тамаша үлгiлерiн 
жайдан-жай ала салмаған. Өмiр шындығын шынайы сипаттау үшiн 
орнын тауып қолдана бiлген. Мəселен, ақын: Исатай дүниеден өткенде, 
оның қазасына налыған халықтың қаралы күнiн сипаттау үшiн «мұнар», 
«шұбар» деген сияқты эпитет сөздердi өз орнында ұтымды пайдалана 
бiлген.

Оның үстiне, өзiнiң бетi қайтып, опық жеген, қалжыраған тұста-
рында:

Телегей теңiз шалқыған, 
Қоғалы көлдер суалып, 
Тiзеге жетер-жетпес күн болған. 
Жапанға бiткен бəйтерек
Жапырағынан айрылып
Қу түбiр болған күн болған, –

деп, өзiн-өзi кiшiрейтiп, құлдыратып тiл қатқан.
Ақын өз өлеңдерiнде метафораның ұлғайған түрлерiн де əдемi 

қолдана бiледi.
Мен тауда – ойнаған қарт марал
Табаным тасқа тиер деп
Сақсынып шыққан қиядан, –

дейдi ол. Сондай-ақ:
Қарындастың қамы үшiн,
Қатын менен бала үшiн,

Қайырылмай кеткен жiгiттiң
Өзiн кəпiр алғанын
Талақ деп айтсақ болар ма? 

деп, метафораның тамаша үлгiсiн сұрау арқылы, өзiнiң терең ойын 
ашық бiлдiредi.

Ақын, өзiнiң туған елiне, Нарынына деген ерекше сүйiс пеншiлiгiнде:
Балдырғаны бiлектей,
Баттауығы жүректей... –

деп, əсiрелеу əдiсiнiң тамаша үлгiсiн танытады.
Махамбет кез келген өлең жолдарында эпитеттiң ұлғайған түрлерi 

мен əсiрелеудiң тамаша үлгiлерiн, нақыл сөздер мен афоризмдердi де 
өнiмдi пайдаланған.

Шынында да ақын өз ойын жан-жақты жеткiзу үшiн, əр сөздi аса 
талғаммен, жерiне жеткiзе əдемi қолдана бiледi. Оның өлең жолда-
рында тамаша көркем сөздердiң небiр əдемi үл гiлерi кездеседi. Бiрақ 
оларды ақын тек əсемдiк, əдемiлiк үшiн ғана алмаған, ойын барын-
ша айқын, əрi анық жеткiзу үшiн əдейi қолданған. Тiптен ақын, ды-
быс қайталауды да өлеңнiң саздылығы мен оның мəнiн күшейту үшiн 
алған. Мəселен, ақынның:

Толғай, Толғай оқ атқан,
Он екi тұтам жай тартқан,
Қабырғасын қақыратқан,
Тебiнгiсiн тесе атқан,
Тiзгiнiнен кесе атқан, –

деген өлең жолдарында музыкалық əуен үнi аңғарылумен бiрге, ба-
тырдың əсем тұлғасы да өзiндiк ерекшелiктерiмен шынайы көрiнiс 
тапқан. Ақын өз ойын халыққа барынша дəл, əрi анық жеткiзу үшiн 
көркем сөздiң айшықты бедерiн өнiмдi қолдана бiлген. Бұл – ақынның 
дарындылығының бiрден-бiр белгiсi деуге болады.

Иə, Исатай мен Махамбетке «Ереуiл атқа ер салдырған» да, «Егеулi 
найза қолдарына алдырған»да, «Бекiнiп садақ асынған» да – сол «қара 
казан, сары бала қамы». Тiптен «толарсақтан саз кештiрген»де – сол, 
елдiң, жұрттың қамы. Елiн, ен тоғайын малға толтырып, олардың 
жағдайын жақсарту арманы едi. Сондықтан да ақын өзiнiң «Ау, қызғыш 
құс» атты өлеңiнде:

Ау, қызғыш құс, қызғыш құс,
Ел қорыған мен едiм.

Мен де айрылдым елiмнен,
Көл қорыған сен едiң,
Сен де айрылдың көлiңнен... –

деп, өз ойын психологиялық параллелизм арқылы жеткiзiп, барынша 
тебiрене, үлкен сезiммен терең түйiндеулер жасайды.

Расында да, қызғыш құстың көлсiз тiрлiк-тынысы болмаса, ақын да 
өзiнiң елiнсiз, туған топырағынсыз – өмiрдiң тұл екендiгiн ашық мой-
ындайды. Мəселен, ақын:

Сенi көлден айырған –
Лашын құстың тепкiнi.
Менi елден айырған, –
Хан Жəңгiрдiң екпiнi, –

деп, қас жауының кiм екенiн жасырмай айтады.
Барынша батыл, əрi қайсар ақын ешкiмнен қаймықпай ашына үн 

қатып, өз ойын үстем тап иелерiне ашық айтады да, оларды сын асты-
на алады. Мəселен, ақын өзiнiң Бай мағамбет сұлтанға айтқан өлең 
жолда рында:

Өздерiңдей хандарды, 
Қарны жуан билердi, 
Қабырғасын сөгiлтiп, 
Қабырғадан аққан қара қан
Ат бауырына төгiлтiп,
Əдiл жаннан түңiлтiп,
Ат артына өңгердiк, –

деп, қарапайым халқы, қара балалары үшiн бай-сұлтандармен, үстем 
тап иелерiмен күрескендiгiн бiлдiредi. 

Ақын өзiнiң туған жерi Нарынды Отан ретiнде алып, сол үшiн, 
сонда жасаған елi үшiн кескiлесе күрескенiн де ашықтан-ашық айта 
бiледi. Мəселен, Нарында кiмдердiң барын ескерте келiп:

Ата менен ана бар,
Iнi менен аға бар,
Қарындас, халқым, көп қалды-ау,
Қатын менен бала бар... –

деп, шындық бетiн ашады.
Нарынды ата мекенi ретiнде бағалаған ақын  Нарын мен Едiл, 

Жайық үшiн, қара қазақ баласы үшiн ата жау болған Жəңгiр ханмен 

кескiлесе күрескенiн де жасырмай тiлге алады. Тiптен ақын, сол үшiн 
«Күндердiң күнi болғанда, бас кесермiн жасырман», – дей отырып, хан 
Жəңгiрге өктем үн қатады. Халықты хан-сұлтандарға қарсы күресуге 
жұмылдырады. Мəселен, ақын:

Толарсақтан саз кешiп,  
Тоқтамай тартып шығуға, 
Қас түлектен туған кəтептi,  
Қара нар керек бiздiң бұл iске. 
Қабырғасын қаусатып,
Бiр-бiрiңдеп сөксе де,
Қабағын шытпас ер керек.
Бiздiң бүйткен бұл iске... 

дейдi.
Шынында да, не үшiн күресiп жүргендiгiн анық аңғарған ақын  халық 

мүддесiн жеке мүддесiнен  жоғары қояды. Халқы, елi үшiн жан пида 
деп бiлген ақын тəуелсiздiк жолында ешнəрседен қайтпайтындығын 
сездiредi.

Сөйтiп, өз халқының бостандығы үшiн қанын төгiп, қабырғасын 
қайыстыра бiлген ақынды халқы да қадiр тұтып, ерекше бағалайды. 
Отанын, халқын, елiн айрықша сүйiп, қастерлей бiлген Махамбет  
өзiнiң жалынды өлең-толғау ларымен күнi бүгiнге дейiн жетiп келiп, 
күллi жұртшы лықтың сезiм пернесiне нұр себуде. Сондықтан да 
Махамбеттi бiз – халқын, елiн шын сүйе бiлген нағыз патриот ақын 
деп санаймыз.

Махамбет өлең-толғау ларына көңiл көзiн 
қадасақ, оның нағыз шаруалар көтерiлiсiнiң 
бiрден-бiр ай насы екендiгiн анық байқаймыз. 
Өйткенi ақын  халқымен елi үшiн ешкiмнен тай-

салмай, хан-сұлтан дардың арамзалық iс-əрекеттерiн сын астына алады. 
Ол Жəңгiр ханға айтқан өлеңiнде:

Хан емессiң, қасқырсың, 
Қас албасты басқырсың. 
Достарың келiп табалап, 
Дұшпаның сенi басқа ұрсын. 
Хан емессiң, ылаңсың,
Қара шұбар жылансың.
Хан емессiң, аярсың,
Айыр құйрық шаянсың, –

деп  Жəңгiрдiң залымдығын бетiне басады.

Махамбет өлең-
дерi – шаруалар 
көтерiлiсiнiң айнасы

Көркем сөзден əдемi баламалар тауып, оның жауыздығын, халық 
қанын сүлiктей соратын сұрқиялық iс-əрекеттерiн ашып, қаймықпай 
айтады. 

Ақын өлең жолдарынан жексұрын, жыртқыш ханның бет пердесi 
əдемi ашылады. Əрi ақынның нағыз реалист екендiгiн де анық 
аңғарамыз. Ақын ханды халықтың ата жауы, қас дұшпаны ретiнде 
сипаттайды. Сөйтiп, халықты ханға қарсы күресуге шақырады.

Исатай өлiп, бiрнеше жiгiттерiмен қашып жүрсе де ешкiмнен шо-
шынбай, хан-сұлтандарға қарсы өлең жолдарын айтудан бас тартпай-
ды. Тiптен ақын Жəңгiр ханға қарата:

Атаңа нəлет Жəңгiр хан,
Қара қазақ баласын
Шетiнен тiзiп айдады-ау,
Орынбор деген қалаға-ай.

деп, халықтың мұңын мұңдап, жырын жырлайды.
Көтерiлiске қатысқан елдiң басына түскен қайғы-қасi реттерiн, ауыр 

хал-жайын, хандар мен би-сұлтандардың халық қа көрсеткен зорлық-
зомбылықтарын жасырмай айтады. Айтқанда да жерiне жеткiзе, жа-
лындатып  айта бiледi.

Сондықтан да ақын өзiнiң «Əй, Махамбет жолдасым» атты өлеңiн 
Исатай аузынан айттыра отырып, талауға түскен елiн, адыра қалған 
жерiн, қырғынға тап болған халқын, сұрапыл соғыста қаза болған 
ерлерiн жырлай келiп:

Ата мен ана бұл қалды-ау! 
Қатын жесiр тұл қалды-ау! 
Еңбекпен жиған мал қалды-ау! 
Бұлардан ендi қимайтын
Ендi менiң нем қалды-ау!
Тек шықпаған жан қалды-ау! –

деп, ақын ауыр күйзелiске түскен сəттерiн де жасырмай тiлге алады.
Ел басына, өз басына түскен ауыртпалықтарын, қиын болған 

жағдайын нағыз реалистiк тұрғыдан шебер жеткiзедi. Оның үстiне жан 
досы Исатай Тайманов өлгеннен соң көп қиын дыққа тап болған Ма-
хамбет өзге жерге қоныс аударғандығын да элегиялық сарында əдемi 
сипаттайды.

Арғымаққа оқ тидi – 
Қыл мықынның түбiнен. 
Ер жiгiтке оқ тидi – 
Ауыз омыртқаның түбiнен. 

Жантайып жатып көп iштiм.
Жаздықтың шалшық көлiнен,
Қайтейiн ендi дүние-ай,
Жағдайсыз кетiп барамын
Қасымда көмектiң кемiнен, –

дейдi ол.
Лажсыздықтан Махамбет бұрынғы жерiнен Шүренге, Хиуаға қоныс 

аударады. Патшадан көмек алған Жəңгiр хан жасақ тарынан үрейi 
ұшқан халық ендi бас көтергiсi келмейдi. Содан Орда, Орынбор мен 
Орал аймағындағы халықтың Махамбетке көмек беруге еш мүмкiндiгi 
болмайды. Ол елден кетуiне өзi де өкiнiш бiлдiре:

Абайламай айрылдым 
Ар жақтағы елiмнен, 
Анау Нарын деген жерiмнен.
Тiрi кеттiм демеймiн,
Кем болмады өлiмнен, –

деп, Нарыннан кеткенiне өкiнедi.
Махамбет өзiнiң абайсызда жаңсақ басқан қателiгiн де анық 

түсiнедi. Бiрақ ол өз басы үшiн емес, ел қамы үшiн екендiгiн де 
аңғартады. Жеңiлiске тап болған халқын жеңiске жеткiзу үшiн 
шалғайда жатқан Шүрен, Назар елдерiнен қол жинай бастайды. Хиуа 
хандығына да барып, көмек беруiн өтiнедi. Оны ақынның «Айныман» 
атты өле ңiнен көремiз:

Айтса-дағы айныман 
Көлденеңнiң сөзiне 
Əшкере болған iсiм бар, 
Жиылған жұрттың көзiне, 
Кеткенiм жоқ олжа үшiн, 
Кетiп едiм елiмнен, 
Атаңа нəлет Жəңгiрдiң
Қан жылатқан заңы үшiн:
Баданамды баса бөктерiп,
Күн-түн қатып жүргенiм –
Ана Нарында жатқан
Жас баланың қамы үшiн...

Сөйтiп ақын, Хиуа ханына қас дұшпаны Жəңгiр ханға қарсы қайта 
күресу үшiн қол жинау мақсатымен барғандығын бiлдiредi. Өз елiне 
бостандық, тəуелсiздiк мақсатында барған дығын тiлге алады.

Махамбеттiң қай өлеңiне назар аударсақ та, бəрiнде де елi кiм, 
жауы кiм екендiгiн бүкпей айтады. Ақынның «Қызғыш құс» атты 
13– Əдебиет, 9-сынып

өлеңiнен бастап, не үшiн күрескендiгi өзiнiң анық шешiмiн тауып 
отырады.

Хан-сұлтандар, үстем тап иелерi халықты қанша езiп, өздерiнiң ай-
ла-шарғысы мен зұлымдығын өткiзсе де, оларды құр тып-жойып жiберу 
қолдарынан келмейдi. Бұл азулы ақынның елiне деген сүйiспеншiлiгiн, 
ыстық сезiмiн суыта да алмайды. Елi, жерi үшiн жан пида деген 
ақын өмiрiнiң соңғы жылда рында шығарған «Баймағамбет сұлтанға 
айтқан сөзiнен» де  оның өктем үнiн, қайыспас қажырлылығын анық 
аңғарамыз. Мəселен, ол:

Мен кеспектi ердiң сойымын, 
Кескiлеспей бiр басылман. 
Алдыңа келiп тұрмын деп, 
Ар, намысымды қашырман... 
Айта келген сөзiм бар. 
Не қылсаң да жасырман, 
Шамдансам, жығар асаумын, 
Шамырқансам, – сынар болатпын.
Кəр қылар деп, «тақсыр – ау!»,
Аяғыңа бас ұрман.
Байеке, сұлтан, ақ сүйек
Қыларың болса, қылып қал.
Күндердiң күнi болғанда,
Бас кесермiн жасырман! –

деп, қаймықпай өктем үн қатады.
Қорыта айтқанда, Махамбет өлеңдерiнiң шынайылығы – өз кезiндегi 

хан-сұлтандардың зұлымдығын, халықты күйзелт кен зорлық-зомбы-
лық тарын барынша ашық-айқын жеткiзумен бiрге, өз басына түскен 
ауыртпалықтарын да, күйзелген, қиыншылық көрген сəттерiн де жа-
сырмай ашық айта бiлуiнде.

Егер ақын поэзиясына тереңiрек назар аударсақ, 
одан романтизм элемент терiн анық аңғару мүм-
кiндiгiне ие бола мыз. Бiрақ ол – күллi жұрт-
шылықты кү реске шарлаған оптимистiк идеяға 

толы, прогресшiл романтизм. Онда  халықтың хан-сұлтандарға деген 
наразы лықтары, өз айналасына риза болмай, алға ұмтылу, барлық 
жақсылықты алдағы күннен күту, сөйтiп халықты күреске шақыру 
идеялары жатады.

Ақын өлеңдерiндегi романтизм пафосы – халық күресiмен жымда-
сып кеткен. Мəселен, ақынның «Ереуiл атқа ер салмай» атты өлеңiндегi 
мына бiр жолдарына назар аударалық:

Махамбет өлең-
дерiндегi романтизм 
сарындары

Ереуiл атқа ер салмай,
Егеулi найза қолға алмай.
Еңку-еңку жер шалмай, 
Қоңыр салқын төске алмай,
Тебiнгi терге шiрiмей,
Терлiгi майдай ерiмей
Алты малта ас болмай,
Өзiңнен туған жас бала
Сақалы шығып жат болмай,
Ат үстiнде күн көрмей,

Арып-ашып шөл көрмей,
Өзегi талып ет жемей,
Ер төсектен безiнбей,
Ұлы түске ұрынбай,
Түн қатып жүрiп түс қашпай,
Терлiгi майдай ерiмей, 
Тебiнгi терiс тағынбай,
Темiр қазық жастанбай,
Қу толағай бастанбай,
Ерлердiң iсi бiтер ме?! 

Ақынның бұл өлең жолдарында торығу, налу сарыны тiптен 
бай қалмайды. Алға қойған мақсатты орындап шығу үшiн,  қанша 
қиыншылық болса да, қаймықпай күресуге ұмтылу бар. Халыққа қан-
дай ауыр  қиыншылық тап келсе де, оған мойымау керектiгiн ашық 
айту идеясы анық байқалады. Хан, сұлтандар, патша лəшкерлерiмен 
күрес барысында, халықты қажымауға, торықпауға, табанды бола 
бiлуге шақырады.

Шынында да, халық күресiнiң жаршысы, əрi жыршысы бола бiлген 
Махамбет  халықты күреске шақыра отырып, ешнəрседен тарығып, 
мойымау керектiгiн үндеп тiлге алады. Ақын:

Беркiнiп садақ асынбай, 
Бiртiндеп жауды қашырмай, 
Бiлтелiге доп салмай, 
Қорамсаққа қол салмай, 
Қозы жауырын оқ алмай, 
Атқан оғы жоғалмай,

Балдағы алтын құрыш болат,
Балдағынан қанға боялмай,
Қасарысқан жауына
Қанды көбiк жұтқызбай,
Халыққа тентек атанбай,
Ерлердiң iсi бiтер ме? –

деп, ағынан жарылады.
Махамбет өлеңдерiндегi романтизм сарыны бастан-аяқ халықты 

күреске жiгерлендiру, бар жақсылықты алдағы өмiрден күту болып, 
ол барынша прогрестiк, оптимистiк романтизм нəрiмен астасады.

Исатай өлiп, бiрен-саран жiгiттерiмен қал ған сəттерiнде де, көтерiлiс 
ыдыраған соң да өзiнiң отты лепке толы өлеңдерiмен алға ұмтылады. 

Өмiрден торығып, сары уайымға салынбай, дүниеден безiнбейдi. 
Қайта жiгерлене түсiп, халық арасынан қол iздестiре бастайды. Патша 
үкiметiнiң қалың қолынан жеңiлгеннен соң да, ақын:

Орама мылтық тарс ұрып,
Жауға аттанар күн қайда? 
Елбең-елбең жүгiрген,  

Ебелек отқа семiрген,
Жауырынына мұз қатып,
Жалаулы найза қолға алып,

Арғымақтан туған асылды, 
Баптап мiнер күн қайда?
Түлкiдейiн түн қатып,
Бөрiдейiн жол тартып,
Жау тоқтатар күн қайда?! –

деп, шындық бетiн жасырмай ашық айтып, ағынан жарыла өктем үн 
қатады.

Ақынның жоғарыдағы өлең жолдарында торығу, сары уайымға түсу 
сарыны еш  байқалмайды. Қалың жұртты ереуiлге, күреске шақыру 
идеясы басым. Сон дықтан да ақын өзiнiң «О, Нарын» атты өлеңiнде:

Алтын жақса жарасар
Жылтыраған күмiске. 
Он екi ата Байұлы...
Тiзгiнiн берсе қолыма,
Заулар едiм бiр көшке... –

дейдi. Көпшiлiктi бiрiктiрудi ойлап, тiзгiндi өз қолына алса, тағы бiр 
күреске шығатындығын ескертедi. Ханға қарсы шығып, бiр сiлкiлеспек 
болған ниетiн бiлдiредi. Мəселен:

Боз ағаштан биiк мен едiм,
Бұлтқа жетпей шарт сынбан.
Ел құтқарар ер едiм,
Жандаспай ақыр бiр тынбан, –

дейдi. Одан ары:
Жайықтың бойы көк шалғын, 
Күзермiз де жайлармыз,  
Күлiстi сынды күреңдi 
Күдiрейтiп күнде байлармыз...
Iсiм жөнге келгенде,
Қамалаған көп дұшпанды
Əлi де болса қойдай қырып айдармыз, –

деп, əлi де алдында ұлы мақсаттары бар екендiгiн айтады.
Азулы ақын өзiнiң «Мұңайма» атты өлеңiнде  Жəңгiр хан əскерле-

рiнiң көтерiлiсшiлерге, қалың елге көрсет кен қысымын ашық айта оты-
рып, өз жолдастарын одан қа мығып, мойымауға шақырады.

Ханның iсi қатайды, 
Азамат ерден бақ тайды. 
Қандай көбе киiнiп... 
Ұрандап жауға тигенде
Кiм жеңерi талай-ды,
Жолдастарым, мұңайма! –

деп, ашықтан-ашық ерлiкке, шыдамды болуға үндейдi.
Халық үшiн қасық қаны қалғанша шайқасуды ниет еткен Махамбет  

өмiрден көзi жұмылғанша болашақтан күдер үзбей, үлкен үмiтпен алға 
ұмтылады. Өз мақсаттарына жете алмаса да, кейiнгi ұрпақтар күрескер 
жолын қуар деген арманда болады. Сондықтан ол:

Ақ жұмыртқа, сары уыз  
Əлпештеп қолдан өсiрген, 
Туған ұлдан не пайда? –
Қолына найза алмаса,
Атаның жолын қумаса.

дейдi. 
Ақын қолына найза алып, ата жауы болған хан-сұл тандарға, 

үстем тап иелерiне қарсы шығатын кейiнгi ұрпақ тардың қандай болу 
керектiгiн айта келiп:

Асылдан болат ұл туса. 
Екi жақ болып келгенде 
Егескен жерде шарт кетер,
Жауырыннан өтiн алса да.
Жамандарға жалынбас...–

деп сипаттайды.
Махамбет: өзiнiң «Бағаналы терек жарылса» атты өлеңiнде өз 

өмiрiнiң соңғы сəттерiн, көңiл күйiнiң тамаша көрiнiстерiн сипаттай-
ды.

Бағаналы терек жарылса, 
Бақыраш жамап болар ма? 
Қарағайға қарсы бұтақ бiткенше
Еменге иiр бұтақ бiтсейшi, 
Қыранға тұғыр қыларға.
 

Ханнан қырық туғанша,
Қарадан бiр-ақ тусайшы,
Халықтың кегiн қусайшы,
Артымыздан бiздердiң
Ақырып теңдiк сұрарға! –

дейдi ол.
Махамбет Исатай өлгеннен кейiн де көтерiлiстi қайтадан ұйым-

дастырмақ болып, көп əрекет етедi. Дегенмен, хан-сұлтан, би үстем тап 

иелерiнiң халыққа көрсеткен зорлық-зомбылығы, қатты қысымы нəти-
жесiнде ел қайта күреске шығуда бата алмайды. Оны да ақын жақсы 
бiледi, терең түсiнедi. Елдiң басын қайта бiрiктiру қиын екендiгiн де 
аңғарады. Бiрақ ақын:

Бəрiн айт та, бiрiн айт,
Халық толқыса, тұра алмайды хан тағында.

деп, шындық бетiн шамырқана  ашып үн қатады. 
Ақын ешбiр мойымайды, сары уайымға түсiп, қамықпайды. 

Сондықтан да ол бар үмiттi алдан күтедi.  «Iсiм жөнге келгенде, 
қамалаған көп дұшпанды əлi де болса, қойдай қылып айдармыз», – деп, 
кейiнгi жастарға өзiнiң оптимистiк ниетiн бiлдiредi. 

Ақын келешекте «Қарадан бiреу туып», бұлардың игi жолын қуса, 
қашанда халық хан-сұлтандардан өз кегiн алатындығын да жасырмай 
ашық айтады. Сөйтiп ақын алғы өмiрден теңдiктi, əдiлеттiлiктi, тəуел-
сiздiктi арман етедi. Мiне, ол – бүгiнгi таңда iске асып отыр.

Орайы келгенде айрықша ескерте кетерлiк жайт, ХIХ ғасырдың 
бiрiншi жартысындағы əдебиетiмiзде адам образын сипаттауда да 
Махамбет Өтемiсұлы ерекше шеберлiк таныт қан. Ол ақынның «Иса-
тай – басшы, мен – қосшы» атты өлеңiнде анық өз шешiмiн тапқан. 
Махам бет Исатаймен терезесi тең тұлға болса да, өзiнiң кiшi пейiл-
дiлiгiмен танылып, Исатай бейнесiн асқақтата, биiк етiп сомдаған. Бұл 
ақынның адамгершiлiк қасиеттерiн анық аңғартқандай. Тiптен ақын 
Баймағам бетке:

Боз орданы тiктiм деп, 
Боз ағашты жықтым деп, 
Халық, ханым дегенге 
Көтере берме бұтыңды, 
Көптiре берме ұртыңды,
Күндердiң күнi болғанда,
Өзiңнен мықты табылса,
Ту сыртыңнан жармай алар өтiңдi.

дейдi де, одан əрi өктем үн қатып:

Хан баласы ақсүйек,
Қыларың болса, қылып қал,
Күндердiң күнi болғанда
Бас кесермiн жасырман, –

деп, ашығын айтады.

Ханға да, сұлтанға да қаймықпай найзағайдай атылып сөйлеген 
Махамбет  ешқашан «кескiлеспей басылмайтындығын» да батыл ай-
тады. Оларға өзiнiң ар-намысын аяққа бастырмайды. Сон дықтан да 
ақын өзiн: «Мен ақсұңқар құстың сойылы едiм, ша мырқансам, тағы 
кетермiн», – деп, одан əрi: «Шамдансам, жығар асаумын, шамырқансам 
сынар болатпын», – дей оты рып, өз бойындағы қайраты мен күш-
жiгерiн, ар-намысын бүкпей, ағынан жарыла, ашығын айтып, оларды 
шошыта түседi.

Дұшпаныма келгенде, 
Тартылмай сөйлер асылмын. 
Құла бiр сұлу ат мiнген, 
Құйрық жалын шорт түйген, 
Құм сағыздай созылған, 
Дулығалы бас кескен,
Ту түбiнен ту алған,
Жауды көрiп қуанған,
Мен Өтемiстiң баласы
Махамбет атты батырмын.

деп, ақын ешкiмнен тартынбай, ешкiмге тайсақтамай ашық айтады.
Аса адуын, азулы ақынның қайсы бiр өлеңiн оқысақ та, одан өктем 

үн мен шынайылықты, батылдық пен батырлықты айқын аңғарамыз. 
Тiптен ол: «Атадан туған аруақты ер, жауды көрсе жапырар», «Үдей 
соққан дауылдай», – деп, ешнəрседен қаймықпайтын ұлы тұлғалығын 
да жасыр майды.

Махамбет пен Исатай – қазақ халқы тарихында езiлген халықтың 
мұңын мұңдап, жырын жырлаған нағыз халық ұлы, халық батырлары 
ретiнде үлкен орын иелейдi. 

Махамбет өлеңдерi – шаруалар көтерi лiсiнiң бiр-
ден-бiр айнасы. Ақын өлеңдерiнде халық көте-
рiлiсiнiң барлық қыры əдемi көрiнiс тапқан. Өйткенi 
онда көтерiлiстiң шығу себептерi, алға қойған 

негiзгi мақсаты, сəтсiздiкке тап болу сырлары – бəрi өзiндiк айшық-
бедерiмен суреттелген.

Махамбеттi шын мəнiндегi патриот, тамаша реалист,  күрескер 
ақын деуге болады. Өлеңдерiнiң негiзгi лейтмотивi – елдi бiрден-бiр 
ерлiк күреске үндеу, жұмылдыру. Əсiресе ақынның ерлiкке толы 
«Ереуiл атқа ер салмай», «Беркiнiп садақ асынбай», «Толарсақтан саз 
кешiп», сияқты т.б. өлеңдерiн нағыз саяси лириканың əсем түрлерi 
дей аламыз. Ақын əрбiр азаматты күреске шақырады, ата жаумен 

Ақын өлеңде-
рiнiң жанрлық 
ерекшелiктерi

айқасуға үндейдi. Халықты, елдi ереуiлге шығуға жұмылдырады. Бұл 
ақынның – күрескерлiк сипаты.

Ақын өлеңдерiнде элегиялық сарындар да байқалады. Мəселен, 
көтерiлiсте жеңiлiп, сəтсiздiкке тап болған сəттерiнде ақын көңiлi 
жабырқау тартып, өзегiн өрт шалады. Ең жақын – аяулы достары мерт 
болғаннан соң, бiраз мұңайып, қайғырады. Ел басына түскен қара 
бұлттан налиды. Елiм деп еңiреп жүрген ақын қабырғасы қайысып, 
мұңайған сəттерiн:

Қатын – бала, қара орман – 
Баршасын жауға алдырған... 
Асыра келiп ойласам, 
Бұл фəнидiң жүзiнде
Махамбеттей зарығып,
Мұңды болған қайда бар?  –

деп, басына түскен қиын-қыстау кезеңдерiн, ауыртпалықтарын қын-
жыла тiлге алады:

Ел қабыланын жөнелтiп,
Елсiзде аңырап қалған шақ.
Бiздерден ақыл сұрама.

деп торығады. Соңыра:
Тарыққанда қайрылар
Қарындасым менде жоқ –

деген ойды  алға тартады. Өз басына түскен ауыртпалық пен жалғыздық 
сырын аша сөйлейдi.

Ақын өзiнiң «Мұнар да мұнар, мұнар күн», «Еменнiң түбi – сары 
бал» атты өлеңдерiнде өзiнiң iшкi зарын, қайғы-мұңын көзiнен қанды 
жасын ағыза отырып, сөгiле сөйлейдi. Қимас досы, абзал басшы-
сы болған Исатайдан айрылу, əрi туған елiнен, жерiнен қоныс ауда-
руы – ақынды жан азабына түсiрiп, қатты налытады.

Дегенмен ақын күйректiкке салынбайды, əбден сары уайымға 
түсiп, езiлiп жоқ боп кетпейдi. Өмiрге ұмтылып, бар жақсылықты 
алдан күтедi. Махамбеттiң элегиялық сарында жазылған өлеңдерiнiң 
өзiнде де оптимистiк рух, күреске шарлау, ерлiкке үндеу сырлары 
анық байқалады. Сондықтан да  Махамбет поэзиясы – барынша отты, 
уытты лепке толы. Оның өлеңдерiн шаруалар көтерiлiсiнiң бiрден-бiр 
шежiресi, тамаша көрiнiсi деуге болады. Оның «Аспандағы боз торғай», 
«Арқаның қызыл өзенi», «Бұл дүниенiң жүзiнде», «Арғымақтың бала-

сы», «Толғау» сияқты т.б. өлеңдерi – фило софиялық лепке толы ту-
ындылар. Оларда өмiрдiң əр алуан құбылыстары көрiнiс тауып, оның 
бiр қалыпта тұр майтындығы жөнiнде, кемел тебiренiстер жасайды. 
Мəселен, ол:

Қоғалы көлдер, құм, сулар 
Кiмдерге қоныс болмаған? 
Саздарға бiткен құба тал 
Кiмдерге сайғақ болмаған? 
Басына жiбек байлаған 
Арулар кiмнен қалмаған? 
Таңдап мiнген тұлпарлар

Иесiн қайда жауға салмаған?
Құландар iшпес бұршақ қақ
Кiмдерге шəрбат болмаған?
Садағына сары шiркей ұялап,
Жау iздеген ерлердiң
Қайда басы қалмаған? –

деп, үлкен бiр философиялық түйiндеулер айтады.
Махамбеттiң пейзаждық лирикаға жататын Нарын туралы жазған 

екi-ақ өлеңi бар. Өзге өлеңдерiнде табиғат си паттары, құбылыстары 
оншалық аңғарылмайды. Кейде тек сөз арасында болмаса, жеке пей-
зажды си паттайтын өлеңдерi ақын поэзиясында кездеспейдi. Бiрақ, 
ақын өлеңдерiнде көнерген сөздер мен афоризмдер  мол ұшырайды. 
Оны бiз ақынның «Ереуiл атқа ер салмай», «Əй, Махамбет жолдасым», 
«Соғыс» сияқты өлеңдерiнен анық байқаймыз.

Көркем əдебиеттi қоғамдық өмiрiмiздiң бiрден-бiр айнасы десек, 
Махамбет өлеңдерi – өз дəуiрiнiң, халық бұқа расының сол кездегi 
қанау шыларға қарсы күресiнiң жемiсi. Мiне, бұлар – өз елiн, халқын 
жанындай сүйген, ерекше қастерлей бiлген, езiлген елiнiң жоғын 
жоқтап, мұңын мұңдаған ақынның асқақ арманы. Махамбет армандаған 
ұлы мақсат –бүгiнгi таңда ғана өз шешiмiн тауып, кең өрiс алып келедi. 
Бұл – Егемендi ел, Тəуелсiз мемлекет болудың алғашқы арналары едi 
десек, артық айтқандық емес.

Сұрақтар мен тапсырмалар

1. Махамбет өмiрiнен қысқаша мəлiмет айтыңдар.
2. Ақын өлеңдерiнде нендей мəселелер көтерiлген?
3. Ақын поэзиясында Исатай бейнесi қалай суреттеледi?
4. Махамбеттiң «Тарланым» атты өлеңiн жаттап алып, тал дау жа саңдар.
5. Ақын «Хан емессiң, қасқырсың» деген өлеңiнде ненi меңзейдi?
6. Ақын өлеңдерiнде Махамбет бейнесi қалай көрiнiс тапқан?
7. Ақынның «Мұнар да, мұнар, мұнар күн», «Мұңайма», «Ереуiл атқа ер сал-

май» өлеңдерiнде қандай мəселелер көтер iлген?
8. Ақын өлеңдерiндегi романтизмнiң, прогресшiл романтизмнiң мəнiн тү сiн-

дiрiңдер.
9. Махамбет өлеңдерiнде көтерiлген мəселелер төңiрегiнде ой бөлiсiңдер.

МАХАМБЕТ ӨЛЕҢДЕРIНЕН:

ТАРЛАНЫМ

Таудан мұнартып ұшқан 
    тарланым, 
Саған ұсынсам, қолым жетер 
     ме? 
Арызым айтсам, өтер ме? 
Арыстаным, көп болды-ау, 
Саған да менiң арманым! 
Кермиығым, кербезiм! 
Керiскендей шандозым1

Құландай ащы дауыстым! 
Құлжадай айбар мүйiздiм! 
Қырмызыдай ажарлым! 
Хиуадай базарлым! 
Теңiздей терең ақылдым! 
Тебiренбес ауыр мiнездiм! 
Садағына сары жебенi 
   салдырған, 
Садағының кiрiсiн
Сары алтынға малдырған,
Тереңнен көзiн ойдырған
Сұр жебелi2 оғына
Тауықтың жүнiн қойдырған.
Маңдайын сары сусар3

                        бөрiк басқан.
Жауырынына күшiген жүндi
       оқ шанышқан.
Айқайласа, белдiк байлаған,
Астана жұртын айналған,

1 Керiскендей шандозым – керiскендей – негiзгi керу. Тартысуға, күресуге төзiмдi-
лiк ұғымында. Шандозым – кербездiң синонимi.

2 Жебе деп садақ оғын айтады.
3 Сусар – аң.

Атына тұрман болсам деп,
Жұртына құрбан болсам деп.
Адырнасын ала өгiздей
      мөңiреткен.
Атқан оғы Едiл-Жайық тең
        өткен.

МҰНАР КҮН

Мұнар да мұнар, мұнар күн,
Бұлттан шыққан шұбар күн.
Буыршын мұзға тайған күн.
Бура атанға шөккен күн.
Бұлықсып жүрген ерлерден
Бұрынғы бақыт тайған күн.
Қатарланған қара нар, 
Арқанын қиып алған күн. 
Алма мойын аруды 
Ат артына салған күн 
Бұландай ердi кескен күн, 
Буулы теңдi шешкен күн. 
Сандық толы сары алтын, 
Сапырылып судай шашқан күн
Түс қыла көр, құдайым, 
Бiздей мейманасы тасқанға, 
Бiздiң ер Исатай өлген күн.
Оң сан байтақ бүлген күн!..

Орта белiн сырлаған,
Оқ жаңбырдай жауған күн
Оң қанатын терiс жайып
Лашын құсқа төнген күн.
Желпiлдеген ала ту
Жиырылып ойға түскен күн.
Жез қарғылы құба арлан,
Жез қарғыдан айрылып,
Қорашыл төбет болған күн.
Аса шапқан құлаша ат
Зымырандай болған күн.
Арқаулының бойынан
Терiскей дауыл соққан күн
Қос бəйтерек жығылып,
Жығылғаны естiлiп,
Алыстағы дұшпанның
Қуанып көңiлi тынған күн!

ТАЙМАННЫҢ ҰЛЫ ИСАТАЙ

Арғымақтан туған қазанат 
Шабуыл салса нанғысыз. 
Қазанаттан туған қаз мойын,
Күнiне көз көрiм жер шалғысыз.
Айырдан туған жампоз1 бар,

1 Жампоз – түйенiң асыл тұқымды, мықты түрi. Нар бура мен айыр iнгеннен туған.

Күндердiң күнi болғанда
Жарамды бiр терiге алғысыз.
Тайманның ұлы Исатай 
Ағайынның басы едi.
Нарға жүгiн салғысыз.
Аруанадан туған мая бар,
Асылын айуан десең нанғысыз.
Жаманнан туған жақсы бар,
Атасын айтса нанғысыз.
Жақсыдан туған жаман бар,
Алтын ердiң қасы едi,
Исатайды өлтiрiп,
Қырсық та шалған бiздiң ел.

НАРЫН

Абайламай айрылдым, 
Ар жақтағы елiмнен –  
Анау Нарын деген жерiмнен.
Тiрi кеттiм демеймiн, 
Кем болмады өлiмнен. 
Теңiм үлгi алмады. 
Аузымдағы желiмнен. 
Iстеген iсiм кеттi далаға. 
Қашан өтiп шығам деп, 
Қайғырамын мен-дағы, 
Жайықтан арғы далаға, 
Басқа қысым түскен соң, 
Қайрылмастай күн болды 
Қатын менен балаға: 
Барсаң сəлем айта бар 
Ата менен анаға, 
Жаудан аман жан қалса,

Қара орман – малым садаға
Өлең айтып толғадым
Көкiрегiмдi басарға.
Қарадай отын жармадым
Тас қазанды асарға.
Махамбеттей мұңдыға
Ендi келер күн қайда?
Ханға құрған шатырды
Сүңгiменен түртiп ашарға?
Алтын жақсы жарасар,
Жылтыраған күмiске.
Он екi ата Байұлы1

Жиылып келсе бұл iске,
Алты сан алаш2 ат бөлiп.
Тiзгiнiн берсе қолыма,
Заулар едiм бiр көшке...

Исатай Тайманов

1Он екi ата Байұлы – кiшi жүздегi тайпаның аты.
2Алты сан алаш – күллi қазақ деген ұғымда.

АСПАНДАҒЫ БОЗТОРҒАЙ

Аспандағы бозторғай – 
Бозаңда болар ұясы. 
Бозаңның түбiн су алса, 
Қайғыда болар анасы. 
Қара лашын, ақ тұйғын –  
Қайыңда болар ұясы. 
Қайыңның басын жел соқса,
Қайғыда болар анасы. 
Айланбастың Алатау – 
Баурында болар саясы. 
Тоқсан тарау су ақса, 
Дария болар сағасы. 
Сан шерулi қол болса, 
Батырлар болар ағасы. 
Аз сөйлер де көп тыңдар
Хас асылдың баласы.

Пыр-пырлай ұшқан қасқалдақ
Көгiнде жатып көркеймес,
Ортайса көлдiң қоғасы.
Аруана мая күңiренер,
Баурынан өлсе баласы.
Суда жүзген нəн балық
Шағала құсқа жем болар,
Үзiлсе көлдiң сағасы.
Атадан қалған сауыттың
Шығыршығын тот басар,
Жыртыла тозса жағасы.

Бесiншi бөлiм

ТУЫСҚАН ХАЛЫҚТАР ƏДЕБИЕТI ҮЛГІЛЕРІНЕН:
 

НИЗАМИ ГƏНЖАУИ
(1141–1209)

Əзербайжан əдебиетiнiң аса көрнектi өкiлдерiнiң бiрi, клас сигi –
Низами Гəнжауи. Ол 1141 жылы Əзербайжан Респуб ликасына қарасты 
Гəнжа қаласында дүниеге келiп, 1209 жылы сол қалада 68 жасында 
өмiрден өтедi.

Гəнжа қаласы кезiнде сауда-саттығы, экономикасы өркен деген, 
мəдениетi дамыған қалалардың бiрi болған. Ол қалада суретшiлер, зер-
герлер мен сəулетшiлер, түрлi саладағы шеберлер жасағандықтан, IХ 
ғасырда мəдениетi дамып, кең өрiс алады. Оның үстiне, Низами жасаған 
дəуiрде үстем тап иеле рiнiң – феодалдардың өзара қақтығыстары, 
əппербақандық тары да көбейедi. Əсiресе Салжүк түрiктерiнiң үстемдiгi 
қанат жайып, араб халифаты мен Иран шахының өзара қақтығыстары 
да дамиды.

Осындай берекесiздiктердi өз көзiмен көрiп, сезiнген Низами, сол 
келеңсiздiктердi өз шығармаларына өрiстi өзек, арналы арқау етедi. Ол 
– өз өлеңдерiн көп ретте парсы тiлiнде жазғанымен араб, парсы, түркi 
тiлдерiн де жетiк меңгерген ақын. Нəтижеде, Низами – бүкiл Шығыс 
мəдениетi мен əдебиетiнiң дамуына, оның iшiнде Орта Азия мен қазақ 
əде биетiнiң дамуына да өзiнiң елеулi əсерiн тигiзген iрi тұлға.

Низами – оның лақап есiмi. Оның шын аты – Iлияс Жүсiпұлы. Ол 
Гəнжа қаласындағы орта шаруалы жанұяда дүниеге келген. Низами
өзiнiң терең философиялық сырға толы тамаша поэзиялық шы-

ғармаларымен əлем əдебиетiнiң дамуы на аса мол үлес қосқан кемел 
ақын.

Кезiнде немiстiң ұлы ақыны Гете: «Шығыста ығай мен сығай жетi 
ақын бар. Солардың ең төменi – менен биiк тұрады» –  деген болатын. 
Мiне  сол, Шығыстағы жетi ақынның бiрi – осы Низами.

Аса ойшыл, кемеңгер ақыннан бiзге жеткен «Хамса« («Бестiк»)  – бес 
дастаны. Бұл – жалпы əлем əдебиетi тарихында тұңғыш рет өмiрге 
келген «Хамса». Сондықтан да Низамидi Шығыс əдебиетi тарихында 
алғаш «Хамса» жазуды бастаушы, соның негiзiн салушы ақын ретiнде 
тiлге аламыз.

Ақын өзiнiң «Хамсасына» енгiзген «Құпия – қазына» атты дастанын 
алғаш рет 1175–1180 жылдар аралығында жазған болса, «Қысырау –
Шырын» дастанын 1181 жылы, сондай-ақ  «Лəйлi – Мəжнүн» поэмасын 
1182 жылы, «Жетi аруын» 1196 жылы жазу мүмкiндiгiне ие болады. 
Соңыра, «Ескендiр-намa» дастанын 1203 жылы жазып бiтiредi.

Низами осы бес дастанымен-ақ өзiнiң асқан дарын иесi екендiгiн 
жан-жақты танытады. Оның дастандары сюжеттiк желiсiнiң құрылысы 
жағынан да, тiлiнiң аса көркем тартым дылығымен де, көз тартып көңiл 
қуантады. Олардағы ұлы гуманистiк идеялар оқырман жұртшылықты 
өз жетегiне үйiредi.

Низамиден бiзге осындай кең тынысты кемел дастан дармен бiрге, 
аса тамаша лирикалық шығармалар, алты қасида, бiр жүз он алты 
ғазал, отыз рубаи сияқты т.б. өлеңдер жетiп келген. Бұлар – əлем 
поэзиясының дамуына аса мол үлес болып қосылған тамаша көркем 
шығармалар. 

Ақынның «Сырлар қазынасы» немесе «Құпия-қазына» атты дас-
таны – негiзiнен тəлiмдiк-тəрбиелiк мəнге ие, философиялық поэма. 
Кейбiр деректерге қарағанда, Низами осы поэмасы мен 1175 жылы 
жазған «Махзан-ул-асрар» атты дастанын, Эрзаншан қаласының əкiмi 
Бачрам шахқа арнап жазған көрiнедi.

Онда ақын өз жүрегiмен, өзiнiң жан-тəнiмен сырласа отырып, адам 
баласының өмiрге келуiн, өсiп-өнiп, ұлғаюын, онан соң жарық дүниенi 
тəрк ету жайттерiн сөз ете отырып, солар жайлы ой қозғайды. 

Дастан негiзiнен жиырма тараудан тұрады. Əр тарауда сыр шерт-
кен негiзгi оқиғалар арқылы, ел билеушi əмiрлер мен патшалардың 
өз халқына аса қамқор, барынша əдiл болуын тiлге алады. Сөйтiп, 
қарапайым кiрпiш құюшы еңбек адамының бейнесi арқылы еңбектi 
ардақтауға, еңбек адам дарын қадiрлей бiлуге шақырады.

Бiрақ дастанда  Сүлеймен патшаның өсек сөзге ерiп, қол астындағы 
жазықсыз жандарды жазалағандығы қатты сын астына алынады. Оның 
үстiне шығармада, Бұлбұл мен Сұңқарды өзара əңгiмелестiре отырып, 
Бұлбұлды халық көңiлiн көтеретiн, өмiрге қуаныш əкелетiн жануар 
ретiнде тiлге алса, Сұңқарды Санжар сұлтанның қолында, оның тап-
қанын жеп, əбден тойынып алған соң, патша бұйрығымен Қырғауыл, 
Дуадақ сияқты т.б. жан-жануарлардың қанын iшетiн жендет ретiнде 
сипаттайды. Осы арқылы ақын ел билеушi – үстем тап иелерiнiң де, 
патшалардың да халық қанын сүлiктей со рып, өз үстемдiгiн, озбырлық, 
зорлық-зомбылық жолымен жүргiзетiндiгiн сынады.

Ұлы ақын Низами Гəнжауи өз дастанында ел билеушi  – үстем тап 
иелерiн, патшалар мен ел басшыларын ынсапқа, əдiлдiкке шақыра 
отырып, үнемі өз халқының қамқоры бола бiлуге үндейдi. Ақын 
ойының негiзгi кредосы –шын мəнiндегi адам қашанда өзiн-өзi танып, 
бiлуге тиiс деген ойды алға тарту. Шығармада жақсылық жасау – əрбiр 
адамның негiзгi мiндетi деген гуманистiк идеялар өзiнiң сəттi шешiмiн 
тапқан.

Ақын өз өлең жолдарында: «өзгенiң мiнiн айтудан бұрын, өз бойың-
дағы мiнiңдi, кемшiлiктерiңдi аңғарып, соны жоюға тиiссiң» – деген 
ойды баса ескертедi. Өз мiнiн, кемшiлiгiн бiлмей тұрып, бiреудiң мiнiн 
бетiне басу-келеңсiздiк деп бiледi. Əрбiр адам бойында əдiлдiк пен 
еңбексүйгiштiк қасиеттер аса мол болу керектiгiн ескертедi.

Ақынның «Сырлар қазынасы»  немесе «Құпия – қазына» атты дас-
таны негiзiнен дiни сарында жазылғанымен, онда адам бойындағы 
адалдық пен əдiлдiк сияқты т.б. ұлы қа сиеттердi қастерлеу, кең өрiс 
алдыру мə селесi кең көрiнiс тапқан.

Ретi келгенде ерекше бiр айта кетерлiк жайт, ақын шығарма-
шылығында Қыпшақ қызы – Аппақтың алатын орны айрықша. Ұрыс, 
соғыс, өзара қақтығыстар салдарынан қолға түскен Аппақ қызды,  
Дербент қаласының əкiмi қалам ақысы үшiн Низамиге сыйға тартады. 
Алғаш өзiнiң қарындасындай көрiп, ерекше құрмет тұтқан Низами,  
бара-бара оның асқан сұлулығы мен ақыл-парасатына дəн риза болып, 
күндер өткен сайын ынтығып, ақыры ғашық болып қалады. Нəтижеде 
ол 1173 жылы Қыпшақ қызы – Аппаққа үйленедi.

Бұл ақынның шалқар шабытын шалқытып, бойына қуат, ойына үл-
кен қозғаулар сала бастайды. Ақындық арыны шалқып, ерекше серпiле 
түседi. Сөйтiп ол, 1180 жылы Аппаққа арнап өзiнiң «Қысырау – Шы-
рын» дастанын жазу мүмкiндiгiне ие болады.

Дастанда Қысырау деген шахтың асқан сұлу, ақыл-парасаты аса мол 
Шырын деген қызға ғашық болу сырлары жан-жақты көрiнiс табады. 
Бiрақ,  шығармада бас қаһарман – шақ Қысырау емес, асқан сұлу, 
ақыл-парасаты тым мол Шырын қыздың тiрлiк-тыныстары, болмыс-
бiтiмдерi ерекше сүйiспен шiлiкпен өзiнiң жанды шешiмiн табады.

Шырын қыз дастанда асқан сұлу болып сипатталумен бiрге, тұла 
бойы тұнған ақыл, тамаша асыл қасиеттерге толы, ақыл-ойдың бiрден-
бiр иесi ретiнде алынады. Оның ақылына көркi сай, көркiне ақылы сай 
бол ғандығы сонша, Қысыраудың ел билеу iстерiне де үнемi ақыл-кеңес 
берушi ретiнде көрiнiс табады. Дастанның тiлi аса тартымды, оқиғасы 
тым қызық екендiгi соншалық, оқыған сəттен-ақ оқырмандарды өз 
жетегiне үйiрiп алады.

Сондай-ақ  ақынның екiншi бiр əйгiлi поэмасы «Лəйлi – Мəжнүн» 
дастаны. Ол негiзiнен араб аңыз-əңгiмелерi негiзiнде өмiрге келген 
көркем шығарма. Бұл поэманың негiзгi сюжетi өзiне дейiнгi Араб, 
Иран, Орта Азия халықтарының аңыз-əңгiмелерiнде кең тараған 
оқиғалар. Ол жайлы IХ ғасырдағы Ибн Құтайбаның поэзия туралы 
еңбегiнен, сондай-ақ Абул-Фараджа-Исфаханның өлең кiтабынан, т.б. 
еңбек терден Лəйлi мен Мəж нүннiң ғашықтығы, өз армандарына жете 
алмай жынданып өлгендiгi жайында аса мол мағлұматтарға ие бо-
ламыз.

Низами сол сюжеттiк желiлердi негiзге ала отырып, оны өзiнше 
дамытып, өзiнiң дастанына арналы арқау еткен. Нəтижеде, Шығыс 
əдебиетi тари хында нағыз классикалық үлгiдегi аса тамаша дастан жазу 
мүмкiндiгiне ие болған. Онда ақын араб руларының əдет-ғұрпын, салт-
дəстүрiн сипаттай отырып, солардан аттап өткен махаббат сырларын 
ашып бередi. Шын ғашықтыққа ешнəрсе тосқауыл бола алмайтынын 
ескерте отырып, өз сүйгенiне қосыла алмаған ғашық атынан сөйлейдi:

Айым едiң баттың бұлтқа,
Шығармысың күлiм қағып.
Тiрi түсiп мен тұмыққа,
Жатырмын ғой күйiп-жанып, –

дейдi Мəжнүн, өзiнiң сүйген қызы Лəйлiге.
Оның үстiне ақын өзiнiң «Жетi ару» поэмасында, Бахрам Гур шах 

жөнiндегi аңыз-əңгiмелердi негiзге ала отырып, оның жетi əйелiн өзара 
сырластырады. Жеңiл мiнездi патша Бахрам Гурдiң келе-келе пара-
саты мол, аса əдiл патшаға айналғандығын сипаттайды. Шығармада 
14– Əдебиет, 9-сынып

зұлымдық пен озбырлық атаулыны сын астына ала отырып, үстем 
тап иелерiн адалдық пен əдiлдiкке шақырады. Дастанда қарапайым 
халықтың ауыр тұрмысы, қайғылы қасiреттерi жан-жақты көрiнiс табу-
мен бiрге, сарай маңындағылардың қорқаулығы, озбырлығы, зұлымдық 
iс-əрекеттерi əшкереленедi.

Низамидiң «Ескендiрнама» дастаны – ең соңғы шығармасы. Ол 
негiзiнен екi кiтаптан тұрады. Бiрiншiсi – «Шарафнама» («Даңқ кiтабы») 
болса, екiншiсi «Иқболнама» («Бақыт кiтабы»). Бұл еңбектерiн ақын 
1196–1203 жылдар аралығында жазған. Дастанға ертедегi грек елiнiң 
жауынгер патшасы Ескендiр Зұлқарнайын (Александр Македонский) 
жайлы кең өрiс алған аңыз-əңгiмелер арналы өзек болған. Ол кезiнде 
Шығыс пен Батыс əдебиетiнде де мол жырланған тақырыптардың 
бiрi болатын.  Мұны  тұтас күйiнде,  көлемдi етiп жырлаған ақынның 
бiрi – Низами Гəнжауи болды.

Онда ақын Ескендiрдiң туып-өскен жерiн, өскен ортасын, Аристо-
тельдей ғұлама ғалымнан оқып алған тəлiм-тəрбиесiн тiлге алады. 
Ескендiр Батыс пен Шығыс елдерiне соғысқа аттанғанда, оларды 
жеңiп, басып алу үшiн емес, езiлген, қорлық, зорлық-зомбылық көрген 
халықты азат ету үшiн, оларға бас бостандық алып беру үшiн, əдiлетсiз 
патшаларды жойып, сол елдерде əдiлет орнату үшiн күрескендiгi сөз 
болады.

Иран патшасы Дара соғыста жаралы болып, өлер алдында Ескендiрдiң: 
«Елiн сатқан опасызды жазалап, халыққа қысым шылық көрсетпей, 
қызына үйленiп, туыс болу керек», – деген ойын алға тартады. 
Мəселен: Əзер байжан жерiндегi Бердi қаласының əйел патшасы Нау-
ша бегiммен кездесiп, бейбiт келiсiмге келуi, елге тыныштық берме-
ген қарақшыларды құртуы сыр шертумен бiрге, үндi, ауған, қытай 
жерлерiндегi соғыста Ескендiрдiң ерлiгi мен қиын-қыстау мəселелердi 
шешудегi тапқырлығы сөз болады.

Поэмада Ескендiрдiң басқа елдердi жаулап алған апат соғыстары 
сын астына алынбайды. Ол тек əдiлдiк, теңдiк, халық бостандығы үшiн 
күрескен деген идея ғана алға тартылады. Оның үстiне, дастанның 
«Даңқ кiтабы» деп аталатын бөлi мiнде, Ескендiрдiң мəңгi жасартатын  
өмiр суын iздеуi, қараңғы түнде елiнен безiп кетуi сөз болады. Деген-
мен Ескендiр оны таба алмайды.

Ал дастанның «Бақыт кiтабы» атты екiншi бөлiмiнде, Ескендiрдiң 
өнер-бiлiмдi дамытуға қосқан үлестерi сөз болады. Онда Аристотельдiң 
махаббаттан ғылымды артық көруi, химия ғылымының күшiмен ал-

тын жасалатындығы, түсiнде бұзықтық жойылып, түбiнде адалдық 
жеңетiндiгi тiлге алады.

Сондай-ақ дастанда Гермос, Платон, Аристотельдiң ақыл, пайым-
парасатының өмiрде қалай iске асқандығы, олардың философиялық ой 
түйiндерi мен қағидалары, үндi, грек, қытай, түрiк елдерiнiң фило-
софиялық ойларының өмiрлiк сипат алуы да сөз болады. Тiптен дас-
танда, аспан мен жердiң жаратылуы да, əрбiр адам баласына алдын-ала 
өлшенiп берiлген өмiр – барлығы да өзiнiң шынайы шешiмiн тапқан. 
Нəтижеде, поэмада кiтаби дүние мен халық даналығы өзара ұштасып, 
жымдасып отыратындығы анық аңғарылады. Мiне, осы дана лық 
шыңында Ескендiр бейнесi көз тартып, көңiлге ұялайды. Өйткенi ол, 
əлемдегi жаңа пайғамбар ретiнде алынып, ол үнемі əдiлет пен ақиқат 
жолын ұстанатын ұлы тұлға ретiнде көрiнiс табады. Мiне сол ақиқат 
жолы –ғылым жолы дегендi меңзейдi.

Бiрақ Низами, сол Ескендiр бiлген ғылымды халық тыныс-тiршi-
лiгiмен байланысты деп қарамайды. Ескендiр бiрде бақшасы солған, 
егiндерi қураған елдi көрiп, оның себебiн тексерсе, ондағы  ел басшы-
лары тым қатал, аса қытымыр, елдi езушi, талағыш, зорлық-зомбылық 
жасаушы зəлiм екендiгiн байқайды. Ал ендi бiрде Солтүстiк өңiрде 
құлпырып көгерiп тұрған жердi көредi де, онда нағыз қызықты дүние 
барлығын, ол елдердiң əкiмi, елбасылары нағыз əдiл, халық қамқоры 
екендiгiн аңғарады. Сондықтан, онда байлық мол, кедейлiк, жоқшылық 
жоқ деген ойда болады. Көгерген, өскен-өнген жерлерде бақытсыздық 
болмайды. Ауру-сырқаудан адам өлмейдi, тек қартайып қана өмiрден 
өтуi мүмкiн деген ойды алға тартады. Ондай жерлерде бiреулерi 
бақыт сыздыққа тап болса, екiншi бiреулерi көмек қол созады деген 
түйiндеулер жасайды. Олар арасында татулық, достық, туыстық белең 
алады демек болады. Сөйтiп, дастанда Ескендiрге өмiрге қызықтырып, 
бақыт орнаған өлкенi армандатады. Мiне, сондай асқақ арманмен елiне 
қайтып бара жатқан Ескендiр, жолда жарық дүниеден көз жұмады.

Ақын өзiнiң «Ескендiрнама» поэмасында адам өмiрi, халық 
тағдыры, олардың келешегi жайлы өзiнiң ойын, гуманистiк идеяла-
рын алға тартады. Поэманың негiзгi идеясы – жер бетiнде əдiлетсiздiктi 
жойып, əдiлет орнату. Əлемде ұлы адамгершiлiк, гуманистiк идеялар 
орнығып, адам баласына мəңгi-бақи бақыт орнауы қажет деген асқақ 
армандарды негiз етедi.

Фердаусидiң поэмасында Бахрам Гур өз өмiрiнiң жиырма жылын 
қызықшылықпен өткiзсе, жиырма жылын əдiлдiкпен, тағы жиырма 

жылын құлшылдықпен өткiзгендiгi сөз болса, ал Низамидегi Бахрам 
Гур жетi сарай салдырып, жетеуiнде жетi сұлу ұстайды. Оның үстiне, 
жетi сарайдың түсi де жетi түрлi болады. Əр сарайдың сұлулары да 
əр түрлi қызық əңгiмелер айтады. Мəселен: қоңыр түстi сарайда – үндi 
сұлуы, сары сарайда – Бағдат сұлуы, жасыл сарайда – Рум сұлуы, қызыл 
сарайда – орыс сұлуы, көк сарайда – Мысыр сұлуы, ал сандал түстi са-
райда – көшпелi елдiң қызы – дала сұлуы болады.

Олар бiрiнен соң бiрi тұспалдап əңгiмелер айтып, өмiрде жиi-жиi 
болатын жауыздықты, əдiлетсiздiктердi сынайды. Дегенмен, поэмада 
Бахрам Гур бастан аяқ дəрiптелмейдi. Бiрде ол барынша адал, əдiл 
жолға қадам басса, ендi бiрде тəкəппар, өзiмшiл болып та көрiнiс таба-
ды. Дейтұрғанмен де, ақынның «Ескендiрнама» поэ масы ақын шығар-
маларының қоры тын дысы iспеттi аса тартымды көр кем дүние.

Қорыта айтқанда, Низамидiң жоғарыда сөз еткен бес дас тан нан 
тұратын «Хамсасы» – əлем əдебетi тарихында сүбелi орын иелейтiн сом 
туынды. Ақынның əрбiр көркем шығар маларында өзi көрген, дүниеден 
əдiлдiк, адалдық таба алмай, жақсы да жарқын өмiрдi аңсаудан туған 
ойлары жатады. Сондықтан да ол: «Сиықсыз тұрмыстан азаптан 
басқаны көре алмадым» – десе, тағы бiр ұлағатты ой түйiнiнде: 
«Жетi қат аспан астынан жəбiрлiктен басқа жақсылық таба алма-
дым», – дейдi.  Одан əрi ақын: «Еңбекпен өткiзген күн – нұрлы» – десе, 
тағы бiрде: «Тақсыр, менi сұмдық оймен бiрге жүруден сақтандыра 
гөр», – деп те тiлге алады. Тiптен ақын: «Қорлаушыға қазылған көр 
дайын», «Күн ашықта – көлеңке дос, ертеден кешке дейiн қасыңда», 
«Тұманды дүниеде жол жүру қиын», «Елiңе жаныңды таза жеткiзе 
гөр», «Жүрегiңнiң бақшасына қара, қарғаны жолата көрме», – деген 
тамаша ойларды да алға тартады.

Шынында да, Низами Гəнжауидiң қай шығармасына назар аударсаң 
да, онда iзгi адамгершiлiк пен асқақ арман, кемел ұлы ой, халық 
бақыты жатады. Өмiрдi ерекше қастерлей отырып, онда достық пен 
махаббатты, əдiлет пен бақытты тұрмысты арман етедi. Сондықтан да 
ақын өзiнiң «Лəйлi – Мəжнүн» дастанында:

Дүние – алтын жиһаз, безбе бұдан,
Қызық, құмарт, адам бол, болма жылан.
Жыланға ұқсап, өлiнi азық етпе,
Сен дүниенiң гүлiсiң шалқып тұрған.

десе, тағы бiр өлең жолдарында:

Адам болсаң, болғайсың адал жанды,
Жауыздықтан аулақ бол, сүй адамды.
Жақсылықты жақсылық табар iздеп,
Жамандық пен жақсы атақ кiм шығарды?

деп, шындықтың бетiн тамаша аша түседi (Қасым Аманжолов аударған). 
Орайы келгенде бiр ескерте кетерлiк жайт, Низами Гəнжауи өзiнiң 

«Хамса» атты бестiк шығармасымен бірге өзiнен кейiнгi көптеген 
Шығыс шайырларына игi əсерiн тигiзедi. Нəтижеде, ХIII ғасырдан бас-
тап Əмiр Хұсырау Дехлавий, Əбдi рахман Жəми, Əлiшер Науаи секiлдi 
т.б. кейбiр ұлы ақындар «Хамса» жазу дəстүрiн одан əрi жалғастырып, 
кең өрiс алдырды.

Тағы бiр айта кетерлiк мəселе, Низами шығармалары қазақ 
халқы арасында да кеңiнен танымал болған. Оның дастандары қазақ 
халқы арасына ауызша да, жазбаша да жетiп келген. Əсiресе оның 
«Лəйлi – Мəжнүн» дастаны қазақ тiлiне əлде неше рет аударылып, 
бiрнеше рет кiтап боп басылып та шыққан. 

Низами шығармаларынан Абай, Шəкəрiм Құдайбердиев, Ақан 
серi, Мəшһүр Жүсiп Көпеев, Шəңгерей сияқты т.б. қазақ ақындары 
рухани нəр алса, Қасым Аманжолов, Абдолла Жұмағалиев, Ғали
Орманов, Дихан Əбiлев, Тəкен Əлiмқұлов, Қуандық Шаңғытбаев 
секiлдi т.б. ақындар оның көркем шығар маларын аударып, қазақ хал-
қының рухани игiлiгiне, мəдени байлығына айналдырды.

Сұрақтар мен тапсырмалар

1. Ақынның «Хамса» шығармасы неше дастаннан тұрады?
2. Ақын шығармаларын қазақ тіліне кімдер аударған?
3. «Лəйлі Мəжнүн» дастанын үйде оқып, сыныпта мазмұнын айтып беріңдер.
4. Ақын «Жеті ару» дастанында қандай мəселелер көтерілген?
5. «Ескендір-нама» дастанында қандай мəселелерді көтерген?

ƏЛIШЕР НАУАИ
(1441–1501)

Өзбек халқының ХV ғасырда жасаған əйгiлi ақыны Əлiшер
Науаи,  өз соңына тамаша лирикалық шығармалар, ғажайып ғазалдар 
мен кемел дастандар, прозалық туындылар мен ғылыми-зерттеу 
еңбектер қалдырған ұлы тұлға. Оның қасиеттi мұраларын қазақ халқы, 
оның iшiнде көзi ашық, көкiрегi ояу қазақ ақындары айрықша бағалап, 
ерекше қас терлеген. Сондықтан да белгiлi сөз зергерi Ғабит Мүсiрепов: 
«–... Өзбек халқының данышпан ақыны Əлiшер Науаиының ғажайып 
туындыларын оқып, үлгi алмаған ақын кемде-кем. Классикалық 
əдебиетiмiздiң шұғылалы шыңы Абайдың да өзiне ұстаз тұтқан, та-
лантына бас иген ақындарының бiрi – Науаи едi»,– деген болатын.

Əлiшер Науаи өз дəуiрiнде екi үлкен əдеби дəстүрдi, яғни түркi 
мен парсы-тəжiк көркем сөз жетiстiктерiн терең игерген қос тiлдi 
қаламгер – «Зұл санайын» атанған, шын мəнiндегi аса дарынды талант 
иесi. Оның үстiне, ол ескi өзбек тiлiнде тұңғыш рет көркем шығарма 
жазуды бастаушы ғана емес, оны iлгерi дамытушы, жаңа биiк белеске 
көтерген жаңашыл ақын болды. Сөйтiп Науаи, өзбек жазба əдебиетiнiң 
негiзiн қалаушы, өзбек поэзиясының iрi тұлғасы, бастау алатын бал 
бұлағына айналған кемеңгер ақын, ғұлама ғалым, iрi дарын иесi бола 
алды.

Əкесi Ғиёсиддиннен жастай жетiм қалған Əлiшер Науаи, 15 жасын-
да Герат сұлтаны Құсайын Байқарамен бiрге болып, белгiлi ағартушы, 
əрi əкiм Əбiлқасым Бабырдың (1452–1457) сарайында қызмет атқара 
бастайды. Кейiнiрек, 1456 жылы Машхатқа барып, оқуын одан əрi 
жал ғастырады да, онда Фирдауси, Низами, Дехлавий, Сағди, Лутфий,
Атоий сияқты т.б. саңлақ ақындардың шығармаларынан рухани нəр
алып, əде биет табалдырығынан еркiн аттайды. Тiптен, Сағдидiң (1184 – 

1292) «Гүлстан», «Бостан» атты еңбектерi мен Фариддин Аттордың (1230 
жылдар шамасында дүниеден өткен) «Құс сөзi» («Ман тикун – Тайр») 
шығармаларын құмарта оқып, көкейге түйедi. Өз дəуiрiндегi Саид
Хасан Ардашер, Камал Тұрбати сияқты аса талантты ақындармен жақын 
таны сып достасуы, оның көркем əдебиетке деген ынтықтығын одан 
əрi арттыра түседi. Оның үстiне ол, 18–19 жасында тəжiк халқының 
аса дарынды ақыны Абдурахман Жəмимен (1414–1492) танысып, оны 
өзiне ұлағатты ұстаз тұтынады.

Нəтижеде Əлiшер Науаи, өз дəуiрiндегi белгiлi сөз зергер лерiнiң 
шы ғармаларынан рухани нəр алып, əдебиет əлемiне еркiн ене бас-
тайды. Əрi, Герат сұлтаны Құсайын Байқараның уəзiрi лауазымын 
атқара жүрiп, сол кездегi үстем тап иелерiнiң озбырлық iс-əрекеттерiн, 
зорлық-зом былықтарын, өзара тəж таққа таластарын өз көзiмен кө редi. 
Сөйтiп, өз шығармасында əдiлет пен адамгершiлiктi, достық пен ма-
хаббатты, пəктiк пен тазалықты – ұлы гуманистiк идеяларды кеңiнен 
жырлайды.

Рас, Əлiшер Науаи 10–12 жасында-ақ шағын-шағын ғазал дар мен 
лирикалық шығармалар жазып, халық арасында танылады. Келе-келе 
кең тынысты, кемел шығармалар жаза бастайды. Əсiресе, жас ақынның 
шағын лири калары, сол кездерде əбден кемелiне келген iрi ақын
Лутфиге қатты ұнайды. Нəтижеде ол əлi қауырсыны қатпаған жас 
ақын ға көмек қолын созып, аса қымбат насихаттар бередi.

Əлiшер Науаидың тұстасы, белгiлi тарихшы Хандамирдiң айтуы-
на қарағанда, бiр күнi Лутфи Əлiшер Науаиға: «Жазған өлеңдерiңдi 
оқып бер» – деп, өтiнген көрiнедi. Əлiшер Науаи өз өлеңдерiн оқып 
бергенде, Лутфи оған бұрыла қарап: «Кəне ендi, мен өзiмнiң парсы 
жəне түркi тiлiнде жазған 10–12 мың жолдан тұратын өлеңiмдi, осы 
бiр ғазалға ауыстырған болар едiм» – деп, аса жоғары баға берiптi.

Əрине, бұл Лутфидiң Əлiшер Науаи талантына тəнтiлiк бiлдiрiп, 
оның қабiлетiн анық танығандығының, оның болаша ғына сенiммен 
қарап, үлкен үмiт артқандығының сəттi жемiсi болса керек.

Шындығында да алғаш поэзия əлемiне шағын лирика, ғазалдарымен 
кiрiп келген Əлiшер Науаи, келе-келе тамаша дастандар, кемел 
прозалық шығармалар жазып, бүкiл əдебиет əлемiнде өз шоқтығын 
даралана танытты. 

Расында да жастайынан-ақ аса зерек, алғыр ойлы болып өмiрге 
келген Əлiшер Науаи алғаш шағын лирикалық өлеңдер мен тама-
ша ғазалдар жазып, оқырмандар жүрегiне нəр себе бастайды. Бұл 

ретте ақынның 1465–1466 жылдары аралығында жазған ли рикалық 
шығармаларымен, 1470 жылы бастырған «Көркемдiк кемелi» («Бадайи 
ул-бидоя»), 1476–1483 жылдары жарық көрген «Баға жетпес байлық» 
(«Наводир-ул-нихоя») сияқты т.б. лирикалық өлеңдер жинағын тiлге 
аламыз.

Əлiшер Науаи өз шығармаларында əкiмдердiң барынша ынсап-
сыздығы мен озбырлығын сын астына ала отырып, əдiлдiк пен адам-
гершiлiктi биiкке көтередi де, адал еңбек пен өнердi қатты бағалайды. 
Сөйтiп, ол күллi жұртшылықты жаман iстерден жирендiрiп, игi жаңа-
лыққа сүйсiндiрмек жолдарын iздестiредi. Өмiрдегi қоғам ағымын 
өзгертуге күшi жетпейтiндiгiн аңғарған ақын, бар күш-қайратын өлең 
өлкесiне бұрады. Нəтижеде,  өзiнiң «Хамса сын» («Беcтiгiн») жазуға 
ден қояды.

Əлiшер Науаи 1483 жылдан бастап өзiнiң əйгiлi «Хамсасын» («Бес-
тiгiн») жазуға кiрiседi. Сол мақсат негiзiнде ол «Жетi кезбе» («Сабъаи –
сайёр»), «Ескендiр қорғаны» («Саъди Искандари») «Лəйлi –Мəжнүн», 
«Фархад – Шырын» сияқты бес дастан жазып, өзiнiң кемел ақындық 
ары нын күллi жұртшылыққа кеңiнен танытады. Өйткенi ақын қоғамдық 
өмiрде адам баласын  жоғары қоя отырып, əдiлдiк, теңдiк пен биiк 
парасатты жыр жолдарына қосады. Мəселен: «Хамса сының» бiрiншi 
кiтабы болған «Хайрат-ул абрордың» өзiнде-ақ, ел билеушi үстем тап 
иелерiне бiрден-бiр сабақ боларлық талай-талай үлгiлi насихаттар 
ұсынды. Онда, жаңалық пен жамандықтың бiр-бiрiнен айырмасын əр 
түрлi мысалдармен терең талдаулар жасап, ұлы ойларын алға тарта-
ды. Тiптен дастанда шайхылардың екi жүздiлiгi, пайда үшiн барлық 
нəрсеге баратын тұрақсыздығы қатты сын астына алынады. Адам ба-
ласы бойына қажет болған сақилық пен кең пейiлдiлiк, сыпайылық 
пен қайырымдылық, адалдық пен қанағатшыл дық идеяларын биiкке 
көтерiлдi.

«Хамсаның» төртiншi жəне бесiншi кiтаптарынан саналған
«Саъбайи сайёр» («Жетi əлем»), «Саъди Искандари» («Ескендiр 
қорғаны») секiлдi дастандарында патшалар өмiрiнен əңгiмелер қозғау 
мүмкiндiгiне ие болады.

Ақын өзiнiң «Фархад-Шырын» дастанында махаббат пен адал 
еңбек – өмiрдiң бiрден-бiр нəрi, тiршiлiктiң тынысы екендiгiн 
көрсетсе, «Лəйлi-Мəжнүн» дастанында сүйiспеншiлiк құдiретiн, 
махаббаттың шынайы сезiм жиынтығы екендiгiн жан-жақты сипат-
тайды.

Əрi ол, халықтың əдет-ғұрпы, салт-дəстүрi жайлы да «Гаухарлар 
тiзбегi» («Назм-ул Жавохир») жəне əулие-əмбиелер, əкiмдер туралы 
«Əмбиелер мен əкiмдер тарихы» («Тарихи анбие ва хукамо»), дiн, 
мұсылмандық жөнiнде «Мұсылмандық нұры» («Сирож-ул-муслимин») 
т.б. ғылыми-зерттеу еңбектерiн жазып, əдебиеттану ғылымының даму-
ына да өз үлесiн қосады. 

Орайы келгенде бiр ескерте кетерлiк жайт, Əмiр Темiр небересi  
болған Құсайын Байқара, 1469 жылы Герат сұлтаны болып таққа 
отырғанда, Əлiшер Науаи Самарқантта болады. Нəтижеде, Құсайын 
Байқара таққа отырғаннан соң, жас кезiнде бiрге оқыған сыпыптас 
досы Əлiшер Науаиды, Гератқа шақыртып, өзiмен бiрге болуды өтiнедi 
де, мемлекет жұмысына араластыра бастайды. 

Содан, Əлiшер Науаи Герат сұлтаны Құсайын Байқараның мөрiн 
сақтаушы, уəзiрi, Астрабад əкiмi бола жүрiп, тəж-тақ үшiн болған 
бақта ластықтарды, небiр қулық-сұмдықтарды, алаяқтықтар мен 
опасыз дықтарды өз көзiмен көрiп, олардан жаны шошиды. Үстем тап 
өкiлдерiнiң озбырлығынан, зəбiр-зұлымдығынан азап шегедi. Олардан 
жиренедi. Сөйтiп, өз өлеңдерiнде халықты ынтымақ, бiрлiкке үндеп, 
адал еңбек пен абзал ниетке, пəк сезiм мен таза махаббатқа, əдiлдiк 
пен азаматтыққа шақырады. Сондықтан да ол, өзi тұстас ақындарға, 
өзiнен кейiнгi ақындарға үлгi, өнеге болып, көркем сөздiң бiрден-бiр 
шеберлiк мектебiне айналу мүмкiндiгiне ие болды. Оны туысқан халық 
ақындары да, оның iшiнде тағдыры да, тарихы да бiр болған қазақ 
ақын дары да өздерiне ұлағатты ұстаз ретiнде танып, шығарма ларынан 
рухани нəр алады. 

ХV ғасырда жасап, өз соңына ғажайып дастандар мен тамаша 
ғазалдар қалдырған поэзия сұлтаны Əлiшер Науаи, қазақ ақындарының 
да ұлағатты ұстазы болып, сүйiп оқып, сүйсiне нəр алған кемеңгер 
шайыр ларының бiрiне айналады. Сол үшiн де Мұхтар Əуезов: «Түркi 
тiлдес халықтардың көпшiлiгiнiң əдебиетi мен мəдениетiн өсiруге
Науаи мол əсер еткен»,– деген болатын.

Шындығында да туысқан өзбек халқының аса данышпан ақыны, 
iрi мемлекет қайраткерi, əрi кемеңгер ғалымы Əлiшер Науаи есiмi 
мен оның шығармалары, қазақ халқы арасына да кең тарағандығы 
соншалық, ол өз ақынындай қадiрленiп, үнемі қастерлене тiлге алы-
нады. Мəселен: ақын Абай Құнанбаев Шығыс шайырларын, оның 
iшiнде  Əлiшер  Науаиды  да  өзiне  ұстаз  ретiнде танып, оның 
iнжу-маржандарынан рухани нəр алған.

Сондықтан да ол 1859 жылы 14 жасында-ақ:

Фузули, Шəмси, Сəйхали,
Науаи, Сағди, Фирдауси,
Хожа – Хафиз бу һаммəси!
Мəдет бер я шағири фəрияд, –

деп, ерекше iлтипатпен тiлге алған болатын.
Расында да Абай поэзиясына көңiл көзiн тереңiрек қадасақ, онда 

Шығыс шайырларының, оның iшiнде тiлдерi түсiнiктi болған Əлiшер 
Науаи дастандары мен ғазалдырынан көбiрек нəр алғандығын байқау 
оншалық қиын емес. Мəселен: Абайдың «Жүзі раушан», «көзі – гауһар», 
«Қор болды жаным», «Көзiмнiң қарасы», «Ғашықтың тiлi – тiлсiз тiл», 
«Өлең сөздiң патшасы – сөз сарасы» деген сияқты т.б. өлеңдерiне 
назар аударсақ, онда Əлiшер Науаидың ғашықтық, адам гершiлiк, 
пəктiк тақырыбында жазған туындыларымен iштей үндесiп, қабысып, 
сарын дасып жатқан тұстарын сезiну он шалық қиын емес. Əсiресе ол, 
көтерген идеялардың Əлiшер Науаи дың «Чор девон» атты ғазал ында 
көтерiлген ойларымен жымдаса түсетiндiгiн анық байқауға болады. 
Мəселен: Абайдың 1858 жылы жазған «Жүзі – раушан, көзi – гауһар», 
«Көзiмнiң қарасы» секiлдi өлеңдерi, Əлiшер Науаидың «Хозойин-ул-
маоний», яғни «Мағыналар қазынасы» атты лирикалық туындылары-
мен сарындасып, үндесiп жатқандығын анық байқау мүмкiндiгiне ие 
боламыз. Мəселен: Əлiшер Науаи өзiнiң көңiл-күй лири касында:

Эй киприки нешу кўзи хунхор,
Жонимни нега қилурсен афгор.
Лаълинг ғамидин кунгулда эрди,
Хор конки сиришким этди изхор, –

десе, Абай да өзiнiң «Жүзі – раушан, көзi – гауһар» атты өлеңiнде:
Жүзі – раушан, көзi – гауһар,
Лағилдек бет үшi əхмəр.
Тамағи қардан əм биҳтар,
Қашың құдрəт, қоли шигə,
Өзең гузаллəрə раҳбар, –

деп, сұлу қыздың əсем келбетiн Шығыс шайырлары, оның iшiнде 
Əлiшер Науаи дəрiптегендей тым биязы, аса сəттi сипаттайды.

Қараңызшы, екi ақынның ой түйiндерiнде, өлең құры лыстары мен 
өрнектеу тəсiлдерiнен жөн жақындықтарды байқау оншалықты қиын 
емес. Сол үшiн де Абайтану ғылы мының негiзiн салған ғұлама ғалым 

Мұхтар Омарханұлы Əуезов: «Оған тiлдерi түсiнiктi ең жақын ақындар 
болған дықтан Науаи, Фузули үлгiсi əсер еттi» – десе, тағы бiр кемел 
ойының бiрiнде: «Сонда, əсiресе өзiне ең жақын ұстаз етiп, клас сик 
Науаи шығармаларынан үлгi iздейдi. Дастан жазған Науаиға емес, 
ғазалдар жазған Науаиға елiктегiсi келедi» – деген пiкiрдi алға тартады.

Иə, бұл түгелдей рас. Мəселен, Əлiшер Науаи өз ғазалда рының 
бiрiнде:

Одамий эрсанг, демагил одамий,
Ониким, йуқ халқ ғамидин ғамий, –

десе, Абай өзiнiң қанатты сөзiнде: «Атаның баласы болма, адамның ба-
ласы бол» – дейдi. Яғни Əлiшер Науаи мен Абай халық қамын жейтiн, 
халық үшiн еселi еңбек ететiн, пəк, жаны таза адамдарды ғана шын 
мəнiндегi сипат адам ретiнде тануға үндейдi. Екi ақынның ойларында 
үндестiк, сарын дастық толық тым əдемi өрнектелген. Əлiшер Науаи: 

«Одамлар бор – одамларнинг нахшидур, одамлар бор – хайвон ун-
дан яхшидур» – десе, Абай өзiнiң ой түйiндерiнде шын мəнiндегi толық 
адамды биiк адам ретiнде таниды. Саф таза, пəк пейiлдi, таза жан-
дарды нағыз адам ретiнде қабылдайды.  Сондықтан да ол: «Сақалын 
сатқан қəрiден, еңбегiн сатқан бала артық», – деген болатын.

Əлiшер Науаи шығармаларын сүйiп оқып, оны қазақ халқының ру-
хани игi лiгiне, мəдени байлығына айналдыруда, Сыр бойының сүлей-
лерi мен Жетiсу, Оңтүстiк Қазақстан ақындарының орны айрықша де-
сек, ол ағат айтылғандық емес. Бұл орайда: Балқы Базар, Кете Жүсiп, 
Қарасақал Ерiмбет, Шораяқтың Омары, Майлықожа, Тұрмағамбет 
Iзтiлеуов, Кенжеқожа, Мұсабек Байзақов сияқты т.б. халық ақындарының 
есiмiн қуанышпен тiлге аламыз.

Сондай-ақ Молда Мұса, Ораз молда, Молла Мəнһиди Майлыкен-
ти, Мəдəлi молда, Жүсiпқожа, Нұралы сияқты т.б.  Қаратау өңiрi мен 
Сыр жағалауы ақындарының шығар маларына көңiл көзiн қадасақ та, 
олардан Шығыс шайыр ларының, оның iшiнде ұлы ақын Əлiшер Науаи 
шығарма шылығының əсерлерiн байқау қиын емес.

Аталмыш ақындар қолдарына домбыра алып, халық ал дында, 
жиылған жұртшылық ортасында Шығыс шайырлары тамсана жырлаған 
«Лəйлi – Мəжнүн», «Фархад – Шырын», «Тотынама», «Жүсiп – Зылиқа», 
«Шаһнама», «Рүстем дастаны», «Ескендiр», «Сал – сал», «Зархум», 
«Тахыр – Зұхра», «Шырын қыз» секiлдi т.б. дастандарды кеңiнен жыр-
лап, қазақ халқының рухани игiлiгiне, мəдени байлығына айналдырған.

Əсiресе  Фирдауси, Науаи, Низами шығармаларынан үлгi-өнеге алып, 
оларды өздерiне ұлағатты ұстаз ретiнде танып, олардың шығармаларын 
жаңғырта жырлап отырған.

Сондықтан да Майлықожа Сұлтанқожаұлы өзiнiң «Толғау» атты 
өлеңiнде:

Өзбектен өткен Науаи, 
Тiлдiң кəусар гүлi едi.
Парсыдан өткен Фирдауси,
Заманында дүр едi, –

дейдi. Тағы бiр ойлы да отты өлең жолдарында:

Фирдауси өттi дүниеден,
Тiлдiң кəусар гүлi боп.
Онан кейiн Науаи – 
Басқа адаммен тең емес,
Салыстырсаң кем емес,
Iзi қалды жырының. 

деп, ұлы тұлға Əлiшер Науаидың кемеңгерлiгiн қуана тiлге алып, ақын 
талантына бас иiп, тəнтi болады. 

Сыр сүлейлерiнiң бiрi Кенжеқожа Құлмыр заев та өзiнiң «Ақындар» 
атты жыр-толғауында, Шығыс ша йырларын ерекше ыстық iлтипатпен 
тiлге ала келiп, Əлiшер Науаи талантына құрметпен көңiл аударады. 
Мəселен, ол:

Əуелгi шайыр Фирдауси,
Артына назым тастаған.
Науаи менен Фузули – 
Өзгеден озған пешқадам, –

дейдi.
Сөз орайы келгенде тағы бiр айта кетерлiк жайт, Əлiшер Науаи 

өзiнiң ғашықтық, сүйiспеншiлiк лирикаларында сұлу қыздардың қа сын 
– садаққа, ерiндерiн – қызғалдаққа, аузын – оймаққа, кiрпiгiн – жайдың 
оғына, шашын – сүмбiлге, жүрегiн – қорамсаққа, тiсiн дүрге балап, 
жыр жолдарына қосқан болса, Сыр бойының сүлейлерi де, оның 
iшiнде ақын Шəдi төре Жəңгiровтiң де Əлiшер Науаи iзiмен солай 
жырлағандығын байқаймыз. Мəселен, ол:

Қасы – жай, шашы – сүмбiл, аузы – ғұнша,
Нəзiктiк – түзiктiкте, белi – қылша.
Сымдай тəн, нəзiк бəдан, шiрiн забан,
Жүзiнiң зипалдығы – қызыл гүлше, – 

дейдi де, одан əрi:

Тiсi – дүр, аузы – ғұнша, көзi – нəркес,
Жүзi – гүл, шашы – сүмбiл, қиылған қас.
Белi – қыл, лебiзi – бұлбұл, мұрны – пiсте,
Дүниеде еш адам жоқ бұған ұқсас,

деп, Əлiшер Науаи жырлағандай тамаша теңеулермен, образды 
сөздермен өз өлеңдерiн өрнектей түседi.

Оның үстiне  Шəдi төре Жəңгiров, өзбек жазба əдебиетiнiң негiзiн 
салған, тарлан ақын Əлiшер Науаидың лирикалық шығармаларынан, 
ғашықтық жырларынан мол өнеге алып, оны өзiне рухани ұстаз 
тұтынған десек, артық айтқандық бола қоймас деген ойдамыз.

Бұл, əрине, қазақ ақындары, оның iшiнде Сыр сүлей лерi Əлiшер
Науаи шығармаларынан рухани нəр алып, оны өздерiнiң ұлағатты 
ұстазы ре тiнде таныған деуге болады. 

Жасыратыны жоқ, кемеңгер ақын Əлiшер Науаи өзiнiң «Хамсасы-
ның» бiрiншi дастанын 1483 жылы «Хайрат-ул – аброр», яғни «Жақсы 
адам дардың қайраттануы» шығармасын жазған болса, 1484 жылы 
«Фархад – Шырын», «Лəйлi – Мəжнүн», «Сабаъй сайер» («Жетi əлем»), 
1485 жылы «Сағди Искандари» («Ескендiр қорғаны») сияқты дастан-
дары мен тамаша ғазалдарын жазу мүмкiндiгiне ие болған.

Науаи 1488–1500 жылдар аралығында бiрқатар ғылыми-зерттеу 
еңбек тер мен тарихи шығармалар да жазады. Бұл шығармалары да 
өзбек əдебиетi мен мəдениетiнде ғана емес, əлем əдебиетi деңгейiнде 
ерен орын иелейтiн құнды да құнарлы дүниелер. Өйткенi, кемеңгер 
қалам гердiң «Тарихи мулки ажам», («Ажам хандарының тарихы»), 
«Холоти Сайид Хасан Ардашер», «Рисолаи муаммо», «Сирож-ул-
Муси лимин» («Мұсылмандық нұры»), «Мухокаматул – луғатайин» 
(«Екi тiлдiң та ласы») «Мезонул – авзон» («Өлең өлшемi»), «Назм-ул-
Жаво хир» («Гауһарлар тiзбегi») секiлдi т.б. ғылыми-зерттеу еңбектерi, 
күнi бүгiнге де йiн өзiнiң ғылыми мəнiн жо ғалтқан емес.

Бұлардың бəрi ұлы ақынның кемеңгерлiк тұлғасын, ұлылық сипат-
тарын одан əрi биiктете түсетiн соны туын дылары десек, орынды ғой 
деп ойлаймыз.

Қорыта айтқанда, өмiрге 1441 жылдың 9 ақпанында келiп, 1501 
жыл дың 3 қаңтары күнi Герат қаласында 60 жасында дүниеден өткен 
Əлiшер Науаидың «Таңдамалы өлеңдер» жинағы, тұңғыш рет қазақ 
тiлiнде «Əлiшер Науаи» деген атпен 1941 жылы дайындалғанымен, 
соғыс салдарынан  тоқтатылған болатын.

Соғыс аяқталған соң ғана, 1948 жылы ақынның 500 жыл дығына 
орай, сол жинақ Алматыда жарық көрдi. Онда ақынның бiр топ 
ғазалдары мен лирикалық туын дылары, сондай-ақ «Лəйлi – Мəжнүн», 
«Фархад – Шы рын» дас тан дарынан үзiндiлер жария ланған болса, 
оның «Алғы сөзiн» академик М.О. Əуезов жазды. Соңыра, ақынның 
бес дас таннан тұратын «Хам сасынан» алынған, «Ескендiр қорғаны» 
атты шығар масын, талантты ақын Несiпбек Айтов аудармасында қазақ 
оқырмандары 1980 жылы үлкен сүйiс пеншiлiкпен қуана қарсы алды. 

1968 жылы ұлы ақынның 525 жылдығы Қазақстанда да кеңiнен 
атап өтiлдi. Газет-журналдарда ақын туралы мақалалар, шығар мала-
рынан үзiндiлер аударылып басылып, оның биiк тұлғасы асқақтай түстi. 
Тiптен  «Қазақ əдебиетi» газетiнiң 40 санында арнайы бет берiлiп, 
онда фило логия ғылымының кандидаттары: Əбiхас Тəжiмұратовтың 
«Шығыс тың жарық жұлдызы», Көбей Сейдахановтың «Əлiшердiң 
«Хам сасы» атты мақалалары мен «Ғазалдарынан» үзiндiлер аудары-
лып ба сылды.

Сұрақтар мен тапсырмалар

1. Əлiшер Науаи қай ғасырда өмiр сүрген?
2. Əлiшердiң сыныптас досы кiм жəне ол кiм болған?
3. Əлiшер Науаидың «Хамсасы» неше дастаннан тұрады?
4. Не үшiн Əлiшердi, сыныптас досы Құсайын Байқара уəзiрлiктен босатты?
5. Науаи өлеңдерiнен, ғазелдерiнен, өздерiңе ұнағанын жаттап алыңдар.
6. «Ескендiр қорғаны», «Лəйлi-Мəжнүн» дастандарын үйде оқып алыңдар. 

ƏЛIШЕР НАУАИ ШЫFАРМАЛАРЫНАН:

ЕСКЕНДIР ҚОРFАНЫ

 (Дастаннан үзiндi)

...Бəрi ұйқыда. Ойға батты жалғыз-ақ
Екi патша – екi жақта. Түн ұзақ.

Дара патша, қисапсыз көп əскерi,
Жеңемiн деп отыр оймен ескелi.

Ойлап солай жатыр ғалам патшасы,
Одан төмен патшалардың басқасы.

Ол тағдырын болжап анық көрмедi, –
Не жазып тұр қараңғы көк перделi.

Ескендiр де ұйықтамады, толғанды,
Кеудесiнде асау ойлар долданды.

Қара түнде, нажағайдай аабарлы,
Əскерлерi қару-жарақ сайлады.

Таң атқанда, наз сұлудай ғажайып,
Көк күмбезден сар алтындай ту жайып,

Жайнағанда аспанында күн жүзi,
Ескендiрлiң оңнан туды жұлдызы...

Екi ғасыр, қос теңiздей қозғалды,
Дүбiр шықты екi жақтан ызбарлы.

Айбат шектi, айғай салып батырлар, –
Мұндай шуға көк жарылып шатынар.

Тiтiрендi жердiң жалпақ жазығы,
Жартас құлап, еңiстiкке жазылды.

Атқа мiнiп, асыл темiр құрсанған,
Жалт-жұлт етiп кiреукесi күн шалған.

Қатарланды жер қайысқан қалың қол,
Қырлы-қырлы жоталардай қары мол.

Дара патша лек-лек етiп сап құрды,
Буырқантып оғшең дажал, қасқырды.

Самсағанда, сарғайғандай жер түсi,
Сайып-қыран, ығай сығай күллiсi.

Жетi лек боп сансыз əскер ырғалған,
Жетi жақтан, жетi жұрттан жиналған.

Самарқанттан сонау Қытай шетiмен
Феридуннiң қалың қолы керiлген.

Алты жүз мың – бiр қанатта тiзiлген,
Жүз елу мың – қалмақ жүрген iзiмен.

Шұрайы бар онда Қытай жұртының,
Теңдесi жоқ əсем, ғажап шырқының.

Атын жауып күн арайлы пүлiшпен,
Ер-тұрманын жарқыратқан күмiспен.

Таң нұрындай жауhар қытай жiбегiн,
Орап босқа түрлендiрген шлемiн.

Сапты құрып қалың тобыр қалмақтан,
Қиқылдап жүр қаны қара Қоңрат хан.

Осылардан, сонау өткен күндерде,
Ойран-асыр пəле келген күллi елге.

Жерден шыққан от жалындай жалаңдап,
Қылыштары жұртқа төндi сораңдап.

Ит түгiнен көп те шығар қисабы,
Қалың маңғұл көтерiлiп самсады.

Қолбасшысы Маңғу бейне арыстан,
Талай елге қара бұлттай жабысқан.

Маңғыттар жүр дулығасы өрнектi,
Ершiктерiн ақ күмiспен зерлептi.

Одан əрi Мауереннахр ұлдары,
Арыстандай ер де, күшке – пiл бəрi.

Сол қанатты – күнбатыстың ерлерi,
Айбат шегiп, əсем аттап өрледi.

Ассирйлер, буртастар мен берберлер,
Жортты бiрге, бұл жорыққа ергендер.

Алдарында сары тулар жалпылдап,
Шарайнасы сары жезбен жарқылдап.

Желден жүйрiк дүлдүлдерi секiрiп,
Қырық мыңдай араб шықты лепiрiп.
Тулары мен найзалары қап-қара,
Атқа жапқан жабулары қап-қара...
Шықты жайнап жауhар тасқа ұқсап тым,
Қырандары Хорезм мен Қыпшақтың.
Жетi қатар қалың лəшкер сап құрды,
Мейманасы тасып соған шах тұрды.
Жүз мың сайып қыран – қорғаны,
Асқақтады жасыл туы қолдағы.
Сансыз қолдан құрып лек-лек қатап сап,
Жауға қарсы шеру тартты Дара-шах.

Бiр төбеде Ескендiр де сұстанды,
Құртамын деп маған қарсы дұшпанды.
Түпке сақтап əскерiнiң тұздыған,
Қойды оңға француздiң жүз мыңын.
Ол русьтарды сол қанатқа тұрғызды,
Саны жүз мың – бiр қол етiп жүргiздi.
Өңшең асау алқара көк аттары,
Майдан десе жайнар шоқтай оттағы.
Қарулары найза менен қалқан тек,
Көзi үкiдей, жанса жайнар көк түнек.

 Аударған Қалижан БЕКХОЖИН.
15– Əдебиет, 9-сынып

МАҚТЫМҚҰЛЫ ПЫРАҒЫ
(1733–1772)

ХVIII ғасырда жасап, өз соңына тамаша поэтикалық шығар малар 
қалдырғандардың бiрi – түрiкмен əдебиетiнiң классигi Мақтымқұлы. 
Мақтымқұлы – оның халық арасына кең тарап кеткен лақап (бүркеншік) 
есiмi. Ал оның өз аты –Пырағы. Ол 1733 жылы туылып, 1772 жылы 
өмiрден 39 жасында дүниеден өткен көрiнедi. Кейбiр тарихи деректер-
ге қарағанда Мақтымқұлының əкесi Дəулетмəмбет Азади, өз тұсында 
халыққа кеңiнен танылған атақты ақын, ғұлама ғалым болған көрiнедi. 
Сондықтан да Мақтымқұлының бала жастан өлең сөзге үйiр болып, 
келе-келе ке меңгер ақын дəрежесiне көтерiлуiне əкесiнiң игi ықпалы 
тиген болса керек. 

Алғаш ауыл мектебiнде алты жастан бастап оқып, сауат ашқан 
Мақтымқұлы, кейiнiрек Хиуадағы Шерғазы деген кiсiнiң медресесiнде 
бiлiмiн одан əрi жетiлдiредi. Оқуға аса зейiндi, тым ұғымтал, өз тұстас-
тарының алды болған ол, жастық шағынан-ақ Орта Азия, Əзербайжан, 
Иран халық тарының ауыз əдебиетi үлгiлерiнен сусындап, олардың 
көбiн жатқа бiлген көрiнедi.

Дегенмен, ақынның неше жасынан өлең шығара бастағанын анық 
айту қиын. Бiрақ ол қалдырып кеткен мұра сан жағынан да, сапа 
жағынан да ауыз толтырып айтарлықтай деуге болады. Оның үстiне, 
Мақтымқұлы поэзиясындағы негiзгi, өзектi тақырып – адамгершiлiк, 
ынтымақ, бiрлiк мəселелерi. Халықты ынтымаққа, бiрлiкке үндей оты-
рып, ру, ел алауыз дығын жоюға шақырумен бiрге, елге зорлық-зомбылық 
көрсет кен Хиуа хандығы мен Бұқара əмiрiнiң басқыншылығына қарсы 
күреске жұмыл дыру мəселесi кең көрiнiс тапқан.

Ақын өлеңдерiне көңiл көзiн тереңiрек қадар болсақ, онда өлеңнiң 
əр түрлi тақырыпта екендiгiн байқауға болады. Халық қорғаны бола 

бiлген батырлықты дəрiптеуi, оның үстiне көңiл күй лирикалары мен 
филосо фиялық толғаулары, сатиралық өлеңдерi, тұрмыс-салт жырла-
ры, үгiт-насихат өлеңдерi мен өмiрбаянды қозғайтын шығармалары, 
публи цистикалық сарында жазылған өлеңдерi – бəрiнiң негiзiнде 
адамгершiлiк идеялары кеңiнен көрiнiс та бады. Бұл ретте ақынның 
«Ер», «Керектi», «Елменен», «Болмаса» сияқты т.б. ел iшiндегi бек-
тер мен болыстарды, қазылар мен дүмше молдаларды, жалқаулық пен 
тоғы шарлықты сын астына алатын өлеңдерiн тiлге алуға болады.

Расында да Мақтымқұлы бұқара халық, туған ел туралы, олардың 
тағдыры жайлы айтқан толғаулары арқылы озық ойлы философ ақын 
екендiгiн жан-жақты танытады. Əдет-ғұрып, салт-дəстүр жайында 
өзiнiң жаңа гуманистiк идеяларын көтередi. Ақынның «Түрiкмен», 
«Тау санар», «Қарамас», «Кетiп барады» секiлдi т.б. поэтикалық 
шығармаларынан халық дана лығынан, түрiкмен ауыз əдебиетi 
үлгiлерiнен нəр алған жаңа поэзияның тамаша үлгiлерi деуге болады.

Мақтымқұлы араб-парсы поэзиясының үлгiсi – «арузды» қа-
былдамай, ылғи да өз өлеңдерiнде халық поэзиясының тамаша 
өлшемдерiн жан-жақты пайдаланған.

Өз заманасының озық ойлы, данышпан ақыны болған дықтан, 
ол өзiнiң поэтикалық шығармаларында түрiкмен хал қының тiрлiк-
тынысын, ын тымақ-бiрлiгiн, өмiрiн мейлiнше кең сипаттауды басты 
ниет еткен. Ха лықтың тұрмыс күйi, туған жерге, елге деген махаббаты, 
əдiлдiк пен теңдiктi аңсауы, еркiн өмiрге деген құштарлығы өзiнiң та-
маша шешiмдерiн тапқан. Ұлы гуманистiк идея мен адам баласының 
биiк пара саты, ақыл-ойы сөз болады. Мəселен: ақын өзiнiң «Тең бол-
мас» атты өлеңiнде:

О, жарандар, жетесi жоқ адамның
Мың айтсаң бiр көкейiне сөз қонбас.
Кəдесi сол, қашан болса жаманның
Өлтiрсең де өз қанына тең болмас.
Сөз бiлмесең, бiлгенiңдi айтпасаң,
Сөз сөйлетiп, бiлгенiңдi тартпасаң,
Жорық жүрiп, тура қарап атпасаң,
Атқан оғың нысаныңа дəл бармас, – 

дейдi:
Ақын сөз қадiрiн бiлмегенге қандай сөз айтсаң да бəрi бiр екендiгiн 
атап көрсетiп:

Мақтымқұлы, сөзiң қымбат бiлгенге,
Бiлмегенге құр əйтеуiр бiрдеңе.

Жақсылар бар, қанша иiлсе қынжылмас,
Жақсылар бар, жеген асын у қылмас, –

деп, қоғамдық өмiрде əр түрлi адамдар бар екенiн ескертiп, ұлы адам-
дарды, ойлы, парасатты жандарды қадiрлеуге шақырады. Ақын өзiнiң 
«Тең емес» атты өлеңiнде былай дейдi:

Жоқшылықта талайлардың көргенi,
Жатып көрген жақсы түске тең емес.
Қасiретпен тапқан тəттi көрегi
Рахатпен тiске тиген ол емес.

Сұрар болсаң, көңiл тояр сөздер бар,
Жарлыда да нелер жарқын жүздер бар.
Жауыны жоқ нелер қуаң жаздар бар – 
Жақсылықпен өткен қысқа тең емес.
Ақылы бар, алдын байқап көшетiн,
Жай сұрасаң, жайын болжап шешетiн.
Ақымақтар бар жел-құйын боп есетiн,
Ағып жатқан қара судан кем емес.

Сондай-ақ ақын «Байқа», «Жапаның не, түзiң не?», «Ат керек», 
«Болар», «Қайтейiн», «Қонақ« сияқты т.б. өлең дерiнде өмiрлiк мəнi 
бар мəселелердi көтередi. Мəселен, ол «Байқа» атты өлеңiнде:

Əр жiгiттiң асылын бiлем десеңiз,
Жиын-тойда байқа жүрiс-тұрысын.
Əлде кiммен ашына болам десеңiз,
Ылғауы жоқ адалдығын, бiл iшiн.

Алыс, жақын жолға шығар болсаңыз,
Дiн ислам қылышын ұстар болсаңыз,
Бiр жүйрiктi сайлап мiнер болсаңыз,
Байқа тұлға, төс, сауырын, жүрiсiн.

Кедей жазған тапса бiр пұт астығын,
Көкiрегiн ашар қыстың желiне.
Сын айтамын десең қыз бен келiнге,
Байқа мiнез, тəрбиесiн, үлгiсiн.

Жас жiгiттiң ат-жарағы сай болса,
Қайда жүрсе көңiлi шат жай болса,
Өзi Атымтай секiлдi бiр бай болса,
Шартараптан, байқа мейман келiсiн, –

деп, əлеуметтiк мəселелердi көтередi.
Мақтымқұлы өмiр сүрген заман, түрiкмен халқы үшiн аса қытымыр, 

қиын қыстау кезең болатын-ды. Олар арасында ру алауыздығы ерекше 

күшейiп, əбден белең алған сəтте, өз мемлекетi жоқ түрiкмендердiң 
бiр бөлiгiн Бұқар хандығы билесе, ендi бiр бөлiгiн Хиуа хандығы 
билеп-төстеп, өз зұлымдықтарын əбден өткiзген. Оның үстiне, Иран 
шахтары мен байлары да көз алартып, үнемi қысым көрсету арқылы, 
түрiкмендер басына əңгiртаяқ ойнатқан кезең болатын.

Түрiкмен халқы осындай сыртқы тепкiмен қатар, өз iшiндегi 
кейбiр сұлтандар мен байлардан да көп жапа шегедi. Бiрақ, о бастан-
ақ бостандық пен əдiлдiктi, тəуелсiздiктi аңсаған қарапайым түрiкмен 
халқы, өз бос тандықтары үшiн аянбай күресiп, өздерiнiң қажырлы да 
қайсарлықтарын аңғартады.

Осыларды өз көзiмен көрген Мақтымқұлы, туған халқының тағ-
дырына аянышпен қарап, барлық жақсылықты алдағы өмiрден күтедi. 
Түрiкмен халқын еркiндiкке, тəуелсiздiкке, бас бостандық жолында 
аянбай күресуге шақырады.

Сондықтан оның поэзиясының халықпен бiрге жасап, олармен бiте 
қайнасуының бiрден-бiр сыры да, Мақтымқұ лының еңбекшi халықтың 
мұңын мұңдап, жырын жырлауында. Өз халқының аянышты тұрмыс 
тынысын реалистiк тұрғыдан шебер суреттеуiнде жатыр.

Мақтымқұлы негiзiнен халық қуатына, халық күшiне ерекше сен-
ген. олардың жақсы өмiр сүруiне жол-жорықтар көрсете бiлген, нағыз 
халық шыл ақын. Оның «Елменен», «Менiмен», «Көздер», «Жар ке-
рек» сияқты т.б. өлеңдерiнен сол идеяларды анық аңғаруға болады. 
Мəселен, ақын:

Биiк тауға бұлт төнсе,
Сарқырайды сел деген.
Ер басына күн туса,
Ақылдасар елменен!

дей отырып, ер тiрегi ел екендiгiн əдемi жеткiзедi.
Туған жердi, ел-жұртты сүйiп, халықты қастерлеу – əрбiр сана-

лы адамның басты мiндетi екендiгiн ақын өлең жол дарында емiрене 
тiлге алады. Адам өмiрiнiң бiрден-бiр мағынасы да елiмен, жұртымен 
екендiгiн өз өлең жолдарында жан-жақты аша түседi. Мəселен:

Ел-жұртынан айрылған,
Аһ ұрар да, ел кезер.
Бағытынан айрылған,
Бұрылар да, жол кездер, –

деген ойды алға тартады.

Тiптен ақынның жастарға айтар ақыл-ойы да, отаншылдық, халық-
шылдық сипатқа ие екендiгiн де анық аңғаруға болады. Мəселен, ол:

Ерлер өлер ел үшiн,
Жанын қияр көп үшiн,
Ер жiгiтке ол үшiн,
Намыс керек, ар керек, –

деп терең түйiндеу жасайды.
Ақын өлеңдерiнде ар, намыс кең орын алумен бiрге, елге жерге 

деген махаббат, адалдық пен пəктiк сезiм мол кездеседi. Жастарды 
өнерлi, бiлiмдi болуға шақырумен бiрге, бар өнердiң тiлiн бiлуге де 
жұмылдырады. Ақын:

Бұл дүниеден қаға берiс қалсаң бос,
Қайтсем-дағы сырын бiлсем дегейсiң.
Қытай, Рим, Үндi менен һабашта
Бар өнердiң тiлiн бiлем дегейсiң.

Аш қалсаң да ешкiмнен ас тiлеме,
Ақыл-ойың арандатпас пəлеге.
Шөлде қалсаң, уайымдап, жүдеме,
Өзiңдi-өзiң Иранбақта дегейсiң –

деп, өз оқырмандарын жiгерлендiредi.
Халықтың iзгi тiлегiн тiлеген ұлы ақын Мақтымқұлы, өз өлеңдерiнде 

адамдарды ынсапқа, бауырмалдыққа баули отырып, үнемі сабырлылық 
идеяларын алға қояды. Мəселен: ақын өзiнiң «Дегейсiң» атты өлеңiнде:

Ашты көрсең, аулақ қашпа асығып,
Аш отырсаң, iшiңе бүк, жасырып.
Топанға жүз Нұқша, ерiнбей құлаш ұр – 
Жас өлсең де, мың жасадым дегейсiң –

дей отырып, одан əрi:
Мақтымқұлы, не көрсең де сабыр ет,
Жаратқанның бұйырғанын қабыл ет.
Қылдай жанға қызыл тəндi қабыр ет,
Шебер тiлiм сен өлме тек дегейсiң?

деген ойды алға тартады.
Сондай-ақ ақынның «Сен», «Жiгiт», «Көздер», «Санар», «Дүние 

өтiп барады», «Бектерiм», «Не жақсы», «Бiлерме», «Секiлдi», «Ай-
рылса», «Тастай көрме бұл мекендi», «Жолықса», «Өзiңнен» секiлдi 

т.б. өлеңдерiнде тəлiмдiк-тəрбиелiк мəселелер өз шешiмiн сəттi тапқан. 
Ақын өзiнiң «Боларсың» атты өлеңiнде адамдарды ынсапқа шақырады: 

Биiк таулар бойшаңмын деп шiренбе,
Бiр күн құлап сен де типыл боларсың.
Терең теңiз тəкаббарсып түнерме,
Суың кетсе, сен де бiр шөл боларсың.

Таудағы аю, арыстан мен барыстар,
Пiл мен бiр күн тышқан, шыбын алысар,
Сең соғылса Нiлдегi нəн балықтар,
Құлаққа ұрған есекке тең боларсың.

Мақтымқұлы өзiнiң «Сен» атты өлеңiнде:

 Еңбек етсең арта бермек мəртебең,
 Аймағыңда асатын жан жоқ сенен.
 Айналаңа келсе аш-арық көптеген,
 Жаутаңдатып тағы тастап кетпе сен.

 Жақсылардан жұртқа келмес жамандық,
 Заты жаман кетер күндi қараң ғып.
 Нəсiлiнен жүйрiктiк пен шабандық.
 Шын жүйрiктi шабан малға сатпа сен, –

деп, жақсы мен жаманның ара жiгiн аша тiлге алып, адамның жаман-
жақсы болуы да нəсiлге байланысты екендiгiн ашық айтады. Ал 
«Бектерiм» атты өлеңiнде ез бен ердiң ара жiгiн ажырата жыр жолда-
рына қосып, өз оқырмандарына үлкен ой салады. Мəселен, ол:

Ез бен ердiң тең болар ма арасы,
Қадiр бiлер ездiң бар ма шамасы.
Бағасынан басым болар жаласы,
Ойраны көп езден аулақ, бектерiм.

Ер жiгiтте ешкiм хақы кетпейдi,
Езге берсең, дүние малы жетпейдi.
Ақылыңа еш қанағат етпейдi,
Əуре қылар барын даулап, бектерiм, –

деп, жақсы мен жаманның мəнiн ашып, терең философиялық түйiн-
деулер жасайды.

Қорыта айтқанда, ХVIII ғасырдағы түрiкмен поэзиясының даму-
ына өлшеусiз үлес қосқан Мақтымқұлы өлеңдерi, күнi бүгiнге дейiн 
өзiнiң мəнiн, құндылығын жоғалтқан емес. Қайта, өз оқырмандарын 

өз  жетегiне үйiрiп, өмiр сырларын танытуда бiрден-бiр нəрлi тыныс 
рөлiн атқаруда. 

Сондықтан да оның өлеңдер жинағы қазақ тiлiне бірнеше рет ауда-
рылып, қазақ халқының да рухани игiлiгiне, мəдени байлығына айнал-
ды. Оның «Таңдамалы өлеңдерi» жинағы алғаш рет 1947 жылы қазақ 
тiлiнде жарияланған болса, онан соң 1959 жылы, «Өлеңдер» жинағы 
1968 жылы қазақ тiлiнде жарық көрдi.

Сұрақтар мен тапсырмалар

1. Мақтымқұлы қай ғасырда жасаған, қай халықтың ақыны?
2. Ақын поэзиясында қандай тақырыптар көтерiлген?
3. Тəлiмдiк-тəрбиелiк мəнге ие өлеңдерiнен жаттап алыңдар.
4. Ақын өлеңдерiн қазақ тiлiне кiмдер аударған?
5. Ақын өзiнiң «Тең емес» деген өлеңiнде не мəселенi көтередi?
6. Халықты ынтымақ-бiрлiкке үндейтiн қандай өлеңдерiн бiлесiңдер?

МАҚТЫМҚҰЛЫ ӨЛЕҢДЕРIНЕН:

ТЕҢ КЕЛМЕС

Ей, жарандар! Жетесiз, ойсыз жандарға,
Қанша айтсаң да, көкейiне сөз қонбас.
Жамандарды дəрiптеп, мақтағанмен,
Ешқашан да жақсыларға тең келмес.

Түк бiлмесең, бiлгендердi есiтiп,
Сөздi тыңдап, асылын сезiп татпасаң.
Жорықтар да, жебеңдi дəлдеп атпасаң,
Атқан оғың нысанаға дəл тимес.

Мақтымқұлы, сөзiң асыл бiлгенге
Бiлмегенге, əйтеуiр бiр бiрдеме.
Игi жақсы иiлсе де қынжылмас,
Кiл жақсылар жеген асын сөз қылмас.

Аударған – Қалдыбек СЕЙДАНОВ.htt

ТЕҢ ЕМЕС

Таршылықта кедейлердiң көргенi, 
Түнi бойы көрген түспен тең емес.
Қиындықпен тапқан аздап қорегi, 
Тiске басар ол да шiркiн олжа емес.

Тыңдай алсаң, серпiнтетiн сөздер бар,
Кедейде де ерен терең ойлар бар.
Бiр тамшы жауын жаумайтын жаз да бар,
Қаhары қатты қысқа тең келмес.

Ақылды бар, алдын болжап байқайтын,
Хал сұраса, жайыңды да болжайтын,
Ақымақ бар – жел құйындай бөсетiн,
Ағып жатқан Сыр суына тең емес.

Пайымсызға қанша айтсаң да асыл сөз,
Пайғамбардың «Хадисiне» мəн бермес.
Қанша айтсаң да құлағына сөз iлмес,
Əбiр айтқан асыл сөзге мəн бермес.

Перзенттерi – ренжiтсе атасы мен анасын,
Тəубе етпесе, бiр Алла да, кешпейдi ғой қатесiн.
Жағдайы болмай, береке кетер шатасып,
Пайым мен парасаты, ақылына тең емес.

Талайлар жүр, мал таппастан сандалып,
Кейбiреулер – байлыққа ылғи дес қояр.
Кейбiр жас бар, жiгiттiгi тым төмен,
Бiреулер бар – өз ортасына тең емес.

Мақтымқұлы бас иедi намазға,
Көңлiң қаяу, қынжылысың жəне аз ба?
Кей адам бар, бас иседе қыңқ етпес,
Кей адам бар, қонақ асқа тең келмес.

ЖАПАНЫҢ НЕ, ТҮЗIҢ НЕ?

Суытылып, бабын алған жүйрiкке,
Түкте емес, жапаның да түзiң де.

Ақылы толып, шын жетiлген жiгiтке,
Алпысың не, жетпiсiң не, жүзiң не?

Жасық жандар қашқақтайды майданнан,
Адам ба дер, не көрсе де қай-қайдан.
Қорқақтардың есi кетер айқайдан,
Сезбейдi ол, тұманды да, күздi де.

Қандай атты мiнерiн де байқамай,
Кейбiр ғалым, өз iзетiн бiлмейдi.
Сырлы сөздiң мəнiн терең ұқпастан,
Аңғармайды мəжiлiс пе, кеңес пе?

Түйғын көрсе, қарға қалмас аспанда,
Қорқақ сасар қан майдан да шошынып.
Алғыр лашын, аш қаршыға келгенде,
Тап бередi, үйрегiң не, қазаң не?

Мақтымқұлы, сөз ағылар тiлiнен,
Пасықтарға жол бермейдi төрiнен.
Өн бойыңда шын өнерiң болмаса, 
Тiлден шыққан жай сөзiңе кiм сенер?

АТ КЕРЕК

Аттаныста жiгiтке
Арындаған ат керек.
Досқа деген құрметке
Жақсы махаббат керек.

Ерлiк керек төзбекке,
Жүйрiк керек озбаққа.
Жомарт керек болмаққа
Ашық көңiл зат керек.

Ойыңдағы құр қиял –
Мақсат емес жиған мал.

Еңбегiңе бол адал,
Fылым табар шақ керек.

Əдiл жүрiп, қызмет қыл,
Пайғамбардың жолын бiл,
Сұрағанға жəрдем қыл,
Дəулетке сол шарт керек.

Мақтұмқұлы, бiр кедей,
Сүйенгенi бiр Құдай.
Мейлi кедей, мейлi бай,
Тiлектерiн тап демек.

Аударған – Қалдыбек СЕЙДАНОВ.

БЕРДАҚ
(1827–1900)

Тарих бетiне ой көзiн тереңiрек бөлiп, жан-жақты үңiлер болсақ, 
əрбiр халықтың сүйсiне тiлге алып, айрықша қастерлейтiн кемел ой 
иелерi мен хас батырлары, өрен тұлғалары мен кемеңгер көсемдерi, 
сөзге дес бермейтiн шешендерi мен ғұлама ға лымдары бар екендiгiн 
байқау оншалық қиын емес. Оларды халқы қашанда қадiр тұтып, 
үнемi алақандарына салып аялайды да, ол əулеттен-əулетке өтiп, өзiнiң 
ұлылық сипатын ғасырлар өткен сайын кең өрiс алдыра түседi. Мiне, 
сондай iрi тұлға лардың бiрi, кемел ойдың иесi, туысқан қарақалпақ 
халқының мақтанышы, хас талант, кемеңгер ақыны Бердақ.

Бердақ – ақынның лақап есiмi, оның шын аты – Бер дiмұрат.
Бердiмұрат Қарғабайұлы қарақалпақ əдебиетiнiң көш бас тарла ры-

ның бiрi ғана емес, бiрегейi десек, оны асыра мақ тағандық бола қой мас. 
Өйткенi ол, өзiне дейiнгi Əлiшер Науаи, Фузули, Мақтымқұлы, Əжiнияз, 
Күнқожа сияқты т.б. жыр дүлдүлдерiнiң iнжу-маржандарынан рухани 
нəр ала жүрiп, өз дəуiрiнде болып жатқан əлеуметтiк теңсiздiктер мен 
əдiлет сiздiктердi дұрыс аңғарып, оны өз шы ғармаларында аяусыз сы-
нады. Өз өлең жолдарында халықты ынтымақ, бiрлiкке үндеп, адам-
дарды ынсапқа, пəктiкке, адалдыққа шақырды.

Бердақ 1827 жылы қазiргi Қарақалпақстан Республика сының Мойнақ 
ауданына қарасты Құлкөл деген елдi мекенде, қарапайым еңбек адамы, 
жоқ, жұқаналау Қарғабай деген кiсiнiң жанұясында дүниеге келедi. 
Жастайынан-ақ жоқшылықтың тауқыметiн аса көп тартқан Бердақ, ал-
ғаш ауыл мектебiнде оқыса, кейiнiрек медреседе оқып тəлiм-тəрбие  
алады да, ел аралап, халық арасында болып жатқан əдiлетсiздiк пен 
теңсiздiктердi өз көзiмен көредi.

Халық арасында айтылған кейбiр аңыз-əңгiмелерге қара ғанда, 
Бердақ, 18-19 жасында-ақ қолына дутар алып, ел аралай жүрiп, өлең 
шығарып, халықтың мұңын мұңдап, жырын жырлай бастаған көрiнедi. 
Үстем тап иелерiнiң əдiлетсiздiктерiн беттерiне басып, теңдiктi, 
адалдықты, пəктiктi, адамгершiлiктi дəрiптейдi. Ол өз шығармаларында 
сан ғасыр лардан берi аралас-құралас жасап, жарты бидайды жарып, 
бiр бидайды бөлiп жеп жүрген өзбек, қазақ, қарақалпақ, түрiкмен 
халықтарының шыққан тегiне айрықша назар аударып, олар дың 
ынтымақ, бiрлiгiне ой тастап, оны өзiнiң «Шежiре» атты еңбегiнде 
жан-жақты ашып беруге ұмтылады. Тарих қой науларына барлаулар жа-
сай отырып, олардың түбi бiрге туыс қан халықтар екендiгiн дəлелдеуге 
тырысады.

Бердақ өзiнiң поэтикалық шығармаларында кейбiр хандар мен 
билердiң, шонжарлардың қарапайым халықты езiп, оларға зəбiр-зұлым 
көрсетiп жатқан əдiлетсiздiктерiн сынап, оларды адамгершiлiкке, адал-
дыққа, имандылыққа шақырады. Бұл орайда ақынның Қоқан хандығына 
қарсы халық наразылығын сипаттайтын «Амангелдi» шығармасы мен 
тарихи тақырыпқа жазылған «Ерназар би», ұлы гуманистiк идеяны 
көтеретiн «Айдос би», «Ақымақ патша» сияқты кең тынысты, кемел 
дастандарын тiлге аламыз.

Ақын поэзиясынан ХVIII–XIX ғасырлардағы қара қалпақ халқы-
ның əлеуметтiк тұрмыс-тiршiлiгi, үстем тап иелерiнiң оларға көрсеткен 
озбырлық iс-əректтерi аса шынайы, қарапайым ха лық тiлiмен шебер 
көрiнiс тап қандығын байқау қиын емес. Оны бiз ақынның «Болған 
емес», «Салық», «Бұл жыл», «Өмiрiм», «Жақсырақ», «Жас келер ме», 
«Қалмады», «Бұл заманда», «Халық үшiн», «Бер ендi» т.б. лирикалық 
шығармаларынан анық аңғара аламыз.

Ақынның «Көрдiм, көрмедiм», «Ойланба», «Надан болма», «Балам», 
«Бiлгеймiз», «Кеткен келер ме», «Айырлу», «Шырағым», «Өгiзiм», 
«Қожам» секiлдi т.б. өмiрлiк, көкейкестi мəселелердi терең ашатын 
поэтикалық шығармалары күнi бүгiнге дейiн өзiнiң мəнiн жоғалтқан 
емес.

Əсiресе ақын өлеңдерiнде қыз-келiншектердiң аянышты халi, бас 
бостандығы, өз сүйгенiне жету жолындағы қиыншы лықтары мен 
ауырт палықтары жан-жақты ашылған. Мəселен:

Қыз-келiншек өз теңiмен жүре алмас,
Ойнап-күлiп дəурен сүре алмас.

«Шариғат» деп, оларға жол берiлмес,
Қараңғылық қаптаған ғой бұл заман.

деп, ақын замана келбетiн, дəуiр тынысын əдемi ашады.
Сөйтiп ақын,  өз дəуiрiнде болып жатқан əдiлетсiздiктiң, тең-

сiздiктiң сырларын отты өлең жолдарын сипаттау мүмкiн дiгiне ие бо-
лады. Ол қараңғылық қаптағанмен  сауатсыздық дəуiрде ешқашан ұлы-
лық, биiктiк белең ала аламайтынын уытты поэзия тiлiмен жан-жақты 
жеткiзуге ұмтылады.

Сөз орайы келгенде ерекше ұқтыра түсерлiк мəселе, ақын қара-
қалпақ қыз-келiншектерiнiң аса нəзiктiгi мен биязы мiнезiн, олардың 
тамаша көркiн, сұлулығын өзiнiң «Келiн» атты өлеңiнде əдемi бере 
алған. Оны бiз ақынның мына бiр өлең жолдарына назар аударғанда 
көре аламыз:

Шашың сүмбiл, жүзiң аппақ,
Күндiз кiрпiк, жұқа тамақ.
Қиылған қас, ауызың оймақ,
Тым сұлусың көрдiк келiн, –

(Аударма бiздiкi – Қ.С.) деп, ақын  қыз-келiншектердiң əсем келбетiн, 
сұлу көркiн, тамаша тұлғасын, тым нəзiктiгiн тауып айтып, тəуiр бай-
ламдар жасайды. Нағыз қарапайым халықтық тiлмен əдемi жеткiзедi.

Бердақтың  өлең жолдарын оқыған сайын, оның өмiрге деген 
көз-қарасын анық ағарып, сол заманаға берген бағасын байқаймыз 
да, өзiнше соны байламдар жаса ғандығын жақсы ұғынамыз. Бұны  
ақынның өмiр сырларын жан-жақты терең түсiне бiлгендiгi, оның 
құдiретi, ақын ұлылығы деуге болады.

Ақынның кемелдiгi мен кереметтiлiгi де сонда, ол өз зама насында 
болып жатқан əлеуметтiк теңсiздiктер мен əдiлет сiздiктердiң сы-
рын анық аңғарып, оны батыл сынаумен бiрге, дəуiр мен адам 
тағдырының тоғысқан торабына дұрыс шүй лiгедi. Оған өзiнше ба-
тыл баға берiп, ел арасында болып жатқан берекесiздiктерден өз 
оқырмандарын жиiр кендiредi. Бұл – ақын поэзиясының негiзгi ты-
нысы, тамаша кредосы.

Өйткенi, ақын лирикалары мен поэмаларына тереңiрек көңiл бөлсек, 
онда дəуiр шындығы, замана келбетi, халық арасында болып жатқан 
əпербақандықтар мен əдiлетсiздiктер, теңсiз дiктер, белең алған бере-
кесiздiктер дұрыс шешiмiн тауып, ашық айтылады.

Бұл – ақын құдiретi, ақын биiктiгi. Дəуiр мен замана қайшы лықтарын 
дұрыс түсiнiп, ол жайлы ойын ашық айтып, терең байлам жасау – екiнiң 
бiрiнiң қолынан келе бермейтiн, соны серпiлiс екендiгiн де естен шығар-
мауға тиiспiз. 

Аса дарынды, қарақалпақ əдебиетiнiң негiзiн салу шылардың бiрi, 
кемеңгер ақын Бердақ, 1900 жылы 73 жасында бұл пəниден көз 
жұмып, мəңгiлiкке аттанады. Деген мен, оның поэтикалық дүниелерi 
тек қарақалпақ халқының ғана рухани игiлiгi, мəдени байлығы десек, 
ағаттық болар едi.

Бүгiнгi таңда Бердақ шығармалары Орталық Азия халық тары ара-
сында, оның iшiнде тонның iшкi бауындай əбден араласып кеткен 
өзбек, қазақ, қырғыз, түрiкмен оқырмандары арасында да айрықша 
қастерленiп, ерекше сүйiспеншiлiкпен оқылады. Аталмыш халық 
оқырмандары ақын өлеңдерiн өз ана тiлдерiнде сүйiп оқып, ол жөнiнде 
сүйсiне пiкiр айтуда.

Ақынның кемел поэмалары мен тамаша лирикалық туын дылары 
əлденеше рет өзбек, қазақ, қырғыз, түрiкмен тiлдерiне аудары-
лып, туысқан халықтар оқырмандарының нəрлi дүние лерiнiң бiрiне 
айналған. Сондықтан да олар Бердақты, өздерiнiң Науаи, Тоқтағұл, 
Абай, Тоғалақ молда, Мақтымқұлы сияқты ақындарындай қадiр тұтып, 
оның шығармаларын сүйiп оқиды, əманда ардақ тұтады.

Қорыта айтқанда, туысқан қарақалпақ халқының мақтанышына 
айналған кемел ақын, кемеңгер ойдың иесi Бердақты, Орталық Азия 
халықтары да айрықша қадiр тұтып, өз ақыны ретiнде танып, оның 
тамаша туынды ларынан рухани нəр ала бермек.

Жыл өткен сайын ақын тұғыры биiктеп, туысқан оқыр мандар ара-
сында да айрықша қастерлене түспек. Бұл – ақын Бердақтың, оның 
шығармаларының өмiршеңдiгiн байқатады.

Сұрақтар мен тапсырмалар

1. Бердақ қай ғасырда өмір сүрген?
2. Ақынның «Айдос би» дастанында қандай мəселе қозғалды?
3. «Ақымақ патша» дастанын оқып, оның мазмұнын сыныпта айтып беріңдер.
4. Ақынның қандай лирикалық шығармаларын білесіңдер?
5. «Айдос би» поэмасының көркемдік ерекшеліктері жайлы ой бөлісіңдер?htt

БЕРДАҚ ӨЛЕҢДЕРІНЕН:

НАДАН БОЛМА

Қал-жағдайды сұрамай,
Азаматтыққа жарамай,
Алды-артыңды болжамай,
Нан бермейтін надан болма.

Шапанды салып иыққа,
Түсіп баяғы тұйыққа,
Қосшы ертпей соңыңа,
Басқадай надан болма.

Біреулерді тастап шетке,
Оңды амал саған жеткен.
Болыс сені мұрап еткен,
Соған еріп надан болма.

Сенің əкең Құлым жаман,
Одан қалай тудың аман.

Сендейлерге емес заман,
Жерменге еріп, жермен болма.

Сенің əкең сушы ма еді?
Мұндай амал сұрап па едің:
Елден салық жинап па едің?
Əкеңе тартып, жаман болма.

Сенің теңің емес амал,
Қолыңа ал кетпен-құрал.
Атызға бар да жерді шап.
Ақылымды ал, болма надан.

Ақылымды алсаң інім,
Басыңда ми, болса білім.
Осы айтып болған жерім,
Халқыңды біл, надан болма.

МАҒАН КЕРЕК
Ашылған гүл-шалғын,
Ішінде бұлбұл сайраған.
Күндердің нұры жайнаған,
Жақсы əлем маған керек.

Өтірік сөзін айтпаған,
Тура жолдан қайтпаған,
Елін-халқын мұңайтпаған,
Қайраттылар маған керек.

Саясын салған жарлыға,
Су жеткізген тақырға.

Ақсақ, майып, əрі соқырға,
Қарайласқан маған керек.

Зер кекілді, қайшы құлақ,
Шаршамайтын болат тұяқ,
Мəрт жігіт мінер тұлпар ат,
Қанағаттылар маған керек.

Бұлбұл – гүлге,
Ғашық – жарға,
Қауышып шал боса разы,
Менің мүсəпір халқыма,
Жайнап-жасар заман керек.

Аударған – Қалдыбек СЕЙДАНОВ.

МҰҚЫМИ
(1850–1903)

Ағартушылық-демократиялық бағыттағы өзбек əдебиетiнiң дамуы-
на аса мол үлес қосқан кемел ақындардың бiрi – Мұкыми. Ол халық 
арасында Мұқыми аталып кеткенiмен, оның шын есiмi – Мұхаммед 
Аминқожа Мырзақожа ұлы. 

Мұқыми Ферғана облысына қарасты Қоқан қаласындағы қырма 
кедей, науаишы Мырзақожа жанұясында 1850 жылы дүниеге келiп, 
1903 жылдың 25 мамырында, 57 жасында дүниеден өтедi. Ол негiзiнен 
Əлiшер Науаи, Лутфи, Фузули, Мақтымқұлы сияқты ұлы тұлғалардың 
шығар маларынан рухани нəр алып, əдебиет əлемiне еркiн енедi. 

Əрi ол, олардың игi дəстүрлерiн одан əрi жалғастыра түсiп, 
орыс əдебиетiнiң ұлы тұлғалары А.С. Пушкин, М.Ю. Лермонтов,
Л.Н. Толстой шығармаларымен де жете таныс болады.

Сөйтiп Мұқыми, өзбек əдебиетi тарихында жаңа бағыттағы 
классикалық дəстүрлi лириканы одан əрi дамытып, кең өрiс алдыра 
түсуде ерен еңбек сiңiрген ақын. Өйткенi ол, класикалық лирика-
ны жаңа тақырып, жаңа идея, жаңа мазмұнмен байытып, оған тың 
əлеуметтiк сарын, азаматтық əуен бередi.

Əрi, тəлiмдiк-тəрбиелiк мəнi аса зор поэтикалық шығармалар жа-
зып, ХIХ ғасырдың екiншi жартысындағы өзбек поэзиясын биiкке 
көтере түседi. Сөйтiп ол, өзбек поэзиясының дамуына өзiнiң сүбелi 
үлесiн косады. 

Ақынның ата-бабалары негiзiнен Ташкенттiк болғанымен əкесi – 
Мырзақожа, 1835–1836 жылдары Қоқанға көшiп барып, сонда үйленiп, 
үйлi-жайлы боп калып кетедi. Бiрақ ақын жоқшылықтың тақсiретiн аса 
көп тартады. Сондықтан да ақын өз өлеңiнде:

Өмiр бойы жолым болып көрмедi,
Жылап келем бұл дүниеге келгелi.

Кайғы шаңы басты менiң денемдi,
Түспейдi шаң сiлкiнсем де мен ендi.

Тағдыр менi аямады, қорлады,
Жалынсам да, жыласам да болмады.

Қараңғы өмiр, бакытым жоқ, жоқ менiң,
Армандаған ақ сəулеге жетпедiм.

Мұкимидiң сəлемiн дос алмады,
Шын ба екен тас керең боп қалғаны.

Айта берем, айта берем қай бiрiн,
Ауыр менiң, ауыр менiң тағдырым.   

(Аударған Т.Молдағалиев)

деп, өмiр қиыншылығын көп көрген ақын, кедейшiлiктiң, жоқшылықтың 
тауқыметiн аса көп тартады.

Дегенмен, өз тағдырының аса киындығына карамай, Қоқан, Бұқара 
калаларында окып, сауат ашып өз бiлiмiн одан əрi жетiлдiре түсумен 
бiрге, жастай колына калам алып, ақындық жолға ертерек түсе бас-
тайды.

Мұкыми алғаш рет Қоқандағы «Хаким айым» медресiнде окып 
тəлiм-тəрбие алса, 1872–1873 жылдары Бұхараға барып, ондағы «Мах-
лар айым» медресесiнде оқып, оны 1876 жылы бiтiредi де Қоқан 
қаласына барады. 

Сөйтiп, жазу жұмысымен тым ерте араласқан Мұкыми, өз заманы-
ның кұсни (көркем) хатшысы Юсуф Хатотидан тəлiм алып, жазу 
шеберлiгiн де ерте меңгередi. Əрi ол, Өзбекстан өңiрiнiң көптеген елдi 
мекендерiн аралайды. Тiптен, Ташкент пен Ферғана өңiрiнде əлденеше 
рет болады. Бiрақ өмiрiнiң барлығын дерлiк өзiнiң туып өскен қаласы 
Қоқанда өткiзедi. Сондықтан да ол өз өлеңдерiнiң көбiсiн туып өскен 
елдi мекенiне, оның əсем табиғатына арнайды.

Оның үстiне Мұкыми, ХIХ ғасырдың 80-жылдарында
Қоқан қаласында ұйымдаса бастаған əр түрлi əдеби үйiрмелерге ка-
тысып, онда Фұрқат, Зауки, Нисбат, Мұхайыр, Насимий сияқты т.б. 
ақындармен бiрге болып, əдеби үйiрмеге өзi жетекшiлiк жасайды. 
Сөйтiп ол, өзiнiң ақындық арынын жан-жакты дамыта бастайды.

Осы бiр кезеңдер де Орта Азия түгелдей Ресей қол астына ка-
рам болған болатын. Мiне мұндай тарихи жағдай, бiр есептен халық 
басындағы ауыртпалықтарды əбден күшейте түссе, екiншi жағынан, 
16– Əдебиет, 9-сынып

орыстың озық ойлы, демократиялық бағыттағы ақын-жазушыларының 
шығармалары ел арасына кең тарай бастайды. Нəтижеде, Мұқыми да 
орыс мəдениетi мен əдебиетiнiң озық үлгiлерiмен, тамаша идеялары-
мен танысуға бiр жөн мүмкiндiктер алады.

Рас, Мұқыми өзiнiң ақындық арынын шағын-шағын лирикалық 
өлеңдер жазумен бастайды да, қоғамдық өмiрде болып жатқан кейбiр 
оң өзгерiстердi өз шығармашылығының арналы арқауы, өрiстi өзегi 
етедi. 

Ол алғашқы лирикалық шығармаларында сол кездегi қоғамда 
көрiнiс таба түскен озық идеялар мен халық еркiндiгiн, бостандығы 
мен тəуелсiздiгiн жыр жолдарына қоса бастайды. Табиғат тылысымына 
ерекше ақындық жүрекпен үңiлiп, оның тамаша көрiнiстерiн сипаттауға 
ұмыталды. Мəселен ақын өзiнiң «Ерте көктем» атты өлеңiнде:

Тағы келдi нұр көктем, гүл көмкердi даланы,
Сыңғырласын кеселер, шүпiлдеген шарабы.

Құдай сиы ол деген, досың болса қасыңда,
Досың бар да қасыңда, бақытың бар басыңда.

Жалғыз қалып жабықтым, ойлар маза бермейдi,
Ұшып кеттiң бақытым, адастырып сен менi.

Ұмытсаң да сен менi, мен ұмытар емеспiн,
Бұлбұл əнiн сағындым, қарға даусын көп естiп.

Бар мұңымды жасырмай айтар едiм достарға,
Мың қайғыма бiр қайғы не табамын қосқанда.

Достарыңа кiнə артпай, тарт Мұқыми тауыңа,
Тауға барсаң табарсың бiр тыныштық жаныңа.

(Аударған Т.Молдағалиев)

дей отырып, өзi жасаған дəуiрдiң шынайы шындығын əдемi аша түседi.
Мұқыми өз дəуiрiндегi халық басына түскен ауыртпалықты, тұрмыс 

тауқыметтерiн, екi жақты канауда, талауда болған өзбек халықының 
аянышты халiн анық көре бiлiп, оны өз өлеңдерiнде ашына жырлайды.

1885–1886 жылдары əкесi Мырзақожа дүниеден өтедi. Содан 
жанұяның барлық ауыртпалығы Мұқымиға түседi. Нəтижеде ол, 1887–
88 жылдары Қоқаннан Ташкентке келедi. Соңыра, Ферғана өңiрiне 
қайта барып, ел аралап екi жақты езiлген халықтың ауыр тұрмыс-
тiршiлiгiмен танысады. Мiне бұлар ақының өмiрге деген көзқарастарын 
кең өрiс алдырып, қалыптастыра бастайды.

Мұқыми басынан қаншалық ауыртпалықтар, қиындықтар өткiзсе 
де, оған мойымай, бар жақсылықты алдағы өмiрден күтедi. Келешекке 
үлкен сенiммен қарап, халықтың мұңын мұңдап, жырын жырлай бас-
тайды. Қарапайым еңбек адамдарының бақытты болуын арман етедi. 
Қашанда əдiлдiк, əдiлетсiздiктi жеңетiнiне үлкен сенiм артады. 

Кейде ақын өзi туып өскен елiне, жерiне сыймаған сəттерiнде 
тiлге алып, оны ашына жыр жолдарына қосады. Мəселен ол өзiнiң 
«Қоқаннан Исфаханға дейiн» деген өлеңiнде:

Тағдыр менi қинады,
Қоқанға мен сыймадым.
Арылсам деп қайғыдан,
Жолға шықтым жиналып.

Якуқатқа сұқтанба,
Құртты ғой сол құртқанда.
Мысық мұртты бақалшы
Байып апты жұртты алдап.

дей келе, одан əрi:
Иштан – зұлым сай жақта,
Жол ториды, бұғады.
Қарасаң да қай жақа,
Өлiк иiсi шығады.

Ел ағасы Ешдəулет,
Бiр көргенге жақсыдай.
Жүр қалтасы қағылып,
Жынын алған бақсыдай.

(Аударған Т.Молдағалиев)
дейдi ақын.

Өзбек əдебиетi тарихында сатира, юмор жанрын дамытуға да бiр 
жөн үлес қосқан Мұқыми, өзiнiң сатиралық өлеңдерiмен елдi қанап, 
езiп отырған үстем тап иелерiнiң екi жүздiлiк iс-əрекеттерiнiң бетiн 
əдемi аша түседi. Бай-манаптардың сараңдығы мен екi жүздiлiгiн 
беттерiне басып, кейбiр шала молда болған дiн иелерiн де қатты сын 
астына алады. Оларды əшкерелей отырып, күлкiлi бейнелерiн көз 
алдыңа елестетедi.

Ақынның сатиралық шығармаларында ел билеушi чиновниктер мен 
əкiмдердiң айлакерлiк iс-əрекеттерi де, өз пайдасын ғана ойлайтын 
надан байлардың қорқаулық қылықтарының бетiн жан-жақты ашып, 

оларды барынша сын астына алады. Бұл ретте ақынның «Сайлау», 
«Жер өлшеушi», «Əулие», «Бəтшағарлар», «Бақалар», «Қожекеңнiң 
майы», «Мəскеулiк бай», «Осы жылдың жемiсi» сияқты т.б. сатиралық 
шығармаларын тiлге алуға болады.

Аталмыш өлеңдерiнде ол құр заңды бетке ұстап, халықты барынша 
аяусыз қинай түскен, алаяқ елу басы, жүз басы, мың басы дегендердi 
мiнеп-шеней отырып, үстем тап иелерiмен кейбiр əкiмсымақтарды да 
де сынайды.

Сондай-ақ ақынның сатиралық өлеңдерiнiң бiр саласы жергiлiктi 
байлар мен жатып iшер жалқаулардың кереғар iстерiнiң келеңсiздiкте-
рiне  түйреу болған. Бұл орайда оның «Виктор бай», «Той», «Жалғыз 
көздi Əшiрбай», «Қадақшы қожа» сияқты т.б. өлеңдерiн атай аламыз. 
Мəселен ол өзiнiң: «Виктор бай» атты сатиралық шығармасында, 
Қоқан қаласында болған бiр оқиғаны негiзге алады. Сөйтiп, сауда 
үйiнiң меңгерушiсi болып iстейтiн Виктор Ахметов деген адамның
мекеме қаржысын талан-таражға салып, ақиры қашып кеткен сорақылық 
iстерiн ашына жыр жолына қасады. Сөйтiп оның 1892 жылы, тағы 
да өзiне тиiстi ақшасын алуға келгенде, қолға түсiп шерменде боп 
сотталғанын ашықтан ашық мiнеп-шенейдi. 

Ақын өз шығармасында тек Виктор байдың образын сипаттап қана 
қоймай, сол дəуiрде баюдың жолына түскен көптеген капиталистердiң 
жиынтық образы ретiнде, сол Виктор Ахметовты арнайы алады. Оны 
бiз ақынның «Виктор бай», «Мыңбасы», «Той» сияқты т.б. шығар-
маларынан да анық аңғарамыз.

Оның үстiне, Мұқымидiң сатиралық шығармаларында кейбiр надан 
дiн иелерiнiң шала молда-сопысымақтардың екi жүздiлiк iс-əркеттерi, 
олардың шала сауаттылығы, көргенсiздiгi мен дүмшелiктерiн де қатты 
сын астына алынады. 

Ақынның газел, мухаммас, рубаиларында өзi жасаған дəуiрдiң 
шындығы, үстем тап иелерiнң озбырлық iс-əрекеттерi жан-жақты си-
патталумен бiрге, табиғаттың да əсем тылсымы, өзi жасаған замана 
келбетi өзiнiң шынайы шешiмiн таба түскен.

Мұқыми ел iшiндегi əлеуметтiк теңсiздiктi көре бiлген, оны ба-
тыл сынға алған iрi сатирик ақын ретiнде жан-жақты танылумен 
бiрге, өзiнiң поэтикалық туындыларында сүйiспеншiлiк тақырыбында 
кеңiнен жырлаған ақын. Оны бiз ақынның «Сен кеттiң», «Мен еске 
алдым», «Кiм айтады мен жайлы» сияқты т.б. өлеңiнен де анық аңғару 
мүм кiндiгiне ие боламыз. Мəселен ол:

Жүрегiме жүз жара салдыңдағы сен кеттiң,
Арман едiң, не шара, алдымдағы сен кеттiң.

Жүрегiмдi толқын қылып, кете бардың, сұлтаным,
Қолым создым, жалындым, жете алмадым сұлтаным.

Махаббаттан жынданып өлер болдым, кеттiң-ау,
Өсек, өтiрiк, лағнет – сен түбiме жеттiң-ау!

Жiбер ендi жаны ашып қатар жүрек əлемде,
Менi жауыз жабылып, қинағанын көргенде.

дейдi де, одан əрi:

Жауларына жан досын арпалыста бермек кiм,
Соғыс бiтпей, ақ сөйлеп, тұрған кезде сен кеттiң.

Көрмегенiм жақсы едi, бердiң мұңын жер-көктiң,
Өтiрiк, өсек, өкiнiш-қинағанда сен кеттiң.

Өкiнсем де сұлуым, жолың болсын демекпiн,
Кедей едi Мұқыми, байыттың да сен кеттiң.

(Аударған Т. Молдағалиев)

деп ақын, сүйген қызы жолындағы асқақ арманын, iңкəр көңiлiн 
ашықтан ашық жыр жолына қосады.

Сүйiспеншiлiктi, ерекше сезiм сырларын ардақ тұта бiлген ақын, 
өзiнiң поэтикалық шығармаларында махаббатты аса жоғары бағалайды. 
Сондықтан да өзiнiң сүйген қызын ардақ тұта бiлген Мұқыми ерекше 
тебiренiспен, оны сағына есiне алады. Оны бiз ақынның «Мен еске 
алдым» деген өлеңiнде былайша өзiнiң ыстық сезiмiн ерекше шынайы 
ықыласпен бiлдiредi. Мəселен ол:

Нұр бейнеңдi əлдиледiм жүректе,
Бiттiм содан қайғырып та, жүдеп те.
Барсың өзiң арманда да, тiлекте
Сонау жарқын жылдарымды еске алдым.

Көктем келдi, толды бақша гүлдерге,
Көк барқытты кiм жайды екен бұл жерге.
Гүл жұпарын еркiн жұтты-ау бiр кеуде,
Сенiң қара бұрымыңды еске алдым.

деп, сағыныш сезiмiн поэзия тiлiмен өрнектей түсiп, одан əрi өз ойын 
сабақтай түсiп:

Өз қолыңнан жұтып арман шарабын,
Бос та болғам, мас та болғам, қарағым.
Кеудемдi аштым, қадалса да жанарың
Оқтан өткiр кiрпiктерiңдi еске алдым.

Маң далада, айдалада қаңғырдым,
Көндiм барлық тəлкегiне тағдырдың.
Жүрегiм – гүл, гүлдi қиып қан қылдың,
Сенiң қара қастарыңды еске алдым.

(Аударған Т.Молдағалиев)

дейдi ақын ерекше емiрене.
Орайы келгенде еркеше бiр ескерте кетерлiк жайт, Мұқымидан бiзге 

жеткен аса бiр бай мұрасы, оның хаттары деуге болады. Ол өзiнiң 
хаттарын қара сөзбен де, өлеңмен де жазған. Ал оның қара сөзбен жа-
зылған хаттарының денi, Мəскеуде оқып жүрген жиенi Рузимухаммад
Дусматовпен т.б. қаламдас достарына жазғандары. Əрi ол, өз хаттарын 
Ташкент қаласының тұрғыны – Махмұт қожаға жазғандары. 

Кейбiр тарихи мəлiметтерге қарағанда Мұқыми, белгiлi ақын Фурқат 
пен де жиi-жиi хат алысып, өзара пiкірлесiп те отырған көрiнедi.

Дегенмен, Мұқыми хаттарынан да оның нағыз халықшыл, демо к-
ратиялық-ағартушылық бағыттағы кемел қаламгер екендiгiн де анық 
аңғаруға болады. Оның хаттары мен жол жазбалары, ақын өмiрiнен 
аса мол мағлұматтар беретiндiгiмен де құнды.

Оның үстiне Мұқыми, өзбек əдебиетi тарихында алғаш рет, түгелдей 
жаңа жанр саналған – жол жазба очерк «Саяхатнама» еңбегiн өмiрге 
алып келдi.

Мұқымидiң «Саяхатнама» шығармасы, халық ауыз əдебиетi үлгiлерi 
негiзiнде жазылған көркем дүние. Нəтижеде ол өзiнiң «Сергелдең ой» 
(«Хаммоми хаел»), «Нұқ көрiнiсi» («Нуқ манзар») секiлдi т.б шығар-
маларын жазу мүмкiндiгiне ие болды.

 Ақынның «Саяхатмана» шығармасы негiзiнен үш бөлiмнен тұрады. 
Оған ақынның тек жол жазбалары ғана енген. Мəселен ақынның 
Қоқан – Ферғана, Қоқан – Шахмардан, Қоқан – Исфара өңiрлерiнде 
болған сəттерi сыр шертедi. Онда сол жерлерден көрген-бiлгендерi, 
көкейге түйгендерi өзiнiң шынайы шешiмдерiн тапқан.

 Əрi онда, сол кездегi ел басшыларын, байлардың, əдiлеттi үкiм 
шығаратын қазылардың берекесiздiктерiн сын астына алады. Оның 
үстiне, Ферғана өңiрiнiң əсем келбетiн, тамаша табиғатын да жан-
жақты, аса тартымды етiп сипаттайды. 

Сондай-ақ ол, 1886–1887 жылдары тағы да Марғуланға барып, онда 
сауда дүкенiн ашып, сауда-саттық жұмысымен де шұғылданады. Ара-
дан көп өтпей ол жұмысын тастап, бiр саудагердiң есебiн жүргiзушi 
боп қызмет атқарады. Соңыра, 1889 жылдың мамыр айында Ташкентке 
қайта келедi. Ташкентте ол 2 жылдай, яғни 1891 жылға дейiн болады.

Дегенмен ол, 1903 жылдың 15 мамырында, 53 жасында дүние са-
лады. Бiрақ ол, өзiнiң поэтикалық шығармаларымен өзбек əдебиетiнде 
сүбелi орын иелеген аса талантты ақындардың бiрi ретiнде, өзбек 
халқының рухани өмiрiнде өшпес iз қалдырған қарымды қаламгер 
дəрежесiне көтерiле алды. 

Ақынның «Шығармалар» жинағының екi томдығы 1959 жылы орыс 
тiлiнде жарық көрсе, 1960 жылы «Таңдамалы шығармалары» Таш-
кентте басылып шығады. Сондай-ақ, 1971 жылы өзбек поэзиясының 
антоло гиясы болған «Мүшайра» атты, қазақ тiлiнде «Жазушы» баспа-
сында жарық көрген жинақта, ақынның бiр топ өлеңдерi Тұманбай 
Молда ғалиев аудармасында қазақ оқырмандарының рухани игiлiгiне 
айналады.

Сөйтiп, ХIХ ғасырдың соңымен ХХ ғасырдың бас кезiнде жасаған 
аса таланты ақын Мұқыми, өзiнiң поэтикалық туындыларымен өзбек 
əдебиетiнiң даму тарихына сүбелi орын иелейтiн тарлант таланттарының 
бiрiне айналды.

Қорыта айтқанда, əдебиет майданына лирик ақын ретiнде кiрiп кел-
ген Мұқыми, өз дəуiрiнде ел iшiнде болып жатқан əдiлетсiздiк пен 
теңсiздiктi көре бiлiп, оны өз шығармаларына арналы арқау, өрiстi өзек 
ете бiлдi. Сөйтiп ол, өз дəуiрiнiң тамаша жыршысы жəне жаршысы 
бола алды.

Ол өзiнiң поэтикалық шығармаларында халық қайғысына қосылып, 
өз өлеңдерiнде оларды оқуға, өнер-бiлiм шарлап, сауаттандыруға 
жұмылдыра түстi. Əрi, жеке адамдардың, оның iшiнде үстем тап 
иелерi мен дүмше молдалардың, шала сауат ишандардың басындағы 
кем шiлiктердi сынап-мiнедi. Нəтижеде ол, əдiлдiк пен теңдiктi кеңiнен 
жыр жолдарына қоса отырып, өзбек əдебиетi тарихында ағартушылық 
идея мен саф сезiмдi, мөлдiр махаббаттың жыршысына айналды.

Сұрақтар мен тапсырмалар

1. Мұқыми өзбек əдебиетiнiң даму тарихында қай бағытта қалам тебiренткен?
2. Ақын əдебиет əлемiне алғаш қандай ақын ретiнде кiрiп келедi?
3. Ақын өлеңдерiнде қандай мəселелер көтерiлген?

4. Ақынның сатиралық өлеңдерiнен ненi ұқтыңдар?
5. Ақын өлеңдерiн қазақ тiлiне кiмдер аударған?
6. Ақынның өздерiң сүйген өлеңдерiн жат алып, сыныпта айтып берiңдер.

МҰҚЫМИ ӨЛЕҢДЕРIНЕН:

КIМ АЙТАДЫ МЕН ЖАЙЛЫ

Көрiнбейтiн көлеңкеден күйкiмiн,
Кiм айтады мен жайлы.
Достарыма азайды ғой сүйкiмiм,
Кiм айтады мен жайлы.

Сəулем жайлы жаздым кiтап бағалы,
Кiм айтады мен жайлы.
Қайғы күнде менi iздеп табады,
Кiм айтады мен жайлы.
Əулиеме байбағының хабарын,
Кiм бар екен жеткiзер.
Жыламасаң күлкiнiң де жоқ мəнi,
Сағынбасаң – табыспа.
Роза гүлiн аялаған шақта да,
Тiкендi еске тағы ұста.
Құлсың өзiң тағдырыңа, бiлiп қой,
Кеттiк сенiп бұған бiз.
Басқа жұрттың тандырына күйiп қол
Нан жабуға құмармыз.
Кiм бар кəне, кiм бар кəне,
Айтатұғын мен жайлы.
Жол iздедiм сүйiктiме баратын,
Таба алмадым сол жолды.
Күшiм қайда, жүрек қайда жанатын,
Қайран басым қор болды.
Маған емес, бай-бектерге ашылды,
Қыз үйiнiң есiгi.
Содан бейне табатындай көрiндi,
Перiштем де несiбiн.

Сол бектердiң кiмi қане,
Айтар екен мен жайлы.

Жарық қайда, құлайтұғын жар қайда,
Мəжнүн де оны бiлмейдi.
Түндi күн деп, ақ шуақты
Қапас, қара түн дейдi.
Сүйемiн мен, сүйгеннен соң еске алман
Қасiретiмнiң талайын.
Сүйемiн мен, басымды алар қас жаудан
Сұраймын мен, сұраймын мен:
«Ағайын, кiм айтар деп мен жайлы».

Армандайды, армандайды ол жайлы,
Күндiз-түнi Мұқыми.
Қиялына, қиялына тоймайды,
Күндiз-түнi Мұқыми.
Махаббаттың алауын сөндiруге болмайды,
Жолыққанда сол жанға, кiм айтады мен жайлы.

МЕН ЕСКЕ АЛДЫМ

Нұр бейнеңдi əлдиледiм жүректе,
Бiттiм содан қайғырып та, жүдеп те.
Барсың өзiң арманда да, тiлекте
Сонау жарқын жылдарымды еске алдым.

Көктем келдi, толды бақша гүлдерге,
Көк барқытты кiм жайды екен бұл жерге?
Гүл жұпарын еркiн жұтты-ау бiр кеуде,
Сенiң қара бұрымыңды еске алдым.

Өз қолыңнан жұтып арман шарабын,
Бос та болғам, мас та болғам, қарағым.
Кеудемдi аштым, қадалса да жанарың
Оқтан өткiр кiрпiгiңдi еске алдым.

Маң далада, айдалада қаңғырдым,
Көндiм барлық тəлкегiне тағдырдың.

Жүрегiм – гүл, гүлдi қиып қан қылдың,
Сенiң қара қастарыңды еске алдым.

Ай жүзiңмен ай таласа алмады,
Ақ самалым, ақ перiштем таңдағы.
Сенде менiң өмiрiмнiң қалғаны,
Сенiң кешкi серуенiңдi еске алдым!

Жамандардың жаманы едiм десем де,
Тұрдың тұнып менiң өмiр кесемде.
Бұл дүниеде арманда боп көшерде,
Маған деген көңiлiңдi еске алдым.

О, пейiштiң аппақ таңы, сəулесi,
Бершi қайтып бақытымды жердегi.
Мұқымиды арман қайта тербедi,
Үмiттi боп жүрген шақты еске алам!

Аударған Тұманбай МОЛДАFАЛИЕВ.

ФУРҚАТ
(1858–1909)

ХIХ ғасырдың соңы мен ХХ ғасырдың бас кезiндегi өзбек поэ-
зиясына бiр жөн үлес қосқан аса талантты ақындардың бiрi – Фурқат 
Халмұхаммедұлы. Ол халық арасында Фурқат есiмiмен кеңiнен таны-
лып кеткен. Оның өз есiмi – Зəкiржан. 

Фурқат Ферғана облысына қарасты Қоқан қаласында, ұсақ қол-
өнершiнiң жан ұясында 1858 жылы дүниеге келiп, 1909 жылы, 51 жа-
сында дүниден өткен. Əкесi Молла Халмұхаммед, 6 жасар баласын 
ескi дiни мектепке оқуға берiп сауатын ашады.

 Соңыра ол, 1872–1875 жылдар аралығында Қоқан қаласындағы 
дiни медреседе оқып, бiлiмiн одан əрi жетiлдiре түседi. Дегенмен, 
ол медресе 1875 жылы жабылып қалады да, онда оқуын одан əрi 
жалғастыра алмайды. 

 Аса зейiндi болып өмiрге келген Зəкiржан, мектеп қабырғасында 
оқып  жүрген кездерiнде-ақ өлең жазып, əдебиет əлемiне еркiн ене 
бастайды. Əрi ол, 8 жасынан бастап-ақ Шығыс ақындарының шығар-
маларын өз бетiнше оқып, бiлiмiн одан əрi жетiлдiре түседi. Тiптен, 
əзербайжан, тəжiк əдебиетiнiң ұлы тұлғаларының шығармаларына да 
көңiл көзiн қадай бастайды. Əсiресе ол, Аттор мен Хафиз, Əбдiрахман 
Жəми мен Əлiшер Науаи шығармаларын үзбей оқып, олардан рухани 
нəр ала түседi.

 Жағдайының аса ауырлығына байланысты, күн көру мақсатында, 
өлең жазуды жиыстырып, 1878 жылы нағашысымен бiрге, сол кездерде 
«Жаңа Марғұлан« деп аталатын, бүгiнгi таңдағы Ферғана қаласына 
барады. Онда ол, сондағы бiр туысының дүкенiне сатушы болып 
жұмысқа орналасады.

Бiрақ арадан көп өтпей Фурқат, 1880 жылы Қоқан қаласына қайта 
келiп, ондағы оқыған зиялы қауымдармен, оның iшiнде Мұқыми, Зауқи 

сияқты т.б. қаламгерлермен танысады. Сөйтiп ол, Қоқандағы əдеби 
үйiрмелер мен жиындарға, кештерге қатыса бастайды. Нəтижеде оның, 
Қоқан қаласындағы ағартушылық-демократиялық бағыттағы ақын-
дармен танысып, олармен қоян-қолтық араласуы, шығармашылық 
жұмыспен шұғылдануына өзiнiң ерекше ықпалын тигiзедi.

Қайта қолына қалам алып, осы бiр кезеңдер де «Чор дарвеш» 
шығар маны өзбек тiлiне аударумен бiрге, өзi де «Хаммоми хаёл», «Нұқ 
манзар» секiлдi шығармаларын жазады. Оларда патша чиновниктерi 
мен жергiлiктi байлардың, үстем тап иелерiнiң екi жақты езгiсiнде 
болған қарапайым халықтың ауыр тұрмысын сипаттайды.

Оның үстiне ол, 1886–1887 жылдар аралығында тағы да Марғұланға 
қайта барып, онда сауда дүкенiн ашып, сауда-саттық жұмысымен қайта 
шұғылдана бастайды. Бiрақ, арадан көп өтпей ол жұмысын тастап, бiр 
саудагердiң есеп жүргiзушiсі болып қызмет атқарады.

Соңыра, 1889 жылдың мамыр айында Ташкентке келiп, ол мұнда 
2 жылдай, яғни 1891 жылға дейiн тұрады. Əрi, шығармашылық жұ-
мыспен айланыса бастайды.

Фурқат өз өлеңдерiнде патша чиновниктерi мен жергiлiктi 
байлардың, үстем тап өкiлдерiнiң екi жақты қанауында болып, көптеген 
зұлымдық, зорлық-зомбылық көрiп жатқан өзбек халқының аянышты 
халiн, тұрмыс-тiршiлiгiн өзiнiң поэтикалық шығармаларында кеңiнен 
сипаттайды.

Халық бостандығын, теңдiгiн, ел тəуелсiздiгiн аңсап, оны өзiнiң 
лирикалық шығармаларына арналы арқау, өрiстi өзек ете бастайды.

Сөйтiп ақын, өзiнiң поэтикалық туындыларында Түркiстан халқы-
ның эканомикасы мен мəдениетiнiң, əдебиетi мен өнерiнiң өркендеуiн 
армандайды. Қарапайым халықтың бас бостандығын аңсап, олардың 
асқақ арманын өлең жолдарына қосады. Халыққа əдiлет пен теңдiк, 
бостандық орнауын өз шығармаларында кеңiнен жырлайды. Мəселен 
ақын өзiнiң «Мұхаммас» деп аталатын өлеңiнде, дала тағысы қолға 
түскен киiктiң аянышты тағдырына жаны ашып:

Жiбер мерген, киiктi, жүрсiн қаңғып мен құсап,
Шеш арқанды басынан, қуансыншы ол бiр сəт.
Мен сияқты оны да, аялайтын жоқ ешкiм.
Мен сияқты оның да жақсы күнi көмескi.
Мен сияқты ол дағы достарынан айрылған
Мен сияқты ол дағы қанатынан қайрылған.

Дүние оған қараңғы, ол жоғалтқан үмiтiн,
Мен сияқты ол дағы, зар жылайды күнi-түн.

(Аударған Т.Молдағалиев)

дей келе ақын, киiкке тəуелсiздiктi, бас бостандықты тiлей отырып, өз 
дəуiрiндегi залымдық пен зұлымдықтың бетiн əдемi ашады.

Қашанда елде еркiндiк, тəуелсiздiк, бостандық болмай, əрбiр жан 
еркiн өмiр сүре алмайтындығын поэзия тiлiмен сəттi сипаттап, шындық 
бетiн жан-жақты аша түседi.

Өлеңде дəуiр шындығы, замана келбетi, əдiлетсiздiк пен теңсiздiк 
сырлары поэзия тiлiмен аса тамаша өрнектеле түскен. Тiптен ақын:

Шеш арқанды басынан, кетсiн желдей еркiмен,
Шықсын жайлау төсiне, жаз самалы желпiген.
Сол жайлауда өзiнiң, арманына жолықсын,
Бар екенiн бақыттың, тұңғыш рет ол ұқсын.
Бақытынан ажырап қынжылды ғой жүрегi,
Атқан оққа кезiктi, еркiн ойнап жүр едi.
Дүние оған қараңғы, ол жоғалтқан үмiтiн.
Мен сияқты ол дағы зар жылайды күнi-түн.

(Аударған Т.Молдағалиев).

деп, бас бостандықтың қаншалық адам үшiн де, жан-жануарлар үшiн 
де аса қажет екендiгiн айта отырып, замана келбетiн, дəуiр тынысын 
жан-жақты аша түседi.

 Əсiресе, озбыр-үстем тап иелерiнiң əдiлетсiздiгiнiң сырына үңiле 
отырып, оған өктем үн қатады. Өзiнiң шынайы шешiмiн айтады. 
Мəселен ақын:

Ая, ая сорлыны, өз өмiрiн бер қайтып,
Еркелесiн шалғында, еркiндiгiн желге айтып.
Қосағымен өрiстен жүрсiн байғұс бiр қайтып,
Үшiн тынық бұлақтан, саған алғыс күнде айтып.
Дүние оған қараңғы, ол жоғалтқан үмiтiн,
Мен сияқты ол дағы, зар жылайды күнi-түн –

деп, жапан түзде жалғыз қалған сорлы киiкке қайырымды, мейрiмдi 
болуды айта отырып, үстем тап иелерiн, бай-манаптарды ынсапқа, 
адалдыққа, мейрiмдiлiкке үндейдi. Соңыра ақын:

Жүрегiнен оның да, у тамады бiлемiн,
Ащы жаспен емдеуге мүмкiн емес жүрегiн.
Жапандағы шұңқырға зар жаңбыры толғандай,
Фурқат деген ақын мен-бағы қайтқан сор маңдай.

Дүние оған қараңғы, ол жоғалтқан үмiтiн,
Мен сияқты ол дағы, зар жылайды күнi-түн.

 (Аударған Т.Молдағалиев)

деп, терең түйiндеу жасайды.
Оның үстiне ақын шынайы сезiмдi, сүйiспеншiлiк сырларында 

өзiнiң көңiл күй лирикаларында ерекше емiрене жырлайды. Оны бiз 
ақын ғазалдарынан анық аңғара, қаныға түсемiз. Мəселен ақын:

Оның жүзiн бұйра шашы жауып тұрар жартылай,
Қараңғыны жарық еткен дерсiң бейне алтын ай.

деп, сұлу қыздың кескiн келбетiн поэзия тiлiмен тамаша өрнектей 
келiп, нəзiк сезiмдердiң тамаша сырларын да, шынайы махаббаттың 
ма шақаттарын да əдемi жеткiзе бiледi. Мəселен ол:  

Нəзiк дене, қаймақ ерiн – көрсең есiңдi алады,
Кiм көрсе де өмiрiнде күлкi, ұйқыдан қалады, –

деп, сұлулықтың сырына ерекше мəн бере түседi. Оның сиқыры, бал 
ернi əрбiр жанды балбырата түсетiндiгiн де тауып айтып, тамаша бай-
ламдар жасайды. Мəселен:

Ғашық жанға дауа жоқ қой, ондай дəрi қайда бар,
Сүйгенiңнiң аяғына бас ұрғаннан пайда бар.

Аспан өзi салыстырса аймен оның дидарын,
Айыра алмас көпке дейiн кiмнiң артық туғанын.

(Аударған Т.Молдағалиев)
дейдi.

Ақын өзiнiң ғашықтық лирикаларында жалпы əдемiлiк пен əсем-
дiктi, асқан сұлулықты биiкке көтере дəрiптейдi. 

Сол арқылы өмiрдiң əсемдiгiн, сұлулықтың тамаша нəрiн, саф 
таза махаббаттың шынайы сырларын ерекше сезiммен жыр жолда-
рына қосады. Тереңге тебiрене бiледi. Бұл да – ақынның ұлылығы, 
кемеңгерлiгi деуге болады. Тiптен ақын:

 
Ондай сұлу таппаған соң бұл ғаламның iшiнен,
Құдай оның ақ дидарын айнасына түсiрген.

Сол махаббат қармағына iлiндi де жүрегiм,
Оның үйiн күндiз-түнi күзетумен жүремiн.

дейдi.

Шынында да Фурқат поэзиясында шынайы сезiммен мөлдiр-
махаббат сырлары ерекше шабытпен сыр шерткен. 

Оның өлеңдерiнде махаббат пен сүйiспеншiлiктiң адам өмiрiнде ала-
тын орнына айрықша мəн берiле жырланған. Сондықтан да ақынның 
лирикалық ғазелдері өзбек поэзиясындағы махаббат сырларын терең 
тебiрене жырлаған шынайы сезiмнiң, мөп мөлдiр махаббаттың бiрден- 
бiр тынысы дей аламыз.

Онда аса талантты лирик ақынның адамға, өмiрге, сұлулық пен 
əсемдiкке деген құштарлығын, шынайы сезiмдерiн, əрбiр көңiл күй 
лирикаларынан анық аңғару мүмкiндiгiне ие боламыз. Мəселен ақын 
қыздың тамаша сұлулығы, əсем келбетi жайлы айта келiп, былайша 
түйiндеу жасайды.

Кашмирге кеп көрдiм, оның айдай ашық дидарын,
Жанарынан күн шашырап, нұр шашырап тұрғанын.

десе, тағы бiр өлең өрнектерiнде:

Күндiз көрсең шашына алтын жағылған ба дейсiң сен,
Таңда көрсең, өзi нұрға омылған ба дейсiң сен.

дей отырып, одан əрi:

Ақ тамағын көре қалса, көре қалса егерде,
Харұт, Марұт көктi тастап, жетiп əбден келердей.

(Аударған Т.Молдағалиев)

деп, хас сұлудың əсем келбетiн, өзiнiң сезiм сырларымен астастыра, 
жымдастыра жырлайды. Сөйтiп ақын сұлулық атаулының алдында бас 
июге жетелей түседi.

Мiне бұл да ақын құдретi, ақын ұлылығы. Өйткенi, əдемiлiктi 
бағаламау, сұлулыққа тамсанбау мүмкiн емес. Тəн мен жанның 
сұлулығы қашанда емiрендiре елiктiрiп, өз жетегiне үйiре түсетiндiгi 
табиғи құбылыс.

Мiне оны терең түсiнген ақын одан əрi əсем қыздың тамаша 
келбетiн тағы да тамсана түсiп, былайша өрнектей түседi. Мəселен 
Фурқат:

От жанары – серт семсерi жарқ етсе бiр егер де,
Қою түндi тiлiп өткен нажағай ма дер ем мен.
Қара қастан сəл жоғары қара меңдi көргенде,
Құрандағы нұн əрпi кеп оянады зердеңде.

деп ақын тебiрене терең түйiндеу жасай келiп, онан соң тағы да, ерен 
шабытпен:

«Еркем – менiң, ернiңiзде тұрған қара нүктенi
Өшiрсе ғой сəл жараспай тұрады екен өйткенi» 
Дегенiмде, қыз жымиып жауап бердi сауалға
«Суретшiнiң кiнəсi ғой, риза емеспiн аманда». 
Дедi де қыз: «Неге елiңдi тастадың?» – деп сұрады,
Жауап бердiм: «Тағдыр солай, тағдыр бұған кiнəлi» –

     (Аударған Т.Молдағалиев)
деп, аса тапқырлықпен тамаша байлам жасайды. 

Ақынның өзiне ғана тəн тағы бiр ерекшелiгi, ол қашанда жақсылықты 
күнделiктi өмiрден iздеуге жұмылдырады. Оның үстiне ақын лирикала-
рында, табиғаттың тамаша көрiнiстерi мен оның əсем тылсымды сыр-
лары, туған елге, туған жерге деген ыстық сезiмiмен өзара жымдаса 
түсiп, ол өзара үндесе өзiнiң шынайы шешiмiн табады. 

Асқақ арманды ақын, нұрлы көктем кезiнде де өзiнiң сүйген жарын 
аңсап, оған деген iңкəр көңiлiн, ыстық сезiмiн ашып жыр жолдары-
на қоса түседi. Оны бiз ақынның «Мұхаммас» деп аталатын өлеңiнiң 
мына бiр жолдарына көңiл көзiн қадасақ, оны анық аңғара түсемiз. 
Мəселен ақын:

Көктем шықса, сүйiскен шақ түседi кеп есiме,
Сенi жаным, жүрмiн аңсап, жасырайын несiне.
Таңда тұрып, бөдененi ұрған күндер қайдасың?
Тау ешкiнi тастан-тасқа қуған күндер қайдасың?
Жастық өмiр құшағында тұрған күндер қайдасың?

дей келе, одан əрi:
О, шiркiн-ай, əңгiмемен атырар ма ек ақ таңды,
Жұтар ма едiк көздi жұмып шараптарды мақтаулы.
Тəттi шарап, қызыл шарап қызық күндер келсейшi,
Мұңсыз, үнсiз шақтарды сол сағынды ғой бұл жүрек –

деп, сүйген жарына деген ыстық сезiмiн, iңкəр көңiлiн айта келiп, одан 
əрi бұл жалғанның опасыз екендiгiн де жасырмай ағынан жарыла ашық 
тiлге алады. Онан соң қатаң тағдырдың тауқыметiн еске ала отырып:

 
О, шiркiн-ай, қатаң тағдыр жолымызды кеспесе,
Күзгi бақтан күңiренiп қайран өмiр кешпесе,
Өкiнбесек ешқашанда өте шыққан көктемге

htt
p:/

/ed
up

ort
al.

uz



257

Тағзым етсек жиi келiп ардагер боп кеткенге
Бүгiн таңда басқа үмiтпен бөтен тiлек жоқ менде! –

(Аударған Тұманбай Молдағалиев).

дейдi ақын.
Ақын Фурқаттың көңiл күй лирикаларында елге, жерге, ғашық 

жарға деген сағынышты сезiмдер мен ыстық ықылас лебi өзара iштей 
астаса үндесiп, ол үлкен бiр философиялық шешiмiн таба түсетiндiгi 
анық аңғарылады. 

Оның үстiне ақын Фурқат, Қоқан қаласында тұрып-ақ, көптеген 
Шығыс ақындарының ғазелдері мен рубайыларына елiктеп мұхам-
мастар жазған iрi талант иесi. Əрi ол, парсы-тəжiк ақындарының бiр 
жөн шығармаларын өзбек тiлiне аударып, оларды өзбек халқының ру-
хани игiлiгiне, мəдени байлығына айландыруда да қыруар қызметтер 
атқарған хас талант.

Бiрақ, үнемi тұрмыс тауқыметiн көп тартып, ылғида жоқшылықта 
болған ақын, Қоқанда əртүрлi қызметтер атқарады. Кейiнiрек, 
Тəжiкстанның Коджент қаласына да барады. Сөйтiп ақын өмiрiнiң 
соңғы кездерiнде ел аралауға, жер көруге айрықша мəн бере бастайды. 

Мiне мұның бəрi – күн көрiстiң, жоқшылықтың, кедейшiлiктiң 
нəтижесiнде болған iс-əрекеттер. Өйткенi, өмiр – бiрден-бiр күрес.

Дегенмен, ақынның өндiрте калам тебiрентiп, төгiлте жыр жазған 
тұстары – 1889 жылы Ташкентке келгеннен кейiнгi шақтары деуге бо-
лады. Оның үстiне, ол Ташкентте болған шағында орыс тiлiн үйренiп, 
орыс əдебиетiнiң кəусарларынан да сусындай бастайды. Əсiресе оның 
А.С. Пушкин, М.Ю. Лермонтов шығармаларымен танысуы, оны ерекше 
серпiнте түседi. Əрi, сол жылдары Ташкентте шығып тұрған «Түркiстан 
уəлаяты» газетiнде өз өлеңдерiн жиi-жиi жариялай бастайды. 

Оның үстiне, бұл ақын шабытына шабыт қосып, ерекше қанат-
тандыра түседi. Ақын өлеңдерiнiң орыс тiлiнде жариялануы да, оның 
шабытына-шабыт қосып, ереше жiгерлендiрiп жiбередi. 

Шынында да Фурқаттың орыс əдебиетiнiң озық үлгiлерiмен та-
нысуы, оның үстiне Мұқыми бастаған демократиялық-ағартушылық 
бағыттағы ақындармен өзара пiкiрлес болуы, оның өмiрге деген көз-
қарасының қалыптасуында үлкен мəнге ие болады. 

Сондықтан да ол ХIХ ғасырдың соңына таяу жазған өлеңдерiнде 
нағыз жаңашыл ақын ретiнде танылып, өзбек əдебиетi тарихында 
жаңашыл ақын боп қалыптасады. Ақынның «Ғылым қасиетi», «Гим-
назия», «Театр туралы», «Көрме туралы», «Концерт залында», «Су-
17– Əдебиет, 9-сынып

воров» сияқты т.б. өлеңдерiмен поэмаларында нағыз ағартушы ақын 
екендiгiн жан-жақты таныта түседi. Əрi, орыс мəдениетiн халық ара-
сына кеңiнен уағыздаушы ақын ретiнде де таныла бастайды.

Ол өзiнiң «Суворов» атты дастанын, 1890 жылдың 5 қазанында 
Ташкенттегi Орыс драма театрында Суворов жөнiнде қойылған 
драмалық шығарманы көрiп, содан ерекше əсер алады да, соның 
негiзiнде жазады.

Егер ақын поэзиясына жан-жақты үңiле түссек, онда ақын өз 
өлеңдерiнде оқу-ағарту, тəлiм-тəрбие мəселесiне ерекше мəн бере 
түскендiгiн анық аңғарамыз. Əсiресе ол, техниканың терең сырларын 
айрықша дəрiптеп, бiрден-бiр жаңалық жаршысы бола бiледi. 

Оның үстiне ол, ел арасындағы əкiмдер мен байлардың, үстем 
тап иелерiнiң оқу-ағарту iсiне мəн бермейтiндiгiн ашық айта отырып, 
олардың халық сауатын ашуға, келешегiне түкте көңiл бөлмейтiндiгiне 
қатты қынжылады. Сондықтан да оларды өз өлеңдерiнде өр көкiрек, 
көр көкiрек ретiнде тiлге алып, үнемі мiнеп-шеней түседi.

Сол үшін де ақын жастарды орыс мəдениетiн меңгеруге, əлемнiң 
озық ойлы, прогресшiл мəдениетiн үйренуге үндейдi. Жалқаулық, 
самарқаулық, бойкүйездiк атаулыдан бойды аулақ салу керектiгiн ашық 
айтады. 

Сөйтiп ақын, жаңалық жаршысы бола отырып, темiр жол, телеграф, 
электр жарығы жайлы ой толғай келiп, сол кездегi Ресейде кең өрiс 
ала түскен техникалық прогрестердi дəрiптейдi.

Тiптен ақын, өз шығармаларында орыс адамдарының жарқын 
бейнесiн жасауға да көңiл көзiн қадайды. Бұл – ХIХ ғасырдың 
соңындағы өзбек əдебиетi тарихында қылаң берген елеулi жаңалық 
болатын.

Фурқат 1891 жылдың 14 мамырында Ташкенттен Самарқантқа 
барып, онан соң Туркия, Греция, Болгария, Египет сияқты елдерде 
болып, олардың өмiрiмен, тiрлiк-тыныстарымен де жан-жақты та-
нысады.

Соңыра, арадан бiр жыл өткеннен соң, 1892 жылы Бомбей қаласына 
да ат басын тiрейдi. Сөйтiп ол, Yндiстанның бiрнеше елдi мекендерiнде 
болады. 1893 жылдың басында Бомбейден Кашмир қаласына барады.

Сондай-ақ, Арабия елдi мекенiне барып, онан соң біраз уақыт Мек-
кеде болады. Кейiнiрек, Yндi елiнiң бiрнеше қалаларын аралап, онан 
соң Қашқария өлкесi арқылы Қытайға да барады. Бiраз уақыт Жаркент 
қаласында тұрады.

Мiне мұның барлығы – ақынның өмiрге деген көзқарастарын жан-
жақты қалыптастырып, өмiрде болып жатқан кереғар талпыныстар-
ды түсiнуге өзiнiң игi ықпалын тигiзедi. Əрi, өмiрдiң терең сырын 
ұғынуына үлкен мүмкiндiктер туғызады. 

Шынында да, ақынның көптеген елдерде болуы, олардың өмiрi, 
тұрмыс-тiршiлiгi, əдет-ғұрпы, салт-дəстүрлерiмен танысуы, оның 
өмiрiнде өшпес iз қалдырады.

Ақын қай елде болса да, сол елдерде болып жатқан халық теңсiздiгiн, 
əдiлетсiздiгiн, зорлық-зомбылықтарын өз көзiмен көредi. Қарапайым 
еңбек адамдарының аянышты тағдырынан қатты налиды, күйзеледi. 
Осы бiр сəттер де ол «Отан жəне ғұрбат», «Сабоға хитоб», «Бом-
бейден хат» сияқты т.б. өлеңдерi мен прозалық шығармаларын жаза-
ды. Əрi, «Юнан өңiрiнен бiр аңыз» дастанын, «Кашымiрлiк қызға», 
«Адасқанмын» секiлдi т.б. газелдерiмен лирикалық шығармалар жазу 
мүмкiндiгiне ие болды.

Олар да ақын отаршылдық пен ағылшын империалистерiнiң 
озбырлық iс-əрекеттерiн, үстемдiк саясаттарын сынап-мiнеп, əдiлеттi 
биiкке көтеріп, жыр жолдарына қосады. Бас бостандықтың мəнiн жан-
жақты аша түседі.

Оның үстiне Фурқат, 1904–1905 жылдардағы орыс-жапон соғысы 
жайлы да бiр жөн өлеңдер жазып, онда орыс əскерлерiнiң ерлiк 
күрестерiн дəрiптейдi. Басқыншылық пен озбырлық атаулыны 
сын астына алып, қоғамдық өмiрдегi əдiлеттiлiктi биiкке көтере 
мадақтайды.

Қорыта айтқанда, ХIХ ғасырдың соңы мен ХХ ғасырдың бас 
кезiнде жасап, өзбек əдебиетi тарихында оқу-ағарту, демократиялық 
бағыттығы əдебиеттiң дамуына бiр жөн үлес қосқан Фурқат, астроно-
мия, медицина ғылымымен де шұғылданады.

Бiрақ, оның шығармашылығында ақындық арыны ерекше. 
Сондықтан да, ХIХ ғасырдың соңы мен ХХ ғасырдың бас кезiндегi 
өзбек əдебиетiнiң даму тарихында, оның iшiнде поэзия жанрын кең 
өрiс алдырудағы оның орны айрықша. Ол – кемел ақындардың бiрi
деуге тұрарлық iрi тұлға.

Ол өз өмiрiнiң соңғы сағаттарына дейiн халықтар достығын 
дəрiптеп, өзбек халқының болашағына, тəуелсiздiгiне үлкен сенiммен 
қараған ақын. Не шара ол, өз ата жұртынан жырақта жүрген шағында, 
Қашқария өңiрiндегi Жаркент қаласында ауыр сырқаттанып, 1909 
жылы 51 жасында дүние салады. 

Дегенмен, ұлы ақын өмiрден өтсе де, өзiнiң аса тамаша классикалық 
үлгiде жазған ғазелдері мен лирикалық шығармалары арқылы, түркi 
халықтары əдебиетi тарихында өз орнын иелеп, ол халықымыз ара-
сында мəңгi жасай бермек.

Сұрақтар мен тапсырмалар
1. Фурқат қай ғасырда өмiр сүрген ақын?
2. Ақын поэзиясында ненi армандағаны анық аңғарылады?
3. Ақын өз өлеңiнде дала тағысы киiк тағдырын сипаттау арқылы ненi меңзеген?
4. Фурқат «Суворов» дастанында қандай мəселені көтерген?
5. Ақын қандай елдерде болған?
6. Өздерiң сүйген өлеңдерiн жаттап, сыныпта айтып берiңдер.

ФУРҚАТ ӨЛЕҢДЕРIНЕН:
FАЗЕЛ

Жүрiп келем, оның туған аулына келемiн,
Сиқыры бар қара көзiн тек алдымнан көремiн.

Оның жүзiн бұйра шашы жауып тұрар жартылай,
Қараңғыны жарық еткен дерсiң бейне алтын ай.

Нəзiк дене, қаймақ ерiн – көрсең есiңдi алады,
Кiм көрсе де өмiрiнде күлкi, ұйқыдан қалады.

Көздiң жасы жаза алмайды жүрегiнiң жарасын,
Суға кеткен гүл жапырағы секiлденiп қаласың.

Менi көрiп күлгендерге өкпелемен о ғұрлы,
Шарап iшкен көңiлдердiң шалқуы да орынды.

Fашық жанға дауа жоқ қой ондай дəрi қайда бар,
Сүйгенiңнiң аяғына бас ұрғаннан пайда бар.

Аспан өзi салыстырса аймен оның дидарын,
Айыра алмас көпке дейiн кiмнiң артық тағанын.

Ондай сұлу таппаған соң бұл ғаламның iшiнен,
Құдай оның ақ дидарын айнасына түсiрген.

Сол махаббат қармағына iлiндi де жүрегiм,
Оның үйiн күндiз-түнi күзетумен жүремiн.

Аударған Тұманбай МОЛДАFАЛИЕВ.

АБДУЛЛА ҚАХҺАР
(1907–1968)

ХХ ғасыр өзбек прозасының дамуына аса мол үлес қосқан, шы-
найы талант иесi – Абдулла Қаxhар. Ол 1907 жылдың 17 қыркүйегiнде 
Қоқан қаласында, қарапайым ғана еңбек адамы Абдуқахhар Жалилов 
деген, темiрден түйiн түйген ұстаның жанұясында дүниеге келiп, 1968 
жылдың 25 мамырында, 61 жасында Мəскеуде дүние салады. 

Жастайынан-ақ жоқшылықтың ауыр тауқыметiн аса көп тартқан 
болашақ қаламгер, алғаш ескi дiни мектепте оқып білiм алып, ерте 
есейе бастайды. 1919 жылы 12 жасында Қоқандағы мектеп интернатта 
оқыса, 1922 жылы Қоқанда жаңадан ашылған мұғалiмдер дайындай-
тын педагогикалық техникумда оқып, өз бiлiмiн одан əрi жетiлдiре 
түседi. Онан соң бiраз комсомол жұмыстарында, газет-журналдарда 
қызмет iстеп, қаламгерлiк санатын ширата түседi.

Ол алғаш əдебиет майданына шағын-шағын өлеңдер жазып, ақын 
ретiнде кiрiп келедi. Қаламгердiң ең алғашқы «Ай тұтылғанда» атты 
өлеңi, «Муштум» («Жұдырық») журналының 1924 жылғы 8 санында 
жарық көредi. Онан соң оның бiр жөн өлеңдерi мен фельетондары, 
сатиралық əңгiмелерi «Қызыл Өзбекстан», «Жаңа Ферғана» сияқты 
т.б. газеттерде, «Нарын шылпық», «Мəулен күпiр», «Еркебай» сияқты 
лақап есiммен жиi-жиi жариялана бастайды.

Бұл ретте оның «Кездескенде», «Өзiң шыпа бер», «Бiлдiру», «Молда 
Мақмұтжан Мақдумның қудалануы» деген сияқты т.б. фельетондары-
мен бiрге, «Сəлделi түн» секiлдi т.б. сатиралық өлеңдерiн атай аламыз.

Абдулла Қахhар 1925 жылы Қоқан қаласынан Ташкентке келедi де, 
онда шығып тұрған «Қызыл Өзбекстан», қазiргi таңдағы «Узбекистон 
овози» («Өзбекстан даусы») атты газетте бөлiм меңгерушiсi болып 
қызмет атқарады.

Əсiресе оның, осы бiр жылдары В.Г. Гоголь, А.П. Чехов,
М. Горький шығармаларын үзбей оқып, олардан рухани нəр ала бас-
тауы, жазушылық шеберлiгiнiң арта түсуiнде ерекше мəнге ие бола 
бастайды.

Абдулла Қахhар 1926–1929 жылдары Орта Азия Мемлекеттiк 
университетi жанында ашылған Жұмысшылар факультетiнде оқып, 
əдебиет əлемiне еркiн енедi. Жұмысшылар факультетiн 1929 жылы 
бiтiргеннен соң, Қоқанға қайта барып, сондағы «Жаңа Ферғана» 
газетiнде бөлiм меңгерушiсi болып қызмет атқарады. 

Осы жылы ол өзiнiң «Бассыз адам» атты ең алғашқы əңгiмесiн 
жария лап, онда кейбiр қуыс кеуде, құр құлқынның құлы болған 
адамдардың шынайы бейнесiн сипаттау мүмкiндiгiне ие болады. 

Соңыра, Өзбекстан Республикасы  Ғылым Академиясына қарасты 
А.С. Пушкин атындағы Тiл жəне əдебиет ғылыми зерттеу институтын-
да, екi жыл бойы аспирантурасында оқып, бiлiмiн одан əрi жетiлдiре 
түседi.

Сөйтiп, Абдулла Қахhар ХХ ғасырдың 20-жылдарының 2-жар-
тысында-ақ, өзiнiң «Əлем жасарады», «Қатылдың туылуы», «Екi 
заң» сияқты т.б. көркем əңгiмелерiн жариялап, аса талантты прозаик 
ретiнде, өзбек əдебиетi əлемiне еркiн кiрiп келе бастайды.

Онан соң аса талантты қаламгер өзiнiң «Тəңiрдiң күлкiсi», «Бақ-
таластар», «Афлотын махаббаты», «Рудафо» сияқты т.б. əңгiмелерiн 
жазса, 1932 жылы «Қыстақ су астында» атты əңгiмесiн кiтап етiп бас-
тырып шығарады. 

Сөйтiп ол, ХХ ғасырдың 30-жылдарының орта шенiнде, өзiнiң 
«Соқыр көздiң ашылуы», «Мейiз жемейтiн əйел», «Ұры», «Сырқат», 
«Анар», «Өнер иесi», «Əдебиет мұғалiмi», «Ожар» сияқты т.б. 
аса тамаша əңгiмелерiн жазып, өзiнiң нағыз əңгiме жанрының хас 
шеберi екендiгiн жан-жақты таныта түседi. Мəселен: қаламгер өзiнiң
«Мастан» атты əңгiмесiнде əйелдерге деген ескi көзқарасты жойып, 
олар бойындағы күш пен жiгердi, қайрат пен төзiмдi, аса биiк ақыл-
парасатпен шынайы сезiмдi жан-жақты аша түседi.

Тiптен ол өзiнiң «Соқыр көздiң ашылуы» атты əңгiмесiнде,
Ахмет палуан бейнесi арқылы, азамат соғысы жылдарындағы кейбiр 
адамдардың көзi емес, көңiл соқырлығын жан-жақты ашып тастайды. 
Сөйтiп, олардың келе-келе өмiрге деген көзқарастары тереңдеп, өмiрге 
деген ынтықтығы арта бастағандыған сипаттайды. Сөйтiп олардың өсу, 
кемелдену эволю циясын көрсетедi.

Нəтижеде, қарапайым еңбек адамдарының өз халқына, өз Отанына 
деген сүйiспеншiлiгi барған сайын кең өрiс ала түседi. Ол, жан-жақты 
өсiп-өнiп, кемелдене түседi де, нағыз адам болып қалыптасады.

Абдулла Қахhар өзiнiң 1935 жылы жазған «Мейiз жемейтiн əйел» 
атты əңгiмесiнде, пəрəнжi тастаған əйелдер жайлы ой толғайды. 
Əсiресе, басынан пəрəнжiсiн тастаған əйелдердi аса нашар, бiрден-
бiр бұзылған əйел деген ойда жүрген Нарқожа бейнесiн жан-жақты 
аша түседi. Ол өзiнiң пəрəнжi жамылып жүрген əйелiнiң барын-
ша айлакер, сұмаяқ, жезөкше болғанын кейiнiрек бiлген соң, оның 
көзi шайдай ашылады. Сонда ғана ол өзiнiң шерменде болғандығын 
анық аңғарады. Мəселен, əйел-қыздардың жүзiн жасырып, өзiн де, 
өзгелердi де алдауда емес, оның жаны мен тəнiнiң тазалығында 
екендiгiн түсiне бастайды.

Барлық нəрсе жүрек тазалығы мен иманның бүтiндiгiнде екендiгiн 
кейiнiрек байқап, ондай жандар барлық нəрседен биiк тұратындығын 
анық аңғара бастайды.

Сөйтiп жазушы өзiнiң «Мейiз жемейтiн əйел», «Анар»,«Ұры», 
«Тамаша бау», «Мырза», «Сырқат», «Жылдар» сияқты т.б. əңгiмелерi 
арқылы, өзiнiң нағыз əңгiме жанрының шын шеберi, хас талант иесi 
екендiгiн жан-жақты аңғарта түседi.

Оларда көрiнiс тапқан Қабыл қарт, Тұрапжан, Сатыпалды,
Хамырақұл сияқты т.б. қарапайым еңбек адамдарының пəк сезiмдерi, 
өмiрге деген көзқарастары өз ерекшелiктерiмен даралана сипатталады. 
Олардың аса тамаша сом тұлғалары оқырмандарды өз жетегiне үйiре 
түседi. Бəрi де қарапайым, еңбек адамдары. Бəрiнiң де жаны мен тəнi 
пəк, жақсы жандар ретiнде тiлге алынады.

Оның үстiне Абдулла Қахhардың, 1934–1937 жылдар аралығында 
жазған «Сараб» атты кең тынысты, кемел романы өзбек əдебиетi 
тарихында үлкен орын иелейтiн көркем туынды ретiнде, оқырман 
жұртшылықтың ерекше ыстық ықыласына бөлене түстi.

Көркем шығармада бiрiн-бiрі өте жақсы көрген екi жас – Саиди 
мен Мунисхан ортасындағы сүйiспеншiлiк, шынайы сезiм сырлары 
кеңiнен сыр шеткен. Олар ортасындағы шынайы сезiм, өзара кең өрiс 
ала түскен мөлдiр махаббат өз ерекшелiктерiмен өте орынды көрiнiс 
тапқан.

Кезiнде Кеңес үкiметiнiң үстемдiк етуiне наразылық бiлдiрген 
Мұрат қожа, Сəлiмхан, Аббасхан сияқты т.б. жандардың айлакерлiк 
iс-əрекеттерi, қарсы күрестерi сын астына алынады. Нəтижеде, 

қаламгердiң бұл романы жасырын байқауда республикалық марапат-
тау сыйлығын алу мүмкiндiгiне ие болады. 

Абдулла Қахhар 1937 жылы «Мұнафық», 1940 жылы «Бек», 1941 
жылы «Қыздар» сияқты т.б. шағын-шағын əңгiмелерiн жазып, өзбек 
қыз-келiншектерiнiң аса тамаша бейнелерiн жасау мүмкiндiгiне ие 
болды. Оларда өзбек əйел-қыздардың тiрлiк-тыныстары кеңiнен сипат-
талса, екiншi дүниежүзiлiк соғыс жалдарындағы өзбек адамдарының 
қаhар мандық күрестерi сыр шертедi. Оны бiз жазушының «Асрар қарт» 
(1943), «Алтын жұлдыз» (1944), «Əйелдер» (1943) сияқты т.б. көркем 
шығар маларында жан-жақты аңғара түсемiз. 

Соңыра қаламгер, 1947 жылы өзiнiң «Қос шынар оттары» атты 
аса тамаша романын жазу мүкiндiгiне ие болды. Бiрақ жазушы, оны 
кейiнiрек қайта қарап, оқырман жұртшылықтың ұсыныстарына орай, 
бiр жөн өзгерiстер енгiзедi. Сөйтiп оны, 1951 жылы «Қос шынар 
шырақтары» деген атпен қайта бастырып шығарады.

Жазушының бұл романы өзбек əдебиетiнiң даму тарихында елеулi 
орын иелейтiн, кең тынысты, кемел көркем шығармаға айналады.

Оның үстiне Абдулла Қахhар, өзбек əдебиетi тарихында драматур-
гия жанрының дамуына да өзiнiң сүбелi үлесiн қоса бiлген аса талант-
ты драматург. Ол 1949–1953 жылдар аралығында «Жаңа жер» атты 
комедиясын жазды. Оның бұл шығармасы да өзбек əдебиетi тарихында 
ерекше орын иеледi.

Онда, Екiншi дүние жүзi соғысынан аман-есен өз елiне, өз жұртына 
оралған Диханбай мен Қозиев сияқты нағыз Отаншыл, халықшыл 
азаматтардың тамаша бейнесiн жасайды. Олардың сүйген жарлары 
Хайза мен Салтанат, құс ұшса қанаты, түйе жүрсе табаны күйетiн 
Мырзашөлдi игеру жұмысына ат салысады.

Олар еселi еңбек үстiнде, өздерiнiң ерлiк iстерiмен көзге түссе, 
Қамыра бибi, Қалинса, Мəулен сияқты т.б. кертартпа, жатып iшер 
жалқаулар, жастар жұмысына кедергi келтiрiп, оларға тосқауыл бола-
ды. Нəтижеде олар өздерiнiң опасыздық iс-əрекетерiнен опық жейдi. 

Жазушының бұл комедиясы да жабық байқауда бiрiншi орын иелеп, 
Мəскеу, Ленинград театрларының сахналарында талай рет қойылады. 
Сөйтiп ол, театр көрермендерiнің ыстық ықыласына бөленген көркем 
туынды дəрежесiне көтерiлдi.

Сондай-ақ Абдулла Қахhар 1954 жылы өзiнiң «Ауру тiстер», 
1962 жылы «Табыттан шыққан үн», 1967 жылы «Əжелерiм» атты 
коме дияларын жариялау мүмкiндiгiне ие болады. Оның бұл көркем 

драмалық шығармалары өзбек əдебиетiнiң даму тарихында ерекше 
орын иеледi. Нəтижеде, бұл драмалық туынды туысқан халық театр 
сахналарында да əлденеше рет қойылып, көрермендер ықыласына да 
бөлене түстi. 

Абдулла Қахhар 1954–1956 жылдары Өзбекстан Жазушылар 
Одағының төрағасы болып та қызмет атқарады.

Сөйтiп, ең алғашқы өзбек əдебиетi тарихында новелла жанрының 
хас шеберi ретiнде танылған Абдулла Қахhар, əр түрлi тақырыптар да 
өлең, əңгiме, фельетондар жазып, өзбек прозасы мен драматургиясының 
даму тарихында аса үлкен орын иеледi.

Ол өзiнiң алғашқы əңгiмелерiнiң бiрi болған «Ұры» атты көркем 
шығармасында, ауыл тұрғыны болған бiр шал мен кемпiрдiң жалғыз 
сиырын ұрлап кеткен жарлының тағдыр тауқыметiн, өмiрiн сипаттай-
ды. Əңгiмеде, ұрыны iздеп басшыларға шағым айтамын деп жүрiп, 
өздерiнiң қолдарындағы барынан айрылып қалған қарапайым еңбек 
адамдарының тағдыры да жан-жақты көрiнiс табады.

Сөйтiп Абдулла Қахhар, өзiнiң шағын-шағын əңгiмелерiнiң өзiнде-
ақ, өмiрлiк мəнi бар, өмiрдiң аса үлкен өзектi мəселесiн көтере бiлдi. 
Оның əңгiмелерiнде қарапайым еңбек адамдарының, кедей-жарлы  
жақыбайлардың зар-мұңы, көрген қорлықтары кең көрiнiс таба түседi.

Əрi, оларда ел басы, елу басы, жүз басы дегендердiң, ылғида құр 
құлқынның құлы болатын бет перделерiн де жан-жақты əдемi ашып, 
тамаша байламдар жасайды.

Ел арасында əбден белең алған парақорлық пен зəбiр-зұлымдық, 
өктемдiк, пайдакүнемдік пен озбырлықтардың бетперделерi жан-жақты 
ашылып, ол өзiнiң сəттi шешiмiн табады. Өйткенi əңгiмеде «ұрыны 
табамыз» деп, алдау сұратумен шал кемпiрдiң бар тапқанын бiтедей 
сорған, қу-сұмдардың алаяқтық iс-əрекеттерi өте əдемi, əрi орынды 
ашылады. Тiптен, шал мен кемпiрдiң жалғыз тауығын балгер де оны-
мұны айтып, жоғалған сиырын табатын болып, алдап кетедi. 

Оның үстiне, ел басылары өгiз етiн базардан, терiсiн былғары 
жасайтын жерден iздеу керектiгi жөнiнде кеңестер бередi. Мұның 
бəрi, қарапайым халықты алдап-арбап, пайда табу жолында жүрген 
алаяқтардың бет пердесiн ашу.

Сөйтiп адам психологиясын шебер меңгерген жазушы, өгiз ұрлау-
шының бейнесiн ғана емес, қарапайым халықтың қанын сүлiктей сорған 
ел басшылар мен əкiмдердiң, қу-сұмдығын, алаяқтардың сорақылық iс-
əрекеттерiнiң де бет-пердесiн өте əдемi аша түседi. 

Сондай-ақ қаламгердiң «Анар», «Көзi ашылғадар», «Сағым» сияқты 
т.б. əңгiмелерiнде де, өмiрдiң өзi алға тартқан өзектi мəселелердi жан-
жақты көтередi. Кеңес өкiметi орнағаннан кейiнгi, Ташкент қаласының 
өмiрi мен ондағы жастардың тағдыр тауқыметтерiн де сипаттайды. 

Кезiнде жастарды жолдан тайдырмақ болған үстем тап иелерiнiң 
айлакерлiк iс-əрекеттерi, зиянкестiк, сұрқиялық, зымияндық iстерi де 
сын астына алынады.

Абдулла Қахhар 1937 жылы өзiнiң «Сараб» атты аса тамаша рома-
нын жазу мүмкiндiгiне ие болды. Онда ХХ ғасырдың 20-жылдардағы 
өзбек адамдарының күрес-тартыстарын Рақымжан, Саиди бейнелерi 
арқылы жан-жақты аша түседi. Романда өмiрдiң өзектi мəселесі шы-
найы сипатталғандығы сонша, оқырман жұртшылық бұл романды 
ерекше сүйiспеншiлiкпен қуана қарсы алады. Нəтижеде, бұл роман 
оқырман жұртшылықтың сұранысына орай, 1957 жылы екiншi рет 
қайта басылып шығады.

Екiншi дүние жүзi соғысы жылдарында Абдулла Қахhар, əр түрлi 
жанрларда қалам тебiрентiп, жастарды Отан сүйгiштiкке баули бастай-
ды. Сөйтiп, өзбек жастарының сезiм түйсiктерiне патриотизмнiң тама-
ша рухының дəнiн себе түседi. Өйткенi ол, өз шығармаларында Кеңес 
адамдарының соғыс жылдарындағы ерлiк күрестерiн жан-жақты сипат-
таумен бiрге, тылдағы еңбек адамдарының ерлiк iстерiн, Отанға, елге 
деген шынайы сүйiспеншiлiктерiн, өз шығармаларына арналы арқау, 
өрiстi өзек етудi кең өрiс алдыра түседi. 

Сондай-ақ оның «Алтын жұлдыз», «Дардақ батыры» деген сияқты 
т.б. повестерiмен, 1947 жылы жарық көрген «Қос шынар» атты шы-
ғармасын да ерекше сүйiспеншiлiкпен тiлге аламыз. Онда еңбек адам-
дарының асыл қасиеттерi, еңбектегi ерлiгi мен бiрлiгi өзiнiң шынайы 
шешiмiн табады. 

Дегенмен қаламгер өзiнiң «Қос шынар» атты повестiн, оқыр-
мандар мен əдебиет сыншыларының кейбiр пiкiрлерiне орай, қайта 
қарап, бiраз өзгерiстер енгiзiп, барынша толықтыра түседi. Сөйтiп 
оны, 1958 жылы «Қос шынар оттары» деген атпен роман етiп, қайта 
жариялайды.

Онда жазушы өзбек қыстағындағы адамдардың жаңа өмiрге бейiм-
делiп, жаңа қолхоз бола бастауы кездегi тiрлiк тыныстарын си паттайды. 
Еңбек адамдарының жетiлiп, кең өрiс ала түсулерi жан-жақты сөз бо-
лады. Романда сыр шерткен бас кейiпкер Сыдықжан, үнемі өсу, есею 
үстiнде қалыптасып, жетiле бастайды. Еңбек адамы Орманжан мен 

аудандық партия комитетiнiң бiрiншi хатшысы Ахметов, күрес-тартыс 
үстiнде шыныға түседi. 

Оларға қарсы, кереғар жау болған Зұнун қожа мен Мирхамид 
қожалардың зиянкестiк iс-əрекеттерi де романда жан-жақты ашылып, 
олар өздерiнiң сүрқиялық iс-əрекеттерiмен барынша əшкереленедi.

Абдулла Қахhар Екiншi дүние жүзi соғысы жылдарында, Кеңес 
халқының жауынгерлiгi мен Отанға деген шексiз сүйiспеншiлiгiн, ерлiгi 
мен достығын сипаттайтын «Асырар баба», «Көк конверт», «Əйелдер», 
«Əйелдер сым қақты», «Сеп» секiлдi т.б. шығармаларын жазды.

Оның осы жылдарда жазған көркем туындысының бiрi – «Алтын 
жұлдыз» атты повесi. Онда Кеңес өкiметiнiң батыры – Ахметжан 
Шүкiровтiң соғыс жылдарындағы ерлiк күрестерiн, қан майдандағы 
қаhармандықтарымен күрестерiн жан-жақты сипаттауға арналған.

Соғыстан кейiнгi жылдарда Абдулла Қахhар аса талантты драма-
тург ретiнде де танылып, өзбек əдебиетi тарихында драма жанрының 
кең өрiс алуына өзiнiң сүбелi үлесiн қоса түстi. Бұл ретте оның «Керу-
ет», «Сурет», «Тойда аза», «Шохи сузана», «Ауру тiстер», «Əжелерiм», 
«Табыттан шыққан үн» сияқты т.б. драмалық жəне комедиялық 
шығармаларын атай аламыз. 

Абдулла Қахhардың 1958 жылы жарық көрген «Қыстақ» немесе 
«Шынашақтай шымшық» атты повесi, өзбек прозасының iрi табыс-
тарынан саналған көркем шығармасы. Онда «Бостан» колхозының 
өмiрi арналы арқау болады. Повесте жақсылықтың, жаңалықтың жар-
шысы болған Сайда бейнесi арқылы, аса шыдамды, тым тапқыр да 
қайсар өзбек əйелiнiң еңбектегi ерлiгi сөз болады. 

Колхоз бастығы Қалендаров пен Сайда арасындағы күрес-тартыстар, 
кереғарлық, бойкүйездiк пен немқұрайлықтар негiзге алынады. Шы-
ғармада Сайданың ақыл-парасатының молдығы, тапқырлығы, қай-
сарлығы өз оқырмандарын өз жетегiне үйiре түседi.

Сондай-ақ, суреткер өзiнiң «Жаңарған өлке»  немесе «Жiбек сюзана» 
атты драмалық шығармасында Екiншi дүние жүзi соғысынан кейiнгi, 
бейбiт өмiр жылдардағы өзбек халқының өмiрi өрiстi өзек болған. 
Шығармада сыр шерткен Диханбай мен Хафиза арасындағы күрес-
тартыстар арқылы ескi мен жаңа арасындағы бiтпес қайшылықтардың 
сырлары өз шешiмiн табады.

Драмалық шығармада кертартпа ескi салтты, жаңалық жеңедi. 
Сон дықтан да қаламгер осы шығармасы үшiн СССР Мемлекеттiк 
сыйлықтың иегерi бола алды.

Аса талантты жазушының жұртшылық тарапынан ерекше ыстық 
ықыласпен күтiп алынған шығармалары ретiнде, оның 1954 жылы 
жазған «Ауру тiстер», 1965 жылы өмiрге келген «Соңғы нұсқаулар», 
1967 жылы жазылған «Əжелерiм» сияқты т.б. көркем туындыларын 
тiлге аламыз.

Драматуруг өзiнiң «Ауру тiстер» атты драмалық шығармасында, 
кеңес мектебiнде тəрбиеленсе де, əлi де ескiлiктiң шырмауынан шыға 
алмаған кейбiр оқыған, бiлiмдi жастардың алаяқтық iс-əркеттерi қатты 
сын астына алынады. Мəселен: Шығарманың бас кейiпкерi дəрiгер 
Марасул Құзыржанов, қарақан басының қамы үшiн, өз мүддесi үшiн 
қандай iстер болса да тайынбайды. Ол барынша алаяқ, қу, сұм ретiнде 
көрiнiс тауып, ақиры өз iстерiнен опық жейдi. Əдiлет алдында бас 
иуге мəжбүр болады. 

Ол алдына келген адамдарды тiлiмен алдап, алтын деп, ылғида 
сары мыстан тiс салып, дүние табады. Жасы балағатқа толмаған жас 
қыз   – Нəсибаны алдап-арбап, жолдан ұрып, оған үйленедi. Дегенмен, 
драмалық шығарманың соңында əдiлет жеңiп, ол халық алдында шер-
менде болып, оның кiм екендiгi ашылады. 

Абдулла Қахhар аса талантты аудармашы ретiнде де еселi еңбек 
етiп, 1929–1936 жылдар аралығында орыс əдебиетiнен А.С. Пушкинiң 
«Капитан қыз», Гогольдiң «Ревизор», «Yйлену» комедияларымен 
бiрге, «Тарас Бульба» повестiн, А.П. Чеховтың «Хамелон», «Унтер
Пришибаев», М.  Горькийдiң «Менiң университетiм» сияқты т.б. 
шығармаларды өзбек тiлiне аударып, өзбек халқының рухани игiлiгiне, 
мəдени байлығына айландырды.

Оның үстiне, қазақ оқырмандары да Абдулла Қахhар шығармаларын 
сүйiп оқып, өздерiнiң рухани дүниесiн нəрлендiре түскен болатын. Бұл 
орайда оның «Қыстақ су астында» атты əңгiмелер жинағын 1932 жылы, 
«Дүние жасарады» əңгiмелер жинағын 1934 жылы Данияр Ысқақов 
қазақ тiлiне аударып, Ташкентте бастырған болса, Фарида Жантуғанова 
1936 жылы «Мастан» атты əңгiмелер жинағын қазақ тiлiне аударып, 
Ташкентте бастырып шығарады.

Сондай-ақ, 1955 жылы қазақ тiлiнде жарық көрген «Өзбек əңгiмелерi» 
атты жинақта, Абдулла Қахhардың бiр жөн əңгiмелерi орын алған болса, 
«Ауру тiстер» комедиясын, белгiлi аудармашы Қалтай Мұхамметжанов 
1959 жылы қазақ тiлiне аударып, қазақ театр көрермендерiне ұсынады. 
Соңыра, жазушының «Қыстақ» повестiн Əбен Сатыбалдиев, «Анар» 
атты əңгiмелер жинағын Əсiлхан Оспанұлы қазақшаға аударып, қазақ 

оқырмандарына ұсынған болса, оның «Табыттан шыққан үн» атты дра-
масын Көбей Сейдаханов аударып, қазақ көрермендерiн дəн риза еттi.

Абдулла Қахhар өмiрiнiң соңғы шағында «Махаббат», «Өткеннен 
ертектер» атты прозалық шығармаларын жазу мүмкiндiгiне ие болды. 
Ол өзiнiң «Махаббат» шығармасында əдеп, ар-ұят, ар-намыс мəселесiн 
көтередi. Онда əрбiр жанұяға аса пəктiк пен бiр-бiрiне деген сенiм 
керектiгiн жан-жақты аша түссе, «Өткеннен ертектер» атты ғұмыр-
намалық шығармасында, өз өмiрiне барлаулар жасай отырып, қоғамдық 
өмiрдiң өзектi мəселелерiн көтередi. Сондықтан да ол, осы еңбегi үшiн 
1966 жылы Хамза атындағы мемлекеттiк сыйлықтың иегерi бола алды.

Суреткер өзiнiң 1967 жылы жазған «Болмыс жайлы ертегi» атты 
повестiнде, Ферғана өңiрiндегi халықтардың тыныс-тiршiлiгiн арна-
лы арқау етедi. Олардың өткен дəуiрдегi азапты өмiрi, содан құтылу 
жолындағы ерлiк күрестерi жан-жақты сыр шерткен.

Повесть негiзiнен төрт өмiрбаяндық новелладан құралған. Бұл 
көркем шығарма – өзбек прозасының елеулi табысы ретiнде бағаланып, 
сол үшiн ол 1967 жылы Хамза атындағы Республикалық сыйлықтың 
иегерi болды.

Сөйтiп, өзiнiң шығармашылық жолын шағын-шағын өлең, фельетон, 
əңгiме, новелла жазудан бастаған Абдулла Қахhар, келе-келе түгелдей 
проза мен драматургия жанрларына ойысып, өзбек əдебиетi тарихында 
проза мен драматургия жанрларын биiкке көтердi. 

Ол шынайы талант иесi ретiнде, оқырман жұртшылық арасында 
кеңiнен танылды. Нəтижеде ол, аз сөзбен көп мағына беретiн, нағыз 
қара сөздiң хас шеберi дəрежесiне көтерiлдi. 

Қорыта айтқанда, Абдулла Қахhар өзiнiң тамаша прозалық, 
драмалық көркем шығармаларымен өзбек əдебиетiнiң даму тари-
хында аса үлкен орын иелейтiн шынайы талант иесi ретiнде ерек-
ше құрметпен тiлге алынады. Сондықтан да ол, өзбек оқырмандары 
арасында ғана емес, түбi бiрге туысқан халықтар арасында да ерек-
ше қастерлене тiлге алынатын қаламгер ретiнде де, ол мəңгi жасай 
бермек.

Сұрақтар мен тапсырмалар

1. Қаламгердің өмірі мен шығармашылығы жайлы не білесің?
2. Молда Мақдум не үшін қудаланды?
3. Абдулла Кахһар қандай тақырыпта қалам тебіренткен?
4. Сыныпта «Қос шынар» шығармасы жайлы ой бөлісіңдер.
5. «Қыстақ» шығармасында не мəселелер көтерілген?

ЗУЛФИЯ
(1915–1996)

Өзбек поэзиясына ХХ ғасырдың 30 жылдарының бас кезiнде, өзiнiң 
балауса жырларымен кiрiп келген Зулфия, қазақ халқы арасында да 
кеңiнен танымал болған, аса талантты сөз зергерлерiнiң бiрi.

Ол – 1915 жылы Ташкент қаласындағы қолөнер шеберiнiң жанұя-
сында дүниеге келедi. 7 жасында бастауыш мектепке кiрiп, оны 
аяқтаған соң, 1931 жылы Ташкенттегi əйел-қыздар бiлiм алу оқу ор-
нына түсiп, ондағы қабырға газетiнде, сондай-ақ, «Қызыл Өзбекстан», 
«Жас Лениншi» сияқты газеттерде өз өлеңдерiн жариялай бастайды. 
Əрi, Абдулла Қадыри, Хамза Хаким Заде Ниязи, Айбек, Fафур Fұлам, 
Ұйғын, Fайрати сияқты т.б. ақын-жазушылардың шығармаларын оқып, 
поэзия əлемiне еркiн кiрiп келе бастайды.

Сөйтiп ол, өзiнiң ең алғашқы тырнақ алды туындыларын, 1932 
жылы «Өмiр беттерi» деген атпен жариялап, оқырман жұртшылықтың 
ыстық ықыласына бөлене бастайды.

Зулфия өз өлең жолдарында Өзбекстанның əсем келбетiн, тамаша 
табиғатын, өзбек адамдарының еңбектегi ерлiгi мен бiрлiгiн, тiрлiк ты-
ныстарын, өмiр жолдарын, асқақ арман-мұраттарын кеңiнен жырлаған 
ерен ойдың иесi. Əсiресе, ақынның «Зауыт жолында», «Мен жұмыс 
қызымын», «Азат қыз», «Жұмысшыға» деген сияқты т.б. алғашқы 
өлеңдерiнде, өзбек əйел-қыздарының, жұмысшы адамдарының тiрлiк-
тыныстарынан аса мол мəлiметтер бередi.

Кейiн келе «ақ алтыннан» мол өнiм алу жолындағы өзбек халқының 
ерлiк еңбектерi кеңiнен жырланумен бiрге, өзбек əйел-қыздарының 
жарқын бейнелерi де, саф-мөлдiр махаббаттары мен ерен сезiм сыр-
лары да, асқан шеберлiкпен өзiнiң шынайы шешiмдерiн жан-жақты 
таба түскен десек, ол артық айтқандық бола қоймас. Шыны да сол. 

Оның өлеңдерiнде асқақ пафос пен терең философиялық ой – өзара 
астаса түсумен бiрге, барынша өмiрдiң терең сырлары тың шешiм 
тауып, олар өз көрiнiстерiн жан-жақты таба түскен. Бұл ретте 
ақынның «Қолхоз қызы», «Пахта», «Оны Фарқат дейдi», «Ана», «Өрiк 
гүлдегенде», «Қалқам, болмайды соғыс», «Алтын күз», «Пəрəнжi 
тастаған əйел», «Өзбек қызының үнi» деген сияқты т.б. өлеңдерiнен 
анық аңғару мүмкiндiгiне ие боламыз.

Ылғи да үйрену, тынбай iзденуде жүретiн Зулфия, өзінiң ақындық 
шеберлiгiн жылдар өткен сайын жетiлдiру нəтижесiнде, оның өлең-
дерiнiң идеялық-көркемдiк дəрежесi барған сайын ерекше көз тартып, 
көңiлге ұялай түседi.

Тiптен, ерекше зейiндi де зерделi болып өмiрге келген Зулфияның, 
мейлiнше аса көп iзденетiндiгiн, жалықпай еңбектенетiндiгiн, əрбiр 
өлең жинақтарынан анық аңғару мүмкiндiгiне ие боламыз. Өйткенi 
ақын қыз, ХХ ғасырдың 60-90 жылдары аралығында, 40 тан астам 
жыр жи нақтарын бастырып шығарған болса, онда оның жинақтан-
жинаққа өсiп, кемелденiп, биiктей түскендiгiн байқау оншалық қиын 
емес. Əрi, ақынның ақындық арыны жылдар өткен сайын жетiлiп, дами 
түскендiгi анық аңғарылумен бiрге, жырдан-жырға өсiп, кең өрiс ала 
түскен ақындық арынын да анық байқай аламыз.

Сондықтан да, қазiргi таңдағы талғамы мол, таразысы əдiл əрбiр 
жыр сүйер қауым, Зулфия өлеңдерiн сүйiп оқып, одан сүйсiне рухани 
нəр ала түсуде. Тiптен, ақынның əрбiр жыр жинақтарын жыр сүйер 
қауым, асқан iңкəрлiкпен iздеп жүрiп оқитын болды.

Сөз орайы келгенде ерекше тiлге ала кетерлiк жайт, ақын өмiрiнiң 
соңғы сəттерiне дейiн, үлкендi-кiшiлi 60 тан астам жыр жинақтарын 
шығарып, онда өзбек халқының өмiрiн, тамаша тiрлiк тыныстарын, 
Өзбекстанның əсем табиғатын кеңiнен жырлаумен бiрге, халықтар 
достығы, ынтымақ-бiрлiгiне де ерекше мəн берiп, оны да өзiнiң жыр 
жолдарына қосып, өз поэзиясының арналы арқауы, өрiстi өзегi еттi. Онда 
аса тамаша түйiндеулер, əсем байламдар жасап, халықтар достығының 
бiрден-бiр жыршысына, əрi жаршысына айлану мүмкiндiгiне ие болды.

Əсiресе ақынның, Екiншi дүние жүзiлiк соғыс жылдарында жазған 
отты да ойлы өлең жырларын, əрбiр жауынгер жат алып, оны өздерiнiң 
рухани азығына, күрес үшiн оқты қаруына айналдырған да болатын.

Оның үстiне ақын Зулфия ханым, халықтар достығы, оның iшiнде 
өзбек халқының қазақ, қырғыз, қарақалпақ, түрiкмен жəне тəжiк 
сияқты т.б. халықтармен болған достық қарым-қатынасын, тарихи 
htt

p:/
/ed

up
ort

al.
uz



272

тамыр ластығын шалқар шабытпен тебiрене жырлай бiлдi. Мiне бұл 
ақынның «Чоржау – Қоңырат», «Тəжiкстан естелiктерi», «Досыма», 
«Сəлем сiзге, еркiн елдер» деген сияқты т.б. өлеңдерiмен бiрге, туысқан 
қазақ халқы өмiрiнен сыр шертетiн «Қазақстан өлеңдерi» атты цикл 
жыр шумақ тарына енген «Бұлт ойыны», «Қармақ», «Балқаш түнi», 
«Көкшетау» сияқты т.б. өлеңдерiн ерекше атап өтудi жөн деп бiлемiз.

Оларда бейбiт өмiр сырлары кең көрiнiс табумен бiрге, халықтар 
арасындығы мызғымас достық пен туысқандықтың сыр-сипаттары, 
шынайы бiрлiк идеялары, терең сырлы сезiмдер арқылы, өзiндiк 
ерекшелiктерiмен кеңiнен, əрi шебер сипатталған.

Кемел де кемеңгер ақын Зулфия, өзiнiң Қазақстан жайлы жазған 
бiр топ цикл өлеңдерiнде, қазақ елiне, жерiне, халқына деген ерен 
сүйiспеншiлiгiн анық байқата отырып, тамаша сырлы табиғатына деген 
iңкəр көңiлiн, өзiнiң туысқандық сезiмiн, ыстық ықыласын өте əдемi 
жеткiзе бiлген. Мəселен ақын:

Көз-құлақ боп кезе берсем болмас па?
Жатыпты алда жолаушымыз жол басқа.
Сахара сөзiн, дос отауын, тас сырын,
Жаным ұғып, көзiм көрiп қалмас па?

Бiлместiкпен ендi өмiрiм ақпасын,
Сапар оңнан, жолдан басым тартпасын!
Ал төгiлдi Алатаудан асыл жыр,
Аштым саған көкiрегiм қақпасын! –

дейдi ақын, барынша ағынан жарыла.
Қалайша қуанбасқа, қалайша мадақтамасқа?! Ақын қазақ елiн, 

қазақ жерiн ерекше қадір тұтып емiрене түскендiгi сонша, Алатауды 
ерен сезiммен ардақтайды, барынша қастерлей түседi. Өзiнiң ыстық 
сезiмiн, iңкəр көңiлiн емiрене жыр жолдарына қосады.

Ақын шындық бетiн шынайы аша түсiп, туысқан қазақ халқына 
деген өзiнiң туысқандық бейiлiн бiлдiре түседi де, шын бейiлiмен 
тебiрене үн қатады. Мəселен: 1962 жылы Қазақстанда болып өткен 
өзбек əдебиетi мен мəдениетiнiң онкүндiгiне арнайы барып қатысқан 
Зулфия Исраилқызы, өзiнiң «Бишi бұлттар» атты ыстық сезiмге 
құрылған өлеңiнде, қазақ елiнiң Есiк көлiн, оның аспан əлемiнде кең 
көрiнiс тапқан бұлт ойындарын, ақындық жүрекпен, шынайы сезiммен 
сезiнiп, емiрене жыр жолдарын төгiлте түседi. Мəселен ақын:

Сүймеушi ем бұлтты тегiнде,
Жаратқан деушi ем қор ғып кiм?

Қазақтың Есiл көлiнде
Ғажабын көрдiм сол бұлттың. 

Қолымен бұлтты уыстап,
Өмiрде сiрə, кiм көрген?
Ал ендi қазiр тыныстап,
Бұлттармен тұрмын бiрге мен.

Орамал етiп, бiр орап,
Иықтан асып тастадым.
Жел қойныма ұялап,
Аласа тартты аспаның.

дей келе, одан əрi ақын ағынан жарыла:
Күннiң нұрын қанғанша,
Сүйе берсем еркiмде.
Шұғыладан камзолша,
Кие берсем еркiмде.

Алайда бұлт такаппар,
Кезедi көктi құр босқа.
Жел билеген ол бiр сал,
Мекен басқа, жөн басқа –

деп, табиғаттың əсем көрiнiстерiн барынша iңкəр сезiммен жерiне 
жеткiзе, өте тамаша жыр жолына қоса бiлген.

Өлеңде образдылық пен табиғилық, терең тылсым сыр мен əсем 
көрiнiстерi, өз ерекшелiктерiмен шебер шешiмiн таба алған десек, ол 
артық айтқандық емес. Бiрден-бiр, шынайы шындық.

Зулфия өзiнiң Қытай мен Үндістанға, Югославия мен Цейлонға 
барған сапарларында да, достық пен ынтымаққа-бiрлiкке, бейбiтшiлiкке 
айрықша мəн берiп, оларды да өзiнiң жыр жолдарында асқан 
шеберлiкпен өрнектей түседi.

Ақын қай ел де, қай жер де, қайсы бiр халық арасында болма-
сын, онда үнемі халықтардың достығын, ынтымақ-бiрлiгiн дəрiптеп, 
ту етіп көтередi де, оны ерекше сүйiспеншiлiкпен өз өлеңдерiне 
бiрден-бiр арналы арқау, өрiстi өзек етедi. Мəселен: 1962 жылдың ма-
мыр айында Қазақстан Республикасында болған, өзбек əдебиетi мен 
мəдениетiнiң онкүндiгiне, Өзбекстаннан Айбек, Fафур Fұлам, Камил 
Яшин, Міртемір, Хамид Fулям, Насыр Фазилов сияқты т.б. ақын-
жазушылар, Вахид Абдуллаев, Лазиз Қаюмов секiлдi ғалымдармен 
бiрге барған Зулфия ханым, да гүлденген Қазақстанның əсем 
келбетiмен, тамаша табиғатының сырлы көрi нiстерiмен кеңiрек та-
нысу мүмкiндiгiне ие болады.

Қазақ əдебиетiнiң iрi тарлан таланттары болған – Сəбит Мұқанов, 
Fабит Мүсiрепов, Fабиден Мұстафин, Əбдiлдə Тəжiбаев, Мұхамметжан 
Қаратаев, Жұбан Молдағалиев, Fали Орманов, Тұрсынхан 
Əбдiрахманова сияқты т.б. кең тынысты, кемеңгер қаламгерлермен 
кездесiп, қазақ елiнiң тiрлiк тынысымен, əдет-ғұрпымен, өмiрiмен 
жан-жақты танысып, қазақ халқының қонақжайлылығын, сақилығын 
өз көзiмен көредi. Бұл да ақынды шабыттандырып, елiктiре бастайды.
18– Əдебиет, 9-сынып

Өзiнiң қаламдас құрбысы, досы, сыйласы да сырласы болған, ақын, 
əрi ғалым Тұрсынхан Əбдiрахмановамен жүздесiп, бiрге тым жақын 
қарым-қатынаста бола жүрiп, Қазақстанның талай елдi мекендерiн 
бiрге аралайды.

Соның нəтижесiнде, олардың достық қарым-қатынасы, шығар-
машылық байланыстары жылдар өткен сайын кең өрiс алып, ол 
өмiрлерiнiң соңғы сəттерiне дейiн дами түскен болатын. Əрi олар, 
ылғида бiр-бiрiмен кездескен сəттерiнде, үнемi шүйiркелесе сөйлесiп, 
екi ел əдеби-мəдени байланыстары, өзбек-қазақ халықтарының достық 
қатынастары туралы толымды ойлар, тамаша пiкiрлер қозғайтын-ды.

Мiне мұның бəрi ақын Зулфия жүрегiне жыр болып құйылып, ол 
қағаз бетiне түсе бастайды. Сонда Алматы, Көкшетау, Қарағанды, 
Балқаш өңiрлерiнде болып, Жезқазғанды да өз көзiмен көредi. Əсiресе, 
қазақ халқының ақ жарқындығы мен ақ көңiлдiлiгiн, қонақ жайлылығын 
байқап, дəн риза бола түседi. 

Тiптен ақынды, Көкшетаудың əсем көрiнiстерi ерiксiз елiттiрiп, 
емiрендiре түседi де, шабыттандыра бастайды. Нəтижеде ақын 
«Көкшетау» атты өлеңін жазып, онда Көкшенiң тамаша көркем 
көрiнiсiн:

Бiлгенде Көкшетауды қазақ бiлсiн,
Көзiмнiң жауын алды-ау ғажап мүсiн.
Дедi ме жаратқанда бай табиғат –
Жан бiткен жаутең қағып қарап тұрсын, –

деп, таңдай қағып, тамсанып қана қоймай, əсем табиғаттың терең 
тыл сымды сырларына шомып, ақындық жүрекпен, шынайы сезiммен 
ерiксiз емiрене түседi. Нəтижеде, аса үлкен серпiлiспен тамаша бай-
ламдар жасайды. Мəселен:

Дедiм мен – киiк болып шыңға аттайын,
Тас болып Айна көлге шым батайын.
Жоғалып «бишi қайың» арасына,
Шашымды ақ самалға құрғатайын! –

Өзбек тiлiнен Fафу Қайырбеков аударған.
деп, ерекше тебiрене, емiрене түседi.

Ақынның Қазақстан жайлы жазған цикл өлеңдерiнiң қай-қайсысын 
алсақ та, онда оның туысқан қазақ халқына деген ыстық сезiмiмен, 
қазақ елiне, жерiне, тамаша табиғатына деген шексiз сүйiспеншiлiгiн 
анық аңғара түсемiз. Мəселен ақын: 

Тауларың неткен ғажап аңыздай!
Жамылған жасыл желең бала қыздай.
Көз кеңiп, көңiл кеңiп кете барды,
Көк жиек қымыз құйған шараңыздай.

Əр соқпақ жыр жолындай жатыр сайрап,
Сол жолмен кете барсаң, тау айғайлап.
Өзiне шақырғандай жас аршалар,
Саусағын нұрға созған баладай нақ! –

деп, табиғаттың əсем көрiнiстерiне ерiксiз елжiрей түседi. 
Тiптен ақын «киiк болып» биiк шыңға аттағысы келсе, ендi бiрде, 

Ақ қайыңдар арасына жасырынып, айдын көлге шомылғысы да келедi. 
Онын соң биiк шыңға шығып, шашын «ақ самалға» құрғатқысы да 
келедi. Жасыл желеңдi жап жас «бала қазға» баласа, көк жиектiң əсем 
көрiнiсiн «қымыз құйған шараға» теңейдi. 

Ақын өлеңдерiн оқыған сайын, өн бойың шымырлап, қалай тауып 
айтып, тамаша байлам жасағандығына дəн  риза бола түсесiң. Одан 
əрi ақын тағы да емiрене, елжiрей түсiп:

Бұл жерде көңiл жүйрiк арғымақтай,
Шыңдай зор, мөлдiреген бал бұлақтай.
Ыстық ол жанар таудай жалын атқан,
Аяулы алғашқы асыл махаббаттай.

Қымызы дəт шыдатпас iшпесiңе,
Рахат мың бiр көктем түстi есiме.
Маңдайдан өмiр салған iз жоғалды,
Сабалап дос алақан, түс кешiмде, –

деп, қазақ қымызын ыстық сезiмге бөлеп, рахатқа кенелдiре түскендей, 
бар сезiмiн қыттықтап, өмiрге деген ынтықтығын кең өрiс алдырған 
сəттерiнде, жасырмай ашық тiлге алады. Одан əрi:

Ақ отау – қазақтың мол мұрасы,
Анамдай əлдилейдi домбырасы.
Fажап қой серi дүрмек, серкелi топ,
Толатын кешке жақын дөңнiң басы, –

деп, Көкшетау елдi мекендерiнен алған ерен əсерлерiн, тамаша ша-
бытпен тамсана жырлап, барған сайын емiрене түскендiгiн өз өлең 
жолдарында өрнектей түседi.

Ақын өлеңдерi өзiнiң асқан ойлылығымен де, тамаша образдылық 
теңеулерiмен де, əсерлi сипатталуымен де, өз жетегiне үйiрiп, оқыр-
мандардың сезiмiн селт еткiзедi.

Өлеңде туысқан қазақ халқына, ел-жұртына деген ыстық ықылас-
пен ерен сый-құрметтiң лебi, шынайы ілтипаттың нышаны анық
аңға рылады. Онан соң ақын тағы да, елжiрей түсiп:

Қап, əттең! Асықтырды үлкен ақын,
Қазақтар ол сөз айтса тоқталатын!
Ауылда бiр мүшəйра күтiп отыр! –
Амал не, жырға əкiмдiк жоқ болатын!

Аттандық көңiл алып, көңiл тастап,
Тау Көкше бiр қарады төнiп асқақ.
Жүректе алуан сезiм араласып,
Əкеттi асыл арман менi бастап –

Өзбек тiлiне Fафу Қайырбеков аударған.

деп, қазақ елiн, əсем жерiн, тамаша Көкшенiң көрiнiстерiн қимай, лаж-
сыз, амалсыз кетiп баражатқан сəттерiн де, аса тапқырлықпен тым 
əдемi жеткiзедi.

Сөз зергерi Зулфияның «үлкен ақын» деп, арнайы ыстық ықыласпен 
тiлге алып отырғаны, қазақ əдебиетiнiң ең жақын досы, əсiресе 
кемеңгер жазушымыз Сəбит Мұқановтың жан сыйласы да, бiрден-бiр 
сырласы болған, өзбек халқының абыз ақыны – Fафур Fұлам. 

Шынында да, оның айтқан сөзiн, ешкiм де керi қайтара алмайтын, 
аса дарынды да ерен адуынды ақын болатын. Оның сөзi, қазақ халқы 
арасында да, қалт етiп қаға берiсте қалмайтын, қазақ қаламгерлерiнiң 
аса құрмет тұтатын қаламгерлерiнiң бiрегейлерiнен болатын.

Оның үстiне, Зулфияның Қазақстан жайлы жазған цикл өлеңдерiнде 
шынайылық басым болумен бiрге, онда туысқандықтың ыстық лебi 
аңқып, оларды өз жетегiне үйiре түсетiн. Оны бiз ақынның «Yкiлi 
кəмшат», «Балқаш түнi», «Қармақ», «Көк жиек», «Бұлт ойыны» сияқты 
т.б. өлеңдерiнен де анық аңғару мүмкiндiгiне ие боламыз.

Ақынның туысқан қазақ халқы өмiрiнен жазған қай өлеңдерiн алсақ 
да, оларда ыстық ықыласпен шынайылық анық аңғарылумен бiрге, 
тамаша үйлесiм, терең тебiренiстер анық көз алдыңа килiге түседi. 
Көкшенiң көркем көрiнiстерi мен Жезқазғанның жезi, Қарағандының 
көмiрi, Балқаштың балығы, бəрi-бəрi көз алдыңда көлбеңдеп, елестей 
түседi де, ерiксiз емiрендiре бастайды. Əсiресе, Көкшетаудың сырлы 
көрiнiстерi ынтықтыра түсiп, дəл солай сапарға аттанғың да келедi.

Мiне бұл – ақын құдiретi, ақын тапқырлығы мен оның талант ты-
лығы. Яғни, өз оқырмандарын өз жетегiне үйiрiп, оларды ойландырып, 
толғандырады. Қалай дегенде де, өлеңнiң құдiретi – өз оқырмандарын 
ойландырып, толғандыра бiлсе, оның шынайылығынан хабар бередi.

Ретi келгенде ерекше айта кетерлiк жайт, ақынның Қазақстан 
жайлы жазған бiр топ цикл өлеңдерiн, аса талантты ақын Fафу 

Қайырбеков, қан-сөлiн жоғалтпай, қазақ тiлiне өте дұрыс аударып, 
қазақ халқының рухани игiлiгiне, мəдени байлығына айландыра 
алған.

Шыны керек! Ақын Зулфия ханымның, туысқан қазақ халқына де-
ген ыстық сезiмi, Қазақстанның əсем табиғаты мен əдебиет, өнерiне 
деген ынтықтығы, ерен құрмет ықыласы, шынайы сезiмдерi, жылдар 
өткен сайын кең өрiс алып, дами түскен болатын. Өйткенi ақын, 1972 
жылы Қазақстан Республикасында болып өткен өзбек əдебиетi мен 
өнерiнiң он күндiгi кезiнде, аса үлкен серпiлiс, терең тебiренiспен, 
«Қазақстандық бауыр ларым! Мен бүгiн, Сiздер жайлы ойлағанымда 
туысқандық сезiмдер көкiрегiмде шамшырақтай жалын тудырады. Ол 
шамның нұры, менiң жүрегiме ата-анамнан дарыған» – дей келе, одан 
əрi: «Қанға жан берiп, денемдi рахатқа бөлеп жүретiн ол – Сiздердiң 
маған деген махаб баттарыңыз. Ол Сiздерге деген менiң – достық, 
туысқандық сезiмiм» (129) – «өзбек тiлiнен аударған бiз – Қ.С.) деген 
болатын.

Расында да, туысқан қазақ халқына, оның ел-жұртына аса үлкен 
құрметпен қарап, оларды айрықша қадiр тұтқан Зулфия, қазақ 
əдебиетiнiң iрi тұлғалары – Мұхтар Əуезов пен Сəбит Мұқановты, 
Fабит Мүсiрепов пен Fабиден Мүстафиндi, Əбдiлдə Тəжiбаев пен 
Мұхамметжан Қаратаевты, Тұрсынхан Əбдiрахманованы үнемi 
құрметпен тiлге алып, оларды өзiнiң ұлағатты ұстазы, досы ретiнде 
танып, оларға ерекше сүйiспеншiлiкпен назар аударатын.

Yнемi қазақ əдебиетi мен мəдениетiне аса үлкен ықыласпен көңiл 
бөлiп, оны үнемі өзбек жұртшылығына, өзбек оқырмандарына кеңiнен 
насихаттап отыратын-ды. Оны бiз ақынның Абай, Жамбыл Жабаев, 
Мұхтар Əуезов, Сəбит Мұқанов сияқты т.б. тамаша таланттар жайлы 
айтқан ой – пiкiрлерiнен анық аңғарамыз. Мəселен ол, заманамыздың 
заңғар жазушысы, ғұлама ғалым, академик Мұхтар Омарханұлы 
Əуезов жайлы толғана келiп: «Қазақ халқының, бүкiл Кеңес елiнiң 
ұлы, əлем əдебиетiнiң iрi өкiлдерiнiң бiрi – Мұхтар аға кiрiп бармаған 
үй бiздiң елде жоқ шығар» – дейдi де, онан соң тағы да: «Мен осы кiсi 
жасаған заманада жасағаныммен мақтанамын. Yнемi ұлы ағам, үлкен 
досымның мəңгiлiк рухы алдында бас иемiн» (130) – (өзбек тiлiнен 
аударған бiз –Қ.С.) дейдi, емiрене тiлге алып.

Əрине бұл, кездейсоқ құбылыс емес, соны талпыныстың, ерек-
ше құрмет пен ыстық ілтипаттың бiрден-бiр жемiсi десек, ол артық 
айтқандық емес, бұлтартпас шындық.

Қорыта айтқанда, халықтар достығы мен ынтымақ-бiрлiгiнiң тама-
ша жаршысы, əрi күйшiсi, қазақ елiнiң ғашығы болған, ерен ойдың 
иесi, Еңбек ерi Зулфия, түбi бiрге туысқан қазақ елiнде де, айрықша 
ардақ тұтылып, ерекше қастерленетiн ақындардың бiрi. Сондықтан 
да, қазақ қаламгерлерi «Бiздiң Зулфия» деп, ерекше ыстық ықыласпен 
тiлге алса, қазақ оқырмандары да оның поэзиясынан рухани нəр алып, 
өмiрге деген көзқарастарын қалыптастыра түсуде.

Сұрақтар мен тапсырмалар

1. Зулфия өзбек поэзиясына қашан кiрiп келген?
2. Ақанның алғашқы өлеңдерiнде қандай мəселелер көтерiлген?
3. Нелiктен Зулфияны – «Достық күйшiсi» деймiз?
4. Зулфия қай елдерде сапарда болған?
5. Ақын қазақ өмiрiн қалай жырлаған?
6. Ақын өлеңдерiн жаттап алыңдар да, сыныпта айтып берiңдер.

ЗУЛФИЯ ӨЛЕҢДЕРIНЕН:

АНА

Аралап егiстiк пен егiндiктi,
Көңiлдi үйге келдi ана тiптi.
Тып-тыныш ұйықтап жатыр,
Борсықтай əп-əдемi бал бөбегi.

Секiрiп аттан түскен тым асығыс,
Аяғын жылдам басып үйге кiрдi.
Уа шiркiн, бала деген неткен тəттi,
Денеден жұпар иiсi аңқып кеттi.

Нəресте ана күткен тыным таппай,
Анасы аялаған қабақ шытпай.
Ағытып шын мейiрiн көкiректен,
Дəл сөйтiп, күн көктемдей нұрын төккен.

Шешiп ап, əз баласын емiзген соң,
Баласы жаужырады ұйқы басып.
Үйiнен жайлап шықты сонда ана,
Теруге ақ мақтаны бетке алып.

Оянып, тəң сəрi де күнде осылай,
Тередi ақ мақтаны бүкiл халық.
Осылай асыл ана жайма шуақ,
Олар да жүр ғой шiркiн ел басқарып.

Мiне түн, бүкiл алқап күңгiрт тартқан,
Қалғуға бар табиғат сəл-ақ қалған.
Отырды ана толқып ойға шомып,
Жымыңдаған жұлдызды қойды шомып.

Естидi ызыңдарын əсем гүлдiң,
Байқайды сəулесiн де ағын судың.
Ши мақпал – киiмдерiн киiп алған,
Ай күлiп, жұлдыздар тұр жымыңдаған.

Кең жазық мақталы алқап гүл бағында,
Баптайды бөбегiн де күн барында.
Ер еңбек алға бастап таң нұрындай,
Еңбек пен бақытты ғой əз Отанда.

Əсем ай бал бөбектi əлдилеген,
Ана отыр дəл жанында ой билеген.
Бiлдi ме ел арманын сол бөбек те,
Күнi ертең жiгiт болар ел билеген.

Сездiме ықылас пен ол да ойды,
Бөбек те қарай бердi терең ойлы.
Бiлдiме өскен елдiң мол байлығын,
Ана да қуаныштан көңілi толды.

Бұтаның басында шық – бейне мəрмəр,
Бөбекте бұл байлыққа күлiм қағар.
Ана ойын – аялайды əсем жарық,
Мейiрiн төге түскен нұрлы жанар. htt

БҰЛБҰЛ

Көктемде сулар тасып сарқырайды,
Аспанда жұлдыздар да жарқырайды.
Құлпырып əсем гүлдер жайнағанда,
Самалдан тал бұтағы – қалтырайды.

Айлы таңда сайраған гүл үстiнде,
Бұлбұл да əнiн шырқап жарқырайды.

Ей бұлбұл, сабыр етiп тынышталшы,
Менде өзiңдей шырқайын үнiңе сап.
Бершi үнiңдi, дəл өзiңдей сайрайын,
Тыңдасын жұрт, достарым күлiм қағып.

Мен айтайын бақытты елiм жайлы,
Əн салайын сүйiктi жарым жайлы.

Ұлы ақынды күллi жұрт – бұлбұл дейдi,
Бұл сөздi жөн айтылған кiм бiлмейдi.
Өзiңмен бiр шырқасақ таң сəрiде,
Кеудемде тасыған күй күмбiрлейдi.

Мiнекей көктем келдi, құлпырды дала гүлi,
Бұлбұлдай тамсандырды ғазел үнi.

Аударған Қалдыбек СЕЙДАНОВ.

Алтыншы бөлiм

ƏЛЕМ ƏДЕБИЕТI ҮЛГІЛЕРІНЕН:

ƏБДIРАХМАН ЖƏМИ
(1414–1492)

Əлем поэзиясының дамуына аса мол үлес қосқан, парсы-тəжiк 
əде биетiнiң iрi тұлғаларының бiрi – Əбдiрахман Жəми. Ол 1414 жылы
Герат қаласында дүниеге келген. Кезiнде Герат қаласы Орта Азиядағы 
мəде ниетi дамыған iрi орталықтың бiрi болған. Тiптен ол бүкiл Таяу 
Шығыс тың саяси, эконо микалық жəне мəдени өмiрiнде ерекше орын 
иелеген. 

Əбдiрахман Жəмидiң балалық, жастық шағы осы Герат қаласында 
өтедi. Онда ол белгiлi филологтар мен дiн иелерiнен, сопы-шейхтар мен 
ғұлама ғалымдардан дəрiс алып, əдебиет əлемiнiң бал-бұлақтарынан 
сусындай бастайды. 

Соңыра Самарқантқа барып, сонда оқиды да, бiлiмiн одан əрi 
жетiлдiредi. Ол араб тiлi мен грамматикасын, фило софия мен заң 
ғылы мын, ислам тарихы мен математика, ас трономия салаларын да 
жетiк меңгередi.

Əбдiрахман Жəми жасаған дəуiрде Орта Азия мен Хорасанда Əмiр 
Темiр əулетiне қарасты елдер мен жерлердегi үстем тап иелерi ара-
сында күрес-тартыстар үдей түскендiктен, əпер бақандықтар кең өрiс 
алып, мемлекет ыдырай бастаған кез болатын.

Əбдiрахман Жəмидiң əдеби мұрасы өте бай. Одан бiзге елуден 
астам поэзиялық, прозалық шығармалар жетiп келген. Оның iшiнде 
ақыннан үш лирикалық өлеңдер жинағы (диван) мен жетi эпикалық 
дастаны, бiрнеше прозалық шығармалары, сондай-ақ көптеген тарихи, 
əдеби туындылары  мен суфизм философиясы жөнiнде бiрнеше трак-
таттары жетiп келген.

Ақын ғазелдері гуманистiк идеяларға аса бай. Оның шығар-
маларында сүйiспеншiлiк, iңкəрлiк, құштарлық жөнiнде кеңiнен сыр 
шертiледi. Пəк сезiмдi қыздар мен шынайы махаббат құштарлары 
болған жiгiттердiң ғашықтық сырлары өзiнiң тамаша шешiмдерiн 
тапқан. Бұл ретте ақынның «Айым менiң, сенсiз көз жасымды төктiм», 
«Кiрпiгiмнен бұршақтай боп жас ақты», «Жiбек шаш», «Ыстық қайғы», 
«Сарғайды жүзiм», «Күмiс мойын», «Пəктiк сақшысы», «Махаббат ту-
ралы» сияқты жыр-өлеңдерiн атай аламыз.

Шынайы махаббатты айрықша қадiр тұтқан ақын:

Махаббатты жыр етейiк тағы да,
Қалам жүйткiп, кетсiн өлең ағыла.

дей отырып, сұлу қызға деген iңкəрлiктi, шын сүйiспеншiлiктiң тамаша 
сырларын суреттеп:

Ай келбеттi ақ бетiңнен түсiр торғын пердеңдi,
Қызыл ернiң – қос лала гүл сұқтандырсын көргендi.
Тал бойыңда бiр мiнiң жоқ – дүйiм жұртты қаратқан,
Тəңiр өзi риза шығар сендей жанды жаратқан, –

дейдi.
Ақын пəктiктi, тазалықты, саф махаббатты ерекше қастер легенi 

соншалық, оны өлең жолдарының негiзгi лейтмотивiне айналдырады. 
Сондықтан да ол:

Сырғып қалам сыбызғалы сырлы үнмен,
Сүю жəйлi сұңқылдады жыр бiрден, –

деп, елге, жерге, туған-туысқанға болған шынайы сезiмдердiң мəнiн 
жан-жақты ашады. Төңiректе кең өрiс алған махаббаттың əсем сыр-
ларына шомған ақын:

Бар төңiрек тұнып тұрған махаббат,
Сонда нағыз ақиқат пен шапағат, –

десе, одан əрi:
Атақта да, атақсызда табына,
Бағынады махаббаттың заңына, –

дейдi. 
Əбдiрахман Жəмидiң атын əлемге танытқан аса тамаша шығар-

малары – оның жетi дастаны. Ұлы ақынның «Тақуаларға тарту» (1481–

1482), «Тақуалар тасбиғы» (1482–1483), «Жүсiп – Зылиқа» (1483), 
«Лəйлi-Мəжнүн» (1484), «Ескендiр-наме» (1485), «Алтын шынжыр» 
жəне «Сала ман мен Əбсəл» сияқты дастандары көркемдiк жағынан да, 
өз дəуiрiндегi қоғамдық өмiрде болған мəселелердi кемел сипаттауы-
мен де оқырман дарды өз жетегiне үйiрiп алады.

Мəселен: ақын өзiнiң «Тақуаларға тарту» атты дастанында өмiрдiң 
əр түрлi мəселелерiн нақыл, өсиет, өнеге ретiнде сөз ете отырып, күллi 
жұртшылықты тəлiмдi, тəрбиелi болуға үндейдi. Сөз құдiретi мен 
ақындық өнер жайлы терең тебiрене отырып, ол жөнiнде өзiнiң ойын 
ашық айтады. Əрбiр сөздi орын-орнымен ретiн тауып қолдану, оны 
iске асыра бiлу, адам өмiрiмен қоғамда болып жатқан əр түрлi жағдай-
лардың нағыз шындығын айту – аса қажет деген идеяны алға тартады.

Сондай-ақ  ақын өзiнiң «Өлең сөздiң қасиетi туралы» деген 
еңбегiнде, өлеңнiң адам өмiрiнде алатын мəнiн жан-жақты ашады. 
Əсiресе, үстем тап өкiлдерi болған надан байларға өлең шығарған, 
сарай ақындарын қатты қаралайды. Сөйтiп ақын, сараңды – «сақи» деп, 
шалағайды –«дана» деп жырлаған жағымпаз ақынсымақтарды жер-
жебiрi не жеткiзе сынайды.

Ұлы ақынның негiзгi кредосы – шын мəнiндегi талантты ақын 
ешқашан да жалған жазбауы керектiгi. Қандай қиындықтар, зорлық-
зомбылық көрсе де, тек шын дықты айту керектiгiн тiлге алады. Ақын 
өзiнiң «Жастық тəкаппарлығы» атты поэтикалық туындысында жастар-
ды жеңiл желпi өмiрге ұмтылмауға, жақсылықты, байлықты қиялдан 
ғана iздемей, оны өз қолдарымен жасау керектiгiн қатаң ескертедi. 
Өзiнiң «Тұрақсыз ғашық хақында əңгiме» атты еңбегiнде, сұлудан сұлу 
iздеймiн деп, нағыз сұлудан айрылып қалған тұрақсыз, көрсеқызар 
жiгiттiң жер соғып қалған қайғылы халiн жан-жақты суреттейдi. Сұлу 
қыздың: «Менен де сұлу сiңлiм соңымда келе жатыр», дегенiне сенiп, 
санын соғып қалған жiгiттiң аянышты жағдайын оқырмандар алдына 
жайып салады. Əсiресе ақын сұлулықты, əдемiлiктi, əсемдiктi айрықша 
қастерлеп, оны ерекше шабытпен, асқақ үнмен жыр жолдарына қоса 
бiледi. Мəселен:

Сұлулыққа табынған да рахат,
Ол – ханзада, болар күнi – махаббат.
Сол ханзада – сұлулық кеп қалғанда,
Күң – махаббат бас ұруға арманда.
Сол сұлулық Лəйлi болып алды да,
Табындырды Қайысты əкеп алдына, –

деп, ол сұлулық, əсемдiк атаулыны аса жоғары бағалайды.

Əбдiрахман Жəми өзiнiң «Кiр жуушы əйел мен Көкқұтан» атты 
мысал өлеңiнде, биiк аспанда самғай ұшып, құс атау лының үрейiн 
ұшырған, сөйтiп, құстардың жас етiмен қорек тенген Бүркiтке елiктеймiн 
деп қарақұсқа жем болған Көк құтанды сөз етедi. Онда ақын «Əлiн 
бiлмеген əлек» деген идеяны алға тартады. «Көрпеңе қарап көсiл» де-
ген ойды iлгерi қояды. Əркiм өзiнiң шама-шарқына қарауы керектiгiн 
ескерте отырып, адамдарды өркөкi ректiктен, құр мақтаншақтықтан 
бойды аулақ салуға жұмылдырады. Желiгу, мақтаншақтық жерге 
соқтыратындығын əдемi ескертедi.

Ақын шығармаларында дiндi бетке ұстап, сол арқылы құр 
құлқынның құлына айналған сопысымақтарды сынау да кең өрiс алған. 
Оны бiз ақынның «Алтын тiзбек» дастанынан анық аңғарамыз. Ол өз 
дəуiрiндегi кейбiр сопылар мен дiн иелерiнiң ниетi тамақ пен шарапқа 
ауып кеткенiн, олардың намазы мен дұғалары күн көрудiң қамына 
айнал ғандығын сынайды. Кiм дүние, ақша берсе, сопылар соның сөзiн 
сөйлей тiндiгiн, құлқыны үшiн ақты қара, қараны ақ дейтiндiгiн жерiне 
жеткiзе сын астына алады.

Сондай-ақ Əбдiрахман Жəми өз шығармаларында жал қаулықты, 
ұйқышылдықты да мiнеп-шенеп, оның барып-барып өкiнiшке соғатын-
дығын ашық ескертедi. Адал еңбек, терең ойдың биiкке көте ретiндiгiн 
аса жоғары баға лайды. Тiптен ақын ұйқы мен өлi тең десе, ендi 
бiрде ұйқыны ұрыға да балайды. Ақын өмiрге, қоғамға кесiрi тиетiн 
нəрсенiң бiрi – күншiлдiк, бақастық, бақталастық екендiгiн де ашық ай-
тады. Əсiресе достың шынайы, барынша адал болуын биiкке көтередi. 
Олардың бiр-бiрiне барынша мейiрiмдi, əрi адал болуы керектiгiн алға 
тартады.

Əбдiрахман Жəмидiң көркем шығармаларының iшiнде аса шоқтығы 
биiк туындысының бiрi – «Жүсiп-Зылиха» дас таны деуге болады. Ол 
көлемi жағынан да, көтерген мəселе лерiнiң ауқымдылығы жағынан 
да оқшау дүние. «Жүсiп-Зылиха» – Шығыс ақындары тарапынан кең 
жырланған тақы рып. Екi жас арасындағы саф сүйiспеншiлiк пен бiр-
бiрiне деген мейiр, ыстық махаббат шығармада барынша кең, əрi шы-
найы сипатталады. Поэмада Зылиханың алғаш түсiнде Жүсiптi көрiп, 
оның сұлулығына бiрден ғашық болып қалуы сөз болады. Бiрақ, бiр-
бiрiне қосыла алмаған ғашықтардың, соңында мерт болғандығы жайлы 
сыр шертедi. Мəселен: дастанда Зылиханың Жүсiпке барып өз сүйiс-
пеншi лiгiн, мұңын шағу жайлы:

Тəрбиешi анасының ертегi,
Зылиханың тас жүрегiн өртедi, –

делiнiп, одан əрi:
Қайнап ақты көзден парлап мөлдiр жас,
Бейне жемiс суындай-ақ көлге ұқсас.
Құрма ағаштай шалынған бiр үсiкке,
Көлеңке боп құлап түстi Жүсiпке.
–«Басымды иiп аяғыңа жығылдым,
Сүйгендiктен айтам мен мұңымды.
Тiлеймiн мен саған өмiр сəнiн де,
Өзiм жайлы ұмытам да бəрiн де.

Бұйра шашың арқан болып оралып,
Жүрегiмдi шырмап алды ол анық.
Бiр сен үшiн денем от боп күйедi,
Жаным менiң саған ғана иедi.
Жалғыз ғана құтқарушым сен өзiң,
Тағдырымды шешiп берсе шипагер,
Саған ынтық қасiреттi айтар ол, –

деп, Жүсiпке деген сағыныш, ғашықтық сезiмiн жайып салады.
Жүсiпке бiрнеше жылдар бойы ғашық болған Зылиха, ақырында өз 

дегенiне жетедi. Құштарлық, ғашықтық лəззатын татады. Дегенмен ол 
ұзаққа созылмайды. Мысыр əкiмiнiң əйелi болған Зылиха, Жүсiппен 
танысып, оны өзiне қарату үшiн шарқ ұрады. Көптеген қаржы шығарып 
сарай да соқтырады. Қырық жыл бойы ғашық болған Зылиха өзi сүйген 
Жүсiпке жету үшiн шөптей солып, арып-ашады. Ақыры Жүсiппен 
қауышқанда ғана iңкəр көңiлi тоят тауып, жасарып та кетедi. 

Жүсiп дастанда құмарлық сезiмiне тым берiлiп кетпей, əрбiр нəрсеге 
ақылмен, адамилық тұрғыдан қарайтын, пайым-парасаты аса мол жан 
ретiнде көрiнiс табады. Шығармада оның саналылығы, қайраттылығы, 
ұстамдылығы əдемi суреттеледi.

Дастанда Зылиха да өз сүйгенi үшiн əрқандай қиыншылыққа төзе 
алатын, арзанға елiктемейтiн, өз бағасын өзi бiлетiн, аса күштi сезiм 
иесi ретiнде тiлге алынады. 

Əбдiрахман Жəмидiң атақ-даңқын əлемге танытқан екiншi бiр 
дастаны «Лəйлi – Мəжнүн». Бұл тақырыпты Низами, Науаи, Фузули 
сияқты жыр дүлдүлдерi де жырлаған. Қазақ əдебиетiнде оны Шəкəрiм 
Құдайбердiұлы да жазған болатын.

Сондай-ақ ақынның «Тақуа тасбиғы», «Ескендiрнама» секiлдi
дастандары да баршылық. Ол өзiнiң «Тақуалар тасбиғы» дастанын-
да кiшiпейiлдiлiктiң пайдасы мен тəкаппарлықтың залалын кең оқыр-
мандарға жайып салады.  Ақын  бiлiмдi, өнегелi адамдарды жемiс 
ағашына балап, олардың асқақтап, аспандап кетпейтiнiн, барынша 
кiшiпейiл бола тындығын сөз етедi. 

Шығармада патшалардың əдiлдiгi мен зұлымдығы əшкереленедi. 
Онда ел билеушiлердiң əдiлдiгi – елдi көгертудiң негiзi десе, олардың 

зорлық-зомбылығы – елдi тоздырудың, елдi нашарлатудың себепшiсi 
деген идеялар  алға тартылады. Əсiресе кекшiлдiк пен күншiлдiк 
үстем болса, ел билеушi – əдiлдiк таразысынан ауытқитындығын ашық 
ескертедi. Ылғи да ел билеушiлерiнiң халқына жақсылық қылуы 
керектiгiн тiлге алады. Мəселен ақын: «Жаман атақ – кiсiнiң екiншi 
өлiмi, жақсы атақ – кiсiнiң екiншi өмiрi» деген идеяны алға тартады.

Əбдiрахман Жəми өзiнiң «Ескендiрнама»,  немесе «Ес кендiрдiң 
даналық кiтабы» атты еңбегiнде Ескен дiрдiң дара қасиеттерi, дара си-
паттарынан гөрi оның өмiрiн, əкiмдiк, адамгершiлiк, парыз, шапағат, 
қанағат идеялары тұрғысынан жырлауға айрықша мəн бередi.

Дастанның бiрiншi тарауында Ескендiрдiң дүниеге келуi, сегiз жа-
сынан бастап тəжi киюi, əкесiнiң Арастуды (Аристотельдi) баласына 
ұстаздық етуге шақыруы, жас патшаның iлiм-бiлiм алып, барған сайын 
жетiлiп, толысуы, кемелiне келуi сөз болады.

Ақын шығармасының негiзгi идеясында, қашанда ел би леушi, мем-
лекет басшысы дана, ақылды адам болмаса, мем лекеттiң жағдайы на-
шарлап, халық сорлайтындығы, қашанда надан патша елдi тура жолға 
бастай алмайтындығы ашықтан-ашық сөз болады.

Дастанның екiншi бөлiмiнде Ескендiрдiң əкесi Арастудан баласына 
арнап өсиет кiтап жазып берудi өтiнедi. Өйткенi, ақылды əке баласының 
болашағын ойлайды. Сонда Арас тудың жазған даналық кiтабында 
патшалыққа керектi қасиет деп бiрiншiден, бiлiмдiлiктi алға тартса, 
екiншiден, мəселенi шешуде тек ақылға жүгiну мен əдiлдiк керектiгiн, 
үшiншiден, сақилық пен кешiрiмдiлiктi, төртiншiден,  табандылық 
пен ерлiктi, бесiншiден,  əдiлдiктi, алтыншыдан, жамандық пен 
кесапаттықты жоя бiлу керектiгiн ескертедi.

Дастанда Ескендiрдiң басқадан артықшылығы деп  оның кiшi-
пейiлдiлiгi тiлге алынады. Ол өзiне дейiнгi патшаларды биiкке қоя 
сөйлеп, өзiн қатардағы көптiң бiрi ретiнде алған дығы сөз болады. Деген-
мен, тарихта болған. Ескендiр бұдан бөлектеу, бүкiл əлемдi басып алу-
шы, жаулаушы болса да, оны Əбдiрахман Жəми өзге ел билеушiлерiне 
үлгi, өнеге етудi басты ниет еткен. Ел билеушi, патшалардың ынсап-
ты, əдiлеттi, халық қамын ойлайтын, нағыз халықшыл болуын арман 
еткендiктен, солай түйiндеулер жасаған.

Дастанда Сократ тұлғасы да даралана сипатталған аса тартымды 
бейне. Ол да дүние жисам, атақ, даңқ шығарсам деген ойдан мүлдем 
алшақ жан. Өмiр бойы шындық iздеген, бар өмiрiн ғылым жолына 
бағыштаған адам ретiнде тiлге алынады. 

Ол шын бостандық пен еркiндiк – əкiмшiлiк, ел басқаруда емес, 
ешкiмге тəуелсiз болмай, еркiн өмiр сүруде деп түсiнедi.

Шығармада Сократтың шəкiртi ретiнде Платонды алады. Ол шə-
кiртiне: «Өмiрге кесапат келтiретiн алты нəрсе бар» – дей отырып, 
ол –күншiлдiк, зорлық, дүниеқұмарлық, сараңдық, мансапқорлық, 
надандық  деп түсiндiредi.

Сөйтiп, ол берекелi еңбек етiп, халыққа жақсылық жасаймын 
десең, «Көп сарып қылуға ұмтылма, қанағатшыл бол, еңбек жолына 
дұрыс түсе бiл, көңiлiңнен жамандық атаулыны шығарып таста, ер 
жүректiлермен ғана дос бол» деген идея ларды алға тартады. Оның 
үстiне Əбдiрахман Жəми – өзiнiң «Фейеограстың даналық кiтабы» атты 
шығырмасының бiр тарауында: «Өмiрдiң бiрден бiр мəнi – халыққа 
пайдалы қызмет етуде» – дей отырып, «Əр күнi өзiңе есеп бер. Бүгiн 
не бiтiрдiң, не жақсылық, нендей жамандық жасадың, қашанда ақыл 
таразыңа салып отыр», – деген, ойларды өз шығармасына арналы арқау 
етедi.

Əбдiрахман Жəми өз шығармасында: «Өмiрдiң жақсылығын көр, 
лəззатын тат, бiрақ оны басқалардан қызғанба, кiсiнiң сөзiне емес, iсiне 
қара, əдiлдiкке тiк тұра бiл» – деген даналық ойларды алға тартады.

Ақын шығармаларының қорытындысы есебiнде оның «Баха-
ристан», немесе «Kөктем гүлi» еңбегiн атауға болады. Бұл – ақынның 
қара сөзбен жазылған көркем прозалық туын дысы. Онда ол  өзiнiң 
кейбiр түйiндi ойларын ғана өлең жолдарымен өрнектеген. Дегенмен, 
ақынның бұл еңбегiн ғибраты аса мол, мысал əңгiме ретiнде танып, 
оны  новелла деуге болады.

«Көктем гүлi» – Əбдiрахман Жəмидiң бiрiншi рет қара сөзбен 
жазған көркем шығармасы. Онда «Пайда үшiн дос болу – жаман əдет», 
«Игiлiк те үй iшiнде – ол кiшiпейiлдiлiк». «Жамандық та үй iшiнде, 
оның кiлтi де, жамандық»  деген ойды алға тартады. Мəселен, ақын:

Бiрiншiден дос көңiлiне қарай бiл,
Кемшiлiгiн кеңшiлiкпен кешiргiн.
Екiншiден өзiңе де абай бол,
Жаза басып, сұрап жүрме кешiрiм, –

дейдi.
Əбдiрахман Жəмидiң «Көктем гүлi» атты еңбегiнiң тəлiмдiк-

тəрбиелiк мəнi аса зор. Оны дидактикалық негiзде жа зылған көркем 
туынды деуге болады.

Кемеңгер ақынның өлеңдерi 1968 жылы «Ұлы ақындар кiтап-
ханасы» сериясы бойынша, «Өлеңдерi мен дастандары» деген атпен 
«Жазушы» баспасынан қазақ тiлiнде басылып шыққан. Ақын өлеңдерi 
мен поэмаларын қазақ тiлiне Iзтай Мəмбетов, Сей фолла Оспановтар 
аударған.

Қорыта айтқанда, Əбдiрахман Жəми – өз заманындағы аса озық 
ойлы, талантты кемеңгер, iрi тұлға. Оның шығармалары əлем əдебиетi 
қазынасында ерекше орын иелеген, кемел де көркем дүниелер. Олар-
да сыршылдық пен шыншылдық, оқырман дардың сезiм пернесiне нұр 
себе түсетiн шынайылық басым.

Сондықтан да Əбдiрахман Жəми мұрасы, күнi бүгiнге дейiн адам-
заттың мəдени қазынасынан өзiнiң сүбелi орнын иелей түсуде. Оның 
шығармалары парсы жəне тəжiк классикалық əдебиетiнiң ең үздiк 
үлгiлерiнiң бiрегейi саналады.

Сұрақтар мен тапсырмалар

1. Ə.Жəми қай ғасырда жасап, қай қалада өмiрге келген?
2. Оның атын əлемге танытқан қандай шығармаларын бiлесiңдер?
3. Ұлы ақынның «Жүсiп-Зылиха» дастанында нендей мəселелер көтерiлген?
4. «Ескендiрнама» дастанының идеялық мəнi.
5. Ақын өлеңдерiн, ғазелдерiн қазақ тiлiне кiмдер аударған.
6. Ақынның өздерiңе ұнаған өлеңдерiн жаттап алыңдар да сыныпта айтып 

берiңдер.

ЖҮСIП – ЗЫЛИХА

(Дастаннан үзiндi)

ЗЫЛИХАНЫҢ ЖҮСIПКЕ БАРЫП МАХАББАТ
МҰҢЫН ШАҚҚАНЫ

Тəрбиешi анасының ертегi,
Зылиханың тас жүрегiн ертедi.

Қайнап ақты көзден парлап мөлдiр жас,
Бейне жемiс суындай-ақ көлге ұқсас.

Құрма ағаштай шалынған бiр үсiкке,
Көлеңке боп құлап түстi Жүсiпке;

«Басымды иiп аяғына жығылдым,
Сүйгендiктен айтамын мен мұңымды.

Тiлеймiн мен саған өмiр сəнiн де,
Өзiм жайлы ұмытам да бəрiнде,
Бұйра шашың арқан болып оралып,
Жүрегiмдi шырмап алды ол анық.

Бiр сен үшiн денем от боп күйедi,
Жаным менiң саған ғана иедi.

Сүю-теңiз, тұншығушы мен өзiм,
Жалғыз ғана құтқарушы сен өзiң.

Тағдырымды шешiп берсе шипагер,
Саған ынтық қасiреттi айтады ел!»

Жүсiп тыңдап тосын сөзге таң қалды,
Төктi сұлу тағы құса арманды.

«Саған бақыт болатұғын көздi сен,
Жасқа неге толтырасың өмiршең?»

Қасiретiн Жүсiп сонда түсiнiп,
Тақсiретiн сөйлеп кеттi күрсiнiп.

«Жылаймын мен, жүрегiм бар жаралы,
Махаббаттың жолын бiлем қаралы.

Шешем едi асыл менiң асығым,
Жанды жеген əлсiретiп жасырын.

Ендi бiрi, əкем едi асығым,
Мiндеттiмiн оларға мен асылым.

Солар менi Мысырға осы жiбердi,
Алыс жолға құртатұғын жiгердi.

Тар кеудемде егiледi жүрегiм,
Кешiр менi, саған айтпай жүр едiм.

19– Əдебиет, 9-сынып

Зылиха айтты; «О, сүйiктi жарығым!
Ай деген не? Сенiң айым жар үнiм!

Сенiң жарың болмасам да аңсаған,
Күтушi боп болдым ғой мен таң самал!
Бiр құлыңды бершi маған көрейiн,
Саған деген бар сырымды төгейiн.
Жүрмiн қайта өзiмдi ұстап тағат қып,
Егер менi жат деп тұтсаң – ағаттық.

Өз-өзiне қайғы күтсе кiмде-кiм,
Қайғы жолын ойламайды күнбе-күн.

Сүйемiн мен,
Сүйiп сенi қалармын –
Ал саған ше, бiр жексұрын болармын.

Тыным берiп, сенiмiңдi арт маған,
Ең болмаса келiсiмдi тарт маған.

Бiрге жүршi,
Ырза болып кетейiн,
Өмiр-бақи қамқоршың боп өтейiн».

Жүсiп айтты сонда тұрып: «О құдай!
Мен жарым құл,
Ал сен болсаң – толық Ай.

Бұл құлыңның бар күшiн сен пайдалан,
Бұйрық берсең – орындаушы сайлы адам.
 
Менi сəнсiз қалыпта сен ұстама,
Құлыңды сен ұялтуға қыстама.

Ұлықсат ет, ақ жүзiңдi шолуға,
Рақым ет, дастарқандас болуға.

Мiндет тұтып тапсырғайсың бiр iстi,
Сол заматта-ақ орындаймын жұмысты.

htt
p:/

/ed
up

ort
al.

uz



291

Қандай бiр iс болғанменен сұранам,
Қызмет етпей қалайша мен тұра алам.

«Тыңда, –дедi тағдырымның жарығы,
Мен сөзiңе тұрмайтын құл кəнiгi.
Бердiм ерлiк сендiк құл мен күңдерге,
Жұмса менi құрақ ұшам бұл жерде.

Қалың құлға бастыртып мен еңсенi,
Өз iсiме қалай жегем мен сенi?

Жүру үшiн аяқ қажет адамға,
Сiлтеу үшiн таяқ қажет наданға.

Көз жүрмейдi, аяқ жүрер тар жолмен,
Ал жолсыздық көздi ағартар сор терең»

«Сенiң ойың, – дедi Жүсiп, – жұптасып,
Жатыр екен жаныменен ұштасып.

Күн нұрымен теңеседi қай жарық?
Тартпа алдыма махаббаты жайма ғып.

Бар мiндетiм күтушiлiк бiр саған,
Басқа арман жоқ мен байғұста аңсаған.

Шын досыңның айтқанына жан құрбан,
Дос ниетi – достар үшiн заң тұрған».

Қиын жолдан Жүсiп шықпақ сытылып,
Қызмет етпек махаббаттан құтылып.

Тым жақындық қауыптырақ қайғы алу,
Бiр жолы бар – құл болып тек жай қалу.

Алау оттан аман қалған мақтадай,
Адам жанын əр уақытта сақтағай!

Аударған Сейфолла ОСПАНОВ.

А.С. ПУШКИН
(1799–1837)

Əлем поэзиясының жарқын жұлдыздарына айналған А.С. Пушкин,
ғасырлар өткен сайын даралана, тұлғалана түсiп, өзiнiң биiк шоқтығын 
күллi жұртшылыққа айрықша паш еткен iрi тұлға, кемел ақын.

Шынтуайтына келгенде, А.С. Пушкин – поэзия əлемiндегi теңдесi 
жоқ, үлкен бiр құбылыс деуге арзитын, кемеңгер ақын. Оның өзi өмiрден 
əлдеқашан озғанымен, соңына қалдырған тамаша iнжу-маржандары,  
поэтикалық туын дылары ешқашан өлмек емес. Сондықтан да ақынның 
өзi де:

Жоқ, өлмен – жаным жасар өлеңiмде,
Жаңғырады, қурамайды денем мүлде,
Жалғанның жарығында мен ардақты,
Жасаса жалғыз ақын керегi не! – дейдi.

Осы бiр өлеңiнiң өзiнде солай деуi, көрiпкел ақынның керемет па-
расат иесi екендiгiн аңғартып, оның асқан дарындылығы мен тамаша 
даналығын аңғарта түседi емес пе? Ақынның айтқан ойы, бүгiнгi таңда 
түгелдей iске асып отыр. Ол ешқашан өлмек емес.

Жасыратыны жоқ, ұлы ақын сұм дұшпандарының суық қолынан 
қаза тапқанда, кейбiр достары қатты қайғырып: «Орыс поэзиясының 
күнi батты» – десе, ендi бiреулерi: «Жарқыраған күн едi» – деп, 
шындықтың бетiн ашқан  болатын.

Дегенмен де, əрбiр өлең сүйер қауым бiр сəт ойланса, орыс поэ-
зиясының күнi батпапты. Қайта  А.С. Пушкиннен қалған тамаша өлеңдер  
арқылы  орыс поэзиясының таңы атып, жарқырай түсiптi. Өйткенi ақын 
өлеңдерi бүкiл əлемдi өз шапағатына бөлеп, өз шұғыласына шомыл-
дырып, тым биiктетiп жiбердi деуге болады. Оның бiрден-бiр айғағы 

ретiнде ақын ның мерейтойының 200 жылдығы бүкiл əлем деңгейiнде 
атап өтiлуiнiң өзi содан дерек берсе керек-тi.

Орайы келгенде айрықша айта кетерлiк жайт, ұлы тұлғаның  
кемеңгерлiгiн алғаш танып, өлмес поэзиясының терең мəнiн жан-
жақты бағалағандар да орыс халқының данышпан ұлдары болған-
дығын ескерте кеткен жөн болар деген ойдамыз. Бұл орайда, ұлы орыс 
сыншысы В.Г. Белинский, белгiлi сөз зергерi Н.В. Гоголь, iрi ақын
М.Ю. Лермонтов сияқты  кемел суреткерлер есiмiн қуанышпен атай 
аламыз. Мəселен, ұлы ақынның өлiмiне айрықша қайғырып, ерекше 
налыған М.Ю. Лермонтов өз өлең жолдарында А.С. Пушкинге опасыз-
дық жасап, оны өлтiргендерге қарата:

Жалмауыз топ, тақ қоршаған,
Жоқ не ары , не беттерi.
Азаматтылықты тұмшалаған,
Даңқ, данышпан жендеттер!
Отырсыңдар бүркенiп заң.
Сотпен шындық тiлiн кесiп,
Сот бар əлi-кiм бұзылған... –

деп, опасыздық бетiн əдемi аша келiп, бəрi бiр уақыты келгенде 
ақынның қас-дұшпандары,  Тəңiр алдында жауап беретiн дiктерiн де 
ашық айтады. А.С. Пушкиннiң қазасына налып, əдiлетсiздiк сырларын 
жан-жақты паш етiп қатты сынайды.

Шын мəнiндегi аса талантты ақын А.С. Пушкин өмiрлiк мəселе-
лердiң мəнiн терең түсiнiп, оны өзiнiң өлең өрнектерiмен тамаша 
тəптiштей алады. Мəселен:

Алдаса егер сенi өмiр,
Қапаланба, қайғырма!

Қаралы күндi көре бiл, 
Жақсы үмiттен айрылма! –

– деген ақын, онан соң:

Ертеңдi жүрек күтедi,
Бүгiнгi күн-аяулы,

Баянсыз бəрi, өтедi, 
Не өтсе, сол аяулы! –

–деп, орынды байлам жасайды.
Тiптен ақынның «Дастарқан жыры» атты өлеңiне үңiлсек, терең 

ойға батып, ақын талантына бас иемiз. Ол:

Неге тынды шаттық үнi кенеттен?
Шарап тəңрi шырқап салар қайда əндер?!

Жасасын да, нəзiк қыздар бойжеткен,
Жасасын бiздi сүйген əйелдер!
Толтыра құй ыдыстарды! Ханымдар, –

дей келiп, одан əрi:

Дəл түбiне түсiре,
Қою шарап iшiне, 
Қасиеттi жүзiктерiн салыңдар! –

– деп өктем үн қатады, шындық бетiн асқақ арманмен жан-жақты 
ашып, оны шебер жеткiзедi.

Реакцияшыл топ өкiлдерi А.С. Пушкиндi қаншалық қаралап, ақын 
есiмiн халық алдында былғамақ болғанымен, арадан сексен жыл өтсе 
де, оны өлтiрткен патша да  орыс патриоттарының əдiл сотынан өз 
жазасын алғандығын да кəрi тарихтан жақсы бiлемiз.

Мiнеки, өзi өлсе де сөзi өлмеген ұлы ақынның тамаша поэтикалық 
шығармалары күнi бүгiнге дейiн əлем оқырмандарын өз жетегiне 
үйiрiп, күллi жұрт шылықты дүр сiлкiндiруде.

Алып ақынның көрегендiгi соншалық, өзiнiң өлең жол дарының 
бiрiнде:

Даусым Ресейге кетер жалпақ,
Тiл бiткен жүрер менiң атымды атап,
Славьян, фин жұртының өр ұрпағы, 
Қазiргi тағы тұңғыш, қырда қалмақ, –

– деуiнiң өзi, дəл бүгiнге дейiн өзiнiң шынайы шешiмiн тауып жат-
қандығын анық аңғарамыз. Бүгiнгi таңда, оның есiмi бүкiл əлемдi шар-
лап кеттi емес пе?

Ақынның бiзге бай мұра боп жеткен «Борис Годунов», «Полтава», 
«Ка питан қызы», «Еркiндiк», «Қанжар», сияқты жəне  т.б. шығар-
маларында еркiндiктi, бостандықты армандап, əдiлдiктi, теңдiктi, биiк 
парасатты барлық нəрседен жоғары қойып, оны тебiрене жырлағандығын 
байқаймыз.

Əсiресе ақынның Қырым, Кавказ елдi мекендерiнде жүрiп, сол 
елдердiң өмiрiн, достығы мен ынтамық бiрлiгiн жырлаған романтикалық 
сарындағы «Кавказ тұтқыны», «Бақшасарай фонтаны», «Цыгандар» 
сияқты   шығармалары күнi бүгiнге дейiн  өмiршеңдiгiн титтей де 
тө мендеткен емес.

Ең қызығы, А.С. Пушкин екi дүниенiң қоян-қолтық келiп, халық 
ара сында қайшылықтар əбден ұлғайған, кең өрiс алған, əбден шие-

ленiскен дəуiрiнде жасаған болатын. Яғни ол жаңа капиталистiк қарым-
қатынастың сан қилы элементтерi кiрiп келумен бiрге, ескi феодалдық-
крепостнойлық үкiмет оларды ығыстыруға əрекет жасау жағы əбден 
күшейген дəуiрде өмiр сүрдi.

1825 жылғы патшаға (желтоқсан айында) қарсы көте рiлiстен соң, 
Ресейде реакцияшыл күштер əбден күшейiп кеткен болатын. Мiне, осы 
кезеңде декаб ристердiң басшы адамдары атылды. Ал кейбiреулерi дарға 
асылып, ел арасында, наразылықтар əбден күшейiп кеттi. Қаншама 
адамдар жер аударылып, Сiбiрге сүргiнделдi. Бұл кезең нағыз қанды 
қол «Николай 1-дiң заманы» деп тiлге алынған уақыт болды.

Осындай қиын-қыстау, алмағайып дəуiрде жасаған А.С. Пушкин ол 
кезеңнiң қайшылықтарын анық аңғарып, ешкiмнен қаймықпай, ылғи 
да халық жағында болып, бостандық пен еркiндiктi, əдiлеттiлiктi, 
азаматтықты тебiрене жырлады. Өз қолшоқпарларына айналдырмақ 
болған Николай 1-дiң сөзiне құлақ аспай, оның iш тартқанына титтей 
де мəн бермей, халық жағында болып, олардың мұңын мұңдаған, нағыз 
халықшыл ақын болды.

Дегенмен оның адасқан тұстары да болды. Ол жайлы белгiлi 
сыншы ғалым, ұлағатты ұстаз, академик, марқұм Мұхаметжан 
Қаратаев: «Адас ты да, əлсiредi де, бiрақ тынбады, ескiлiк жүгiнен 
арылып, жаңа өмiрдiң рухына ердi, iлгерi ұмтылды, адам баласының 
бақытын аңсады»,–дейдi.

Ол рас! Пушкин барынша, бар даусымен əдiлдiктi, теңдiктi ашық 
жырлап, түрлi берекесiздiктердi сынай түстi. Оның «Борис Годунов», 
онан соң жазған көлемдi шығармаларынан «Капитан қызы», «Дубров-
ский», «Белкин» сияқты повестер – ұлы қаламгердiң шындықты шы-
найы жеткiзе алған, аса құнарлы шығармалары деген болар едiк.

Ол өзiнiң «Полтава» атты поэмасында төңкерісшіл қимыл дарды 
қатты сынап, Петр патшалығына бүйрегi бұра айтқан ой түйiндерiн анық 
байқатады. Оның «Стансылар», «Достарыма» сияқты өлеңдерiнде, ұлы 
ақынның дəуiр тынысын шебер сезiнiп, оларды сынға алу жемiстерiн 
байқау оншалық қиын емес. Бiрақ ол, 1827 жылы жазған «Арион» атты 
өлеңiнде өзiн  декабристердiң бiрден-бiр жыршысы етiп тiлге алады. 
Солай бола тұрса да, 1831 жылдан соң оның либерализмi кең өрiс ала 
түсiп, жаңа үмiт жаршысына айнала бастайды. Содан ол  Николай
патшаның қанды шеңгелiнен қайтыс болғанға дейiн ескi консер-
ватизмдi, феодалдық қоғамның асқан сорақылықтарын, патшалықтың 
ұсқынсыз iс-əрекеттерiн қатты сынайды.

А.С. Пушкин поэзиясында табиғаттың əсем көрiнiстерi тама-
ша сыр шертедi. Оны бiз ақынның «Патша селосындағы ой» де-
ген өлеңiндегi мына бiр жолдарға назар аударсақ анық аңғарамыз. 
Мəселен, ақын: 

Көк өрiм там мен терек алдымдағы,
Төнiп тұр мөлдiреген су бетiне.
Даланың қаншасындай қызғалдағы
Құлпырып, құмар еткен сəулетiне, –

дейдi. Немесе ақынның «Наташаға» деген өлеңiндегi мына бiр жол-
дарына көңiл көздерiн қадалық:

 
Жайдары жаз күңгiрт тартып,
Кеттi өтiп күндер ашық.
Қарағайлы орман қалғып,
Тұр тымырсық тұман басып.
 

Егiн жайлар жатыр сұлап,
Салқын тартты асау бұлақ,
Бұрылданып бұйра орман,
Көк күмбезi тұр тұнжырап, –

деп, ол тамаша көрiнiстiң əсем келбетiн жасайды.
Ақынның «Терезе» атты өлеңiне назар аударсақ та, тамаша көрiнiстердiң 
əсем сырына тап боламыз. Ақын:

 
Жуырда түнде бейуақ,
Көк еркесi ай сумаңдап,
Тұманды сызып жүрген шақ,
Алдында əйнек тың-тыңдап,

Отырған қызға болдым тап.
Жасырын үрей жан тербеп,
Сабырсыз қарап, отырсақ,
Баурайда жатқан жол көлбеп, –

дейдi де, өзiнiң асқақ арманын одан əрi сəттi өлең жолда рымен тамаша 
қиыстыра түседi.

А.С. Пушкин өзiнiң «Жолдастарға» деген өлеңiнде де, шындық 
бетiн шынайы ашып, тамаша байламдар, терең тұжырымдар жасайды. 
Оны бiз ақынның төмендегi өлең жолда рынан көремiз: 

Азапты күндер қалды артта,
Жазармыз жылдар жарасы.
Көрмеймiз, кетiп жан-жақа
Саракольск даласын.

Əр жаққа əлi-ақ тараймыз,
Аулақта iс көп бiз күткен.
Аптығып алға қараймыз.
Адуын, албырт үмiтпен, –

дейдi ақын.
Расында да, ақынның қайсы бiр өлеңiне назар аударсақ та, онда 

өз заманындағы əдiлетсiздiктi, теңсiздiктi шынайы аша отырып, дəуiр 
тынысын өлең өрнектерi мен əдемi жеткiзедi. Мəселен: ол өзiнiң 
«Еркiндiк» атты өлеңiнде:

Аулақ менен, жоғалтшы көз алдымнан,
Нəзiк қанша махаббат деп аһ ұрған!
Қайдасың сен, бостандықтың жыршысы,
Патшалардың зəре-құтын қашырған?
Келшi, жұлшы, тəжiге тартқан зүлiмдi,
Дүниенiң бостандығын жыр етсем. 
Зұлымдықты атамын да зiлiмдi, –

деп қайсарлығын, тəккəпарлығын, ұлылық сипаттарын анық аңғар-
тады.

Алғаш өз шығармашылық жолын ода, эпиграмма жазудан бастаған 
ақын, келе-келе кең тынысты кемел шығармалар жазып, дəуiр 
шындығын шебер сипаттайтын нағыз талант дəрежесiне көтерiледi. 
Бұл орайда оның «Руслан мен Людмила» шығармасын айрықша тiлге 
алған болар едiк.

Ақын өз заманының талантты қаламгерi Байронның ықпалымен 
де роман тикалық сарындарда бiрнеше поэмалар  жазу мүмкiндiгiне 
ие болды. Тiптен ақынның  орыс поэзиясында тұңғыш рет өлеңмен 
жазылған роман жанрын өмiрге алып келуiн, орыс поэзиясындағы 
үлкен жаңалық деуге болады. Бұл ретте оның «Евгений Онегин» 
шығармасын бөлiп атау қажет деп ой лаймыз.

Шындығында да ақынның «Евгений Онегин», «Граф Ну лин», «Бо-
рис Годунов», «Полтава», «Капитан қызы», «Дубров ский», «Кавказ 
тұтқыны» секiлдi кемел шығармалары – орыс поэзиясында ғана емес, 
жалпы əлем əдебиетiнде салмақты орын иелейтiн сом дүниелер.

Осындай ұлы ақынның тамаша көркем шығармалары өзбек оқыр-
мандарына Усман Насыр, Айбек, Хамит Əлiмжан, Зулфия, Мiртемiр 
аудармалары арқылы жетiп, өзбек халқының рухани игiлiгiне айналған 
болса, ал қазақ жұртшылығы Iлияс Жансүгiров аудармасында «Евге-
ний Онегин» романын түгелдей оқып, өздерiнiң мəдени байлықтарына 
айналдырды.

Сондай-ақ А.С. Пушкин шығармалары қазақ оқырман дарына
Əбдiлдə Тəжiбаев, Тайыр Жароков, Мəжит Дəулетбаев, Ғали Орманов, 
Сəйдiл Талжанов, Қасым Аманжолов, Қалижан Бекхожин, Мұзаффар 
Əлiмбаев сияқты аса талантты ақындардың аудармалары арқылы 
жеткендiгiн қуанышпен тiлге аламыз.

Кемеңгер ақын Абай Құнанбаев айтқандай: «Өлдi деуге бола ма, 
айтыңдаршы, өлмейтұғын артына сөз қалдырған» – демекшi, поэ-
зия падишасы А.С. Пушкин ешқашан өлмек емес. Ол бүкiл əлем 

жұртшылығы арасында ғасырлар өткен сайын биiктеп, Шолпан 
жұлдызындай жарқырай бермек.

Сұрақтар мен тапсырмалар

1. А.С.Пушкиннiң қандай өлеңдерi бiзге жетiп келген?
2. Ақынның «Евгений Онегин» поэмасында қандай мəселелер көтерiлген?
3. Ақын өлеңдерiн қазақ тiлiне кiмдер аударған?
4. Өзбек ақындарынан А.С.Пушкин өлеңдерiн кiмдер аударған?
5. «Капитан қыз», «Кавказ тұтқыны» сияқты шығармаларын оқып алыңдар.
6. Ақынның «Руслан мен Людмила» шығармасын жаттап алып, бiрiң Руслан, 

ендi бiрiң Людмила болып, сабақта сахналастырыңдар.

А.С. ПУШКИН ӨЛЕҢДЕРIНЕН:

ОНЕГИННIҢ СИПАТЫ 
Жасынан түсiн билеп, сыр бермеген,
Дəмеленсе, күндесе, бiлдiрмеген.
Нанасың не айтса да, амалың жоқ,
Түсiнде бiр кəдiк жоқ «алдар» деген.

Кейде паң, кейде көнгiш орныменен,
Кейде елеусiз, кейде ынтық форыменен.
Кейде үндемей жүрсе де сөзге баяу,
От жалындай жауапкер құрбыменен.

Fашықтық сөзге жүйрiк əсiресе,
«Дем алысым, құмарым – бiр сен» десе. 
Жанын құрбан жолына қылған жансып,
Көз қарауы құбылар əлденеше,
Кейде ұялшақ, төменшiк, кейде тiп-тiк,
Қамыққансып, қайғырып, орны келсе.

Жап-жаңа кiсi болып түк бiлмеген,
Қалжыңын бiлдiртпейдi «қалай» деген.
Жаның шошыр, ерлiгi жаннан бөлек,
Кiсiге балдан тəттi орны келген.

Титтей бойы болса да сезер сонда,
Жастық жеңiп, көңiлдi шайқағанда.

Fашық құмар, ақылмен бойыңды алып,
Жылы жауап есiтер не қылсаң да.

Емiнер, «əй» дегiзер, дайын қылар,
Жүрегiң қалай соқса, пайым қылар.
Жылы iзiн суытпас, дамыл көрмес,
Бiр оңаша жолығар жер айтқызар.
Ел аулақта оңаша қолына алып,
Көңлiндегi сабағын айтып тынар.

Жасынан көрсе оны ақылы сасқан
Не сұрқия жандарың жұрттан асқан.
Жеңуге, қор қылуға тағы да ұста,
Өзiне күндес шықса, жол таласқан.
Əжуаға, қорлауға тiлi орамды,
Не түрлi тұзақ құрып көңiлiн басқан.

ТАТЬЯНАНЫҢ ОНЕГИНГЕ 
ЖАЗFАН ХАТЫ

Амал жоқ – қайттiм бiлдiрмей,
Япырмау, қайтіп айтамын?
Қоймады дертiң күйдiрмей,
Талапсыз, бақсыз мен сорлы
Ерiксiз аттап ұяттан,
Қорлыққа көндiм бұл құрлы,
Байқалар халiм бұл хаттан.

Əлiмше мен де ұялып,
Бiлдiрмен дедiм өлсем де.
Шыдар ем күйiп мен жанып,
Айында бiрер көрсем де.

Болмады көрiп қалуға,
Есiтiп бiраз сөзiңдi.
Шыдар ем бiр ай жатуға
Ұзақ түн жұмбай көзiмдi.

Қызықтан қашып бұл жерге
Көңлiңiз суып келiпсiз.
Мəнiсiн сұрап бiлуге
Тiлдесе алмаймын ерiксiз.

Келмесең егер сен бiзге,
Сау болмас па ем, əлбетте?
Болмасам ашына мен сiзге,
Түспес ем мұндай бейнетке.

Асау жүрек қайнамай,
Жуасыр ма едi кезiнде?
Елден бiр жақсы сайламай,
Бармас па ем ерге өзiм де?

Өзгеге ешбiр дүниеден
Еркiмен тимес бұл жүрек.
Əзелде тағдыр неден,
Қожам – сенсiң, не керек.

Тiршiлiгiм – құрбандық,
Шыдамай сенi көргенше,
Тəңрiмнен келген бұл жарлық,
Ием – сенсiң өлгенше.

Əуелi кiрдiң түсiме,
Ортақтасып өмiрiме.
Толғау салып iшiме,
Сол күнде-ақ жақтың көңіліме.

Құдайдан болғай деп емi,
Құдайыны мол бердiм.
Көрген жерде-ақ мен сенi,
«Осы екен ғой – сол» дедiм.

Жатқан сайын ұйқыға
Дұға оқушы ем, шошынып.
Ұнатып менi құлқыңа,
Жүрушi едiң қосылып.

Түсiмде менi жұбатып,
Жылы сөзбен сөйлесiп.
Кетушi едiң қуантып,
Қалушы едi көңiл өсiп.
Шыныңды айт, кiмсiң тербеткен
Иембiсiң сақтаушы?

Əлде азғырып əуре еткен
Жаумысың теуiп таптаушы?

Шеш көңiлiмнiң жұмбағын,
Əлде бəрi – алданыс.
Жас жүрек жайып саусағын
Талпынған шығар айға алыс.

Не болса да өзiмдi
Тапсырдым сiзге налынып.
Толтырып жасқа көзiмдi
Есiрке деймiн жалынып.

Бұл жерде ешкiм сырымды
Бiлмейдi, айтып не етейiн?
Жақтырмай бұзсаң нұрымды,
Бiлдiрмей күйiп өтейiн.

Күтемiн сiзден қайта хат,
Қуандырып дертiм жаз.
Ол болмаса, шыныңды айт,
Кiнə өзiмде, өзiме аз.

Өз хатыма өз көзiм
Ұялып, қорқып баға алмас.
Кепiлiм менiң – бiр өзiң,
Бөтен жан тесiк таба алмас.

Аударған – Абай ҚҰНАНБАЕВ.

